
Ma’ruza matnda inson geografiyasining mohiyati, asosiy jarayonlari, 

Reja: 

 I.1. Inson geografiyasining fanlar tizimida tutgan o’rni. 

   I.2. Inson geografiyasi fanining ob’ekti va predmeti. 

   I.3. Ishlab chiqarish kuchlarini joylashtirish va hududiy tashkil qilish 

tushunchalari. Inson geografiyasining ta’rifi va vazifalari. 

   I.4. Ishlab chiqarish kuchlarini joylashtirish va hududiy tashkil qilish 

tushunchalari. 

 I.5. Inson geografiyasining ichki tuzilishi. 

 I.6. Fanning asosiy tamoyillari. 

 

Tayanch so’zlar: inson geografiyasi, ob’ekt va predmet, antroposfera, ishlab 

chiqarish kuchlarini joylashtirish, hududiy tashkil qilish, tamoyil, 

hududiylik,tarixiylik, hududiy majmua. 

Geografiya tabiiy fanlar turkumiga oid fan hisoblanadi. Uning tarmoqlaridan 

biri – inson geografiyasi (sinonimi: ijtimoiy yoki iqtisodiy va sotsial geografiya) 

esa iqtisodiyot, sotsiologiya, tarix, siyosatshunoslik fanlari kabi ijtimoiy fandir. 

SHuningdek, geografiyaning alohida yo’nalishlari orasida texnikaviy (masalan, 

kartografiya) fanlar ham mavjud. SHu bois, geografiya tabiiy fanlar turkumidan 

o’rin egallasa-da, uning tarkibida ijtimoiy va texnikaviy yo’nalishdagi fanlarni ham 

uchratish mumkin. 

R.Dj.Djonston inson geografiyasi tarkibida iqtisodiy, sotsial (tor ma’noda, 

ijtimoiy jarayonlar va aholini geografik o’rganish), siyosiy, madaniy, tarixiy va 

regional sotsiogeografiya kabilarni ajratib ko’rsatgan (R.Dj.Djonston, 1989).  

Inson geografiyasining tadqiqot ob’ekti va predmeti haqida turli xil fikrlar 

mavjud. Ilmiy adabiyotlarda geografiyaning ijtimoiy tarmog’i ob’ektini 

quyidagicha aniqlashtirish holatlari uchraydi:  

 inson hayoti va faoliyatiga tegishli hududiy mutanosiblik (bu yerda tabiiy 

hududiy mutanosiblik ham mavjudligini unutmaslik kerak); 

 hududiy majmualar, bu ham albatta inson bilan bog’liq ravishda;  

 hududiy (territorial, geografik) ijtimoiy (iqtisodiy, sotsial, siyosiy va 

boshqa) tizimlar;  

 iqtisodiy va ijtimoiy geografiyaning umumiy tadqiqot ob’ekti;  

 atrof-muhitning inson tomonidan o’zgartirilgan qismi yoki antroposfera;  

 iqtisodiy rayon va boshqalar. 

SHunday ekan, inson geografiyasi an’anaviy iqtisodiy va ijtimoiy 

geografiyaning zamonaviy shakli (ko’rinishi) degan xulosaga kelish mumkin. 

A.Yu.Skopinning fikriga ko’ra, iqtisodiy geografiyaning ob’ekti antroposfera 

(ekosfera) bo’lib, bu yerda xo’jalik faoliyati rivojlanadi, tadqiqot predmeti esa, 

tizimli yondashuvlar asosida geoiqtisodiy muammolar yechimini izlash va 

antroposferaning transformatsiyasini o’rganishdir. 

1-mavzu:  Inson geografiyasining fanlar tizimida tutgan o’rni, 

tadqiqot ob’ekti va predmeti 

1960-70 yillarda geografiya hududiy tizimlar haqidagi fan degan qarashlar 

yuzaga keldi. Lyudvigu fon Bertalanfi fikriga ko’ra, tizim bu doimo o’zaro 

munosabatda bo’lib turadigan elementlar majmuasidan iborat. Yu.G.Saushkin 

iqtisodiy geografiya – hududiy ijtimoiy-iqtisodiy tizimlarning shakllanishi, 

faoliyati va rivojlanish jarayonlari hamda ushbu tizimlarni boshqarish haqidagi 

fandir, deb ta’kidlagan. A.I.CHistobaev, M.D.SHarigin, V.V.Voronin va boshqalar 

iqtisodiy va ijtimoiy geografiya hududiy ijtimoiy tizimlarni o’rganadi, deb 

hisoblaydi. 

A.S.Solievning fikriga ko’ra, har qanday fan alohida fan sifatida faoliyat olib 

borishi uchun avvalo u o’z tadqiqot ob’ektiga, o’zining predmetiga ega bo’lishi 

kerak. Bu yerda ob’ekt serqirra borliq, hodisa yoki voqealar bo’lib, u birgina fan 

uchun emas, balki ko’p fanlar birikmasi uchun xizmat qiladi. Masalan: aholi ayni 

paytda, iqtisodchilar, demograflar, etnograflar, sotsial geograflar va boshqa fan 

vakillarini qiziqtiradi. Ammo har qaysi fan namoyondasi aholini o’z tomonidan 

o’rganadi. Jumladan, iqtisodchilar uchun aholi, bu asosiy ishlab chiqaruvchi kuch, 

mehnat qiluvchi sub’ekt sifatida ko’riladi, etnograflar uchun aholining 

qiziqtiruvchi tomoni uning milliy urf-odati, kiyinishi, an’analaridir. Demograf esa, 

aholini biosotsial kategoriya sifatida o’rganadi, ya’ni u aholining tabiiy va 

migratsion ko’payishi (tug’ilish, o’lish, ko’chib yurish), nikoh, ajralish va boshqa 

tomonlarini ilmiy asosida tahlil qiladi. Demak, ob’ekt keng qamrovli tushuncha, 

predmet esa nisbatan tor ma’noda bo’lib, u shu ob’ektning qaysi tomonini 

o’rganishini bildiradi. 

Inson geografiyasining ob’ekti bo’lib ishlab chiqarish kuchlari, ularni hududiy 

tashkil etish, hududiy sotsial-iqtisodiy tizimlar xizmat qiladi. SHubhasiz, bu obyekt 

bilan iqtisodchilar ham shug’ullanishsa-da, geograflar asosan hududiy sotsial-

iqtisodiy tizimlarni (yoki majmualarni) turli rayonlarda ijtimoiy va hududiy 

mehnat taqsimoti jarayonida vujudga kelishi, rivojlanishi va boshqarish 

qonuniyatlarini o’rganadi. 

Inson geografiyasi predmetining asosini ishlab chiqarish kuchlarining turli 

darajadagi tarmoq, tarmoqlararo va hududiy shakllanishi, rivojlanishi va 

boshqarilishini takomillashtirishdan iborat jarayonlar tashkil qiladi. Bu jarayonlar 

nihoyatda murakkab ijtimoiy-iqtisodiy tizimlar va muammolarni o’z ichiga oladi: 

tabiiy muhit va tabiiy resurslar majmuasi, aholining demografik xususiyatlari va 

joylashish tizimlari –kichik qishloqdan (ovul) to urbanizatsiyaning eng rivojlangan 

shakllariga (megalopolis) qadar, mehnat resurslari, bandlik va ishsizlik, migratsiya 

jarayonlari, moddiy ishlab chiqarishning yetakchi sohasi, sanoat va uning 

tabaqalashgan tog’-kon, yoqilg’i-energetika, metallurgiya (qora va rangli), 

mashinasozlik, kimyo, o’rmon-tsellyuloza, engil, oziq-ovqat sanoati tarmoqlari, 

qishloq xo’jaligi ishlab chiqarish majmuasi (ziroatchilik va chorvachilik), transport 

tizimi va uning mamlakat, mintaqaviy, xalqaro mehnat taqsimotidagi, integratsion 

aloqalarning rivojlanishidagi roli, infratuzilmalar majmuasi (ishlab chiqarish va 

noishlab chiqarish), xalqaro iqtisodiy munosabatlar, xalqaro iqtisodiy integratsiya 

hamda jahon xo’jaligi tarmoqlarini (mahalliy, mintaqaviy, xalqaro) hududiy tashkil 

qilish va ilmiy-texnika taraqqiyoti bilan bog’liq rivojlantirish, takomillashtirish va 

istiqboli, mintaqaviy va umumbashariy muammolardan iborat. 

 Ishlab chiqarish kuchlarini joylashtirish va hududiy tashkil qilish 

tushunchalari. Ishlab  chiqarish kuchlari mohiyatini to’g’ri talqin qilish va 

tushunishda inson mehnati (ishchi kuchi), mehnat predmeti, mehnat vositalari va 

ishlab chiqarish vositalari tushunchalarini bilish muhim o’rin tutadi. Inson mehnati 

- insonning ma’lum maqsadga muvofiq yo’naltirgan faoliyati bo’lib, ana shu 

faoliyati natijasida u tabiat predmetlarini (buyumlari) o’zgartiradi va o’z 

ehtiyojlariga moslashtiradi. Mehnat o’zining mazmuni va xarakteri jihatidan aqliy, 

jismoniy, malakali va malakasiz mehnatga bo’linadi. Mehnat qiymat yaratishdagi 

roliga ko’ra ya’ni uning natijasi tovarga aylanganda va pul vositasi bilan 

almashganda konkret va abstrakt mehnatga bo’linadi. 

 Jamiyatning rivojlanishi bilan mehnatning ijtimoiylashuvi jarayoni ham 

chuqurlashadi. Inson mehnati (kuchi) ishlab chiqarishning (jamiyatning) asosidir. 

Inson mehnati natijasida moddiy va ma’naviy ne’matlar yuzaga keladi. Ana shu 

jarayonda inson mehnati bilan birgalikda mehnat predmetlari va mehnat vositalari 

ham ishtirok etadi.  

 Mehnat predmetlari - inson mehnati (kuchi) sarflanadigan ob’ekt yoki 

manbalardir. Mehnat predmeti ishlab-chiqarish iste’molga yaroqli holga keltirish 

uchun qayta ishlanadi. Mehnat predmetlariga: a) yer osti va yer usti tabiiy 

boyliklari; b) dastlabki qayta ishlashga mo’ljallangan materiallar - po’lat, prokat, 

ip-gazlama, plastmassa kabilar kiradi. Mehnat predmetlari tayyor mahsulotlar 

bo’lgunga qadar bir nechta ishlab chiqarish bosqichini o’tashi mumkin. 

SHuningdek, ilmiy-texnika inqilobi mehnat predmetlariga ta’sir etib mutlaqo yangi 

tabiatda uchramaydigan sifat va xossalarga ega bo’lgan materiallarni yuzaga 

keltirdi. Bu materiallar iqtisodiyotning yangi va eng yangi sohalarida qo’llanilishi 

tufayli mamlakatlar milliy iqtisodiyotida va jahon xo’jaligida inqilobiy 

o’zgarishlarni yuzaga keltirmoqda. 

 Mehnat vositalari - insonning mehnat predmetlariga ta’sir etib mahsulotlar 

ishlab chiqarish sifatida ishlatadigan buyum yoki buyumlar majmuasidan iborat 

qurollardir. Mehnat qurollari tarkibi g’oyat xilma-xil bo’lib mashinalar, dastgohlar, 

asbob-uskunalar, shuningdek, mehnat jarayonini tashkil qilishning umumiy shart-

sharoitlari, ishlab chiqarish va noishlab chiqarish infrastrukturasidan iborat. 

Mehnat vositalari to’xtovsiz sur’atda jamiyat taraqqiyotiga mos rivojlanib 

bormoqda. 

 Ishlab chiqarish vositalari - moddiy ne’matlarni yaratishda foydalanadigan 

mehnat predmetlari va mehnat vositalari majmuasi bo’lib ishlab chiqarish fondlari 

ko’rinishida ifodalanadi. Ishlab chiqarish vositalari va inson mehnati uzviy bog’liq 

bo’lib, yagona jarayonda ishtirok etadi. Mehnat qurollari jonli mehnat bilan bog’liq 

bo’ladi va ayni vaqtida inson mehnati faoliyati ham ishlab chiqarish vositalariga 

bog’liqdir. Ishlab chiqarish vositalarisiz insonning mehnat faoliyati ham 

bo’lmaydi. Bu jarayonlarda hal qiluvchi omil insonning o’zi, ya’ni uning ma’lum 

maqsadga yo’naltirilgan faoliyatdir. Inson ana shu ma’lum maqsadga 

yo’naltirilgan faoliyati tufayli ishlab chiqarish jarayonlarida keng qo’llaniladigan 

predmetlarni vujudga keltiradi.  

 Ishlab chiqarish kuchlari va uning mohiyati - moddiy boyliklar va 

ne’matlar ishlab chiqarishda ishlatiladigan ishlab chiqarish vositalari hamda bu ana 

shu ishlab chiqarish vositalarini muayyan ishlab chiqarish tajribasi bilim va 

mahoratlari bilan harakatga soluvchi kishilar jamiyatning ishlab chiqarish 

kuchlarini tashkil qiladi.  

 Ishlab chiqarish kuchlarining eng faol va harakatchan, hal qiluvchi tarkibi - 

insonlardir. Insonlar ishlab chiqarishning moddiy-texnik asosini, fan va texnika 

yutuqlarini bilim va malakalarini qo’llab doimiy sur’atda o’zgartiradi. Ishlab 

chiqarish qurollari (mashinalar, dastgohlar, asboblar va boshqa) ham ishlab 

chiqarish kuchlarining o’zgarishi avvalo ishlab chiqarish qurollarining 

o’zgarishidan boshlanadi. Chunki, inson mehnatini yengillashtirish va unumliroq 

bo’lishi uchun doimiy sur’atda mavjud qurollarni takomillashtirib boradi. Bu 

jarayonda insonning o’zi, malakasi ham rivojlanadi hamda ishlab chiqarishning 

yangi-yangi sohalari yuzaga keladi. 

 Shuningdek, ishlab chiqarish kuchlarini rivojlantirishga geografik muhit, 

geodemografik jarayonlar (tug’ilish, mehnat resurslari, aholi zichligi kabilar), 

ehtiyojning o’sishi, ilmiy-texnika inqilobi kabi bir qator omillar ham sezilarli ta’sir 

etadi. Ayni vaqtda, fanning o’zi XX asrning 70-yillardan boshlab bevosita ishlab 

chiqaruvchi kuchga aylandi. Ishlab chiqarish kuchlari shuningdek jamiyatning 

ma’naviy - intelektual imkoniyatlarini ham o’z tarkibiga oladi. Ishlab chiqarish 

kuchlari taraqqiyoti tarixi jamiyat taraqqiyoti tarixining asosini tashkil qiladi.  

  Ishlab chiqarish kuchlarini joylashtirish va hududiy tashkil qilish. 

«Joylashtirish» termini juda aniq tushuncha bo’lib iqtisodiyotning xom ashyo, 

yoqilgi, energiya manbalari, mehnat resurslari va tayyor mahsulotlarni iste’mol 

qiluvchilarning aniq hududlarda joylashganligini ifodalaydi. Ishlab chiqarish 

kuchlarini joylashtirish juda keng ma’noda yer sharida, mintaqalarda, mamlakat, 

iqtisodiy rayonlarda iqtisodiyotning hal qiluvchi tarmoqlari - sanoat, qishloq 

xo’jaligi, transport tizimining hududiy taqsimlanishidir. Ishlab chiqarish kuchlarini 

joylashtirishga tabiiy shart-sharoitlar, tabiiy resurslardan foydalanish 

imkoniyatlari, aholining tabiiy o’sishi, zichligi, shaharlar, iste’mol mintaqalari va 

hududning geostrategik holati ta’sir ko’rsatadi. Keyingi yillarda, ishlab chiqarish 

kuchlarini joylashishiga ilmiy-texnika inqilobi, ekologik muammolar, yangi 

hududlarni o’zlashtirish kuchli ta’sir etmoqda. 

 «Hududiy tashkil etish» termini «joylashtirish» terminiga nisbatan juda keng 

va chuqur tushuncha bo’lib murakkab tabiiy, ijtimoiy-iqtisodiy tizimlarni o’z 

tarkibiga oladi. Ishlab chiqarish kuchlarini hududiy tashkil qilish - geografik 

(hududiy) mehnat taqsimoti, hududiy ishlab chiqarish va agrosanoat majmualarini, 

iqtisodiy rayonlar, aholi joylashishi, aholi joylashishining zamonaviy va o’ta 

zamonaviy shakllari, shaharlar taraqqiyoti, rayonlararo va rayon ichidagi ishlab 

chiqarish aloqalari, hududlarning majmuali ijtimoiy-iqtisodiy rivojlanishi, 

antropogen faoliyat va uning oqibatlaridan iborat - jamiyatni tashkil etish tizimlari 

va bu tizimlarning boshqarish majmuasidir. 

 Shunday qilib, ishlab chiqarish kuchlarini «joylashtirish» tushunchasiga 

nisbatan «hududiy tashkil qilish» tushunchasi miqdor va sifat jihatidan farq qilib 

ishlab chiqarish kuchlarining samarali joylashishi, boshqarilishi va istiqbolini 

ifodalaydi. 

Shubhasiz, geografiya fanining eng birinchi tamoyili uning hududiyligidir. 

Zero, geografiyani hududiy munosabatlarsiz, makon tushunchasiz tasavvur qilib 

bo’lmaydi. Ammo shu bilan birga hududga o’ziga xos borliq sifatida turlicha 

yondashiladi. Masalan, muhandislik (yersozlik) hamda rayon planirovkasida 

ko’proq hududni tashkil etishga etibor beriladi. Bunda yer maydonining o’zi 

malum maqsadlar uchun tayyorlanadi. Jumladan, uni barcha infrastruktura 

shahobchalari bilan jihozlangan holda sanoatchilar uchun ijaraga berish yoki sotish 

mumkin.  

 Iqtisodiy va sotsial geografiyada ananaviy tarzda hududni tashkil etish 

iborasi qo’llanib, u odatda mazmuni va shakllari bo’yicha ishlab chiqarish 

kuchlarini joylashtirishga yaqinroq turadi. Shu bilan birga oddiy joylashtirishdan 

farq qilib, ishlab chiqarishni, aholi yoki xo’jalik tarmoqlarini hududiy tashkil etish 

ayni paytda uni muayyan maqsadga yo’naltirishi va eng muhimi boshqarishini ham 

o’z ichiga oladiki, bu ushbu tushunchaning ilmiy va amaliyligidan darak beradi. 

Bu yerda tizim (sistema) qoidasiga muvofiq maьlum bir voqealikni tashkil etish, 

avvalambor uni boshqarish maqsadida amalga oshiriladi.  

 Inson geografiyasining tadqiqot obekt iga kiruvchi barcha predmetlar turli 

hududiy majmua shaklini tashkil etadi. Chunonchi, qishloq xo’jaligi tarmoqlari, 

ekinzorlar yoki chorvachilik yaylovlari, rekreatsiya manzilgohlari, o’rmonzorlar va 

boshqalar areal (maydon) ko’rinishga ega. Sanoat markazlari va aholi punktlari 

nuqta yoki tugun, transport yo’llari, gidrografik shahobchalar esa tasmasimon 

(lentasimon) shaklda ko’zga tashlanadi va xuddi shu tarzda xaritada tasvirlanadi. 

Inson geografiyasi aynan shu mayda chiziq va nuqtalarning joylashuvi, ularning 

o’zaro va tashqi muhit bilan hududiy munosabatlarini o’rganadi. Bundan tashqari, 

ishlab chiqarishni hududiy tashkil etishning shakli sifatida hududiy ishlab chiqarish 

majmualari (komplekslari, sanoat tugunlari va rayonlari) aholining bunday tashkil 

etish shakllariga esa turli tip yoki yiriklikdagi qishloq va katta-kichik shaharlar, 

shahar aglomeratsiyalari, konurbatsiya va megolapolislarni ko’rsatish mumkin. 

Transportda - transport tugunlari, aholiga xizmat ko’rsatish geografiyasidagi 

hududiy ilmiy-tadqiqot birliklari ham ushbu sohalarni hududiy tashkil etish 

shakllariga kiradi. 

Inson geografiyasi fanining asosiy vazifalari mamlakatimizda amalga 

oshirilayotgan siyosiy, iqtisodiy-ijtimoiy islohotlardan kelib chiqqan holda 

talabalarga qo’yidagi yo’nalishlarda puxta bilimlar berishdir: 

- inson geografiyasi fanining nazariy asoslarini o’rgatish, jahon siyosiy 

kartasining shakllanish bosqichlari, xalqaro munosabatlar, xalqaro va mintaqaviy 

mojarolar, ularning oqibatlari, jahon mamlakatlari to’g’risida ma’lumotlar berish; 

- bozor iqtisodiyoti sharoitida ishlab chiqarish kuchlarini rivojlantirish va 

joylashtirish qonuniyatlari hamda omillarini o’rgatish; 

- tabiiy sharoit va tabiiy resurslarning mamlakatlar iqtisodiy-ijtimoiy 

rivojlanishidagi roli va o’rni, ulardan foydalanish, ekologik muammolarning sabab 

va oqibatlarini tushuntirish; 

- mamlakatlar iqtisodiy va ijtimoiy rivojlanishida erishilgan ilmiy-texnika 

yutuqlarini o’rganish, ilg’or texnologiyalardan foydalanish tajribalarini o’rganish 

va xulosa berish; 

- jahon aholisi, mehnat resurslari, turli mamlakatlarda mehnat resurslarining 

sifati va malaka tarkibi, migratsiya va urbanizatsiya masalalarini tadqiq qilish; 

- jahon xo’jaligining tarkibi (sanoat, qishloq xo’jaligi, transport, tashqi 

iqtisodiy aloqalar) va hududiy rivojlanish xususiyatlarini, xalqaro iqtisodiy-

ijtimoiy tizimlar faoliyatini o’rganish; 

- jahon xo’jaligida ayrim mamlakatlarning tutgan o’rni, iqtisodiy-ijtimoiy 

rivojlanish xususiyatlarini tadqiq qilish va tegishli xulosalar chiqarish; 

- insoniyat oldida turgan umuminsoniy (xalqaro) va mintaqaviy 

muammolar (tinchlik va qurolsizlanish, ekologik, demografik, energetika va xom 

ashyo, oziq-ovqat, Dunyo okeani va kosmosni tinchlik maqsadlarida o’zlashtirish 

va boshqalar) hamda mintaqaviy (Orol va Orol bo’yi, Afg’onistonda tinchlikni 

yuzaga keltirish va boshqalar) muammolarni o’rganish; 

- O’zbekistonning jahon hamjamiyatida tutgan o’rnini baholash va uning 

Markaziy Osiyoda tinchlikni saqlash va barqarorlikni ta’minlashdagi roli, hamda 

iqtisodiy, siyosiy-ijtimoiy tizimlardagi ishtirokini baholash. 

Aytish joizki, mazkur fanning muayyan bir barqaror, barchani 

qanoatlantiruvchi ta’rifi hozircha yo’q. Bunga sabab – geografiya fanining keng 

qamrovliligi, ob’ekt va nomining davrlar mobaynida o’zgarib turishidir. SHu bilan 

birga, mavjud ta’riflarning ko’pchiligida ishlab chiqarish kuchlari ularning 

joylanish xususiyatlari ta’kidlanadi. Sababi, iqtisodiyotning asosini ishlab 

chiqarish kuchlari, inson geografiyasining mohiyatini esa ularning joylashuv 

xususiyatlari belgilab beradi.  

Yuqoridagi fikr va mulohazalardan kelib chiqqan holda inson geografiyasi 

ta’rifini quyidagicha keltirish mumkin. Inson geografiyasi ijtimoiy fan sifatida turli 

mamlakat va rayonlarda ishlab chiqarish kuchlarini joylanish va rivojlanish 

xususiyatlarini hamda inson hayot faoliyati va yashash tarzining hududiy jihatlarini 

o’rganadi. 

SHu o’rinda ishlab chiqarish kuchlari va uning mohiyati xususida to’xtalib 

o’tish lozim. Moddiy boyliklar va ne’matlar ishlab chiqarishda ishlatiladigan ishlab 

chiqarish vositalari hamda ana shu ishlab chiqarish vositalarini muayyan ishlab 

chiqarish tajribasi bilim va mahoratlari bilan harakatga soluvchi kishilar 

jamiyatning ishlab chiqarish kuchlarini tashkil qiladi.  

Ishlab chiqarish kuchlarining eng faol va harakatchan, hal qiluvchi tarkibi – 

insonlardir. Insonlar ishlab chiqarishning moddiy-texnika asosini, fan va texnika 

yutuqlarini bilim va malakalarini qo’llab doimiy sur’atda o’zgartiradi. Natijada, 

insonning o’zi va malakasi yuksaladi hamda ishlab chiqarishning yangi-yangi 

sohalari yuzaga keladi. 

SHuningdek, ishlab chiqarish kuchlarini rivojlantirishga geografik muhit, 

geodemografik jarayonlar (tug’ilish, mehnat resurslari, aholi zichligi kabilar), 

ehtiyojning o’sishi, ilmiy-texnika inqilobi kabi bir qator omillar ham sezilarli ta’sir 

etadi. Ayni vaqtda, fanning o’zi XX asrning 70-yillaridan boshlab bevosita ishlab 

chiqaruvchi kuchga aylandi. Ishlab chiqarish kuchlari, shuningdek, jamiyatning 

ma’naviy-intelektual imkoniyatlarini ham o’z tarkibiga oladi. Ishlab chiqarish 

kuchlarini rivojlanish tarixi jamiyat taraqqiyoti tarixining asosini tashkil qiladi.  

Ishlab chiqarish kuchlarini joylashtirish juda aniq tushuncha bo’lib, 

iqtisodiyotning xomashyo, yoqilgi, energiya manbalari, mehnat resurslari va tayyor 

mahsulotlarni iste’mol qiluvchilarning aniq hududlarda joylashganligini ifodalaydi. 

Ishlab chiqarish kuchlarini joylashtirish juda keng ma’noda yersharida, 

mintaqalarda, mamlakat, iqtisodiy rayonlarda iqtisodiyotning hal qiluvchi 

tarmoqlari – sanoat, qishloq xo’jaligi, transport tizimining hududiy 

taqsimlanishidir. Ishlab chiqarish kuchlarini joylashtirishga tabiiy shart-sharoitlar, 

tabiiy resurslardan foydalanish imkoniyatlari, aholining tabiiy o’sishi, zichligi, 

shaharlar, iste’mol mintaqalari va hududning geostrategik holati ta’sir ko’rsatadi. 

SHular qatorida, ishlab chiqarish kuchlarini joylashishiga ekologik muammolar, 

yangi hududlarni o’zlashtirish kuchli ta’sir etadi. 

“Hududiy tashkil etish” termini juda keng va chuqur tushuncha bo’lib 

murakkab tabiiy, ijtimoiy-iqtisodiy tizimlarni o’z tarkibiga oladi. Ishlab chiqarish 

kuchlarini hududiy tashkil qilish – geografik (hududiy) mehnat taqsimoti, hududiy 

ishlab chiqarish va agrosanoat majmualarini, iqtisodiy rayonlar, aholi joylashishi, 

shaharlar taraqqiyoti, rayonlararo va rayon ichidagi ishlab chiqarish aloqalari, 

hududlarning majmuali ijtimoiy-iqtisodiy rivojlanishi, antropogen faoliyat va 

uning oqibatlaridan iborat jamiyatni tashkil etish tizimlari va bu tizimlarning 

boshqarish majmuasidir. SHunday qilib, hududiy tashkil qilish tushunchasi ishlab 

chiqarish kuchlarining samarali joylashishi, boshqarilishi va istiqbolini ifodalaydi. 

Inson geografiyasi (iqtisodiy va ijtimoiy geografiya) fanining ichki tuzilishi 

to’rt asosiy qismdan yoki blokdan iborat bo’lib, ular quyidagilar: 

1. Iqtisodiy geografiya – sanoat geografiyasi, qishloq xo’jaligi geografiyasi, 

transport geografiyasi qurilish geografiyasi, tabiiy resurslar va ulardan foydalanish 

geografiyasi va x.k. 

2. Sotsial-ijtimoiy geografiya - aholi va aholi punktlari geografiyasi, shaharlar 

geografiyasi (geourbanistika), qishloqlar geografiyasi, aholiga xizmat ko’rsatish 

sohalari (savdo, madaniy, maishiy, maorif va boshq.) geografiyasi, tijorat 

geografiyasi va x.k. 

3. Sotsial geografiya – tibbiyot geografiyasi, rekreatsiya geografiyasi, din 

geografiyasi, jinoyat geografiyasi, geopsixologiya, hulk-atvor geografiyasi, 

turmush tarzi geografiyasi va boshq. 

4. Siyosiy geografiya – geosiyosat, limologiya, geokonfliktologiya, harbiy 

geografiya va boshqalar. 

Professor A.Soliev fikriga ko’ra, mazkur fan tarmoqlari o’z navbatida turli 

hududiy ko’lamda (jahon, mamlakat, viloyat va x.k.) o’rganilishi mumkin. Ammo 

shu bilan birga, fanni undagi ilmiy yo’nalishlar bilan chalkashtirish, yangi fanlar 

“ixtiro” qilish maqsadida uni xaddan tashqari parchalab yuborish ham yaxshi 

emas. Bu tizim-tarkib g’oyasiga mantiqan ziddir. CHunonchi, aholi geografiyasini, 

maydalab ayollar yoki erkaklar geografiyasi, sanoatda – kiyim kechaklar yoki non 

geografiyasiga o’xshash “fanlarni” yaratish kulgili bo’lsa kerak. Tizim 

ko’rilayogan maqsad va vazifasiga ko’ra, o’zining mustaqilligi, yaxlitligini ma’lum 

darajagacha saqlab qoladi. SHu bois tizimni cheksiz maydalash uni bosh 

maqsadidan chetlashtiradi va bu tizim o’zgacha ma’no va mohiyatiga ega bo’ladi. 

Masalan, sanoat geografiyasida birlamchi bo’lib sanoat korxonasi, aholi punktlari 

geografiyasida bu maqomda alohida qishloq yoki shaharlarni olish mumkin. SHu 

nuqtai nazardan ularni yanada qismlarga bo’lish maqsadga muvofiq emas. 

Inson geografiyasi yagona, mukammal tizim ekan, fanning aynan shu 

ko’rinishda rivojlanishi uning ichki va tashqi aloqalarini kuchaytirishni talab etadi. 

Albatta, tizim nuqtai nazaridan uning ichki aloqalari muhimroq, ustuvorroq, zero 

ular fanning yaxlitligi, mustaqilligi, barqarorligini ta’minlaydi. Binobarin, iqtisodiy 

geografiya hamda sotsial geografiyaning o’zaro aloqadorligi juda katta ahamiyatga 

ega. 

Albatta, har qanday fan o’zining asosiy tamoyillariga ega bo’ladi. Zero, 

o’zining metodologiyasi va metodi, tadqiqot predmeti va printsiplariga ega 

bo’lmagan fan mustaqil fan hisoblanmaydi (A.Soliev, 2013). 

Geografiya fanining eng birinchi tamoyili uning hududiyligidir. Ushbu fanni 

hududiy munosabatlarsiz, makon tushunchasisiz tasavvur qilib bo’lmaydi. Ammo 

shu bilan birga hududga o’ziga xos borliq sifatida turlicha yondashiladi. Masalan 

muhandislik hamda rayon planirovkasida ko’proq hududni tashkil etishga e’tibor 

beriladi. Bunda yer maydonining o’zi ma’lum maqsadlar uchun tayyorlanadi. 

Jumladan, uni barcha infrastruktura shahobchalari bilan jihozlangan holda 

sanoatchilar uchun ijaraga berish yoki sotish mumkin. 

Yuqorida ta’kidlanganidek, inson geografiyasida an’anaviy tarzda hududiy 

tashkil etish iborasi qo’llanib, u odatda mazmuni va shakllari bo’yicha ishlab 

chiqarish kuchlarini joylashtirishga yaqinroq turadi. SHu bilan birga oddiy 

joylashtirishdan farq qilib, ishlab chiqarishni, aholi yoki xo’jalik tarmoqlarini 

hududiy tashkil etish, ayni paytda, uni muayyan maqsadga yo’naltirishi va eng 

muhimi boshqarishini ham o’z ichiga oladiki, bu ushbu tushunchaning ilmiy va 

amaliyligidan darak beradi. Bu yerda tizim (sistema) qoidasiga muvofiq ma’lum 

bir voqealikni tashkil etish, avvalambor uni boshqarish maqsadida amalga 

oshiriladi. 

Inson geografiyasining tadqiqot ob’ektiga kiruvchi barcha predmetlar turli 

hududiy majmua shaklini tashkil etadi. CHunonchi, qishloq xo’jaligi tarmoqlari, 

yokinzorlar yoki chorvachilik yaylovlari, rekreatsiya manzilgohlari, o’rmonzorlar 

va boshqalar areal (maydon) ko’rinishga ega. Sanoat markazlari va aholi punktlari 

nuqta yoki tugun, transport yo’llari, gidrografik shahobchalar esa tasmasimon 

(lentasimon) shaklda ko’zga tashlanadi va xuddi shu tarzda haritada tasvirlanadi. 

Inson geografiyasi aynan shu mayda chiziq va nuqtalarning joylashuvi, ularning 

o’zaro va tashqi muhit bilan hududiy munosabatlarini o’rganadi. Bundan tashqari, 

ishlab chiqarishni hududiy tashkil etishning shakli sifatida hududiy ishlab chiqarish 

majmualarini (komplekslari, sanoat tugunlari va rayonlarini) tadqiq qiladi. Aholini 

hududiy tashkil etish shakllariga esa turli tip yoki yiriklikdagi qishloq va katta-

kichik shaharlar, shahar aglomeratsiyalari va megolapolislarni ko’rsatish mumkin. 

Transportda – transport tugunlari, aholiga xizmat ko’rsatish geografiyasidagi 

hududiy ilmiy-tadqiqot birliklari ham ushbu sohalarni hududiy tashkil etish 

shakllariga kiradi. 

Geografiya fanining ikkinchi bir muhim tamoyili komplekslikdir. Biroq, bu 

yerda kompleks ishlab chiqarishni ijtimoiy yoki hududiy tashkil etish shakli emas, 

balki masalaga, fan ob’ekti va predmetiga yondashuv ma’nosini anglatadi. Ayni 

paytda komplekslik geografiya fani uchun alohida usul (metod) emas aksincha, u 

asosiy tamoyillardan biri bo’lib ushbu fanning o’ziga xos va tub mohiyatini 

ifodalaydi. 

Komplekslik tamoyili o’rganilayotgan ob’ektga atroflicha yondashuv, uni 

aloqadorlikda ko’rishni taqozo etadi. SHu ma’noda undan tizimli va oqilona 

foydalanish lozim. Binobarin ushbu tamoyil mohiyatini misli daraxt shaklida 

tasavvur qilmoq zarur: daraxt tanasi o’rganilayotgan asosiy muammo bo’lsa, uning 

shox va shoxchalari shu muammo bilan bevosita aloqador masalalar majmuasidir. 

Bunda daraxt tanasi o’ta yo’g’onlashib, shox-shabbasiz va aksincha, shoxlar 

kattalashib, uning tanasi ko’rinmay qolmasiligi kerak. Birinchi holda 

kompleksning o’zi bo’lmaydi, ikkinchidan esa haddan tashqari masalalardan 

chetga chiqib ketmaslik kerak. Masalan, bog’dorchilikni tadqiq qilishda temir yo’l 

transporti yoki aholining tug’ilishini o’rganish aslo talab qilinmaydi. Demak 

komplekslik hamma vaqt ma’lum maqsad va vazifa doirasida barcha hodisa va 

voqealikni faqat o’rganilayotgan masala atrofida va u bilan bevosita aloqador 

bo’lganlarni tahlil etishni ko’zda tutadi. 

SHuningdek, geografiyada tarixiylik tamoyili ham mavjud. Bu tamoyil 

makon va zamon birligida kelib chiqadi. Zero, har qanday hodisa ma’lum bir 

vaqtda va muayyan bir joyda sodir bo’ladi. Faqat o’tmishni tahlil etish orqali 

hozirni baholash mumkin, bu esa, o’z navbatida kelajakni, istiqbolni ilmiy bashorat 

etishga yo’l ochadi. 

Tarixiylik tamoyilining muhimligini N.N.Baranskiy ham ta’kidlagan. Bu olim 

“mamlakat va rayonlar iqtisodiy geografik ta’rifini shunday beringki, u oyog’i 

bilan yerga – geologiya, geomorfologiya va tuproqshunoslikka, tanasi bilan tarix 

orqali o’tishi, boshi bilan esa siyosat va mafkuraga tayanishi, tarqalishi kerak, deb 

uqtirgan edi. Ko’rinib turibdiki, tarixiylik iqtisodiy geografik ta’rif va tavsifni 

asosiy qismini tashkil etadi. Nemis olimi A.Gettner esa tarixiylik tamoyilini inkor 

etgan. U xronologiyani rad etib, xorologiyani tan olgan. Bu jihatdan u faylasuf 

I.Kant g’oyalariga asoslangan. Albatta bunday bir tomonlamalik to’g’ri emas, hatto 

an’ana bo’lib qolgan “Ishlab chiqarish kuchlarini rivojlanishi va joylanishi” iborasi 

ham bu ikkilikning chambarchas bog’liqligini bildiradi. Bu yerda agar rivojlanish 

tarix bo’lsa, joylanish geografiya demakdir. Har qanday rivojlanish ma’lum bir 

hudud doirasida amalga oshadi. Joylashuv esa, rivojlanishning hududdagi aksidan 

boshqa narsa emas. 

Geografiya fanining tamoyillaridan yana biri ekologik yondashuvdir. ekologik 

tamoyil ayniqsa, ishlab chiqarishni ijtimoiy va hududiy tashkil etish shakllari, 

xususan, mujassamlashuv bilan uyg’unlashib ketadi. Masalan, qancha ishlab-

chiqarishni mujassamlashuvi yuqori bo’lsa (korxona yoki yirik korxonalar bir 

joyda ko’p bo’lsa) ekologik vaziyat odatda buning aksi bo’ladi. Demak, bu yerda 

“rivojlangan” degan tushuncha ko’p hollarda ekologik nosog’lom ma’nosi bilan 

yonma-yon turadi. Masalan, Ukrainaning Mariupolь (Jdanov) shahrida yoki 

Rossiyaning Novokuznetsk shahrida 3 tadan metallurgiya korxonalari mavjud. Bu 

jihatdan aytish mumkinki, ushbu shaharlar rivojlangan yirik sanoat markazlari 

hisoblanadi. Xuddi shunday Respublikamizning CHirchiq shahrini olaylik. 30-

yillardan boshlab, bu yerda turli yirik sanoat korxonalari birin-ketin qurila 

boshlandi, ayniqsa ximiya zavodlari unda ko’proq joy oladi. SHuningdek, 

CHirchiqda, sobiq Ittifoqda eng yirik “Kaprolaktam” korxonasi ham qurildi, 

shunday qilib bu shahar respublikaning yirik industrial markaziga, rivojlangan 

rayoniga aylantirildi. Ammo, shu bilan birga bu yerda yashaydigan 150 minglik 

aholi uchun ekologik muhit ham buzildi. 

Demak, ekologik tamoyil ham o’ta muhimdir. Biroq, u aslo ishlab chiqarish 

kuchlarini rivojlantirishga qarshi turmaydi. Aksincha, bu yerda joylashtirish 

masalalarini ko’proq barcha omil va sharoitlarni atroflicha inobatga olgan holda, 

geografik ekspertiza asosida amalga oshirilishi lozim. SHu bilan birga ekologik 

masalalar faqat sanoat geografiyasidagina emas, balki ular qishloq xo’jalik, aholi 

va shaharlar, transport, rekreatsiya, tibbiyot geografiyasi kabi yo’nalishlarni 

o’rganishda ham asosiy o’rinda turishi kerak. 

Mazkur fanning yana bir tamoyili – demotsentrizm yoki antropotsentrizmdir. 

CHunki, barcha hududiy iqtisodiy munosabatlar asosida eng avvalo inson – 

moddiy va ma’naviy boyliklarini yaratuvchi va ayni paytda ularning iste’molchisi 

joy oladi. Ishlab chiqarish kuchlarini joylashtirishda, ilmiy-texnika taraqqiyoti va 

boshqalarda inson omili uning talab va taklifi, dunyoqarashi muhim o’rin tutadi. 

SHu nuqtai nazardan demotsentrizm tamoyili ishlab chiqarishni hududiy tashkil 

etishda e’tiborga olinishi bilan bir qatorda uni o’rganishi taqozo etadi. SHunday 

qilib, hududiylik, komplekslik, tarixiylik, ekologiya va demotsentrik tamoyillari 

inson geografiyaning mustaqilligini yanada mustahkamlaydi. 

Savol va topshiriqlar: 

1. Inson geografiyasi fanining o’rganish ob’ekti va predmeti nimadan iborat? 

2. Inson geografiyasining fanlar tizimida tutgan o’rni aniqlang. 

3. Inson geografiyasiga oid tadqiqotlar nimalarni o’z ichiga oladi? 

4. Inson geografiyasining tarkibini tushuntiring. 

5. Inson geografiyasi borasida faoliyat olib borgan xorij olimlarini sanab 

bering? 

6. Ishlab chiqarish kuchlarini joylashtirish va hududiy tashkil qilish 

tushunchalarini izohlab bering? 

7. Inson geografiyasi yoki iqtisodiy va ijtimoiy geografiyaning qayday asosiy 

tamoyillari mavjud? 

8. Hududiylik tamoyilining mohiyatini tushuntiring? 

9. Tarixiylik tamoyili haqida fikr bildiring. 

10. Komplekslilik tamoyilining mazmuni nimadan iborat? 

 

Test savollari 

 

1. Inson geografiyasining tadqiqot ob’ektiga ilmiy adabiyotlarda 

qanday ta’riflar keltirilgan? 

A) Inson hayoti va faoliyatiga tegishli hududiy mutanosiblik, hududiy 

majmualarni o’rganadi. 

B) Hududiy ijtimoiy tizimlar, iqtisodiy rayonlarni tadqiq qiladi. 

S) Uning ob’ekti atrof-muhitning inson tomonidan o’zgartirilgan qismi yoki 

antroposfera. 

D) Barcha javob to’g’ri. 

2. A.Yu.Skopinning fikriga ko’ra, iqtisodiy geografiyaning ob’ekti 

nima? 

A) Geografik qobiq 

B) Antroposfera 

C) Biosfera 

D) Mamlakat va mintaqalar iqtisodiyoti 

3. Geografiya hududiy tizimlar haqidagi fan degan qarashlar qachon 

yuzaga keldi? 

A) 1950 yillarda 

B) 1960-70 yillarda 

C) 1975-80 yillarda 

D) 1980-90 yillarda 

4. “Iqtisodiy geografiya – hududiy ijtimoiy-iqtisodiy tizimlarning 

shakllanishi, faoliyati va rivojlanish jarayonlari hamda ushbu tizimlarni 

boshqarish haqidagi fandir”, deb kim ta’rif bergan? 

A) A.Veber 

B) N.Baranskiy 

S) N.Kolosovskiy 

D) Yu.Saushkin 

5. Ishlab chiqarish kuchlarining harakatchan, hal qiluvchi tarkibi 

to’g’ri ko’rsatilgan javobni belgilang?  

A) Insonlar 

B) Ishlab chiqarish vositalari 

S) Sanoat 

D) Mehnat resurslari 

6.Geosiyosat, limologiya, geokonfliktologiya, harbiy geografiya kabilar 

inson geografiyasi fanining qaysi tarmog’ini tarkibi sanaladi? 

A) Iqtisodiy geografiya 

B) Sotsial geografiya 

S) Siyosiy geografiya 

D) Rekreatsion geografiya 

 7.Iqtisodiy geografiyada statistik va tarmoqlar yo’nalishining asoschisi 

kim hisoblanadi? 

A) A.Veber 

B) N.Baranskiy 

C) N.Kolosovskiy 

D) Yu.Saushkin 

8.Inson geografiyasi fanining ichki tuzilishi nechta asosiy qismdan 

(blokdan) tashkil topgan? 

A) Ikkita 

B) Uchta 

S) To’rtta  

D) Beshta 

9.Tarixiylik tamoyilini inkor etgan olimni aniqlang? 

A) A.Gettner 

B) N.Baranskiy 

S) N.Kolosovskiy  

D) Yu.Saushkin  

 10.Inson geografiyasi fani nimani o’rganadi?  

A) Hududiy ishlab chiqarish majmualarini 

B) Mamlakat va rayonlarda ishlab chiqarish kuchlarini joylanish va 

rivojlanish xususiyatlarini hamda inson hayot faoliyati va yashash tarzining 

hududiy jihatlarini 

S) Mamlakat va rayonlar xo’jalagini hududiy tashkil etilishini 

D) Iqtisodiy rayonlar shakllanishini 

 

 

 

Reja: 

 I.1. Inson geografiyasi fanining shakllanish tarixi 

 I.2. O’zbekistonda inson geografiyasi fanining ilmiy yo’nalishlarini 

rivojlanishi.  

 I.3. Inson geografiyasining boshqa fanlar bilan o’zaro aloqasi. 

  I.4. Ishlab chiqarish kuchlarini joylashtirish va hududiy tashkil qilish 

tushunchalari. 

 I.5. Ishlab chiqarishni joylashtirishning klassik g’oyalari. 

Tayanch so’zlar: kashfiyotlar, siyosiy arifmetika, harbiy geografiya, iqtisodiy 

geografiya, harbiy-siyosiy vaziyat, sotsial geografiya, siyosiy geografiya, 

geografiya jamiyati. 

Geografiya fanining rivojlanishi qadimgi Antik davrida mamlakatlar o’rtasida 

hududiy (geografik) mehnat taqsimoti, ya’ni har bir hududning o’ziga xos tabiiy 

sharoiti va resurslari, iqtisodiy geografik o’rni, xalqlarning urf-odatlari va an’anlari 

asosida ma’lum bir mahsulotlarni ishlab chiqarish va xizmatlar ko’rsatishga 

ixtisoslashishi va ular o’rtasida tovar ayirboshlash jarayonining shakllanishi 

davriga borib taqaladi. 

Mamlakatlar o’rtasida hududiy mehnat taqsimotining shakllanishi geografiya 

fanlari tizimida dastlab iqtisodiy geografik tadqiqotlarni vujudga kelishiga olib 

keldi. Qadimgi yunon olimi Strabon o’zining o’n yetti tomlik “Geografiya” deb 

nomlangan asarida, aholining hududiy joylashuvi, mamlakatlar va hududlar 

o’rtasidagi tovar ishlab chiqarish va savdo sotiq aloqalarini yoritgan. 

Ayniqsa, milodning V asridan XVII asr o’rtalariga qadar bo’lgan davrda 

ishlab chiqarish kuchlarining sezilarli taraqqiyoti (foydali qazilmalardan keng 

foydalanish, metal eritish, ip va shoyi gazlamalar to’qish, gilam, qog’oz va chinni 

2-mavzu:  Inson geografiyasi fanining shakllanishi  

 



15 

buyumlar ishlab chiqarish, shamol va suv kuchidan foydalanish, kemachilikning 

rivojlanishi va dastlabki geografik kashfiyotlar, mamlakatlarning siyosiy, savdo va 

madaniy markazlari sifatida shaharlar rolining ortishi, fanning taraqqiyoti, ichki 

bozorning shakllanishi) davlatlar o’rtasidagi savdo-sotiqning rivojlanishi natijasida 

SHarqiy yarim sharda 3 ta yirik mintaqaviy savdo markazlarining (Janubiy va 

Janubi-SHarqiy Osiyo, Yevropa-Venetsiya, Genuya, Ginza Ittifoqi va Yaqin 

SHarq) shakllanishi xalqaro bozorning yuzaga kelishi uchun shart-sharoit 

hozirladi. 

SHuningdek, kapitalning dastlabki jamg’arilishi jarayoni, tabiiy fanlar 

ravnaqi, xalqlarning millat bo’lib shakllanishi, Buyuk geografik kashfiyotlar, 

aholining migratsion harakatlarining boshlanishi, xalqaro savdoning kuchayishi – 

xalqaro bozorlarning yuzaga kelishiga, mustamlakachilikning boshlanishiga va 

dastlabki iqtisodiy hamda iqtisodiy geografik qarashlarning ta’limot sifatida 

mujassamlashuviga olib keladi. 

Ma’lumki, Buyuk geografik kashfiyotlar xalqaro savdo va ilk kapitalistik 

munosabatlarning rivojlanishiga sabab bo’lgan. Bu davrda hududiy mehnat 

taqsimotining chuqurlashishi va jahon xo’jaligining shakllanishi, o’z navbatida, 

iqtisodiy geografiya fanining rivojlanishiga muhim bosqich bo’ldi. Mamlakatlar va 

ularning hududiy birliklari haqidagi iktisodiy geografik tavsif g’arbiy yevropalik 

olimlarning asarlarida o’sha davrlarda juda chuqur talqin etilgan. Ayniqsa, ilk 

geografik bilimlarning nazariy jihatlari, mamlakatning rivojlanishida alohida 

ahamiyatga ega bo’lgan iqtisodiy geografik o’rin, yerning ustki tuzilishi, aholining 

tarkibi, shaharlar, siyosiy tuzum masalalariga qaratilgan. Ayni paytda buyuk 

geografik kashfiyotlar natijasida, keyinchalik mustamlaka yoki qaram 

mamlakatlarning vujudga kelishi, dengiz tadqiqotlarining rivojlanishi va boshqa 

omillar davlatlararo savdo-sotiq ishlarini olib borishda tijorat geografiyasini 

vujudga kelishiga sabab bo’ldi. Bu yo’nalish dastavval eng ko’p mustamlaka 

mamlakatlariga, qulay transport geografik mavqega va yuksak dengiz 

kemachiligiga ega bo’lgan Angliyada rivojlana boshladi. 

XVI asr va XVII asrning birinchi yarmida texnika taraqqiyoti sanoatning 

rivojlanishiga, transport va savdo aloqalariga kuchli ta’sir qildi. XVII asr 

o’rtalaridan boshlab Yevropada fabrika va zavodlar ishlab chiqarishning bosh 

sohaga aylanishi, Angliyaning jahon iqtisodiyotida muhim o’rin tutishi, milliy 

xo’jalik tizimlarning baynalmillashuvi va geografik mehnat taqsimotining 

chuqurlashuvi, ishlab chiqarishning oqilona joylashtirish (I.Tyunen) nazariyalarini 

yuzaga keltirdi. 

XIX asrning 70-yillari va XX asr (1913 yil) boshlariga qadar bo’lgan 

bosqichda yirik sanoat, zamonaviy transport va xalqaro bozorlar jahon 

xo’jaligining shakllanishi va rivojlanishiga olib keladi. Bu bosqichda sanoatni 

oqilona joylashtirish – shtandort nazariyalarining yuzaga kelishi (A.Veber) 

iqtisodiy geografiyani fan sifatida shakllanishi uchun shart-sharoitlarni hozirladi. 

Iqtisodiy geografiya tushunchasi M.V.Lomonosov tomonidan 1760 yildan 

ishlatila boshlagan bo’lsada, iqtisodiy geografik tasavvurlar insoniyatning 

o’zlashtiruvchi iqtisodiyot bosqichidan boshlangan. Birinchi yirik ijtimoiy mehnat 

taqsimoti dehqonchilikdan chorvachilikning ajralib chiqishi hamda uning ishlab 

chiqaruvchi iqtisodiyotga o’tishi, sug’orma dehqonchilikning “Buyuk” tarixiy 

daryolar va O’rta Dengiz sohili bo’ylarida yuzaga kelishi, ikkinchi yirik ijtimoiy 

mehnat taqsimoti hunarmandchilikning rivojlanishi, shaharlar va savdo-sotiqning 

taraqqiyoti iqtisodiy geografik bilimlarga bo’lgan ehtiyojni yuzaga keltirdi va 

iqtisodiy geografik tasavvurlar doirasi kengaydi. Mulkchilik munosabatlarining 

yuzaga kelishi, qo’shimcha mahsulot ishlab chiqarish imkoniyatlari, fan, 

madaniyat, arxitekturaning rivojlanishi, qadimgi davlatlarning shakllanishi va 

rivojlanishi, boshqaruv shakllarining (monarxiya va demokratiya) yuzaga kelishi 

iqtisodiy geografiyani fan sifatida shakllantirdi. 

Inson geografiyasi – (iqtisodiy va ijtimoiy geografiya) fanining shakllanishi 

va rivojlanishi jamiyat taraqqiyotining hududiy tomonlariga bog’lik bo’lgan 

o’zgarishlar bilan belgilandi. Mavjud ilmiy manbalarni o’rganish shuni 

ko’rsatadiki, iqtisodiy geografiyaning vujudga kelishida 3 yo’nalish yoki omil 

asosiy sabab bo’lgan. Bu ham bo’lsa, eng avvalo kameral statistika, tijorat 

geografiyasi, siyosiy va harbiy geografiyadir. Ushbu yo’nalishlar rivojlangan 

feodalizm va kapitalizmni shakllanishi davriga to’g’ri kelib, ular ko’proq G’arbiy 

Yevropa mamlakatlari, xususan, Germaniya, Britaniya, Frantsiya, SHvetsiya, 

Avstriya kabi davlatlar hamda Rossiyada paydo bo’ldi. Bu bejiz emas albatta, 

chunki bu mamlakatlarda fan-texnika sohasining taraqqiy etishi, sanoat 

inqilobining ro’y berish va dastlab bozor iqtisodiyoti munosabatlarini shakllanishi 

ishlab chiqarishni va buning natijasida, mamlakat hududlari to’g’risidagi iqtisodiy 

bilimlarni rivojlanishiga olib keladi. 

Rossiyada kameral statistika yoki “Siyosiy arifmetika” davlatshunoslik, 

davlatning boyligi – yeri, mablag’i va aholisini hisob-kitob qilish, uni boshqarish 

soliq va askar to’plash kabi masalalar bilan shug’ullangan holda, V.N.Tatishev, 

ota-o’g’il P.P. va V.P.Semyonov Tyan-SHanskiylar faoliyati bilan bog’liq bo’ldi. 

O’sha paytlarda statistika o’z qamroviga etnografiya va harbiy geografiya 

masalalari hamda savdo-sotiq ishlari bilan shug’ullanuvchi tijorat geografiyasiga 

doir muammolarni ham olar edi. V.N.Tatishev (1686-1750) geografiya fanini 

“sifat” jihatidan 3 ga bo’lgan: matematik geografiya (ya’ni hozirgi geodeziya va 

kartografiya) tabiiy hamda siyosiy geografiya. 

1830 yilda Britaniyada turli geografik klublar birlashuvi asosida Qirollik 

geografiya jamiyati (Royal Geographical Society) vujudga keldi. Qirollik 

geografiya jamiyati dunyo haqidagi tadqiqotlarni va geografik ma’lumotlarni 

o’zaro almashish maqsadida tuzilgan bo’lib, jamiyatning asosiy maqsadi quyidagi 

vazifalarni amalga oshirish bo’lgan: 

 Birlashgan Qirollikda va chet davlatda geografik tadqiqotlarni qo’llab 

quvvatlash; 

 Ta’limda geografiyaning ahamiyatini oshirish; 

 Geografik ma’lumotlarni egallash va keng targ’ib qilish; 

 Geografiyaga bo’lgan qiziqish targ’iboti; 

 Boshqaruv kengashi va boshqa davlat organlarining geografik ishi. 

SHvetsiyada Geografiya Buyuk Britaniya qaraganda kechroq rivojlandi. 

SHvetsiya Antropologiya va geografiya jamiyatiga 1870 yillarda asos solindi. 

SHvetsiyada qadimiy universitetlar mavjud, masalan Uppasla (1477 yilda asos 

solingan) va Lund (1666 yilda tashkil etilgan). SHu boisdan bo’lsa kerak, ushbu 

davlatda dastlab universitetlar o’quv dasturida geografiya fani o’z o’rniga ega 

bo’ldi. Eng birinchi X.X. fon SHverin 1879 yilda Lund oliygohida geografiya 

fanidan ma’ruza o’qishni boshladi. 1910 yilda esa Uppasla, Gyoteborg va 

SHtokgolьm iqtisodiyot oliy maktablarida ham geografiya fanini o’qitish yo’lga 

qo’yildi.  

Siyosiy va harbiy geografiya Rossiyada XIX asr o’rtalarida vujudga kelib, 

keng tarqala boshladi. “Siyosiy geografiya” hamda “Harbiy geografiya” 

tushunchalarini ham birinchi marta M.V.Lomonosov qo’llagan edi. Bu yo’nalishlar 

o’z ob’ekti va mohiyatiga ko’ra bir-birlariga juda yaqin turdosh bo’lib, o’zaro 

aloqadorlikda rivojlanib keldi. Rossiyadagi Ulug’ Vatan va Qrim urushlari boshqa 

siyosiy voqealar Yevropa mamlakatlaridagi inqilobiy o’zgarishlar yangi 

davlatlarning shakllanishi va yangi ishlab chiqarish munosabatlarining vujudga 

kelishi siyosiy va harbiy geografiyaning paydo bo’lishiga zamin yaratdi. 

XIX asrning 1-yarmida rus harbiysi, professor P.A.Yazikov ikki qismdan 

iborat “Harbiy geografiyaning nazariy tajribasi” mavzuida asar yozgan bo’lsa, shu 

asrning o’rtalariga kelib harbiy akademiya bosh shtabi qoshida professor 

D.A.Milyutin (1816-1912) harbiy geografiya kafedrasini tashkil etdi. 

Harbiy geografiya faqat urush-yurishlar bilan aloqador masalalargina emas, 

balki mamlakatning iqtisodiy va demografik qudrati, qazilma boyliklari, ulardan 

foydalanish kabi muammolar bilan ham shug’ullanar edi. SHu bilan birga harbiylar 

juda ko’p geografik ekspeditsiyalarni tashkil etdilar va ularni o’zlari bu tadbirlarda 

faol katnashdilar. Masalan: rus geografiya jamiyatining tasis etilishi va uni 

faoliyatida admiral V.P.Litke, kartografiya va geografiyani rivojlanishida general – 

leytenant V.V.Vitkovskiylarning xizmati samarali bo’lgan. Qozoq geografi va 

etnografi CH.Valixonov, Markaziy Osiyoni o’rgangan, V.M.Prjevalskiy ham 

harbiy zobit bo’lgan. 

Bu o’rinda shuni qayd etish lozimki, garchi harbiy geografiya fan sifatida 

XVIII asrdan e’tirof etilsada, harbiy geografiyaga doir bilimlar uzoq davrlardan 

buyon shakllanib kelgan, o’rganilgan hamda qo’llanilgan. Bunga ajdodlarimiz 

Amir Temur va Zahiriddin Muhammad Bobur hayotlaridan ko’plab misollar 

keltirish mumkin.  

Xo’sh harbiy geografiya o’zi qanday fan, u o’z ichiga nimalarni qamrab 

oladi. Hozirgi harbiy tuzilmalar davlatlar va ularning ittifoqlari hayoti va 

faoliyatining barcha jihatlariga dahldor murakkab ijtimoiy hodisadir. SHu sababli 

harbiy fanlarda qurolli urushni boshqarish usullarinigina bilish yetarli emas. 

Harbiy fanlar alohida mamlakatlar va ular ittifoqlarining iqtisodiy, siyosiy, 

ma’naviy va harbiy imkoniyatlariga, ehtimoliy urush maydonining tabiiy va 

ijtimoiy sharoitiga qiziqadi. Bularni o’rganish bilan qator fanlar, jumladan harbiy 

geografiya ham shug’ullanadi. Harbiy geografiya mamlakatlar va urush 

maydonlaridagi siyosiy kuchlarni, mamlakatlar va davlatlar ittifoqining iqtisodiy 

va harbiy imkoniyatlarini, ularning joylashtirilishini hamda tabiiy sharoitni harbiy 

faoliyatni olib borish va butun urushga ta’siri nuqtai nazaridan o’rganadi.  

Harbiy geografiya ikki asosiy bo’limdan tarkib topgan: harbiy 

mamlakatshunoslik va urush maydonlarini tavsiflash. SHu bilan birga harbiy 

geografik tadqiqotlar odatda mamlakatlarda bo’lib o’tgan yoki ehtimoliy urush 

maydonlarini ham o’rganadi.  

Harbiy mamlakatshunoslikning asosiy vazifasi o’rganilayotgan davlatlar 

yoki davlatlar ittifoqining harbiy qudratini aniqlashdir. Harbiy kuch-qudrat 

davlatning siyosiy va iqtisodiy tuzilishini, uning qurolli kuchlarining tayyorgarligi 

va kuchli raqibga qarshi muvaffaqiyatli harbiy faoliyat olib bora olish qobiliyatini 

amalga oshiradi. 

Davlatning harbiy qudratlilik darajasi uning iqtisodiyoti bilan bevosita 

bog’liq. Armiyaning barcha tuzilmalari va unda qo’llanadigan jang usullari, ayni 

vaqtda g’alaba yoki mag’lubiyat – moddiy, iqtisodiy omillarga: inson va qurol 

materiallariga, shuningdek, aholi va texnikaning sifati va miqdoriga bog’liq. 

SHuning uchun harbiy geografiya alohida mamlakatlarni o’rganishda ularning 

iqtisodiy salohiyatiga, mamlakatlar xalq xo’jaligining o’ziga xosligiga, ularning 

iqtisodiy va siyosiy tuzilmalariga, jamiyat ehtiyojlarini moddiy ta’minlashning 

maksimal imkoniyatlariga hamda urushni olib borish uchun zarur bo’lgan barcha 

ishlab chiqarish tarmoqlariga alohida e’tibor qaratadi. Harbiy geografiya 

mamlakatlar va ularning ittifoqlarini o’rganishda quyidagilarga: sanoatning 

rivojlanish darajasi va ishlab chiqarish quvvatiga (asosan og’ir va harbiy sanoat), 

qishloq xo’jaligi, transport va a’loqaning imkoniyatlari; mamlakatlarning tabiiy 

boyliklar va mehnat resurslari bilan ta’minlanganligi; ishlab chiqarishning 

geografik joylashish xususiyatlari, aholi va zahiralarning rivojlanganlik darajasi, 

uning mamlakat moddiy ishlab chiqarishi va xalq ma’naviy hayotiga ta’siri 

darajasi; davlatning moliyaviy ahvoli kabi iqtisodiy imkoniyatning eng muhim 

elementlariga qiziqadi. 

Mamlakatlarning iqtisodiy salohiyatini aniqlashda harakatsiz 

(foydalanilmayotgan) ishlab chiqarish quvvatlarini, ishchi kuchi zahiralarini, milliy 

boylik miqdorini, mahsulot ishlab chiqarish hajmini kengaytirishga ta’sir etuvchi 

ba’zi zaruriy imkoniyatlarni hisobga olish lozim. Bu o’rinda, harbiy geografiya 

mamlakatlarning harbiy-iqtisodiy salohiyatini ham o’rganadi. Harbiy-iqtisodiy 

salohiyat mamlakatlar iqtisodiy salohiyatining tarkibiy qismi bo’lib, undan 

urushlar olib borishda foydalanish mumkin. Bir xil umumiy iqtisodiy imkoniyatli 

mamlakatlardan qaysi birida harbiy munosabatlar kuchli bo’lsa, o’sha katta harbiy-

iqtisodiy salohiyatga ega bo’ladi va undan yaxshi foydalaniladi. 

Harbiy maqsadlarda iqtisodiy salohiyatdan foydalanish darajasi – harbiy-

siyosiy vaziyatni, urushning harakterini, davlatning ijtimoiy-iqtisodiy tuzilmasini 

aniqlab beradi. Harbiy geografiya davlatlar harbiy qudrati asoslarini tadqiq qilishda 

siyosiy geografiya va boshqa ijtimoiy fanlarning ma’lumot va yo’l-yo’riqlaridan 

foydalanadi. U jamiyat va davlat tuzilmalarining safarbarlik imkoniyatlarini o’ziga 

xos baholashda va mamlakatlarning barcha resurslaridan mudofaa maqsadlarida 

foydalanishda yuqoridagi fanlar ko’rsatmalariga amal qiladi. 

Iqtisodiy geografiya fanini sobiq Ittifoqda rivojlanishiga XX asrning 20-

yillarida amalga oshirilgan butun mamlakatni elektrlashtirishga qaratilgan dasturni 

amalga oshirilishi bilan bog’liq bo’lgan. Bu rejaga muvofiq, iqtisodiyotni qo’tarish 

nuqtai-nazaridan, hududlardagi mahalliy yoqilg’i resurslari asosida yirik 

elektrostantsiyalarni qurish va ularning negizida metallurgiya, mashinasozlik, 

ximiya sanoati tarmoqlarini shakllantirishga qaratilgan edi. Bu rejaning asosiy 

maqsadi, mamlakat hududlarida katta ahamiyatga ega bo’lgan og’ir sanoat 

tarmoqlarini joylashtirish va rivojlantirish bo’lib, buning natijasida, yirik transport 

magistral yo’llarini tashkil etish ham e’tiborga olingan. 

Mazkur rejani amalga oshirish o’z navbatida, mamlakat hududlarining tabiiy 

resurslari va sharoitlarini, iqtisodiy geografik o’rnini, aholi va mehnat resurslarni, 

hududiy ixtisoslashish va boshqa imkoniyat va sharoitlarni majmuali o’rganishni 

talab etadi. Oqibatda, esa iqtisodiy geografik tadqiqotlarni olib borish zaruriyatini 

yuzaga keltiradi. Iqtisodiy geografik tadqiqotlarning asosiy ilmiy yo’nalishlarida, 

mamlakat iqtisodiyotini jadal sur’atlarda rivojlantirish va sanoatlashtirish 

maqsadida iqtisodiy rayonlashtirish va yangi hududiy ishlab chiqarish majmualarni 

tashkil etishning nazariy masalalarini yaratishga katta e’tibor qaratiladi. Ushbu reja 

asosida, O’zbekiston Respublikasidagi ilk yirik gidroelektrostantsiyalarining 

kaskadi CHirchiq-Bozsu gidroelektroenergiya kaskadi quriladi va Toshkent 

viloyatida elektroenergetika, metallurgiya va ximiya mashinasozlik korxonalari 

tashkil topadi. SHu davrda iqtisodiy geografiya fanining rivojlanishiga 

G.M.Krjijanovskiy, I.G.Aleksandrov, Yu.G.Saushkin va N.N.Baranskiylar va qator 

olimlar katta hissa qo’shadi va o’zlarining ilmiy maktablarini yaratishadi. 

Sobiq Ittifoq oliy o’quv yurtlarida (iqtisodiyot va geografiya fakultetlarida) 

iqtisodiy geografiya asosiy predmet sifatida o’qitilishi ham oldingi asrning 20-

yillariga to’g’ri keladi. Ayni paytda, iqtisodiy geografiya dunyo siyosiy kartasida, 

jahon xo’jaligida, mintaqalar va mamlakatlar xo’jalik tizimidagi muhim miqdor va 

sifat o’zgarishlarini tadqiq qildi. 1976 yildan boshlab iqtisodiy geografiya iqtisodiy 

va ijtimoiy geografiya deb yuritila boshlandi. Bunday o’zgarish bilan prof. 

A.Soliev ta’kidlaganidek, “....fanning mazmuni uning shakliga moslashtirildi, 

chunki bu shaklan o’zgarish edi, mohiyatan iqtisodiy geografiya doirasida ijtimoiy 

masalalar ham ayni paytda o’rganib kelinar edi”. (A.Soliev,1995, 7-b.). Biroq, 

bugungi kunda mazkur fanning nomi ko’plab rivojlangan mamlakatlarda inson 

(insoniyat) geografiyasi deb nomlanmoqda. 

O’z-o’zidan ma’lumki, iqtisodiy jarayonlarning hududiy tomonini, uning 

joylashuvini o’rganish iqtisodiy rayonlashtirish masalasiga olib keladi. Iqtisodiy 

rayonlashtirish tushunchasi kengroq va chuqurroq XIX asrning 1-yarimidayoq 

Rossiyada ishlatila boshlandi. Bu davrda, K.I.Arsenьev Rossiyani 2 marta 

rayonlashtirdi. (1818 va 1848) shaharlarning vujudga kelishi va rivojlanishi, 

ularning funktsional va genetik tiplari to’g’risida ilk bor asarlar yaratdi. Iqtisodiy 

rayonlashtirish va shaharlar geografiyasini yaratuvchi shaxs ham aynan shu olim 

edi. Aholi joylashuvi va shaharlar muammosi bilan V.P.Semyonov, A.I.Voykovlar 

ham XX asr boshlarida shug’ullanishgan. 

XX asrni 50-yillarining o’rtalaridan boshlangan ilmiy-texnika inqilobi (ITI) 

tabiat va jamiyat (TJ) o’rtasidagi munosabatlarni kengaytirdi va chuqurlashtirib 

yubordi, ishlab chiqarish tizimlarida va xalqaro iqtisodiy munosabatlarda muhim 

sifat o’zgarishlari uchun yo’l ochildi. Tabiiy resurslarni o’zlashtirish kuchaydi, 

mutlaqo yangi resurslar ishlab chiqarishga yo’naltirildi. O’zlashtirilishi murakkab 

va qiyin (agroiqlimiy jihatidan) bo’lgan hududlarni jadal o’zlashtirish bilan bir 

qatorda qadimdan o’zlashtirilgan hududlarda cho’llanish jarayonlari ham kuchaydi. 

ITI ning gurkirab rivojlanishi, aholi soni ko’payishining tezlashuvi oqibatida 

insoniyatning tabiatga, atrof-muhitga ta’siri kuchaydi va industrial yo’nalishdagi 

antropogen (ikkinchi tabiat) landshaftlar (manzara, ko’rinish) yuzaga keldi. 

Antropogen landshaftlarning tobora hukmron mavqeni egallab borishi tabiiy 

muhitning tabiiyligini yoki birlamchi tabiatning asta-sekin yo’qolib borishga va 

bunday tabiat-jamiyat o’rtasidagi qayta aloqalar esa murakkab ekologik 

inqirozlarning yuzaga kelishiga va umumbashariy muammoga aylanishiga olib 

keldi. Natijada, iqtisodiy geografiya tadqiqotlarida ekologik jarayonlarni 

o’rganilishi kengaydi. 

Iqtisodiy geografiya fani ekologik jarayonlarni tarmoq va hududiy jihatdan 

o’rganadi. Iqtisodiy geografiya fanining vazifasi tabiat rivojlanishining ob’ektiv 

qonuniyatlari (T0Q) va jamiyat rivojlanishining ob’ektiv qonuniyatlarini (J0Q) bir-

biri bilan bog’liq holda, ya’ni (T0QJ0Q) tabiat – aholi – ijtimoiy-iqtisodiy 

tizimlar (TAIIT) o’rtasida barqaror doimiy (qayta) aloqalarning 

shakllanishini, bu aloqalar rivojlanish bosqichlarining amal qilishi, davom etishi va 

boshqarilishi jarayonlarini tadqiq qilishdan iborat. 

Inson geografiyasi va unga asos bo’lgan fan yo’nalishlarining vujudga 

kelishida boshqa olimlarning xizmati ham sezilarli bo’lgan. Nemis olimi, geograf 

va sotsiolog fon Rattselь o’zining antropologiyasini yaratib, siyosiy geografiya va 

siyosiy geografik determenizmga mansub ishlar olib borgan bo’lsa, undan 

keyinroq frantsuz olimi Vidalь de la Blash “Inson geografiyasi” ning asoschisi 

bo’lgan. Uning bu ilmiy maktabini Rattselь antropogeografiyasidan farqi shundan 

ibortki, u siyosiy masalalarni chiqarib tashlagan holda ko’proq inson va uning 

faoliyatini atrof geografik muhitga moslashuvi, muvofiqlashuviga (posiblizmga) 

e’tibor bergan va tabiiy geografik omillar – eng avvalo iqlim sharoitlarining 

jamiyat rivojlanishidagi rolini biroz “yumshatgan”. Keyinchalik Rattselь g’oyalari 

asosida, geografik determenizmni siyosiy goyalar bilan boyitilishi, singdirilishi 

natijasida o’ta reaktsion geografik siyosat (geopolitika) vujudga kelgan. 

Ammo bu ma’nodagi an’anaviy geografik siyosatni regional yoki hududiy 

siyosat, xozirgi geografik siyosat bilan tenglashtirish noto’g’ri. Iqtisodiy 

geografiya va umuman geografiya fanini rivojlanishida nemis olimi A.Gettnerning 

(1859-1941 yy.) ham ma’lum darajada xizmati bor. Biroq u asosiy e’tiborni 

hududga bergan va geografiyada tarixiylik tamoyilga qarshi chiqqan, geografiya  

faqat xozirgi hududiy voqelikni o’rganishini uqtirgan. SHu bois A.Gettner 

geografiyasi “xorologiya” (ya’ni hudud) tamoyiliga asoslangan. 

SHuningdek, iqtisodiy geografiyaga tegishli ilmiy muammolar boshqa davlat 

olimlari va turli maktablar tomonidan ham o’z yechimini topgan. Masalan, ingliz 

G.G.CHizxolьmning o’tgan asr oxirida yozgan tijorat geografiyasi, undan keyinroq 

yashagan niderland X.Bos, shvetsariyalik G.Beshning jahon xo’jalik geografiyasi, 

amerikalik olimlar U.Izard hamda V.Leontьevning hududiy iqtisod, frantsuz 

F.Perruning ishlab chiqarish kuchlarini joylashtirishda kutblar va hududiy 

tengsizlik nazariyasi, P.Xaggetning iqtisodiy geografiyada hududiy tahlil, 

amerikalik CH.Garris va frantsuzlar J.Bojьe Garnьe hamda SHabolar, shved 

G.Aleksanderosning shaharlar geografiyasi, AQSH olimi D.Harveynning 

geografiya fanining umumnazariy masalalari uning vatandoshi G.Uaytning tabiiy 

resurslar va tabiiy ofatlarga bag’ishlangan asarlari shular jumlasidandir. 

Inson geografiyasining shakllanishi va rivojlanishda geografiya 

jamiyatlarning tashkil etilishi ham ma’lum ahamiyatga ega bo’lgan. CHunonchi, 

bunday jamiyat dastlab Parijda (1821), so’ngra Berlin (1828), Londonda (1830), 

Nyu -Yorkda (1852) va Avstriyada (1856) yilda tashkil etilgan edi. Peterburgda 

esa u 1845 yilda tashkil etildi. Rossiya geografiya jamiyatning tashkil etilishi va 

uning faoliyatida V.P.Litke, P.T.Semyonov Tyanь-SHanskiylarning xizmati katta 

bo’lgan. Biroq bu ijtimoiy tashkilotlar doirasida sof iqtisodiy geografik masalalar 

kam edi. Masalan, Rossiya Geografiya jamiyatida 4 ta bo’lim mavjud bo’lgan: 

tabiiy geografiya, matematik geografiya va kartografiya; etnografiya; 

antropologiya va tarixiy geografiya; statistika va siyosiy iqtisod. 

Aytish joyizki, inson (iqtisodiy) geografiya fanining shakllanishida Baranskiy 

Nikolay Nikolaevichning xizmatlari katta bo’ldi. U (27.07.1881-29.11.1963) – rus 

geograf va kartografi, geografiya fanlari doktori, sobiq Ittifoq davrida Fanlar 

akademiyasining faxriy a’zosi, iqtisodiy geografiya borasidagi maktab va oliy 

o’quv yurtlari uchun mo’ljallangan o’quv darsliklar va qo’llanmalar muallifi. 

Iqtisodiy geografiya fanining tarixiy rivojlanishi eng avvalo shu fan nomi 

bilan yuritiladigan kafedralarning ochilishida ham o’z aksini topdi. Jumladan, 

bunday kafedra birinchi marta Rossiyada ya’ni Peterburg Politexnika Institutida 

professor V.E.Den tomonidan 1902 yilda ochilgan edi. Keyinchalik u kishi 

Rossiya iqtisodiy geografiyasining birinchi professori, shurolar davrining dastlabki 

yillarida shunday kafedrani Sankt-Peterburg Universitetida ham tashkil kilgan edi. 

Sobiq sovet iqtisodiy gegrafiyasining asoschisi N.N.Baranskiy iqtisodiy geografiya 

kafedrasini 1921 yilda Kommunistlar Universitetida ochgan. O’rta Osiyoda 

bunday kafedra ilk bor Toshkent Davlat Universitetida 1940 yilda tashkil qilingan 

edi. 

O’zbekiston hududida dastlabki iqtisodiy va iqtisodiy-geografik bilimlar uzoq 

tarixga egaligi bilan ajralib turadi. Sug’orma dehqonchilik, irrigatsiya inshootlari, 

shaharlar va mamlakatlar, aholishunoslik va hunarmandchilik, arxeologiyaga doir 

ma’lumotlar yirik mutafakkirlar M.Qoshg’ariy, Muhammad Ibn Muso al-

Xorazmiy, Abu Abdulla Muhammad ibn at-Termiziy, Ahmad al-Farg’oniy, Abu 

Nasr Forobiy, Abu Zayd Balxiy, Abu Abdulla Jayhoniy, Abu Abdullo Xorazmiy, 

Abu Rayhon Beruniy, Abu Ali Ibn Sino, Xoraqiy va Zamaxshariy, Somoniy, 

Xafizi Abru, G’iyosiddin Naqqosh, Mirzo Ulug’bek, Ali Qushchi, Zahiriddin 

Muhammad Bobur kabilarning asarlarida o’z ifodasini topgan. 

Jumladan, Mahmud Qoshg’ariyning “Devonu lug’otut-turk” nomli asarida 

tabiat tasvirlari, yershunoslik, ekologik va geografik ma’lumotlar berilgan. 

Muhammad ibn Muso Xorazmiyning (780-847) “Erning tasviri” va “Xorazm 

geografiyasi” nomli asarlari yer bilimi, kartografiya, geodeziya va 

mamlakatshunoslikka oid g’oyat qimmatli ma’lumotlarga boy. 

Al Beruniy va Ibn Sino asarlari XVIII asrga qadar Yevropa oliy o’quv 

yurtlarida darslik sifatida qo’llanib kelingan bo’lsa, Xorazmda “Ma’mun 

akademiyasi” va Ulug’bek ilmiy maktabi Markaziy Osiyo hududidagina emas 

balki, butun jahonda ilm-fanning rivojlanishiga beqiyos hissa qo’shdi. Ayniqsa, 

Z.M.Boburning “Boburnoma” asarida Farg’ona vodiysi tabiati, xo’jaligi, aholisi va 

shaharlariga doir g’oyat qimmatli ma’lumotlar berilgani bilan ajralib turadi. 

Markaziy Osiyo hududlarini ilmiy jihatdan o’rganish XVII asr oxiri XX asr 

boshlariga qadar Rossiya imperiyasining o’lka boyliklarini o’z manfaatlari uchun 

foydalanishga mo’ljallangan qator ilmiy ekspeditsiyalari faoliyati bilan bog’liqdir. 

Turkistonning Rossiya imperiyasi tomonidan mustamlakaga aylantirilganidan 

so’ng 1897 yil Toshkent shahrida tashkil etilgan Turkiston geografiya jamiyati 

butun Turkiston, jumladan O’zbekiston hududi, tabiati, aholisi, tabiiy boyliklari, 

xo’jalik tizimi, shaharlari to’g’risida sistemali tarzda ma’lumotlar to’plash bilan 

shug’ullandi. 

1920 yildan boshlab Toshkentda Turkiston Davlat universitetining tashkil 

topishi (ToshDU va hozirgi O’zbekiston Milliy Universtiteti) o’lkada keng 

miqyosda iqtisodiy va iqtisodiy-geografik tadqiqotlar yo’lga qo’yilishiga zamin 

yaratdi. Dastlab, rus olimlari G.N.CHerdantsev, N.N.Kojanov, N.K.Yarashevich, 

Yu.I.Poslavskiy, A.I.Golovin va boshqalar Turkiston hududini iqtisodiy 

rayonlashtirish, Markaziy Osiyo hududida ishlab chiqarish kuchlarini rivojlantirish 

va joylashtirish, tabiiy resurslarni iqtisodiy baholash, aholishunoslikning nazariy 

va amaliy muammolari bilan shug’ullanadilar. 

40-yillarda esa yirik iqtisodiy-geograf V.M.CHetirkin O’rta Osiyoni 

iqtisodiy geografik jihatidan tadqiq qilib “Srednyaya Aziya” nomli 

monografiyasini yozdi. 

50-60-yillardan boshlab O’zbekiston iqtisodiy geograflarining dastlabki 

vakillari (Z.M.Akramov, M.K.Qoraxonov, S.Ziyodullaev va boshqalar) 

O’zbekistonda ishlab chiqarish kuchlarini rivojlantirish (Farg’ona vodiysi. 1952 

y.), iqtisodiyot tarmoqlari – sanoat, qishloq xo’jaligining rivojlanishi va istiqboli 

(Samarqand va Qashqadaryo qishloq xo’jaligi geografiyasi), aholishunoslik va 

aholi geografiyasi, shaharshunoslikka doir ilmiy tadqiqotlarni amalga oshirdilar. 

70-yillardan boshlab mamlakatimizdagi taniqli iqtisodiy geograflar – 

Z.M.Akramov, A.Soliev, O.Ota-Mirzaev, iqtisodchilar – S.Ziyodullaev, 

K.I.Lapkin, I.Iskandarovlar rahbarligida ishlab chiqarish kuchlarini hududiy tashkil 

qilish, rivojlantirish va istiqbollarini majmuali o’rganuvchi yo’nalishlar va ilmiy 

maktablar shakllandi. 

Bu yo’nalishlar: 

 tabiiy sharoit va tabiiy resurslarni iqtisodiy baholash va mintaqaviy 

ekologik muammolar tadqiqoti; 

 aholishunoslik va aholi geografiyasi, shaharshunoslik; 

 sanoat tarmoqlari geografiyasi, agrosanoat majmuasi, ijtimoiy-iqtisodiy 

sohalar va mintaqalarning ijtimoiy-iqtisodiy rivojlanishi va istiqbollarining tadqiq 

qilishdan iboratdir. 

O’zbekistonda iqtisodchi va iqtisodiy geograflar tayyorlashda 1950 yilda 

tashkil etilgan O’zbekiston FA ishlab chiqarish kuchlarini o’rganish kengashi 

(SOPS), keyinchalik O’zbekiston Makroiqtisodiyot va statistika vazirligiga 

qarashli “Makroiqtisodiyot va ijtimoiy-iqtisodiy tadqiqotlar instituti”, hozirgi 

kunda Samarali iqtisodiy siyosat markazi (SIMS), hamda 1957 yil tashkil etilgan 

O’zbekiston FA Geografiya bo’limi, O’zbekiston Milliy Universiteti Iqtisodiy 

geografiya kafedrasi, 1972 yildan tashkil etilgan Geografiya fakulteti qoshidagi 

aholishunoslik muammolari laboratoriyasining xizmati kattadir. 

Inson geografiyasi (iqtisodiy va ijtimoiy geografiya) bir qator fanlar bilan 

o’zaro aloqada bo’lib uning tadqiqotlari va xulosalaridan keng foydalanadi. 

Xususan, bunday aloqador fanlar tizimini ikkiga bo’lish maqsadga muvofiq. 

1) Tabiiy fanlar – ya’ni tabiiy geografik fanlar tizimi, geologiya, biologiya, 

tuproqshunoslik va tarmoqlar ekologiyasi; 

2) Iqtisodiy va ijtimoiy-gumanitar fanlar, ya’ni jahon iqtisodiyoti, mikro va 

makroiqtisodiyot, sanoat iqtisodiyoti, agrosanoat iqtisodiyoti, transport 

iqtisodiyoti, menejment va marketing, tashqi iqtisodiy aloqalar va xalqaro 

munosabatlar, statistika, axborotlar texnologiyasi va informatika, falsafa, tarix, 

mamlakatlar milliy iqtisodiyoti, iqtisodiy-geografik fanlar tizimi, tabiatdan 

foydalanish iqtisodi, ijtimoiy ekologiya, sotsiologiya va xalqaro huquq. 

Ko’rinib turibdiki, iqtisodiy geografiya fani ko’plab fanlar bilan uzviy 

aloqada bo’lsada, bu fanlar bilan qo’shilib ketmaydi va mustaqil fan bo’lib, 

jamiyatni hududiy tashkil etish va boshqarishni majmuali o’rganishi bilan ajralib 

turadi. 

 Ishlab chiqarishni joylashtirishning klassik g’oyalari. Ma’lumki, 

xalqaro savdo nazariyasi asoslari XVIII asr oxirlari – XIX asr boshlarida mashhur 

iqtisodchilar Adam Smit va David Rikkardo tomonidan shakllantirilgan. 

Adam Smit o’zining «Xalqlar boyligi sabablari va ularning tabiati to’g’risida 

tadqiqotlari (1776 y) kitobida mutloq ustunlik nazariyasini shakllantirdi va xalqaro  

erkin savdoni rivojlanishidan manfaatdor mamlakatlar undan mustaqil ravishda 

eksporter yoki importyorligidan qat’iy nazar albatta yutishini ko’rsatdi. A.Smit 

«almashinish har bir mamlakat uchun foydali ekanligini, har bir mamlakat unda 

mutloq ustunlikni topishini» isbotladi. Xalqaro  savdoda mutloq ustunlik bu-

mamlakatda ishlab chiqarishda boshqa mamlakatda mumkin bo’lmagan kam 

mehnat sarflab tovar ishlab chiqarishdir. 

A.Smit tahlili klassik nazariyaning tayanch nuqtasi sifatida erkin savdo 

siyosatining barcha turlariga asos bo’lib xizmat qiladi. Ammo biroq, bu 

mulohazalarni oxirigacha davom ettirib shunday xulosaga kelish mumkin: agar 

mamlakat chetdan cheklanayotgan miqdorda, arzon bahoda istalgan barcha 

narsasini topsa, uning manfaatlari chetda «hammasi» tusini oladi. Uning o’zini 

sotish uchun biror bir narsa ishlab chiqarayaptimi? hech narsa buni kafolatlay 

olmaydi. Ana shunda uni o’zi sotib oladigan narsalariga umid bog’lashdan boshqa 

iloji qolmaydi. Turgan gap, bunda mutloq-usutunlik nazariyasi boshi berk 

ko’chaga kirib qoladi.  

D.Rikardo «Siyosiy iqtisodning boshlanishi va soliqqa tortish» (1819 y) 

kitobida bu boshi berk ko’chadan chiqishning klassik nazariyasini olg’a suradi. U 

xalqaro  ixtisoslashuv mezonlarini ajrata turib, ikki davlat o’rtasida qaysi doirada 

almashinish maqbulligini ko’rsatadi. Har bir mamlakat o’z manfaatidan kelib 

chikib ishlab chiqarishda ustunlik beradigan yoki nisbatan kam foyda beradigan 

sohaga ixtisoslashishi mumkin. Uning mulohozalari taqqoslama ustunlik 

nazariyasida o’z aksini topadi. 

D.Rikardo xalqaro  almashinuv barcha mamlakatlar uchun zarur va manfaatli 

ekanligini ko’rsatib berdi. U shunday baho hududi (zonasi)ni aniqladiki, uning 

ichida almashinish hamma uchun foydalidir. 

Jon Styuart Mill o’zining «Siyosiy iqtisod asoslari» (1848 y.) ishida 

almashish qanday bahoda amalga oshishini ko’rsatdi. Millning xulosasiga ko’ra 

almashish bahosi talab va ehtiyoj qonuni asosida belgilanadi va har bir mamlakatni 

eksportdan oladigan foydasi import to’lovlarini qoplash imkoniyati darajasida 

bo’ladi. Bu xalqaro  qiymat qonuni yoki «Xalqaro  qiymat nazariyasi» Millning 

katta xizmatidir. Xalqaro  qiymat nazariyasi ko’rsatadiki, mamlakatlar o’rtasida 

tovar almashishini mo’tadillashtiruvchi baho mavjud. Bu bozor narxi talab va 

ehtiyojga bog’liq. 

Burjuaziya siyosiy iqtisodi klassik nazariyasi taraqqiyoti haqida  yangi so’zni 

Gotfrid Xaberler aytdi va u nafaqat mehnatni, balki ishlab chiqarishning barcha 

omillarini aniqlashtirib berdi. 

Hozirgi zamon xalqaro savdo oqimi tuzilishi va yo’nalishlari haqidagi 

tasavvurlarga shved iqtisodchi olimlari Eli Xeksher va Bertil Olin asos soldilar. 

Ularning takkoslama ustunlik haqida  tushuntirishlaricha u yoki bu mamlakatda 

ma’lum mahsulotlarga egalik munosabati ishlab chiqarishni ta’minlanish omillari 

darajasiga bog’liq. E.Xeksher va B.Olin ishlab chiqarish omillari – mehnat, yer, 

kapital, shuningdek u yoki bu tovarlarga ichki turli talablar bahoni tenglashtirishi 

teoremasini olg’a surdilar. 1948 yilda amerikalik iqtisodchilar P.Samuelson va 

V.Stolper Xeksher – Olin teoremasi isbotini takomillashtirdilar. Ya’ni ishlab 

chiqarish omillari bir turligi, texnikalar bir xilligi, xalqaro  tovar almshishda 

tovarlarni to’liq safarbarligi va raqobat mamlakatlar o’rtasida narx omillarini 

tenglashtiradi. 

Bundan keyingi tashqi savdo nazariyasi taraqqiyoti Amerikalik iqtisodchi 

V.Leontyevning «Leontyevning o’ziga xos fikrlari» nomli ishida o’z ifodasini 

topdi. O’ziga xos fikrlar shundan iboratki, Leontyev Xeksher-Olin teoremasidan 

foydalanib, urushdan keyingi davrda Amerika iqtisodiyoti kapitaldan chiqarish 

turlariga ixtisoslashganini ko’rsatib berdi. Boshqacha aytganda Amerika eksporti 

importga qaraganda bir muncha mehnat talab va kam xarjroq. 

Bu xulosa AQSH iqtisodiyoti haqida  avvalgi tavsavvurlarni chippakka 

chiqardi. Umumiy xulosaga ko’ra, u hamisha kapitalni keragidan ortiqligi bilan 

xarakterlanadi va Xeksher-Olin teoremasiga binoan AQSH kapital talab tovarlarni 

import emas, eksport qilishi kutilardi. 

V.Leontyev kashfiyoti keyingi yillarda keng aks-sado berdi. Turli 

mamlakatlar iqtisodchilari «Leontyevning o’ziga xos firklari» mavzusida bahs-

munozaralarga kirishdilar. Natijada tenglashtiruvchi ustunlik nazariyasi yanada 

rivojlandi. U texnika progressi va uni taqsimotda notekisligi, iqtisodiy vositalarni 

fermenli emasligi, ish haki masalasida va boshqalarda mamlakatlar o’rtasidagi 

farqlarni o’z ichiga oladi. 

G’arb tadqiqotlarida xalqaro  savdo muammolarida shuningdek 

mulьtiplikator (ko’paytiruvchi) tashqi savdo nazariyasi ham keng yoyildi. Bu 

nazariyaga muvofiq tashqi savdo (ayniqsa eksportda) milliy daromad o’sish 

dinamikasi, bandlik hajmi, iste’mol va investitsion faollikka samarali ta’sir qiladi.  

Har bir mamlakatda mulьtiplikator ma’lum son bog’liqligiga qarab, ma’lum 

koeffitsient turida aks etishi va hisoblab chiqilishi mumkin. Boshlang’ich eksport 

buyurtmasi mahsulot ishlab chiqarishni bevosita ko’paytiradi, turgan gap, 

buyurtmani bajaruvchi sohalarda ish haqi ham ko’payadi. So’ngra ikkilamchi 

iste’mol sarflari harakatga keladi. 

Bevosita ishlab chiqarishni joylashtirishga oid ilmiy g’oyalar dastavval 

Germaniyada yaratilgan. Masalan, nemis mulkdori Iogan Genrix Tyunen XIX 

asrning 20-30-yillarida o’zining qishloq xo’jaligi tarmoqlarini joylashtirish 

bo’yicha ilmiy fikrlarini maxsus asarida bayon qildi (ruscha nomi «Izolirovannoe 

gosudarstvo» 1826y.). Tyunen g’oyasining asosiy mohiyati yagona shahar, ya’ni 

iste’mol markazi atrofida qishloq xo’jalik mahsulotlarini ma’lum tartibda 

yetishtirishni hududiy tashkil qilishdan iborat. U bu g’oyani amalga tatbiq qilish 

uchun xo’jalik bilan shahar yoki bozor (uning misolida bu shahar –

Meklenburgdagi Rostok) o’rtasidagi masofa, qishloq xo’jalik mahsulotining narxi, 

qiymati va yer rentasiga asoslanadi. Yer rentasi esa unga qo’yilgan mablag’ bilan 

olingan daromad nisbati bilan belgilanadi.  

Yuqoridagi shartlar yordamida I.Tyunen shahar atrofida qishloq xo’jaligi 

tarmoqlarining joylashuv tizimini yoki hududiy majmuasini yaratadi. Bu tizim 

adabiyotda «Tyunen xalqalari» nomi bilan mashhur. Chunki, turli mahsulotlarni 

yetishtirishga ixtisoslashgan har xil tarmoqlar iste’mol markazi atrofida 

xalqasimon joylashadi.  

“Tyunen xalqalari”ni quyidalarni o’z ichiga oladi: 

 birinchi xalqa-bog’dorchilik, sabzavotchilik va qisman sut chorvachiligi 

 ikkinchisi xalqa–o’rmon xo’jaligi (o’sha davrda o’tin uchun) 

 uchinchi xalqa-kartoshka, arpa yetishtirish va urug’chilik 

 to’rtinchi xalqa-yuqori unumdor g’allachilik va sut-go’sht chorvachiligi 

 beshinchi xalqa- g’allachilik  

 oltinchi xalqa –yaylov chorvachiligi-u birinchi bo’lib yerdan foydalanish 

masalalarini ko’tarib chiqdi va ilmiy adabiyotga «iqtisodiy makon» 

tushunchasini kiritdi.  

 U o’zining abstrakt modelida mahsulotning bozorga-iste’molchiga arzon va 

sifati buzilmagan holda yetkazib berishga katta e’tibor beradi. SHunday qilib, 

I.Tyunen qishloq xo’jaligi tarmoqlarini joylashtirishning dastlabki ilmiy 

poydevorini yaratuvchisi bo’ldi va shu ma’noda uni qishloq xo’jaligi 

geografiyasining asoschisi sifatida  e’tirof etish mumkin. 

1909 yilda Tyunenning vatandoshi —Alfred Veber «Sanoat shtandorti; 

to’g’risida» nomli asarini chop ettirdi. U o’ziiing diqqat — e’tiborini sanoat 

ishlab chiqarishini joylashtirishga ta’sir etuvchi omillarga qaratdi. Shu 

maqsadda Veber omillarning ta’sir kuchiga qarab, tabaqalashtirdi, asosiy hal 

qiluvchi omilni aniqladi. 

A.Veber sanoat shtandortiniig asoschisidir. Shtandort esa — korxonaning 

o’rnashgan joyi yoki korxonaning optimal (standart) joylashgan nuqtasi 

ma’nosini anglatadi. Joylashtirish omili u yoki bu korxonani qurishda ko’zda 

tutilgan iqtisodiy samaradorlik, foyda nuqtai nazaridan baholanadi. 

Bu foyda, Veber fikricha asosan xom ashyo mahsulotni realizatsiya 

qilish, transport va ishchi kuchiga ketgan xarajatlar nisbati xamda asosiy 

ishlab chiqarish fondlari qiymatidan tashkil topadi. Keyinchalik u xom — 

ashyo va maxsulotni sotish bilan bog’liq omilni umumiy transport sarf — 

xarajatlariga kiritdi. Chunki, mahsulotning tannarxiga xom —ashyoni keltirish, 

maxsulotni realizatsiya qilish bilan bogliq xarajatlar xam kiradi. 

Natijada, sanoat shtandortini belgilovchi ikkita omil -transport va 

ishchi kuchi (mehnat resursi) olindi. Veber keyinroq ularga yana bir muxim 

omilni qo’shdi — u xam bo’lsa aglomeratsiya omilidir. 

Transport omiliga maxsulot yoki xom —ashyoning vazni, tashiladigan 

masofa, mehnat rssursida ish xaqi, aglomeratsiya- omilida esa korxonalarning 

bir joyda to’planishi xisobga olinadi. 

A. Veber ilmiy adabiyotda o’zining shtandort nazariyasi, «joylashtirish 

omili» va «aglomeratsiya samaradorligi» tushunchalarini kiritganligi bilan 

mashhurdir. Aglomeratsiya samaradorligi — bu asl mohiyatiga ko’ra 

mujassamlashuv (kontsentratsiya) samaradorligi bo’lib, u xozirgi kuida 

korxonalarning yiriklashuvidan, ya’ni miqyos, masshtab iqtisodi asosida 

emas, balki korxonalarning kooperatsiya va ixtisoslashuv («xilma —xillik», 

yoki sifat iqtisodi) natijasida erishiladi. 

I.Tyunen (qishloq xo’jaligi) va A.Veberning (sanoat shtandorti) g’oyalari 

abstrakt sharoitlarni hisobga olgan holda yaratilgan bo’lsada, ularning ilmiy 

ahamiyati hozirgacha yo’qolmagan. Bu oqimlarining g’oyalarini «omillar 

tahlili» shaklida umumlashtirish mumkin. Omillar esa hududda ayrim joylarni 

tanlab olish va pirovard natijada hududiy mujassamlashuv va hududiy 

notekisliklarni yoki geografik tengsizlikni keltirib chiqaradi. 

Shunday qilib, ishlab chiqarishning ikki asosiy tarmog’i, ya’ni qishloq 

xo’jaligi va sanoat ishlab chiqarishini joylashtirish bo’yicha ilmiy g’oyalar 

yaratildi. Endi navbat— aholi joylashuvi, aholiga xizmat ko’rsatish 

sohalarining hududiy tashkil etish muammolariga keldi. Bu haqdagi 

ishlanmalar ham nemis olimi Valter Kristallerga tegishli. U 1930 — yillarda 

aqolining hududiy tarqalishi va joylanishi masalalarini o’rganib, o’zining 

«Janubiy Germaniya markaziy o’rinlari» nomli kitobini yozdi. 

Markaziy o’rinlar turli yiriklikdagi shahar va boshqa aholi manzilgoxlari 

bo’lib, ular o’ziga xos ta’sir doirasi, xizmat ko’rsatish radiusiga ega. Ideal 

holatda har xil miqyosdagi markaziy o’rinlar geografik muxitda oltiburchak 

shaklga ega va ular asalarining uyasini eslatadi. 

Kristaller uchun xam hudud barcha sharoitlar bo’yicha bir xil bo’lishi, 

ya’ni hudud tep —tekis, aholi, aholi manzilgohlari, yo’l va boshqalar bir xil 

joylashgan. Ana shunday ideal manzaradan kelib chiqqan holda u o’zining ilmiy 

g’oyasini yaratdi. V.Kristaller nomi bilan «Markaziy o’rinlar», ierarxiya, 

shaharlar klassifikatsiyasi kabi tushunchalar, aholiga xizmat ko’rsatish 

sohalarini .joylashtirishga oid ilmiy fikrlar bog’liq. Boshqa, yosh va iste’dodli 

nemis olimi Avgust Lyosh o’zidan oldingi vatandoshlarining ilmiy 

ishlanmalarini umumlashtirib (u A.Veberning o’quvchisi edi), barcha xo’jalik 

tarmoqlarini joylashtirish to’g’risida ish olib bordi. A.Lyosh g’oyalarining 

mohiyati uning maxsus kitobida (ruscha nomi «Geograficheskoe razmeshenie 

xozyaystva» — M. 1959) bayon etilgan. Kitobning asl nusxasi. qo’lyozmasi 

1940 yilda nashr qilingan. 

A.Lyosh qishloq xo’jaligining areal, maydon sifatida, sanoatning esa 

nuqtasimon hududiy tashkil etish hususiyatlarini asoslab berdi. U birinchi bo’lib 

«bozor muhiti yoki makoni», «iqtisodiy landshaft» (hozirgi kunda — iqtisodiy 

rayon) tushunchalarini yaratdi va fanga kiritdi. Agar avvalgilar, xususan 

I.Tyunen va A.Veber aloxida korxonani, tarmoqni o’rgangan bo’lishsa, A.Lyosh 

ishlari barcha xo’jalik soxalarini qamrab oldi va o’z mohiyatiga ko’ra 

mikroiqtisodiy bozor munosabatlari, uning ta’sir doirasi xaqiqiy rayon tashkil 

qiluvchi omil ekanligi ta’kidlandi, matematik usullarni keng qo’lladi. Aynan ana 

shu tamoyillarni hozirgi kunda O’zbekistonni iqtisodiy rayonlashtirish 

masalalariga tatbiq qilish ahamiyatdan holi bo’lmasa kerak. 

Ta’kidlash joizki, I.Tyunen va AVeber g’oyalari o’z davri talabiga mos 

kelardi. Sababi — u davrda hududning iqtisodiy sig’imi, zichligi uncha yuqori 

emas, hududiy — iqtisodiy manzara qutbiylashmagan, ya’ni deyarli bir tekis edi. 

Ana shunday iqtisodiy geografik holat alohida korxona yoki 

tarmoqlarni ayrim joylarda o’rinlashtirish ta’sirida o’zgaradi, notekislik 

hususiyatini oladi. Boshqacha qilib aytganda, avvalgi tabiiy ko’rinishdagi

 iqtisodiy tekislik notekislikka, xududiy mujassamlashuvning ko’chayishiga 

o’zgaradi. Buning natijasida notekislikni tekislashga urinib ko’radigan ilmiy 

izlanishlar talab etildi. Xuddi shunday regulyar tizimga moslashgan ishlab 

chiqarish va aholiga xizmat ko’rsatish soxalarini hududiy tashkil qilish 

g’oyalarini V.Kristaller va A.Lyosh yaratdi. 

Iqtisodiyot nuqtai nazaridan uncha o’zlashtirilmagan, xo’jalik sig’imi past 

va hududlarni rivojlantirish va jonlantirish borasida o’sish qutblari va 

rivojlanish markazlari to’g’rsidagi nazariya ham katta ahamiyatga ega. Uning 

asoschisi frantsuz olimi Fransua Perrudir. 

F.Perru «markaziy o’rinlar» g’oyasidan kelib chiqdi, omillarni emas, 

tarmoqlarni rivojlanish hususiyati, harakatchanligi, atrofga ta’siri bo’yicha 

tabaqalashtirdi va ularni uch guruhga ajratdi. U eng avvalo xududiy qtisodiy 

munosabatlarda tengsizlik, nobarobarlikni tan oldi va mutloq jihatdan tenglikni 

amalga oshirish mumkin emasligiga to’la ishondi. 

Perru fikricha, uchinchi guruh tarmoqlari tez, jadal rivojlanish, rayon 

hosil qilish saloxiyatiga, qobiliyatiga ega bo’lib, aynan ana shunday 

mintaqaviy iqtisodiyotni xarakatga keltiruvchi tarmoqlar rivojlanishi o’sish 

markazlarini tashkil qiladi. Markazlarning mustahkamlanishi, ularda turdosh 

korxonalarning ko’payishi, atrofga bo’lgan ta’sir doirasining kengayishi 

natijasida o’sish qugblari vujudga keladi. 

O’sish qutblari g’oyasi shved olimi — Lund universiteti professori 

(Shvetsiya) T.Xagerstrandning yangiliklar liffuziyasi nazariyasiga o’xshab 

ketadi. Faqat muallif bu g’oyani ko’proq sotsial geografiya bo’yicha ishlab 

chiqqan. 

Chindan ham, jahon taraqqiyoti, dunyo xo’jalik tizimining rivojlanish 

tarixi fan —texnika yutuqlari, ilmiy yangiliklar va kashfiyotlar, innovatsiyalar, 

texnologik determinizm bilan bog’liq. Tarix nuqtai — nazaridan 

yondoshganda, jahon xo’jaligi rivojlanishida ma’lum tsikllarni ajratish 

mumkin. Bu davr yoki tsikllar yangi kashfiyotlarning ixtiro etilishi, tatbiq 

etilishi, tarqalishi va ularning o’rniga boshqa innovatsiyalarning kelishi bilan 

belgilanadi. 

Maxsus adabiyotlarda amerikalik U.Rostouning (XX asr, 58—60 — 

yillar) iqtisodiy rivojlanishning bosqichlari, stadiyalari, rus iqtisodchisi 

N.D.Kondratyevning 30 — yillarda ilmiy—texnika o’zgarishlariga asoslangan 

«uzun to’lqinlar» nazariyasi mavjud.  Biroq dunyo xo’jaligining uzoq 

muddatli rivojlanishi shkalasidagi o’rnini aniqlashda 1892-1928 yillarda rus 

iqtisodchisi N.D.Kondratyev tomonidan birinchi marta katta bosqichlar nazariyasi 

- «uzun to’lqin»lar taklif etildi. Keyinchalik bu nazariya yanada rivojlantirildi va 

qisman dunyo xo’jaligi tadqiqotlarida keng qo’llanilmoqda. 

 N.D.Kondratyev nazariyasi va boshqa qator tadqiqotlar asosida dunyo 

xo’jaligi rivojlanishida 3 ta katta bosqichni - industriyalashgacha bo’lgan 

rivojlanish, industriyalash bosqichi, industriyalashdan keyingi rivojlanish 

bosqichini, uchta - birinchi, ikkinchi va uchinchi sanoat inqiloblarini hamda «uzun 

to’lqinlar» davrlarini, ya’ni N.D.Kondrayev belgilagan besh davrni ko’rsatib o’tish 

mumkin. 

 Hunarmandchilik va manufaktura ishlab chiqarishi hukmronlik qilgan 

industriyalashgacha bo’lgan bosqichni boshlang’ich  davr deb ataladi. 

 To’rtta «uzun to’lqin»ga teng keluvchi birinchi va ikkinchi sanoat inqiloblari 

davrida quyidagilar yetakchi mavqega ega bo’ldilar. Birinchi davrda - tikuvchilik 

va hunarmandchilik; ikkinchi davrda - ko’mir ishlab chiqarish, qora metallarni 

eritish, tikuvchilik; uchinchi davrda - metallurgiya, kimyo va og’ir 

mashinasozlik; to’rtinchi davrda - avtomobilsozlik, elektronika, organik kimyo, 

mashinasozlikning turli tarmoqlari. 

 Ushbu to’rt davr industriyalash bosqichiga to’g’ri keladi. Beshinchi davr 

esa rivojlangan davlatlarda industriyalashdan keyingi rivojlanish bosqichiga to’g’ri 

keladi va uchinchi sanoat inqilobini anglatadi. Ushbu davrda elektronika, lazer 

texnikasi, murakkab kimyo, biotexnologiya va gen injineriyasi kabi tarmoqlar 

yetakchi mavqega ega bo’lishdi. 

 Har bir bosqich, sanoat inqilobi va N.D.Kondratyev davrlarining boshlanish 

va tugallanish vaqti keskin belgilab qo’yilmaydi. Ushbu masalada ilmiy-texnik 

progressning tezlashuvidan kelib chikuvchi noan’aviy yondashuv muhim 

ahamiyatga egadir. Ushbu yondashuvga asosan g’arbiy Yevropaning rivojlangan 

davlatlarida bu davrlarni quyidagicha belgilash mumkin. Birinchi davr - 1770-

1830 yillar; ikkinchi davr - 1830-1880 yillar; Uchinchi davr -  1880-1930 yillar; 

Turtinchi davr - 1930-1970 yillar; Beshinchi davr - 1970 yildan hozirgi 

davrgacha. 

 Har bir davr uchun o’zining o’rtacha aholi jon boshiga to’g’ri keladigan 

daromadi (o’zgarmas narxlar bilan), «texnologik narvon» pog’onalari hamda ishlab 

chiqarishning tashkiliy shakllari xosdir. Masalan, boshlang’ich davr uchun (aholi 

jon boshiga 50-80 AQSH doll. (1960 yil kursi bo’yicha) to’g’ri kelgan. 

 N.D.Kondratyev fikricha «uzun to’lqinlar» endogen xarakterga ega, ya’ni u 

bozor iqtisodiyoti xo’jaligiga xos bo’lib, ushbu xo’jalikning o’z - o’zini tartibga 

solishi uchun sharoit yaratadi. Rivojlanishdagi ko’tarilish va pasayish davrlari 

tabiiy holdir, ularni oldindan bashorat qilish mumkin hamda ularga moslashish va 

ushbu bosqichlarni tashqi ta’sir, ya’ni davlat tomonidan boshqarish yo’li bilan 

tartibga solish mumkin. Mazkur mexanizmning bir ko’rinishi sifatida 30-yillarda 

J.M.Keyns tomonidan taklif etilgan va 1929-1933 yillardagi kapitalizm buhronidan 

so’ng qo’llanilgan ssuda foizi stavkalari yordamida tartibga solish uslubini 

ko’rsatish mumkin. 

 N.D.Kondratyev fikricha, taxminan 40-50 yil davom etadigan «uzun 

to’lqinlar» ning moddiy sabablari «kapitalning asosiy ne’matlari» ning o’zgarib 

turishi bilan bog’liqdir. Ushbu o’zgarishlardan uzoq, muddatli iqtisodiy 

mutanosiblikni buzuvchi hamda nisbatan osoyishta evolyutsion va ekstensiv 

rivojlanish bosqichlarini, revolyutsion va intensiv rivojlanish bosqichlari bilan 

almashtiruvchi ilmiy-texnika taraqqiyoti (progressi) alohida rolь o’ynaydi. 

 Revolyutsion bosqichlarning boshlanishi dunyo xo’jaligining energetik, 

texnik va ishlab chiqarish asosi hamda hududiy tarmoq tarkibi va tashkiliy 

tuzilmasini keskin o’zgartirishga sharoit yaratuvchi yangiliklar majmuasini joriy 

etish bilan bog’liqdir. N.D.Kondratyev nazariyasi, boshqa tadqiqotchilarning 

gipotezalaridan farq qilib, yangi «turtki» boshlanishini bildiruvchi ichki va tashqi 

omillar mutanosibligi mavjudligiga e’tiborini karatadi. 

 Yangi to’lqin ekstensiv bosqichda keng tarqalgan texnologiyalarning 

ma’naviy eskirishi sababli uning rivojlanish cho’qqisiga erishilgan vaqtidan 

boshlanadi. Kapitalning to’planishi uning nisbatan qadrsizlanishiga olib keladi. 

Ssuda foizlari va foyda me’yorlari shu darajada pasayadiki, bu hol yangi texnika va 

texnologiyaga tavakkaliga investitsiya solishning samarliligini ta’minlaydi. 

 Katta hajmdagi yangi qurilishlar ko’lami yangi korxonalarning ishga 

tushishi, yangi tarmoqlarning yuzaga kelishi, bozorlarda yangi mahsulotlarni 

paydo bo’lishi va boshqalar ko’tarilish bosqichi boshlanganligidan dalolat beradi. 

Ko’tarilish jarayoni o’zining yuqori bosqichiga yetgandan so’ng kapital va 

yangiliklarning tadbiq qilish zahiralari tugaydi va ekstensiv rivojlanish bosqichi 

boshlanadi. 

 Shuni alohida ta’kidlash joizki, N.D.Kondratyev fikricha insoniyat hayotida 

daromad, qo’l mehnati va manufaktura muhim ahamiyatga ega. (2-jadval). 

 Birinchi davr uchun - aholi jon boshiga 80-200 AQSH doll.daromad, 

mexanizatsiya, erkin raqobat va xususiy firmalar; 

 Ikkinchi davr uchun - aholi jon boshiga 200-700 AQSH doll. daromad 

ishlab chiqarishni mexanizatsiyalashtirishning davom etishi va monopolizm; 

 To’rtinchi davr uchun - aholi jon boshiga 2000-4000 AQSH doll. daromad 

ishlab chiqarishda yuqoridagi jarayonlarning davom etishi va davlat monopolistik 

birlashmalarining rivojlanishi; 

 Beshinchi davr uchun - aholi jon boshiga 4000-20000 AQSH doll. daromad, 

muttasil avtomatlashtirish, transmilliy kompaniyalar va kichik firmalarning 

birikuvi xosdir. 

 Asta-sekin keskin raqobat kurashlari ostida, yuksalish va buhronlar 

sharoitida milliy va xalqaro mahsulotlar va fondlar birjalari tizimi shakllandi, busiz 

yirik ko’lamdagi xalqaro savdoni iqtisodiy faoliyatning asosiy shakli sifatida 

aktsionerlik jamiyatlarini tashkil etish va kapitalni jalb etish aslo mumkin emas. 

Milliy xo’jaliklarning turli sur’atlarda rivojlanishi va umumiy rivojlanishdagi har 

xil sur’atlar mavjudligi qonuniyati N.D.Kondratyev davrlarining turli mamlakat va 

hududlarda «kapitalizmning notekis rivojlanishi» ga mos tarzda kechishda yaqqol 

namoyon bo’ldi va dunyo xo’jaligi tizimida bu turlicha nazariy va empirik 

tadqiqotlar ob’ektiga aylandi. 

Shuningdek, amerikalik olim R.Vernonning (XX asr o’rtalari) eksport 

tovarining xayot tsikli to’g’risidagi g’oyasi ham yangiliklarning diffuziyasi 

va texnologik determinizm bilan bog’liq. 

Diffuziya (fizikadan olingan bo’lsa kerak) kengayish va tarqalish 

hususiyatiga ega bo’lishi mumkin. Birinchisida yangilikning amaliy tatbiq 

doirasi asta —sekin kengayib boradi, ikkinchisida esa bu birin —ketin sodir 

bo’ladi, yangilik biridan ikkinchisiga ko’chadi. Xuddi shu xususda 

amerikalik iqtisodchi M.Porterning (1993) markazdan chetga 

kashfiyotlarning, yangi texnologayalarga asoslangan yshlab chiqarish 

tarmoqlarining ko’chishi, bir mamlakatdan ikkinchi, uchinchiga va x.k. 

darajalarga kaskadsimon o’tishi, migratsiyasi xaqidagi ilmiy ishlanmalari 

ham bor. 

SSSR parchalanishi va mastaqil davlatlarning paydo bo’lishi bilan 

geosiyosiy vaziyat o’zgardi. Ana shuiday sharoitda chegara atrofi 

mintaqalarini o’rganish, «Markaz —chekka» (perifiriya) munosabatlarini 

tadqiq qilish masalalari ham ishlab chiqarishni tashkil etish bilan bevosita 

aloqadordir, 

Jahon xo’jaligi tizimi (bu tushuncha asoschisi amerikalik I.Vallerstayn), 

uning taraqqiyotidagi tsikllar davriy, tarixiy xususitga ega. Bunday 

yondoshuvni tik emas, gorizontal, ya’ni geografik jihatdan ham qo’llash 

mumkin. Natijada, iqtisodit rivojlanishining huduman — hududga o’tishi, 

bizning iboramizda «geografik konveyr» yoki estafeta ko’z oldimizga keladi. 

Xuddi shunga o’xshash hududiy —iqtisodiy rivojlanishning kotma — 

ketligini kuzatish mumkin. Bu o’rinda I.Mechnikovning jahon tsivilizatsiyasi 

bosqichlari va bunda burj tarixiy daryolarning roli xaqidagi asarini xam 

e’tibordan chetga qoldirmaslik kerak, Muallif jahon madaniyati va taraqqiyotida 

daryo, O’rta dengiz va okean tsivilizatsiyalarini ajratadi. Ular bir vaqtning 

o’zida emas, balki turli davrlarda, birining o’rniii ikkinchisini olishi bilan 

yuzaga kelgan. 

Darhaqiqat, jahon taraqqiyoti Uzoq SHarq, Yaponiya va Xitoydan 

boshlanib, O’rta va Yaqin Sharqqa, undan O’rta dengiz va Pireney yarim 

oroliga, ulardan Angliya va nihoyat Amerikaga (AQSH)ga ko’chdi. Hozirgi 

davrda tarixni, iqtisodiy — ijtimoiy hayotni rivojlantiruvchi mintaqalar 

«uchburchagi», ya’ni AQSh —g’arbiy Yevropa —Yaponiya hisoblanadi. Ayni 

vaqtda, yetakchi kuchning asta —sekin yana sharqqa ko’chishi alomatlari 

sezilmoqda. Ayni vaqtda buni Yaponiya ta’siri va boshchiligida yangi industrial 

mamlakatlar —janubiy Koreya, Singapur, Tayland, Malayziya, Indoneziya 

jadal sur’atlar bilan rivojlanishida ko’ramiz. Demak, bizning nazarimizda, 

iqtisodiy taraqqiyotning tsikl hususiyatiga ega ekanligi faqat davr, vaqt 

doirasidagina emas, balki Yer shari, global geograsrik makonda xdm sodir 

bo’lmoqda. Bu esa albatta jahon xo’jaligining rivojlanish va uning hududiy 

tarkibiga ta’sir qiladi. 

Shu bilan birga mintaqa iqtisodchilari, iqtisodiy geograflar V.Leontyev va 

U.Izardlarning tarmoqlararo va hududlararo balansi hamda mintaqaviy 

iqtisodiyot fani to’g’risidagi ilmiy g’oyalarini, Zipfa va Styuart, Dj.Fridman 

kabilarning shaharlar rivojlanishi, boshqa olimlarning «dunyoviy shaharlar» 

xaqidagi yangi ishlarini xam bilishlari lozim. Zero ularning barchasi ishlab 

chiqarish kuchlarini joylashtirish bilan bevosita bog’liq. 

Biz yuqorida ishlab chiqarishni joylashtirishning ilmiy g’oyalarini asoan 

g’arb olimlari asarlari bo’yicha talqin qildik. O’z —o’zidan savol tug’ilishi 

tabiiy: naxotki uzoq tarixga, madaniyatga ega bo’lgan o’zimizning yurtimizda 

bunday ishlar qilinmagan bo’lsa? Shubha yo’q, albatta bu borada ham o’lkamiz 

katta va boy merosga ega. Muammo faqat ularni tarixiy manbalardan qidirib 

topish, o’rganish, targ’ib va tashfiqot qilish, amalga tatbiq qilishdan iborat 

bo’lmog’i lozim. Masalan, bu yerda, xususan dehqonchilikni rivojlantirish va 

joylashtirish, sug’orish inshootlarni qurish va foydalanish, savdo va 

xunarmandchilik sohalari, shaharsozlik to’g’risida dunyo ahamiyatiga molik 

ixtirolar yaratilgani sir emas, Matematika, tibbiyot va boshqa fanlar tug’ilgan 

bu Zamin ijtimoiy — iqtisodiy hayotning boshqa sohalariga, jahon madaniyati 

va tarixiga ham o’zining munosib hissasini qo’shgan. 

Savol va topshiriqlar: 

1. Inson geografiyasi fanining shakllanishida G’arbiy Yevropa 

mamlakatlarining o’rni. 

2. XX asr boshlarida sanoat gegrafiyasining poydevorini yaratiliщi? 

3. Britaniyada geografiya fanining shakllanishi haqida so’zlab bering? 

4. SHvetsiyada geografiya ta’limini rivojlanishi haqida nimalarni bilasiz? 

5. Harbiy geografiyaning rivojlanishini gapirib bering? 

6. Siyosiy geografiya o’z ichiga nimalarni kamrab oladi? 

7. Qaysi olim Rossiyani 2 marta rayonlashtirdi? 

8. Sotsial-ijtimoiy geografiyaning ma’nosini izohlang? 

9. Buyuk geografik kashfiyotlar haqida qanday ma’lumotlarni bilasiz? 

10. P.P. Semyonov Tyanь-SHanskiy, Konstantin Arsenevlar ilmiy 

faoliyatlari haqida so’zlab bering? 

Test savollari 

1. Qaysi nemis olimi XX-asr boshlarida sanoat gegrafiyasining 

poydevorini yaratdi? 

A) CH.CH.Valixonov 

B) A.Veber 

C) V.M.Prjevalskiy 

D) V.P.Litke 

2. Aholi joylashuvi va shaharlar muammosi bilan XX asr boshlarida 

kimlar shug’ullangan? 

A) K.I.Arsenev, A.I.Voykov 

B) Yu.G.Saushkin, K.I.Arsenev 

C) A.I.Voykovlar, Yu.G.Saushkin 

D) P.Semyonov, A.I.Voykov 

3. David Rikardoning nisbiylik afzallik nazariyasi...... qo’llab quvvatlashni 

ko’zda tutadi.  

A) protektsionist tariflarni; 

B) kvotani; 

C) erkin savdoni; 

D) savdodagi tarifsiz to’siqlarni; 

4. SHahar atrofida qishloq xo’jaligi tarmoqlarining joylashuv tizimi 

yoki hududiy majmuasi kim tomonidan yaratildi? 

A) V.Leontev 

B) I.Tyunen 

C) U.Izard 

D) A.Veber 

5. “Tyunen xalqalari” ni ikkinchisini aniqlang? 

A) o’rmon xo’jaligi (o’sha davrda o’tin uchun) 

B) kartoshka, arpa yetishtirish va urug’chilik kartoshka, arpa yetishtirish va 

urug’chilik 

C) yuqori unumdor g’allachilik va sut-go’sht chorvachiligi 

D) bog’dorchilik, sabzavotchilik va qisman sut chorvachiligi 

6.Mehnat kooperatsiyasining qanday turlari bor? 

A) oddiy va murakkab; 

B) umumlashgan va konkretlashgan; 

C) murakkab va xalqaro; 

D) ixtisoslashgan va ixtisoslashmagan. 

7. Iqtisodiy geografiyada statistik va tarmoqlar yo’nalishining asoschisi 

kim hisoblanadi? 

A) A.Veber 

V) N.Baranskiy 

S) N.Kolosovskiy 

D) Yu.Saushkin 

8. Iqtisodiy geografiyada rayonlar yo’nalishiga asos solgan olimni 

ko’rsating? 

A) N.N.Kolosovskiy 

V) N.N.Baranskiy 

S) Yu.G.Saushkin 

D) A.I.Alekseev 

9. O’zbekistonda iqtisodiy geografiyaning rviojlanishiga hissa qo’shgan 

olimlarni ko’rsating. 



33 

A) Z.Akromov, R.Xodiev 

V) T.Egamberdiev, N.TSapenko 

S) A.Soliev, A.Ruziev 

D) Barchasi 

10. Shahar atrofida qishloq xo’jaligi tarmoqlarining joylashuv tizimini yoki 

hududiy majmuasini kim tomondan yaratadi? 

 A) V.Leontyev                   B) I.Tynen 

C) U.Izard                           D) A.Veber 

 

 

 

 

Reja: 

3.1. Hudud –geografik tadqiqot ob’ekti sifaida  

3.2. Kartografiya usuli  va geografik taqqoslash usuli. 

3.3. Tarixiylik usuli. 

3.4. Iqtisodiy rayonlashtirish usuli. 

3.5. Statistik tahlil usuli. 

3.6. Tizim-tarkib usuli. 

3.7. Sotsiologik so’rov va boshqa usullar. 

Tayanch so’zlar: tadqiqot usullari, kartografiya usuli, geografik taqqoslash, 

statistik tahlil, tizim-tarkib, sotsiologik so’rov usuli. 

 

Iqtisodiy rivojlangan mamlakatlarda XX asrning 50-yillaridan iqtisodiyotda 

mikro va makrotahlil bilan bir qatorda alohida ijtimoiy-iqtisodiy, tabiiy-tarixiy 

tizim sifatida mamlakat hududlarini (mintaqalarini) o’rganish boshlandi. Natijada, 

iqtisodiy fanlar tizimida mustaqil «Mintaqaviy iqtisodiyot va boshqaruv» fani 

shakllandi va bugungi kunda ham izchil rivojlanib bormoqda. 

Har bir fanda shu fanning tub mohiyatini ochib beruvchi tushuncha bo’ladi. 

Jumladan, biologiyada - xujayra, matematikada - son, fizikada - materiya va 

energiya, inson geografiyasi fanida esa bunday tushuncha hudud va mintaqadir.  

«Hudud» - yer sharining ma’lum bir qismi bo’lib, o’zining geografik holati 

va boshqa tabiiy belgilariga ko’ra boshqa hududlardan ajralib turadi. Hudud 

tushunchasini akvatoriya (yer sharining suv bilan qoplangan bir qismi), aerotoriya 

(yer shari atmosferasining bir qismi) kabi tushunchalar to’ldiradi. Ayni vaqtda 

hudud, akvatoriya va aerotoriya tushunchalari birgalikda geotoriya tushunchasini 

hosil qiladi. Hudud tushunchasining g’oyat murakkab va kattaligi uni mintaqalarga 

bo’lib, o’rganishni taqozo qiladi.  

Mintaqa (region) - lotincha so’z bo’lib, ilmiy iste’molga ingliz tilidan kirib 

kelgan va 100 dan ortiq turli mazmunda talqin qilinishi bilan ajralib turadi.  

Keyingi yillarda ilmiy adabiyotlar va tadqiqotlarda mintaqa tushunchasi 

ijtimoiy-iqtisodiy, tabiiy-tarixiy, siyosiy-harbiy va ekologik tizim sifatida 

3-mavzu:  Inson geografiyasi fanining tadqiqot usullari 

quyidagi: 1) dunyo xo’jaligi va umumbashariy muammolar, giosiyosiy va hududiy 

takror ishlab chiqarish; 2) megaiqtisodiyotda - makroiqtisodiy va mikroiqtisodiy 

tahlil yondashuvlarida keng qo’llanilmoqda. 

Dunyo xo’jaligi va umumbashariy muammolar yondashuvi-dunyo 

xo’jaligining tarixiy-iqtisodiy rivojlanishi jarayonida o’zining umumiy ijtimoiy-

iqtisodiy, ilmiy-madaniy salohiyatiga ega mamlakatlar rivojlanishiga jiddiy ta’sir 

etuvchi, xalqaro siyosat, harbiy-siyosiy mojarolar, yoqilg’i-energetika, oziq-ovqat, 

demografik, ekologik va boshqa umumbashariy muammolar yechimlarini ishlab 

chiqishga intiluvchi iqtisodiy-siyosiy birlashmalar va ittifoqlar mavjudligiga 

asoslanadi. Jumladan, XX asrning oxirida Yevropada jiddiy milliy tizimlarni 

umumlashtirgan (moliya-kredit, yagona pul va boshq.) transmilliy mintaqa 

Yevropa Ittifoqining yuzaga kelishi, MDH, SHimoliy Amerika erkin savdo 

assotsiatsiyasi va boshq. shakllanishi jarayoni davom etayotganligi e’tiborga 

molik. 

Geosiyosiy yondashuv - hududiy jihatdan yaqin va chegaradosh 

mamlakatlar iqtisodiy integratsiya asosida umumiy bozor (bojxona, valyuta 

ittifoqlari va boshq.) tuzish uchun intiladilar. Masalan, Osiyo-Tinch okeani 

iqtisodiy hamkorligi, MDH  doirasida Yevrosiyo iqtisodiy hamkorligi va boshq. 

Hududiy takror ishlab chiqarish yondashuvi – mustaqil davlatlarning 

hududiy umumiyligini ifodalaydi hamda mintaqaning hududiy ishlab chiqarishini 

ikki xil talqin qilinadi. Birinchi talqin sof iqtisodiy-geografik yondashuv bo’lib, 

buning asosi hududiy mehnat taqsimotidan (tarmoq mehnat taqsimoti bilan) iborat 

bo’lib, iqtisodiy rayonlar deb ham yuritiladi.  

Ikkinchi talqin takror ishlab chiqarish nuqtai-nazaridan, hudud uchun bir-

birini to’ldiruvchi ishlab chiqarish-taqsimlash-ayrboshlash-iste’moldan iborat 

bosqichlarni o’z tarkibiga olgan yagona jarayon xos. Bu holatda bozor bog’lovchi 

vazifasini bajaradi va bir mintaqa doirasida (ishlab chiqarish va iste’mol) 

shuningdek, ishlab chiqarish bir mintaqada, iste’molchi esa ikkinchi mintaqada 

bo’lishi ham mumkin. 

Megaiqtisodiyot – makromintaqa uchun umumiy bo’lgan tabiiy sharoit va 

resurslar, mamalakatlarning ijtimoiy-iqtisodiy taraqqiyoti, ishlab chiqarish 

kuchlarining rivojlanganlik darajasi, aholi hayotining sifat ko’rsatkichlari (turmush 

darajasi, aholi daromadlari, intellektual salohiyat), ijtimoiy taraqqiyot va gumanitar 

rivojlanganlik va umumbashariy muammolarni o’z tarkibiga olgan yaxlit hududga 

xos yondashuvlarni ifoda etadi. 

Iqtisodiy-geografik rayon – mamlakatlarning bir yoki bir nechta ma’muriy-

hududiy birliklarini umumlashtiruvchi hududlar, bu bir viloyat darajasida – 

Samarqand, Qashqadaryo, Surxondaryo yoki bir nechta viloyatlar darajasida, ya’ni 

Farg’ona iqtisodiy rayoni (Andijon, Namangan va Farg’ona viloyatlari), Toshkent 

iqtisodiy rayoni (Toshkent shahri va viloyati), Quyi Amudaryo iqtisodiy rayoni 

(Xorazm viloyati va Qoraqalpog’iston Respublikasi va boshq.) kuzatiladi. 

Yirik suveren davlat milliy-ma’muriy tuzilmalari (umumiy tabiiy, ijtimoiy-

iqtisodiy, diniy-etnik va boshq. yaxlitlik xos hududlar), ya’ni, avtonom ruspublika, 

viloyat va okrug, shuningdek, alohida olingan joy, shahar, tumanlarga ham 

mintaqa tushunchasini qo’llash va mikrotahlilni  amalga oshirish mumkin. 

Bugungi, g’oyat murakkab va ko’p qutbli dunyo xo’jaligining rivojlanishida 

qutbli mintaqa tushunchasi nafaqat yaxlit tabiiy-geografik hududlarga, balki 

ijtimoiy-iqtisodiy hamjamiyatlarga nisbatan ham qo’llanilmoqda. Chunki, turli 

bosqichdagi mintaqalar o’z navbatida mintaqalar tizimining quyi bosqichi yoki 

elementi hisoblanadi. 

Demak, keng ko’lamda mintaqa deganda, umumiy tabiiy-geografik, tarixiy, 

milliy-madaniy birlik va diniy-etnik yaqinlik, ijtimoiy-iqtisodiy rivojlanish 

(xo’jalik ixtisoslashuvi va iqtisodiy rivojlanish, demografik vaziyat, aholi turmush 

darajasi va boshq.) darajasi, turli bosqichda takomillashmagan boshqaruv tizimi 

hamda ijtimoiy-iqtisodiy va ekologik muammolarni yechishdagi ma’muriy-

hududiy organlar faoliyatining mushtarakligini taqozo qiluvchi yaxlit hududiy 

birlikni tushunish maqsadga muvofiq. 

Dunyoning yirik makromintaqalarga bo’linishi – megaiqtisodiyot shu 

makromintaqa uchun umumiy bo’lgan – tabiiy sharoit va resurslar, 

mamlakatlarning ijtimoiy-iqtisodiy taraqqiyoti, ishlab chiqarish kuchlarining 

rivojlanish darajasi, aholi hayotining sifat ko’rsatkichlari (turmush darajasi, aholi 

daromadlari, intellektual salohiyat), ijtimoiy taraqqiyot va gumanitar rivojlanish, 

mintaqaviy va umumbashariy muammolar va boshqa ko’rsatkichlar majmuasini 

o’zida mujassamlashtiradi.  

Bugungi kunda ilmiy adabiyotlarda va amaliyotda dunyodagi mamlakatlarni 

turli tamoyillar asosidagi tipologik belgilarga bo’lib o’rganish nafaqat ilmiy, balki 

muhim amaliy yo’nalishga ham ega bo’lib, mavjud mamlakatlar joylashgan yirik 

mintaqalarning uzoq muddatli rivojlanish strategiyasini ishlab chiqish, murakkab 

tabiiy-geografik va ijtimoiy-iqtisodiy, harbiy-siyosiy va ekologik muammolar 

yechimlarini aniqlash imkonini beradi.  

Hozirgi davrda iqtisodiy va ijtimoiy geografiya faninng asosiy ob’ekti, 

hududiy ishlab chiqarish va ijtimoiy tizimlar bo’lib, ularning hududiy joylashishi, 

shakllanishi, rivojlanish qonuniyatlari va xususiyatlari fanning predmetini tashkil 

etadi.  

Tabiat va jamiyat o’rtasidagi aloqadorlik va ijtimoiy-iqtisodiy tizimlarini 

hududiy tadqiq qilish g’oyat murakkab jarayon hisoblanadi. Ushbu masalalarni 

o’rganishda inson geografiyasi asosan quyidagi usullarga tayanadi: 

 kartografiya usuli; 

 geografik taqqoslash usuli; 

 tarixiy usuli; 

 rayonlashtirish usuli; 

 statistik tahlil usuli; 

 iqtisodiy-matematik modellashtirish usuli; 

 tizim-tarkib usuli; 

 sotsiologik so’rov usuli; 

 aerokosmik tadqiqotlar usuli  

 klaster va b. 

Kartografik usul orqali o’rganilayotgan xodisa va voqeliklar 

umumlashtirilib, xaritaga tushiriladi. Bu esa geografiya fanining o’ziga xos mezoni 

ham hisoblanadi. CHunki, hudud ob’ekt sifatida ko’rilmasa va uni xarita yoki 

xarita-sxemalarda aks ettirish imkoni bo’lmasa, u holda bunday tadqiqotning o’zi 

ham geografiyaga tegishli emas. Inson geografiyasi doirasida xaritalar asosan 

ijtimoiy-iqtisodiy mazmunga ega: sanoat, qishloq xo’jaligi tarmoqlari, transport, 

aholi, uning milliy va hududiy tarkibi, shaharlar va qishloqlar to’ri va tizimi kabi 

xaritalar va xokazo. 

Geografik taqqoslash usuli – bu usul taqqoslanayotgan ob’ektlar uchun 

umumiy va o’ziga xos tomonini ochib beradi. Ammo taqqoslash usulida eng 

avvalo ikki jihatga e’tibor qaratish lozim. Birinchidan, taqqoslanayotgan 

ob’ektlarning katta-kichikligi, o’z ko’lami jihatidan bir-biriga ma’lum darajada 

teng bo’lishi shart. Masalan, Toshkent bilan CHust shahrini yoki Ukraina 

respublikasining xo’jaligi bilan Farg’ona vodiysi xo’jaligini taqqoslash ilmiy 

nuqtai-nazardan natija bermaydi. Ikkinchidan, taqqoslashda sinxron printsipdan 

yoki ayni paytda ikkala taqqoslanayotgan ob’ekt ko’rilsa, bu usul unumli va 

sermazmun bo’ladi. 

Inson geografiyasi fani tadqiqotlarida tarixiy usul keng qo’llaniladi. Mazkur 

usul ayni vaqtda barcha ijtimoiy-gumanitar fanlar tizimida va tabiiy fanlar tizimida 

ham muhim tadqiqot usuli hisoblanadi. “Inson geografiyasi” fanida tarixiy usul 

orqali ishlab chiqarish kuchlarining turli tarixiy bosqichlarda rivojlanishi, iqtisodiy 

aloqalar, xalqaro mehnat taqsimotining rivojlanishi va shakllanishi, xo’jalik va 

aholining hududlar bo’yicha joylashishi, tabiiy resurslarning o’zlashtirilishi, 

hududlarning aholi tomonidan o’zlashtirish holati, iqtisodiyot tarmoqlarining 

rivojlanishi va joylashish xususiyatlari o’rganiladi. SHuningdek, tarixiy usuldan 

ishlab chiqarish kuchlarini yaqin va olis istiqbolda rivojlanish yo’nalishlarini 

belgilashda ham foydalaniladi. 

Iqtisodiy rayonlashtirish usuli orqali mamlakatlarning tabiiy, ijtimoiy-

iqtisodiy mintaqalarining mamlakat ichki mehnat taqsimotidagi o’rni, ixtisoslashuv 

holati o’rganiladi, shuningdek, bu usul mintaqalar bo’yicha o’zoq muddatga 

mo’ljallangan ijtimoiy-iqtisodiy va ekologik siyosatni ishlab chiqish va amalga 

oshirish imkonini beradi. Geografiyada iqtisodiy rayonlashtirish usulini qo’llash 

natijasida mamlakatni har bir mintaqasining o’ziga xos tabiiy sharoiti, tabiiy 

resurslarining iqtisodiyotni rivojlanishdagi o’rni, xo’jalikning tarixiy-iqtisodiy 

rivojlanishi va hozirgi hududiy tashkil etish holati, mavjud ilmiy-texnika 

salohiyatlardan foydalanish negizida samarali ishlab chiqarish tizimini 

shakllantirishning yo’nalishlari belgilanadi. 

Statistik tahlil iqtisodiy-geografik va ekologik tadqiqotlarning muhim 

usullardan biri bo’lib, u aholining ijtimoiy-iqtisodiy faoliyati va hududlar bo’yicha 

majmuali ma’lumotlar tizimini tadqiq qilish imkonini beradi. Bu usul orqali 

xalqaro, mintaqaviy va mahalliy ijtimoiy-iqtisodiy tizimga doir fakt va raqamlar 

tahlil qilinadi. CHunki, statistik fakt va raqamlar iqtisodiy geografik 

tadqiqotlarning asosini tashkil qiladi. Statistik ma’lumotlarni tahlil qilish asosida 

hududlardagi iqtisodiy-ijtimoiy jarayon, aholining joylashishi, umumiy demografik 

jarayon, mehnat resurslari, urbanizatsiya, shahar va boshqa aholi punktlari, 

shuningdek, iqtisodiyotning muhim sohalari – sanoat, qishloq xo’jaligi, transport, 

ishlab chiqarish va noishlab chiqarish sohalarining rivojlanish va joylanish 

xususiyatlari o’rganiladi. 

Iqtisodiy-matematik modellashtirish usuli xo’jalik va aholiga doir raqamlar 

majmuasini tahlil qilish, o’rganilayotgan jarayonni miqdoriy baholash imkonini 

beradi. Ijtimoiy-iqtisodiy jarayonlardagi miqdor bog’lanishlarning matematik 

ifodasini kibernetika fanlarida model, uni tuzish esa modellashtirish deyiladi. 

Modelning aniqligi, to’plangan ma’lumotlar darajasi va hajmiga, ularning 

to’g’riligiga, tadqiqotchining malakasi va modellashtirish jarayonidagi 

aniqlanadigan masalaning ko’lamiga bog’liq. Keyingi yillarda tarmoqlararo va 

hududlararo ishlab chiqarish tizimlarining muvozanatlashtirish, iqtisodiyot 

tarmoqlarini va ishlab chiqarish kuchlarini oqilona joylashtirishning turli 

variantlarini aniqlashda modellashtirishdan foydalanilmoqda. Iqtisodiy-matematik 

modellashtirishda kompyuterlar orqali amalga oshirilib, bunda chiziqli 

dasturlashtirish qo’llaniladi. CHiziqli dasturlashtirish xilma-xil iqtisodiy jarayonlar 

uchun oqilona yechimlarini aniqlash imkonini beruvchi matematik dasturdir. 

Tizim-tarkib usuli, aslini olganda falsafiy qarashlarning mahsuli bo’lib, u 

o’rganilayotgan hodisa yoki borliqni o’zinigina emas, balki uni boshqa undan 

kattaroq doirasida, birgalikda va o’zaro aloqadorlikda tahlil qilishni talab qiladi. 

Masalan, ma’lum viloyat xo’jaligini yaxlit tizim ravishda o’rganish va ayni paytda 

bu viloyat Respublika, yirik iqtisodiy rayon va O’zbekistonning yagona xalq 

xo’jalik kompleksining uzviy bir kismi, bo’lagi ekanligini unutmaslik lozim. 

Tizim-tarkib usulida yana bir nazariy tushuncha mavjud. I.M.Maergayzning 

fikricha iqtisodiy va sotsial geografiya xalq xo’jaligini hududiy tarkibini o’rganish 

lozim. Bu tarkib 4 xil bo’ladi: moddiy ishlab chiqarish, aholi va aholi punktlarining 

hududiy joylanishi, ularning o’zaro munosabati, tabiiy sharoit va boylik hamda 

ishlab chiqarish infrastrukturasidan iborat. O’z navbatida, bu bo’laklar o’zining 

hududiy tarkibiga ega. Jumladan: moddiy ishlab chiqarish hududiy tarkibi bu 

hududiy ishlab chiqarish majmuasi, tabiiy sharoit va boyliklar tarkibida esa tabiiy 

hududiy kompleks (landshaft). Xuddi shunday infrastrukturada hududiy 

infrastruktura kompleksi, aholi geografiyasida aholi joylashuvining hududiy 

tizimni ko’rish mumkin. 

Sotsiologik so’rov usuli – tadqiqotlarda keng qo’llaniladigan usullardan 

bo’lib, aniq sharoitda hududlar, tarmoqlar bo’yicha keng ma’lumotlar olish 

imkonini beradi. Bu usul, ayniqsa, hududlardagi mavjud ijtimoiy-iqtisodiy va 

ekologik muammolar majmuasini aniqlashda, ishlab chiqarishni tashkil qilishning 

turli shakllarida yuzaga kelgan muammolarni o’rganishda, qolaversa, aholi va 

mehnat resurslari bilan bog’liq jarayonlarni tadqiq qilishda zarur bo’lgan muhim 

ma’lumotlar yig’ish imkonini beradi. 

Aerokosmik tadqiqotlar usuli – samarali tadqiqot usullaridan biri. Inson 

geografiyasida kenglik bo’yicha, ya’ni katta hududlarda (kichik masshtabli) tabiat, 

xo’jalik, aholi, atrof-muhit majmuasini tadqiq qilishda keng foydalanilmoqda. 

Ayni vaqtda, aniq hududlarda ishlab chiqarish kuchlarining rivojlanishi, hududiy 

tashkil qilish, xo’jalik va aholi joylashuvi, shaharlar, aglomeratsiya va iqtisodiy 

rayonlar chegaralari, atrof-muhit holati to’g’risida aniq va yangi ma’lumotlar olish 

imkonini beradi. Bu usul orqali kerakli hududni tanlab olib o’rganish va natijalarni 

boshqa hududlarga tadbiq qilish ham mumkin. 

So’nggi yillarda geografiya fanining notabiiy tarmoqlari ilmiy tadqiqotlarida 

Klasterli yondoshuvdan keng foydalanilmoqda. Klaster modelini joriy etishning 

tarafdori M.Porterning fikricha, klasterlar geografik jihatdan o’zaro bog’langan 

kompaniyalar, firmalar, tashkilotlar (korxonalar, agentliklar, markazlar, 

universitetlar va xokazo) ning mujassamlashuvidir.  

Klasterlar aslida ishlab chiqarish kuchlarini joylashtirish haqidagi nazariy 

qarashlar va amaliyotning evolyutsiyasi natijasidir. Xususan, XIX asr va XX asr 

birinchi yarmida ishlab chiqarish kuchlarini joylashtirish shtandortlari, rayon 

kombinatlari, energiya ishlab chiqarish tsikllari kabi nazariy qarashlar ostida 

sanoat o’sish qutblari, sanoat rayonlari, hududiy ishlab chiqarish majmualari 

tashkil etildi. O’tgan asrning 70 yillaridan esa jahonda ishlab chiqarish aloqalarida 

o’zaro bog’langan turli bo’g’inlarning yuqori kooperatsiyasi va mujassamlashuvini 

o’zida qamragan klasterlar joriy etila boshlandi. Rivojlangan mamlakatlarda 

hozirgi kunda iqtisodiyotning turli sohalarida minglab klasterlar faoliyat 

yuritmoqda.  

Professor A.Soliev ta’biri bilan aytganda, quyilgan maqsad va vazifalarni 

yechish ushbu masalani moliyaviy, ashyoviy, tashkiliy va boshqa tomondan 

uyushtirilishini taqozo etadi. Bu tadbirlar majmui esa dasturni tashkil qiladi. SHu 

bois, mazkur usul maqsadga dasturli yondoshuv deb nomlanadi; uni ayni vaqtda, 

hozirgi zamon tili bilan aytganda, klaster usuli deb ham belgilash mumkin. 

SHuningdek, inson geografiyasi fanida olib boilayotgan tadqiqotlarda SWOT-

tahlil, guruxlashtirish, ekspert baholash, prognoz qilish, faktlar tahlili, balans va 

boshqa usullardan ham foydalaniladi. 

SWOT-tahlil usuli orqali hududning kuchli, zaif, imkoniyat va tahdid 

tomonlari belgilanadi. Natijada, o’rganilayotgan ob’ektning raqobatbordoshligiga 

erishish yo’llari aniqlanadi. Eng muhimi bunda zaif va imkoniyatlarga ham e’tibor 

qaratiladi, tahdid hisobga olinadi va shu asosda istiqbolda rivojlanish yo’llari 

belgilanadi. 

Guruhlashtirish usuli – ommaviy statistik ma’lumotlarning bir xil, tipik 

bo’lgan belgilarga ko’ra guruhlarga ajratish usuli hisoblanadi. Bu usul 

o’rganilayotgan ijtimoiy-iqtisodiy jarayonlarni hududlar va tarmoqlar bo’yicha 

umumlashtirish imkonini beradi. 

Ekspert baholash usuli – ishlab chiqarish kuchlarining tarmoqlar va 

hududlar bo’yicha istiqbolda rivojlanishini yuqori malakali ekspertlar yordamida 

baholashdir. Ekspert baholash usuli ayniqsa insonning xo’jalik faoliyati tufayli 

atrof-muhitda yuz berayotgan o’zgarishlarni baholashda keng qo’llanilmoqda. 

Prognoz qilish usuli esa, iqtisodiyotni rivojlanishi, aholi soni va tarkibini, 

hududlarning kelajakda ijtimoiy-iqtisodiy taraqqiyotini ilmiy bashorat qilishdan 

iboratdir. Iqtisodiy bashorat qilish ijtimoiy-iqtisodiy muammolarning oldindan 

bilish, bu muammolarni aniqlash va jamiyat taraqqiyotining ilmiy asoslangan 

yechimlarni ishlab chiqish imkonini  beradi. 

Faktlar tahlili usuli – asosida tarmoqlar o’rtasida va tarmoqlar ichidagi 

farqlar aniqlanadi va korxonalar yo’nalishi belgilanadi. Faktlar tahlili ko’plab 

hodisalarni umumlashtirish hamda tarmoqlarni modellashtirish uchun kerakli 

ma’lumotlarni tayyorlash imkonini beradi. 

Balans usuli – iqtisodiyot tarmoqlari, tarmoqlararo, ijtimoiy sohalarda doimo 

o’zgarib turuvchi iqtisodiy ko’rsatkichlar muvozanatini ifodalovchi tizimdir. 

Yuqoridagilar bilan birga, inson geografiyasi fani yuzasidan amalga 

oshirilayotgan tadqiqotlarda quyidagi yo’nalish usullariga ham alohida ahamiyat 

qaratiladi: 

a) tarmoqlar bo’yicha (mamlakatlar va iqtisodiy rayonlar xo’jaligining alohida 

tarmoqlarini, shuningdek, jahon xo’jaligining tarmoq tarkibini); 

b) rayonlar bo’yicha: (mamlakatlar va iqtisodiy rayonlar xo’jalik majumasini); 

c) mahalliy (lokal), ya’ni alohida olingan sanoat korxonasini, firmalar 

faoliyatini, aholi punktlari, dehqon-fermer va uy xo’jaliklari, assotsiatsiyalar va 

boshqa korxonalar xo’jalik faoliyatini tadqiq qilishda keng foydalaniladi. 

Inson geografisi fanida tarmoqlar bo’yicha tadqiqot usullari muhim o’rin 

tutadi. Bu usul orqali jahon xo’jaligi, iqtisodiy rayon va mamlakat bo’yicha 

iqtisodiyot tarmoqlarining rivojlanishi va joylashish xususiyatlari, tarmoqning 

iqtisodiy rayon va mamlakat xo’jalik ixtisoslashuvida tutgan o’rni, istiqbolda 

rivojlanishi hamda iqtisodiy rayonlarning shakllanishidagi o’rni tadqiq qilinadi; 

Rayonlar bo’yicha – mamlakat xo’jalik majmuasini, mavjud tabiiy sharoit, 

tabiiy, ijtimoiy-iqtisodiy resurslar hamda ilmiy-texnika inqilobi yutuqlari asosida 

samarali hududiy ishlab chiqarish tizimini rivojlantirish va shakllantirish tadqiq 

qilinadi. SHuningdek, rayon va mamlakat bo’yicha majmuali tadqiqotda rayon va 

mamlakat hududida rivojlanayotgan ishlab chiqarishni hududiy tashkil qilishning 

samarali shakllari, hududiy ishlab chiqarish majmualari va agrosanoat majmualari, 

vertikal va gorizontal ishlab chiqarish aloqalari hamda energiya ishlab chiqarish 

bosqichlari (tsikllari) o’rganiladi. 

Ishlab chiqarishni hududiy tashkil qilishni takomillashtirish va o’ziga xos 

xususiyatlarini o’rganishda mahalliy ko’lamdagi tadqiqotlar, ya’ni aniq korxona, 

firmalar faoliyati, aholi yashash manzilgohlari, assotsiatsiyalar, dehqon-fermer va 

uy xo’jaliklarining iqtisodiy holatini tahlil qilish muhim ahamiyatga ega. Bunda 

asosiy e’tibor mahalliy sharoit, mehnat resurslari, ishlab chiqarish aloqalari, hamda 

istiqbolda rivojlanish masalalariga qaratiladi. 

Savol va topshiriqlar: 

1. Inson geografiyasining qanday tadqiqot usullari mavjud? 

2. Qanday vaqtlarda kartografik usuldan foydalanish maqsadga muvofiq? 

3. Tadqiqotlarda geografik taqqoslash usuli qanday amalga oshiriladi? 

4. Tarixiy  usuli deganda nimani tushunasiz? 

5. Geografik tadqiqotlarda rayonlashtirish usuli ahamiyatini tushuntiring? 

6. Statistik tahlil usuli nimaga asoslanadi? 

7. Iqtisodiy-matematik modellashtirish usuli haqida fikringiz? 

8. Tizim-tarkib usuli deganda nimani tushunasiz? 

9. Sotsiologik so’rov usuli qaysi hollarda qo’llaniladi? 

10.  Prognoz qilish usulining ahamiyatini izohlang. 

Test topshiriqlari. 

1.Aholi tushunchasini ko’proq qaysi sohalar o’rganadi ? 
A)sotsiologiya, psixologiya, biologiya   

B) aholi geografiyasi, ijtimoiy-iqtisodiy geografiya, tarix  

C) tarix, etnografiya, aholi geografiyasi    

D) aholi geografiyasi, iqtisodiyot, tibbiyot 

2. Qishloq xo’jaligi xaritada qanday usul bilan ko’rsatiladi ? 
A)nuqtasimon                          B)arealsimon 

C) chiziqlar usulida            D) ranglar usulida 

3. Sanoat xaritada qanday usul bilan ko’rsatiladi ? 
A)nuqtasiomn         B) arealsimon 

C)ranglar usuli       D) chiziqlar usuli 

4. «Iqtisodiy makon» tushunchasini fanga birinchi bo’lib kim kiritga? 

A)A.Lyosh                                                B)I.Tyunen 

C)F.Perru                                             D) A.Veber 

5. Makroiqtisodiyotning asosiy tarmoqlarini aniqlang 
A)sanoat, qishloq xo’jaligi, transport 

B)qishloq xo’jaligi, mehnat resurslari 

C)sanoat, xom ashyo, transport 

D)iste’molchi, ishchi kuchi, transport 

6. Iqtisodiy geografik tadqiqotlarning asosida (maxrajida) nima yotadi? 
A)Hudud omili 

B)Iqtisodiyot tarmoqlari 

C)Ijtimoiy-iqtisodiy sohalar 

D)Ijtimoiy-iqtisodiy tizimlar 

7. Quyidagilardan qaysi biri iqtisodiy, ijtimoiy geografik tadqiqotlar-ning 

ob’ektiga mansub emas? 
A)Iqtisodiyot tarmog’i 

B) Aholi yashaydigan uylar 

C) SHahar 

D) Ishsizlik 

8. Iqtisodiy-ijtimoiy geogrfiyaning tadqiqot usullari guruhini toping. 
A)Geografik taqqoslash, statistika, kartografik, ijtimoiy 

B)Geografik taqqoslash, statistika, kartografik, ijtimoiy geografik 

C)Geografik taqqoslash, statistika, kartografik, iqtisodiy geografik 

D)Geografik taqqoslash, statistika, kartografik, tizim-tarkib 

9. Qanday hollarda ijtimoiy so’rov usuli qo’llaniladi? 

A)Tadqiqot ob’ektini chuqur o’rganish talab qilinsa 

B)Ma’lumotlar yetarli bo’lmaganda 

C)Ma’lumotlar yetarli bo’lmaganda va aholi fikrini o’rganish orqali tadqiqot 

natijalarini mustahkamlash talab etilganda. 

D)Tadqiqotchining xoxishiga bo’yicha 

10. Quyidagilardan qaysi biri o’rganilayotgan voqea-hodisaning modeli bo’la 

oladi? 
A)Statistik jadval va karta         B)Jadval, grafik, diagramma 

C)Geografik karta                          D)Rasm, surat 

Reja: 

4.1. Tabiiy sharoit haqida tushuncha. 

4.2. Tabiiy shart-sharoitlarning insonlar hayoti va xo’jalik faoliyatiga ta’siri. 

4.3. Tabiiy resurslarning asosiy turlari va ularning klassifikatsiyasi. 

 4.4. Qayta tiklanadigan va tiklanmaydigan resurslar. 

 4.5. Tabiiy resurslarga iqtisodiy baho berishning nazariy asoslari. 

 4.6.  Landshaftlar va ularni iqtisodiy geografik o’rganish. 

Tayanch so’zlar: resurs, tabiiy resurslar, tabiiy muhit, tugaydigan va 

tugamaydigan resurslar, tiklanadigan va tiklanmaydigan resurslar, iqtisodiy 

landshaft. 

Jamiyat va insoniyat hayoti rivojlanishi tarixida tabiiy shart-sharoitlar 

muhim rol o’ynagan va bugungi kunda bu jarayonlar yanada kuchayib bormoqda. 

Ilmiy-texnika inqilobi (ITI) insonning tabiatga ta’sirini kuchaytirib, aks ta’sirni 

yuzaga keltirdi. Biroq, borgan sari inson bilan tabiiy muhit o’rtasidagi uzviy 

bog’liqlik yanada murakkablashib bormoqda. 

Insoniyat o’z farovonligini oshirishda qanchalik yutuqlarga erishgan 

bo’lmasin, uning tabiatga bog’liqligi tobora kuchayib bormoqda. Bundan tashqari 

ayrim mamlakat va xalqlarning, ba’zi davrlarda esa butun insoniyatning kelajagi va 

farovonligi to’g’ridan to’g’ri tabiiy omillarga bog’liq bo’lib qolmoqda. 

1980 yillardan boshlab siyosiy va iqtisodiy lug’atlarda an’anaviy “tabiiy 

resurslar” tushunchasi bilan yonma-yon “ekologiya” va unga aloqador, “biologik 

xilma-xillik”, “landshaftlar barqarorligi”, “tabiiy boyliklar” tushunchalari 

uchramoqda, biroz oldin ham bular faqat tabiiy fanlarning atamalari hisoblanar edi. 

1992 yilda Rio-de-Janeyroda “Atrof-muhit va taraqqiyot” bo’yicha BMT 

konferentsiyasining o’tkazilishida tabiiy omillar bir butunlikda mamlakatlar va 

butun insoniyat taraqqiyoti barqarorligining birinchi darajali sharti ekanligi 

ta’kidlandi. Insoniyat tabiat bilan kurashda nima qilgan bo’lsa, mamlakatlar tarixi 

shuni ko’rsatmoqdaki, bunday kurash g’oyat chuqur, salbiy oqibatlarga olib keldi 

va XXI asrda tabiatdagi salbiy jarayonlar yanada shafqatsizroq, kuchliroq bo’lib 

bormoqda. 

Butun dunyoda qabul qilingan mashhur “Barqaror rivojlanish kontseptsiyasi” 

ham tabiiy boyliklarni kishilik jamiyatining rivojlanish sharti va omili sifatida 

so’zsiz tan olishga asoslangan. Bu esa, shubhasiz, aniq rejalarda, loyihalarda, 

dasturlarda aks etishi lozim bo’lgan, dunyo siyosati va iqtisodiyotidagi yangi 

holatdir. Fan uchun esa bu ancha oldin shakllangan va isbotlangan haqiqatdir. 

Mashhur rus olimi V.V.Dokuchaev ta’kidlaganidek: “nimaki tabiat bilan birgalikda 

4-mavzu:   Resurslar va landshaftlar 

3. Inson geografiyasi fanining tadqiqot usullari 

1.Tibbiyot geografiyasining fanlar tizimida 

tutgan o’rni va   predmeti 

qilingan bo’lsa, faqat u mustahkam va barqaror, faqat u hayotiy va foydali, faqat 

ugina o’z kelajagiga egadir”. 

Tabiiy omillar tushunchasi o’z tarkibiga tabiiy shart-sharoitlar, 

landshaftlarning barqarorligi va ekologik holatni oladi. 

Tabiiy shart-sharoit hududlarning tabiiy muhiti komponentlarining asosiy 

xususiyatlarini aks ettiruvchi muhim tabiiy tavsiflar majmuasidir. Tabiiy shart-

sharoit to’g’ridan-to’g’ri aholining hayotiga va xo’jalik faoliyatiga ta’sir 

ko’rsatadi. Aholining joylashuvi, ishlab chiqaruvchi kuchlarning rivojlanishi va 

joylashishi, ixtisoslashuvi ham tabiiy shart-sharoitga chambarchas bog’liqdir. 

Tabiiy muhit komponentlariga iqlim, geologik muhit, yer usti va yer osti 

suvlari, yer, biota kiritiladi. Tabiiy shart-sharoitni turli komponentlari bo’yicha 

tadqiq qilishda landshaftlarni baholash muhim o’rin tutadi. 

Hududlarning tabiiy shart-sharoitlari ularning qaysi tabiat mintaqasida, 

hududlarda (muayyan tabiat landshaftida) joylashganiga qarab ajratiladi va bu 

tushunchalar: 

Tabiiy hududlar – bu yer ustining yirik geografik qobig’i bo’lib, ularni 

quyosh radiatsiyasining miqdori, namlik, tuproq, hayvonot va o’simlik olamining 

turi kabi umumiy xususiyatlar birlashtiradi. Tabiat mintaqalarini ajratishda issiqlik 

va namlik asosiy o’rin tutadi. 

Tabiiy landshaftlar – hududiy birlikning tabiiy mintaqalarga nisbatan ancha 

kichik toifasidir. SHuningdek, geografik qobiqning muayyan qonuniyatlarga ega 

bo’lgan bir  xildagi qismlaridir. Tabiiy landshaftlardan tashqari antropogen yoki 

madaniy landshaftlar mavjud. Oxirgi yilarda lug’atlarda siyosiy, konfessional 

xo’jalik landshaftlari terminlari paydo bo’lishiga hududlardagi ijtimoiy-iqtisodiy 

jarayonlar va o’zgarishlar sabab bo’lmoqda. 

Landshaftlarning muhim xususiyatlarni shakllantiruvchi omillar tashqi 

(kosmik va giodinamik) va ichki (alohida tabiiy komponentlarning o’zaro harakati 

jarayonida yuzaga keluvchi) omillarga bo’linadi. SHuningdek landshaftlarni 

shakllantiruvchi omillarni “zonal” (iqlim, tuproq, o’simlik) va “azonal” (relьef, 

geologik tuzilish) omillarga ajratiladi. Boshqaruvda, umuman hududlar siyosatida 

landshaftlarga isonlar hayoti va xo’jalik faoliyatining tabiiy asosi sifatida qaraladi.  

Oxirgi yuz yillikda, ayniqsa aholi zich joylashgan hududlarda antropogen 

manzaraning shakllanishi keng tus oldi. CHunki, inson relьefga bevosita ya’ni 

to’g’ridan-to’g’ri (tog’-kon ishlari, suv qurilishi va hokazolar) va bilvosita ya’ni 

tabiiy muhitning komponentlari orqali ta’sir qiladi. Misol uchun savannalarda 

o’rmonlarning kesib yuborilishi, cho’llanish jarayonlarining kuchayishiga va 

shamol ta’sirida shakllanuvchi relьef shaklining rivojlanishiga olib kelmoqda. 

Hududlarning muhandislik-geologik sharoitlari yer po’stlog’ining yuqori 

gorizont dinamikasi qurilishi tarkibini insonning xo’jalik faoliyati bilan bog’liq 

holda ifodalaydi. Injenerlik-geologiyasi gruntlarda (tog’ jinslari), qurulishlarda va 

turli inshootlarni qurishda yuz beradigan hodisa va jarayonlarni oldindan bashorat 

qiladi. Injenerlik-geologik tadqiqotlar asosida turli xil ob’ektlarni joylashtirish 

uchun eng qulay joylar aniqlanadi, tog’ ishlarining qurilish ishlari jarayonida 

mustahkamligi, suv ombori qurilganidan keyingi sohilning qanday o’zgarishi, 

damba mustahkamligi kabilar hisob-kitob qilinadi. Bu omilni hisobga olish 

xo’jalik faoliyatining barcha sohalari, ayniqsa, shahar qurilishi, transport va gidro 

texnika qurilishlar uchun juda muhim hisoblanadi. 

Qishloq xo’jaligi va iqtisodiyotning boshqa tarmoqlari uchun tuproq 

sharoitlari juda ahamiyatlidir. Tuproq – tabiatning o’ziga xos qismi bo’lib, u yer 

ustki qatlamining havo, namlik, biota ta’siri ostida o’zgarishi oqibatida 

shakllanadi. Tirik va o’lik tabiatning barcha xususiyatlarini o’zida 

mujassamlashtiradi. Tuproqning boyligi uning hosildorligi, serunumligi bilan 

ifodalanadi. Hosildorlik tuproqning o’simlikni zarur namlik va moddalar bilan 

ta’minlash hamda hosil olishga sharoit yaratib berish qobiliyatidir. 

Biota deganda tabiiy fanlarda ma’lum bir hududda yashovchi tirik 

organizmlarning jamlanishi tarixi, shuningdek, o’simlik va hayvonot dunyosining 

bir butunligi tushuniladi. Hududning tabiiy sharoitlariga o’simliklar va hayvonat 

olamini baholash ham kiradi. Hayvonot olami (zootsenoz) – bu ma’lum bir hudud 

doirasida yashovchi hayvonlar jamlanmasidir. O’simlik olami (fitotsenoz) esa 

ma’lum bir hududning o’simliklari qoplami. 

Tabiiy shart-sharoitlarning insonlar hayoti va xo’jalik faoliyatiga ta’siri. 
Tabiiy shart-sharoitlar aholi kundalik hayotiga har tomonlama, xususan 

insonlarning mehnati, dam olishi, salomatligi, yangi, qulay va noqulay sharoitlarga 

moslashuvchanligiga ta’sir ko’rsatadi. 

Tabiiy shart-sharoitni baholash uni inson uchun qulayligi darajasi bilan 

aniqlanadi. Uni o’lchash uchun o’ttizga yaqin ko’rsatgichdan foydalaniladi (iqlim 

davrining davomiyligi, iqlim namligi, harorat, shamol, tabiiy zararlanish 

o’choqlarining mavjudligi va hokazo). 

Qulaylik darajasiga qarab quyidagilar ajratiladi: 

 o’ta noqulay hududlar (qutbiy hududlar, baland kengliklarning tog’li 

rayonlari va hokazo); 

 noqulay hududlar – qattiq tabiiy sharoitli, aholi hayoti uchun kam foydali 

hududlar (Arktika cho’llari, tundra, yarim cho’llar, baland tog’li hududlar); 

 sharoiti cheklangan hududlar – ko’chmanchi aholi uchun cheklangan 

tabiiy sharoitli hududar; 

 o’rtacha qulaylikka ega hududlar – doimiy aholi shakllanishi uchun 

arzimas to’siqlar bo’lgan hududlar; 

 qulay hududlar – aholi hayot faoliyati uchun ideal tashqi muhit sharoitiga 

ega bo’lgan hududlar. 

Tabiiy shart-sharoit tushunchasi o’z-o’zidan u yoki bu xo’jalik faoliyati 

ko’rinishini nazarda tutadi. Aynan tabiiy shart-sharoitlar insonlar xo’jalik 

faoliyatining xilma-xilligini, alohida hududlarning tarmoq jihatdan 

ixtisoslashuvini, ijtimoiy-iqtisodiy rivojlanish sur’atlarini oldindan belgilab beradi. 

Ayniqsa, mamlakatlar iqtisodiyotning qishloq xo’jaligi, o’rmon xo’jaligi va 

suv xo’jaligi kabi tarmoqlari uchun tabiiy sharoitlar birinchi darajali ahamiyatga 

egadir. Ularning rivojlanishi to’g’ridan-to’g’ri tuproqning unumdorligi, iqlim va 

hududning suv bilan ta’minlanishi bilan bog’liq. SHuningdek, transport va 

xo’jalikning boshqa sohalari ham tabiiy shart-sharoit ta’siri ostida bo’ladi. 

Ma’lumki, foydali qazilmalarni qazib olishda ularning zaxiralari va sifat 

xususiyatlarigina emas, balki qazilmaning tannarxi, qazish usuli miqyosiga 

to’g’ridan-to’g’ri ta’sir qiluvchi yer sathiga chuqur yoki yaqin joylashish sharoiti 

ham hisobga olinadi. Amaliyotda tog’ sanoatida ko’pincha shunday bo’ladiki, eng 

qimmat emas, arzonroq, ammo qulay tabiiy sharoitda joylashgan konlar ko’proq 

foyda keltiradi. 

Qurilishning barcha turlari tabiiy sharoitga bog’liq bo’ladi. Hududning tabiiy 

ko’rsatkichlari shahar kommunal xo’jaligini tashkil qilishga ham sezilarli ta’sir 

ko’rsatadi. Issiqlik, suv ta’minoti, kanalizatsiya, uylarni isitish va yoritish tizimi va 

ularning qurilish harajatlari iqlim hamda muhandislik-geologik sharoitlarga bog’liq 

holda farqlanadi. 

Qishloq xo’jalikgi uchun tabiiy sharoit alohida ahamiyatga ega. Agar 

sohaning ixtisoslashuvi va samarasi jumladan, O’zbekiston uchun to’g’ridan-

to’g’ri tuproqning tabiiy unumdorligi, iqlim, hududning suv tizimi bilan bog’liqdir. 

Turli ekinlarni yetishtirish va qishloq xo’jaligi hayvonlarini ko’paytirish agroiqlim 

sharoitlari muhim ahamiyatga ega. Iqlim sharoitlarini qishloq xo’jalikgi ishlab 

chiqarishiga ta’sirini agroiqlim ko’rsatgkichlari orqali miqdoriy ifodalash mumkin. 

Agroiqlim qonuniyatlarini o’rganish mamlakatlar milliy iqtisodiyotini agrar 

sohasini boshqarish uchungina emas, balki iqtisodiy-siyosiy tahlil uchun ham 

g’oyat zarurdir. 

Tabiiy sharoitning insonlar hayotiga salbiy ta’sirini ham kuzatish mumkin. 

Tabiiy ofatlar – tabiiy sharoitning maxsus shakli bo’lib u yoki bu joyning noxush 

va xavfli hodisasidir. Maxsus adabiyotlarda tabiiy ofatlar tushunchasi kutilmagan 

holatlarni keltirib chiqaruvchi xavfli tabiat hodisasi sifatida tavsiflanadi. 

Kutilmagan holatlar deganda muayyan hududda tabiiy ofat yoki texnik avariya 

tufayli me’yordagi insonlar hayot foaliyati sharoitlarining buzilishi, sezilarli 

moddiy yo’qotishlar, insonlar salomatligi va atrof-muhitga yetgan zararlar, o’lim 

oqibatida yuzaga kelgan favqulodda vaziyatga aytiladi. 

Keng tarqalgan va inson hayoti uchun xavfli bo’lgan tabiiy ofatlarga yer 

qimirlashi, suv toshqini, bo’ron, dovul, qor ko’chkilari va tuproq (tog’) surilmalari, 

vulqonlar, torf va o’rmon yog’inlari, quyun, yer cho’kishi, tsunami hodisalari 

kiradi. Tabiatning noxush hodisalariga qurg’oqchilik, muzlash, qattiq sovuq, 

chaqmoq, kuchli va uzoq davom etuvchi sel-yomg’irlar, do’l kabilarni misol qilib 

ko’rsatish mumkin. 

Noxush va xavfli hodisalarning barcha ko’rinishlari gidrometereologik va 

geologik-geomorfologik turlarga ajratiladi. Kamroq tarqalganlari orasida quyoshli 

kosmik (magnit bo’ronlari, meteoritlarning qulashi), biogeoximik (tuproq 

sho’rlanishi, biologik yemirilish-eroziya) va biologik (qishloq xo’jaligi 

zararkunandalarining ko’payib ketishi) kabi xodisalar mavjud. Ularning ba’zilari 

to’satdan qisqa vaqt ichida yuz beradi (chigirtka bosishi, kolorado qo’ng’izi va 

boshqalar) va ko’plab moddiy yo’qotishlardan tashqari hatto insonlarning o’limiga 

ham olib keladi. Boshqalari, misol uchun suv toshqini, tuproq yemirilishi uzoq 

davom etadi va insonlar o’limi hamda katta moddiy zarar yetkazishi bilan ajralib 

turadi. 

Sel – tabiatda tez-tez sodir bo’lib turadi. Yer sharining 3/4 qismiga tahdid 

soladi. Odatda tog’larda qorlarning tez erishi bilan bog’liq mavsumiy suv 

toshqinlari kuzatiladi. Ma’lum sharoitlarda bunday toshqinlar 1998 yilda 

Yakutiyaning Lena daryosida sodir bo’lgani kabi tabiiy ofatga aylanib ketishi 

mumkin. 

Kuchli jala yomg’irlari ham katta-katta falokatlarga sabab bo’lib turadi. 

Misol uchun 1911 yilda Fillipinda sutkasiga 1168 mm, 4 kunda 2233 mm yog’in 

yoqqan. (Taqqoslash uchun uchun bu Moskvaning yillik o’rtacha yog’in miqdori 

darajasidan deyarli 4 barobar ko’pdir).  

Xitoyning yirik Xuanxe daryosi o’zining halokatli sellari bilan ayniqsa, 

mashhur. Daryo vodiysida 80 mln.dan ortiq aholi yashaydi. Insoniyat tarixidagi 

eng fojeali rekord ham shu daryoga tegishlidir. 1887 yilning kuzida Xuanxe suvi 

20 metrdan ziyod ko’tariladi. 300 ta aholi punktlari suv ostida qoladi. 2 mln. kishi 

halok bo’lgan. Ulardan yetgan moddiy zarar ham nihoyatda katta. Sellardan 

himoyalanishning eng muhim va samarali vositasi ularni oldindan bashorat 

qilishdir. Suv toshqinidan faol (to’g’onlar qurish, ko’llar, ariqlarni boshqarish) va 

passiv (evakuatsiya, ko’chib o’tish) himoyalanish mumkin. 

Er qimirlashi – geologik tabiiy ofatlarlarning biri. Ularning oqibatida har yili 

10 mln.dan ortiq odam halok bo’ladi. Moddiy zarar esa yiliga o’rtacha 400 mln. 

dollarni tashkil qiladi. Zilzila yer po’stlog’ining muttasil tebranishi va seysmik 

to’lqinlarning urilishi oqibatida yuzaga keladi. Tabiiy zilzilalardan tashqari inson 

faoliyati tufayli (neftь va tabiiy gaz qazib olish, yirik suv omborlarini suvga 

to’ldirish, katta kar’erlar hosil qilish va boshq.) vayron qiluvchi zilzilalar ro’y 

berishi mumkin. 

O’zbekistonda zilzilaning kuchini ko’rsatuvchi 12 balli shkala qabul 

qilingan. 6 balli zilzilalar g’ishtli va toshdan qurilgan binolarga 1-darajali zarar 

yetkazadi. Yerda 1 sm gacha yoriqlar paydo bo’lishi, ba’zi hollarda tog’li 

hududlarda ko’chkilar sodir bo’lishi ham mumkin. 10 balli yer qimirlashida 

binolarning 75 foizi qulaydi, shuningdek ba’zi to’g’onlar va ko’priklar vayron 

bo’ladi, temir yo’llar chalkashib ketadi va boshqalar. 

Insoniyat tarixidagi eng fojeali zilzilalardan biri 1755 yilning 1 noyabrida 

Lissabonda ro’y bergan. Bir necha silkinishlar natijasida Portugaliya poytaxtining 

barcha binolari 500 ta ko’chadagi 5000 dan ziyod uylar qulab tushgan. Vayronalar 

ostida 60 mingga yaqin odam halok bo’lgan. Tirik qolganlarning vahimasi tufayli 

yong’inlar zo’rayib ketgan. Bu hodisalar tinib ulgurmasdan Portu shahrining quyi 

sohiliga balandligi 12 m bo’lgan ulkan TSunami to’lqini kelib yopirilgan (suv 

ostidagi zilzila tufayli). O’zining ko’lamiga ko’ra Xitoyning SHenьsi 

provintsiyasidagi (1556 yil, 830 ming kishi halok bo’lgan), Yaponiyaning Tokio 

shahri (1923 yil), Perru (1970 yil, 2000 kishi halok bo’lgan), Ashxabod (1949 yil), 

Toshkent (1966 yil), Armanistondagi Spitak (1988 yil), Erondagi (2003 yil), 

Janubiy va Janubiy-SHarqiy Osiyodagi (2004 yil 24 dekabrь) zilzilalar dunyo 

fojealari qatoridan o’rin olgan. 

Geologik xususiyatga ega xavf-xatarlarning keng tarqalgan turlariga yana 

ko’chki, cho’kma, sellarni daryo qirg’oqlarini kuchli yemirilib surilishini kiritish 

mumkin. Rossiya va AQSH hududlarining tabiiy sharoitlari nihoyatda xilma-xil. 

Bu mamlakatlarda noxush va xavfli tabiat hodisalarining 30 dan ortiq turi 

kuzatiladi va yiliga 150-400 nafar xavfli tabiat hodisalari ro’y beradi. (TSunami 

hodisasi, qattiq sovuq va qor bo’ronlari, yog’inlar va boshqalar). 

Ilm-fan taraqqiyotiga qaramasdan zamonaviy jamiyatning tabiiy ofatlarga 

nisbatan noziklashuvi tobora ortmoqda. Noxush va xavfli hodisalardan talofat 

ko’rganlarning soni yiliga o’rtacha 6 foizga ko’paymoqda. Buni aholining keskin 

ko’payishi va shaharlarda joylashuvi bilan izohlash mumkin. 

Sellar, tropik bo’ronlar, qurg’oqchilik, zilzilalar va tsunami hodisalari 

dunyoda katta iqtisodiy zarar keltiruvchi ofatlar hisoblanadi. Oxirgi 30 yillik uchun 

tabiiy ofatlarning statistik tahlili shuni ko’rsatadiki, zarar ko’rganlar soni jihatidan 

eng xavflilar qurg’oqchilik (33%), toshqinlar (32%), halok bo’lganlar soni 

jihatidan sellar (26%), yuqumli kasalliklar (17 foiz) hisoblanadi. 

Tabiiy ofatlar tushunchasi bilan birga istalgan maqsadga erishish uchun 

qaratilgan “tavakkalchilik” tushunchasi uzviy bog’langan. Insoniyat o’zining 

xo’jalik faoliyati bilan tabiiy tavakkalchilik darajasini bir necha marotaba oshirib 

yuboradi. Bular energetika va atom sanoatining rivojlanishi va boshq. 

Resurs – inson va uning ehtiyoji ya’ni oziq-ovqat, himoya, issiqlik, transport 

kabilar uchun foydalaniladigan muhim vosita hisoblanadi. Resurslarning 

“asosiylik” xususiyati davrlar mobaynida o’zgarib turadi. Jumladan, insoniyat 

faoliyatining Antik davrlarida tosh, miloddan avvalgi 500 yillarda temir, shox-

shabbalar asosiy resurs vazifasini o’tagan. Hozirgi vaqtda ham bunday resurslar 

insonlarning turli ehtiyojlari uchun ishlatilsa-da, ba’zi resurslarga nisbatan 

texnikaviy va ijtimoiy-iqtisodiy jarayonlarning o’zgarishiga bog’liq ravishda ular 

o’z qiymatini biroz yo’qotdi. Xususan, bugungi kunda neftь jahon iqtisodiyotida 

muhim ahamiyat kasb etmoqda. Neftni burg’ulab kavlash ishlari ilk marotaba 1859 

yil oxirlarida Amerikaning g’arbiy qismida, Penselvaniyada 20 metr chuqurlikdan 

qazib olishdan boshlandi. Bungacha bo’lgan davrda yerning yuza qismiga yaqin 

joylashgan neftdan kichik idishchalarda “tosh yog’i” nomi ostida tibbiyotda 

ma’lum bo’lmagan davolash vositasi sifatida foydalanilgan.  

Tabiiy resurslar – tabiat elementlari bo’lib, ijtimoiy ishlab chiqarishning 

hozirgi rivojlanish darajasida jamiyat ehtiyojlarini qondirishda foydalanilayotgan 

(yoki foydalanishi mumkin bo’lgan) tabiiy sharoitlar majmuasining bir qismi, 

tabiiy muhitning muhim komponentlari hisoblanadi. Ushbu resursalar tabiatdan 

foydalanishning bosh ob’ekti bo’lib, ular foydalanishga va qayta ishlash 

jarayonlariga jalb etiladi. Tabiiy resurslardan foydalanish bilan bir qatorda ularni 

muhofaza qilish va saqlashga (tabiatni muhofaza qilish muammolarining hal 

etishga) yo’naltirilgan faoliyat yonma-yon ro’y beradi. 

Tabiiy resurslarni paydo bo’lishining tabiiy jarayon ekanligini va uning ulkan 

iqtisodiy ahamiyatini hisobga olib, quyidagicha klassifikatsiya ishlab chiqilgan: 

1. Tabiiy (genetik) klassifikatsiya – tabiiy resurslarning tabiiy guruhlarga 

ko’ra klassifikatsiyasi: mineral (foydali qazilmalar), suv, yer (shu jumladan 

tuproq), o’simlik (shu jumladan o’rmon), hayvonot dunyosi, iqlim resurslari, tabiiy 

jarayonlar energiyasi resurslari (quyoshning nur sochishi va issiqligi, yerning ichki 

energiyasi, shamol energiyasi va boshqalar). O’simlik va hayvonot dunyosi 

resurslarini biologik resurslar deb ham yuritiladi. 

2. Tabiiy resurslarning ekologik klassifikatsiyasi – ularning tugashi va 

tugamasligiga qarab quyidagi turlarga bo’linadi. 

Tugamaydigan tabiiy resurslar – hozir va yaqin kelajakda inson tomonidan 

o’zlashtirish natijasida tugamaydigan resurslar (quyosh energiyasi, yerning ichki 

energiyasi, suv va havo energiyasi). 

Tugaydigan tiklanmaydigan tabiiy resurslar mavjud zahiralari turli 

maqsadlarda uzluksiz ishlatilishi natijasida tugaydigan va keyin tiklanmay 

qoladigan resurslardir. Mineral resurslar ana shunday resurslar jumlasiga kiradi. 

Tugaydigan tiklanadigan tabiiy resurslar – ma’lum vaqt o’tgandan so’ng 

tiklanish xususiyatiga ega bo’lgan resurslardir. Masalan, suv, o’simlik va hayvonot 

resurslari va x.k. Bu guruhga o’ta sekinlik bilan tiklanadigan resurslar (erning 

hosildorligi va unumdorligi, yuqori sifatli yog’och beruvchi o’rmon resurslari) ham 

kiradi. 

3. Tabiiy resurslar xo’jalikda foydalanish imkoniyatlariga qarab quyidagi 

guruhlarga bo’linadi: 

Real – ishlab chiqarish kuchlarining hozirgi rivojlanish darajasida 

foydalanilayotgan tabiiy resurslar. 

Potentsial – ilmiy tadqiqot va kuzatish ishlari asosida aniqlangan, jamiyatning 

texnik rivojlanish darajasi hozirgi kunda ulardan foydalanish imkoniyatini 

beradigan va shu bilan birga vaqtincha ulardan foydalanish imkonini bermaydigan 

resurslar ham kiradi. 

4. Resurslarning almashtirilishi iqtisodiy jihatdan maqsadga muvofiqligiga 

ko’ra muqobili mavjud va muqobili mavjud emas turlarga bo’linadi. 

Muqobili mavjud tabiiy resurslarga yoqilg’i-energetika resurslari kiradi. U 

yoqilg’i resurslarining boshqa turlari bilan almashtirilishi mumkin. 

Muqobili yo’q tabiiy resurslarga atmosfera havosi, chuchuk suvlar kiradi. 

Tabiiy resurslardan samarali foydalanishda ularning ana shu xususiyatlariga e’tibor 

berish kerak bo’ladi. 

1. Tabiiy resurslarga iqtisodiy baho berishda va ularning iqtisodiy ahamiyatini 

baholashda ulardan xo’jalikda foydalanish turi va yo’nalishiga qarab ham 

klassifikatsiyalanadi. Bu klassifikatsiyalashning mezoni sifatida resurslarni moddiy 

ishlab chiqarish va nomoddiy sohalarga, ya’ni tovar ishlab chiqarish va xizmat 

ko’rsatish sohalariga mansubligiga qarab ham bo’linadi. Tovar ishlab chiqarish 

xususiyatiga ko’ra tabiiy resurslar sanoat va qishloq xo’jaligi ishlab chiqarishi 

resurslariga bo’linadi. 

Sanoat ishlab chiqarishi resurslariga sanoatda foydalaniladigan barcha tabiiy 

resurslar kiradi. Lekin shu yerda ta’kidlab o’tish kerakki, sanoat ishlab 

chiqarishining juda ko’p  tarmoqli ekanligi sababli tabiiy resurslar ham ko’p 

turlarga bo’linadi: 

A) Energetik tabiiy resurslarga energiya ishlab chiqarishda ishlatiladigan 

tabiiy xom-ashyoning barcha turlarini kirtish mumkin. Bularga: 

 yonuvchi tabiiy qazilmalar (neftь, gaz, ko’mir va boshq.); 

 gidroenergiya resurslari (daryo suvi energiyasi va x.k.); 

 bioenergiya manbalari (yog’och, qishloq xo’jaligida olinadigan biogaz va 

boshqalar); 

 yadro energiyasi manbalari (uran va boshqa radiaktiv elementlar). 

B) Noenergetik resurslar sanoatning turli tarmoqlariga xom-ashyo beruvchi va 

ishlab chiqarishning texnik xususiyatlariga qarab unda ishtirok etuvchi resurslar: 

 rudali va ruda bo’lmagan tabiiy resurslar; 

 sanoat ishlab chiqarishida qo’llaniladigan suv resurslari; 

 sanoat ob’ektlari va infrastrukturalar tagidagi yerlar; 

 sanoat ahamiyatiga ega o’rmon resurslari; 

 sanoat ahamiyatiga ega biologik resurslar. 

SHuningdek, sanoatda foydalanish yo’nalishlarini o’zida aks ettiruvchi 

geologik-iqtisodiy klasssifikatsiya ham keng qo’llaniladi. Bular: 

 yoqilg’i-energetika xom-ashyosi (neftь, gaz, ko’mir, uran va boshqalar); 

 qora, legirlovchi va qiyin eriydigan metallar (temir rudalari, marganets, 

xrom, kobalьt, volьfram va boshqalar.) 

 noyob metallar (oltin, kumush va platinoidlar); 

 ximiyaviy va agronomik xom-ashyo (kaliy tuzlari, fosforitlar, appatitlar va 

boshqalar) 

 texnik xom-ashyo (olmos, asbest, grafit va boshqalar). 

Qishloq xo’jaligi ishlab chiqarishi resurslariga qishloq xo’jaligi 

mahsulotlarini ishlab chiqarishda ishtirok etadigan tabiiy resurslar kiradi. Bular 

quyidagilar: 

 agroiqlimiy resurslar – madaniy o’simliklarning rivojlanishi va chorvani 

ozuqa bilan ta’minlashda zarur bo’ladigan issiqlik va namlik. 

 tuproq, ya’ni yer resurslari – biomassa ishlab chiqarish xususiyatiga ega yer 

va tuproqning usti qatlami. 

 o’simlik resurslari – biologik ozuqa resurslari; 

  suv resurslari – sug’orishda ishlatiladigan suv. 

Nomoddiy (xizmat ko’rsatish) sohasi resurslariga (bevosita va bilvosita 

noishlab chiqarish ehtiyojlari uchun zarur) tabiiy muhitdan olinadigan resurslar va 

shu bilan birga rekreatsion (dam olish, istirohat) xo’jalik, qo’riqxona hududlari va 

boshq.) kiradi. 

Tabiiy resurslarni tabiiy va iqtisodiy jihatdan klassifkatsiyalash ulardan turli 

maqsadlarda foydalanish yoki ularning muqobillarini topish imkonini beradi. 

Tabiatdan oqilona foydalanish va ularning ayrim turlarini saqlash yo’llarini 

ko’rsatadi. 

6. Tabiiy resurslardan foydalanish turlarining o’zaro aloqadorligiga qarab 

quyidagicha klassifikatsiyalanadi: 

- bir maqsad yo’lida ishlatiladigan tabiiy resurslar; 

- ko’p maqsadli tabiiy resurslar. Bularga: suv va yer resurslari kiradi. 

7. Tabiiy resurslarning boshqa guruhlarini ham ajratib ko’rsatish mumkin. 

Bunga xo’jalikdagi ahamiyati va zahiralarining katta kichikligiga qarab tabiiy 

resurslarning quyidagi shartli guruhlari kiradi: 

 o’ta yirik (davlat ahamiyatiga ega); 

 yirik (tumanlararo va mintaqaviy ahamiyatga ega); 

 uncha katta bo’lmagan (mahalliy ahamiyatga ega). 

Yuqoridagilar bilan birgalikda tabiiy resurslarning tabiiy xususiyatlarini va 

xo’jalikdagi ahamiyatini hisobga olgan xususiy klassifikatsiyalari ham ishlab 

chiqilgan. Ularga misol sifatida meliorativ klassifikatsiyani, daryolarning oqimini 

tartiblash darajasiga ko’ra guruhlari va boshqa klassifikatsiyalarni keltirish 

mumkin. 

Bozor munosabatlariga o’tish sharoitida tabiiy xom-ashyolar bilan savdo 

qilish harakterini tavsiflovchi klassifikatsiyalardan ham foydalaniladi. Bular 

orasida quyidagilarni ajratib ko’rsatish mumkin: 

 strategik ahamiyatga ega bo’lgan resurslar. Bular bilan savdo aloqalarining 

yo’lga qo’yilishi mamlakatning mudofaa qudratini susayishiga olib keladi (uran 

rudalari va boshqa radiaktiv rudalar); 

 eksport ahamiyatiga ega va valyuta tushumlarini ta’minlaydigan resurslar 

(neftь, olmos, oltin va boshq.). 

 ichki bozor resurslari. Ular keng tarqalganligi bilan tavsiflanadi (masalan, 

mineral qurilish xom ashyolari). 

Yuqoridagilardan ko’rinib turibdiki, tabiiy resurslarni klassifikatsiyalashdan 

foydalanish ularning turli guruhlari, genetik tavsifi, xo’jalikda foydalanish 

imkoniyatlari, o’rganilganlik darajasi va ulardan oqilona foydalanish hamda 

saqlash yo’llarini topish imkonini beradi. Masalan, ishlab chiqarish jarayoniga 

tiklanmaydigan resurslarni jalb etishda ulardan oqilona foydalanish, to’liq va 

majmuali qayta ishlashga e’tiborni qaratish kerak bo’ladi. Tiklanadigan 

resurslardan foydalanishda esa ifloslanishning turli yo’llarini oldini olishga va har 

tomonlama qayta tiklashga e’tiborni kuchaytirish zarur. 

Iqtisodiyotda baholash termini falsafiy kategoriya bo’lgan “qiymat” 

tushunchasi bilan bir qatorga qo’yiladi. Qiymat ob’ekt ahamiyatining qay darajada 

ekanligini aks ettiradi va bu inson ehtiyojlarini qondirishi hamda ob’ektning 

shaxsiy xususiyatlari bilan belgilanadi. Tabiiy resurslarni baholash umumfalsafiy 

yondashuvlardan kelib chiqib, resurslarga xos xususiyatlarni insonlar ilgari surgan 

qiymat mezonlari bilan taqqoslashni nazarda tutadi. Inson ehtiyojlarining turlariga 

qarab qiymat moddiy, ijtimoiy-siyosiy, estetik va boshqa turda bo’lishi mumkin. 

Iqtisodiy baholash – iqtisodiy ko’rsatkichlarda ifodalangan ishlab chiqarish 

va iste’mol orqali ijtimoiy ehtiyojlarni qondirishga xizmat qiladigan tabiiy 

resurslarning foydaliligini aniqlash; 

Noiqtisodiy baholash – tabiiy resurslarning iqtisodiy ko’rsatkichlarda 

ifodalanmagan ekologik, estetik, madaniy va boshqa qiymatini aniqlash 

hisoblanadi. Noiqtisodiy baholash orasida texnologik (ishlab chiqarish) baholashni 

ham alohida ko’rsatish mumkin. CHunki, u bir turdagi iqtisodiy resurslar ichidagi 

tabiiy farqlarni ajratishni aniqlashga mo’ljallanadi (masalan, neftь va ko’mir 

turlari). 

Baholash variantlari uning turli ko’rsatkichlaridan foydalanishni talab etadi, 

bular quyidagilarda ko’rinadi: 

 natural (tonna, kub metr, gektar va x.k.); 

 ballarda (bu ko’rsatkich orqali resurs  manbalarini nisbiy hajmini va 

ularning xo’jalikdagi ahamiyatini baholash mumkin bo’ladi); 

 baholi (pul ko’rinishidagi baholash resurslarning bozor narxini aniqlashda, 

tabiiy resurslardan foydalanganlik uchun to’lovlarni to’lashda va iqtisodiy zararni 

aniqlashda foydalanish mumkin). 

Yuqoridagilardan ko’rinib turibdiki, tabiiy resurslarni iqtisodiy baholashning 

ahamiyati katta. Ta’kidlash joizki, iqtisodchilar uchun alohida turdagi resurslarning 

manbalarini (foydali qazilmalar konlari, o’rmon massivlari, suv manbalari, yer 

uchastkalari va boshq.) baholash muhim bo’lsa, iqtisodiy geograflarni mavjud 

resurslar salohiyatini mintaqaviy baholash qiziqtiradi. Mazkur baholash u yoki bu 

hududning barcha resurslarini majmuasini – tabiiy resurslarning hududiy birikmasi 

(TRHB) ni baholash demakdir. 

TRHB turli resurslarning muayyan hududlarda joylashgan, istiqbolda 

majmuali o’zlashtirish va foydalanish maqsadidagi mabalari sifatida aniqlanadi. 

TRHB ning yalpi hajmi hududlar (tuman, mintaqa, mamlakat) ning tabiiy resurs 

salohiyatini (imkoniyatlarini) tavsiflaydi. 

TRHB ni baholash, tabiatdan foydalanishda katta ahamiyatga ega. Tabiiy 

resurslarni hududiy birikmasi ma’lum yaxlit hududda joylashgan turli resurslarning 

manbalari bo’lib, ular resurslarni amaliyotda yoki istiqbolda majmuali o’zlashtirish 

va ulardan foydalanish orqali birlashgan hududiy birliklar hisoblanadi. 

Takidlash joizki, tabiiy resurslarni aksariyatidan turli maqsadlarda 

foydalanish natijasida landshaftlar o’zgarib boradi. Yer qobig’ining taraqqiyot 

tarixida odamning va keyinchalik kishilik jamiyatining paydo bo’lishi o’ziga xos 

va geografik jihatdan muhim voqealardandir. Uning natijasida yuzaga kelgan 

“tabiat-jamiyat” tizimi ichki qarama-qarshiliklarga boy bo’lib, “jamiyat” qismining 

faolligi bilan belgilanadi. Har bir muayyan landshaft Yer qobig’ining bir qismi 

sifatida, unga inson omilining ta’siri muayyan darajda sezilmoqda. Tabiiyki, Yer 

qobig’ining rivojlanish tarixi davomida landshaftlar doimo bir xil bo’lmagan. Buni 

F.N.Milkov (1986), A.B.Basalikas (1976), G.E.Grishankov (1974) va 

boshqalarning ishlaridan ham bilishimiz mumkin. 

F.N.Milkov Yer landshaft qobig’ining rivojlanish bosqichlarini tahlil qilar 

ekan dastavval uch bosqichni ajratadi. 

Birinchi bosqich tobiogen bosqich deb ataladi va Yer tarixida paleozoy 

erasigacha bo’lgan davrlarni o’z ichiga oladi. 

Ikkinchisi biogen bosqich bo’lib, u paleozoy, mezozoy eralari va 

kaynozoyning paleogen, neogen davrlarni o’z ichiga oladi. Bunda biogen 

komponentlar landshaft qobig’ining tarkibi va tuzilishida hal qiluvchi ahamiyat 

kasb eta boshladi. 

Uchinchi bosqich - antropogen bosqich bo’lib, Yer tarixining to’rtlamchi 

davriga to’g’ri keladi. Bu bosqichda geografik qobiq insonning hayoti va 

xo’jalikdagi faoliyati kechadigan muhitga aylanadi. Odam paydo bo’lganidan beri 

u o’zi yashaydigan tabiiy muhitga ozmi-ko’pmi ta’sir etib kelmoqda. Yer landshaft 

qobig’ining ushbu rivojlanish bosqichini F.N.Milkov (1990) yana to’rt davrga 

bo’ladi. 

1. Eng qadimgi davr – asosan yuqori paleolitga to’g’ri keladi va taxminan 30 

ming yil davom etgan. Bu davrda odam olovdan foydalana boshladi va yon-atrof 

tabiatiga sezilarli darajada ta’sir eta boshladi. 

2. Qadimgi davr – asosan mezolit (o’rta tosh asri), neolit (yangi tosh asri) va 

bronza asrlariga to’g’ri keldi. Bu davr taxminan 7 ming yilni o’z ichiga olib, 

chorvachilik va dehqonchilikning yuzaga kelishi bilan belgilanadi. CHorvachilik 

va dehqonchilik bilan shug’ullana boshlagan insonning tabiatga ta’siri yana ortadi. 

3. Yangi davr – temir asri boshlaridan XX asrning o’rtalarigacha davom etib, 

taxminan 3 ming yilni o’z ichiga oladi. Bu davrda insonning moddiy hayotida 

temirning kashf etilishi va tosh qurollarining asta-sekin siqib chiharilishi katta 

ahamiyatga ega bo’ladi. Bu davrning oxirroqlarida insonning turli mehnat qurollari 

va texnika vositalari bilan jadal qurollanishi uning tabiiy resurslarga bo’lgan talab 

va ehtiyojlarini ortib ketishiga sabab bo’ladi. 

Ayrim hisoblashlarga qaraganda, inson XIX asrning o’zidayoq yer bag’ridan 

22711 ming tonna qo’rg’oshin, 11373 ming tonna rux, 10679 ming tonna kumush, 

115 ming tonna oltin, 275 ming tonna alyuminiy va hokazolarni qazib olgan 

(A.Klark, 1966). 

Bularni ajratib olish uchun inson qancha milliardlab tonna turli tog’ jinslari va 

tuproqni bir joydan ikkinchi joyga olib tashlaganligini tasavvur qilish qiyin emas. 

Inson o’rmonlarni ayovsiz qirqa boshladi. Keyingi 300 yil ichida o’rmonlarning 

umumiy maydoni ikki martaga qisqarib ketdi. 

4. Eng yangi davr – XX asrning o’rtalaridan boshlandi. Ilmiy-texnika 

inqilobi bilan ta’riflanadigan bu davr Yer landshaft qobig’i rivojlanishining 

antropogen bosqichidagi sifat jihatidan o’ziga xos bo’lgan bir davri hisoblanadi. 

Haqiqatdan ham, nisbatan qisqa bo’lgan, 40-50 yillik bu davrda fan jadal 

rivojlanib, bevosita ishlab chiqarish kuchlariga aylandi. Fizika, kimyo, biologiya 

va boshqa qator fanlarning buyuk kashfiyotlaridan amalda foydalangan inson 

o’zining moddiy va ma’naviy ehtiyojlarini qondirish va ishlab chiqarish kuchlarini 

yanada rivojlantirish maqsadida, qudratli texnikaga asoslangan holda tabiiy 

resurslardan foydalanishni kuchaytirib yubordi. 

A.M.Ryabchikov (1974) keltirgan ba’zi ma’lumotlarga qaraganda, inson o’z 

xo’jalik faoliyati natijasida yer bag’ridan har yili 100 milliard tonnadan ortiq turli 

xil ruda boyliklari, yonilg’i xom ashyosi, qurilish materiallari qazib olar ekan. 

Keyingi 60 yil ichida haydalib, ekin ekiladigan yerlar maydoni qariyb 2 barobar 

ortgan. Yer yuzasining 60 foiziga yaqin maydoni o’zlashtirilib, ekinzorlar, bog’lar, 

yo’llar, shahar va qishloqlar ko’rinishida foydalanilmoqda. Har yili 8 milliard tonna 

shartli yonilg’i ishlatilmoqda, sanoat va ro’zg’ordan chiqqan 600 milliard tonna 

chiqindi suvlar turli suv havzalariga tushirilib, ularni ifloslantirmoqda. 800 million 

tonnadan ortiq turli xil metallar eritilmoqda. Ekin maydonlarida har yili 400 

million tonna mineral o’g’itlar va 4 million tonnaga yaqin turli kimyoviy moddalar 

ishlatilmoqda, 20 milliard tonna SO2 gazi va 1 milliard tonnadan ziyod turli 

kimyoviy birikmalar atmosferaga yoyilmoqda. 

Bunday va shunga o’xshash ma’lumotlarni darsliklarda, turli maxsus va 

ommabop adabiyotlarda ko’plab uchratish mumkin (masalan, J.Dorst, 1968; 

D.P.Nikitin, Yu.V.Novikov, 1980; A.M.Alpatev, 1983; A.G.Isachenko, 1991 va 

b.). Ammo, bunday ko’rsatkichlarga yana bir marotaba murojaat qilishimizdan 

maqsad keyingi yillarda inson bilan tabiat o’rtasidagi o’zaro ta’sir qanchalik keskin 

tus olganligi, yer yuzasi va geografik qobiqda ro’y berayotgan turli jarayonlarning 

tabiiy rivojlanishiga inson qanday katta kuch bilan ta’sir etayotganligi haqida 

umumiy tasavvur hosil qilishdir. 

Insoniyat, haqiqatdan ham V.I.Vernadskiy aytganidek, qudratli bir geologik 

kuchga aylanib qolmoqda. Yerning landshaft qobig’ida, uning komponentlari 

orasida millionlab yillar mobaynida yuzaga kelgan mutanosiblik, ekologik 

muvozanatning holati ko’p jihatdan insonning xo’jalikdagi faoliyati miqyosiga, 

uning tabiiy resurslardan qanday foydalanishiga bog’liq bo’lib qolmoqda. 

Barcha tirik mavjudotlar qatori inson hayotini ham atrof-muhitsiz, tabiatsiz 

tasavvur qilish qiyin. Inson organizmi ko’p jihatdan tabiiy komponentlar: havo, 

suv, o’simlik, tuproq, hayvonot va hokazolar bilan bog’liq, u tabiatdagi moddaning 

aylanma harakati doirasidadir va uning qonuniyatlariga bo’ysunadi. Bundan 

tashqari, inson ongli mavjudotdir va u o’z mehnatini osonlashtirish va yuqori 

samaraga erishish uchun turli mehnat qurollaridan, texnika kuchidan foydalanadi. 

U boshqa organizmlardan farqli o’laroq, ijtimoiy mavjudot, jamiyat a’zosidir. 

SHuning uchun uning hayoti biologik omillardan tashqari, ko’pgina ijtimoiy 

omillar bilan ham belgilanadi. 

Inson bevosita va bilvosita yerga, tuproqqa, suvga, havoga, o’simlik va 

hayvonot dunyosiga ta’sir etmoqda. Bu bilan u o’z oldiga qo’ygan maqsadlarga 

erishmoqda. Ammo, ba’zan o’zi kutmagan, ayrim salbiy oqibatlarning yuzaga 

kelishiga ham sababchi bo’lib qolmoqda. Bunday salbiy oqibatlarning ba’zilari 

dunyoviy tus olmoqda va olimlarni, jamoatchilikni tashvishga solmoqda. Buni 

keyingi yillarda ko’plab nashr qilingan ilmiy asarlar, maqolalar, to’plamlar va 

ilmiy-ommabop nashrlardan ham ko’rsa bo’ladi. Insonning xo’jalikdagi faoliyati 

natijasida tabiiy geografik sharoitda ro’y berayotgan o’zgarishlarni ilmiy tahlil 

qilishga birinchi bo’lib urinib ko’rganlardan biri amerikalik geograf olim 

J.P.Marshdir. 

Taniqli rus olimlaridan V.V.Dokuchaev va A.I.Voeykovlar ham o’z asarlarida 

inson faoliyati natijasida tabiiy komponentlarning o’zgarishini chuqur tahlil qilib 

o’tganlar. Bu masala keyinchalik ham tabiatshunos olimlarning e’tiboridan chetda 

qolmagan. Ayniqsa, L.S.Berg (1915, 1931), A.D.Gojev (1930), L.G.Ramenskiy 

(1935, 1938), V.N.Gorodkov (1938) kabilarning ishlarida ushbu mavzuning faqat 

nazariy tomonlarigina ta’kidlanib qolmasdan, balki inson bilan tabiat aloqalarining 

mohiyatini ochib berishga ham harakat qilingan. 

XX asrning 40-50 yillarida geografik adabiyotda “madaniy landshaftlar” yoki 

“o’zgartirilgan landshaftlar”ga bag’ishlangan ilmiy maqolalarning birin-ketin 

paydo bo’lishi (masalan, Yu.G.Saushkin, 1946, 1951; V.L.Kotelnikov, 1950; 

B.V.Bogdanov, 1951 va h.k.) antropogen landshaftshunoslik poydevorining 

shakllanishiga kuchli turtki bo’ldi. Bu borada ayniqsa, Yu.G.Saushkinning (1946) 

“Madaniy landshaftlarni o’rganish uchun geografiyaning alohida tarmog’i bo’lishi 

kerak”, degan fikri muhim ahamiyatga ega bo’ldi. Uning 1947 yilda nashr qilingan 

monografiyasida esa qishloq xo’jalik landshaftlari haqida qimmatli fikrlar 

keltirilgan. 

1970 yilda Voronej davlat universitetining professori F.N.Milkov o’zining 

“Landshaftnaya sfera zemli” nomli kitobida “Inson tomonidan o’zgartirilgan va 

barpo etilgan komplekslarni o’rganish bilan antropogen landshaftshunoslik 

shug’ullanishi kerak” (193-bet), deb ta’kidlab o’tganidan so’ng landshaftshunoslik 

tarkibida yangi bir ilmiy yo’nalish – antropogen landshaftshunoslik shakllana 

boshladi. Bu yo’nalishni A.A.Makunina (1974) hatto “bilimlarning yangi tarmog’i” 

deb aytdi. 

Savollar va topshiriqlar: 

1. Tabiat va jamiyat o’rtasidagi o’zaro munosabat deganda nimani 

tushunasiz? 

2. Tabiiy resurs nima? 

3. Tabiat resurslaridan foydalanish me’yori deganda nimani tushunasiz? 

4. Qanday tabiiy resurslarni bilasiz? 

5. Energetik tabiiy resurslarga nimalar kiradi? 

6. Tabiiy resurslarning ekologik klassifikatsiyasi to’g’risida nimalarni bilasiz? 

7. Tabiiy resurslar nima uchun iqtisodiy jihatdan baholanadi? 

8. Noiqtisodiy baholash nima? 

9. Landshaftlarning inson faoliyati ta’sirida o’zgarishi. 

10. Madaniy yoki antropogen landshaftlar deganda nimani tushunasiz? 

Test savollari 

1. Tabiiy omillar tushunchasi o’z tarkibiga nimalarni oladi?  
A) tabiiy shart-sharoitlarni 

B) landshaftlarning barqarorligini 

S) ekologik holatni 

D) Barcha javob to’g’ri 

2. Biosfera xaqidagi ta’limotning asoschisi kim? 

A) B.Dokuchaev  B) B.Vernadskiy 

C) A.Gumboldt  D) E.Zyuss 

3.Tugaydigan, tiklanmaydigan resurslarni ajrating? 

A) suv, xavo, tuproq B) o’simlik va hayvonlar 

C) yer osti qazilmalari D) tuproq, suv, o’simliklar 

4. Iqlim o’zgarishi bo’yicha Xalqaro Konventsiyaning imzolanishi 

qachondan boshlangan? 

A) 1985 yildan  B) 1990 yildan 

C)1992 yildan  D) 1993 yildan. 

5. Okean va dengizlar suvi gidrosferaning necha foizini tashkil qiladi? 

A) 65,5%  B)80,7% 

C) 93.8%  D)97,2% 

6. O’rta Osiyodagi eng sersuv daryoni belgilang? 

A)Sirdaryo  B) Zarafshon 

C) Amudaryo  D) CHirchiq 

7. O’zbekistonda suvlarni ifloslovchi asosiy tarmoqni belgilang? 

A) Sanoat   B) energetika 

C) Kommunal-maishiy D) Qishloq xo’jaligi 

8. Yerning qattiq  tosh qobig’ni ajrating. 

A) Gidrosfera  B) Litosfera 

C) Atmosfera   D) Biosfera 

9. O’zbekistonda sug’oriladigan yerlar necha foizni tashkil qiladi? 

A) 8,5%   B) 9,7% 

C) 35,3%   D) 50% 

 

10. O’zbekiston Konstitutsiyasining qaysi moddalarida atrof-muhit 

masalalari ko’rilgan? 

A) 50,54,55,100  B) 50, 53, 58, 102 

C) 49, 51, 53, 100  D) 50, 53, 55, 105 

11. O’zbekistonda “Tabiatni muhofaza qilish to’g’risida”gi qonun 

qachon qabul qilingan? 

A) 1990 yil, 2 avgust B) 1991 yil, 12 noyabr 

C) 1992 yil, 9 dekabr D) 1993 yil, 12 dekabr 

12. BMTning barqaror rivojlanish bo’yicha Konferentsiyasi qachon va 

qaerda bo’lib o’tgan? 

A) Bern, 1990 yil  B) Rio-de-Janeyro, 1992 yil  

C) London, 1995 yil D) Nyu-York, 2001 yil 

13. F.N.Milkov (1986) Yer landshaft qobig’ining rivojlanish bosqichlarini 

dastavval necha bosqichni ajratgan? 

A) 2 B) 3 C) 4 D) 5 

14. F. N. Milkov  tomonidan Yer landshaft qobig’ining rivojlanish 

bosqichlarini tahlil qilganda, Yangi davr qancha muddatni o’z ichiga oldi? 

A) temir asri boshlaridan XX asrning o’rtalarigacha davom etib, taxminan 3 

ming yilni o’z ichiga oladi. 

B) asosan yuqori paleolitga to’g’ri keladi va taxminan 30 ming yil davom 

etgan. 

C) asosan mezolit (o’rta tosh asri), neolit (yangi tosh asri) va bronza asrlariga 

to’g’ri keldi. 

D) neolit (yangi tosh asri) va bronza asrlariga to’g’ri keldi. 

 

 

 

 

Reja: 

5.1. Qadimgi yoki antik davrda geografik qarashlar. 

5.2. O’rta asrlar geografiyasi. 

5.3. Buyuk geografik kashfiyotlar davri. 

5.4. Geografiya fanining rivojlanishidagi yangi davr. 

5.5. Eng yangi davr geografiyasining asosiy xususiyatlari. 

 

5-mavzu: Tarixiy geografiya 

 

 

Tarixiy geografiya 

Tayanch so’zlar: Antik davr, Aristotelь va ularning geografik qarashlari, 

Ipak yo’li, Geografik kashfiyot, Temuriylar davri, sanoat inqilobi. 

Geografiya tarixi ko’proq fanining shakllanishi va rivojlanishini, ya’ni faqat 

fanga tegishli g’oyalar ketma-ketligini o’rgansa, tarixiy geografiya muayyan bir 

davrdagi geografik qarashlar va g’oyalarni tadqiq etadi. Tarixiy geografik asarlarda 

davrlarga ajratish turli olimlar tomonidan turlicha amalga oshirilgan. Ushbu 

adabiyotda u besh davrga ajratib o’rganildi. Bular, qadimgi yoki antik davr, o’rta 

asrlar, buyuk geografik kashfiyotlar, yangi hamda eng yangi davrlar deb nomlandi. 

Qadimgi yoki antik davr. Bu davr (er. avvalgi VII asrdan eramizning V 

asriga qadar) geografiya fanining shakllanish paytiga to’g’ri keladi. Misr, 

Yunoniston, Xitoy, Hindistonda geografik g’oyalar paydo bo’lgan. Masalan, 

Yerning shar shaklda ekanligi g’oyasini dastlab Fales er.av. VII asrda aytgan 

bo’lsa, shu fikrga Pifagor va uning shogirdlari (er. av. VI-V asrlar), Aristotel (er. 

av. IV asr), Eratosfen ( er. av. 275-195 yillar) va boshqalar qo’shilgan. Siriyalik 

Posidaniy (er. av. II-I asr) yerning sharsimonligiga asoslanib geografik zonallik 

g’oyasini aytgan va 9 ta iqlim mintaqaga (zona) ajratgan (hozir 13 taga ajratiladi). 

Keyinroq Strabon (er. av. II-I asr) sharsimon yerda beshta mintaqa yoki zona bor 

deb hisoblab quyidagilarni yozib qoldirgan: “Erda beshta zonlar farqlanadi. 

O’rtadagi zona eng issiq, chetdagilari esa juda sovuq (bularda yashab bo’lmaydi). 

Qolgan ikki oraliq zonalarda insonlar yashashadi va bu zonada yil fasllari bir xil 

taqsimlanadi”. 

Er sharida quruqlik ko’pmi (Ptolemey) yoki suv ko’pmi (Gomer, Strabon) 

degan g’oya ham XIX asrning boshlariga qadar yechilmay keldi. “Janubiy Yer” ni 

izlash 1820 yilda Antarktidani kashf etish bilan yakunlandi va suvning ko’pligi 

isbotlandi. Yer yuzasining o’zgarib turishi haqidagi g’oya Garaklit (er. av. 530-470 

yillar) davridan to XIX asrning boshlariga qadar mavhum bo’lib keldi. Bu 

masalani 1912 yilda A.Vegener “Materiklar siljishi” asarida ilmiy asoslab berdi. 

Er yuzasining mukammalroq haritasini Ptolemey (90-168 y.) tuzgan edi. Uni 

Strabon tasdiqlab shunday degan: “Erning odam yashaydigan qismi oroldir, buni 

bizning sezgimiz va tajribamiz isbotlamoqda. Odam qadami yetib borgan hamma 

chekka joylarda, dengiz borki, biz ularni okean deb ataymiz”. 

Miloddan oldingi IV-III ming yillikdan to milodning V asriga qadar Atlantika 

okeanidan Tinch okeanigacha bo’lgan mintaqada o’z davrining yirik quldorlik 

davlatlari shakllandi. Rim imperiyasida 50 mln. aholi, Hindiston va Xitoyda 40-50 

mln dan aholi yashagan. Dastlabki davlatlar bilan bir qatorda davlat tuzilishining 

ikki shakli: monarxiya (qadimgi Misr, Vavilon, Ossuriya, Eron va Rim imperiyasi) 

va (Finikiya, Gretsiya shahar davlatlari) respublika yuzaga keldi. Ayni vaqtda, 

quldorlik mintaqasidan tashqari yirik hududlarda turli qabila va xalqlar yashagan. 

Eramizning I asrida xalqlar va kabilalarning Buyuk ko’chishi yirik quldorlik 

davlatlarining siyosiy jihatdan talvasaga soldi. V asrda Rim imperiyasi quladi va 

quldorlik tuzumi barbod bo’ldi. 

O’rta asrlar geografiyasi. O’rta asrlarda Normanlar (“SHimol odamlari”) 

Skandinaviyadan Oq, O’rta va Qora dengiz bo’ylar va Islandiyani o’z koloniyasiga 

aylantiradi, Grenlandiyaga ko’chib borishadi. Ulardan ota-bola Eyrik Rijiy 

SHimoliy Amerikani (1000 yillarda), “O’rmon mamlakatini”, janubroqda “Vina 

mamlakatini” (400-450 kengliklarga qadar) kashf etishadi. Arablar 711 yilda 

Pireney yarimoroli, Hind okeani bo’ylab Madagaskar oroli, Osiyoni janubdan 

aylanib o’tib Xitoygacha suzib borishgan. Yevropaliklardan birinchi bo’lib Marko 

Polo (oilasi bilan) Xitoy, Mongoliya, Janubiy Osiyo, Old Osiyo bo’ylab 45 yil 

sayohat qilib, 1299 yila Venetsiyaga qaytib boradi. 

Buyuk ipak yo’lining geografiya fanining rivojlanishiga ma’lum darajada 

hissasi bor. Olimlarning hisoblariga qaraganda ipak yo’li er. av. II asrdan boshlab 

tarmoqlanib ketgan. Ipak yo’li tarmoqlari cho’li-biyobonlardan, baland qorli tog’ 

davonlaridan o’tganligi bois yo’lning qishqi va yozgi variantlari bo’lgan. 

Yevropadan arzon dengiz yo’lining ochilishi munosabati bilan XVI asrdan boshlab 

ipak yo’li o’z ahamiyatini yo’qota boshlagan. 

O’rta asrlar davridan yashab ijod etgan  buyuk allomalarimizdan 

M.Xorazmiy, Ibn Sino, Beruniy kabi vatandoshlarimizning jahon madaniyati va 

faniga qo’shgan hissasi beqiyosdir. Ularning ilmiy geografik merosi haqida 

H.H.Hasanov o’zining “Sayyoh olimlar” asarida tavsiflab bergan. Arifmetikaning 

asoschisi M.Xorazmiy o’lkamiz geografiyasining ham asoschisi hisoblanadi. 

Uning “Er tasviri” nomli asari geografiyaning e’timologik ma’nosiga to’g’ri 

keladi. Unda geografik ob’ektlar: shahar va qishloqlar, daryo va ko’llar, dengizlar, 

aholi va ularning mashg’uloti haqida ma’lumot beradi. U Turkiston o’lkasida ilk 

bor fanlar akademiyasining tashkil etgan, atlas tuzgan buyuk alloma hamdir. 

Beruniy birinchi bo’lib shimoliy yarimsharlarning bahaybat (diametri 5 m) 

globusini yasadi, mineralogiya va geodeziya kabi fanlarga asos soldi. 

Daryolarning, umuman suv oqimining geologik (gidrogeologik) ishini tahlil qilib 

qonuniyat yaratdi. Keyinchalik u “Beruniy qonuni” deb ataladigan bo’ldi. Uning 

mohiyati – suv oqimi tashiyotgan yotqiziqning massasi uning tezligiga to’g’ri 

proportsionaldir. 

Ibn Sino ham tibbiyot ilmining asoschisi bo’lish bilan bir qatorda, geografiya 

fanining  rivojiga munosib hissa qo’shdi. “Tib qonunlari” kitobining “Tabiat” 

bobida geografik ma’lumotlar, qimmatbaho toshlar, o’lka iqlimi, tabiati haqida 

qiziqarli fikrlar aytilgan. 

Buyuk geografik kashfiyotlar davrining geografiya fanining rivojlanishida 

muhim o’rinni egallaganini alohida ta’kidlash lozim. Bu davrda (XV asrning oxiri 

va XVII asrning birinchi yarmi) misli ko’rilmagan geografik o’zgarishlar sodir 

bo’ldi. Bularga X.Kolumbning Markaziy Amerika, Janubiy Amerika sohillariga 

qilgan sayohatlari (1492-1504 y), Portugaliyadan Vasko da Gamaning Hindistonga 

(Kallikut shahri, 1497-1498 y), Mangellanning Dunyo okeani bo’ylab sayohati 

(1519-1522) kabilarni e’tirof etish joiz. Sayohatchilarning asosiy maqsadi bitta 

bo’lgan: dengiz yo’li orqali dunyoning eng boy va ko’rkam joyi Janubiy Osiyo 

(Hindiston, Indoneziya) ga borish edi. 

Bu bosqich Yevropada V asrdan XVII asrga qadar davom etdi, 1500 yilga 

kelib Yer shari aholisining soni 400-500 mln kishiga yetdi. Buning 3/4 qismi 

Osiyo qit’asiga to’g’ri kelar edi. SHahar hayoti bo’yicha Osiyo Yevropadan o’zib 

ketdi. Ammo, Yevropada uzoq davom etgan turg’unlikdan so’ng shaharlar – 

hunarmandchilik, savdo, madaniy va siyosiy markazlar sifatida katta rol o’ynay 

boshladi. 

Natural xo’jalik va mehnat taqsimotining pastligi oqibatida siyosiy karta 

g’oyat mayda-mayda bo’laklardan iborat edi. (birgina Germaniya hududida 300 

dan ortiq kichik davlatlar bo’lgan). Ichki bozorning shakllanishi, xalqlar o’rtasida 

etnik konsolidatsiyaning kuchayishi bilan yirik markazlashgan, absolyut 

monarxiya tipidagi davlatlar – Frantsiya, Angliya, Ispaniya, Rus davlati, Hindiston, 

Xitoy, Temur davlati va boshq. yuzaga keldi. 

Sanoat rivojlanishi bilan bir qatorda shaharlar tez rivojlandi. CHunonchi, 

XVII asr boshlarida Londonda 200 ming, Parij va Neapolda 300 mingdan ortiq 

aholi yashay boshladi. Aholining migratsion harakatlari kuchaydi. Bu jarayonlar 

Yevropa mamlakatlaridan Angliya, Niderlandiya, Frantsiyaga, ozroq Italiya, 

Ispaniya, Germaniyaga xos bo’lib, Osiyo, Afrika, SHimoliy va Janubiy Amerika, 

Avstraliya va Okeaniyada ishlab chiqarish kuchlari taraqqiyoti past darajada 

qolaverdi. Natijada, Yevropa jahon xo’jaligida yetakchi mavqega ega bo’lib qoldi 

va bugungi sanoatlashgan qiyofa uchun asos solindi. Yevropaning bu davrda jahon 

xo’jaligida yetakchi mavqega ega bo’lishiga va Buyuk geografik kashfiyotlarda 

asosiy rol o’ynashiga quyidagi shart-sharoitlar: 

1. Iqtisodiy ya’ni tovar-pul munosabatlarining rivojlanishi; 

2. Siyosiy ya’ni yirik markazlashgan davlatlarning shakllanishi; 

3. Ijtimoiy – yangi yerlarni ochish va o’zlashtirish uchun malakali 

mutaxassislar mavjudligi; 

4. Texnik karavellani, kompas va kompas kartalarining yaratilishi; 

5. Ilmiy – tabiiy fanlardagi yutuqlar; 

6. Tarixiy-geografik, ya’ni turk Usmoniylari tomonidan O’rta dengiz bo’yi va 

SHarqiy Yevropaning bir qismini bosib olinganligi kuchli ta’sir ko’rsatdi. 

Buyuk geografik kashfiyotlar (Amerika - yangi dunyoning kashf etilishi) 

jahon siyosiy kartasining va jahon xo’jaligining shakllanishiga kuchli ta’sir 

ko’rsatadi. Buyuk geografik kashfiyotlar oqibatida Ispaniya – Amerikada, 

Portugaliya va Gollandiya – Osiyoda dastlabki mustamlaka hududlarga ega bo’ldi. 

Mustamlakalardan Yevropaga qimmatbaho metallar, shakar, choy va boshqa 

“mustamlaka mahsulotlari” keltirildi. Asosiy savdo yo’llari Atlantika va Hind 

okeanining ichki dengizlaridan o’tdi. Yevropada – Lissabon, Sevilьya, Antverpen 

va Amsterdam kabi yirik port shaharlar yuzaga keldi. Geografik mehnati taqsimoti 

yanada chuqurlashdi. 

Temuriylar davrida Turkiston geografiya fani yozma tavsif uslubida 

rivojlandi. Ayniqsa Boburning shoh asari “Boburnoma” har qanday maqtovga 

sazovor. Unda tog’ va tekisliklar, daryo va ko’llar, dengizlar, o’simliklar va 

hayvonot olami, iqlimi, aholining urf-odatlari, madaniyati,  shug’ullanadigan 

yumushlari mohirona jonli tavsiflanadi. Boburni mashhur sayyoh-geograf, haqiqiy 

alьpinist deb atash mumkin. U Hindistonga yurish qilganda baland qorli tog’larni 

oshib o’tgan. O’zi yurgan, ko’rgan va bilganlarni haqqoniy bayon qilgan. SHu 

asosda H.Hasanov “Bobur tasavvurida Farg’ona vodiysi” kabi haritalarini bemalol 

qiynalmasdan chizganlar. Temuriylar davrida yashagan Ali Qushchi, Qoshg’ariy, 

M.Ulug’bek, A.Samarqandiy singarilarning ijodida geografiya va unga turdosh 

fanlar to’g’risida qiziqarli fikrlar berilgan. 

Geografiya fanining rivojlanishidagi yangi davr ikki asr davom etadi (XVIII 

asr boshlaridan hozirgi paytgacha). Ayniqsa XVIII-XIX asrlarining tutash qismida 

kapitalistik ishlab chiqarish tizimining takomillashi bilan bog’liq kashfiyotlar 

geografiya fanining taraqqiyotiga ijobiy ta’sir etdi. Jumladan, 1785 yilda Kartrayt 

to’quv stanogini kashf etdi va bu o’z navbatida Angliyaning 

mustamlakalaridanlaridan paxta olib kelishi kuchaydi, Angliyada po’lat eritish 

1870 yilga nisbatan yuz barobar oshdi. 1784 yilda Uatt bug’ bilan ishlaydigan 

mashinani (Rossiyada 1764 yilda Polzunov) ixtiro etdi, 1803 yilda birinchi 

paroxod qurildi, 1825 yilda birinchi parovoz ishga tushdi. 

Niderlandiyalik geograf Bernxard Vareniuc (1622-1650) va buyuk fizik 

I.Nyuton (1642-1727) geografiya faniga salmoqli hissa qo’shgan olimlardan 

hisoblanadi. B.Veraniy mashhur “Umumiy geografiya” darsligini yozgan. Nyuton 

shu darslik bo’yicha ma’ruzalar o’qigan va ikki marotaba qayta nashr (1672 va 

1681y) ettirgan. Rus tiliga 1718 yilda Petr I buyrug’iga binoan tarjima qilingan. 

Kitob uch tom va qirqta bobdan iborat bo’lib, Yer yuzasini, qonuniyatlarni, 

Yerning qattiq, suv va havo qobig’ini tavsiflaydi, U Yer yuzida uchta zonani – 

issiq (torrida), sovuq (frigida) va mo’’tadil (temperata) ajratadi.  

Rossiyada geografiyaning ravnaq topishiga V.N.Tatishev (1686-1750) bilan 

M.V.Lomonosov (1711-1765) munosib hissa qo’shdilar. Tatishev rahbarligida 

Sibir va Rossiyaning geografiyasiga tegishli “Katta chizma kitobi” (1745 y) nashr 

etildi. Nьyuton dunyoni ilohiy kuch yaratgan deb hisoblagan bo’lsa, Lomonosov 

tabiat qonunlari asosida barpo bo’lgan deb ta’kidlaydi. Lomonosov taklifi bilan 

Rossiyaning turli qismlariga tegishli atlaslar tuzildi. Uning loyihasiga binoan 1755 

yilda birinchi rus universiteti – Moskva Universiteti tashkil topdi. 

Nemis faylasufi va geografi Immanuil Kant (1724-1804) o’zining mashhur 

kosmogonik kontseptsiyasini yaratdi. U Kenigsbur universitetida qirq yil davomida 

geografiya professori bo’lib hisoblangan. Kant geografiyasida tabiat komponentlari 

(odam ham) haqida ma’lumot beriladi. Uningcha odamzod tabiat sirlarini qanday 

bo’lsa shundayligicha to’liq bilishga qodir emas. Odamzod faqat aql-zakovati 

doirasidagina fikr yurita olishi mumkin. Uning shunday so’zlari bor: ”Siz menga 

faqat materiyani bering, men undan Sizga butun dunyoni yaratib beraman”. 

Darhaqaqiqat u Quyosh sistemasining paydo bo’lishini (Dekart singari) 

changsimon tumanliklarning quyuqlashuvidan hosil bo’ladi degan fikri 

avliyolarcha bashorat qilgan edi. Ikkinchidan u Olam issiqlik (energetik) halokat 

yoqasiga tabora yoqinlashmoqda degan. Quyosh sovuydi, u vaqt kelganda o’chadi 

degan fikrlarni aytgan. 

Buyuk geograflardan biri (nemis) Aleksandr Gumboltdir (1769-1859). Uning 

nisbati “quruqlikdagi Magellan”. U Janubiy, Markaziy va SHimoliy Amerika, 

Yevropa, Rosiya, O’rta Osiyo (Turkiston), Oltoy o’lkalarida bo’lgan. Botanik 

Bonplan bilan birgalikda 6000 o’simlik turidan gerbariy to’plagan. Hozirgi 

biogeografiya, geomorfolgiya, iqlimshunoslik, gidrogeologiya kabi fanlarga oid 

qiziqarli ma’lumotlarni bevosita dalada to’pladi va tahlil qildi, umumgeografik 

xulosalar yaratdi. 

CHarlz Darvin (1809-1882) ham birinchi navbatda geograf-sayyoh bo’lgan. U 

“Bigl” kemasida besh yillik dunyo sayohatini o’tagan. Darvin organik dunyoning 

evolyutsion qonuniyatini yaratdi.  

K.Ritter (1779-1859) geografiya tarixida chuqur iz qoldirgan buyuk 

shaxslardan biri. Uning asosiy asari “Umumiy yer bilimi” hisoblanadi. U singari 

birorta olim qiyoslash, hodisalar o’rtasidagi o’zaro bog’liqliklarni tavsiflash, 

geografik kontseptsiyaning birligi, narsa va hodisalarni mohirona yozishda undan 

o’tadigan bo’lmagan. Osiyo tavsifiga tegishli beshta tomni P.P.Semyonov 

(SemyonovTyanshanskiy) rus tiliga tarjima qilgan bo’lib Ritter to’g’risida shunday 

iliq so’zlarni gapirgan: “Umumiy yer bilimi haqidagi fanlarning o’lmas siymosi”. 

Ritterning ikkinchi asari universitet talabalariga mo’ljallangan “Umumiy yer 

bilimi” kursi bo’lgan. Ritterning asosiy g’oyasi: “Geografiya (ya’ni umumiy yer 

bilimi) jami Yerni o’rganadi”. 

A.Gettner (1859-1941) singari geografiya  fanining sof hududiy (xorologik) 

mohiyatini uzluksiz targ’ib etgan tadqiqotchi bo’lmagan. Lekin u geografiya bilan 

tarix fanini bir-biriga yaqinlashtirish mutlaq mumkin emas deb Kant g’oyasini 

yoqlab chiqadi. 

Frantsuz geografi Eliza Reklyu (1830-1905) uchta yirik geografik asar 

yaratgan. (“Zemlya”, 1867 y.- 6 tomli, “Er va el”, 1876- 1895 y.-19 tomli, “Inson 

va Yer”, 1905-1908 y.- 6 tomli) U “Inson va Yer” asariga epigraf tariqasida 

quyidagi go’zal iborani keltirgan: “Geografiya insonga nisbatan makondagi 

tarixdan bo’lak narsa emas, tarix esa o’tmish geografiyasidir”. Reklyu “geografik 

muhit” tushunchasini ko’p ishlatgan. 

Ruslarning dunyo aylanasi bo’ylab qilgan sayohatini I.F.Kruzenshtern va 

Yu.F.Lisyanskiy ekspeditsiyasi (1803-1806 y) boshlab berdi. Rus dengizchi 

sayyohlaridan O.E.Kotsebu, F.P.Litke, O.S.Makarov, N.N.Mikluxo-Maklay, 

I.M.Simonov va boshqalar okean va undagi orollarni o’rgangan. 1845 yilda 

birinchi bor Rus geografiya jamiyati ta’sis etildi. Geografiya jamiyatining “Oltin 

davri” XIX asrning oxirgi choragiga to’g’ri keladi. Bu davrda N.M.Prjevalskiy, 

G.N.Potanin, M.V.Pevtsov va boshqalar, Markaziy  Osiyoni tekshirdilar. 

Nazariyotchi geograflardan iqlimshunos A.I.Voekov, geodezist A.A.Tillo, muz 

davrining tadqiqotchisi P.A.Kropotkin, biogeograf N.A.Severtsev, geologlardan 

I.M.Mushketov va V.A.Obruchevlarni alohida eslatib o’tish joiz. 

D.N.Anuchinning (1843-1923) Moskva geografiya maktabi 1884 yilda 

Moskva Davlat Universitetida shakllandi. Olim kafedrani boshqardi va “Umumiy 

yer bilimi” kursini o’qidi. Uningcha geografiya “Er yuzasining tabiatini o’rganishi 

lozim. U geografiyani ikki qismga: umumiy yer bilimi va o’lkashunoslikka ajratdi. 

Birinchisi Yer yuzasidagi tabiiy geografik komponentlar majmuasini, ikkinchisi 

tabiiy kompleksini odam bilan birgalikda o’rganadi. 

V.V.Dokuchaevning (1846-1903) Peterburg maktabi geografiya nazariyoti va 

amaliyotini rivojlantirdi. Tuproqshunoslikka asos soldi. “Tuproq-landshaftning 

ko’zgusi” degan edi olim. Tabiat zonalari haqidagi ta’limotni yaratdi. 

XVII asr o’rtalaridan XIX asr o’rtalariga qadar bo’lgan bosqichda Yevropada 

“sanoat inqilobi” davri bo’lib, manufaktura (qo’l bilan ishlab chiqarish) 

bosqichidan fabrika-zavod ishlab chiqarish bosqichiga o’tayotganligi bilan 

harakterlanadi. Yevropa mamlakatlarida industrlashtirish, sanoatning moddiy 

ishlab chiqarishning bosh sohasiga aylanishi jarayoni boshlandi. Bug’ 

mashinasining ixtiro qilinishi esa sanoat va transportda inqilobiy o’zgarishlarga 

sabab bo’ldi. 

Evropada ishlab chiqarish kuchlarining jadal rivojlanishiga sanoat inqilobi 

g’oyat kuchli ta’sir etdi. Jahon iqtisodiyotida Yevropa so’ngra, 1776 yilda tashkil 

topgan AQSH katta o’rin to’ta boshladi. Angliya jahon mamlakatlari o’rtasida 

sanoat, savdo, moliya va harbiy jihatdan yetakchi mavqega ega bo’ldi. London 

jahondagi eng yirik shahar, port va moliya markaziga aylandi. 1870 yil jahon 

sanoat ishlab chiqarishning 33,0 foizi Angliya hissasiga, 25,0 foizi esa AQSH 

hissasiga to’g’ri kelar edi. Britaniyaning umumiy maydoni 22,0 mln.km.kv bo’lgan 

(Hindiston, Kanada, Avstraliya, Janubiy Amerikada) hududlarni o’ziga qaratib 

oldi. Ispaniya esa o’zining Lotin Amerikasidagi deyarli barcha mustamlakalaridan 

ajrab qoldi. (Lotin Amerikasidagi 1810-1825 yillardagi milliy ozodlik harakati 

natijasida.) Bu holat Angliyani jahon iqtisodiyoti va siyosiy kartasida haddan 

tashqari katta o’rin tutishiga olib keldi. 

Bu bosqichning bosh iqtisodiy xususiyatlari xo’jalikning yanada 

baynalminallashuvi va xalqaro geografik mehnat taqsimotining chuqurlashuvidir. 

Xalqaro savdoda mustamlakalar o’rni quyidagi omillar bilan belgilanar edi. 

1. Mustamlakalar tor doiradagi qimmatbaho mahsulotlarni yetkazib 

berishdan tashqari rivojlangan plantatsiya xo’jaligi (tropik dehqonchilik) 

mahsulotlarini yetkazib bera boshladi. “Eski dunyo” dan “Yangi dunyo” ga 

shakarqamish, kofe, choy, paxta ekinlari o’tgan bo’lsa, aksincha ulardan 

makkajo’xori, kartoshka, pamidor, kakao, tamaki ekinlari keltirilgan. 

2. Mustamlakalar plantatsiya xo’jaliklari uchun ishchi kuchi yetkazib berdi. 

Qul savdosi rivojlandi, bundan Afrika katta zarar ko’rdi. 

3. Mustamlakalar metropoliyalar uchun sanoat mahsulotlari sotadigan 

bozorga aylandi. Dastlabki ishlab chiqarishni oqilona joylashtirish kontseptsiyalari 

ham yuzaga keldi. Masalan, nemis iqtisodchisi va iqtisodiy - geografi 

G.Tyunenning (1783-1850) “qishloq xo’jaligini joylashtirish” nazariyasi bevosita 

Germaniya sharoitida bozor munosabatlariga xos yuqori foyda olish bilan bog’liq 

dastlabki ilmiy qarashlardan hisoblanadi. 

Ichki yonuv dvigatelini ixtiro qilinishi oqibatida transport tarmoqlarida 

yanada kuchli o’zgarishlar ro’y berdi. Rossiya, AQSH va Kanadada dastlabki 

transkontinental temir yo’llar qurildi. Dengiz transporti kontinentlararo ahamiyat 

kasb etdi. (Elkanli kemalar bug’ bilan yuradigan kemalar bilan almashdi.) Suvaysh 

va Panama kanallarining qurilishi tufayli okeanlararo yuk tashish yo’nalishlari 

shakllandi. Transportning rivojlanishi xalqaro bozorni yanada kengayishiga olib 

keldi. 

XX asr boshlarida jahon mamlakatlarida ishlab chiqarish kuchlari 

taraqqiyoti ichki qarama-qarshiliklarga boyligi, iqtisodiy va siyosiy notekislik 

bilan harakterlanadi. Bu jarayon ayniqsa, AQSH uchun xos bo’lib, XIX asrning 

60-yillari oxiridan iqtisodiy yuksalish pallasiga kirdi. 1913 yilda AQSH ning jahon 

sanoat ishlab chiqarishidagi hissasi 36,0 foizni tashkil qildi. Bu Angliya, Frantsiya, 

Germaniyani birgalikda olganda ham ko’proq edi. Nyu-York nafaqat jahondagi 

eng yirik shahar bo’libgina qolmasdan, London va Parij shaharlarining bir qator 

funktsiyalarini o’ziga oldi yoki I.A.Vitver fikricha, jahon xo’jaligi 

“Evromarkazdan”, “ikki markaz” lilikka aylandi. 

Evropada Germaniya (1871 yilgi birlashuvdan so’ng) iqtisodiy taraqqiyot 

yo’liga kirib Angliyadan o’tib ketdi. Frantsiya va G’arbiy Yevropadagi boshqa bir 

qator mamlakatlarda iqtisodiy taraqqiyot nisbatan sekinroq ekanligi bilan 

tavsiflansa, SHarqiy va Janubiy Yevropa mamlakatlarida iqtisodiy taraqqiyot 

ancha bo’sh edi. 

Osiyo (Yaponiyadan tashqari), Afrika va Lotin Amerikasi mamlakatlari 

iqtisodiy jihatdan qoloq, agrar xom ashyo mamlakatlari bo’lib qolaverdi. Xuddi 

shunday holat Rossiyaning mustamlakasi hisoblangan Turkiston o’lkasi uchun ham 

xos bo’lib, u tipik agrar xom ashyo hududi edi. 

“Buyuk davlatlar”ning iqtisodiy va harbiy salohiyati hamda “Evropadagi 

imtiyozli mayda millat”lar (SHvetsiya, Belgiya, Niderlandiya) dunyoni o’zlarining 

ta’sir darajalariga kiritish va bo’lib olish uchun kurashdilar. Dastlab, Afrika va 

Okeaniya to’la bo’lib olindi. Germaniya, Belgiya, Italiya, AQSH, Yaponiyadan 

iborat mustamlakachi davlatlar yuzaga keldi. Frantsiya mustamlakalari kengaydi. 

Buyuk Britaniya o’zining mustamlakalarini kengaytirib, hududini 33,0 mln. kv.km. 

ga yetkazdi. 

Bo’lib olingan dunyoni qayta bo’lib olish uchun bo’lgan kurash birinchi 

jahon urushiga (1914-1918) olib keldi. Mustamlaka qaramligining shakllari 

o’zgardi. Buyuk Britaniya tarkibidagi beshta rivojlangan ishlab chiqarish 

munosabatlari ko’chirma qilingan – mustamlakalar dominon maqomiga ega bo’ldi. 

Xitoy, Eron, Turkiya amalda yarim mustamlaka hududlar bo’lib qoldi. XIX asr 

oxiri XX asr boshlarida dunyo iqtisodiy jihatdan ham ta’sir mintaqalariga bo’lib 

olindi. Iqtisodiy jihatidan rivojlangan mamlakatlar AQSH, Yevropa mamlakatlari 

bo’lsa, Osiyo, Afrika, Lotin Amerikasi, Avstraliya va Okeaniya mustamlaka va 

qaram hududlar bo’lib qoldi. 

Ayni vaqtda, bu hududlar rivojlangan mamlakatlarning agrar xom ashyo 

rayoniga aylandi. Bu mamlakatlar oziq-ovqat qishloq xo’jalik mahsulotlari 

yetkazib berishdan tashqari arzon ishchi kuchi yetkazib beradigan rayon va tayyor 

mahsulotlar sotiladigan bozor ham edi. Bir qator mamlakatlarda qishloq xo’jalik 

ixtisoslashuvi monokulьturaga (yakka hokimlikka) asoslanib qoldi. SHuningdek, 

Kanada, Argentina, Avstraliya, Yangi Zellandiya, JAR mamlakatlari ham oziq-

ovqat, xom ashyo yetkazib beruvchi mintaqaga aylanadi. 

XX asrning 20-90 yillari va XXI asr busag’asida dunyo siyosiy kartasi va 

jahon xo’jaligida muhim miqdor va sifat o’zgarishlari yuz berganligi bilan ajralib 

turadi. Dunyo siyosiy kartasidagi o’zgarishlar: 

a) 1917 yil Rossiyada oktyabr to’ntarishi bilan bog’liq jahonning ikki 

ijtimoiy-iqtisodiy tuzumga bo’lib yuborilishi; 

b) 1939-1945 yillardagi ikkinchi jahon urushi oqibatida Yevropa siyosiy 

kartasida Germaniyaning uchga (GFR, GDR va G’arbiy Berlin) bo’linishi; 

SHarqiy Yevropada xalq demokratiyasi shaklidagi davlatlarning (PXR, CHSSR, 

VXR, RSR, BXR, YuSFR, AXDR, GDR, Osiyoda – XXR, KXDR, VSR) Lotin 

Amerikasida esa 1959 yil Kuba, 1970 yil o’rtalaridan LXDR ning yuzaga kelishi; 

v) XX asr 50-yillarning o’rtalaridan mustamlaka va qaram hududlarda 

mustaqillik uchun kurashning kuchayishi oqibatida Osiyo, Afrika va Lotin 

Amerikasi, Okeaniya hududida 120 dan ortiq mustaqil davlatlarning yuzaga kelishi 

va taraqqiyot yo’liga kirishi bu mamlakatlar dunyo siyosiy kartasida umumiy nom 

bilan “rivojlanayotgan mamlakatlar” deb yuritilishi; 

g) XX asrning 80-yillari o’rtalardan boshlab sotsialistik tuzumning ijtimoiy-

iqtisodiy tizim sifatida tanazzulga yuz tutishi, avvalo SHarqiy Yevropa 

mamlakatlarida, so’ngra 90-yillarning boshlarida sobiq Ittifoq hududida sifat 

jihatidan yangi mustaqil davlatlar – Polsha, CHexiya, Slovakiya, Vengriya, 

Ruminiya, Bolgariya, Albaniya, Serbiya, CHernegoriya, (Serbiya va CHernegoriya 

birgalikda Yugoslaviya ittifoqini tashkil qildilar), Sloveniya, Xorvatiya, Bosniya 

va Gertsegovina hamda Latviya, Litva, Estoniya, Belarus, Moldova, Gruziya, 

Ozarbayjon, Armaniston, Qozog’iston, Qirg’iziston, Tojikiston, O’zbekiston va 

Turkmanistonning tashkil topishi va jahon hamjamiyatiga qo’shilishi hamda 

Germaniyaning yagona davlat sifatida birlashuvi; 

d) Yaqin SHarqda Isroil-Falastin muammosining bosqichma-bosqich hal 

qilish jarayonining boshlanishi (1993-1999 yillar) bilan bog’liq. SHuningdek bu 

bosqichdagi asosiy iqtisodiy va ijtimoiy o’zgarishlar: 

1. Sanoatning bir qator tarmoqlari, chunonchi, elektro-energetika, neftь, 

alyuminiy eritish, samolyotsozlik, plastmassa ishlab chiqarish, transport tizimida – 

avtomobil, havo, quvur, aloqada-radio tez rivojlandi. Qishloq xo’jaligi intensiv 

taraqqiyot yo’liga kirdi. 

2. 50-yillardan boshlab jahon xo’jaligida muhim sifat o’zgarishlarga olib 

kelgan ilmiy-texnika inqilobi (ITI) boshlandi. ITI jamiyatning yoqilg’i-energetika 

asosiga, mehnat vositalari, mehnat predmetlari va ishlab chiqarish texnologiyasiga 

kuchli ta’sir ko’rsatdi va muhim sifat o’zgarishlari yuz berdi. 

3. ITI jahon xo’jaligida muhim tarmoq o’zgarishlarga olib keldi. Tarmoq 

tarkibida makro o’zgarishlar sanoatni moddiy ishlab chiqarishning barqaror va 

samarali sohasiga aylanishi, noishlab chiqarish sohalari hissasining barqaror ortib 

borishi va qishloq xo’jaligi hissasining qisqarish jarayoni boshlandi. 

4. ITI ishlab chiqarish kuchlarining hududiy joylashishiga kuchli ta’sir etdi. 

Ishlab chiqarish kuchlarining joylashishidagi “an’anaviy” omillar bilan bir qatorda 

hududiy integratsiya, tabiiy resurslar, mehnat resurslari (“aql oqimi”) radio-

elektronikada (ayollar mehnatidan keng foydalanish), transport, infrastruktura, fan, 

talab va ekologik omillarning roli kuchayganligi bilan ajralib turadi. 

Ayni vaqtda aholi ko’payishining tezlashuvi (demografik portlash) 

urbanizatsiya jarayonining kengayishi, mehnat jarayonining chuqurlashuvi, mehnat 

resurslari tarkibidagi jiddiy o’zgarishlar va etnik jarayonlar rivojlandi. 

Yangi va eng yangi davr geografiyasining asosiy xususiyatlari. Bu 

davrda geografiya fanining rivojlanishi davr (xalq xo’jaligining) talabidan  kelib 

chiqdi. Ayniqsa texnika va ilm-fanning taraqqiyoti ijobiy ta’sir etdi. 

 Geografiya majmuali fanlar tizimiga aylandi. Ham iqtisodiy, ham tabiiy 

geografiya barobariga rivojlandi. Bu borada  iqtisodiy  geograf N.N.Baranskiyning 

xizmatlari katta.  

Tabiy geografiya rayonlar va komponetlarni  o’rganish yo’nalishlari 

bo’yicha rivojlana boshladi. 

 Geografik ilmiy  tadqiqot institutlari va tashkilotlari tashkil topdi. Natijada 

fanning  ilmiy-nazariy, metodologiyasi va amaliy asoslari bo’yicha tizimli  ishlar 

olib borish yo’lga qo’yildi. Tadqiqotlar geografiya fanini turdosh fanlarga  yanada 

yaqinlashtirdi. Jumladan fizika,  kimyo, biologiya, astronomiya, geologiya va 

boshqalar bilan. Masalan, V.I.Vernadskiy va uning o’quvchisi B.B.Polinov, 

keyinchalik B.P.Perelman landshaftlar geokimyosini, V.V.Shuleykin landshaftlar 

fizikasini rivojlantirdilar. A.A.Grigorьev zonallik  qonuniyatida issiqlik va 

namlikning  nisbatining ahamiyatini asosladi. Paleogeografik, biogeografik 

(V.N.Sukachev), okeanografik (L.A.Zenkevich), landshaftshunoslik (L.S.Berg, 

N.A.Solntsev) yo’nalishlari jadal suratlar bilan  rivojlandi. 

 Tabiiy geografiya hozirgi paytda xalq xo’jaligining turli tarmoqlariga xizmat 

qilmoqda. Jumladan, mustaqil O’zbekistonda geografiya fani komponentlarni 

tadqiq etish va tabiatni kompleks (landshaft) o’rganish yo’nalishlarida 

rivojlanmoqda. Tabiiy geograflar geosistemalarning o’tmishi, hozirgi holati, 

istiqboldagi taraqqiyotini o’rganish, imkoniyatini baholash, rivojlanishini 

boshqarish kabi dolzarb  muammolar ustida ishlamoqdalar. 

 Bu borada professorlardan N.A.Kogay, L.N.Babushkin, A.A.Rafiqov, 

A.Abdulqosimov, L.Alibekovlar, dotsentlardan SH.S.Zokirov, P.G’ulomov, 

A.Zaynutdinov, I.K.Nazarov, I.Hasanov, A.Sultonov va boshqalar samarali mehnat  

qildilar. Geografiya tarixini  mukammal bilgan nazariyotchi olimlardan prof. 

Z.SH.Akramov, M.K.Qoraxonov, A.Soliyev,  R.U.Raximbekov, A.G.Azatyan, 

dotsent A.L.Yugaylarning xizmatlari katta. 

 Iqtisodiy geograflarimizdan professorlardan, O.B.Otamirzaev, A.Qayumov, 

B.A.Kamolov, Y.Ahmadaliyev va boshqalar geografiya fanining nazariy va amaliy 

asoslarini mustahkamlashda faol bo’lmoqdalar. 

Savollar va topshiriqlar: 

1. Qadimgi yoki antik davr geografiyasining asosiy hususiyatlari. 

2. O’rta asrlar geografiyasi geografiya ilmining rivojlanishi. 

3. Buyuk geografik kashfiyotlar deganda nimani tushunasiz? 

4. Buyuk geografik kashfiyotlarning jahon iqtisodiyoti rivojidagi ahamiyati.  

5. Buyuk Ipak yo’lining O’rta Osiyoning rivojlanishidagi roli.  

6. Evropa mamlakatlarida sanoat inqilobi va uning turli mintaqalarning 

iqtisodiy rivojlanishiga ta’siri. 

7. Geografiya fanining rivojlanishining yangi davri. 

8. Rossiya geografiya fanining yuksalishiga kimlarning xissasi katta? 

9. Eng yangi davr geografiyasining asosiy xususiyatlari. 

Test savollari 

1. Antik davr geografiyasining asosiy xususiyatlari nimadan iborat? 

A) Geografiya mustaqil fan sifatida e’tirof etildi 

B) Geografik fanlar tizimi vujudga keldi 

C) Buyuk geografik kashfiyotlar sodir bo’ldi 

D) Dastlabki geografik bilimlar shakllana bordi 

 

2. 1497-98 yillarda Afrikani janubdan aylanib o’tib Hindistonga borgan 

sayyohni aniqlang? 

A) Vasko da Gama  B) D.Livingston 

C) V.Vavilov  D) A.Nikitin 

3. A.Vegener tomonidan qanday gipoteza ishlab chiqilgan? 

A) Okeanlardagi suvlarning paydo bo’lishi  

B) Quruqlikning paydo bo’lishi 

C) Materiklarning gorizontal siljib yurishi 

D) Insonning paydo bo’lishi 

4. Buyuk geografik kashfiyotlar davri kim tomonidan boshlab berildi? 

A) X.Kolumb  B) A.Nikitin 

C) D.Livingston  D) V.Vavilov 

5. Geografik bilimlarning rivojiga ulkan hissa qo’shgan o’zbek olimni 

belgilang? 

A) Ibn Sino  B) Navoiy 

C) Farobiy  D) Beruniy 

6. “Quruqlik Magellani” nisbati kimga tegishli? 

A) Aleksandr Gumbolьd 

B) Mikluxo-Maklay 

C) Afanasiy Nikitin 

D) Vasko da Gama 

7. IX-XII asrlarda Markaziy Osiyo ilm-faniga hissa qo’shgan olmlar 

qatorini aniqlang? 

A) Beruniy, Fitrat, CHo’lpon, Behbudiy, Xorazmiy, Farobiy; 

B) Beruniy, Fitrat, Ibn Sino, Farg’oniy, Xorazmiy, Farobiy; 

S) Beruniy, Zamaxshariy, Ibn Sino, Farg’oniy, Xorazmiy, Farobiy; 

D) Beruniy, Fitrat, Usmon Nosir, Behbudiy, Xorazmiy, Farobiy. 

8. Al-Xorazmiyning geografiya faniga oid asari qanday nomlangan? 

A) “Kitob al-suratil arz”;  B) “Jo’g’rofiya”; 

S) “Sayohatnoma”;    D) “Hudud ul-olam”. 

9. Sanoat inqilobi dastlab qaysi mintaqada yuz berdi? 

A) AQSH da   B) Yevropada 

S) Osiyoda   D) Afrikada 

10. Frantsuz geografi Eliza Reklyu yirik geografik asarlari nechta? 

A) Ikkita  B) Uchta 

S) To’rta  D) Beshta 

Reja: 

6.1. Aholi geografiyasi iqtisodiy geografiyaning muhim va alohida tarmog’i 

ekanligi. 

6.2. Aholi geografiyasining tuzilishi 

6.3. Aholi geografiyasining muhim tushunchalari 

6.4. Aholi dinamikasi. Aholi takror barpo bo’lishining an’anaviy tipi 

6.5. Demografik portlash fenomeni. Aholi takror barpo bo’lishining 

zamonaviy tipi. Aholi sonining tez ko’payib borishi xavf soladimi? 

 

Tayanch so’zlar: aholi joylashuvi, tug’ilish, o’lim, tabiiy ko’payish, 

konsolidatsiya, assimilyatsiya, til oilasi, demografik siyosat, migratsiya, mehnat 

resurslari. 

 

«Aholi» tushunchasi ko’proq aholi geografiyasi, iqtisodiyot, tibbiyot kabi 

ijtimoiy (gumanitar) sohalarda qo’llanilib, u ma’lum bir hududda yashovchi 

kishilarning birligini anglatadi. Masalan, Chust tumani aholisi, Namangan aholisi, 

O’zbekiston aholisi, Dunyo aholisi va h.k. Ko’rinib turibdiki, bu yerda nisbatan 

kattaroq hudud nazarda tutilmoqda, kichik hududlarda yashovchi kishilarning 

birligini, hududiy umumiyligini «sotsium» tushunchasi ifodalaydi va u sotsiologiya 

fani uchun xos (o’zbek tilida bu jamoa, mahalla axli ma’nosiga mos keladi). 

Sotsiologiya esa ma’lum yoshdagi shaxs, millat, kasb egalarini odatda kichik 

hududlar doirasida tadqiq qiladi. 

Tarix va etnografiyada «xalq» tushunchasi qo’llaniladi, muayyan bir 

ma’muriy hudud iqtisodiyoti «xalq xo’jaligi» atamasi bilan tavsiflanadi. 

SHuningdek, biologiya, psixologiya, tibbiyot kabi fanlarda odam, inson 

tushunchalari ko’proq uchraydi. 

Aholi - jamiyatning asosiy ishlab chiqaruvchi kuchi. Aholisiz ishlab 

chiqarishning O’zi ham, fan va texnikaning rivojlanishi va mavjudligi ham bo’lishi 

mumkin emas. SHu bilan birga aholi sanoat, qishloq xo’jaligi maxsulotlarning, 

transportning va xizmat kursatish sohasi xilma-xil tarlarining asosiy istemolsidir. 

SHu sababli aholining soni har bir mamlakat uchun muhim omil hisoblanadi. 

AQSH lik olim Dr Christion Sawyer aholi va demografiya masalalriga 

quyidagicha ta’rif bergan ta’rif bergan1. 

                                                           
1 Dr Christion Sawyer ap* Human geography crash course.  Printed in the United States of America.  

Green Edition. -2012.. 37-P. 244 

6-mavzu: Aholi geografiyasi 

  A)Demografiya asoslari 

1. Demografiya inson populatsiyasini o`rganishdir. 

2. Geograflar aholining hududiy tarqalishi va ularning ko`chishlarini 

o`rganishda demografik taxlillardan foydalanishadi. 

3. Mamlakat aholisining yosh tarkibi, ijtimoiy va etnik tarkibi va o`sish 

sur`ati uning sog`lom bo`lishiga ta`sir ko`rsatadi. 

B)Aholining hududiy joylashuvi. 

1. Aholining hududiy joylashuvi  aholining yer yuzasi bo`ylab 

taqsimlanishida o`ziga xos shakllarni hosil qilgan. 

2. Insoniyat tarixi davomida aholi notekis taqsimlangan.  

3. Aholi  ko`pincha suv havzalari va haydaladigan yerlar kabi hayot 

bilan ta`minlaydigan resurslar atrofida to`planadi. Kam o`zlashtirilgan hududlarda  

misol uchun sahrolarda aholi kam  yashaydi. 

a) Jami aholining deyarli 75%i  yer yuzasining faqat 5%i da yashaydi 

b) Yer shari aholining taxminan 50%i shaharlarda va qolgan yarmi 

qishloqlarda yashaydi. 

c) Bu aholi joylashuvidagi hududiy farqlar insoniyat tarixining ko`p 

davrida asosan shahar joylarda emas balki qishloqlarda yashaganligini aks ettiradi. 

C) Global aholi taqsimlanishi 

1. Dunyo aholisining deyarli 80%i  Lotin Amerikasi, Afrika va Osiyodagi 

rivojlanayotgan davlatlarda yashaydi. 

2. 1 mlrd dan ko`proq bo`lgan aholisi bo`lgan davlatlar faqat 2 ta: Xitoy va 

Hindistondir. 

3.Aholining eng yuqori hududiy konsentratsiyasi Sharqiy Osiyo 

(Xitoy,Yaponiya, Tayvan, Shimoli va Janubiy Koreya) da tashkil topgan. 

4.Aholining ikkinchi yuqori konsentratsiyasi Janubiy Osiyo (Hindiston, 

Bangladyosh, Shri-Lanka,Pokiston)  davlatlarida tarkib topgan. 

5. Aholining uchinchi yuqori konsentratsiyasi Yevropada Atlantika 

okeanidan Ural tog`larigacha bo`lgan mintaqadadir2. 

 Taraqqiyot jarayonida aholining shaxsiy iste’moli bilan birga aholining o’zi 

ham takror barpo qilinadi, ya’ni kishilar avlodlari tarbiyalanadi, voyaga 

yetkaziladi. Shuning uchun ham aholini geografik jihatdan o’rganayotganda uch 

narsaga e’tibor berishimiz kerak: 

 1. Aholi moddiy boylik ishlab chiqaruvchi kuch, barcha moddiy ne’matlarni 

yaratuvchisi. 

 2. Aholi ishlab chiqarilgan ijtimoiy mahsulotlarni ma’lum qismini 

iste’molchisi. 

3. Aholi butun ijtimoiy takror ishlab chiqarish jarayonini asosiy qismi bo’lib, 

o’zi ham takror barpo qilinishi zarur. 

                                                           
2 Dr Christion Sawyer ap* Human geography crash course.  Printed in the United States of America.  

Green Edition. -2012.. 37-P. 244 

Har qanday iqtisodiy geografik muammolarni hal qilishda aholiga xos 

bo’lgan shu xususiyatni o’rganish zarur. SHuning uchun ham aholi geografiyasi 

iqtisodiy geografiyaning tarkibiy qismidir. 

Aholi geografiyasi iqtisodiy geografiyaning bir tarmog’i bo’lishi bilan birga 

boshqa tarmoqlar sanoat geografiyasi, transport geografiyasi, qishloq xo’jaligi 

geografiyasi orasida alohida o’rin tutadi.  

Aholi geografiyasi aholining tarkibi, dinamikasi va joylashuvidagi regional 

farqlarki, bu farqlarni vujudga keltiradigan qonuniyatlarni, aholi punktlarining 

hududiy tizimlarini va ularning rivojlanish qonuniyatlarini o’rganadi.SHuningdek 

aholi geografiyasi aholining yer shari bo’yicha, ayrim davlatlar hamda rayonlar 

bo’yicha xarakatini o’rganadi. 

Aholi geografiyasining muhim tushunchalaridan biri - aholining hududiy 

joylashish formalaridir. 

Aholi geografiyasining yana bir muhim tushunchasi - aholining funktsional 

gruppaga bo’linishi. Aholi uchta funktsional gruppaga bo’linadi: 

1. Moddiy ishlab chiqarish tarmoqlarida ishlovchilar - (sanoat, qishloq 

xo’jaligi va transport). 

2. Xizmat doirasi sohasida ishlovchilar (savdo, maorif, sog’liqni saqlash, 

kommunal xo’jalik, shahar transporti xodimlari). 

3. Ijtimoiy ishlab chiqarishda ishtirok etmaydiganlar (bolalar, uy 

bekalari,qariyalar) 

Undan tashqari aholining migratsiyasi bilan bog’liq bo’lgan ham bir qancha 

qonuniyatlar bor. 

Aholi geografiyasi quyidagi yo’nalishlarga bo’linadi: 

1. Aholi tarkibi va uning takror barpo qilinishidagi geografik farqlar va bu 

farqning sababini o’rganish; 

2. Mehnat resurslari va ulardan foydalanishdagi geografik farqlarni 

o’rganish; 

3. Aholining hududiy taqsimlanishi va ularning harakatini o’rganish; 

4. Aholi punktlari va ularning hududiy tizimini o’rganish; 

5. Aholining madaniyati va turmush sharoitidagi farqlarni va ularning 

sababini o’rganish; 

6. Tarixiy aholi geografiyasi. O’tgan tarixiy davrlarning aholi geografiyasini 

o’rganish. 

7. Aholini xaritaga tushirish. 

Aholi geografiyasining o’z tadqiqotlari jarayonida aloqa qiladigan, bevosita 

bog’liq holda tadqiqot olib boradigan fanlarni ikki guruhga bo’lish mumkin: 

1) Geografiya fanlari tizimi. Aholi geografiyasi xo’jalik tarmoqlarini 

joylashtirish qonuniyatlarini ishlab chiqishda bevosita tabiiy geografiya bilan, 

aholi salomatligi ishlab chiqarish kuchlarining to’g’ri joylashtirishda, aholi tibbiy 

xizmatni tashkil etishda tibbiyot geografiyasi bilan shuningdek xizmat doirasi 

geografiyasi, turizm geografiyasi iste’mol geografiyasi, tarixiy geografiya va 

kartografiya yo’nalishlari bilan uzviy aloqada rivojlanadi. 

2) Demografiya va etnografiya. Bu fanlar aholi geografiyasi bilan 

chambarchas va har tomonlama aloqada bo’lgan fanlar hisoblanadi. CHunki bu 

fanlar ham bevosita aholi geografiyasi singari aholini o’rganadi. Lekin ushbu 

fanlar aholini har qaysisi o’z nuqtai nazaridan kelib chiqqan holda o’rganadilar. 

Masalan, demografiya aholining soni, takror barpo bo’lish qonuniyatlari va 

omillarini o’rgansa, 1) etnografiya- halqlarning turmushi va madaniyati, vujudga 

kelishi va madaniy-tarixiy aloqalarini o’rganadi. SHunday qilib aholi geografiyasi 

va demografiya hamkorlikda hal etilishi mumkin bo’lgan muammolarni 

demografiya o’rganadi. Halqlarning geografik tarqalishini esa etnografiya 

o’rganadi. 3) Antropologiya; sotsiologiya, iqtisod bo’lishi, kishi organizmining 

evolyutsiyasi va undagi jismoniy o’zgarishlarning qonuniyatlari, shuningdek 

irqlarning vujudga kelishi va geografiyasi aholi mehnat faoliyati turmush sharoiti 

va madaniyatida hududiy xususiyatlarni o’rganar ekan antropologiya bilan 

munosabatda bo’ladi. 

Aholi geografiyasi aholi migratsiyasi, tabiiy o’sishi, talab va ehtiyojlarini 

aniqlashda sotsiologiyaga murojjaat etsa, mehnat resurslari, ularning joylashish 

xususiyatlarini o’rganishda esa iqtisod fani bilan bog’lanadi.  

Aholini dastlabki ro’yxatga olish, qadimgi Gretsiyada, Vavilonda, 

Mesopatamiyada, Rim va Xitoy va Yaponiya va Yegipetda o’tkazilgan. Lekin bu 

aholi ro’yxatlarini o’tkazishdan maqsad aholidan soliq yig’ish ya’ni boj olish, 

hamda harbiy yurishlar uchun erkaklar sonini aniqlash bo’lgan. SHuning uchun 

ham faqat  erkaklar ro’yxatga olingan. CHunki u paytlarda oilada, jamiyatda 

erkakning iqtisodiy o’rni yuqori bo’lgan va soliq to’lashda faqat erkaklar 

qatnashgan, xolos. 

Eng qadimgi aholi ro’yxatlari (tsenzi), eramizdan oldingi VI- asrda Qadimgi 

Rimda imperator Servi tull davrida o’tkazilgan. Bu aholi ro’yxatlari 510 yillarda 

boshlab, har 5 yilda muntazam o’tkazilib turgan. Unda oila boshliqlari o’zi haqida, 

shu bilan birga oila a’zolari va mol-mulklari xaqida ma’lumot berganlar. 

Feodalizm davrida esa kichik-kichik davlatlar paydo bo’lishi, ularni 

parchalanishi natijasida aholining muntazam ro’yxati o’tkazilmagan. Faqat alohida 

sharoitlarda ba’zan yoppasiga tarqalgan epidemiyalardan, urushlardan keyin 

qancha aholi kelganligini bilish maqsadida aholi ro’yxatga olingan. 

XVIII-asrning o’rtalarida milliy davlatlarni paydo bo’lishi, kapitalistik 

munosabatlarni rivojlanishi bilan aholi xaqida mukammalroq ma’lumotlarga talab 

ortib boradi va aholi o’rtasida qator ro’yxatlar o’tkaziladi. Lekin bu ro’yxatlar ham 

hamma aholini, uning barcha ijtimoiy-demografik guruhlarini qamrab olmaydi. 

Ular ham ba’zi territoriyalarda soliq to’lovchilarni , harbiy xizmatga yaroqli aholi 

miqdorini aniqlash maqsadida o’tkaziladi. 

Mukammal aholi ro’yxati o’tkazishning o’z ilmiy qonun qoidalari 

mavjuddir. Bunday aholi ro’yxati aholining hammasini ya’ni yangi tug’ilgan 

chaqaloqdan boshlab to eng keksa guruhgacha , qamrab olishi kerak. Birinchi ana 

shunday, mukammal aholi ro’yxati birinchi marta 1790 yili AQSH da, 1801 yili 

Frantsiya, Daniya, Norvegiyada, Buyuk Britaniyada o’tkazildi. Lekin bu aholi 

ro’yxatlari ham juda oddiy bo’lgan va uzoq muddatga cho’zilgan. Masalan, 

birinchi Amerika aholi  ro’yxati (tsenzi) 18 oyga cho’ziladi. 

XIX asrga kelib aholini o’rganish juda kengaydi. Statistika fan sifatida 

taraqqiy etdi. Qator Yevropa davlatlarida statistik tashkilotlar tuzildi. Aholini 

ro’yxatga olish ilmiy dasturlar asosida olib borildi. 1870-1879 yillarda dunyoda 48 

ta aholi ro’yxati o’tkazildi. 1880 yillarda - 54, 1890 yillarda - 57 ta 19 asrning 

oxirida dunyo aholisini 21 % i ro’yxatga olingan bo’lsa, XX asr boshida - 64 % 

aholi ro’yxatga olindi. 

Ikkinchi jahon urushidan keyin aholini ro’yxatga olish yana ham rivojlanib 

ketdi. 1945 - 1954 yillarda - 151 davlatda 1965 - 1974 yillarda - 179 davlatda, 

aholi ro’yxatdan o’tkazildi. Hozirgi paytda dunyodagi deyarli barcha davlatlarda 

aholi ro’yxati o’tkazildi. Faqat ba’zi bir rivojlanayotgan davlatlarda, iqtisodiy, 

siyosiy sabablarga ko’ra aholi ro’yxati o’tkazilmaydi. 

Bugungi kunda barcha davlatlarda aholi va uni ijtimoiy demografik 

guruhlarining demografik taraqqiyotini o’rganish uchun statistik ma’lumotlar 

mavjuddir. Aholi ro’yxatlari ilmiy asoslangan dasturlar orqali  juda keng, 

mavzularni qamrab olgan holda, har 5-10 yillarda o’tkazilib turiladi. Hozirgi 

davrda o’tkazilgan, aholi ro’yxati ma’lumotlari shu qadar keng doirada 

to’planganki, ular asosida aholini va ijtimoiy -demografik guruxlarning faqat 

miqdorini emas, balki ularning sifatiy ko’rsatkichlarini, ya’ni ma’lumoti, oilaviy 

holati, ijtimoiy ahvoli va boshqa xarakterlarini ham o’rganish mumkin. Olingan 

ma’lumotlar EVM lar yordamida har bir yo’nalishlar bo’yicha alohida o’rganilib, 

statistik yilnomalar tayyorlab boriladi. 

Dunyodagi barcha davlatlar qatori O’zbekistonda ham aholini ro’yxatga 

olish o’z tarixiga va xususiyatlariga egadir. 

Aholi ko’payishi va uning omillarini o’rganishda sotsiologik tadqiqotlar 

o’tkazish ham muhim ahamiyatga molikdir. Unda har bir xudud, millat va ijtimoiy 

guruxlarda  mavjud demografik muammolarni aniqlash maqsadida mutaxassislar 

tomonidan maxsus so’rovnomalar tuzilib, aholiga tarqatiladi yoki ushbu 

guruhlarda mutaxassislar ishtirokida suhbatlar olib boriladi.  Sotsiologik uslubda 

tadqiqot olib borish asosan, XX asrdan boshlab rivojlana boshladi. O’zbekistonda 

ham 1960-1970 yillardan boshlab aholi ko’payishi va boshqa demografik 

masalalarni mukammal o’rganish maqsadida qator sotsiologik tadqiqotlar 

o’tkazilgandir. Bu borada respublikada Mirzo Ulug’bek nomli ToshDU 

aholishunoslik laboratoriyasi asosiy ilmiy -markaz bo’lib, faoliyat ko’rsatgandir. 

Aholi soni ko’payishi va uning omillarini o’rganishda sotsiologik tadqiqotlar 

o’tkazish ham muhim ahamiyatga molikdir. Unda har bir hudud, millat va ijtimoiy 

guruhlarda mavjud demografik muammolarni aniqlash maqsadida mutaxassislar 

tomonidan maxsus so’rovnomalar tuzilib, aholiga tarqatiladi yoki ushbu 

guruhlarda mutaxassislar ishtirokida suhbatlar olib boriladi. Sotsiologik uslubda 

tadqiqot olib borish asosan, XX asrdan boshlab rivojlana boshladi. O’zbekistonda  

ham 1960-1970 yillardan aholi ko’payishi va boshqa demografik masalalarni 

mukammal o’rganish maqsadida qator sotsiologik tadqiqotlar o’tkazilgan. Bu 

borada Respublikada M.Ulug’bek nomli ToshDU Aholishunoslik laboratoriyasi 

asosiy ilmiy-markaz bo’lib faoliyat ko’rsatganligini alohida ko’rsatish o’rinli. 

Aholining takror barpo bo’lishi. Insoniyat taraqqiyoti davomida hamisha 

avlodlar almashinuvi jarayoni davom etib kelgan. Har yili qandaydir sabablarga 

ko’ra vafot etgan aholi o’rnining yangidan, dunyoga kelgan avlod hisobiga 

to’ldirilib borishi aholining takror barpo qilinishi deyiladi. Tug’ilganlar soni 

o’lganlar sonidan ortiq bo’lgandagina aholi soni oshib, ko’payib boradi. Bu esa 

jamiyat taraqqiyoti uchun muhimdir.  

Aholini takror barpo bo’lishi asosan ikki demografik jarayonlar -tug’ilish va 

o’limga bog’liqdir. 

Tug’ilish-biologik jarayon. Lekin u ijtimoiy -iqtisodiy muhit ta’sirida 

o’zgarib boradi. Ma’lumki, insoniyat o’z tarixiy taraqqiyoti davomida bir nechta 

ijtimoiy-iqtisodiy bosqichlarni bosib o’tdi va tug’ilish darajasi jamiyat 

taraqqiyotining hamma bosqichlarida ham bir xil bo’lavermagan. Kapitalistik 

tuzumgacha mavjud bo’lgan davrlarda tug’ilish biologik xarakterga ega bo’lgan, 

ya’ni cheklanmagan. Avvalo, shuni aytib o’tish kerakki, quldorlik tuzumi davrida 

ham, feodalizmda ham ko’p bolalikdan har bir oila va shu bilan birga jamiyat ham 

manfaatdor edi. Nega shunday? CHunki oilada bolaning iqtisodiy roli juda katta 

edi. Ko’pgina mamlakatlarda oila yumushlarida, hunarmandchilikda, 

dehqonchilikda va chorvachilikda bolalar mehnatidan foydalanilgan. Oiladagi 

iqtisodiy daromadning bir qismi bevosita bolalar mehnati orqali hosil qilingan. 

Demak, bola mehnati milliy daromadning ma’lum ulushini tashkil etgani sababli, u 

jamiyat tomonidan ham qo’llab-quvvatlangan. Hatto, ba’zi davlatlarda, masalan, 

Rossiyada dehqonlarga ishlash uchun beriladigan yer ham bolalar soniga qarab, 

taqsimlanadi. Bunday sharoitda o’z-o’zidan ko’rinib turibdiki, har bir oila bolalar 

sonini ko’paytirishdan manfaatdor bo’lgan.  

Kapitalistik ishlab chiqarish usulining vujudga kelishi bilan  sanoat tez 

rivojlana boshladi, yangi-yangi shaharlar paydo bo’ldi. Ko’pchilik aholi  ish qidirib 

qishloqdan shaharlarga ko’chib kela boshladi. SHahar aholisining o’sib borishi 

natijasida bir tomondan shaharlarda turar joy, oziq-ovqat muammolari kelib 

chiqqan bo’lsa, ikkinchi tamondan fan- texnika taraqqiy etib, ishsizlik vujudga 

keldi. Uchinchidan, kapitalistik ishlab chiqarishda ayollar va bolalar mehnatiga 

juda  kam haq to’lanar edi. Jamiyatda bunday o’zgarishlar oilada bolalar sonini 

cheklashga, tug’ilishning qisqarishiga olib keldi. Aholisining asosiy qismi 

shaxarlarda yashovchi Yevropa mamlakatlarida tug’ilish ayniqsa kamayib ketdi., 

Er yuzida tug’ilishning kamayish jarayoni, asosan, XVIII asrning ikkinchi 

yarmida g’arbiy Yevropa davlatlarida boshlanib, keyinchalik AQSH, Kanada, 

Avstraliya va Yaponiyaga tarqaldi. Ayniqsa, iqtisodiy jihatdan taraqqiy etgan 

davlatlarda tug’ilish tez kamaya boshladi. Bu davlatlarda agar XVIII asrning 

ikkinchi yarmida har ming kishi hisobiga 38 ta bola tug’ilgan bo’lsa, oradan sal 

kam ikki yuz yil o’tgach, ya’ni XX asrning oxirgi choragida bu ko’rsatkich 16ni 

tashkil etdi. Boshqacha qilib aytganda, ikki yuz yil davomida tug’ilish 2 martadan 

ko’proq qisqargan. Xuddi ana shu davrlar uchun rivojlanayotgan davlatlardagi 

tug’ilishni qiyoslaydigan bo’lsak, boshqacha ahvolning guvohi bo’lamiz. Ularda 

1750-1800 yillarda har ming kishi hisobiga 41 tadan bola tug’ilgan va 1970-1990 

yillarda esa har 1000 kishi hisobiga tug’ilgan bola 34ni tashkil qilgan. Demak, 

rivojlanayotgan mamlakatlarda tug’ilishning kamayishi nisbatan sekin borgan. 

 1970-1990 yillar davomida tug’ilishning eng tez kamayishi Osiyoga 

mansub. Osiyoning eng yirik davlatlari-Xitoy va Xindistondir. Xitoyda oilada 

bolalar sonini cheklash davlat dasturiga kiritilgan. 1970 yillardan boshlab aholi 

o’rtasida tug’ilishni kamaytirish uchun qator tadbirlar qo’llana boshladi. Natijada, 

Xitoyda tug’ilish keskin kamaydi. BMT ma’lumotlariga qaraganda, 1970-1974 

yillarda Xitoyda har bir ayol o’zining farzand ko’rish davrida o’rtacha 4,8 va 1986-

1990 yillarda esa 2.1 tadan farzand ko’rgan. Bu mamlakatda 2000 yilga borib 

tabiiy o’sishni nolga tushirish mo’ljallangan. 

 Hindistonda ham tug’ilish davlat tomonidan nazorat qilinadi. Oilada bolalar 

sonini cheklash davlat dasturiga kiritilgan. Bu masala yuzasidan bir qancha 

tashkilotlar maxsus tadqiqot olib boradilar. Ular jumlasidan, Oilani rejalashtirish 

uyushmasi, Hindiston tibbiyot uyushmasi, Hindiston Qizil yarim oy jamiyati kabi 

tashkilotlar kiradi. Hindistonda tug’ilishning kamayishiga aholi savodlilik 

darajasining oshishi ham ta’sir etmoqda. Masalan, 1971 yili Hindiston aholisining 

29,4 foizi savodli edi; hozirgi davrda 40 foizga yaqini savodlidir. Tug’ilishni 

nazorat qilish hamda halqning savodlilik darajasini ko’tarish, tibbiyotni 

rivojlantirish natijasida Hindiston davlati tug’ilishni ancha kamaytirishga erishdi. 

Masalan, 1970-1990 yillarda har bir ayolning o’z farzand ko’rish davri davomida 

ko’rgan farzandlar soni 5.4 dan 3.3 ga kamaydi. Hindistonlik aholishunoslarning 

fikriga qaraganda, 2001 yilga borib har bir hind oilasida o’rtacha 2 tadan farzand 

bo’ladi. 

 Ma’lumki, Osiyo aholisining 70 foizdan ko’prog’ini Xitoy va Hindiston 

aholisi tashkil etadi. SHuning uchun ham Xitoy va Hindistonda tug’ilishning 

kamayishi butun Osiyo bo’yicha tug’ilish ko’rsatkichiga ta’sir qildi. 1970-1990 

yillarda tug’ilish bu yerda deyarli 40 foizga kamaydi xolbuki, xuddi shu davrda 

tug’ilish Xorijiy Yevropada 16 foizga, Avstraliya va Okeaniyada 19 foizga, 

Afrikada esa 5 foizga kamaygan, xolos. Tug’ilishning kamayib borishi sobiq SSSR 

tarkibidagi halqlarda ham kuzatiladi.  

XIX asr oxirlariga qadar sobiq Ittifoq hududida yashovchi barcha halqlarda 

tug’ilishning juda yuqoriligi kuzatilgan. Masalan, farzand ko’rish davriga-dunyo 

bo’yicha ayollarning 15-49 yosh davri qilingan har ming kishiga nisbatan tug’ilgan 

bolalar soni 1861-1865 yillarda 50,7 tani tashkil qilgan bo’lsa, 1911-1913 yillarga 

kelib bu ko’rsatkich 43,9 taga kamaydi, lekin bu raqam ham yuqori 

ko’rsatkichdir.1920 yillardan boshlab esa, sobiq Ittifoqda tug’ilish juda keskin, 

ellik besh yil ichida (1925-1990) deyarli 2 marta kamaydi. Biroq bu jarayon barcha 

Respublikalarda bir tekisda borgan emas. Asosan, Boltiqbo’yi, Belorussiya, 

Moldaviya, Rossiya va Ukrainada, ya’ni xo’jaligida sanoat yetakchi bo’lgan 

Respublikalarda tug’ilish keskin kamayib ketdi. (30-jadval). 

SHunday qilib, biologik jarayon bo’lgan tug’ilish va uning miqdori, ijtimoiy-

iqtisodiy omillarning oila muhitiga bevosita ta’siri orqali o’zgarib boradi. Ijtimoiy-

iqtisodiy taraqqiyot tug’ilish darajasini belgilovchi asosiy omillardan hisoblanadi. 

Bu hol O’zbekistonning demografik taraqqiyotida ham o’z aksini topgan. 

O’zbekistonda tug’ilish jarayonini quyidagi 3 bosqichga bo’lib o’rganish 

maqsadga muvofiqdir: 

1. Oktyabr inqilobiga qadar; 

2. Sovet hokimiyati yillarida; 

3. Mustaqillik davri. 

Tug’ilishni ifodalovchi bir qancha ko’rsatkichlar mavjud: Demografik 

koeffitsientlar aholi miqdori va tarkibini, demografik jarayonlarni ifodalovchi 

ko’rsatkichlardir. 

Ma’lumki, aholining ko’payib yoki kamayib borishi birinchi navbatda uning 

tabiiy o’sishiga ya’ni tug’ilish va o’lim jarayonlariga bog’liqdir. 

Tug’ilish darajasini ifodalovchi eng ko’p qo’llaniladigan ko’rsatkich 

tug’ilishning umumiy koeffitsienti bo’lib, u har ma’lum hudud va davr uchun har 

1000 aholiga nisbatan tug’ilganlarni ifodalaydi.Tug’ilish koeffitsienti (n) bir yilda 

tug’ilganlar soni (N)1000 aholining o’rtacha soni (S) 

n
N

S


1000
 

Shuningdek o’lim koeffitsienti ham mavjud bo’lib bu ko’rsatkich har 1000 

aholiga nisbatan o’lganlar sonini ifodalaydi. O’lim koeffitsienti   

 
 

 
m

би йилда улганла М

ахолининг у тага сони S


  

 

р р

р

1000
 

m
M

S


1000
 

Aholining tabiiy o’sish koeffitsienti har 1000 aholiga nisbatan tabiiy o’sishni 

ifodalaydi. Aholining tabiiy o’sishi (R) tug’ilish koeffitsienti (n) o’lim koeffitsienti 

(m)-Rqm-n. 

Nikoh ajralish kabi demografik jarayonlar ham koeffitsientlarda ifodalanadi. 

Nikoh koeffitsienti  
 

 
в

би йилда никохга ки ганла сони в

ахолининг у тага сони S


    

  

р р р

р

1000
 

в
В

S


1000
 

Ajralish koeffitsienti(a)
 

 


   

  

би йилда аж алганла сони А

ахолининг у тага сони S

р р р

р

1000
 

а
А

S


1000
 

Biz yuqorida tug’ilish, o’lim, nikoh va ajralish kabi demografik jarayonlarni 

ifodalovchi umumiy eng ko’p qo’llaniladigan koeffitsientlar bilan tanishdik. Ushbu 

koeffitsientlarda 1000 ta aholi o’lchov sifatida olingan. Ushbu koeffitsientlar orqali 

har 1000 aholi nisbatan tug’ilganlar, o’lganlar, nikohga kirganlar va ajralganlar 

soni aniqlanadi va hosil bo’lgan ko’rsatkich (raqam) yoniga -‰ (promille) belgisi 

qo’yiladi. Promille har 1000 aholiga nisbatan olinganligini bildiradi. Demografik 

jarayonlarning umumiy koeffitsientidan tashqari maxsus koeffitsientlari ham 

mavjud bo’lib, ular har bir jarayonda bo’layotgan o’zgarishlarni atroflicha 

o’rganishga yordam beradi. 

O’lim. Aholining o’limi uning takror barpo bo’lishidagi asosiy jarayondir. 

Chunki aholining tabiiy o’sishi tug’ilish bilan bir qatorda o’limga ham bog’liqdir. 

Tug’ilish yuqori, o’lim kam bo’lgan hollardagina aholining tabiiy o’sishi yuqori 

darajada bo’ladi. 

Maxsus olib borilgan tadqiqotlar ko’rsatishicha jamiyat taraqqiyoti davomida 

XVIII asrning ikkinchi yarmiga qadar dunyoning barcha hududlarida o’lim juda 

ko’p bo’lgan. 

Olimlar aholi o’rtasidagi o’lim sabablarini 2 ta guruhga ajratadi: 

1. Endogen sabablar. 

2. Ekzogen sabablar. 

Har bir odamning biologiyasidan kelib chiqadigan, irsiyat bilan bog’liq 

bo’ladigan tug’ma kasalliklar natijasida o’lish endogen sabablardir. Bunday o’lim 

juda kam bo’ladi Asosan o’limlar ko’pchiligi ekzogen sabablarga ko’ra sodir 

bo’ladi. Ekzogen sabablar kishi organlarida tashqi ta’sir natijasida ro’y beradi. 

Tashqi ta’sir deganda odamlar yashab turgan barcha muhitlar ya’ni tabiiy muhit 

kishilar mehnati tufayli yaratilgan- sun’iy muhit sotsial muhitlar ko’zda tutiladi.  

Tabiiy muhit -ayrim hayvonlar ba’zi yuqumli kasalliklarni yuqtirishni 

masalan pashsha bezgak kasalligi, tropik o’rmonlardagi tse-tse chivini uyqu 

kasalligini keltirib chiqaradi. 

Ammo, o’limlar eng ko’pi sun’iy muhitdan kelib chiqadi. Inson o’z mehnati 

tufayli shunday sun’iy muhitni vujudga keltirdiki, ular ta’sirida bir qancha xavfli-

yurak qon tomiri, asab sistemali xavfli yaralar, venerik kasalliklar ko’payib ketdi. 

Bularga asosiy sabab hozirgi zamon sanoati, urbanizatsiya, texnika taraqqiyoti, 

avtomatlashtirish, xalq xo’jaligini ximiyalashtirish natijasida atrof-muhitni 

buzilishi, havoni, oqar suvlarni ifloslanishidir. Yurak-qon tomir kasalliklari 

industrial jihatdan rivojlangan kapitalistik mamlakatlarda rivojlanayotgan 

mamlakatlarga qaraganda 6-8 marta ko’proqdir. Bu kasalliklarni to’la tuzatib 

yuborishga meditsina hali qodir emas. 

Atmosferani ifloslantirayotgan asosiy manbalar nima? Masalan: AQSH ga 

tegishli ma’lumot: 60% transportdan chiqqan gaz; 17% sanoatdan; 14% 

energetikadan; 9% uylarni isitish uchun yoqilg’i yoqishdan. 

Avtomobillashishning yana bir salbiy tomoni avariyalardir. Yer sharida har 

yili 55 million avtomobil avariyasi sodir bo’lib, unda 300 mingdan ortiq kishi 

halok bo’ladi. Taxminiy hisoblarga ko’ra, shofyorlarning har 9 tasidan bittasi o’z 

hayoti davomida yoki avariyada halok bo’ladi yoki og’ir jarohatlanadi. 

Avariyalardan halok bo’lish ham AQSH, Yaponiya, Germaniya, Angliya, 

Frantsiya kabi yuksak darajada avtomobillashgan davlatlarda ko’proq. Aholi 

o’rtasidagi o’lim ko’rsatkichiga turli xalq turmush sharoiti, ular odatlari va 

ovqatlar tarkibi, ham ta’sir qiladi. Masalan, alkogolizmdan sodir bo’lgan jigar 

tserrozi kasalligi eng ko’p fraktsiyalarda uchraydi. Ayrim kasalliklarni geografik 

tarqalishi ahamiyatlidir. Masalan, qizil o’ngach yarasi kasalligi O’zbekiston, 

Qozog’iston va Turkmanistonda, sut bezlari yarasi Latviya, Estoniyada uchraydi.  

O’limning sotsial sabablari- ko’p jihatdan ijtimoiy tuzumga bog’liq. 

Masalan, O’zbekistonda bepul tibbiy xizmat tufayli, ko’p kasallik -bezgak, 

qizamiq va boshqa infektsion kasalliklar tugatilgan. 

Aholining tabiiy o’sishi. Aholining tabiiy o’sishi ma’lum bir muddatda 

tug’ilganlar sonidan o’lganlar sonini olib tashlaganda qolgan qoldiq bilan 

o’lchanadi. 

 Aholining tabiiy o’sishi dunyoning turli qismlarida, har xil mamlakatlarda, 

hatto bir mamlakatning ayrim qismlarida turlichadir Masalan: O’zbekiston tabiiy 

o’sishi yuqori bo’lgan davlatlardan hisoblanadi.  Buni sabablari tug’ilish va 

o’limga bog’liq. Hozir yer shari aholisi har yili 2% ga ko’paymoqda. Ammo aholi 

tabiiy o’sishining dunyo bo’yicha o’rtacha ko’rsatkichining yuqori bo’lgan joylar 

ham bor. Rivojlanayotgan mamlakatlarda aholi ko’payishi yiliga 3-4%ga yetadi. 

Eng kam tabiiy o’sish rivojlangan kapitalistik mamlakatlarda kuzatiladi. Masalan: 

Yaponiyada-10.8, Avstraliyada-9.2, Italiyada-4.9, AQSHda-5.9, Buyuk 

Britaniyada- 0,6 ‰ ni tashkil etadi. O’zbekistonda bu ko’rsatkich 18 ‰ ni tashkil 

etmoqda. 

Dunyo xududlarini tug’ilishning XX-asrning ikkinchi bosqichidagi holatiga 

qarab sharxlamoqchi bo’lsak, ularni shartli ravishda uch guruhga ajratish 

maqsadga muvofiqdir.  

Birinchi guruh- tug’ilish darajasi yuqori bo’lgan davlatlar: Afrika davlatlari 

(deyarli hammasi), Osiyo va Janubiy Amerikadagi qator davlatlar, Avstraliya va 

Okeaniya hamda O’rta Osiyo davlatlari kiradi. Bu davlatlardagi oilalarda 

farzandlarning o’rtacha soni to’rttadan to sakkiztagacha, ba’zi hollarda esa undan 

ham yuqori bo’ladi. Ushbu davlatlardagi oilalarda tug’ilish darajasining bunday 

yuqori bo’lishiga olib keluvchi qator omillarning asosiylari quyidagilardir: 

yuqorida zikr etilgan davlatlar asosan iqtisodiy jihatdan rivojlanayotgan davlatlar 

bo’lib, aholisining, ayniqsa ma’lumotlilik darajasi nisbatan past: ayollar ijtimoiy 

ishlab chiqarishda kam ishtirok etadi: shahar tarzining shakllanishi sust; tug’ilishni 

cheklash haqidagi tushunchalarni va unga kerakli tibbiy vositalar keng 

tarqalmagandir. 

 Shuni alohida ta’kidlab o’tish lozimki, tug’ilish darajasining yuqoriligi ba’zi 

bir demografik oqibatlarni keltirib chiqaradi. Jumladan, aholi soni juda tez 

ko’payib yangi oilalar vujudga keladi, aholi tarkibida bolalar salmog’i yuqori 

bo’ladi va xokazo. Bu demografik oqibatlar esa o’z o’rnida qator ijtimoiy-iqtisodiy 

muammolarga sabab bo’ladi. 

 Yuqorida qayd etilgan davlatlar keyingi 10-14 yil davomida yiliga o’rtacha 

2,7-3,2 foizdan ko’payib keldi va dunyo aholisidagi salmog’i 23 foizdan oshdi. 

 Ikkinchi guruh oilalarda tug’ilish darajasi o’rtacha bo’lgan davlatlar 

guruhidir. Ushbu guruhga dunyo bo’yicha jami 44 davlat kiradi. Ulardan 25 tasi 

Yevroosiyoda, 2 tasi Afrikada, 16 tasi Amerikada va 1 tasi Avstraliya va 

Okeaniyada. Ularning aholisi yer shari aholisining qariyb 40 foizini tashkil etadi. 

Ushbu davlatlardagi oilalarda o’rtacha ikkitadan, to’rttagacha farzandlar bor. Bu 

guruhga kirgan davlatlar aholisi har yili 1,9 foizdan ko’payib bormoqda. Mazkur 

davlatlarda oilaning bunday shakllanishi ularning tarixan tarkib topib kelgan 

ijtimoiy-iqtisodiy omillari bilan bog’liqdir. 

 Tug’ilish darajasi o’rtacha bo’lgan joylarda aholi o’zining mavjud sonini 

saqlab boradi. Ularda aholining keskin ko’payib ketish va kamayib ketish hollari 

kutilmaydi. Aholi taraqqiyotini muammolarni hal etish bir muncha yengil kechadi. 

 Uchinchi guruh esa-tug’ilish darajasi kam bo’lgan davlatlardir. Jami 32 ta. 

SHundan 24 tasi Yevroosiyoda, 5 tasi Amerikada va 3 tasi sobiq SSSRda 

joylashgani holda iqtisodiy jihatdan taraqqiy etgandir. Ushbu guruhga mansub 

davlatlar dunyo aholisining 36,0 foizini yoki uchdan bir qismini tashkil etadi. 

Ularda aholi yiliga o’rtacha 0,9 foizdan ko’payib bormoqda. Oilalarning aksariyat 

qismida bitta va ikkitadan bola bor, xolos. 

 So’nggi guruh davlatlarida istiqomat etuvchi oilalarda tug’ilishning bunday 

kamayishb ketishi birinchi navbatda kapitalistik munosabatlar keng tarqalishi 

ishlab chiqarish sharoitda sanoat rivojlanib, shaharlar soni o’sishi va shahar 

turmush tarzining keng tarqalishi uchinchi guruhga mansub davlatlarda 

tug’ilishning qisqarishiga olib keldi. Ayniqsa, aholisining asosiy qismi shaharlarda 

yashovchi Yevropa mamlakatlarida tug’ilish juda kamayib ketdi. Masalan, 

Angliyada 1850 yillarda aholining 50 foizi shaharlarda yashagan va shu davrda har 

ming kishi hisobiga tug’ilgan bolalarning soni o’rtacha 32-33 tani tashkil 

qilmoqda. Yoki Germaniyani olib qaraylik. Bu mamlakatda aholining 90 foizi 

shaharlarda istiqomat qiladi. Dunyodagi tug’ilish eng kam davlat bo’lib, har ming 

kishiga nisbatan tug’ilgan bolalar 9-10 ni tashkil etadi. Ushbu guruh davlatlarida 

hozirgi davrda tug’ilish darajasining kamayib ketishiga olib kelgan navbatdagi 

omil ayollarning ijtimoiy ishlab chiqarishda, yollanma ishlarda nisbatan ko’proq 

qatnashishidir. Masalan, Kanadada ayollar 1931 yili ijtimoiy ishlab chiqarishda 

qatnashgan aholining 17 foizini, 1980-1990 yillarda esa 40 foizini tashkil etgan. 

 Iqtisodiy rivojlangan davlatlarda tug’ilishning kamayishiga olib kelgan 

omillardan yana biri-oilalarning buzilishi, ya’ni nikohdan chiqish hollarining 

nihoyatda ko’pligidir. Hozirgi davrda  AQSHda har yili qayd etilgan nikohlarning 

50 foizi yoki yarmi buzilayotganligi ma’lum. Boshqacha qilib aytganda, oila 

qurgan yoshlarning deyarli yarmi ajralib ketmoqda. Tabiiy holki, nikohning qisqa 

davom etishi oilada bola sonining o’z-o’zidan kamayishiga olib keladi. Bundan 

tashqari, barcha iqtisodiy taraqqiy etgan davlatlar qatori, SHimoliy Amerikada ham 

fan-texnika rivojlanib, ishlab chiqarish sohalariga kirib borishi natijasida aholining 

tarkibida ishsizlar miqdori tobora ko’payib bormoqda. Ishsiz, boshpanasiz 

aholining ertangi kunga ishonchi, oila qurish va farzand tarbiya qilishga iqtisodiy 

imkoniyati bo’lmaydi. Ana shunday holatlar tug’ilishning kamayib ketishiga olib 

keladi.  Umuman olganda, kapitalistik munosabatlarning keng tarqalishi va 

rivojlanishi oilaning farzandlarga bo’lgan ham iqtisodiy, ham ma’naviy ehtiyojini 

nihoyatda pasaytirib yubordi. Fikrimizning dalili sifatida eng taraqqiy etgan 

kapitalistik davlatlardan biri AQSH oilalaridagi tug’ilish ko’rsatkichlariga 

murojaat etaylik. Agar, 1950 yilda har bir amerika oilalarida o’rtacha 3-4 dan bola 

tug’ilgan bo’lsa, 1970 yili bu ko’rsatkich 2-3 ga, bugunga kelib esa 1-2 gacha 

kamaydi. AQSHda farzandsiz oilalar salmog’i ko’payib bormoqda. Bu davlatlarda 

o’tkazilgan sotsiologik tadqiqotlarning ko’rsatishicha, ko’pchilik oilalarda faqat 

bittadan farzand bo’lib, ularning 44 foizi kutilmagan, 15 foizi hohlanmagan 

farzandlar ekan. Mutaxissislar ushbu aholini «Amerika oilasida inqiroz» deb 

atashmoqda. Bu inqiroz Amerika Qo’shma SHtatlari kelajagi uchun muammomi, 

yo’qmi? Uni ushbu davlat aholisining taraqqiyot tarzidan kelib chiqib aniqlamoq 

lozim.  

 Shunday qilib, biz yuqorida jahon mamlakatlari oilalarida tug’ilish 

jarayonidagi o’zgarishlar bilan tanishib chiqdik. Ma’lum bo’ldiki, hozirgi paytda 

yer shari halqlari oilalarda farzandlarning tug’ilish jarayoni bir hil emas ekan. Bir 

guruh mamlakatlar oilalarida tug’ilish juda kamayib ketgan bo’lsa, ikkinchi bir 

guruhda esa, aksincha, juda yuqoridir. Boshqa bir guruh davlatlar mavjudki, ularda 

tug’ilish o’rtachadir. Bu hol yuqorida aytganimizdek, turli ijtimoiy-iqtisodiy 

omillar bilan bog’liq.  

Dunyodagi har bir hudud va davlatlarning o’z demografik tarixi xususiyatlari 

hamda aholi yosh tarkibiga ta’sir etuvchi omillari mavjuddir. XX asr boshlarida 

shved demograf olimi G.Sundberg aholi yosh tarkibiga qarab uch turga bo’ldi. 

 1. Progressiv. 

 2. Statsionar. 

 3. Regressiv. 

Progressiv-yosh tarkibida aholi umumiy miqdorida bolalar (10-14 yoshdagi) 

salmog’i qariyalarga (65 yosh va undan yuqori) qaraganda yuqori bo’ladi. Bunday 

holat tug’ilish darajasi yuqori bo’lgan hududlarda kuzatilib ularning aholisi 

muntazam ko’payib boradi. 

Statsionar-yosh tarkibida aholi umumiy miqdorida qariyalar salmog’i 

tengdir. Statsionar yosh tarkibida aholi soni bir xil miqdorda turadi. Aholining tez 

kamayishi yoki ko’payishi kuzatilmaydi. 

Regressiv-yosh tarkibida aholi umumiy sonida qariyalar salmog’i bolalarga 

qaraganda yuqori bo’ladi. Bunday holda esa aholi soni asta-sekin kamayib borib 

«depopulyatsiya» holati yuz beradi. Aholi qarib boradi. Dunyo aholisi yosh tarkibi 

bo’yicha hududiy xususiyatlarga egadir. (Evropa, Osiyo, Amerika, Afrika, 

Avstraliya, Okeaniya va O’zbekiston aholisining yosh tarkibi xususiyatlari va 

omillari). 

Aholining ijtimoiy tarkibi.Aholining ijtimoiy tarkibi deganda, faoliyatlari, 

maqsadlari, manfaatlari va ishlarining umumiyligi asosida uyushgan. Jamiyat 

sotsial strukturasi birligini tashkil etadigan kishilarning nisbatan barqaror guruhlari 

tushuniladi. Jamiyatda turli xil ijtimoiy guruhlar mavjuddir. Ushbu guruhlar 

faoliyatlari ijtimoiy ishlab chiqarishda tutgan o’rniga qarab bir-biridan farq qiladi. 

Bunday guruhlarga ishchilar dehqonlar hunarmandlar, o’qituvchilar, shifokorlar, 

quruvchilar(va xokazo) ni kiritish mumkin. Bu guruhlarning har biri yana bir 

ishchi guruhlarga bo’linadi. Masalan, ishchilar-g’isht teruvchi slesarь, haydovchi 

shifokorlar ko’z shifokori kardiolog, urolog, bolalar; ayollar shifokori. 

Ijtimoiy guruhlar ularni birlashgan kishilar miqdoriga qarab ikkita bo’linadi: 

1. Katta-katta kishilar ommasini birlashtiruvchi guruhlar (sinflar turli 

partiyalar). 

2. Nisbatan kichik (miqdor jihatidan kamroq) kishilarni birlashtiruvchi 

guruhlar (zavod, korxona ishchilarni oliygoh talabalari, o’qituvchilar, jamoa 

a’zolari va xokazo). 

Ijtimoiy guruhlar faoliyat ko’rsatish davriga qarab ham ikkiga bo’linadi. 

1. Doimiy ijtimoiy guruhlar(oila sinf). 

2. Vaqtincha ijtimoiy guruhlar (kishilarning vaqtincha tasodifiy birlashgan 

guruhlari-teatrdagi tomoshabinlar sayohatga chiqqanlar guruhi, anjumanga 

yig’ilishgan kishilar guruhi. 

Jamiyatda formal va noformal guruhlar ham mavjud. 

Formal guruhlar-Insonlarning tasdiqlangan rasmiy xujjatlari asosida 

guruhlash. Masalan, oliy ma’lumotli kishilar yuqori malakali ishchilar xodimlar 

o’rta maxsus ma’lumotlilar, bemorlar, sog’lomlar. 

Noformal guruhlar-kishilarning shaxsiy sifatlariga qarab guruhlash. Masalan, 

olijanob insonlar yaxshilar yomonlar, ezmalar, kamgaplar, kamtarin insonlar. 

Aholining ijtimoiy-iqtisodiy tarkibi. Aholining eng muhim ijtimoiy-

iqtisodiy tarkibi uning sinfiy tarkibidir. Sinflar jamiyat taraqqiyoti davomidagi 

mehnat taqsimoti va xususiy mulkni kelib chiqishi asosida shakllangan 

guruhlaridir. Har bir ijtimoiy-iqtisodiy formatsiyada asosiy va asosiy bo’lmagan, 

oraliq sinflar mavjuddir. Masalan, ibtidoiy jamiyatdagi qabila boshlig’i va qabila 

a’zolari: quldorlik jamiyatida qul va quldor: feodalizmda feodal va krepostnoy 

kapitalizmda kapitalistik va yollanma ishchilar sotsializmda ishchi kolxozchi va 

xizmatchi asosiy sinflar hisoblangan. Hamma formatsiyada ham o’rta xol 

dehqonlar kichik va o’rta fermerlar oraliq sinflar bo’lib faoliyat ko’rsatishgan. 

Jamiyat tarqqiyotidagi iqtisodiy va siyosiy o’zgarishlar natijasida aholining 

ijtimoiy guruhlari tarkibida ham o’zgarishlar yuz beradi. Masalan, O’zbekistonning 

bozor iqtisodiyotini o’tish davrida aholi ijtimoiy guruhlarida birmuncha 

o’zgarishlar yuz beradi. Tadbirkorlar, fermerlar, savdogarlar, ishbilarmonlar, 

yollanma ishchilar kabi guruhlar shakllana boshladi. 

 Aholining ijtimoiy-iqtisodiy tarkibiga uning egallagan kasbi mutaxassisligi 

ma’lumoti bo’yicha guruhlarga ajralishi ham kiradi. 

SHuningdek aholining ijtimoiy geografik tarkibi ham mavjud bo’lib, unda 

aholining yashash joyi (shahar, qishloq, viloyat, tuman, tog’li o’lkalar va cho’l 

zonalari) bo’yicha taqsimlanishi tushuniladi.  

 Aholining milliy tarkibi ham uning ijtimoiy tarkibini bildirib, unda aholi 

millatlar, etnik guruhlar bo’yicha taqsimlanadi. Umuman aholining sinfi, millati 

egallagan kasbi ma’lumoti va yashash  joyiga qarab guruhlarga bo’linishi uning 

ijtimoiy tarkibini bildiradi. 

Mehnat resurslari va ulardan foydalanish. Mehnat resurslari asosini 

mehnat yoshidagi aholi tashkil etadi. Mehnat yoshi-ya’ni mehnatga qobiliyatli 

yosh insonning ijtimoiy ishlab chiqarishda qatanashishiga bog’liq bo’lgan yosh 

shartli yosh chegarasi O’zbekistonda mehnat yoshi erkaklar uchun 16-60 ayollar 

uchun esa 16-55 yosh hisoblanadi. Mehnat yoshidagi aholi soni tug’ilish, o’lim va 

migratsiya jarayoniga bog’liqdir. 

 SHahar va qishloq hududlarida mehnat yoshidagi aholi dinamikasi yosh va 

jinsiy tarkibi o’ziga xos xususiyatlariga egadir. Mehnat yoshidagi aholini mehnat 

resurslari nuqtai nazaridan o’rganilganda 2 guruhga ajratiladi: 

-40 yoshgacha bo’lgan mehnat yoshidagi aholi. 

-40 yoshdan keyingi mehnat yoshi guruhi. 

Ushbu yosh guruhlari ishlab chiqarishda qatnashishi darajasi mehnatning 

samaradorligi o’z kasbidagi malakasi bilan o’zaro farq qiladi. «Mehnat yoshi» 

tushunchasini aholishunos olim B.TS.Urlanis tomonidan fanga kiritilgan. 

Mehnat resurslari-aholining kerakli fiziologik rivojlanishiga, aqliy 

qobiliyatga ega bo’lgan va halq xo’jaligida band bo’lgan qismi mehnat resurslari 

deyiladi. Mehnat resurslari soni jonli mehnatning mavjud imkoniyatini ifodalaydi. 

Mehnat resurslari jamiyat bag’rida ham miqdor ham sifat jihatdan rivojlanib 

boradi. 

Mehnat resurslarining miqdoriy rivojlanishi aholining tabiiy o’sishi va 

migratsion xarakatiga bog’liqdir. 

Mehnat resurslarining sifatiy taraqqiyoti esa jamiyatning ijtimoiy-iqtisodiy 

taraqqiyot darajasiga, davlatning aholi ishga bandligi bo’yicha olib borayotgan 

siyosatiga bog’liqdir. 

Mehnat resurslaridan foydalanishda uning balansi ahamiyatlidir. 

Har bir mavjud davrda mehnat resurslari bandlik sferalari  bo’yicha 

bo’linadi. Bu sferalar ijtimoiy mehnat (davlat tashkilotlarida muassasalarida va 

korxonalarda jamoatchilik tashkilotlarida) shaxsiy mehnat (uy xo’jaligi shaxsiy 

xo’jalik) va bilim olish(ishlab chiqarishdan ajralgan holda bilim oladigan o’quv 

muassasalari) va qurolli kuchlar sferalardir. 

Iqtisodiyotda davlat sektori rolining oshib borishi jamiyatda ishchi va 

xizmatchilarni ko’payishiga olib keladi. 

Aholining yuqori darajadagi ijtimoiy ishlab chiqarishda bandligi, mehnat 

resurslarining sekin tabiiy ko’payishi sharoitida, mehnat resurslaridan effektiv 

foydalanish masalasini qo’yadi. 

Mehnat resurslarining shakllanishi, ularning xalq xo’jaligi sohalari bo’yicha 

tayyorlash va mehnat resurslaridan foydalanish juda ko’p sotsial muammolarni xal 

etishni talab etadi. 

Aholi tarkibida mehnat resurslari salmog’ining muntazam ko’payib yoki 

kamayib borishining ham ijobiy  ham salbiy oqibatlari, ularni xal etuvchi 

muammolari mavjud. 

Har bir korxona muassasasi va tashkilotlarida mehnat resurslaridan effektiv 

foydalanishga erishish uchun ular bilan korxona rahbariyati o’rtasidagi ijtimoiy-

iqtisodiy munosabatlari me’yori buzilmasligi har ikkala tomon talablari ham 

e’tibordan chetda qolmasligi lozimdir. 

Mehnat resurslari tarkibi asosan uch qismdan iboratdir: 

1. Mehnat yoshidagi aholi. 

2. Ijtimoiy ishlab chiqarishda qatnashayotgan o’smirlar. 

3. Ijtimoiy ishlab chiqarishda qatnashayotgan nafaqaxo’rlar (qariyalar). 

Mehnat resurslarini sotsiologik nuqtai nazardan o’rganishga mehnat 

resurslari shakllanishi, ulardan foydalanish, ularga bo’lgan talab, mehnat 

resurslarining ish joyidagi ko’nimsizlik sabablari ularning sifatiy taraqqiyoti bilan 

bog’liq qator sotsial omillarga e’tiborni qaratish lozim. 

Mehnat resurslarini sotsial-iqtisodiy nuqtai nazardan o’rganishda birinchi 

navbatda quyidagi jarayonlarga e’tibor berilishi lozim: 

1. Aholini ijtimoiy ishlab chiqarishda band aholiga (ishlovchilarga) va 

ijtimoiy ishlab ishlab chiqarishda band bo’lmagan aholiga (ishlamaydiganlarga) 

taqsimlanishi. 

2. Ishchilarning ijtimoiy ishlab chiqarish sohalari bo’yicha taqsimlanishi 

(moddiy ne’matlar ishlab chiqarish sohalari, moddiy ne’matlar ishlab 

chiqarmaydigan sohalar. 

3. Ishchilarning aqliy va jismoniy mehnatlar bilan bog’liqligi. 

4. Ishchilarning umumta’lim va kasb-hunar malakalarga tayyorlash 

darajasini oshib borishi yuqorida keltirilgan jarayonlarni o’rganish mehnat 

resurslaridan samarali foydalanishni, halq xo’jaligining har bir sohalarini ishchi 

kuchi bilan muntazam ta’minlab borishi imkoniyatini yaratadi. Mehnat 

resurslarining shakllanishi dunyo davlatlari bo’yicha, turli mavqega, xususiyatlarga 

egadir. Bu borada har bir xududning ijtimoiy-iqtisodiy va demografik 

imkoniyatlari asosiy omil bo’lib xizmat qiladi. 

O’zbekistonda mehnat yoshidagi aholi salmog’ining yuqoriligi, mehnat 

resurslarini muntazam ko’payib borishini ta’minlaydi. 

Hozir respublika qudratli mehnat salohiyatiga ega. Mehnat zahiralari bugun 

aholining deyarli 50 % tashkil etadi va har yili 210-220 ming kishiga ko’payib 

boroqda. 

Mehnat salohiyatining muhim xususiyati uning yosh va kasb tarkibidir. 

O’zbekiston aholisining o’rtacha yoshi 24 yoshga teng. Bu XXI asr bo’sag’asida 

mehnat zahiralari yuksak mehnat faolligi kasb tayyorgarligi bilan ajralib turadigan 

odamlar ko’pchilikni tashkil etishiga imkon beradi. 

Ish bilan band bo’lgan aholini tarkibiy jihatdan qayta taqsimlash hamda 

mehnatga layoqatli yoshlarni faoliyatining yangi ilg’or tarmoqlari va sohalariga 

jalb qilish ham mehnat salohiyatidan samarali foydalanishning qudratli zahirasidir. 

Hozir qishloq xo’jaligida barcha ijtimoiy ishlab chiqarish xodimlarining uchdan bir 

qismidan ko’prog’i band. 

Mehnat zahiralarining umumiy va professional ta’lim darajasi yuqoridir. 

Respublikada majburiy umumiy o’rta ta’lim qonun yo’li bilan mustahkamlab 

qo’yilgan. Bunday ta’limni umumiy (majburiy) ta’lim maktablari, litseylar, 

gimnaziyalar, o’rta kasb-hunar o’quv yurtlari va tijorat maktablarining keng 

tarmog’i orqali olish mumkin. Bu borada qiziqarli va namunali statistika mavjud. 

15 va undan katta yoshdagi har 1000 kishiga hisoblaganda, oliy va to’liqsiz oliy 

ma’lumotlar soni ancha ortdi. Hozirgi vaqtda u 143 kishini tashkil etadi. SHu bilan 

birga ta’lim olish 11,4 yilga yetdi. Har 1000 kishining 200 nafari o’rta maxsus 

ma’lumotli mutaxassislardir. Moddiy ishlab chiqarish va xizmat ko’rsatish 

sohasida band bo’lgan to’rt kishining bittasi oliy yoki o’rta maxsus ma’lumotiga 

ega. Ya’ni hozir bilim darajasi jihatidan respublika haqli suratda o’qimishli 

mamlakatlar qatoriga kiradi. 

Mehnat resurslarini sotsial tahlil etishda aholi sonining, o’sib borishi, uning 

xududiy xarakati, mehnat resurslarining sotsial-demografik tarkibini bilish muhim 

vazifalardan hisoblanadi. 

Mehnatga layoqatli aholi yoki «mehnat resurslari» 2 murakkab sistemasi-

aholi bilan ishlab chiqarishni bir butun qilib birlashtiradi. Mehnat resurslari-bu 

jamiyatning asosiy ishlab chiqaruvchi kuchi, ijtimoiy ishlab chiqarishning eng 

muhim komponentdir. 

Mehnat resurslarining soni, tadrijiy o’zgarishi professional tayyorgarligi va 

joylashishi butun mamlakat miqyosida va ayniqsa regionlar doirasida ishlab 

chiqarishning ixtisoslashishi va hududiy tashkil etishiga katta ta’sir ko’rsatadi. 

Halq xo’jaligining muhim programmalarini amalga oshirish zarurati esa kadrlar 

tayyorlash, ularni ishlab chiqarish tarmoqlari va ayrim hududlar o’rtasida qayta 

taqsimlashga qaratilgan davlat siyosati yurgizishni taqozo etadi, bu esa aholi tizimi 

va geografiyasida o’z aksini topadi. 

Mehnatga layoqatli yosh chegaralari, davlat tomonidan ko’p omillarni shu 

jumladan har xil yoshdagi odamlarning o’z sog’lig’iga putur yetkazmasdan mehnat 

qilish qobiliyatini davlatning ishchi kuchiga bo’lgan ehtiyojini mamlakatdagi 

yoshlarning majburiy o’rta zarurligi va boshqalarni hisobga olgan holda 

belgilanadi. 

Mehnat resurslari-bu faqat potentsial ishchi kuchi bo’lib, bu kuchdan jamiyat 

o’z imkoniyatlari va ehtiyojlarini hisobga olgan holda turli darajada har tomonlama 

va samaradorlik bilan foydalanshi mumkin. Mehnat resurslarini boshqarish, 

ularning tarkib topishi va ulardan foydalanish jarayonlarini o’zaro bog’liq holda 

rejalashtrish asosida amalga oshiriladi. Mehnat resurslarining vujudga kelish-bu 

ularning miqdor va sifat ko’rsatkichlari bo’yicha rivojlanish jarayonidir. Mehnat 

resurslarining o’sishi birinchi navbatda, mamlakatdagi demografik vaziyatga 

hamda aholi va ayniqsa mehnatga layoqatli yoshga o’tayotgan kishilar sonining 

tadrijiy o’sishiga bog’liq. 

Mehnat resurslarining tadrijiy o’sishi mehnatga layoqatli yoshga yetgan va 

shu kategoriyadan chiqib ketayotgan kishilar sonining nisbatiga bog’liq. Aholi 

yuqori sur’atlar bilan o’sganda va uning absolyut ko’payishi ro’y berganda 

mehnatga layoqatli yoshga o’tayotgan kishilarning miqdori har bir keyingi yilda 

mehnat resurslarining tabiiy kamayishidan sezilarli darajada ortiq bo’ladi, natijada 

mehnat resurslarining soni ko’payadi, aholi past sur’atlar bilan o’sganda esa 

buning teskarisi bo’ladi. 

Mehnat resurslaridan foydalanish ikkita asosiy talabga mehnatning yuqori 

samaradorligi va mehnatga layoqatli aholining to’liq bandligiga erishishni ko’zda 

tutadi. Mehnat resurslaridan samarali foydalanishning asosiy mezoni-ijtimoiy 

mehnat unumdorligi va uning o’sish sur’atlaridir. 

Mehnat unumdorligi ko’p sabablarga ishlab chiqarishning texnika bilan 

jihozlanganligi va mehnatga to’g’ri tashkil qilishiga, ishchilarning malakasiga ham 

bog’liq. Ishlab chiqarishning joylashish xususiyatlari va uning kombinatlanishi 

darajasi hamda ishlab chiqarish jarayoni amalga oshirilayotgan tabiiy sharoitlar 

ham juda katta ahamiyat kasb etadi. Bu omillar ijtimoiy ishlab chiqarish 

geografiyasi bilan bog’liqdir. U bilan mehnat unumdorligi darajasi o’rtasida o’zaro 

bog’liqlikni aniqlash iqtisodiy-geografik tadqiqotlarning muhim masalasidir. 

Mehnat resurslaridan foydalanishning muhim mezonlaridan biri bu aholining 

mehnatga faolligi, ijtimoiy ishlab chiqarishda band bo’lgan mehnatga layoqatli 

aholining salmog’idir. 

Demografik jarayonlardagi, aholining jinsiy-yosh tarkibi va oilaning katta 

kichikligi, aholi harakatidagi, shuningdek mehnat malakasidagi, xo’jalik yuritish 

shakllari va aholini hamda aholi manzilgohlarining joylashuvidagi muhim hududiy 

tafovutlar millatlarning moddiy va ma’naviy madaniyati bilan chambarchas 

bog’liq. 

Kishilarning tarixan tarkib topgan umumiyligi milliy yoki etnik umumiylik 

deb ataladi. 

Etnik umumiylik-«etnos», ijtimoiy rivojlanishning ob’ektiv qonunlari 

asosida shakllangan va hudud, til, ma’naviy hamda madaniy xususiyatlari, o’z-

o’zini anglash kabi bir qator umumiy barqaror belgilarga ega bo’lgan sotsial 

organizmdir. 

Qabila etnik taraqqiyotining boshlang’ich bosqichi bo’lib, ibtidoiy jamoa 

tuzumida tarkib topgan. Elat ma’lum tarixiy sharoitlarga etnosning soni va 

joylashganligiga, uning bir butunligini belgilab beruvchi belgilarga bog’liq holda 

tarkib topadi va rivojlanadi. 

Millat-jamiyat taraqqiyotining muayyan bosqichidagi etnik birlikning oliy 

shaklidir. 

Belgilarning barqarorligi, hudud, til, madaniyat shu etnosga mansub 

ekanligini anglaydigan kishilar milliy etnikning umumiyligi millat uchun xosdir. 

Aholini geografik o’rganishda uning milliy xususiyatlarini hisobga olish muhim 

metodologik va amaliy ahamiyatga ega.  

Aholi siyosati. Aholini rivojlantirish maqsadida olib boriladigan ijtimoiy-

iqtisodiy siyosat yo’nalishidir. 

Aholi rivojlanishiga ma’lum darajada ta’sir etib borish tarixiy jarayon bo’lib, 

jamiyat taraqqiyotining har bir bosqichida shu davrning ijtimoiy-iqtisodiy 

sharoitiga mos holda, alohida xusustiyatga ega bo’ladi. Jumladan, feodalizm 

sharoitida natural va yarim natural oila formalari rivojlangan. Davlat umumiy, 

ta’lim, ma’sus tayyorlov reglamentatsiyalari, ya’ni aholi rivojlanishining asosiy 

elementlari nisbatan kam edi. (masalan O’zbekistonda masjidlar madrasalar 

qoshida ta’lim sistemasi joriy etilgan, ularni ta’minlash uchun Davlat va ayrim 

mulkdorlar tomonidan vaqf mulklari ajratiladi). Odamni mehnatga tayyorlash, oila 

muhitida yosh avlodning bevosita mehnat faoliyatida ishtirok etishi orqali amalga 

oshirilar edi. Inson jamiyat a’zosi uchun zarur bo’lgan dastlabki bilimlarni, ahloqiy 

sifatlarni oiladan olar edi. Sanoatning tez rivojlanish natijasida mehnatga 

tayyorlashda ma’sus faoliyatga zarurat tug’ildi. Bunda umumiy ta’lim, ta’limni 

davlat tomonidan boshqarish yosh avlodni kasb-hunarga o’rgatish tashkil topdi. 

Aholi siyosati usullarini shartli ravishda uch guruhga ajratish mumkin: 

ijtimoiy-iqtisodiy, huquqiy, tarbiyaviy-psixologik. Aholi siyosatini olib borish 

alohida ijtimoiy demgrafik guruhlarning (bolalar, o’smirlar, yoshlar, ayollar, 

pensionerlar va h.k.) o’ziga xos man-faatlarni, kishilarning milliy va hududiy 

birligini hisobga olishni taqozo etadi. 

Aholi siyosatini olib borish va uning yo’nalishlarini belgilashda har bir 

davlat o’zining ijtimoiy-iqtisodiy va demografik sharoitlarni hisobga olgan holda 

ish tutadi. 

 Aholi siyosatining asosini demografik siyosat tashkil etadi. O’zbekistonda 

hozirgi vaqtda olib borilayotgan aholi siyosatining asosiy maqsadi har tomonlama 

sog’lom avlodga erishish, halq xo’jaligining har bir sohasi uchun malakali 

mutaxassislar tayyorlash, aholi salomatli va oila ravnaqini ta’minlashdan iborat. 

Aholini o’sishi xaqida turli nazariyalar mavjud jumladan aholi soni xaqida 

«optimum» nazariyasi, bunda aholi sonining o’sishi, ishlab chiqarish kuchlarini 

rivojlanish darajasi bilan tenglashtirish goyalari oldinga suriladi, ayniqsa, aholini 

o’sish xaqida, ingliz iqtisodchisi Tomas Robet Maltus nazariyasi muhim rol 

o’ynaydi. 

XVII -asr oxirlari XIX- asr boshlarida Angliya sanoatida mashinasozlik yuz 

bera boshladi qator zavod va fabrikalar qaloq manafakturadan mashina 

texnologiyasiga o’tdi, natijada zavod va fabrikalarda ishchi urinlarning qisqartirish 

xolati yuz beradi bu esa ishsizlar armiyasini paydo bo’lishiga olib keladi. Ishsizlar 

turli ishtashlashlar, fabrika zavod egalariga va davlatga karshi namoishlar tashkil 

etadi. Ana shu vaqtda mashxur ingliz iqtisodchisi Maltus «Aholishunoslik qonuni 

xaqida tajriba» degan asarini chop etirdi. 

T.Maltus bu asarida Angliya sanoat ishlab chiqarishda paydo bo’lgan 

ishsizlar armiyasini aholi sonining tez o’sishi bilan boglaydi. Aholi sonining tez 

o’sishini oldini olish uchun turmush kurish yoshini kechiktirish va turli urushlarni 

bo’lib turishi mukararligini takidlaydi. Aholi soning o’sishi geometrik progressiya 

asosida va aholiga isteьmol mollari ishlab chiqarish esa  matematik progretsiya 

asosida rivojlanishni taьkidlaydi. Agar aholi sonining o’sishni oldi olinmasa, 

ishsizlar armiyasi paydo bo’lishi bilan birga, atrof muhitni ifloslanishni 

taьkidlaydi.  

T.Maltusni bu goyasini ikki tomonlama tahlil etmok lozim, yaьni har bir 

mamlakatda jamiyat tarakietini oqilona rivojlanishi uchun aholi sonining o’sishi 

bilan ishlab chiqarishni rivojlantirishni muvofiqlashtirish maqsadga muofikdir. 

Aks holda, aholi ortikchaligi xolati yuzaga keladi, shuning uchun ham xozirgi 

sharoitda bozor iqtisodiyoti rivojlanayotgan qator mamlakatlarda aholini tez 

suratlar bilan o’sishini oldini olish choralari kullanilmokda. Bunga Xitoy, 

Xindiston  va Janubi-SHarqiy Osiyo mamlakatlari  misol bula oladi.  

Savollar va topshiriqlar 

1. Aholi  deganda nimani tushiniladi? 

2. Aholi dinamikasi nima? 

3. Aholi tabiiy ko’payishining 1-nchi tipiga qanday mamlakatlar xos?  

4. Aholining milliy tarkibi deganda nimani tushunasiz?  

5. Aholi etnik belgilariga kura qanday guruxlarga ajratiladi? 

6. Aholi til xususiyatlariga kura qanday til oilalariga ajratiladi? 

7. Demografik portlash tushunchasini mohiyatini tushuntiring? 

8. Aholining tabiiy ko’payishiga qanday omillar O’z taьsirini kursatadi? 

9. Aholi migratsiyasi qanday jarayon tushiniladi?   

10. Mehnat resurslari va ulardan foydalanish.  

11. Aholining hududiy joylanishi va aholi zichligi deganda nima 

tushuniladi? 

12. qishloq va shahar aholi punktlari va ularning shakllari qanday?  

Test savollari 

1. Ayrim mamlakat va hududlarda shaharlar va shahar aholisi 

ulushining ortishi nima deb ataladi? 

A) Aglomeratsiya B) Megapolis 

S) Urbanizatsiya D) Suburbanizatsiya 

2. “Demografik siyosat” nima? 

A) Aholi tug’ilishini cheklashga qaratilgan tadbirlar 

B) Aholi migratsiyasiga qaratilgan siyosat 

S) Aholi ko’payishiga qaratilgan siyosat 

D) Aholi tabiiy harakati ko’rsatkichlarini tadqiq etish va nazorat qiluvchi 

tadbirlar 

3. Dunyoda maydoni va aholisiga ko’ra eng yirik mamlakatlar qaysi? 

A) Rossiya va Xitoy 

B) Rossiya va Hindiston 

S) Kanada va Xitoy 

D) Xitoy va Hindiston 

4. “Demografik portlash” nima? 

A) Aholining tez sur’atlarda ko’chishi 

B) Aholining kamayishi 

S) SHaharlarning tez o’sishi 

D) Aholining tez sur’atlarda ko’payishi 

5. Aholi ko’payishining birinchi tipii qaysi rivojlangan mamlakatlar 

uchun xos hisoblanadi? 

A) SHimoliy va Janubiy Amerika davlatlari 

B) Yevropa va SHimoliy Amerika davlatlari 

S) Avstraliya va Afrika davlatlari 

D) Afrika va Osiyo davlatlari 

1. Ayollarning ijtimoiy ishlab chiqarishda kam bandligi qaerlarda 

ko’proq kuzatilmoqda? 

A) Lotin Amerikasi davlatlarida 

B) Afrika mamlakatlarida 

S) Osiyo davlatlarida 

D) Barcha javoblar to’g’ri 

2. Mehnatga layoqatli mehnat yoshidagi aholiga nima deyiladi? 

A) Mehnat resurslari 

B) Iqtisodiyotda band aholi 

S) Iqtisodiy faol aholi 

D) Mehnat vositasi 

8. Aholi tarkibida qariyalar salmog’ining ko’payishiva aholi sonining 

kamayib ketishi nima deb ataladi 

A) Depopulyatsiya 

B) Migratsiya 

C) Regressiya 

D) Urbanizatsiya 

9. Hindistonda aholi soni har yili 13-14 mln. kishiga ko’paymoqda. 

A) 10-12 mln  B) 13-14 mln 

S) 15-16 mln  D) 18-20 mln 

10. T.Malьtusning aholishunoslikka oid muhim asari nomini toping? 

A) “Aholishunoslik asoslari” 

B) “Aholi ko’payishi” 

S) “Aholi qonunlarini o’rganish” 

D) “Aholishunoslik qonuni haqida tajriba”. 

 

 

 

Reja: 

7.1.Madaniyat va madaniyat geografiyasi haqida tushuncha 

7.1.Madaniyat geografiyasining asosiy tarmoqlari 

7.3.Til geografiyasi 

7.4.Din geografiyasi 

7.5.Hulq-atvor geografiyasi 

Tayanch so’zlar: Madaniyat, madaniyat geografiyasi, til geografiyasi, din 

geografiyasi, xristian, islom dini, hulq-atvor. 

Madaniyat faqatgina san’atkorona faoliyatga xos tushuncha emas, garchi 

musiqiy va badiiy faoliyatni ta’riflash uchun “madaniyat” termini qo’llanilsada, 

ushbu tushuncha biror bir ijtimoiy guruh, sinf yoki xalqning ma’lum davrda qo’lga 

kiritgan yutaqlarini ifoda etadi. Xususan, nutq (til) madaniyati, din madaniyati 

(masalan, Islom madaniyati), hulq-atvor madaniyati, shular qatorida musiqa 

madaniyati va xokazo. Qolaversa, madaniyat kishilarning naslini (kelib chiqishi) ni 

ham anglatmaydi. Nasl aynan bir avlodning ma’lum bir belgilari orqali 

farqlanadigan a’zolarini tasniflashga oid biologik tushunchadir. Jumladan, agar bir 

xil madaniyatga ega bo’lgan yangi tug’ilgan chaqaloqlar turlicha guruhlarda 

yashasa, turlicha o’ziga xos madaniyat bilan o’sadi. 

Madaniyat – insoniy munosabatlarda ya’ni, bir avlodning boshqa avlodga 

yoki guruhga bo’lgan fikrlari va tasavvurlari yordamida hosil bo’ladi. Insoniy 

madaniyatlarning komplekslik hususiyatlari mavjud bo’lib, bu esa ularni ilmiy 

o’rganishni biroz qiyinlashtiradi. Hattoki eng kichik va sodda madaniy guruhlarda 

ham (misol uchun Amazonkadagi kichik ovchilar qabilasida yoki mikroqishloq 

aholisida) katta miqdordagi madaniy bilimlar o’zlashtirilgan bo’lishi mumkin. 

Madaniyat geografiyasi – inson geografiyasining bir qismi bo’lib, madaniy 

farqlarning hududiy jihatlarini o’rganuvchi yo’nalish hisoblanadi. SHuningdek, u 

eng avvalo quyidagicha izohlnadi: 

1. Madaniyat geografiyasi kishilarning hayot tarzi, kashfiyotlari, hudud va 

ilohiy kuchlarga munosabatlarini o’rganish sifatida tushuniladi.  

7-mavzu: Madaniy makon (madaniyat geografiyasi) 

 



85 

2. U qanday holatda va nima sababdan turli joylarda turlicha ko’rinishda 

ifodalanishini tadqiq qiladigan inson geoografiyasi tarkibidagi mustaqil 

yo’nalishdir. 

3. U madaniyatning moddiy (kiyim-kechak, arxitektura va boshq.) va 

nomoddiy (tili, dini va e’tiqodi, hulq-atvori va x.k.) komponentlarini hududiy 

hususiyatlarini o’rganishni taqozo etadi. 

Madaniyatning o’ziga xos geografik ko’rinishi – bu tildir. Til insoniyat 

madaniyatidagi mavjud aloqa vositasidir. U bir guruh a’zolarini bir birlari bilan 

o’zaro cheksiz xabarlashish imkonini beradi. Biroq u bir til guruhi a’zolarini 

boshqa til guruhi a’zolari bilan xech narsa xabarlasholmasliklariga ham sabab 

bo’ladi. Bugungi kunda shevalarni hisobga olmaganda deyarli 3 mingta tilda 

gapiriladi. Ma’lumotlarga qaraganda, insoniyat paydo bo’lgandan to hozirgi 

paytgacha so’zlashilgan 4 mingga yaqin til o’z davrida yo’qolib ketgan.  

Insonlar so’zlashayotgan tillar soniga ko’ra juda oddiy tasniflanadi. Dunyo 

tillarida ko’p insonlar, mahalliy tillarda esa kamchilik kishilar gaplashadilar. 

Dunyo tili sifatida ingliz tili taxminan har o’ninchi kishining ona tilisidir va boshqa 

ko’p kishilar uchun ikkinchi til sifatida ifodalanadi. SHuningdek, eng ko’p kishilar 

tomonidan so’zlashiladigan xitoy tili o’zining bir qancha dialektlari bilan SHarqiy 

Osiyoda deyarli milliardlab insonlar tilidir. 

Madaniyat geografiyasi aholi so’zlashuvida mavjud bo’lgan til oilalarini ham 

o’rganadi. Yer shari aholisi quyidagi til oilalariga mansub: 

1. Ural til oilasi - Rossiyani Yevropa qismlari va Sibir xalqlari kiradi. 

2. 0ltoy til oilasi - Turklar, mo’g’illar, O’rta Osiyoning Qirg’iziston, 

Qozog’iston, O’zbekiston, Turkmaniston kabi davlatlar xalqlarini o’z ichiga oladi. 

3. Xitoy-Tibet til oilasi - SHarqiy va Janubiy Osiyo xalqlari. 

4. Malaziya til oilasi - Xind va tinch okeanidagi xalqlari. 

5. Dravit til oilasi - Hindiston xalqlari. 

6. Monkxmer til oilasi - Hindi-Xitoy mamlakatlari xalqlari. 

7. Semit, hamit til oilasi - Janubi-g’arbiy Osiyo va Afrika, shimoliy arab 

xalqlari. 

8. Bantu til oilasi - Afrikaning janubiy xalqlari. 

Til madaniyatning muhim ammo ilmiy qoidalarga mos kelmaydigan bir 

elementidir. U aholining ba’zi bir qismini bog’laydi, ammo boshqa qismlarini 

ajratadi. U joylardagi o’zgarishlar va rivojlanishlar tezligini va o’zgarmas madaniy 

ko’rinishlarini ko’rsatadi. 

Madaniyat geografiyasining ikkinchi muhim tarmog’i bu dinlar 

geografiyasidir. Ma’lumki, din jamiyat hayotida, kundalik turmushimizda juda 

muhim rol o’ynaydi. Bunda davlatning iqtisodiy rivojlanganlik va aholining bilim 

darajasi katta ahamiyat kasb etadi. Aholining diniy tarkibini bilish va uni to’g’ri 

baholash dunyoda bo’lib o’tayotgan voqea hamda hodisalarni to’g’ri tushunish va 

anglashga imkon beradi. SHuning uchun ham etnoslarga tavsif berishda ko’pincha 

mutaxassislar ularning diniy mansubligiga e’tibor qaratadilar.  

Turli tarixiy davrlarda diniy va etnik birliklar nisbati turlicha bo’lgan. Ibtidoiy 

jamoa tuzumida diniy va etnik chegaralar o’zaro mos kelgan. Har bir xalq 

tomonidan yaratilgan xudolar milliy xudolar bo’lib, ularning ta’sir doirasi 

muayyan qabila chegarasidan tashqariga o’tmagan. Bu davrda har bir davlat va 

unga tegishli etnos o’z xudolariga, o’ziga xos diniy tasavvurlariga ega bo’lgan. 

Atoqli geograf olim V.P.Maksakovskiy “Siyosiy, etnik va diniy chegaralar bir-biri 

bilan mos tushgan joyda bir millatli mamlakatlar vujudga keladi”, deb juda to’g’ri 

ta’kidlagan edi.  

Jamiyat taraqqiyoti, etnik aloqalarni kuchayishi bilan ancha katta diniy 

birliklar vujudga keldi, bir dinga bir necha xalqlar e’tiqod qila boshlaydilar. 

Keyinchalik bir etnosning ma’lum qismi eski xudolariga sig’inishda davom etsalar, 

boshqalari yangi dinni qabul qilish hollari tez-tez ro’y berib turdi. SHunday qilib, 

xalqlar asta-sekin ko’pxudolikni qabul qila boshladilar. Jahon dinlarining vujudga 

kelishi bilan etnik va diniy chegaralar muvofiqligi barham topadi. Ba’zi holatlarda 

diniy tafovutlar til jihatdan o’zaro yaqin (gollandlar va flamandlar; serblar va 

xorvatlar va h.k.) aholi guruhlarining milliy chegaralanishida muhim rol o’ynaydi.  

Keyingi davrlarda diniy mansublik va etnik mansublik o’rtasidagi aloqalar 

susaya bordi. Ko’pgina yirik zamonaviy xalqlar turli dinlarga sig’inuvchi kishilar 

guruhlarini o’zida birlashtiradi, ayni paytda bitta dinga ko’plab etnoslar e’tiqod 

qilishlari ham mumkin. Hozir faqat ba’zan, unda ham shartli ravishda milliy dinlar 

haqida gapirish mumkin (arman-grigorian cherkovi – ko’pchilik armanlar, 

sintoizm – yaponlarning asosiy qismi, sikxizm – panjobliklarning ma’lum qismi va 

h.k.). 

Ba’zi mamlakatlarda hukmron mavqega ega dinga e’tiqod qilmaydigan 

deyarli barcha aholi milliy kamsonli guruhlar tarkibiga kiritiladi. Jumladan, Eronda 

nafaqat armanlar, assiriyaliklar, yahudiylar, shu bilan birga fors xalqining bir qismi 

bo’lgan gebrlar (zoroastriylar) ham milliy kamsonli guruh sifatida e’tirof etiladi. 

Ayrim arab davlatlarida etnik kamsonli guruhlarga nafaqat musulmon bo’lmagan 

aholi, hatto islomning mazkur mamlakatda hukmron mavqega ega bo’lmagan 

mazhabiga mansub guruhlar ham kiritiladi.  

Etnik birliklarda bo’lgani kabi, diniy birliklar uchun ham tabaqalashuv xosdir. 

Har bir din turli yo’nalishlar, mazhablar, oqimlar va sektalarga bo’linadi. Odatda 

mamlakatlar yoki xalqlar shartli ravishda musulmon, nasroniy (xristian), budda 

dinlariga ajratiladi, biroq quyi taksonomik darajalarga tushgan sari bunday bir 

xillik yo’qola boradi. 

Ayrim nasroniy mamlakatlar diniy jihatdan bir necha qismlarga bo’lingan. 

Masalan, nemislar protestant (uning ikki oqimiga – lyuteranlik va reformatlik) va 

katolik dinlariga e’tiqod qiladilar; shveysarlarning turli guruhlari orasida 

protestantlar (reformatlik) va katoliklar tarqalgan; shotlandlar orasida protestant-

presviterianlar ustunlik qiladi.  

Bitta xalq turli qismlarining har xil diniy oqimlarga mansubligi tufayli uning 

ichida madaniy-maishiy tafovutlar kelib chiqadi va bu narsa o’z navbatida 

etnodiniy guruhlar shakllanishiga olib keladi. Bunday guruhlar jumlasiga kurdlar 

orasidagi yazidlar diniy guruhini, Suriya va Livan arablari orasida – druzlarni, 

misrliklar orasida – kopitlarni misol qilib keltirish mumkin. Buning ustiga, boshqa 

yo’ldosh holatlar ham unga ta’sir etsa diniy tafovut muhim etnotabaqalashuv omili 

bo’lib xizmat qiladi.  

Ayrim mamlakatlarda din kishilar hayotining ko’pgina tomonlariga, ularning 

ijtimoiy-siyosiy faoliyatiga, turmush tarziga va madaniyatiga ta’sir ko’rsatadi. 

Jahonning turli nuqtalarida ro’y berayotgan siyosiy voqealarni, agar u yerdagi 

diniy vaziyat hisobga olinmasa, tushunish qiyin. XX asr 70-yillarida Hindiston 

diniy jihatdan ikki mustaqil davlatga bo’lindi, va natijada Pokistondan ko’pgina 

hindlar, Hindistondan esa musulmonlar ko’chib ketdilar. Bunday migratsiya 

jarayonida yigirma milliondan ortiq kishi ishtirok etdi. Turli diniy guruhlarga 

mansub kishilar orasida Livan, Isroil, Filippin, Afg’oniston, Serbiya va boshqa 

joylarda to’qnashuvlar sodir bo’ldi. Avvalo, turli siyosiy va ijtimoiy-iqtisodiy 

sabablar natijasida kelib chiqqan bunday kelishmovchiliklarda diniy omil muhim 

rol o’ynadi. Din ko’p mamlakatlar ichki siyosiy hayotiga jiddiy ta’sir ko’rsatadi; 

hatto ularning ayrimlarida siyosiy partiyalar va kasaba uyushmalari diniy 

mansublik tamoyili asosida tuzilgan.  

Yuqoridagilardan shunday xulosa chiqarish mumkinki, turli tarixiy voqealar 

va hozirda ro’y berayotgan hodisalar hamda milliy munosabatlar mohiyatini 

tushunish uchun o’sha mamlakat yoki mintaqa aholisi diniy tarkibiga e’tibor 

qaratish zarur. Aholi diniy tarkibi bilan tanishishdan avval quyida dinlar tarixi 

haqida qisqacha ma’lumot berilgan:  

Ibtidoiy jamoa tuzumining yemirilishi va dastlabki davlatlar yuzaga kelishi 

bilan ajdodlar ruhiga topinish, dehqonchilik va chorvachilikka xos ibodatlar 

muhim ahamiyat kasb eta boshladi, ruhlarning ierarxiyasi paydo bo’ldi, alohida 

tabaqa sifatida kohinlik ajralib chiqdi. Jamiyat sinfiy tabaqalashuvi shunda ham 

o’z aksini topdiki, din oliy va quyi xudolarga (politeizm) bo’lindi, keyinchalik bu 

jarayonlar yakkaxudolikni (monoteizm) keltirib chiqardi. 

Eramizdan avvalgi II ming yillikda hozirgacha saqlanib qolgan dinlar tashkil 

topdi. Eng qadimiy shunday dinlardan biri Old Osiyoda yuzaga kelgan iudaizm 

bo’lib, u dastlab politezmga asoslangan, keyinchalik monoteizmga o’tgan. Er. av. I 

ming yillik boshlarida shu mintaqada boshqa din – zoroastrizm (uning asosida 

dualizm – yaxshilik va yomonlik o’rtasidagi kurash haqidagi tasavvur yotadi) 

rivojlana boshladi, eramizning XI asrida uning tarmoqlaridan biri – yazidizm 

paydo bo’ldi. Osiyoning boshqa hududlarida politeistik dinlar shakllandi. Janubiy 

Osiyoda hukmron bo’lgan kasta tuzumi orqali shuhrat qozongan braxmanizm va 

kasta tuzumini inkor qiluvchi jaynizm (er. av. VI-V asrlar) shular jumlasidandir. 

Er. av. VI-V asrlarda Xitoyda deyarli bir vaqtda ikki falsafiy-axloqiy ta’limot – 

daosizm i konfusiylik yuzaga keldi va keyinchalik ular alohida dinlarga aylandi. 

Yaponiyada ibtidoiy jamoa tuzumi davridan bu mamlakatda hukmron bo’lgan 

ajdodlarni hurmatlash va tabiatga topinish asosida sintoizm vujudga keldi.  

Er yuzi bo’ylab juda katta hududlarda tarqalgan ayrim dinlar jahon dinlari 

nomini oldilar (odatda ularga buddizm, nasroniylik va islomni kiritadilar). 

Eramizning I ming yilligi boshlarida Old Osiyoda monoteistik din – 

nasroniylik yuzaga keldi. 1054 yilda u ikki: pravoslav va katolik yo’nalishlariga 

ajraldi. XVI asrda katolik dinidagi islohotlar natijasida undan (Rim papasi 

hokimiyatini inkor qiluvchi va ilk nasroniylikka qaytishni yoqlovchi) protestantizm 

ajralib chiqdi. Protestantizm bir qancha mustaqil oqimlar (eng yiriklari: 

anglikanlar, lyuteranlik, kalvinizm, reformatlar va h.k.) ko’rinishida shakllandi va 

o’z navbatida ular ham mayda bo’lakchalarga bo’linib ketdi. Nasroniylik tarkibida 

yuqorida qayd etilgan uchta (pravoslav, katolik va protestant) asosiy tarmoqdan 

tashqari, yana ikkita nisbatan kam tarqalgan, V asrda shakllanib, diniy marosimlari 

pravoslavlarga yaqin bo’lgan monofisit va nestorian yo’nalishlari mavjud. 

Boshqa monoteistik din – islom –VII asrda arablar orasida shakllandi. Yangi 

din oradan ko’p o’tmay uchta: sunniy, shia va xorijiy yo’nalishlariga ajralib ketdi. 

Sunniylik va shialik o’rtasida siyosiy masalalarda, ayrim diniy marosimlar va 

an’analar bo’yicha tafovutlar mavjud. Siyosiy tafovut shundaki, agar sunniylar 

xalifalik hokimiyatini yoqlasalar, shialar esa imomat tarafdoridirlar. Diniy 

marosimlar va an’analardagi farqlar ham anchagina. Sunniylikda shialikda mavjud 

bo’lgan “Muta”, “SHaxsey-Vaxsey” va boshqa marosimlar yo’q. Sunniylar Makka 

va Madina shaharlarini muqaddas hisoblasalar, shialar Iroqdagi Karbalo va Najaf 

shaharlarini muqaddas deb biladilar. Sunniylar Sunnani butunligicha etirof etadilar, 

shialar esa uning ba’zi qismlarinigina tan olishadi. Bu oqimlar orasida bunday 

tafovutlar juda ko’p, shu bilan birga, malum o’xshashliklar ham bor. Masalan, 

mahdiylik – oxir zamon bo’lishi va Mahdiy (arabcha, Olloh tamonidan to’g’ri 

yo’lga yetaklovchi) kelishi haqidagi diniy ta’limot ikkala oqimda ham mavjud. 

Xorijiylar sunniylarga yaqin bo’lib, ular o’z izdoshlariga qattiq talablarni 

qo’yadilar – zeb-ziynatni qoralaydilar, musiqa va raqsni ta’qiqlaydilar va h.k. 

Dunyodagi asosiy dinlarning ramziy belgilari 

Alohida dinlarga e’tiqod 

qiluvchilar soni haqidagi 

ma’lumotlar birmuncha noaniq va 

ishonchsiz bo’lishiga qaramasdan, 

har holda ular turli dinlarning 

ta’sirini baholash imkonini beradi. 

Nasroniylarning umumiy soni dunyo 

bo’yicha – taxminan 1,2 mlrd. dan 

ortiq bo’lib, shundan katoliklar – 700 

mln., protestantlar – 400 mln. va 

pravoslavlar – 100 mln. kishi 

atrofida. Katoliklarning asosiy qismi Amerikada (ular umumiy sonining yarmidan 

ko’prog’i) to’plangan; Yevropada taxminan 200 mln. kishi, Osiyo va Afrikada – 

100 mln. kishidan. Protestantlarning 40 foizi Amerikada, 1/3 qismi Yevropada 

(asosan qit’aning shimoliy qismida), Afrika va Osiyoda mos ravishda 40 va 70 

mln., Avstraliya va Okeaniyada – taxminan 20 mln. kishi. Pravoslavlar va boshqa 

sharqiy cherkovlar izdoshlari Janubi-SHarqiy Yevropa, Rossiya va SHimoli-

SHarqiy Afrika aholisi orasida keng tarqalgan.  

Protestantlarning eng yirik guruhlaridan baptistlar – 75 mln., lyuteranlar – 70 

mln., anglikanlar – 67 mln., reformatlar va presviterianlar – 52 mln., metodistlar – 

43 mln., pyatidesyatniklar – 8 mln., Iegova guvohlari – 5 mln., “qutqarish 

armiyasi” izdoshlari – 5 mln., mormonlar – 4 mln., kongregasionalistlar – 3 mln., 

yettinchi kun adventistlari – 3 mln. kishini tashkil etadi. SHarqiy cherkovlar 

vakillari orasida – taxminan 20 mln. monofisitlar va 100 ming kishi 

nestorianlardan iborat. 



89 

Dunyo bo’yicha musulmonlar eng zich yashaydigan hududlar 

 
Musulmonlar orasida tug’ilishning yuqoriligi tufayli keyingi yillarda ularning 

soni nasroniylardan oshib ketdi (1,5 mlrd. kishi atrofida). Ularning taxminan 90 

foizi sunniylar, 9,5 foiziga yaqini shialar va 0,5 foizi xorijiylardan iborat. Islomga 

e’tiqod qiluvchilar asosan SHimoliy Afrika va Osiyoda (uning sharqiy qismi 

bundan mustasno) jamlangan. Boshqa barcha dinlarning izdoshlari – asosan Osiyo 

aholisi.  

Makka shahri: kosmosdan va asl ko’rinishlari 

Induistlar taxminan 550 mln., buddistlar – 300 mln. (ular orasida maxaya-

nistlar – 60% atrofida), konfusiylar – 200 mln., sintoistlar – 100 mln., daosistlar – 

30 mln., sikxlar – 15 mln., jaynlar – 4 mln., zoroastrizm tarafdorlari – 300 ming, 

yazidlar – 100 ming kishiga teng. Iudaistlar 15 mln. kishi atrofida bo’lib, ularning 

yarmidan ko’prog’i Amerika xalqlari hissasiga to’g’ri keladi. 

Islom dini vakillari Xristian dini vakili 

  

 

 

 

 

 

 

 

Buddaviylik siymosi 

 

 

 

 

 

 

 

 

Rim papasi 

 

Afrika, Osiyo va Okeaniyada saqlanib qolgan mahalliy dinlarga sig’inuvchilar 

sonini aniqlash ancha murakkab. Ularni hisoblashda muayyan dinga mansublik 

haqidagi ma’lumot doim ham xaqiqatga to’g’ri kelmaydi. Bundan tashqari, mazkur 

mintaqalar aholisi statistik jihatdan ham yaxshi o’rganilmagan. Nihoyatda 

taxminiy hisob-kitoblarga ko’ra, mahalliy dinlarga sig’inuvchilar soni dunyo 

bo’yicha 100 mln. kishi atrofida. 

Aholi diniy tarkibi haqidagi ma’lumotlarning noaniqligi tufayli, turli dinlarga 

sig’inuvchilar soni bo’yicha o’sish dinamikasini belgilash ancha mushkul. SHunga 

qaramasdan, musulmonlar va induistlar sonining jadal o’sishi, boshqa dinlarga 

e’tiqod qiluvchilar o’sish sur’atining esa pastligi yoki hatto kamayishi 

kuzatilmoqda. Buning sababi, induizm va islom hukmron bo’lgan davlatlarda aholi 

orasida tug’ilish sur’atlarining yuqoriligi bilan bog’liq. Bundan tashqari, islom dini 

Afrikada janubga, uning tropik qismiga tomon jadal siljimoqda, induizm esa 

Hindiston qabilalari orasida keng tarqalmoqda.  

Er sharining yirik mintaqalari bo’yicha diniy guruhlar tarqalishi quyidagi 

ko’rinishga ega:  

MDHning katta qismini pravoslav diniga mansub kishilar guruhlari 

(Rossiyaning katta hududlari, Ukraina, Belorus, Moldova va Gruziya) tashkil etadi. 

Armanistondagi xudojo’ylar monofisit arman-grigorian cherkoviga mansub, 

Litvada katolik dini, boshqa Boltiqbo’yi davlatlarida – lyuteranlik keng tarqalgan.  

Islom diniga Markaziy Osiyo va Qozog’iston, Kavkazning katta qismi, 

Tatariston va Boshqirdiston aholisi e’tiqod qiladi. Ozarbayjonda asosan shia 

oqimiga mansub musulmonlar, boshqa hududlarda – sunniylar ko’pchilikni tashkil 

etadi. Buddizm-lamaizmga Buryatiya, Tuva va Qalmig’iston tubjoy aholisi e’tiqod 

qiladilar. Xudojo’y yahudiylar – iudaistlardir.  

Evropa shimolida protestantlik, Skandinaviya davlatlari, Finlyandiya va 

Islandiyada – lyuteranlik, Angliyada – anglikanlik, SHotlandiyada – presviterianlik 

ustunlik qiladi. Belgiya, Lyuksemburg, Frantsiya, Ispaniya, Portugaliya, Italiya, 

Avstriya va Maltada katolik dini tarqalgan. Markaziy Yevropada katoliklar va 

protestantlar soni deyarli teng, biroq Germaniyada protestantlar orasida lyuteranlar, 

SHveytsariya va Niderlandiyada esa – reformatlar ustunlik qiladi. Gretsiyada 

ko’pchilik xudojo’ylar pravoslavlardan, Turkiya Yevropa qismida esa – 

musulmonlardan iborat. Polsha, CHexiya, Slovakiya va Vengriya aholisi orasida 

katoliklar, Bolgariya va Ruminiyada – pravoslavlar, Germaniyada – protestantlar 

(asosan lyuteranlar), Albaniyada – musulmonlar (sunniylar) ko’pchilikni tashkil 

etadi. Sobiq Yugoslaviya respublikalarida ko’proq pravoslavlar, qisman katoliklar 

va musulmonlar mavjud. 

Osiyo aholisi diniy jihatdan nihoyatda xilma-xil. Islom barcha Old Osiyo 

mamlakatlarida (Isroil, Kipr va Livandan tashqari), Pokiston, Bangladesh, Maldiv 

orollari, Indoneziya va Malayziyada yetakchilik qiladi. Kipr, SHarqiy Timor, 

Hindiston, SHri-Lanka, Filippin aholisining muayyan qismi musulmonlardan 

iborat. Ko’pchilik mamlakatlarda islomning sunniy mazhabi hukmronlik qilsa, 

Eronda shialikning mavqei yuqori. Iroq, Yaman Arab Respublikasi va Baxraynda 

sunniylar va shialar soni deyarli teng. Eron, Hindiston, Pokistonda 

zoroastriylarning, Eron, Iroq va Turkiyada – yazidlarning kamsonli guruhlari 

mavjud. 

Hindiston va Nepal induizm tarqalgan asosiy hududlardir. Induistlar SHri-

Lanka va Bangladesh hamda Indoneziyaning Bali oroli aholisi orasida ham 

uchraydi. 

Hindi-xitoy mamlakatlari va SHri-Lankada aholining ko’pchiligi 

buddistlardan iborat (Vetnamda – maxayana mazhabi, boshqalarda – txeravada). 

SHu bilan birga, ayrim SHarqiy Osiyo mamlakatlari aholisi maxayana 

buddizmidan tashqari, bir vaqtning o’zida boshqa dinlarga: jumladan, Xitoyda – 

konfusiylik va daosizmga, Koreyada – konfusiylikka, Yaponiyada – sintoizmga 

ham e’tiqod qiladilar. Mug’ulistonning xudojo’y aholisi – lamaist buddistlardir. 

Osiyoning faqat ikki mamlakati, ya’ni, Filippin (asosan katoliklar) va Kiprda 

(pravoslavlar) nasroniylar yetakchilik qiladi. Mazkur dinga sig’inuvchilar Livan 

aholisi yarmidan ozrog’ini tashkil etadi (maronitlar).  

Osiyoda qabilaviy ibodat izdoshlari soni izchil kamayib bormoqda. Hozirgi 

paytda ular faqat Janubiy va Janubi-SHarqiy Osiyoning borish qiyin bo’lgan tog’li 

o’lkalaridagina saqlanib qolgan. 

Buddizm dunyo haritasida 

 
Afrikaning barcha arab davlatlarida, Somali va Jibutida islomning sunniy 

mazhabi hukmronlik qiladi. Sahroi Kabirdan janubda joylashgan bir qator 

mamlakatlarda (Sudan, CHad, Niger, Yuqori Volta, Mali, Senegal, Gambiya, 

Gvineya, Gvineya-Bisau, Serra-Leone, Liberiya) musulmonlardan tashqari, 

mahalliy dinlarga sig’inuvchi muayyan guruhlar saqlanib qolgan. Efiopiya 

aholisining 2/3 qismi nasroniylikning monofisit mazhabiga mansub. Nigeriyada 

musulmonlar asosan mamlakat shimolida joylashgan bo’lib, aholining yarmidan 

ko’prog’ini tashkil etadi. SHu bilan birga, bu yerda nasroniylar va mahalliy 

dinlarga sig’inuvchi guruhlar ham mavjud. Qit’aning boshqa mamlakatlarida 

nasroniylar (protestantlar va katoliklar) hamda mahalliy dinlarga sig’inuvchi 

guruhlar turlicha nisbatda taqsimlangan. Umuman yer sharida saqlanib qolingan 

mahalliy dinlarga sig’inuvchilarning deyarli 80 foizi Afrikada jamlangan. 

Deyarli barcha Amerika mamlakatlarida nasroniylik boshqa dinlardan 

ustunlik qiladi. AQSH va Kanadada protestantlar ko’p bo’lib, ular o’z navbatida 

xilma-xil diniy oqim va sektalarga bo’linib ketganlar. Janubiy va Markaziy 

Amerika aholisining ko’pchiligi – katoliklar. Vest-Indiyaning bir orolida son 

jihatdan katoliklar ustun bo’lsalar, boshqasida – protestantlar. Kuba, Gayana, 

Surinam hamda Trinidad va Tobagoda katolik va protestantlardan tashqari, 

induistlar va musulmonlarning ma’lum guruhlari joylashgan. Janubiy Amerikaning 

ichki hududlaridagi hindu qabilalari mahalliy dinlarga sig’inadilar. 

Avstraliya va Okeaniyada xudojo’ylarning katta qismini turli oqim va 

sektalarga bo’lingan protestantlar, ozroq qismini esa katoliklar tashkil etadi. Yangi 

Kaledoniya, Guame hamda Uollis va Futun orollarida katoliklar protestantlarga 

nisbatan ko’proq. Fidjida nasroniylar bilan bir qatorda induistlar va musulmonlar 

mavjud. Mahalliy dinlarning tarafdorlari asosan Vanuatu, Papua-Yangi Gvineya va 

Avstraliya tubjoy aholisi orasida saqlanib qolgan. 

Xulq-atvor geografiyasi. Insonning mohiyati va jamiyatda tutgan o’rni, 

o’zini tutishi, ruhiyati fanlar doirasida keng o’rganiladi. Turli ilmiy va diniy  

ta’limotlarda bu masalalar turlicha talqin etib kelingan. SHunday bo’lishi tabiiy, 

chunki inson ijtimoiy-tarixiy va madaniy mavjudot sifatida har bir yangi tarixiy-

geografik sharoitda o’zligini teranroq anglashga, yangidan-yangi shart-

sharoitlarga chuqurroq moslashishga, insoniy mohiyatini ro’yobga chiqarishga 

intilaveradi. 

Suqrotning “O’zligingni bil” degan hikmatli so’zi ham har bir tarixiy 

davrda yangicha ahamiyat kasb etadi. Zero, insonda butun olam va jamiyatning 

mohiyati mujassamlashgan. Ulug’ mutasavvuf Abdulxoliq G’ijduvoniy insonni 

“kichik olam” deb hisoblagan. Yuqoridagi fikrlar kengroq mushohada qilinsa 

ularning tub mohiyati insonning hulq-atvori, ruhiyati, yurish-turishi bilan 

ko’proq aloqador ekanligi ko’zga tashlanadi. 

Inson – o’zida biologik, ijtimoiy va ruhiy xususiyatlarni 

mujassamlashtirgan ongli mavjudotdir. Uning biologik xususiyatlariga 

ovqatlanish, himoyalanish, o’zidan zurriyot qoldirish, sharoitga moslashish 

kabilar xos bo’lsa, sotsial xususiyatlariga til, muomala, bilim, ong, mahsulot 

ishlab chiqarish, taqsimlash, iste’mol qilish, boshqarish, o’z-o’zini idora 

etish, badiiy ijod, axloq, nutq, tafakkur, qadriyatlarni kiritish mumkin. 

Inson shu xususiyatlari orqali yaxlit bir tizimni tashkil etadi. U mukammal 

va murakkab mavjudot sifatida o’z ehtiyojlarini qondiradi va insoniyat 

davomiyligini ta’minlaydi. SHu bos, insonga xos bo’lgan biologik xususiyatlarni 

ijtimoiy xususiyatlardan ustun qo’yish yoki ruhiy xususiyatlarni bo’rttirish uning 

mohiyatini buzib talqin etishga, bir yoqlamalikka olib keladi. 

Insonning ruhiy xususiyatlariga ruhiy kechinmalar, hayratlanish, g’am-

tashvish, qayg’u, iztirob chekish, zavqlanish, kayfiyat va boshqalar kiradi. 

Aynan ana shu holatlarga atrof-muhitning ta’siri va uning hududiy jihatlari xulq-

atvor geografiyasi tomonidan o’rganiladi. 

Ta’kidlash joizki, bu boradagi izlanishlar ancha ilgari buyuk mutafakkirlar 

asarlarida batafsil yoritib berilgan. Jahon tibbiyotida o’chmas iz qoldirgan 

mashhur yunon olimi Gippokrat (er.av. 460-377) ham inson ruhiyatida tashqi 

muhit ta’sirini alohida uqtirib o’tgan. Gippokrat tabib va sayyoh edi, ya’ni u 

ko’p sayohat qilar, turli mamlakatlarda bo’lar ekan, u o’sha yerlardagi 

odamlarning turmush tarzi va urf-odatlari, davlatlarning iqlimi, suvi, havosi va 

boshqa tabiiy sharoitlarini inson ruhiyatiga ta’sirini ham o’rgangan. Gippokrat 

har xil geografik sharoitlarda turlicha odamlar yashashlarini ko’rdi, ularning o’z 

tana tuzilishlari, yurish-turishi bilan farq qilishlarini aniqladi. 

Olim bu haqda “Havolar, suvlar va joylar” nomli asarida shunday degan 

edi: “Odam organizmining tabiatini tashqi muhit belgilaydi. Jamiyat esa o’z 

qonun-qoidalari bilan odam tabiatini o’zgartirishi mumkin”. Bundan shuni 

e’tirof etish mumkinki, Gippokrat inson organizmiga ijtimoiy muhitning  

ta’sirini ham yaxshi anglagan. 

Jumladan, Beruniy o’zining “Qadimiy xalqlardan qolgan yodgordiklar” 

asarida birinchi bo’lib odam rangi, qiyofasi, tabiati va axloqi turlicha bo’lishini 

ular yashaydigan tuproq, suv, havo va yerga ham bog’liqligini ta’kidlab, 

geografik aloqadorlik g’oyasini ilgari suradi. Beruniy fikricha, inson ichki va 

tashqi qiyofasi tabiat ta’sirining natijasidir. SHu bilan birga uning ichki qiyofasi 

cheksiz sa’y-harakatlar oqibatida tubdan o’zgartirishi mumkin. Har bir kishi o’z 

xulq-atvorining sohibi ekanligi olim fikrlarida chuqur mushohada qilingan. 

SHuningdek, vatandoshimiz Abu Ali ibn Sino issiq o’lkalar tabiati va 

ularning inson jismiga ta’siri haqidagi fikrlarni o’z asarlarida ham uchratish 

mumkin. CHunonchi, u issiq o’lkalarda odam tanasining qoramtirligi, 

sochlarining jingalakligi, havoda namlikning ko’p bug’lanishi natijasida keskin 

kamayib ketishi inson jismining tez qarishiga olib kelishini ta’kidlagan edi. 

Olim pastlikda joylashgan hududlar aholisining doimiy issiqlik va dimlikda 

yashashlari, bunday o’lkalarda sho’rhok va botqoqliklarning ko’pligi sababli 

suvlar tarkibi ham salbiy xususiyatlarga ega ekanligini batafsil yoritib bergan. 

Bunday hududlar aholisi ruhiyatida jizzakilik, jahldorlik birmuncha yuqoriligini 

ta’kidlab o’tadi (Abu Ali Ibn Sino, 1994). 

V.P.Semyonov-Tyanshanskiy Rossiya antropogeografiyasining eng yirik 

nomoyondasi sifatida geografiya fani - ko’rish, tasavvur qilish, ko’rish xotirasi 

orqali egallanadigan fan deb ta’riflaydi. Ko’pgina sohalardagi kabi geografiyada 

“intuitsiya” muhim o’rin egallaydi. Aynan intuitsiya xuddi san’atdagi singari 

geografiya fanini  aniqlikka  yetaklaydi, deya ta’kidlaydi. Ushbu fikrlar esa 

hulq-atvor geografiyasining asosiy g’oyalaridan biridir. 

Hulq-atvor geografiyasi bilan bog’liq tadqiqotlar Rossiyada ilk marta 1940-

1950 yillarda olib borilgan va bunda aholi migratsiyasi bilan bog’liq ilmiy 

ishlarda mazkur sohaga doir ma’lumotlarga zarurat tug’ildi. CHunonchi, 

L.I.Mechnikov insoniyat tarixida turli tabiiy geografik omillar ta’sirini 

o’rganib, buyuk daryolar tsivilizatsiyasi yoki daryo madaniyati kontseptsiyasni 

yaratdi.E.F.Zyablovskiy  o’z fikrlarida ko’proq xulq-atvor geografiyasi atamasi 

o’rnida urf-odat geografiyasi atamasini  qo’llashni lozim deb bilgan. E.G 

Milyukov jinoyatchilik bilan bog’liq masalalar ham aynan hulq-atvor 

geografiyasi tomonidan o’rganilishi zarurligini uqtirib o’tgan. B.B.Rodoman, 

V.L.Kaganskiy singari olimlar “zehn va fe’l-atvor landshaft muhitiga, ayniqsa 

madaniy landshaftlar bilan aloqador” ligi borasida o’z fikr-mulohazalarini 

bildirdi. K.Zauer - tabiiy va madaniy landshaft-insonning tashqi muhit bilan 

o’zaro muvofiqligini ta’kidlab o’tadi. 

Ta’kidlash joizki, tuproqning turli, hatto siyosiy-iqtisodiy, ijtimoiy 

xususiyatlariga o’z davrida Fridrix fon Rattselь va Vidalь de la Blashlar ham 

e’tibor qaratishgan. Jumladan, Blash: “Inson – tuproqning ishonchli 

o’quvchisidir. Binobarin uni o’rganish aholining harakteri, urf-odati kabi 

holatlarini aniqlashga yordam beradi”, degan edi. 

XIX asrning oxirlarida Germaniyada F.Rattselь  tomonidan 

antropogeografiyaga asos solindi. Olim g’oyasining negizida geografik 

determinizm, ya’ni inson, xalqlarning ruxi va jismiga tabiiy muxitning xal 

qiluvchi ta’sir etish g’oyasi yotgan edi. Mazkur g’oya asosida keyinchalik hulq-

atvor geografiyasi shakllandi. F.Rattsel o’z qarashlarida muhitning ijtimoiy 

hayotimizga ta’sirini to’rt turga ajratadi va bunda tabiiy hamda psixologik 

ta’sirni alohida ta’kidlab o’tdi. 

1960 yillarda hulq-atvor geografiyasi rivojida Karl Zauer, Dj.K.Rayt va 

U.Kirk singari amerikalik olimlarning xizmatlari katta bo’ldi. Dj.Rayt hududlar 

– mazkur joyda yashovchi insonlarning mavjud aqliy jihatlariga ham ta’sir etishi 

borasida o’z fikrini bildirgan. 

U.Kirk o’z qarashlarida “axloqiy muhit” tushunchasini izohlab o’tadi. 

Muayyan hududlarda yashayotgan insonlarning madaniyatlilik darajasi ularning 

nigohlarida nomoyonbo’ladi. Xuddi shunday jinoyatchilar qilmishlari ham 

ularning ko’z qarashlarida, nigohlarida o’z aksini topishi olim tomonidan e’tirof 

etilgan. SHuningdek, u har bir joy aholisi o’z o’lkasiga nisbatan o’zgacha mehr-

muhabbat hissini tuyishi, jumladan tog’li hududlar aholisi ko’proq tog’larga 

sig’inishi, tog’larga hurmat-ehtirom bilan qarashsa, sug’orma dehqonchilik bilan 

shug’ullanuvchi xalqlar ko’proq daryolarni (Nil, Gang va h.) ilohiylashtirishlari 

haqida o’z ilmiy qarashlarini bildirgan. Bizning fikrimizcha, chindan ham 

joylarning inson ruhiyatiga, axloqiy jihatlariga ta’siri katta. Bu esa o’sha joyda 

yashovchi kishilar orasida jinoyatchilik yoki axloqiy me’yorlar bilan bog’liq 

nomutanosibliklarni oldini olishga yordam beradi. Binobarin, ayrim manbalarda 

xulq-atvor geografiyasi - joyning aqliy suratini anglatuvchi tushuncha sifatida 

ham qaraladi. 

Hulq-atvor geografiyasi borasidagi tadqiqotlarda makon bilan bog’liq 

ramziy jihatlarga alohida e’tibor qaratiladi. Bunda: 

- joyning (muhit) muhim ramziy belgilari sifatida: qorli, yomg’irli, 

shamolli, tumanli, shovqini va boshqa jihatlari muhim o’rin egallaydi; 

- joy tavsifi mohiyatiga ko’ra (kvintessentsiyasi): muqaddas joylar, modalar 

markazlari, musiqa madaniyati markazlari, qumorbozlik markazlari va h.k. 

Aytish o’rinliki, hulq-atvor geografiyasi - sotsial va inson geografiyasi 

borasidagi tadqiqotlarning noananaviy jihatlarini o’zida jamlaydi. 

Unda hududlar (makon, manzil) quyidagicha talqin etiladi: 

1. Sotsial makon – avvalo, shuni e’tiborga olish lozimki, insonning o’rab 

turgan tabiiy va madaniy  muhit bilan munosabatlarini (anglash va hulq-atvor) 

namoish qilish xususiyati muayyan hududda sodir bo’ladi. Insonlar istiqomat 

qiladigan hudud yoki makon – sotsium, jamoa ehtiyoj va zaruratlari natijasida 

shakllanadi. 

2. SHaxsiy makon – insonlar tanasi atrofidagi boshqa odamlardan ajratib 

turuvchi chegaraviy ko’rinmas hudud hisoblanadi. 

Xulq-atvor geografiyasidagi insonlar yashash tarzi, yurish-turishi 

shakllanadigan makonlar, ya’ni hududlar bir necha turlarga ajratiladi:  

 Asosiy makon – uy: insonning o’z shaxsiy ehtiyojlarini amalga 

oshiruvchi, hayotiy faollik darajasi yuqori bo’ladigan, xavfsizlik vazifasini 

o’tovchi hudud; 

 Ikkilamchi makon – sotsial hududlar (guruhlar). Bunda bir xil o’xshash 

hodisalar ko’zga tashlanadi, hayotiy faollik darajasi ancha past, xulq-atvorida 

ochiq munosabatlar ko’zga tashlanadi; 

 Jamoaviy makon – sotsial huquq va me’yorlar amal qiladigan, yurish-

turishda chegaradan chiqmaydigan, istalgan kishi foydalanadigan, vaqtinchalik 

hudud; 

Xulq-atvor geografiyasidagi muhim tushunchalardan biri – bixeviorizm 

tushunchasi bo’lib, u inson xulq-atvorining xilma-xil jihatlarini o’rganuvchi 

ilmiy qarashlar majmuidir. SHuningdek, u kishilarning tabiiy va sotsial muhitga 

moslashuvi, ularning aqli va qilmishlariga bunday muhitning ta’sirini o’rganadi. 

Muhit bilan bixeviorizm birgalikda hulq-atvor geografiyasi mazmun-mohiyatini 

tashkil qiladi. 

Umuman olganda, inson hulq-atvori, urf-odatlari, yurish-turishi va ruhiy 

kechinmalari ham hududiy tafovutlarga ega. CHunki, hududlar o’z iqlimi, 

relьefi, suv va tuprog’i, iqtisodiy-ijtimoiy jihatlari bilan o’zaro farqlanadi. 

Ularning barchasi kishilar hulq-atvorining hududiy tomonlarini va uning 

geografik xususiyatlarini izohlab beradi.  

Savol va topshiriqlar: 

1. Madaniyat geografiyasi nimani o’rganadi? 

3. Jahon aholisining til oilalarini belgilang? 

4. Jahon aholisining diniy tarkibini izohlang? 

5. Asosiy jahon dinlarini belgilang? 

6. Hulq-atvor geografiyasi borasida ilmiy izlanishlar olib borgan xorij 

olimlariga misollar keltiring? 

7. Inson hulq-atvori, urf-odatlari, yurish-turishi va ruhiy kechinmalari 

hududiy tafovutlarga ega ekanligini izohlab bering? 

8. Doimiy tumanli yoki bulutli o’lkalar tabiati kishilarning hulq-atvoriga va 

umumiy kayfiyatga qanday ta’sir qiladi, ularning umumiy ruhiyatida qanday 

o’zgarishlar keltirib chiqarishi mumkin? 

9. Hulq-atvor geografiyasi mazmun-mohiyatini nima tashkil qiladi? 

10. Bixeviorizm tushunchasini izohlang? 

11. Sotsial-madaniy landshaftlar tushunchasini izohlab bering? 

12. Urf-odatlar geografiyasi haqida nimalar bilasiz? 

Test savollari 

1. Yer sharida saqlanib qolgan mahalliy dinlarning 80 foizi qaysi qit’aga 

tegishli? 

A) Amerika;  B) Afrika; 

C) Yevropa;  D) Osiyo. 

2. “Dunyoning ibtidosi ham, intixosi ham – suvdir” degan ta’limot 

qaerda vujudga kelgan? 

A) Misrda;   B) Mesopotamiyada; 

C) Qadimgi Rimda; D) Qadimgi Yunonistonda. 

3. Xristian dinining markazi qaysi shahar? 

A) Italiya; B) Vatikan; C) Quddus; D) Rim. 

4. Budda dinining markazini belgilang? 

A) Agra; B) Lxasa; S) Dehli; D) Katmandu. 

5. Islom dinining markazini belgilang? 

A) Makka; B) Madina; C) Jidda; D) Ar-Riyod. 

6. Amerika qit’asi mamlakatlarida qaysi din ustunlik qiladi? 

A) Nasroniylik;  B) Islom; 

C) Buddaviylik;  D) Mahalliy dinlar. 

7. Janubiy va Markaziy Amerika aholisining asosiy qismi...? 

A) Katoliklar;  B) Protestantlik; 

C)Mahalliy dinlar; D) Musulmonlar 

8. Kuba, Gayana va Surinamda qaysi dinlar keng tarqalgan? 

A) Induislar va musulmonlarning ma’lum guruhlari; 

B) Protestantlik; 

C) Katoliklar; 

D) Barcha javoblar to’g’ri. 

9. Janubiy Amerikaning ichki hududlarida hundu qabilalari qanday 

dinlarga e’tiqod qiladi? 

A) Mahalliy dinlar;  B) Protestantlik; 

C) Katoliklar;   D) Islom. 

10.Bantu til oilasida Afrikaning qaysi qaysi qismidagi xalqlar gaplashadi? 

A) Afrikaning janubiy xalqlar 

B) Afrikaning shimoliy xalqlar 

S) Afrikaning sharqiy xalqlar 

D) Afrikaning g’arbiy qismlari 

11.Insonni “kichik olam” deb hisoblagan mutasavvuf? 

A) Suqrot 

B) Abdulxoliq G’ijduvoniy 

S) Abu Ali ibn Sino 

D) Beruniy 

12.Mashhur yunon olimi Gippokrat (er. av. 460-377) inson ruhiyatida 

tashqi muhit ta’sirini qanday uqtirib o’tgan? 

A) Odamlarning turmush tarzi urf-odatlari 

B) Davlatlarning iqlimi, suvi, havosi 

S) Ularning tana tuzilishlari, yurish-turishi 

D) Barcha javoblar to’g’ri 

13.Kirk o’z qarashlarida “axloqiy muhit” tushunchasini izohlab muayyan 

hududlarda yashayotgan insonlarning madaniyatlilik darajasi ularning qaysi 

holatlarida nomoyon bo’lishini aytgan? 

A) Nigohlarida 

B) Ko’z qarashlarida 

S) Yurish-turishida 

D) Barcha javoblar to’g’ri 

14.Hulq-atvor geografiyasi bilan bog’liq tadqiqotlar Rossiyada ilk marta 

nechanchi yillarda olib borilgan? 

A) 1950-1942 yillarda 

B) 1940-1950 yillarda 

S) 1945-1950 yillarda 

D) 1945-1955 yillarda 

Reja: 

8.1.SHaharlar geografiyasi inson geografiyasining eng faol va yetakchi 

tarmog’i ekanligi. 

8.2.Urbanizatsiya va uni geografik o’rganish. 

8.3.SHaharlar va shahar aglomeratsiyalari. 

8.4.SHaharlarning funktsiyalari.  

8.5.Megapolislarning vujudga kelishi 

Tayanch so’zlar: shahar aholisi, shahar, shaharlar geografiyasi, shaharlar 

geografiyasi, shaharlarning funktsiyalari, suburbanizatsiya, urbanizatsiya 

darajasi, konurbatsiya, megalopolis, megapolis, aglomeratsiya.  

 

Geourbanistika yoxud shaharlar geografiyasi aholi va aholi manzilgohlari va 

umuman, iqtisodiy va sotsial geografiyaning eng rivojlangan yo’nalishidir. 

Shaharlar boshqa iqtisodiy geografik ob’ektlarga qaraganda o’zining yaxlit, darhol 

ko’zga tashlanib turishi bilan farqlanadi. Buning sababi - ularning ishlab 

chiqarishni, ijtimoiy -iqtisodiy voqelikni xuddudda, geografik xaritada o’ziga xos 

tasvirlashdir.  

Ma’lumki, iqtisodiy xaritalarda asosan uch hududiy shakl ko’rsatiladi: 

chiziqlar yo’llarga mos kelsa, areal yoki maydonlar-qishloq  xo’jalik sohalariga, 

nuqta va tugunlar (tugunchalar) esa sanoat markazlari, shaharlarni aks ettiradi. 

Binobarin, aytish mumkinki, iqtisodiy va sotsial geografiyaning asosiy tadqiqot 

ob’ekti ana shu uchlik, hududiy yoki geografik geometriya hisoblanadi va  ularni 

tahlil etish bu fanning tub masalasidir.  

Shaharlar geografiyasining iqtisodiy va sotsial geografiya fani doirasidagi 

bunday yutug’ini boisi nima? Avvalambor, ta’kidlash lozimki, shaharlar hududiy 

birlikdir ikkinchidan, ular murakkab sotsial-iqtisodiy kategoriya; uchinchidan, 

shaharlarda atrof-muhit, mazkur xududning ijtimoiy-iqtisodiy faoliyati, misli 

oynada aksni topganidek, yaxlit mujassamlanadi; to’rtinchidan, shaharlar xar bir 

davlat, xudud, iqtisodiy va sotsial geografik tizimning tayanch nuqtalari, 

«ustunlari» bo’lib xizmat qiladi. Shaharlar-bizning o’tmishimiz, hozirgi kundagi 

qudratimiz va istiqbolda rivojlanish quvvati va imkoniyatimizdir. Ular yerdagi 

chinakam porloq yulduzlardir.  

Shaharlar juda murakkab mavjudot bo’lib, serqirali vazifalarni bajaradi. 

Siyosiy jihatdan olsak, har bir davlat o’zining shaharlar to’ri va, ayniqsa, poytaxti 

(dorulsaltanati) bilan kuchlidir. Bejiz emaski, har qanday urush-yurushlar 

muvaffaqiyati va zafari dushmanning shahar va qal’alarini zabt etishda, bo’yin 

sundirishda o’z isbotini topgan. Demak, qadimda shaharlar butun yurtga, 

mamlakatga, boylikka nisbat berilgan. Ularni turli mamlakat yoki «iqlimlarda» 

turlicha atashgan: qubba, madinat, polis, bolig’, bozor, taun, grad, pur, burg, vill va 

xokazolar ayni paytda shaharlar geografiyasining kengligidan dalolat beradi. 

8-mavzu: Urbanizatsiya 

Bundan ko’rinib turibdiki, shaharlar davlatlarning siyosiy xayotida, ularning jahon 

hamjamiyatida, geosiyosiy tuzilmasida muhim rol o’ynaydi.  

Shaharlarning qudrati ularda mujassamlangan iqtisodiy saloxiyat bilan 

belgilanadi. Shaharlar, eng avvalo, qishloq xo’jaligi bo’lmagan tarmoqlarning 

hududiy tashkil etish shakli sifatida iqtisodiy jihatdan samarali, serdaromad, 

harakatchan (dinamik) yo’nalishlarni o’zida mujassamlashtirgan. SHu bois har 

qanday mamlakat milliy iqtisodiyotining tarkibi, rivojlanganlik darajasi va xalqaro 

mehnat taqsimotidagi o’rni, undagi mavjud shaharlar tizimi, urbanizatsiya jarayoni 

bilan tavsiflanadi. Ayni vaqtda shaharlarning ilmiy-texnikaviy, madaniy 

salohiyatlari ham salmoqlidir.  

Shaharlar bozor iqtisodiyotiga o’tishda asosiy omil bo’lib xizmat qiladi. 

Ularda mavjud bo’lgan bank-moliya tizimlarini bozor infrastrukturasi ma’nosida 

ta’riflash mumkin. Binobarin, mustaqil mamlakatimizning siyosiy xayoti va uning 

bozor munosabatlariga o’tish davrida shaharlarning ahamiyati beqiyosdir. 

Shaharlarda zamonaviy tarmoqlar, ilg’or texnologiya joriy etish imkoniyati katta; 

xorijiy sarmoyadorlar ham asosan shaharlar va, ayniqsa infrastruktura tizimi 

mukammal shakllangan markazlarni tanlashadi. Shaharlarda tovar ayriboshlash, 

pul oboroti (aynalishi) faol bo’ladi. Bularning barchasi shaharlarga yangicha 

qarashni taqozo etadi. 

Davlatlar va iqtisodiy rayonlarni o’rganishda, o’lkashunoslikda bu 

hududlarning umumiy ta’rifidan shaharlarga o’tiladi, ya’ni shaharlar mamlakatlar 

ichki tuzilishi, xo’jalik tarkibi va hududiy tafovutlarni bilib olishda tahlil qilinadi. 

Demak, bunday an’anaviy yo’nalishda shaharlar o’lka, xudud iqtisodiy ta’rifining 

poyonida, yakuniy bo’g’inidan o’rin olgan. Biroq bu masalani aksincha, muqobil 

ravishda ham hal etish imkoniyati bor: shaharlarning jamiyat hayoti va uning 

sotsial- iqtisodiy tuzilmasini aniq va asosiy hududiy shakli ekanligidan kelib 

chiqqan holda mamlakat tavsifini, uning shaharlaridan boshlash mumkin. 

Shaharlar mamlakat va iqtisodiy rayonlar geografiyasida o’rganilishi bilan 

bir qatorda ular alohida tadqiqot ob’ekti bo’lib ham xizmat qiladi. Bu borada, ya’ni 

shaharlarni iqtisodiy geografik o’rganish tartibi haqida ilmiy-uslubiy adabiyotlarda 

ko’pgina taniqli  olimlarning ko’rsatmalari mavjud. Albatta, shaharlarni o’rganish 

avvalambor ularning tarixi, kelib chiqishi, genetik xususiyatlarini tahlil qilishdan 

boshlanadi. Natijada, asosan tarixiy manbalarga tayangan holda, o’rganilayotgan 

shahar yoki shaharlarning nima uchun aynan shu joyda va o’tmishning aynan shu 

bosqichida vujudga kelganligi yoritilib beriladi. 

Shaharlarni retrospektiv o’rganish tarixiy tamoyilga binoan bajariladi: 

qo’yilgan maqsad nuqtai nazaridan o’tmish ma’lum tarixiy davrlarga bo’linadi va 

har bir davrning shahar (shaharlar) shakllanishi va rivojlanishiga bo’lgan ta’siri 

tadqiq etiladi. Ammo, bu yerda tarixning «ikir-chikiriga» o’tib ketilmaydi, 

geografiya tarix uchun emas, aksincha tarix geografiyaga xizmat qilishi kerak.  

Mamlakatimiz shaharlarini o’rganishda, ularni bunyod etilganligidan 

boshlab, hozirgi kungacha bosib o’tgan yo’lidagi asosiy tarixiy, davriy voqealar 

qisqacha ko’rilib chiqiladi va ular mavjud borliqdan kelib chiqqan holda 

baholanadi. Boshqacha qilib aytganda, shaharlarning tarixi vujudga kelgan va 

rivojlanib ketgan davr nuqtai nazaridangina emas (bu asosan tarixning vazifasi), 

balki ularning hozirgi vaqtdagi xolatidan kelib chiqib ham tahlil qilinadi. Tarixiy 

geografiya uchun esa har bir hodisa o’sha davrdan kelib chiqib  tahlil etilishi va 

baholanishi lozim. Zero, Geraklit aytganidek, «Ayni bir oqimga bir vaqtning 

o’zida ikki marta tushib bo’lmaydi». Chunki, ikkinchi marta kirganda oqim( suv) 

ham, unga tushuvchi ham ilgarisidek emas, o’zgargan bo’ladi.  

O’zbekiston shaharlarni o’rganishda, ularning qadimiy va boy tarixidan 

tashqari, rus va sovetlar imperiyasi davrlari ham ko’rib chiqiladi. SHundan so’ng 

shaharlar shakllanishi va rivojlanishidagi mamlakatimizning mustaqillik davriga 

alohida e’tibor berish lozim.  

O’rganilayotgan shahar yoki shaharlar tarixiga ko’ra, ularning genetik turlari 

ajratiladi, «yangi» va «eski» shaharlar guruhi aniqlanadi. Endigi sharoitda «yangi 

shaharlarni» sobiq sovetlar davrida vujudga kelganligi bilan asoslash nodurustdir. 

Qolaversa, yangi shahar tushunchasining o’zi ham nisbiydir. Keng ma’noda, 

yurtimizning yangi tarixiga muvofiq «yangi shaharlar» deb ularni Turkiston 

Rossiya tomonidan zabt etib olingan (XIX asr yarmi ) davrdan so’ng paydo 

bo’lganlarini aytish mumkin. Bunday shaharlar turkumiga Farg’ona (Yangi 

Marg’ilon, Skobelov), Kogon (Yangi Buxoro), To’rtkul 

(Petroaleksandrovsk)lardan boshlab keyingi yillarda vujudga kelgan barcha 

shaharlar kiritiladi. Shu ma’noda sobiq SSSR davrida barpo bo’lgan shaharlar 

(Navoiy, Zarafshon, Shirin, Drujba, Marjonbuloq, Tolimarjon, Yangier va 

boshqalar) ham yangilar qatoriga kiradi. Ammo iqtisodiy va sotsial geografiya 

nuqtai nazaridan qaraganda butunlay «bo’sh» yoki o’zlashtirilmagan joylarda 

hamda keyingi qisqa davrda aholisi va xo’jaligi keskin rivojlangan va tashqi 

qiyofasi tubdan o’zgargan manzilgohlarni tom ma’nodagi yangi shaharlar deb 

atash to’g’riroqdir.  

Shaharlar geografiyasini o’rganishdagi navbatdagi bosqich ularni katta-

kichikligi bo’yicha tabaqalashtirish (klassifi-katsiyalashtirish)dan iboratdir. Bu 

yerda qo’yilgan maqsad va tadqiq qilinayotgan ob’ekt xususiyatidan kelib chiqib, 

shaharlar to’ri aholi soni bo’yicha turli daraja yoki klasslarga ajratiladi. Eng avvalo 

ular, 3 guruhga: katta, o’rta va kichik shaharlarga bo’linadi, maxsus tadqiqotlarda 

esa yanada kengroq klassifikatsiya qo’llaniladi. Tabiyki, katta yoki kichik shahar 

tushunchasi ham nisbiydir. Masalan, Toshkent darajasidan hatto azim Samarqand 

yoki Namangan ham kichik shahardir (Yaponlar «shahar nima?» savoliga «bu 

Tokiodir» deb javob berishgan ekan). Ayni paytda mamlakatimiz qishloq joylari, 

ichkarisidan qaraganda tuman markazi- kichik shahar ham ular uchun katta, o’lkan 

ko’rinadi. Misol uchun Qashqadaryoning Qamashi yoki CHiroqchi aholisining 

nigohida shahar - bu, eng avvalo, Qamashi va Chiroqchidir; Qarshi, Samarqand, 

Toshkent esa ular uchun nixoyatda o’lkan, azim shahar hisoblandi. 

Demak, shaharlarni miqdoriy jihatdan turlicha baholash sun’iylikka ega 

ekan. Biroq bunday  qarash, odatda oddiy halq, xayotiy va an’anaviy, 

kundalik andozalarga mos keladi, xolos. Ilmiy izlanishlarda esa har bir tadqiqot 

ob’ekti uchungina emas, balki mamlakat miqyosida rasmiy ravishda qabul  

qilingan ma’lum andozalarga amal qilish kerak. Bu ayni paytda, turli viloyat va 

mamlakatlar shaharlarni qiyosiy geografik o’rganishda ham qo’l keladi.  

Shaharlar  kelib chiqishi va ularni klassifikatsiyalash natijalari  maxsus 

statistik jadval, diagramma, grafik  va xaritalar yerdamida tasvirlanishi shart. 

Jumladan, shaharlar tabaqalanishini piramida shaklida ko’rsatish ham nixoyatda 

maqbul usul hisoblanadi. CHunki, bunday tasvirda mamlakat yoki viloyatning  

qaysi  bo’g’inidagi shaharlari ko’p yoki kam, kuchli yoki zaifligi va  ushbu 

muammoni hal etish yo’llari, manbalari yaqqol ko’rinadi. Ayni chog’da, bu holat  

mamlakat     yoki rayon xo’jaligining hududiy mujassamlashuv xususiyatini aks 

ettiradi. 

Shaharlar  miqdoriy   darajalari bilan birga, ular sifat ko’rsatkichlari, 

bajaradigan vazifalari (funktsiyalari) bo’yicha ham bir-biriga o’xshash emas. 

Ma’lumki, juda ko’p shaharlar turli maqomdagi ma’muriy markaz vazifasini 

o’taydilar. Ular orasida ko’pchilikni tuman markazlari, undan kamrog’ini -viloyat 

va faqat bittasi esa mamlakat ma’muriy-siyosiy, ya’ni poytaxt funktsiyasini 

bajaradi. 

Xo’jalik jihatidan yondoshganda, juda ko’p shaharlar sanoat va transport 

markazi, ayrimlari dam olish (rekreatsiya), fan markazlari hisoblanadi. 

Shaharlarning bajaradigan vazifasini, ixtisoslashuvini aniqlashda, asosan band 

bo’lgan aholi tarkibi tahlil etiladi. SHunga ko’ra, sanoat, transport yoki fan-texnika 

markazlari ajratiladi. Sanoat shaharlari ichida ko’p tarmoqli sanoat markazi, og’ir 

va yengil sanoat, resurs  shaharlar kabi funktsional  tiplar belgilanadi. Agarda ana 

shunday shaharlar toifalari ularning katta-kichikligi, bosqichlari bilan birgalikda 

ko’rilsa, tadqiqot yanada chuqur va samarali bo’ladi. 

O’rganishlar natijasida, shaharlar iqtisodiy geografiya-sining eng muhim 

qonuniyati o’z isbotini topadi. Bu ham bo’lsa, shaharlarning bajaradigan vazifasi-

ixtisoslashuvi, funktsiyasi ularning katta yoki kichikligini belgilashidir. 

Shaharlarni o’rganishda,  ularning iqtisodiy geografik o’rni, ishlab 

chiqarishning ijtimoiy va hududiy tashkil etish shakllariga alohida e’tibor berish 

kerak. Bu borada ayniqsa, ishlab chiqarishning mujassamlashuvi, ixtisoslashuvi, 

kooperatsiya va kombinatlashuvini, sanoat tuguni va majmualarini tadqiq qilish 

muhimdir. Bunday iqtisodiy ko’rsatkichlar statistik usullar, hisob-kitoblar 

yordamida aniqlanadi, shaharlar ko’rsatkichlari boshqa shaharlar va mamlakatlar 

o’rtacha holati bilan taqqoslanadi. Jumladan, mujassamlashuv va ixtisoslashuv 

koeffitsienti va indekslari, tarmoqlarning turlanishi (diversifikatsiyasi), aholi jon 

boshiga to’g’ri keladigan sanoat mahsuloti, rivojlanganlik darajasi va boshqalar 

hisoblab chiqiladi. 

Ma’lumki, hozirgi bozor munosabatlariga o’tish davrida, ishlab 

chiqarishning yuqori darajada mujassamlashuvi, yirik korxonalarni qurish ko’p 

jihatdan maqbul emas. Shu sababdan bugungi sharoitda sanoatni joylashtirish 

asosida shaharlarning vujudga kelishi va ularning keskin rivojlanishi  nisbatan kam 

uchraydigan holatdir. Bundan ulkan qo’shma korxonalar, qurilayotgan Asaka, 

Qorovulbozor shaharlari mustasnodir. 

Shu bilan birga, azaldan mavjud bo’lgan kichik shaharlar muammosi hozirgi 

kunda boshqacha ma’no kasb etadi. Bunday shaharlarning birdan-bir ijobiy 

imkoniyati, ularda mehnat resurslarining ko’pligi, qishloq rayonlariga yaqinligidir. 

Biroq, kichik shaharlar moliyaviy jihatdan zaif, o’z-o’zlarini boshqarishlari qiyin 

va davlat yordamiga muhtoj. Uning ustiga, mazkur shaharlarda malakali ishchi 

xodimlar oz, zamonaviy infrastruktura tizimi to’la shakllanmagan. Binobarin, 

kichik shaharlarimizga katta muammolar xos, deb aytishimiz mumkin. 

Ana shunday sharoitda, xorijiy sarmoyadorlar ko’proq katta shahar muhitini 

istaydilar, qo’shma va kichik korxonalar qurish imkoniyatlari ham bunday 

shaharlarda kengroq. Demak, endigi sharoitda, katta shaharlarda kichik korxonalar 

ko’proq yaratilmoqda, kichik shaharlarda esa, agar ular moddiy va moliyaviy 

qo’llab-quvvatlansa, yirik sanoat korxonalari ham quriladi. Ammo barcha kichik 

shaharlarni bunday rivojlantirish mumkin emas: vaqt ham, kapital mablag’, 

sarmoya ham yetishmaydi. Binobarin, kichik shaharlarning ayrimlarigina tanlab 

olinadi va ular o’sish qutbi hamda markazi sifatida rivojlantiriladi. Bunday 

shaharlarni ajratib olish esa, ularning ko’p omilli tahlil etilishi va baholanishi 

(iqtisodiy geografik o’rni, mehnat va xom ashyo  resurslari, ekologik holati, 

transport va boshqa infrastrukturasi, funktsiyasi, katta-kichikligi va x.k.) asosida 

amalga oshiriladi. 

Shaharlarni iqtisodiy geografik o’rganishda, ularning transport funktsiyasiga 

ham alohida e’tibor beriladi. Shahar va transport yo’llari o’zaro chambarchas 

bog’liq: biri ikkinchisisiz bo’lmaydi, yo’llar shaharlarga keladi, shaharlardan 

yo’llar ketadi. Xullas, shaharlar va yo’llar bu mamlakatning iqtisodiy asosi, 

«qovurg’asi» hisoblanadi. 

Shuningdek, shaharlarning sotsial funktsiyalari, fan va ta’lim tizimi, 

madaniyati, aholiga xizmat ko’rsatish sohalari, ekologik vaziyati, aholisining 

o’sishi kabi masalalar ham o’rganiladi. Shu o’rinda poytaxt shaharlarini alohida 

ta’kidlash joiz. Chunki har qanday mamlakatning jahon hamjamiyatidagi mavqei, 

xalqaro va diplomatik aloqalar, siyosiy hayoti, eng avvalo, uning poytaxti bilan 

bog’liq. Boshqacha qilib aytganda, olamshumul va umumbashariy muammolar 

xususida rasmiy so’z yuritilganda, odatda davlatlarning poytaxti nomidan 

gapiriladi. Shu bois, poytaxt shaharlarning «yuki», mas’uliyatlari nixoyatda 

vazmin: ular bir tomondan mamlakatni, hududiy-siyosiy jihatdan tashkil qilish, 

boshqarish vazifasini ado etsa, ikkinchi tomondan bunday markazlar davlatni jaxon 

miqyosiga munosib ravishda olib chiqishlari kerak. Aynan ana shu ma’noda har 

qanday davlat o’z taqdirini poytaxtiga topshiradi. 

Ko’pchilik hollarda shaharlarning genetik tiplari ularning nima bilan 

shug’ullanishini ham belgilab beradi. Bu esa ularning hududiy mehnat taqsimotida 

tutgan o’rni, basharasini ko’rsatib turadi. 

Shaharlar ham turli  sohalarga ixtisoslashadi, ya’ni ularning o’ziga xos va 

mos  «kasbi», vazifasi va yo’nalishi mavjud. Bu jihatdan shaharlar sanoat, 

transport, ilmu-fan, dam olish markazlari bo’lishi mumkin. 

Shaharlarning qaysi soxaga ixtisoslashuvi, ularning bajaradigan vazifasini 

aniqlash funktsional tipologiya doirasida amalga oshiriladi. Bunda bosh mezon 

qilib shahar aholisining bandlik tarkibi olinadi, ya’ni qaysi soxada mehnat 

resurslari ko’proq ( mamlakat shahar joylari bo’yicha o’rtacha ko’rsatkichdan 

yuqori) bo’lsa, o’sha yo’nalish mazkur shaharning funktsional tipini ifodalab 

beradi.  

Odatda shaharlar quyidagi funktsional tiplarga bo’linadi. 

1. Ko’p funktsiyali siyosiy-ma’muriy markazlar, poytaxt shaharlar. 

2. Ko’p funktsiyali shaharlar-viloyat markazlari. 

3. Ko’p tarmoqli yirik sanoat markazlari. 

4. Asosan bir yoki ikki sanoat tarmog’iga ixtisoslashgan shaharlar. 

5. Transport markazlari. 

6. Agroindustrial shaharlar. 

7. Tuman markazlari. 

8. Rekreatsiya shaharlari. 

9. Ilmu-fan markazlari, universitet shaharlari va x.k. 

Yuqoridagi funktsional tiplar shaharlarning  katta-kichikligiga qarab ham 

turlanadi. Bu holda  shaharlarning funktsional klassifikatsiyasi vujudga keladi. 

 O’zbekistonda birinchi va ikkinchi guruh shaharlarga Toshkent hamda 

barcha viloyat markazlari kiradi. Ular ayni paytda ko’p tarmoqli sanoat markazlari 

ham hisoblanadi. Uchinchi tipga asosan CHirchiq, Olmaliq, Qo’qon kabi shaharlar 

mansub, to’rtinchi guruhga Marg’ilon, Angren, Oxangaron, Muborak, Gazli, 

Zarafshon, Taxiatosh, Asaka, Uchqo’rg’on, Quvasoyga o’xshashlarni kiritish 

mumkin. 

 Kogon, Xovos, Qo’ng’irot-transport shaharlari, CHortoq-rekreatsiya, 

Ulug’bek-fan markazlaridir. 

 Respublikamizda juda ko’p shaharlar agroindustrial yo’nalishga ega, ya’ni 

ularda qishloq xo’jalik maxsulotlarini qayta ishlovchi sanoat korxonalari mavjud. 

Ulardan ham  ko’proq shaharlar qishloq tumanlar markazi vazifasini bajaradi. 

Biroq, bunday shaharlar -«kichik poytaxtlar» ayni paytda agroindustrial 

xarakteriga ham ega bo’lishlari mumkin. 

 Poytaxt shaharlar mamlakat shaharlar turi va tizimida karvonboshchilik 

qilishadi. Ammo ular aholisi buyicha eng katta, sanoat o’ta rivojlangan bulishi aslo 

shart emas. Chunki, bunday shaharlarning asosiy vazifasi-siyosiy markaz, 

dorulsaltanat, ya’ni poytaxt funktsiyasini bajarishdan, binobarin, mamlakatni 

boshqarish, uni siyosiy, ilmiy-texnikaviy, ijtimoiy-iqtisodiy jixatdan tashkil 

qilishdan iborat bo’lishi lozim.  

 Juda ko’p mamlakatlarda poytaxt shaharlar muammosi keskin turadi. 

Bunday shaharlar mumkin qadar mamlakat xududining o’rtasida (markazida), 

tarixan asosiy tub millat tarqalgan xududda joylashgan bo’lmog’i lozim. Sababi-

ular eng avvalo milliy poytaxtlardir. Shu bilan birga, bu shaharlarda boshqaruv 

funktsiyasi keng rivojlangan bo’lishi shart. 

 Dunyo  mamlakatlarining ayrimlarida poytaxt shaharlari o’zgarib turgan. 

Masalan, Braziliyada poytaxt Rio-de-Janeyrodan Braziliaga, Pokistonda 

Karachidan Islomobodga, Qozog’istonda Olma-Otadan  Ostonaga ko’chirilgan va 

xokazo. Bir vaqtlar Ukrainaning poytaxti Xarkov, Rossiyaniki Peterburg, 

Turkiyaniki Stambul, Qoraqalpag’istonniki To’rtko’l bo’lgan, O’zbekiston 

Respublikasining dastlabki poytaxti Samarqand bo’lib, 1930-yilda bu vazifani 

bajarish Toshkentga ko’chirilgan.  

 Poytaxt shaharlarning nufuzi ham, ma’suliyati ham yuqori. Binobarin, xar 

qanday mamlakat o’zining bosh shaxri, «yo’l boshchisiga» katta e’tibor bermog’i 

tabiiydir, chunki ular o’sha joyda yashovchilarning milliy iftixori hisoblanadi. 

Shaharlar-mamlakatlarning siyosiy, ijtimoiy-iqtisodiy va madaniy, ilmiy 

faoliyat markazlaridir. Shahar- aholisi asosan sanoatda, savdoda, maishiy xizmat 

ko’rsatish soxasida, boshqaruv, fan, madaniyat shahobchalarida band bo’lgan yirik 

aholi punktlari. Shaharlar aholi soniga qarab katta shaharlar (aholisi 100 mingdan 

ortiq), yirik shaharlar (aholisi 250 mingdan ortiq), juda yirik shaharlar (aholisi 500 

mingdan ortiq) va ,,millioner shaharlar’’ga ajratiladi. Ular bir qancha vazifani 

bajaradi. Bunday  shaharlar ko’p funksiyali shaharlar deyiladi. Ko’p funksiyali 

shaharlar juda tez rivojlanadi, ular yonida yo’ldosh shaharlar vujudga kelib, 

aglomeratsiyalarni xosil qiladi. Aholi punktining shahar maqomini olish sharti turli 

mamlakatlarda turlichadir. Aholi punktiga shahar maqomini berishda unda shahar 

turmush tarzi (urbanizatsiya)ning  holati ham xisobga olinadi.  

 

Ishlab chiqarish kuchlarining 

rivojlanishi va joylanishi, xususan 

mujassamlashuv natijaida turli funktsional 

tip va yiriklikdagi shaharlarning bir joyda 

g’uj holda o’rnashgan shakli vujudga 

keladiki, ularni ilmiy adabiyotlarda shahar 

aglomeratsiyasi deb ta’riflashadi. 

«Aglomeratsiya» so’zi geologiyadagi 

«aglomerat»ni eslatadi, ya’ni bir hududda 

to’p bo’lib joylashganlikni anglatadi, 

iqtisodiyot va ayniqsa g’arbda shakllangan 

mintaqaviy iqtisodda esa sanoat 

aglomeratsiyasi -sanoat korxonalarini bir 

nuqtada to’planganligini bildiruvchi 

tushuncha mavjud. Shunga mos ravishda aglomeratsion omil va aglomeratsion 

effekt (samaradorlik) ibarasi ham bor. 

Aglomeratsiyaning vujudga kelishi taxminan quyidagi sxemada (tartibda) 

amalga oshadi. Qulay iqtisodiy geografik o’ringa ega bo’lgan shahar asta-sekin 

yiriklashib boraveradi. Sababi-u o’ziga barcha yangi-yangi sanoat korxonalari, 

xizmat ko’rsatish muassasalari, oliy o’quv yurtlari, moliya-bank tashkilotlari va 

boshqalarni tortaveradi. Bu paytda shaharning tortish kuchi, markazga intiluvchi 

harakat avjda bo’ladi. 

Shaharlarning yoyilib ketishi, qimmatni qishloq xo’jalik yerlari hisobidan 

kengayishi ma’lum darajagacha davom etib boraveradi. Keyinchalik shahar 

hududining cheksiz kengayishi to’xtab «qoladi», u tog’ yoki daryo, davlat 

chegarasi yoki dengiz kabi to’siqlarga duch keladi, shahar ichida esa uy-joy, 

transport, ekologiya muammolari keskinlashadi. 

Natijada o’ziga xos «revolyutsion vaziyat» vujudga keladi: yirik shahar 

muhiti, uning fan-texnika, infrastruktura salohiyati o’ziga yangi-yangi 

korxonalarni jalb qiladi, biroq yuqoridagi qiyinchiliklar buni cheklab qo’yadi. Ana 

shunday tartibda, yirik shaharga yaqin joyda uni to’ldiruvchi, ixtisoslashgan shahar 

va shaharchalar vujudga keladi. Bunday «yo’ldosh» shaharlarda markaziy shahar 

ehtiyojini qondiruvchi yoki unga xizmat qiluvchi ob’ektlar o’rnashadi. SHunday 

qilib, yirik shahar o’z rasmiy chegarasidan chiqadi, miqdor o’zgarishi sifat 

o’zgarishiga o’tadi, hududiy mujassamlashuv o’z shaklini o’zgartiradi va 

shaharlarning hududiy to’plami paydo bo’ladi. 

 Shahar aglomeratsiyasining shakllanishi uchun quyidagi shart va 

sharoitlar zarur: 

 -albatta bir yoki ikki yirik shahar bo’lishi kerak; 

 -uning atrofida kamida ikkita shahar va shaharchalar bo’lishi shart; 

 -markaziy shahar (aglomeratsiya yadrosi) va yo’ldosh manzilgohlar 

orasidagi masofa eng ko’pi ikki soatlik vaqt doirasida bo’lishi kerak; 

 -aglomeratsiya shahar va shaharchalari o’rtasida «aholi» aloqasi bo’ladi, 

mayatniksimon (tebranma) migratsiya rivojlangan bo’lishi shart; 

 -yo’ldosh shaharlarda eng kami aglomeratsiya aholisining 10 foizi 

joylashgan bo’lishi zarur va x.k. 

Ko’rinib turibdiki, aglomeratsiyalar har qanday sharoitda ham vujudga 

kelavermaydi; juda ko’p shaharlar bo’lsa-yu, ular orasida aglomeratsiya tashkil 

qiluvchi markaz bo’lmasa, yoki aksincha, yirik shahar bir o’zi bo’lsa bunday holda 

aglomeratsiya shakllanmaydi. Masalan, Jizzax -u katta shahar, lekin uning atrofida 

shaharlar kam; Navoiy ham deyarli shunaqa vaziyatda, yoki SHaxrisabz-bu yerda 

Kitob, Yakkabog’ va boshqa shaharlar ham mavjud, ammo SHaxrisabzning o’zini 

aglomeratsiya hosil qilish qudrati past. 

Aglomeratsiyalar bir markazli (monotsentrik) va ko’p markazli 

(politsentrik) bo’ladi. Farg’ona-Marg’ilon, Angren-Olmaliq aglomeratsiyalar ikki 

markazli hisoblanadi, Toshkent, Samarqand, Andijon, Namangan, Qarshi, Nukus, 

Urganch va boshqa aglomeratsiyalar bitta yirik shahar atrofida vujudga kelgan. 

Aglomeratsiyalarning tashqi qiyofasi (konfiguratsiyasi) ham turlicha3:  

1. Doirasimon  

2. Lentasimon 

3. Cho’zinchoq  

4. Amfibiyaga o’xshash bo’ladi.  
Mоnоtsеntrik                                                Pоlitsеntrik 

 
 

Aglomeratsiyaning tashqi konfiguratsiyasi chizmasi 
                                                           
3 Dr Christion Sawyer ap* Human geography crash course.  Printed in the United States of America.  Green Edition. -2012.185-P. 

Bu o’sha joyning yer usti tuzilishi, transport tizimi, gidrografiyasiga bog’liq. 

Odatda, yirik daryolar bo’yida shakllangan aglomeratsiyalar 50-70 va hatto 100 

km-ga cho’zilib ketadi (Volgograd, Krivoy Rog, Bratsk aglomeratsiyalari).  

Har qaysi aglomeratsiyaning tarixiy geografik o’rni, asosi bo’ladi. Masalan, 

respublikamizda eng yirik Toshkent aglomeratsiyasi (u 30 ga yaqin shahar va 

qishloqlarni birlashtiradi) Chirchiq daryosi asosida vujudga kelgan. SHu sababdan 

bo’lsa kerak, u biroz shimoli-sharqdan janubi-g’arbga cho’zilgan. 

O’zbekiston (va O’rta Osiyo) aglomeratsiyalari o’ziga xos mintaqaviy 

xususiyatlarga ega. Ular asosan tog’ oldi hududlarda sug’orma dexqonchilik 

joylarida, elektr transporti sust rivojlangan, atrofi qishloq xo’jalik ekinlari bilan 

o’ralgan sharoitda vujudga kelgan. Moxiyatan, bizning aglomeratsiyalar shahar 

emas, balki shahar-qishloq aglomeratsiyalaridir. 

Agar shahar va shaharchalar, o’zaro hududiy tutashib, qo’shilib ketsa, u 

holda yaxlit -ulkan shahar vujudga keladiki, ularni konurbatsiya deyishadi 

(London, Rur havzasi konurbatsiyasi va x.k.). Biroq, konurbatsiya ham 

aglomeratsiyalarning bir shakli, ko’rinishi bo’lsada, har qanday aglomeratsiya ham 

konurbatsiya emas. 

 Shaharlar hududiy birlashmasining yana bir murakkab shakli 

megalopolislardir (ushbu tushunchani fanga amerikalik olim Jan Gottman 50-

yillarda kiritgan). Megalapolislar aglomeratsiyalarning o’zaro qo’shilib ketishi 

natijasida vujudga keladi. Masalan, Bosvash (Boston-Vashington), CHigpits 

(CHikago-Pitsburg), Tokio-Iokogama va boshqa megalopolislar mavjud. 

O’zimizning Farg’ona vodiysida ham aholi joylashuvining o’ziga xos shakli 

vujudga kelagan, uni yirik shaharlarning bosh harfi bilan FANO’X megapolisi deb 

atash mumkin (Farg’ona-Andijon-Namangan-O’sh-Xo’jand).  Umuman esa 

megalopolis, yoki megapolis ulkan shahar (mega-katta, yirik) ma’nosini bildiradi. 

Grek arxitektori Doksiadis hatto oykumenapolis haqida ham fikr bildirgan (bu 

butun dunyo shaharlarining yagona tizimidir). Daryolarning quyi qismida 

joylashgan shaharlar birikmasini biz deltapolis deyishimiz  mumkin. 

Urbanizatsiyani ta`riflashda AQSHlik olima Dr Christion Sawyer 

quyidagicha ta’rif bergan: 

1. Urbanizatsiya shaxar landshaftlarini va shaxar turmush tarzining 

o`sishi va yoyilishidir. 

Hamma ham shaxar sifatida klassifikatsiya qilishga kerakli odamlarning 

soniga mos kelavermasligi sababli shaxarni aniqlash va tasniflash qiyin bo`ladi. 

(shaharshunos olimlar shaharlarga beradigan ta`rifga yondashuv turlicha)  

2. Iqtisodiy  rivojlangan mamlakatlar yuqori urbanizatsiyalashgan xolda,  

rivojlanayotgan mamlakatlarda shaxarda yashovchilarning soni va ulushi yaqin 

yillarda ancha o`sgan. 

3.  Rivojlanayotgan mamlakatlardagi ko`plab shaxarsozlik idoralari 

bunday “portlovchi” urbanizatsiya jarayonini nazorat qilishga harakat qilishmoqda. 

Haqiqatda, har yili taxminan 10 mln kishi “portlovchi” urbanizatsiyani 

kechirayotgan hududlardagi yuqori demografik sig`im va yetarli darajada  

infrastruktura ta`minotiga ega bo`lmaganligi sabab bo`ladigan hatarli sharoitlar 

tufayli nobut bo`lmoqda4. 

«Urban» (urban) -shahar, «zatsiya»- jarayon demakdir. SHu ma’noda 

urbanizatsiya mamlakat yoki boshqa hududlarning shaharlashuvini anglatadi. U 

o’ta murakkab, ijtimoiy-iqtisodiy  va butun dunyoga xos global jarayondir.      

Urbanizatsiya  — jamiyat hayotida shaharlar rolining ortib borishi; ishlab 

chiqaruvchi kuchlarning joylashuvi, aholining ijtimoiy, demografik tarkibi, 

turmush tarzi va madaniyatidagi o’zgarishlar bilan bog’liq. U  tarixiy rivojlanish 

asosida shakllangan jamiyat bosqichlari va hududiy mehnat taqsimoti natijasida 

sodir bo’lgan ko’p qirrali geografik, ijtimoiy-iqtisodiy va demografik jarayondir. 

Uning torroq doiradagi demografik-statistik tushunchasi dunyoda, alohida 

hududlarda, mamlakatlarda shaharlarning (ayniqsa, katta shaharlarning) va shahar 

aholisi salmog’ining ko’payib borishini anglatadi.Dastlabki shaharlar mil. av. 3—

1ming yilliklarda Misrda, Mesopotamiya, Suriya, Hindiston, Kichik Osiyo, Xitoy, 

Hindixitoy, shuningdek, Yevropa va Afrikaning O’rta dengiz sohillarida vujudga 

kelgan. Yunon Rim dunyosida esa Rim va Karfagen shaharlarining mavqei yuqori 

bo’lgan. O’rta asrlar va uyg’onish davrida kapitalistik ishlabchiqarish unsurlari 

shakllana boshladi. Bu jarayon shaharlarda aholi sonining o’sib borishiga, 

konsentratsiyalashuviga olib keldi.Iqtisodiy rivojlangan davlatlarda yirik shaharlar 

paydo bo’la boshladi. Biroq uning geografik jihatlari ham kam emas, chunki 

urbanizatsiya turli mamlakat va rayonlarda o’zgacha sodir bo’lmoqda. 

Urbanizatsiya murakkab hodisa ekanligi tufayli uni faqat bitta mezon, ko’rsatkich 

bilan ifodalash, o’lchash mumkin emas. Ammo, shunday bo’lsa-da, barcha uchun 

qulay bir o’lchov kerak. U ham bo’lsa mamlakat va boshqa hududlar aholisining 

qanchasi, qancha qismi shahar joylarda yashashi, ulushi, nisbiy hissasidir. 

Masalan, O’zbekiston Respublikasida bu ko’rsatkich 38%,Tojikistonda-32%, 

Afg’onistonda-19%, Turkmanistonda-48% va x.k. Rivojlangan mamlakatlarda 

urbanizatsiya koeffitsienti 90 va undan ortiq foizni tashkil etadi. 

Urbanizatsiyaning umumiy ko’rsatkichi bilan mamlakat iqtisodiyotining 

rivojlanganlik darajasi va uning tarkibiy tuzilishi orasida ma’lum aloqadorlik bor. 

CHunonchi, agar urbanizatsiya koeffitsienti taxminan 70-75 va undan ortiq bo’lsa, 

u holda mamlakat sanoat jihatidan yuksak darajada rivojlangan industrial 

mamlakat hisoblanadi; 50-70%-bu ham rivojlangan, milliy iqtisodiyoti industrial-

agrar; 30-50%- rivojlanayotgan agrar-industrial va 30 foizdan past bo’lsa, sust 

rivojlangan agrar mamlakat holatida bo’ladi. 

Ammo, shuni alohida ta’kidlash joizki, urbanizatsiyaning yuqoridagi 

ko’rsatkichi hamma vaqt va hamma joylarda ham real hududiy-iqtisodiy vaziyatni 

aks ettirmaydi. Masalan, Rossiya Federatsiyasining Chukotka o’lkasida yoki 

Kamchatka, Magadan viloyatlarida, o’zimizning Qoraqalpog’istonda urbanizatsiya 

ko’rsatkichi nisbatan yuqori. Biroq, bu hududlar iqtisodiy jihatidan uncha 

rivojlanmagan. 

                                                           
4 Dr Christion Sawyer ap* Human geography crash course.  Printed in the United States of America. 

Green Edition. -2012. 185-P. 

O’zbekiston bilan Turkmanistonni olaylik: urbanizatsiyaning demografik 

ko’rsatkichi Turkmanistonda biznikidan ko’ra ancha yuqori. Vaholanki, 

iqtisodiyotda bunday xulosa chiqarish notug’ri bo’lardi. 

 Demak, u yoki bu mamlakat urbanizatsiya darajasini boshqa mamlakat 

bilan qiyoslaganda quyidagilarga e’tibor berish lozim: 

 -shahar tashkil qilish mezonlari (masalan, Turkmanistonda buning uchun 5 

ming kerak, O’zbekistonda-7 ming); 

 -shaharlarning umumiy soni va zichligi; 

 -yirik shaharlarning mavjudligi; 

 -shahar aglomeratsiyalarining rivojlanganligi; 

 -qishloq-shahar va mayatniksimon migratsiya; 

 -aholining bandlik darajasi va tarkibi;  

 -qishloq joylar urbanizatsiyasi, qishloqliklarda shaharchasiga yashash 

tarzining mavjudligi va x.k. 

Yuqoridagilar urbanizatsiyaning naqadar murakkab ijtimoiy-iqtisodiy hodisa 

ekanligidan yana bir bor dalolat beradi. 

Albatta, urbanizatsiya -bu ob’ektiv va umuman olganda ijobiy jarayon. 

Ammo uning salbiy tomonlari ham yo’q emas. CHunonchi, ekologik va sotsial 

muammolarning keskinlashuvi hozirgi zamon urbanizatsiyasining eng ko’zga 

ko’rinarli salbiy «yo’ldoshlaridir». 

O’rta Osiyo va O’zbekistondagi urbanizatsiya sharqona xususiyatga ega. 

Binobarin, bu yerda urbanizatsiya ko’rsatkichini yaqin kelajakda 70-80 foiz 

bo’lishini tasavvur qilish qiyin va bunday aslo bo’lmaydi ham. Sababi-bizda 

shaharlar rivojlanishi qishloq xo’jaligi bilan qadimdan an’anaviy holda bog’liq. 

Qolaversa, bunday mamlakatlarda qishloq urbanizatsiyasi ham katta 

ahamiyatga ega. Boz ustiga, respublikamiz rahbariyati qishloq joylarda ijtimoiy-

iqtisodiy tub o’zgarishlarni amalga oshirish, qishloq industriyasi va 

infrastrukturasiga jiddiy e’tibor qaratmoqda-ki, bu ham urbanizatsiyani ichkaridan, 

«yashirincha» rivojlanishidan darak beradi. Demak, urbanizatsiyaning umumiy 

demografik ko’rsatkichi garchi ma’lum qulayliklarga ega bo’lsa-da, uning ayrim 

nozik jihatlari ham mavjud. Urbanizatsiya jarayonining rivojlanishi shaharlarning 

o’sishi va shahar aholisining shakllanishi, shahar aholisining tabiiy o’sishi, shahar 

atrofi hududlarining ma’muriy jihatdan shaharga qo’shilib borishi, qishloq aholi 

manzilgohlarining shahar maqomini olishi bilan bog’liqdir. Shaharlarning 

o’sishida shahar atrofi zonalarida shahar turmush tarzining shakllanib borishi, 

ya’ni Urbanizatsiya jarayonining kuchayishi ham ahamiyatlidir. Katta shahar 

atrofida kichik shaharlar paydo bo’lib, katta shaharlarga qo’shilib boradi va 

shaharlar aglomeratsiyasi hosil bo’ladi. 

Avvalo, urbanizatsiya jarayoni va uning hududlar bo‘yicha rivojlanish 

mezonlari haqida umumiy tushuncha hosil qilish maqsadga muvofiqdir. SHu 

asnoda tabiiy sharoit omillarining yirik shaharlarga ta’sirini urbanizatsiya 

jarayonida sezilarli kechishini ko‘rish mumkin. 

Shaharlar barcha zamonlarda rivojlanish uchun turtki bo‘luvchi asosiy 

nuqtalar sifatida xizmat qilib kelgan. Ularning bu xususiyati fan-texnika 

taraqqiyotidan keyin ayniqsa umumjahon mezoniga aylandi. Bugungi kunda 

mamlakatlarning industrial va texnologik va hokazo mezonlar bilan belgilanuvchi 

rivojlanish darajasi urbanizatsiya darajasi bilan chambarchas bog’liqdir. Bir so‘z 

bilan aytganda urbanizatsiya mamlakat taraqqiyotini belgilovchi asosiy mezondir. 

Eng birinchi yirik shaharlar 4 ming yil oldin Mesopotamiya,   Nil,   Hind,   

Xuanxe daryolari vodiylarida vujudga kelgan. Shaharlarning vujudga kelishi 

iqtisodiy taraqqiyot bilan bog’lanadi.   Shaharlar hukmdorlar yashovchi hududlar, 

bosh vazifasi mudofaa bo‘lgan qal’alar sifatida shakllangan. Bunday holatda ular 

strategik jihatdan eng qulay joyda bunyod qilingan. Meksika va Peru hududlarida 

Kolumbga qadar davrlarda ulkan shaharlar   sivilizatsiyalari rivojlangan. Qadimiy 

Amerika va Yevrosiyo hududlari bir-biridan butunlay xabarsiz bo‘lsada ulardalgi 

shaharlar sivilizatsiyasi o‘z xususiyatlariga ko‘ra juda o‘xshash bo‘lgan.O‘rta 

asrlarda dunyodagi eng yirik shaharlar Nankin (470 ming kishi),  Qohira (450 

ming kishi), Vidjvanagar (350 ming kishi), Pekin (320 ming kishi) bo‘lgan. 

Yevropa mintaqasining eng yirik shahri Parij bo‘lib, uning aholisi 275 ming kishi 

bo‘lgan. Milan va Venetsiya shaharlari undan ikki barobar kichik bo‘lib, 19-asrda 

870 ming aholisi bilan dunyoning eng yirik shahri bo‘lgan London aholisi o‘sha 

vaqtda 50 ming kishidan ortmaga XVIII asr boshida dunyo aholisining 10% 

dan kamrog’i shaharlarda yashagan.  

O‘rta asrlarda eng katta bo‘lgan shaharlar hozirgacha mavjud, ba’zilari 

rivojlanishdan to‘xtab qolgan va provintsiyalar markaziga aylangan yoki butunlay 

yo‘q bo‘lib ketgan.  Shaharlashish jarayonini qo’yidagi xususiyatlarda 

ko’rishimiz mumkin. 

1) Shahar aholisi sonining o’sib borishida. 

2) Ishlab chiqarishning shaharlarda to’planishida. 

Shaharlar maydonining   kengayib  borishida  jamiyat  rivojlanishi  tarixda 

shaharlarning  ma’muriy  markaz, madaniy markaz  hamda  iqtisodiy  aloqalar  

qilinadigan  markazlar  sifatida  roli  ortib  bordi. 1808   yilda  dunyo  aholisining     

2,4 %  ining  shaharlarda  yashagan  bo’lsa,   hozirgi  kunda  bu  ko’rsatkich   47 % 

ga  ortib  ketdi.  

Umuman olganda urbanizatsiya jarayonini quyidagicha shakillanish 

bosqichlari mavjud. 

1. XIX  asrda asosan Yevropa va Shimoliy Amerikada yuzaga keldi. 

2. XX  asrning birinchi yarmida butun dunyoda shahar aholisininig soni tez 

suratlar bilan orta boshladi.  

3. XX asrning ikkinchi yarmida  jahon mamlakatlarida shahar aholisi soni ortishi 

bilan  birga shaharlar maydonlari ham kengaya boshladi.   1900   yilda   1,4 % , 

1950   yilda   29 %,   1990 yilda   45 % bo’ldi. Davlatning urbanizatsiyalashgan 

darajasi qo’yidagi ko’rsatkichlar asosida belgilanadi.  

1) 50 % dan yuqori bo’lsa, yuqori darajada urbanizatsiyalashgan . 

2) 20 – 50 % o’rtacha urbanizatsiyalashgan . 

3) 20dan kam bo’lsa, past urbanizatsiyalashgan . 

Urbanizatsiyaning quyidagich ko’rinishlari  mavjud 
 Konurbanizatsiya – shahar aglomeratsiyalari 

 Suburbanizatsiya – shahar atrof urbanizatsiyasi  

 Rurbanizatsiya – “qishloq” urbanizatsiyasi  

 “Shahar portlashi” 

 “Soxta” urbanizatsiya 

 Urbanizatsiyani geografik o’rganish quyidagi xulosalarni keltirib chiqaradi. 

1. Shaharlarning rivojlanishi va Urbanizatsiya jarayoni jamiyatning ijtimoiy-

iqtisodiy rivojlanishi bilan bevosita bog’liq. Ushbu jarayonning rivojlanishida 

hududda sanoat korxonalarining, transport yo’llarining    barpo etilishi bilan 

bog’liq. 

2. Urbanizatsiya jarayoni shakllanishi hududiy farqlarga ega. Rivojlangan 

davlatlarda shahar hududlarining kengayishi, suburbanizatsiya, rurbanizatsiya kabi 

zamonaviy urbanizatsiya ko’rinishlari rivojlanayotgan bo’lsa, rivojlanayotgan 

davlatlarda esa aglomeratsiya, megalopolislar paydo bo’lishi bilan bir qatorda 

soxta urbanizatsiya holati ham yuzaga kelmoqda. 

3. O’zbekistonda mustaqillik yillarida shaharlarning rivojlanishi va urbanizatsiya 

jarayoni bilan bog’liq bir qator ijobiy o’zgarishlar  yuz berdi. Yangi shahar aholi 

manzilgohlarining shakllanishi, shaharsozlikda zamonaviy loyihalar asosida 

shaharlarning qiyofasini o’zgarishi shular  jumlasidandir. 

Savol va topshiriqlar: 

1. SHahar aholi punkti tushunchasini izohlang? 

2. SHahar aglomeratsiyasi nima? 

3. SHahar aholi punktlarining funktsional tiplari nima? 

4. SHahar megolopolislarini tushuntiring? 

5. Urbanizatsiyaning umumiy ko’rsatkichlarini tushuntirng? 

6.  SHahar aholi punkti maqomlarini izohlang. 

 

Test savollari 

1.Juda yirik shaxarlarning aholi soni to’g’ri berilgan qatorni belgilang. 

A) 100 ming   B) 250 ming 

C) 500 ming   D) 5000 

2. Yirik daryolar bo’yicha shakllangan aglomeratsiyalarni belgilang. 

A) Volgograd, Krivoy Rog 

B) Toshkent, Andijon, Namangan 

C) Birmengen, London 

D) Bratsk, Madrid 

3. Shaxar va shaxarchalar o’zaro hududdiy tutashib qo’shilib ketsa,  u 

holda yaxlit ulkan shaxar vujudga keladi. Ularni …. 

A) urbanizatsiya   B) suburbanizatsiya 

C) soxta  urbanizatsiya D) konurbanizatsiya 

4. Shaxar tashkil qilish uchun Turkmaniston aholisi soni  to’g’ri 

berilgan qatorni toping. 

A) 5000  B) 7000  C) 3000  D) 1000 

5. O’rta asrlarda dunyodagi eng yirik shaxarlar 

A) Nankin, Qohira 

B) Pekin, London 

C) Mehiko, San-Paula 

D) Vijvanagar, Parij 

6. Shaxar atrof  urbanizatsiyasi.. 

A) Konurbanizatsiya 

B) suburbanizatsiya 

C) Rururbanizatsiya 

D) soxta urbanizatsiya 

7. Zamonaviy urbanizatsiyaning 3- jihati. 

A) aholi va xo’jalikning katta shaxarlarda to’planishi 

B) shaxarlar hududining keskin kengayib yoyilib ketishi 

C) shaxar turmush  tarzi qishloqlarda tarqalishi 

D) kam rivojlangan mamalakatlarda shaxar aholisining o’sishi 

8. XX asr boshida  aholisi 100 mingda ortiq  shaxarlar soni? 

A) 200 ta    B) 3500 ta 

C) 3.5 mingdan ortiq  D) 150 ta 

9. Jahonda super shaxarlar soni to’g’ri berilgan qatorni belgilang. 

A) 10 ta  B) 50 ta  C) 30 ta  D) 60 ta 

10. Dunyoda aholisi 10 mln dan ortiq yirik shaxarlar qaysi qatorda 

to’g’ri berilgan. 

A) Mexiko, Seul, Pekin                            B) Qohira, Parij, Madrid 

C) Toshkent, Tokio, Buenos –Ayres          D) Buenos-Ayres, Ostona, Bonn 

11.Urbanizatsiya eng yuqori bo’lgan viloyatlar 

A)Fargona, Andijon, Namangan 

B)Toshkent ,Samarqand, Farg’ona 

C)Andijon,Toshkent, Samarqand 

D) Andijon, Samarqand, Namangan 

12.Dunyo aholisini necha foizi shaharlarda yashaydi? 

A)50%dan ortigi                          B)40%dan ortigi 

C)60%dan ortigi                           D)70%dan ortigi 

13.Shahar va shaharchalar farqi nijma? 

A)aholi soni  va aholi bandligi                      B)aholini sanoatda bandligi 

C)ijtimoiy munosabatlar tartibi                     D) yil barchasi to’g’ri 

14.O’zbekistonda qachon qishloq va qishloq joylariga shaxar va 

shaxarcha maqomi berilgan? 

A)  2009 yil 13 mart                                        B) 2010 yil 13 mart 

C) 2011 yil 13 mart                                 D) 2012 yil 13 mart 

15. Agar urbanizatsiya koeffitsenti taxminan 70-75 % va undan ortiq 

bo’lsa u holda mamlakat sanoat jihatidan qanday mamlakat hisoblandi? 

A) Industrial                                    B) Postindustrial 

C) Agrar-industrial                           D) Agrar 

16. Xorvatiya davlatining qancha aholisi shaxarda yashaydi? 

A) 25 ming                                   B) 30 ming 

C) 40 ming                                    D) 100 ming 

17. Dunyoda  aholisi 1mln dan ortiq nechta shaxar bor? 

A) 430 ta                                         B) 500 ta 

C) 900 ta                                         D) 470 ta 

18. Aglomeratsiya qanday ma’noni anglatadi? 

A) Birikish                                B) Yig’ilish 

C) To’planish                            D) A va B 

19. Ko’p tarmoqli yirik sanoat markazlari qaysi shaxarlarda 

joylashgan? 

A) Qo’qon, Olmaliq, Chirchiq 

B) Qo’qon, Angren, Chirchiq 

C) Yangiyo’l, Angren, Olmaliq 

D) Navoiy, Jizzax, Namangan 

20. Kichik shaxarlarning aholisi qancha bo’lishi kerak? 

A) 10 -20 ming                                       B) 20-30 ming 

C) 15-25 ming                                         D) 25-30 ming 

21.Juda yirik shaxarlarning aholi soni to’g’ri berilgan qatorni belgilang. 

A) 100 ming   B) 250 ming 

C) 500 ming   D) 5000 

22. Yirik daryolar bo’yicha shakllangan aglomeratsiyalarni belgilang. 

A) Volgograd, Krivoy Rog 

B) Toshkent, Andijon, Namangan 

C) Birmengen, London 

D) Bratsk, Madrid 

23. Shaxar va shaxarchalar o’zaro hududdiy tutashib qo’shilib ketsa,  u 

holda yaxlit ulkan shaxar vujudga keladi. Ularni …. 

A) urbanizatsiya   B) suburbanizatsiya 

C) soxta  urbanizatsiya D) konurbanizatsiya 

24. Shaxar tashkil qilish uchun Turkmaniston aholisi soni  to’g’ri 

berilgan qatorni toping. 

A) 5000  B) 7000  C) 3000  D) 1000 

25. O’rta asrlarda dunyodagi eng yirik shaxarlar 

A) Nankin, Qohira                                      B) Pekin, London 

C) Mehiko, San-Paula                                D) Vijvanagar, Parij 

26. Shaxar atrof  urbanizatsiyasi.. 

A) Konurbanizatsiya 

B) suburbanizatsiya 

C) Rururbanizatsiya 

D) soxta urbanizatsiya 

27. Zamonaviy urbanizatsiyaning 3- jihati. 

A) aholi va xo’jalikning katta shaxarlarda to’planishi 

B) shaxarlar hududining keskin kengayib yoyilib ketishi 

C) shaxar turmush  tarzi qishloqlarda tarqalishi 

D) kam rivojlangan mamalakatlarda shaxar aholisining o’sishi 

28. XX asr boshida  aholisi 100 mingda ortiq  shaxarlar soni? 

A) 200 ta    B) 3500 ta 

C) 3.5 mingdan ortiq  D) 150 ta 

29. Jahonda super shaxarlar soni to’g’ri berilgan qatorni belgilang. 

A) 10 ta  B) 50 ta  C) 30 ta  D) 60 ta 

30. Dunyoda aholisi 10 mln dan ortiq yirik shaxarlar qaysi qatorda 

to’g’ri berilgan. 

A) Mexiko, Seul, Pekin                             B) Qohira, Parij, Madrid 

C) Toshkent, Tokio, Buenos –Ayres             D) Buenos-Ayres, Ostona, Bonn 

 

 

 

 

Reja: 

9.1. Iqtisodiy geografiya inson geografiyasining asosiy tarmoqlari sifatida. 

9.2.Xo’jalik tarmoqlari haqida tushuncha, ularning klassifikatsiyasi. 

9.3.Iqtisodiy geografiyaning tuzilishi. 

9.4.Sanoat, qishloq xo’jaligi va transport geografiyalari. 

9.5.Iqtisodiy aloqalar geografiyasi. Xalqaro turizm. 

Tayanch so’z va iboralar: iqtisodiyot tarmoqlari, sanoat, sanoat punkti, 

sanoat tuguni, sanoat rayonni, qishloq xo’jaligi, ekstensiv, intensiv,transport, 

transport tuguni, iqtisodiy aloqalar, integratsiya, eksport, imrort. 

Vatanimizni milliy va siyosiy mustaqilligini mustahkamlash ko’p jihatlardan 

uning barcha tashqi va ichki imkoniyatlaridan foydalanishni talab etadi. Davlatimiz 

joylashgan hududga, umuman O’rta Osiyoga 70 yil davomida xom ashyo baza 

sifatida e’tibor qaralganligi sababli, bu mintaqadagi mamlakatlarni barchasi bir 

tomonlama rivojlandi. Qayta ishlovchi zavodlar o’rnini ham qishloq xo’jaligi 

egallagan edi. Hozirgi paytda O’zbekistonning asosiy maqsadi dunyo 

hamjamiyatida o’z mavqeiga erishish, iqtisodiyotni rivojlantirishdan iborat. 

O’zbekiston iqtisodiyoti industrial-agrar ko’rinishiga ega bo’lib, bozor 

iqtisodiyotiga o’tish sharoitida iqtisodiyot tarmoqlarini jadal rivojlantirishga katta 

e’tibor berilmokda. Jumladan: 

 yoqilg’i-energetika kompleksining ildam su’ratlar bilan rivojlanishini 

taьminlash, neftь va tabiiy gaz qazib chiqarish hamda ularni qayta ishlash 

xajmlarini oshirib borish, shuning hisobiga respublikaning energetika 

mustaqilligiga erishish; 

 tovarlarni chetdan keltirish o’rniga o’zimizda ishlab chiqaruvchi 

korxonalarni rivojlantirish asosida, boshqa mintaqalardan keltiriladigan xalq 

xo’jaligini va aholi turmushini ta’minlaydigan mahsulot turlariga respublikaning 

qaramligini kamaytirish choralarini ko’rish; 

 qishloq xo’jalik mahsulotining eng muhim turlarini yanada to’la qayta 

ishlash, engil va mahalliy sanoatning turli tarmoq va korxonalarini rivojlantirish; 

 eng muhim ist’emol mollarini ishlab chiqaradigan tarmoqlarni jadal 

rivojlantirish tayyorlanayotgan mahsulot turini, sifatini yaxshilash, osh tuzi, spirt, 

9-mavzu: Iqtisodiy geografiya 

gugurt va kamyob tovarlarni ishlab chiqaruvchi yangi korxonalarni bunyod etish 

qishloq xo’jaligidagi islohotlarning eng muhim bug’ini deb belgilangan. 

Ishlab chiqaruvchi kuchlarning rivojlanishida ularning to’g’ri joylashtirish 

ham katta rol o’ynaydi. Bunda asosan ekologiya bilan “hisoblashish” ga to’g’ri 

keladi, zotan vujudga kelgan vaziyat buni qatiylik bilan sanoat korxonalarining 

ishlashi shu nuqtai nazardan to’xtatilganligi bejiz emas. Hozirda AQSH, 

Yevropaning ko’p mamlakatlaridagi shunday korxonalar o’z faoliyatlarini boshqa 

– aholisi kam yoki kuchsiz rivojlangan Afrika, Lotin Amerikasi, Osiyo 

mamlakatlarida davom ettirmokdalar. 

Umuman tarmoq deganda korxonalarning ma’lum o’xshash xususiyatlariga 

ko’ra guruhlanishi tushuniladi. Sanoat tarmoqlari odatda uch asosiy mezon asosida 

ajratiladi. Ular:  

 Xom ashyo birligi bo’yicha ajratilgan sanoat tarmoqlari (mashinasozlik 

va metallni qayta ishlash, o’rmon, yog’ochni qayta ishlash va tsellyuloza-qog’oz 

sanoati va h.k.); 

 Iste’mol birligi, ya’ni muayyan maqsadda mahsulot ishlab chiqaruvchi 

tarmoqlar (engil va oziq-ovqat, qurilish, elektr energetika va b.); 

 Texnologik jarayon asosida tashkil etilgan sanoat tarmog’i (kimyo 

sanoati) 

Sanoatning tarmoqlar tizimi nihoyatda murakkab va u borgan sari o’zgarib 

bormoqda. Eng yirik tarmoqlar sifatida yoqilg’i, energetika, qora va rangli 

metallurgiya, kimyo va neftni qayta ishlash, mashinasozlik va metallni qayta 

ishlash, qurilish, o’rmon, yog’ochni qayta ishlash, tsellyuloza-qog’oz, yengil, oziq-

ovqat, poligrafiya va boshqalar ajratiladi. Ular ham, o’z navbatida, tarmoq va 

tarmoqchalardan iborat. Bu jihatdan mashinasozlik sanoatining turlanishi ayniqsa 

boy; faqat transport mashinasozligining o’zi bir nechta qismlarni o’z ichiga oladi. 

 Yuqoridagi tarmoqlar orasida eng an’anaviy, qadimiy tarixga ega bo’lgani, 

shubhasiz, yengil (to’qimachilik) sanoatidir. U dastavval manufakturadan 

boshlanib, so’ngra yirik mashina industriyasiga o’tdi, boshqa sanoat 

tarmoqlarining rivojlanishiga turtki berdi.  Albatta, oziq-ovqat, metallni qayta 

ishlash sanoatlari ham ancha qadimiy. Ayni vaqtda mashinasozlik, elektr 

energetika va kimyo nisbatan «yangiroq» bo’lib, ular hozirgi zamon ilmiy-texnika 

taraqqiyotini aks ettiruvchi tarmoqlar jumlasiga kiradi. 

Sanoat tarmoqlari og’ir va yengil, ishlab chiqarish vositalari va iste’mol 

mollari ishlab chiqaruvchi yirik guruhlarga (A va B) ajratiladi. Biroq bunday 

ajratish shartli xususiyatga ega bo’lib, ular orasidagi farq borgan sari qisqarib, 

«yupqalashib» bormoqda. 

So’nggi yillarda sanoat tarmoqlari tarkibida quyidagi o’zgarishlar sodir 

bo’lmoqda: 

-sanoat tarmoqlarining yanada parchalanib borishi, yangi-yangi 

tarmoqlarning vujudga kelishi; 

-tarmoqlar orasida integratsiya jarayonlarining rivojlanishi, tarmoqlararo 

majmualarning shakllanishi; 

-fan-texnika yutuqlari bilan bevosita bog’liq tarmoqlarining tezroq 

rivojlanishi. 

Sanoatning tarmoqlar tizimini baholashda eng avvalo uning turlanganligini 

(diversifikatsiyalashuvini) hamda yangi texnologiyalarga asoslangan, «yuqori 

qavat» tarmoqlarining mavjudligini e’tiborga olish kerak. Ba’zi rayonlar faqat 

tog’-kon, xom ashyo qazib olishga ixtisoslashgan, boshqalarida esa asosan 

ta’mirlovchi sanoat korxonalari bo’lishi mumkin. Tabiiyki, bunday rayonlarning 

sanoati yaxshi rivojlanmagan. 

Sanoat tarmoqlarini hududiy tashkil etish o’ziga xos xususiyatga ega. Ular 

iqtisodiy geografik makonda yoki xaritada nuqtasimon shaklga ega. Demak, 

mazkur tarmoqda ishlab chiqarish va hududiy mujassamlashuv darajasi ancha 

yuqori. Bu esa sanoat ishlab chiqarishining qishloq xo’jaligiga ko’ra iqtisodiy 

samaradorligini yuqori bo’lishiga olib keluvchi sabablardan biridir. 

Sanoat korxonalarini joylashtirishga ta’sir etuvchi omillar soni ko’p. Ular 

asosan xom ashyo, yoqilg’i, energetika, iste’mol, ishchi kuchi, iqtisodiy geografik 

o’rin va boshqalardan iborat. Bu borada xususan ekologiya va bozor iqtisodiyoti 

omillarining ahamiyati tobora kuchaymoqda. SHu bilan birga qayd etish joizki, 

turli xil sanoat tarmoqlarini joylashtirish muayyan omillar asosida amalga oshirildi. 

Ularni qisqacha ko’rib chiqamiz.  

Yoqilg’i sanoati tog’-kon yoki qazib oluvchi sanoati toifasiga kiradi va 

yoqilg’i turlari, qazilma boyliklarning  joylanishi tabiiy, geoximik qonuniyatlarga 

asoslanadi. Sababi-ko’mir, neft, gaz, yonuvchi slanets, torf kabi tabiiy 

boyliklarning paydo bo’lishi va yer yuzida (ostida) tarqalishi o’ziga xos 

xususiyatlarga ega. 

Elektr-energetika suv, issiqlik va atom stantsiyalaridan tashkil topadi. Suv 

elektrostantsiyalarini (SES) tekislik joyga ko’ra tog’ va tog’oldi rayonlarda qurish 

maqsadga muvofiq. CHunki, bunday sharoitda relьef shakli –er tuzilishining 

qiyaligi, tabiiy holda sharshara va tog’lar orasidagi cho’kmalarning mavjudligi, 

qulay imkoniyatlar tug’diradi. SHuningdek, suv ombori qoplagan yerlar qishloq 

xo’jaligida deyarli ishlatilmaydi; qishloq manzilgohlari ham yo’q va, binobarin, 

ularni ko’chirtirish talab etilmaydi. Suv ombori va uning atrofida sport, dam olish 

zonalarini tashkil qilish, bog’dorchilik va baliqchilikni rivojlantirish, pastki 

hududlarda yerlarni sug’orish, kanallar qurish mumkin. Ba’zan SESlar bilan 

birgalikda o’rmon, yog’ochni qayta ishlash va tsellyuloza-qog’oz sanoati ham 

rivojlanib boradi (masalan, Rossiyaning sharqiy rayonlarida). 

Ko’rinib turibdiki, tog’li rayonlarda qurilgan SESlar har tomonlama qulay, 

elektr energiyasi arzon. Agar shu stantsiyalar tekislikda joylashtirilsa katta maydon 

suv ostida qolib ketadi (ehtimol, bu yerda qimmatbaho qazilma boyliklar bordir) va 

to’g’on qurish katta mablag’ talab qiladi. 

Issiqlik elektr stantsiyalari (IES) ikki turda bo’ladi: IEM va IES. Ularning 

bir-biridan farqi qaysi maqsadda qurilganligidadir; foydalaniladigan yoqilg’isi esa 

bir xil bo’lishi mumkin. Masalan, IEM, ya’ni issiqlik elektr markazi, odatda, ham 

elektr quvvati, ham bug’ (par) talab qiluvchi sanoat korxonalari-to’qimachilik, 

neftni qayta ishlash va h.k. yonida yoki yaqinida quriladi. CHunki, bug’ni 15-18 

km. masofadan uzoqqa jo’natib bo’lmaydi. Demak, bu stantsiyani markazlashgan 

holda joylashtirishda ishlab chiqarish iste’moli asosiy ahamiyatga ega. 

Ammo, IEMlarning bevosita shahar ichida qurilishi tufayli ular atrof-muhitni 

ifloslantiradi. SHu sababdan, ekologik jihatdan bunday stantsiyalarning aholi zich 

joylarda qurilishi uncha ma’qul emas. Oddiy IESlar esa  asosan elektr energiyasini 

beradi va shu bois ularni yirikroq va shahardan biroz uzoqroq masofada 

joylashtiriladi. 

Atom elektrostantsiyalari ko’pincha boshqa turdagi stantsiyalarni qurish 

imkoniyati yo’q hududlarda joylashtiriladi. Buning uchun albatta ekologik 

xavfsizlik ta’minlanishi kerak. SHuningdek, AESlarning barpo etilishida ilmiy-

texnika omili ham hisobga olinadi. 

Qora metallurgiya korxonalarini, ayniqsa cho’yan eritish zavodlarini 

(domna pechida eritiladi) joylashtirishda eng avvalo yoqilg’i va xom ashyo katta 

ahamiyatga ega. Bir tonna cho’yanni olish uchun taxminan ikki tonna temir rudasi, 

1.2 tonna yoqilg’i-kokslanuvchi ko’mir lozim. Rudada temirning (Fe) miqdoriga, 

boy yoki boy emasligiga qarab zavod uch ko’rinishda joylashtiriladi: yoqilg’i 

yaqinida (temir ruda koni «boy»), xom ashyo yaqinida (rudada Fe miqdori yuqori 

emas) va ikkalasining o’rtasida (yoqilg’i va xom ashyo uchun transport xarajati 

deyarli bir xil). Uchinchi variantda suv hamda iste’mol omillari ham e’tiborlidir. 

Qora metallurgiyaga kiruvchi ferrosplav (temir qotishmalari) zavodlari 

«elektrtalab» hisoblanadi: 1 t ferrosplav uchun 8-9 ming kVtg’s. elektr energiya 

sarflanadi. Binobarin, bunday zavodlar arzon elektr manbalariga yaqinroq 

joylashtiriladi. 

Rangli metallurgiya sanoatiga kiruvchi korxonalar turli-tuman (alyuminiy, 

mis, kumush, oltin, qo’rg’oshin, qalay va h.k.). Ular tabiatda alohida-alohida 

uchramaydi. SHuning uchun rangdor metallarni qazib olishda kompleks, kombinat 

usuli qo’llaniladi. 

Tog’ metallurgiya kombinatlari xom ashyo rayonlarida (sababi-rangdor 

metallar miqdori rudada juda oz) quriladi, bevosita tozalangan metall esa iste’mol 

rayonlarida va xususan arzon elektr energiyaga yaqin joyda o’rnashtiriladi: 

tozalangan yoki «rafinatsiya» qilingan misning bir tonnasiga 9-10 kVtg’s.gacha, 

alyuminiyga 18-19, titan va nikel uchun 50 ming kVtg’s.-gacha elektr energiyasi 

ishlatiladi. SHu bilan birga rangdor metallurgiya korxonalarini joylashtirishda 

ekologiya omilining ham o’rni sezilarli.  

Mashinasozlikning tarkibi boyligi tufayli unga ta’sir qiluvchi omillar turi 

ham har xil. CHunonchi, metallni ko’p talab qiluvchi og’ir mashinasozlik 

(vagonsozlik, tog’-kon va shaxtalar uchun asbob-uskunalar va h.k.) qora 

metallurgiya rayonlarida kam, ammo malakali ishchi kuchi kerak bo’lgan 

priborsozlik, elektrotexnika, hisoblash texnikalari kabi nozik va aniq 

mashinasozlik fan-texnika taraqqiyoti markazlarida joylashtiriladi. 

Qishloq xo’jaligi mashinasozligi ko’p hollarda iste’mol rayonlarida 

rivojlanadi. Masalan, O’zbekistonda paxta teruvchi, Ukrainada g’alla va qand 

lavlagi, Belorussiyada-kartoshka va zig’ir, Moldaviyada uzumchilik, 

Qirg’izistonda pichan o’ruvchi va preslovchi mashinalar ishlab chiqariladi. Demak, 

mamlakat yoki rayon nimaga ixtisoslashsa, o’sha sohaga xizmat qiluvchi 

mashinasozlik tarmog’i tashkil etiladi. Bu qonuniyat boshqa tarmoqlarga ham 

tegishli. CHunonchi, Kareliyada o’rmon, Uralda-qora metallurgiya, Donbassda –

shaxta, O’zbekistonda-to’qimachilik, Irkutskda-oltin saralash mashinasozligi 

rivojlangan va h.k.  

SHunday qilib, mashinasozlik mahsulotiga qarab uni joylashtirishga xom 

ashyo (metall), ishchi kuchi, iste’mol, ilmu-fan, geografik o’rin omillari ta’sir 

ko’rsatadi. Tabiiyki, dengiz kemasozligi quruqlik ichkarisida emas, port 

shaharlarda joylashtiriladi. Xuddi shunga o’xshash stanoksozlik, elektrotexnika, 

traktorsozlik kabi juda ko’p mashinasozlik tarmoqlari o’ziga xos hududiy tashkil 

qilish xususiyatlariga ega. Albatta, bu sanoat tarmog’i uchun kooperatsiya shakli 

muhimligi tufayli, uning markazlari qulay transport geografik o’ringa ega 

bo’lishlari ham lozim. 

Kimyo va neftni qayta ishlash sanoati. Asosiy kimyo uchun xom ashyo 

omili uncha muhim emas. CHunki, bu sanoat turli xil xom ashyo:  o’simlik, 

mineral, ishlab chiqarish chiqindilari hatto suv va havo asosida ham tashkil 

etilaveradi. Binobarin, kimyo sanoatini hududiy tashkil etish katta erkinlikka ega. 

Ammo, unga ta’sir etuvchi boshqa kuchli omil mavjud- bu ham bo’lsa 

ekologiyadir. 

Neftni qayta ishlash zavodlari xom ashyo rayonlariga ko’ra iste’mol 

rayonlarida ko’proq uchraydi. Xom neftni keltirib turli xil mahsulot olish, ularning 

barchasini alohida–alohida keltirishdan ko’ra arzonroq, qulay va xavfsizroqdir. 

Ba’zan bunday zavodlar magistral neft quvurlari o’tgan joylarda ham tashkil 

etiladi. 

Kimyo sanoati uchun suv va elektr energiyasi omili ham ahamiyatliroq. SHu 

sababdan bo’lsa kerak, CHirchiq yirik kimyo sanoati markaziga aylangan. 

O’rmon, yog’ochni qayta ishlash va tsellyuloza-qog’oz sanoatini 

joylashtirish ham o’ziga xos. Jumladan, yog’ochni qayta ishlash aksariyat hollarda 

o’rmonzorlarga yaqin joylarda amalga oshiriladi, chunki 40 foizgacha yog’och 

(novda va shox-shabbalar) chiqindiga ketadi. TSellyuloza-qog’oz ishlab chiqarish 

esa asosan uch variantda joylashtiriladi: xom ashyo rayonida, yog’och oqizuvchi 

daryolarning temir yo’llar bilan kesishgan nuqtasida hamda daryolarning quyilish 

qismida. Ko’rinib turibdiki, bu yerda transport va geografik o’rin omillari katta 

ahamiyatga ega.  

Yuqoridagi yo’nalishlar bo’yicha tsellyuloza - qog’oz sanoatining 

joylashuvini Rossiya Federatsiyasi misolida ko’rsa bo’ladi. Masalan, Krasnoyarsk, 

Volgograd, Krasnokamsk, Perm, Kotlas, Balaxna, Arxangelьsk va boshqalar turli 

variantlarda vujudga kelgan ushbu sanoat markazlaridir. SHuningdek, yog’ochni 

qayta ishlash sanoatiga mebelsozlik, daftar-qalam, sport buyumlari va musiqa 

asboblari, temir yo’l shpallari, uysozlik, gidroliz spirti olish kabi juda ko’p 

tarmoqlar ham kiradi. Ularning joylashtirilishi esa mahsulotning «xom ashyo 

talabligi» hamda transport jihatidan qulayligiga qarab tashkil qilinadi. Ayni vaqtda, 

bu yerda xom ashyo, transport, iste’mol omillari bilan birga suv sharoitlari ham 

e’tiborga olinadi. 

Qurilish sanoati boshqa tarmoqlarga nisbatan «oldinda» borishi kerak, zero 

usiz yangi yerlar o’zlashtirilmaydi, korxona va tashkilotlar bunyod etilmaydi. 

g’isht, tsement, cherepitsa, shifrni ishlab chiqarish ko’p jihatdan xom ashyoga 

bog’liq. SHu sababdan bo’lsa kerak, Rossiyaning asosiy tsement sanoati 

markazlari -Volьsk, Iskitim, Novorossiysk hisoblanadi. Sababi, ular ilmiy ishlab 

chiqarish  uchun xom ashe-mergeli, ohaktosh ko’p miqdorda mavjud. 

O’zbekistonda ham tsement ishlab chiqarish xom ashyo omilini e’tiborga olgan 

tarzda amalga oshirilgan (Bekobod, Angren, Quvasoy, Ohangaron). Bundan 

tashqari, tsement ishlab chiqarish qora va rangli metallurgiya markazlarida ham 

tashkil qilinadi. Buning uchun domna pechlarining chiqindisi-shlak, alyuminiy 

sanoatiga tegishli glinozyom zavodlari chiqindilari ishlatiladi.  

Temir-beton mahsulotlari va qurilmalarini joylashtirish iste’mol omili orqali 

tashkil qilinadi. SHu bois ularning geografiyasi keng bo’lib, bunday korxonalar 

barcha yirik shaharlarda mavjud. 

Engil sanoatni hududiy tashkil qilishda xom ashyo, ishchi kuchi va iste’mol 

omillari yetakchi rol o’ynaydi. Masalan, paxta tozalash va pillachilik zavodlari, jun 

yoki terini yuvish kabilar bevosita xom ashyo rayonlarida joylashtiriladi. Sababi, 

ulardan olinadigan mahsulot birligiga juda ko’p xom ashyo sarflanadi. 

To’qimachilik, poyafzal, tikuv, trikotaj fabrikalari, gilam ishlab chiqarish 

mehnattalab bo’lgani uchun ular katta kichik shaharlar, rayon markazlarida 

quriladi. SHu bilan birga to’qimachilik korxonalari og’ir sanoat markazlarida 

ayollar ishchi kuchidan foydalanish maqsadida ham joylashtiriladi. Mazkur 

sanoatning ko’p mehnat resursini talab qilishi ayni paytda uning iste’mol 

rayonlarida joylashtirilishi bilan uyg’unlashib ketadi. CHunki, aholi yengil sanoat 

mahsulotlarining iste’molchisidir, ular esa hamma uchun va har doim kerak. 

Oziq-ovqat sanoatini joylashtirish ko’proq iste’mol omiliga qarab amalga 

oshiriladi (bu mahsulotlar ham barcha uchun va doimo zarur). SHuningdek, 

ularning transportda tashish  imkoniyatlari, sifatining buzilmasligi ham inobatga 

olinadi. Jumladan, yog’-moy ishlab chiqarish, konserva, vino sanoati, qand lavlagi 

va tamakini qayta ishlash ko’proq xom ashyo rayonlarida, go’sht, sut sanoati  

shahar joylarga yaqin quriladi. Konditer fabrikalari bevosita shaharlardan joy oladi.   

Un sanoati, don mahsulotlari kombinatlari ham aksariyat hollarda kichik 

shaharlarda, g’allakor rayonlarda  yoki ularga yaqin bo’lgan shaharlarda 

rivojlanadi. Keltirilgan undan turli xil mahsulotlarni ishlab chiqarish iste’mol 

rayonlarida-shaharlarda tashkil qilinadi. Bunday markazlarda ba’zan yirik yog’-

ekstraktsiya, konserva va vino sanoati, tamaki fermentatsiya korxonalari qurilishi 

mumkin. 

SHunday qilib, oziq-ovqat sanoatining hududiy tarkibi asosan iste’mol va 

xom ashyo omillari ta’sirida shakllanadi. Ayni vaqtda bu tarmoq qishloq xo’jaligi 

bilan bevosita bog’liqligi tufayli agrosanoat majmualari ko’rinishida hududiy 

tashkil etiladi.  

Poligrafiya sanoati ko’proq shaharlarda, xususan poytaxt shaharlarda joy 

oladi. Sababi- bunday shaharlarga matbuot, kitob, gazeta va jurnallarni nashr 

qildirish o’ziga xos vazifa (funktsiya) hisoblanadi. 

Yuqorida sanoat ishlab chiqarishini joylashtirish masalasida omillardan 

emas, sanoat tarmoqlarining xususiyatlaridan kelib chiqildi. Bu yerda faqat shuni 

eslatish lozimki,  hozirgi sharoitda sanoat tarmoqlari va korxonalarni aynan qaerda 

joylashtirish, ularning texnik-iqtisodiy xususiyatlaridan tashqari, bozor 

munosabatlari-talab va taklif, soliq va kredit, narx-navo va davlatning maxsus 

mintaqaviy siyosati ta’sirida amalga oshiriladi. 

Eng muhimi joylashtirilgan korxona tadbirkor uchun ham, davlat uchun ham 

qulay va arzon bo’lishi kerak. Qulaylik –transport xarajatlari kam, ekologik 

jihatdan maqbul, arzon demakdir. Kelajakda mahsulot qiymatiga, tannarxiga unga 

ishlatilgan xom ashyo sarf-xarajatlari, ya’ni «resurs uchun to’lov» ham kiritilishi 

kerak. Zero, bozor munosabatlari davrida u yoki bu resursni qazib olgan 

hududning ijtimoiy-iqtisodiy manfaatlari, atrof-muhitga ko’rsatilgan zarar albatta 

qoplanishi lozim. Endigi sharoitda «bepul» narsaning o’zi yo’q hatto, yer, suv ham 

pullidir. 

Sanoat  tarmoqlarining hududiy majmua yoki rayon tashkil etish qobiliyati 

ham har xil. Masalan, kimyo va neftni qayta ishlash, o’rmon, yog’och va 

tsellyuloza, elektr energetika, qora va rangdor metallurgiya kabilar boshqa sanoat 

tarmoqlari bilan yaqindan aloqada bo’lib, ular ko’pincha birgalikda, ya’ni 

tarmoqlarar va hududiy majmua shaklida tashkil etiladi. CHunonchi, neftni qayta 

ishlash «boyib ketish» imkoniyatiga ega, binobarin, bunday sanoat korxonalari 

joylashgan shahar tez orada o’sish markaz va  qutblariga aylanishi mumkin. 

Arzon elektr energiya beruvchi suv elektr stantsiyalari  ham o’ziga boshqa 

sanoat korxonalarini chaqiradi. Odatda, bunday markazlarda rangdor va 

metallurgiya, transformator zavodlari barpo etiladi. Qurilish materiallari sanoati 

(ayniqsa tsement ishlab chiqarish) esa rangdor va qora metallurgiya, IESlar mavjud 

bo’lgan joylarda tashkil etiladi.  

Turli xil sanoat tarmoqlarning shakllanishi tarmoqlararo majmualarni 

vujudga keltiradi. Agar ular bir joyda o’rnashgan bo’lsa, bunday majmualar ayni 

vaqtda hududiy majmua holatida ham bo’ladi. SHu bilan birga alohida sanoat 

tarmoqlarining mujassamlashuvi ham hududiy majmua (aglomeratsiya) shaklida 

bo’lishi mumkin. Bunga mashinasozlik, yengil va oziq-ovqat sanoati rayonlari 

misol bo’la oladi. 

Hududiy majmualar sanoatni rayonlashtirish tizimi  bilan ham bevosita 

bog’liq. Jumladan, yirik sanoat markazlari, sanoat tugun va rayonlari, albatta, 

hududiy majmua shakliga ega. Bulardan eng mukammali sanoat tuguni yoki 

aglomeratsiyasi hisoblanadi. O’zbekistonda Toshkent, Farg’ona-Marg’ilon, 

Samarqand, Buxoro-Kogon kabi sanoat tugunlari, Angren-Olmaliq; SHo’rtang-

Muborakga o’xshash sanoat rayonlari shakllangan. Ular Ayni vaqtda hududiy 

majmualar shaklida tashkil etilgan. 

Odatda, «qishloq xo’jaligi» deganda uning asosiy tarmoqlari-dehqonchilik 

va chorvachilik tushuniladi. Bunday qarash an’anaviy bo’lib qolgan va u tarmoq 

nuqtai nazaridan to’g’ridir. Ammo hududiy jihatdan qaraganda, qishloq xo’jaligi 

shahar, mintaqa, milliy va dunyo xalq xo’jaligiga o’xshash  alohida bo’g’in, 

taksonomik birlik sifatida ham namoyon bo’ladi. Bunda qishloqda qanday xo’jalik 

tarmoqlarining mavjudligi nazarda tutiladi.  

CHindan ham hozirgi vaqtda qishloq joylarda nafaqat dehqonchilik va 

chorvachilik (agrar sohalar), balki turli boshqa tarmoqlar, masalan, sanoat 

korxonalari, transport, dam olish maskanlari, sanatoriya va kurort, aholiga xizmat 

ko’rsatish sohalari mavjud. SHu bois, «qishloq xo’jaligi» tushunchasining bunday 

ikki ma’noga ega ekanligini (birinchisida tarmoq, ikkinchisida-joyning funktsiyasi) 

unutmaslik lozim. 

Qishloq xo’jaligi umuman iqtisodiyotning qadimiy sohasidir. Dastlabki 

ijtimoiy mehnat taqsimoti ham avval chorvachilik, so’ngra dehqonchilikning 

paydo bo’lishi bilan bog’liq. Dexqonchilik va, xususan sug’orma dexqonchilik 

jamiyat taraqqiyotida alohida, inqilobiy ahamiyatga ega bo’lgan. Sababi –aynan 

sug’orma dexqonchilik jamoa, uning asosida doimiy aholi manzilgohlarining 

vujudga kelishida, ilmu-fan taraqqiyotida muhim rol o’ynagan. Keyinchalik 

dehqonchilik hunarmandchilik va savdo-sotiqni, ular esa, o’z navbatida, 

manufaktura va yirik mashina industriyasini rivojlantirishga olib kelgan.  

Qishloq xo’jaligi ishlab chiqarishi uchun quyidagilar xos: 

 Agrar soha bevosita tabiiy sharoit bilan bog’liqligi tufayli u mavsumiy 

xarakterga ega; 

 Mavsumiyligi uchun mehnat resurslari ham yil davomida band emas; 

 qishloq xo’jaligi rivojlanishi sanoatga nisbatan o’zgaruvchan ko’rinishda 

boradi; 

 bu tarmoqda ishlab chiqarishni ijtimoiy tashkil qilish shakllari o’ziga xos-

mujassamlashuv va ixtisoslashuv torroq, kooperatsiya va kombinatlashuv esa juda 

kam hollarda uchraydi; 

 qishloq xo’jaligi tarmoqlari areal yoki maydon shaklida hududiy tashkil 

qiladi; 

 mazkur tarmoqda ekstensiv va intensiv rivojlanish yaqqol ko’rinadi; 

 qishloq xo’jaligining tarmoqlar tarkibi sanoatga o’xshash uncha boy emas; 

 qishloq xo’jaligida mulkchilikni xususiylashtirish osonroq; 

 xorijiy mamlakatlar bilan hamkorlik qilish, chet el investorlarini qishloq 

xo’jaligiga jalb qilish kamroq va h.k. 

Yuqoridagi xususiyatlar ushbu tarmoqning iqtisodiyoti va geografiyasiga 

jiddiy ta’sir ko’rsatadi. CHunonchi, tabiiy sharoitning, iqlim va ob-havoning 

noqulayligi qishloq xo’jaligi unumdorligi, u esa qayta ishlovchi (oziq-ovqat) 

sanoatiga va pirovard natijada xalqning turmush darajasining pasayishiga olib 

keladi. Qolaversa, qishloq xo’jaligi bilan sanoatning boshqa tarmoqlari: 

mashinasozlik, kimyo, qurilish sanoati va elektr energetika ham aloqador.  

Mehnat resurslaridan foydalanishning mavsumiyligi, ishlab chiqarishning 

mujassamlashuv darajasini yuqori emasligi mazkur tarmoqning iqtisodiy 

ko’rsatkichlariga salbiy ta’sir ko’rsatadi. Bundan tashqari, qishloq xo’jaligida yer 

ishlab chiqarish vositasi bo’lib, uning tabiiy hosildorligi hamma joyda ham bir xil 

emas. 

Qishloq xo’jaligi makroiqtisodiy tarmoq sifatida asosan ikki katta sohadan, 

ya’ni dexqonchilik va chorvachilikdan tashkil topgan. Jahon qishloq xo’jaligida 

dexqonchilik oldinda turadi. Biroq, shunday bo’lsada, dexqonchilik va umuman 

qishloq xo’jaligida tarmoqlarning turlanishi sanoatga nisbatan sustroq bormoqda. 

Ayni vaqtda qishloq xo’jaligidagi ayrim yangi yo’nalishlar–broller parrandachiligi, 

teplitsa (issiqxona) xo’jaligi, sut va go’sht fabrikalari o’zlarining tashkil qilinishiga 

qarab ko’proq industrial sohaga yaqin turadi. 

So’nggi yillarda ba’zi bir mahsulotlarning yetishtirilishi (pomidor, bodring, 

ziravorlar va b.) mavsumiy xususiyatini yo’qotib bormoqda. Masalan, Toshkent 

bozorlarida bunday mahsulotlar deyarli yil davomida mavjud. Albatta, bu o’rinda 

«geografik konveyr»-ning roli ham bor. CHunki, yuqoridagi qishloq xo’jalik 

mahsulotlarini yetkazib turish turli hududlarda, ularning agroiqlimiy sharoitlaridan 

kelib chiqqan holda, navbatma-navbat amalga oshiriladi. 

Yana shuni qayd etish joizki, ayrim qishloq xo’jaligi mevalarining 

geografiyasi tobora kengayib bormoqda. CHunonchi, anjir, anor va, ayniqsa, 

xurmo faqat alohida, subtropik rayonlarning mevasi bo’libgina qolmay, ular endigi 

sharoitda ko’pgina hududlarda yetishtirilmoqda. 

Qishloq xo’jaligi tarmoqlarini joylashtirishga tabiiy va ijtimoiy-iqtisodiy 

omillar ta’sir ko’rsatadi. Tabiiy komponentlar ichida eng avallo iqlim, suv va 

tuproq, ya’ni agroiqlimiy resurslarning ahamiyati katta. Iqlim sharoitlari, harorat, 

yer osti va yer usti suvlari, tuproq xususiyatlari qishloq xo’jaligining tarmoqlar va 

hududiy tarkibini ko’p jihatdan belgilab beradi. 

Foydali harorat, ya’ni yig’indisi yil davomidagi sutka haroratining Q 100S-

dan yuqorisi va ijobiy harorat yig’indisi (erta bahordan to kech kuzgacha ijobiy 

haroratning yig’indisi) o’simliklarning pishib yetishi  uchun talab qilinadigan 

vegetatsiya davrini shakllantiradi. Masalan, paxta uchun birinchi ko’rsatkich eng 

kamida 20000 S, ikkinchisi 40000S bo’lishi kerak. 

Qishloq xo’jaligi uchun yerning ahamiyatini ta’kidlagan edik. Ammo har 

qanday yer maydoni ham bu sohada intensiv foydalanish imkoniyatiga ega emas. 

Binobarin, hududlarning qishloq xo’jalik salohiyati ekin ekiladigan yoki 

haydaladigan yer va umumiy yer maydonining nisbati, yer fondining hajmi va 

tarkibi, tabiiy agrar imkoniyatlar orqali belgilanadi. Ayniqsa, sug’oriladigan yer 

maydoni bilan qishloq aholisining ta’minlanganlik darajasi katta mazmunga ega. 

 Foydalanish mumkin bo’lgan yer maydonining xajmi shu joyning 

geomorfologik holatiga ham bog’liq. CHunonchi, tekis bo’lmagan hududlarda 

alohida foydalanadigan «er koeffitsienti» nisbatan past bo’lishi aniq.  

 Ayni chog’da bizning sharoitimizda faqat yer maydonining bo’lishi yetarli 

emas. Buning uchun albatta yana issiq harorat va suv, namgarchilik talab qilinadi. 

CHunki, O’zbekistonda yetishtiriladigan qishloq xo’jalik mahsulotlarining 

ko’pchiligi issiqtalab va suvtalabdir. Ayniqsa, bodring, pomidor, baqlajon, lavlagi 

poliz ekinlari sholi kabilarda suv sarfi ancha yuqori. 

 Qizig’i shundaki, tabiatda bir joyning o’zida issiq harorat, dexqonchilikka 

yaroqli yer maydoni va tegishli miqdorda suv kamdan-kam hollarda uchraydi. Suv 

bor joyda qulay yer maydoni yo’q (tog’liklar), yer maydoni bor joyda suv yo’q 

(cho’llar). Birinchisida terrasa usuli, ikkinchisida sun’iy sug’orish qo’llaniladi.  

 Qadimda sug’orma dexqonchilik daryolarning quyilish qismida, delьtasida 

rivojlangan va buning uchun tabiiy hosildor allyuvial yotqiziqlardan foydalanilgan. 

Bunday joylar (Nil delьtasi, Tigr va Yevfrat, Hind-Gang, Xuanxe daryosining 

pastki qismi) sug’orma  dehqonchiligi asosida fan va madaniyat rivojlangan, ular 

Yer yuzidagi dastlabki tsivilizatsiya o’chog’lari hisoblanadi. Bizning o’lkamizda 

dastlabki vohalar aynan ana shunday hududlarda vujudga kelgan. Keyinchalik 

sug’orma dexqonchilik geografiyasi daryolarning quyilishidan ularning yuqori 

qismlariga ko’tarilib borgan, suv omborlari va kanallar qurilishi munosabati bilan 

tog’ yonbag’irlari, adirlar ham ishlab chiqarish oborotiga kiritilgan, vohalar bir-

biriga tutashib ketgan (masalan, Farg’ona vodiysida). 

 Sun’iy sug’oriladigan dexqonchilikdan tashqari bizda bahorikor yerlar ham 

ko’p (Samarqand, Jizzax, Surxondaryo viloyatlari va boshqalar). Bunday tabiiy 

namgarchilikdan foydalanib dexqonchilikni yuritish, yerning gidrotermik rejimini 

hisobga olgan holda joylashtiriladi. Maxsus adabiyotlarda buning uchun “Lange 

omili” tushunchasi mavjud bo’lib, u issiqlik bilan yog’in-sochin nisbatini bildiradi. 

Jumladan, bahorikor dexqonchilikda yillik yog’in-sochin miqdori o’rtacha yillik 

haroratdan kamida 15 marta ko’p bo’lishi talab etiladi. Agar bu koeffitsient 15 dan 

kam bo’lsa, u holda faqat cho’l yaylovchiligini rivojlantirish mumkin, xolos.  

 Havo (harorat), suv, tuproq-qishloq xo’jaligi rivojlanishi va foydalanishining 

asosiy uch shartidir. SHu bilan birga melioratsiya va irrigatsiya, mehnat resurslari, 

fan-texnika taraqqiyoti, transport va boshqalarning ahamiyati ham muhim. 

Masalan, ishchi kuchi omili, ayniqsa, sug’orma dexqonchilikda, sabzavotchilikda 

katta rol o’ynaydi. Ammo, ta’kidlash lozimki, O’zbekiston qishloq xo’jaligida 

mehnat resurslarining bandligi nihoyatda yuqori, ya’ni tarmoqda keragidan ko’ra 

ko’proq ishchi kuchi band. Bu esa mazkur tarmoq samaradorligini, uning mehnat 

unumdorligini pasayishiga sabab bo’ladi. Mavjud ma’lumotlarga ko’ra, AQSH 

qishloq xo’jaligida atigi 8,7% mehnat resurslari band. Buyuk Britaniyada, hozirgi 

vaqtda qishloq xo’jaligi mahsulotlari chetdan keltirilganligi tufayli, bu ko’rsatkich 

3 foizni tashkil qiladi, xolos. 

 Dunyo bo’yicha qishloq xo’jaligida mehnatga layoqatli aholining yarmidan 

ko’prog’i ishlaydi. Afrika va Osiyo davlatlarining ba’zilarida bu ko’rsatkich 

yanada yuqori (masalan, Nepalda 90%). Ayni vaqtda rivojlangan mamlakatlarda 

sanoatning “pastki” qatlamlarini rivojlanayotgan mamlakatlarga ko’chishiga 

o’xshab, ularda qishloq xo’jaligining intensiv shakli saqlanib qolmoqda.  

 Qishloq xo’jaligida aholi bandligining qisqarib borishi dastlab Buyuk 

Britaniyada, so’ngra Belьgiya, Niderlandiya, Daniya, AQSH va boshqalarda 

kuzatilgan. Natijada, hozirgi kunda bu mamlakatlarda bir fermer taxminan 80 va 

undan ortiq kishini oziq-ovqat bilan ta’minlashga qodir. Vaholanki, 

rivojlanayotgan mamlakatlarda mehnat sarfi haddan tashqari ziyod, qishloq 

joylarda “yashirin” ishsizlar ko’p, aholining nisbiy va hatto mutloq ortiqchaligi 

sezilib  turibdi.  

 O’zbekistonda qishloq xo’jaligida iqtisodiy islohotlarni chuqurlashtirishga 

va shu asosda ijtimoiy masalalarni hal etishga katta ahamiyat berilmoqda. Biroq, 

hozircha bu yerda muammolar ko’p: qishloqlarda ish o’rinlari kam, shaharlar esa 

ortiqcha ish kuchini ta’minlay olmayapti. Bu ham bo’lsa o’tish davrining 

qiyinchiliklaridan biridir. 

 Qishloq xo’jaligi tarmoqlarini joylashtirishda mexanizatsiyalash, 

agrotexnika, agrokimyo, selektsiya kabi ilmiy-texnika taraqqiyoti bilan bog’liq 

yo’nalishlarni rivojlantirish ahamiyatlidir. Bundan tashqari, qishloq xo’jaligi 

infrastrukturasi, sug’orish inshootlari –suv omborlari va kanallar, yerlarning 

meliorativ holatini yaxshilovchi chora-tadbirlar ham agrobiznesga katta ta’sir 

ko’rsatadi. 

Ko’pgina mamlakatlar qatorida O’zbekistonda ham shahar atrofi qishloq 

xo’jaligi rivojlanib bormoqda. Bu esa o’z navbatida, paxta maydonlarining 

shahardan uzoqlashishiga olib keladi. SHu bilan birga paxtachilik tog’ oldi 

hududlarida, Qoraqalpog’istonda, Sirdaryo viloyati va Qarshi cho’lining 

sho’rlangan yerlarida qisqarib bormoqda. Qisman bu jarayon g’alla-bug’doy 

maydonlarini kengaytirish asosida ham kuzatilmoqda. Demak, kelajakda 

paxtachilikning joylanishida jiddiy o’zgarishlarni kutish mumkin. 

 Ayni vaqtda bog’dorchilik va uzumchilik, ayniqsa g’alla yetishtirish 

maydonlari kengaymoqda. Bunday o’zgarishlar jahon miqyosida ham sodir 

bo’lmoqda. Xususan, 60-yillarda rivojlanayotgan mamlakatlardagi “yashil inqilob” 

g’allachilik joylanishini sezilarli darajada o’zgartirdi. 

 Dunyo bo’yicha chorvachilikning yem-xashak maydoni umumiy yer 

maydonining taxminan 20-25% tashkil qiladi. Ba’zi mamlakatlarda (masalan, 

Qirg’iziston, Qozog’iston, O’zbekiston, Turkmaniston va b.) bu ko’rsatkich undan 

ham yuqori. Buning ustiga, mazkur mamlakatlarda yaylovzorlarning hosildorligi 

past va, binobarin, ularning “chorva sig’imi” ham yuqori emas. Demak, bu va 

shunga o’xshash hududlarda ekstensiv chorvachilik rivojlanib boradi. 

CHorvachilikning sut va sut-go’sht yo’nalishi uning ancha intensiv va 

maxsuldor sohalaridir. Sutchilik esa, odatda, muloyim tabiiy sharoitda, uncha issiq 

bo’lmagan va yog’in-sochin yetarli rayonlarda, daryo qayirlari va dalalar yam-

yashil o’tloqzorlar bilan qoplangan joylarda juda yaxshi rivojlanadi (Belorussiya, 

Boltiq bo’yi davlatlari, Rossiyaning Kastroma, Yaroslavl, Vologda viloyatlari, 

Gollandiya, CHuy vodiysi va h.k.). Jun chorvachiligi esa issiq, cho’l tabiatida 

qulay imkoniyatga ega (Avstraliya, Mug’iliston, Qozog’iston va h.k.). 

Sut chorvachiligining joylanishi shahar aholisi ehtiyoji asosida shakllanishi 

ma’qul. SHu bilan birga keyingi yillarda transport, xususan avtorefrijeratorlarning 

ta’siri ostida bu tarmoq uzoqroq masofada ham joylashtirilmoqda. Keltirilgan sut 

asosida u bilan bog’liq boshqa mahsulotlarni ishlab chiqarish shahar joylarda 

tashkil qilinadi. 

Qishloq xo’jaligi tarmoqlari-dehqonchilik va chorvachilikning hududiy 

birikmalari ham mavjud. CHunonchi, g’allachilik rayonlarda parrandachilik, 

kartoshka yetishtiriladigan yerlarda sut-go’sht chorvachiligi, qand lavlagi 

ekiladigan hududlarda cho’chqachilik rivojlanib boradi. Bu esa qishloq xo’jaligida 

o’ziga xos hududiy ishlab chiqarish majmualarini shakllantiradi. Bunday 

majmualarning eng murakkab va rivojlangan shakli qishloq xo’jaligi va qayta 

ishlovchi sanoat (rasman oziq-ovqat sanoati) negizida vujudga keladi.  

Agrosanoat majmuini (agrobiznesni) bundan ham keng ma’noda talqin qilish 

mumkin. U holda bu majmua sanoatning qishloq xo’jaligi bilan bog’liq barcha 

tarmoqlarini, transport va omborxonalarini ham o’z qamroviga oladi. Aynan shu 

mazmunda agrosanoat majmualari respublikamizda milliy va mintaqaviy 

iqtisodiyotning o’zagini hosil qiladi. 

Sanoatda bo’lganidek, qishloq xo’jaligi tarmoqlarini joylashtirishda ham eng 

asosiy omil bozor munosabatlari bo’lib qolmoqda. Nimani yetishtirishni hozirgi 

kunda bozor, narx-navo belgilaydi, ammo bu ta’sir qishloq xo’jaligida ma’lum 

vaqt o’tgandan so’ng o’z kuchini ko’rsatadi (chunki, mahsulot yetishtirish uchun 

ancha vaqt talab etiladi, sanoatda esa bu jarayon nisbatan tez kechadi).  

Respublikamiz sharoitida ko’p va har doim iste’mol qilinadigan 

mahsulotlarning bozor konьyukturasida o’ziga xos o’zgarishlar bo’lib turadi. 

Masalan, bir yili piyoz kamchilik va qimmatchilik bo’lsa, ikkinchi yili, aksincha 

kartoshka qimmat bo’lishi mumkin. Bunday bozordagi vaziyatning almashib 

turishi dehqonchilik ixtisoslashuvi va joylanishida tez-tez o’zgarishlarga sabab 

bo’ladi. Xuddi shunday holat sabzi, karam, lavlagi va boshqa kundalik hayot uchun 

zarur bo’lgan qishloq xo’jalik mahsulotlarini yetishtirishda ham kuzatiladi. 

Qishloq xo’jaligida namlik, harorat va tuproq tabiiy xo’jalik rayonlari yoki 

majmualarining shakllanishida asosiy vazifani bajaradi. Ammo bunday 

majmualarni kichik hududlarda ham kuzatish mumkin. Masalan, paxta ekin 

maydonlari, sug’orish, kanal va ariqlar bo’yidagi tut qatorlar paxtachilik va 

pillachilikning uyg’unlashgan holda rivojlanishiga, ya’ni o’ziga xos hududiy 

majmua ko’rinishida  tashkil etilishiga olib keladi. Ayniqsa, soylarning quyilish 

qismida (konussimon yoymalarda) shakllangan, sug’orma dehqonchilik 

rivojlangan Farg’ona vodiysidagi hududiy majmualar diqqatga sazovordir. 

SHahar va  uning atrofidagi qishloq xo’jaligi  ham «Tyunen halqalari» 

singari hududiy majmuadir. SHuningdek, dehqonchilikda almashlab ekish, turli xil 

ekinlarni bir-biriga  yaqin joyda yetishtirish (beda, paxta, poliz yoki uzum va 

mevalarni, tokchilik va bog’dorchilikni hududiy tashkil etish), yirik chorvachilik 

fermalari ham hududiy majmua shaklida bo’ladi. 

Transport sanoat va qishloq xo’jaligi bilan birga ishlab chiqarish va uni 

hududiy tashkil qilishning asosi real iqtisodiyotning negizi hisoblanadi. U xo’jalik 

tizimining «qon tomiri», harakatlantiruvchi kuchi sifatida mamlakat va rayonlar 

iqtisodiy aloqalarini amalga oshiradi, ularning geoiqtisodiy yaxlitligini 

ta’minlaydi. Transportsiz iqtisodiy geografiyaning fundamental tushunchasi 

bo’lgan hududiy mehnat taqsimoti, mahsulotni ishlab chiqargan rayon bilan uni 

iste’mol qiladigan joy orasida aloqa bo’lmaydi, hududiy ishlab chiqarish 

majmualari ham shakllanmaydi. Umuman olganda, tizim (sistema) va majmua 

(kompleks)-ni transport aloqalarisiz tasavvur qilish qiyin. 

Transport sanoat va qishloq xo’jaligi makroiqtisodiyotning uch asosiy 

tarmog’ini hududiy tashkil qilish shakli o’ziga xos «geografik geometriyaga» ega. 

Iqtisodiy makonda sanoat alohida, nuqtasimon, qishloq xo’jaligi-maydon (areal) 

ko’rinishiga ega bo’lsa, transport hududni kesib o’tuvchi va nuqtalarni 

birlashtiruvchi kesim, chiziq, «o’q» vazifasini o’taydi. Ana shu uch xil 

shakllarning birligi, geoiqtisodiy makon, ishlab chiqarish kuchlarini 

joylashtirishning tashqi ko’rinishi, mintaqaviy iqtisodiyot va iqtisodiyot geografiya 

fanlarining mazmun-mohiyatini o’zida aks ettiradi. 

Transportga turli ma’noda qarash mumkin. Masalan, u xo’jalikning alohida 

tarmog’i, ishlab chiqarishning hududiy tarkibiga kiruvchi to’rt elementlardan biri. 

SHu ma’noda transport nafaqat vosita, balki muhim makroiqtisodiyot tarmog’i 

hisoblanadi. Ayni vaqtda transport ishlab chiqarish infratuzilmasining asosi 

hamdir. Bu ma’noda transport ishlab chiqarish kuchlarini rivojlantirish va hududiy 

tashkil qilishning omili ekanligi ko’rinib turibdi. Demak, transportni tarmoq hamda 

vosita-omil ko’rinishida o’rganish mumkin. 

Ta’kidlash lozimki, ayrim hollarda transportning ana shu ikki funktsiyasi 

chalkashtirilib yuboriladi, uning makroiqtisodiyot tarmog’i va infrastruktura 

vazifasini bajarishi orasidagi farq sezilmay qoladi. Vaholanki, ikkinchisi birinchisi 

uchun xizmat qiladi, sharoit yaratadi. 

Transportning ishlab chiqarishni joylashtirishdagi ahamiyatini oldingi 

mavzularda ko’rgan edik. Bu omilga birinchi bo’lib nemis olimi A.Veber o’zining 

«sanoat shtandorti»da katta o’rin bergani ham bizga ma’lum. Darhaqiqat, ishlab 

chiqarishni joylashtirishda «qulay» yoki «noqulay» degan tushunchalarning o’zi 

aksariyat hollarda transport omili orqali ifodalanadi; qulaylik – arzon demakdir, 

arzon esa transport jihatidan qulaylikni, yo’l sarf-chiqimining kamligini anglatadi. 

To’g’ri, fan-texnika taraqqiyoti, ishlab chiqarishda xom ashyo va yoqilg’i 

sarfining kamayishi, temir yo’llarning elektrlashuvi, turli xil quvur transporti, 

yuqori quvvatli elektr uzatish tarmoqlari, dengiz transportini konteynerlashtirish va 

hokazolar transportning ishlab chiqarishni joylashtirishdagi rolini biroz bo’lsada 

susaytiradi. Ammo, shunga qaramasdan, transportning mahsulot qiymatini 

shakllanishida, tannarxida hissasi katta. Xususan, bozor iqtisodiyoti sharoitida 

talabning individuallashuvi, mahsulot turlarining ko’payishi va ularni o’z vaqtida 

yetkazib berish (jast in tame) transport ahamiyatini yanada oshiradi.  

Transport bilan aholi joylashuvi, shaharlar rivojlanishi o’rtasida katta 

aloqadorlik mavjud; biri ikkinchisini taqozo qiladi, biri ikkinchisisiz bo’lmaydi. 

Odatda, yo’llar shaharlarga olib boradi, shaharlardan tashqariga yo’llar panjasimon 

taraladi, tarqaladi; shaharlar transport tugunlariga aylanadi. N.N.Baranskiy yo’llar 

va shaharlar ishlab chiqarishning hududiy tarkibi va tizimi, rayon va mamlakatlar 

xo’jaligining «qovurg’asi», o’zagi sifatida ta’riflaganda hech qanaqa mubolag’a 

yo’q.  CHindan ham, hududning ichki tuzilishi «rentgen  nuri» asosida 

kuzatilganda, bizning ko’z o’ngimizda aynan ana shu yo’llar va shaharlar, o’ziga 

xos hududiy majmualar orqali gavdalanadi.  

Transportning shaharlar aglomeratsiyasi, shahar atrofi xo’jaligida ham  

ahamiyati beqiyos. Amerikaliklarni hozirgi kunda shahar atrofi, shahar yaqinida 

yashovchi xalq, deb ta’riflashadi. Sababi, bu yerda urbanizatsiyaning yuqori 

bosqichi –suburbanizatsiya tez rivojlanmoqda.  

Yo’llar yangi o’zlashtiriladigan hududlarga birinchi bo’lib kirib keladigan 

infratstruktura elementidir. Yo’llar qazilma boylik konlariga boradi, ularni ishlab 

chiqarish markazlari bilan ulaydi, bog’laydi; sanoat parklarini shakklantiradi. 

Xullas, transportsiz hududiy ijtimoiy-iqtisodiy tizim yoki majmua vujudga 

kelmaydi.  

Transport to’rining joylanishi, zichligi va shakli hudud ijtimoiy-iqtisodiy 

taraqqiyot darajasining muhim ko’rsatkichidir. Masalan, radial-aylana, to’rsimon 

shakl, odatda, rivojlangan rayonlarda kuzatiladi. Agar hududning faqat chekka 

qismlari transport bilan ta’minlangan bo’lsa, demak, bilingki, hududning ichki 

qismini tabiiy sharoiti o’zlashtirish uchun noqulay (Sibir, Uzoq SHarq, 

Qozog’iston, Turkmaniston va h.k.).  

Ko’pincha yo’lning, transport turlarining, joylanishiga qarab hududning 

xo’jalik tarkibi, mujassamlashuvi va ixtisoslashuvini aniqlash mumkin. Ba’zan 

temir va avtomobil yo’llar, quvur transporti, elektr uzatuvchi tarmoq va kanallar 

bir-biriga parallel  holda joylashadi, ikki yirik markaz orasida serqatnov «koridor», 

yo’l va yo’laklar vujudga keladi. Yo’l bo’yidagi aholi manzilgohlarining kichrayib 

borishi markazdan uzoqlashishni, yiriklashuvi esa boshqa markazga 

yaqinlashuvdan darak beradi. Bu haqda yo’lning sifatini o’zgarib borishi ham 

o’ziga xos belgi, ko’rsatkich (indikator)  hisoblanadi. Yo’li yaxshi davlat boy 

bo’ladi, boy davlatning yo’li esa har  doim  ham yaxshi bo’lavermaydi. 

Transport uzoqni yaqin qiladi, masofa va vaqtni uyg’unlashtirib, ularni 

tejashga olib keladi, mayatniksimon migratsiyani kuchaytiradi. Ishlab chiqarish 

sohasida u mujassamlashuv, ixtisoslashuv, kooperatsiya va kombinatlashuv bilan 

chambarchas bog’liq. 

Mamlakat va rayonlar, shaharlarning iqtisodiy geografik o’rni, salohiyat va 

imkoniyatlarini amalga oshiruvchi, joyning iqtisodiy va demografik sig’imini 

belgilovchi omil ham transportdir. U hududlarni bir-biri bilan bog’laydi, mintaqa, 

milliy va jahon ho’jaligini mukammal sistema tarzida shakllantiradi. Bir vaqtlar 

N.N.Baranskiy: «Volga Rossiyani Osiyo mamlakatiga, Dnepr O’rta Dengiz 

mamlakatiga aylantiradi», deb aytgan edi. Agar bizning Amudaryo va Sirdaryo 

ham Jahon okeaniga bevosita chiqqanda edi, ehtimol o’lkamizning geosiyosiy 

mavqei, xo’jaligi va madaniyati yanada boshqacha bo’lar edi. 

Transport ayniqsa tashqi savdo bilan aloqador. Binobarin, mamlakatning 

savdo aloqalari, xalqaro iqtisodiy munosabatlar negizida transport tizimi yotadi. 

Xuddi shu o’rinda milliy iqtisodiyotini rivojlantirishda katta ahamiyatga ega 

bo’lgan erkin iqtisodiy mintaqalar yoki majmualarni (EIM), texnopolislarni 

vujudga keltirishda transport rolini ta’kidlash joiz. 

SHunday qilib, ijtimoiy va iqtisodiy hayotning biror qismi yo’qki, u 

transport bilan bog’liq bo’lmasa. Sanoat, qishloq xo’jaligi, aholi joylashuvi, 

aholiga xizmat ko’rsatish tarmoqlarining hududiy tashkil etilishi transport omiliga 

asoslanadi.  

Endi transportning o’zini joylanishiga ta’sir qiluvchi omillarni ko’rib 

chiqaylik. Qadimda transport, xususan dengiz va daryo transporti tabiiy sharoitga 

bog’liq bo’lgan. Hozir ham qit’a va mamlakatlarning qirg’oq chizig’i, shakli tabiiy 

holda portlarni (bandargohlarni) qurish nuqtai nazaridan qulay va noqulay bo’lishi 

mumkin. 

Temir yo’l transportining tabiiy omillarga bog’liqligi boshqalarga qaraganda 

ancha kam. Dunyoning ayrim mamlakatlarida (Boliviya, Peru) temir yo’llar 4700-

4800 m dengiz sathidan balandlikda joylashgan. Tog’ mintaqalarida temir yo’llar 

odatda daryo bo’ylab, ba’zi joylarda tunellar orqali o’tadi, murakkab sharoitda tor 

izli yo’llar quriladi.  

Temir va avtomobil yo’llar qurilishida ko’priklar ham katta ahamiyatga ega. 

Ko’priklarni qurish esa tog’ yoki tekislik daryolarda o’ziga xos xususiyatga ega. 

Tog’ daryolarida ko’priqlar uncha uzun emas, tekislikda esa ular uzun bo’lib, 

buning uchun uning tayanchi qirg’oqning qattiq jinslaridan iborat qismiga 

qo’yiladi. Umuman, temir yo’llarni qurish katta vaqt va mablag’ni talab qiladi, 

ammo ular shunga muvofiq uzoq muddat xizmat qiladi. 

Tabiiy sharoit, jumladan shamol, yog’in-sochin, bulut, tuman avtomobil, 

havo va dengiz transportiga ancha ta’sir ko’rsatadi. Tuproq va uning fizik 

xususiyatlari, gidrogeologik sharoit ayniqsa qattiq qatlamli avtomobil yo’llarni 

qurishda e’tiborga olinadi. 

Xo’jalik va aholi joylashuvi ham transport turi va tarkibiga ta’sir etadi. 

Jumladan, tog’-kon, og’ir sanoat rayonlarida temir yo’l, qishloq xo’jaligi 

rayonlarida avtomobil transporti, o’rmon xo’jaligida daryo transporti katta 

ahamiyatga ega bo’ladi. Sanoat va qishloq xo’jaligi yaxshi rivojlangan, aholi zich 

joylashgan voha va vodiylarda, shahar atrofida, rekreatsiya rayonlarida transport 

tizimi shunga mos ravishda mukammal hududiy majmua ko’rinishida shakllanadi.  

Transportning joylashuviga siyosiy geografik omil ham ta’sir qiladi. 

Masalan, sobiq SSSRning tarqalishi va yangi mustaqil davlatlarning paydo bo’lishi 

natijasida ichki chegaralar tashqi davlat chegarasiga aylandi, mamlakat ichki 

qismlarini bog’lovchi transport tizimini shakllantirish zaruriyati tug’ildi. 

CHunonchi, O’zbekistonda yo’l mustaqilligiga erishish maqsadida, Uchquduq-

Janubiy Qoraqalpog’iston temir yo’li ishga tushirildi, Toshguzar-Boysun-

Qumqo’rg’on temir yo’li qurilmoqda, Parij-SHanxay yoki Buyuk Ipak yo’lini 

qayta tiklash uchun Angren-Pop avtomobil yo’li kengaytirildi, respublika 

poytaxtidagi yo’llar magistrallashtirilmoqda. 

Transport to’rining joylanishida mamlakat hududining katta-kichikligi, 

tashqi qiyofasi (konfiguratsiyasi) muhim mazmunga ega. Agar mamlakat yoki 

rayon o’zidan kattaroq hududning markazida joylashgan bo’lsa, u holda uning 

markaziyligi transport aloqalarda o’z ifodasini topadi. Jumladan, O’zbekiston 

Respublikasini olaylik: u shimoli-g’arbdan janubi-sharqqa uzoq masofada 

cho’zilgan, Markaziy Osiyoning qoq o’rtasida joylashgan. Demak, O’zbekiston 

qo’shni davlatlar bilan aloqa qilishda qulay imkoniyatlarga ega. Ayni vaqtda 

hududning kesuvchanligi, o’tuvchanligi (tranzitligi) ham uning geografik o’rniga 

bog’liq. 

Agar mamlakat dengiz yoki okean bo’yida joylashgan bo’lsa, unda suv va 

quruqlik transportining uyg’unlashuvi talab qilinadi; dengiz transporti tashqi 

aloqalarni, daryo yoki quruqlik transporti tashqi aloqalarni ichki tizimi bilan 

tutashtiradi. 

O’z navbatida quruqlik transporti ishlab chiqarishni hududiy tashkil qilishda 

turli xil geometrik shakllarni, majmualarni vujudga keltiradi. Masalan, O’zbekiston 

xaritasida Toshkent-Jizzax-Bekobod, Samarqand-Buxoro-Qarshi uchburchagi, 

Farg’ona xalqasi yaqqol ko’zga tashlanadi. Aynan ana shu transport majmualari 

mamlakat milliy va mintaqaviy iqtisodiyotni rivojlantirishda muhim ahamiyatga 

ega. 

Transport turlari, xususan avtomobil transportini joylashtirishga ekologik 

omil ham katta ta’sir qiladi. Ma’lumki, hozirgi kunda, ayniqsa shahar ekologik 

muhitini ifloslanishida avtomobillar qatnovining o’rni yuqori. Avtomobil va 

samolyot qatnovlari muhitni shovqin jihatidan ham «ifloslantiradi». Bu holat 

ayniqsa yirik aeroport o’rnashgan joylarda juda sezilarli. 

SHahar tashqarisidagi magistral avtomobil yo’llar yoqasida ham bu muhit 

yaxshi bo’lmaydi. SHu bois, ba’zi bir ma’lumotlarga qaraganda, katta yo’llarning 

ikki tarafida 50 m. masofada ozuqavor qishloq xo’jalik ekinlari ekish maqsadga 

muvofiq emas. 

So’nggi yillarda transport turlari ko’payib va rivojlanib bormoqda, ularning 

joylanishi ham o’zgarmoqda. An’anaviy temir va avtomobil, suv (daryo, dengiz va 

okean), havo transporti bilan bir qatorda quvur transporti ham rivojlanib 

bormoqda. U ko’pincha neft-gaz sanoati mavjud bo’lgan hududlardan turli iste’mol 

rayonlariga tarqalgan. Taraqqiy etgan mamlakatlarda esa quvurlarda hatto qattiq 

jinslar –temir rudasi, ko’mir kabilar ham yuboriladi («pulьpoprovod»). 

Barcha transport turlarining ikki asosiy vazifasi bor-yuk va passajirlar 

tashish. Yuk tashishda transport iqtisodiyotida tashiladigan mahsulot yoki xom 

ashyoning transportabelligi, masofasi va tarkibi, qiymati hisobga olinadi. Eng 

arzon, odatda, dengiz (okean) transporti hisoblanadi. Undan keyingi o’rinda katta 

daryolardagi transport turadi. Temir yo’l transporti ham bu borada ancha arzon 

hisoblanadi. 

Transportning o’zini ham hududiy majmualari mavjud. Bunga transport 

tugunlari misol bo’la oladi (Toshkent, Qo’qon, Kogon, Navoiy, Termiz va b.). 

Yirik transport markaz va tugunlarda o’ziga xos ob’ektlar (ta’mirlash zavodlari, 

omborxonalar, bevosita transport bilan bog’liq qurilish materiallari va boshqa 

sanoat korxonalari) joylashadi. SHu jihatdan yirik port, aeroport, temir yo’l 

vokzallari ham o’ziga  xos hududiy majmualar hisoblanadi. 

Mavzu yakunida yana bir masalaga e’tibor bermoq lozim. Bu ham bo’lsa, 

yo’l va transport munosabatidir. Yo’l transport vositalaridan oldin paydo bo’lgan 

va u hozirgi kunda transport, ya’ni masofani kesib o’tishda infrastruktura 

darajasiga xizmat qiladi; yo’llar transportsiz ham bo’laveradi, lekin aksincha emas. 

Binobarin, yo’llarning joylanishi transport joylanishiga hamma vaqt ham mos 

kelmaydi. Ayni chog’da aholi manzilgohlarining ichidagi yo’llar «ko’cha» deb 

ham ataladi. Transport to’rining ahamiyati eng avvalo shundaki, u hududiy 

majmuani tashkil qiladi, mutahkamlaydi va bog’laydi. 

Iqsodiy aloqalar geografiyasi. Jahon xo’jaligi va xalqaro iqtisodiy 

munosabatlarda rivojlangan va an’anaviy shakl bu-tashqi (xalqaro) savdo 

aloqalaridir. Hozirgi kunda xalqaro savdo ulushiga xalqaro iqtisodiy munosabatlar 

hajmining beshdan bir (1/5) qismi to’g’ri keladi.  

Har qanday davlat uchun tashqi savdo rolini baholash qiyin. J. Saksning 

ta’rificha, «Har kanday mamlakat iqtisodiyoti tashqi savdoga asoslangan holda 

gurkiraydi. Jahon iqtisodiyoti tizimidan uzilib qolgan birorta mamlakat hali 

sog’lom iqtisodiyot yaratishga muvaffaq bo’lolgani yo’q». 

Halkaro savdo turli mamlakatlarda tovar ishlab chiqaruvchilar o’rtasidagi 

xalqaro  mehnat taqsimoti asosida vujudga kelgan aloqalar shaklidir. Ularning 

o’zaro iqtisodiy bog’liqligini aks–milliy savdo siyosati ta’siri ostida tarkibiy 

tuzilishlar – ixtisoslashish va sanoat ishlab chiqarishining kooperatsiyalashuvi, 

milliy xo’jalik hamkorlik harakatini kuchaytiradi. Xalqaro  savdo, butun 

davlatlararo oqimining o’rtalikdagi xarakati natijasida ishlab chiqarish tez sur’atlar 

bilan o’sadi. Tashqi savdo oboroti tadqiqotlariga ko’ra, dunyo ishlab 

chiqarishining har 10 % o’sishga jahon savdosi hajmining 16 % ko’payishi to’g’ri 

keladi. Buning bilan uning taraqqiyotiga kulay imkoniyatlar paydo bo’ladi. 

Ma’lumki, savdoda uzilish bo’lsa, ishlab chiqarishning rivojlanishi ham susayadi.  

«Tashqi savdo» deyilganda u yoki bu mamlakatni boshqa mamlakatlar bilan 

to’lov orqali olib kelinadigan (import) va to’lov orqali jo’natiladigan (eksport) 

tovarlar savdosi tushuniladi. 

Ko’p turli tashqi savdo faoliyati tayyor mahsulotlar savdosiga tovar bo’yicha 

ixtisoslashuviga mashinalar va uskunalar, xizmatlar va xom ashyo savdosiga 

bo’linadi. 

Xalqaro  savdo deb dunyo mamlakatlari o’rtasidagi tovar aylanmasi 

to’lovlarining yig’indisiga aytiladi. Biroq «Xalqaro  savdo» tushunchasi tor 

ma’noda ham ishlatiladi. Masalan, rivojlangan mamlakatlar sanoat tovar oboroti,  

yoki bu qit’a, mintaqa, tovar oboroti bo’lishi mumkin. Misol uchun SHarqiy 

Yevropa va shu kabilar. 

Eksport va import mutanosibligi savdo balansini hosil qiladi. BMT statistika 

nashri butun jahon mamlakatlari birgalikdagi eksport qiymatini xalqaro  savdo 

hajmi dinamikasi bo’yicha ma’lumotlar sifatida e’lon qiladi.  

Tabiiy hol, jahon savdosi taraqqiyotida unga ishtirok etuvchi mamlakat 

manfaatiga tayanadi. Xalqaro  savdo nazariyasi tashqi savdodan, yoki tashqi savdo 

oqimi yo’nalishidan manfaatdor savdo mamlakatga o’z ixtisoslashuvini 

rivojlantirib mavjud resurslar ishlab chiqarishini oshirish, shu orqali aholi 

faravonligini yaxshilashda muhim vosita bo’lib xizmat qiladi. 

Xalqaro  savdoning o’sishi, tuzilishi va geografiyasi. XX asr ikkinchi 

yarimidan boshlab, xalqaro  almashishi «portlovchi xarakter» kasb etayotgan 

sharoitda xalqaro  savdo aloqalari yuqori sura’tlarda rivojlanabordi. 1960 yillardan 

to 2005 yilgacha jahon ichki yalpi mahsuloti hajmi 28 martadan ortiq, jahon 

eksporti hajmi esa 42 martaga o’sdi. G’arb mutaxassislarining baholashlaricha, 

1960 va 1970 yillar orasidagi davrni jahon savdo taraqqiyotida «oltin asr» deyish 

mumkin. Xuddi shu davrda jahon eksportida har yili 7 % o’sishga erishildi. Ammo 

70 – yillar o’rtasiga kelib bu ko’rsatkich 5 % gacha pasaydi. XXI asr boshlarida 

ro’y bergan yaqqol pasayishdan keyin xalqaro  savdo yana yuqori turg’un o’sish 

sura’tini namoyish kila boshladi. 

Xalqaro  savdoning barqarorligi va turg’un o’sishiga quyidagi bir qator 

omillar ta’sir o’tkazdi: 

 xalqaro  mehnat taqsimoti taraqqiyoti va ishlab chiqarishning 

baynalminallashuvi; 

 asosiy kapitalning yangilanishi, iqtisodiyotning yangi sohalarini yaratish, 

eskilarini rekonstruktsiya qilishni tezlatuvchi milliy savdoning o’sishi; 

 jahon bozorida transmilliy korporatsiyalar (TMK) faoliyatining 

aktivlashishi; 

 jahon savdosining tariflar va savdo haqidagi Bosh kelishuv tadbirlari 

asosida muvofiqlash hamda liberalizatsiyalashtirish; 

 jahon savdosini liberizatsiya qilish ko’pchilik mamlakatlarda importni 

cheklashni bekor qilish va erkin iqtisodiy hududlar uchun mavjud bojxona 

poshlininalarini qaytarishga o’tishi; 

 iqtisodiy integratsiya jarayonlarini rivojlantirish, hududiy to’siqlarni 

bartaraf etish; 

 umumiy bozor va erkin savdo hududlarining vujudga kelishi; 

 sobiq mustamlaka mamlakatlarning siyosiy mustaqillik olishi. Ular 

orasidan tashqi bozor uchun mo’ljallangan yangi modelli «yangi industrial 

mamlakatlar»ning ajralib chikishi. 

 XX asr ikkinchi yarimidan boshlab tashqi savdo dinamikasida sezilarli 

notekislik vujudga keladi. Bu jahon bozorida mamlakatlar o’rtasidagi kuchlar 

munosabatlariga ta’sir qildi. AQSHning mustahkam o’rni bo’shashdi. Agar 1950 

yilda bu mamlakatning jahon eksportidagi ulushi 1/3 ga to’g’ri kelgan bo’lsa, 2004 

yilga kelib 1/8 ga to’g’ri kelayapti. O’z navbatida Germaniyaniki Amerikaniqiga 

yaqinlashdi, ba’zi yillarda hatto undan o’zdi ham. Germaniyadan tashqari eksport 

boshqa G’arbiy Yevropa mamlakatlarida ham o’sdi. G’arbiy Yevropa xalqaro  

savdoning bosh markaziga aylandi. Uning eksporti AQSH eksportidan 4 marta 

ziyoddir. 

Keyingi yillarda xalqaro  savdo sohasida Yaponiya sezilarli sakrash qildi. U 

mashina va uskunalar eksport qilishda birinchi o’ringa chiqdi. Yaponiya yengil va 

yuk avtomashinalari, maishiy ishlab chiqarish texnikasi, elektronika bo’yicha 

barcha mamlakatlarni ortda qoldirdi. Yaponiya eksportining uchdan bir qismi 

AQSH ga to’g’ri keladi. AQSH ning Yaponiya bilan savdosida defitsiti yiliga 50-

60 mlrd. dollar darajasida turibdi.  

AQSHning xalqaro  savdoda yetakchilik o’rnining pasayishi ma’lum 

darajada ishlab chiqarishda raqobatbardoshligini pasayishi bilan bog’liq. Yaponiya 

raqobatbardoshlikda yetakchilikni egalladi. SHu davrda unga Osiyoning  «yangi 

industrial mamlakatlar»i – Singapur va Tayvan ko’shildi.  

Mutaxassislarning taxminlaricha, XXI yuz yillik  birinchi yillarida AQSH va 

Osiyo davlatlari raqobatbardoshlikda poyga quyishdi. 2030 yilga borib, uchta 

davlat - AQSH, Yaponiya va Xitoy raqobatbardoshlikda ajralib turadi. Navbatda 

Germaniya, Singapur, Janubiy Koreya, Hindiston, Malayziya va boshqalar turibdi.  

Hozirgi kunda rivojlanayotgan mamlakatlar jahon bozoriga asosan xom 

ashyo, oziq-ovqat va nisbatan oddiy tayyor mahsulotlar yetkazib beruvchilar bo’lib 

qolayapti. Jahon bozorida xom ashyo va oziq-ovqatlarga talabning kamayishi 

sanoati rivojlangan mamlakatlar eksportini kengaytirish imkoniyatlarini 

pasayishiga olib keldi. Sanoati rivojlangan mamlakatlar esa jahon eksportida oziq-

ovqat va xom ashyo (neftdan tashqari) ulushlarini bundan keyin ham ko’paytiradi.  

Jahon eksportida rivojlanayotgan mamlakatlarning bu tovarlar (neftsiz) 

eksporti 1960 yildagi 40 % dan XXI asr boshiga kelib 28 % ga qisqardi.  

Rivojlanayotgan mamlakatlarning sanoat guruhi tovarlari evaziga o’z 

eksportini ko’paytirishga urinishi sanoati rivojlangan mamlakatlarning u yoki bu 

shakldagi qarshiliklariga duch kelayapti. SHuning bilan birga, ayrim 

rivojlanayotgan mamlakatlar, eng avvalo «yangi industrial mamlakatlar», o’z 

eksportlarini jahon bozoriga qayta muvofiqlashtirishda, unda tayyor mahsulotlar, 

mashina, asbob va uskunalar, boshqa sanoat mahsulotlari ulushini ko’paytirishda 

sezilarli aloqa qila boshladilar. XXI asr boshlarida rivojlangan mamlakatlar sanoat 

eksporti ulushi umumiy jahon hajmining 16 % ni tashkil etdi. Umuman 

rivojalanayotgan mamlakatlar («yangi industrial mamlakatlar») eksporti birgalikda 

olinganda mamlakatlar guruhlari bo’yicha ham, tarmoqlar bo’yicha ham notekis 

o’sayapti. Ko’pchilik rivojlanayotgan mamlakatlardan farqli ravishda «Yangi 

industrial mamlakatlar», ayniqsa Osiyoning uch «kichik ajdahosi» (Janubiy 

Koreya, Tayvanь, Singapur) eksportning tez o’sishini namoyish etmoqda. Ularning 

jahon eksportidagi ulushi 10 % ni tashkil qiladi. Keyingi o’n yilda tezkor sur’at 

olayotgan XXR iqtisodiyotiniki 3 % (1 % dan kam edi) ga ko’tarildi. Hozirgi 

kunda jahon eksportida AQSH 12 % ni, G’arbiy Yevropa – 43 %, Yaponiya – 9 % 

egallaydi. 

Keyingi yillarda xalqaro  iqtisodiy munosabatlar tizimida va xalqaro  tovar 

almashishda Osiyo-Tinch okeani havzasi hissasi ortib bormoqda. Xalqaro  savdo 

geografik yo’nalishi asosiy tendentsiyalarini xarakterlashda shu faktni yoddan 

chiqarmaslik kerakki, xalqaro  mehnat taqsimoti va taraqqiyotining chuqurlashuvi 

rivojlangan mamlakatlar o’rtasidagi o’zaro savdoda rivojlanayotgan mamlakatlar 

ulushining kamayishiga olib keladi. Asosiy tovar oqimi «katta uchlik» AQSH - 

G’arbiy Yevropa – Yaponiya o’rtasida kechadi. AQSH va YeI o’rtasidagi yillik 

tovaroboroti 1,7 mlrd. dollarni tashkil etadi. YeI eksportining 1/5 AQSH ga 

yo’naltirildi, 1/6 import esa AQSHdan keldi. 

Sanoati taraqqiy etgan mamlakatlarning murakkab texnikalarga egaligi bois, 

rivojalanayotgan mamlakatlardan ular shunday ortiqcha mahsulotlarga kam 

qiziqish uyg’otdi. Ko’pincha murakkab texnika mavjud ishlab chiqarish tsikllariga 

mos kelmasligi tufayli rivojlanayotgan mamlakatlarga kerak bo’lmaydi. Ba’zan 

cho’ntakka ham to’g’ri kelmaydi. 

Jahon savdosi tuzilishi. Jahon savdosining ko’proq dinamik va intensiv 

rivojlangan sektori bo’lib qayta ishlash sanoati mahsulotlari savdosi, ayniksa ilm-

fantalab tovarlar hisoblanadi. Masalan, fantalab mahsulotlar eksporti yiliga 500 

mlrd. dollardan ko’proqni, yuqori texnologiya mahsulotlari ulushi esa sanoati 

taraqqiy etgan mamlakatlar eksportida 40 % ga yaqinlashadi.  

Mashina va uskunalar bilan savdo qilish roli sezilarli oshdi. Sanoati 

rivojlangan mamlakatlar o’rtasida bu guruh tovarlari bilan savdoning kengayishi – 

muhim tendentsiyadir. Bu xildagi savdo-sotiqning o’sishi bilan ilmiy-texnik, ishlab 

chiqarish, tijorat, moliya-kredit xarakteridagi xizmatlar keskin ko’paydi. Mashina 

asbob va uskunalar bilan faol savdo qilish, injeniring, lizing, konsalting, axborot-

hisoblash kabi yangi xizmat turlarini vujudga keltirdi. 

1980 yildan 2005 yilgacha sanoati rivojlangan mamlakatlarda mashina, 

asbob va uskunalar eksporti qariyib 4 marta o’sdi. Elektronika va elektron 

uskunalar eksporti ayniqsa tez sur’atlar bilan o’sayapti. Butun mashina, texnika 

mahsulotlari eksportining 25 % uning ulushiga to’g’ri keladi. 

Xalqaro  savdoda tez rivojalanayotgan sohalardan biri kimyoviy mahsulotlar 

savdosidir. Energiya resurslari va xom ashyo iste’moli talablarining oshishi 

tendentsiyasi kuzatilayotganini ham qayd etish lozim. Ammo xom ashyo bilan 

savdo qilish sur’atlari jahon savdosi umumiy o’sish sur’atlaridan ancha orqada 

qolayapti. Bu qoloqlik xom ashyo o’rnini bosadigan, foydalanish ancha tejamli, 

qayta ishlashga qulay materiallarni ishlab chiqarishga majbur qilmokda. 

Jahon savdosida oziq-ovqatga nisbatan talab kamaygani qayd etilmoqda. Bu 

ma’lum darajada oziq-ovqat ishlab chiqarish kengayganligi bilan bog’liq. 

XX asr birinchi yarmida (2-jahon urushigacha) va undan keyingi yillarda 

jahon savdosi tuzilishini ko’zdan kechirar ekanmiz, biz jiddiy o’zgarishlarni 

ko’ramiz. Agar yuz yillikning birinchi yarimida jahon tovaraylanmasining 2/3 

oziq-ovqatga, xom ashyo va yonilg’iga to’g’ri kelgan bo’lsa, asr oxiriga kelib, 

tovaraylanmasining 1/4 qismi to’g’ri keladi. Savdoda qayta ishlash sanoati 

mahsulotlari 1/3 dan 1/4 ga o’sdi. Va nihoyat, XX asr oxirida mahsulotlari 1/3 dan 

ziyod o’sdi. Bu – mashinalar va uskunalar savdosidir.  

Xalqaro  tashkilotlar (BMT, XVF) ma’lumotlariga qaraganda, 1980 yildan 

2005 yilgacha xalqaro  savdo har yili o’rtacha 5 % dan o’sib borgan. 

Jahon savdosining tez sur’atlarda o’sishi asosan AQSH, Italiya, Kanada, 

Ispaniya, shuningdek sanoati taraqqiy etgan mamlakatlar (Yaponiyadan tashqari) 

Uzoq SHarq va Lotin Amerikasida xo’jalik kon’yukturasining yaxshilanishi bilan 

bog’liqdir. 

Jahon savdosi taraqqiyotida alohida mamlakatlar rolini qarab chiqar 

ekanmiz, eng yirik eksportchi va importchi AQSH bo’lganini ko’ramiz. AQSHdan 

keyin Germaniya va Yaponiya borayapti. Birinchi yirik savdo mamlakatlari 

o’nligida Frantsiya, Buyuk Britaniya, Italiya, Kanada, Gollandiya, Belьgiya 

(Lyuksemburg bilan) joy olgan. Butunjahon savdo tashkiloti (BJST) 

ma’lumotlariga ko’ra, Rossiya eksportda 20-chi va importda 25 – o’rinni egallaydi. 

Rossiya umumiy tashqi savdo hajmi bo’yicha 16–o’ringa chiqdi. Eksportning 

dinamik taraqqiyoti bo’yicha Xitoy, Singapur, CHili va Finlyandiyada sezilarli 

o’sish ko’zga tashlanayapti. Markaziy va SHarqiy Yevropa yaxlit mintaqa sifatida 

eksport sur’atlari bo’yicha Osiyodan keyin 2–o’rinni egallaydi. Jahon savdosida 

kechayotgan jarayonlarni tahlil qilar ekanmiz liberilizatsiya uning asosiy 

tendantsiyasidir. Bojxona poshlinalari darajasi sezilarli pasayishi ro’y berdi, 

ko’plab cheklovlar, kvotalar va boshqalar bekor qilindi. Ammo biroq, bir kator 

muammolar mavjud. Asosiylaridan biri-iqtisodiy guruhlar darajasida protektsion 

tendentsiyaning avj olishi, ko’p sohada bir-biriga qarshi turuvchi mamlakat savdo-

iqtisodiy bloklari. 

Savdo – iqtisodiy bloklar tashkil qilishda birinchi bahosiga ko’ra, bugungi 

kunda ushbu hududlar doirasida jahon savdosining 42 % amalga oshirilgan. 

Ko’proq taniqli hududlar orasida Yevropa erkin savdo assotsiatsiyasi (EESA), 

Yevropa Ittifoqi (EI), SHimoliy Amerika erkin savdo hududi (SHAESH), Osiyo-

Tinch okeani iqtisodiy hamkorlik (OTIH) tashkiloti va boshqalar bor.  

Bundan tashqari, davlat organlariga o’zida bor narsani chetdan sotib olish, 

ishlab chiqarishda milliy xom ashyoning ma’lum qismidan foydalanish tartibi, 

temir yo’llar, portlarni ajnabiylar uchun taqiqlab qo’yishda xom ashyo 

cheklashlarining boshqa shakllaridan foydalanish mumkin. 

Protektsion choralar tizimida eksportni rag’batlantirishning davlat vositalari 

ham muhim rolь o’ynaydi. Hozirgi zamon sharoitida turli shakldagi moliyaviy 

imtiyozlar tizimi shakllangan. Ular tashqi va ichki bozorda milliy 

eksportchilarning raqobatbardoshligini oshirishga qaratilgan. Ularga quyidagilarni 

kiritish mumkin: 

Birinchidan, eksport mukofati sifatida eksportchilarga to’g’ridan-to’g’ri 

dotatsiya, yuklarni ortish tushirishda foydalanilgan milliy va ajnabiy tarjimonlar 

xizmat haqi farqlarini to’lash; 

Ikkinchidan, imtiyozli shartlar bilan eksport kreditlari berish, soliq 

imtiyozlari, siyosiy rejim beqaror mamlakatlar bilan tashqi iqtisodiy 

operatsiyalarni amalga oshirishda davlat sug’urtasi va kafolatlari berish. 

Xalqaro  savdoni ko’p tomonlama muvofiqlashtirish va tartibga solish, eng 

avvalo bojxona to’siqlarini kamaytirish, navbatda savdo va ta’riflar bo’yicha Bosh 

kelishuv asosida va uning merosxo’ri Butunjahon savdo tashkiloti (BJST) 

kelishuvlari asosida amalga oshirilmoqda. 

Savdo va ta’rif bo’yicha Boj kelishuv (GAAT) yirik xalqaro  tashkilot 

sifatida jahon savdosida ta’rif va boj masalalarini tartibga soladi. U 1947 yilda 

Jenevada tashkil topgan. Bu AQSH ikkinchi jahon urushidan keyin o’z 

iqtisodiyotini mustahkamlab olgan, jahon tovaraylanmasi taraqqiyotini 

ta’minlovchi xalqaro  savdoning barqaror qoidalarini yaratish taklifi bilan chiqqan 

vaqt edi. 

Savdo va ta’rif bo’yicha Bosh kelishuvning faoliyatidagi asosiy vazifa 1945-

1947 yillarda boj to’lovlarini qisqartirish bo’ldi. Rivojlangan mamlakatlarda boj 

to’lovlari o’rtacha kattaligi 40-60 % ni tashkil etar, ayrim tovarlar (masalan, 

kimyoviy) uchun 70-90 % ga yetgandi. 

Boj to’siqlarining kamaytirilishi bo’yicha doimiy ravishda faol ish olib 

borildi. Va bu 90-yillar oxiriga kelib kattalikni 3-5 % ga qisqartirish imkonini 

berdi. 

Savdo va tarif bo’yicha Bosh kelishuv faoliyatida ko’p tomonlama 

uchrashuvlar-raundlar o’tkazish alohida o’rin tutadi. Bunday uchrashuvlarda 

ishtirokchi mamlakatlar tashqi savdosini tartibga solish bilan bog’liq masalalar kun 

tartibiga olib chiqiladi va keng muhokama etiladi. Tashkilotning tashkil etilgan 

momentidan hozirgacha sakkizta ana shunday raundlari o’tkazilgan. 

Butunjahon savdo tashkiloti (BJST) savdo va tarif bo’yicha Bosh kelishuv 

tashkilotining davomchisi bo’lib, o’z  faoliyatini 1995 yil yanvarida boshladi. 1996 

yilda Singapurda uning Oliy organi bo’lgan Ministrlik konferentsiyasi birinchi 

yig’inini o’tkazdi. 

Konferentsiyada Butunjahon savdo tashkilotining (BJST) hozircha uning 

burchiga kirimaydigan yangi faoliyati qirrallari muhokama etildi. SHuningdek 

jahon savdo tizimida evolyutsion yo’nalishning strategiyasi belgilab olindi. 

Hozirgi bosqichda Butunjahon savdo tashkiloti faoliyati ko’p tomonlama 

savdo muzokaralarining Urugvayda o’tkazilgan (1986-1994 yy.) raundi kelishuvi 

paketi asosida ishtirokchi mamlakatlarning o’zaro iqtisodiy munosabatlarini 

tartibga solishga qaratilgan. BJST keng savdo–siyosiy bitimlar spektrini nazorat 

qilmokda va qabul qilinayotgan ko’pgina qarorlarni mukammallashtirilishi 

natijasida katta vakolatlarga ega bo’lmoqda.  

BJSTning markaziy vazifalaridan biri jahon savdosini liberallashtirish yo’li 

bilan doimiy ravishda import poshlinasi darajasini qisqartirib borish, shuningdek 

turli noto’g’ri to’siqlarni bartaraf etish. O’z faoliyatida u xalqaro  almashinishni 

kengaytirish, jahon resurslaridan oqilona foydalanish, atrof-muhitni saqlagan holda 

barcha mamlakatlar iqtisodiy taraqqiyotini barqorlashtirishga intilayapti.  

Ayni paytda 134 mamlakat BJST teng huquqli ishtirokchisi hisoblanadi. 

Ularning ko’pchiligi ta’sischi mamlakat maqomiga ega. Hozirgi davrda 40 ga 

yaqin tashkilot va mamlakat BJST da kuzatuvchi maqomiga ega. Ulardan 

yigirmadan ziyodi (Rossiya, Xitoy, Tayvanь, Saudiya Arabistoni, ko’pchilik MDH 

mamlakatlari, Boltik bo’yi davlatlari) BJST ga qo’shilish turli bosqichlarida 

turibdi. Bunda yangi mamlakatlarning BJST ga kirish shartlaridan biri ularning 

milliy qonunchiliklarini Urugvay raundi bitimi paketlariga muvofiqlashtirishdir. 

SHuningdek ular qo’shilayotgan mamlakatlar qonunchilik organlari tomonidan 

keyinchalik ratifikatsiya kilinishi zurur.  

 Xalqaro turizm. Turizm –xalqaro xizmatlar savdosida muhim sohalardan 

biri bo’lib, ayni paytda jahon iqtisodiyotining jadal sur’atlarda o’sayotgan 

sohalridan biridir. Bu soha biznesning ko’proq daromad keltiradigan turlaridan. U 

yirik investitsiyalarni jalb etadi. O’sib borayotgan bandlikni ta’minlaydi. Daromad 

tushumini ko’paytiradi va shu jumladan mamlakatda davlat byudjeti tushumini 

ta’minlaydi. 

 Turizm o’zida jahon iqtisodiyotining murakkab va har tomonlama sohalarini 

mujassam etgan holda, butun jahon xo’jaligiga sezilarli ta’sir o’tkazadi. Turizm 

aloxida mamlakatlar xo’jaligiga ham, xududlarga ham birday tegishli. Ayrim 

mamlakatlarda turizm sohasi valyuta tushumlarining yagona manbai hisoblanadi. 

Uning sharofati bilan iqtisodiy taraqqiyot yuqori darajasi va xalq turmush 

farovonligi qo’llab –quvvatlanib turiladi. Turizm jahon xo’jaligining uch yetakchi 

eksport sohalari qatoriga kirib, u faqatgina neft qazib olish va avtomobilsozlik 

sanoatlaridangina keyingi o’rinni egallaydi.  

 Hozirgi paytda turizm sohasi ulushiga butun jahon eksportining 8%ga 

yaqini, jahon xizmatlar savdosining 30%, jahon yalpi mahsulotining 10,8%, jahon 

kapital qo’yilmalarining 9,4%, jahon iste’molchilik xarajatlarining 11%, butun 

jahon soliq tushumlarining 5% to’g’ri keldi. Bundan tashqari, turizm sohasi 

aholining bandligiga katta ta’sir o’tkazmoqda. Mutaxassislar bahosicha, hozirgi 

zamon turizmi va uning bilan bog’liq bo’lgan sohalarida jahondagi har sakkizinchi 

xodim banddir.  

 Jahonning ko’pchilik davlatlarida turizm yagona tizim sifatida rivojlanib 

bormoqda. Qaysikim u mazkur mamlakat va uning xalqaro tarixi, diniy, ma’naviy, 

madaniy hamda urf-odatlari bilan tanishish imkoniyatlarini yaratib beradi. Turizm 

mamlakatlar byudjetiga salmoqli daromad keltiradi. SHuningdek u juda ko’pchilik 

xizmatlar ko’rsatish bilan bog’liq jismoniy va huquqiy shaxslarga yordam 

ko’rsatadi. Turizm sohasi nafaqat eng yirik, balki jahon iqtisodiyotining eng 

dinamik holda rivojlanayotgan sektorlaridan biridir. U tez suratlarda o’sishi bilan 

yuz yilning iqtisodiy fenomeni hodisasi sifatida tan olingan. XX asrning ikkinchi 

yarmi davomida xalqaro turistlar soni salkam 28 martaga ko’paydi, bu xizmat 

turidan tushgan tushumlar esa 237 martaga ortdi. 

 Butun dunyo bo’yicha turistik xizmatlarga o’sib borayotgan talab eng avvalo 

ijtimoiy – iqtisodiy sabablar bilan izohlanadi (umumiy daromadlar o’sishi va bo’sh 

vaqt ko’payishi, haq to’lanadigan ta’tillar muddati ko’payishi, pensiya 

ta’minotining yetarli darajasi, oila tarkibida bolalar kamayishi evaziga o’zgarishi 

va h.k), shuningdek transport taraqqiyotidagi o’sish, uni arzonlashishi va 

hammaning qurbi yetishi, valyuta cheklovlarining kamaytirilishi yoki bekor 

qilinishi, viza rejimini liberallashtirilishi kabilar. 

 Iqtisodiyotning boshqa tarmoqlari kabi turizm ham xalqaro, ham milliy 

tartibga solishning ob’ekti hisoblanadi. Xukumatlararo turizmning rivojlanishiga 

javob beruvchi yetakchi tashkilot, BMT bosh assambleyasi butunjahon turistik 

tashkiloti (World Tourist Organisation, WTO- BTT) ni tan oladi. BTT 1975 yildan 

buyon xalqaro turistik tashkilot rasmiy ittifoqi merosxo’ri sifatida faoliyat 

ko’rsatib kelmoqda. 

 BTT a’zolikning quyidagi kategoriyalarini o’z ichiga oladi: 1) haqiqiy 

a’zolar (Suveren davlatlar, shu jumladan, ko’pchilik MDH mamlakatlari va 

Rossiya); 2) assotsiyalashgan a’zolar (o’zining tashqi siyosatiga mustaqil mas’ul 

emas hududlar); va 3) qo’shiluvchi a’zolar (hukumatlararo, nodavlat va notijoriy 

tashkilotlar va birlashmalar, ya’ni sohada faoliyat ko’rsatayotgan, turizm uchun 

qiziqish bildirayotgan). 

 BTT xalqaro turizmi tashkil qilish bo’yicha bir qator deklaratsiyalar va 

boshqa xujjatlar qabul qilgan, shu jumladan turizm bo’yicha Xartiya va turist xulqi 

Kodeksi (1985y), statistik spravochniklar va prognozlar nashr qiladi, turistik 

biznes uchun ma’lumotlar axborot bankini taklif qiladi. Unda xalqaro turizm uchun 

zarur bir qator muhim tushunchalar qayd etilgan («turizm», «turist» singari va 

boshqa). 

 Turizm salomatlikni mustahkamlashga yordam beradi va yashash joyidan 

tashqariga chiqish va faol dam olishni belgilaydi. Turizmda «turist» (tashrif 

buyuruvchi) va «ekskursiyant» tushunchalari ajratiladi. Turist – bu har qanday 

shaxs, qaysikim boshqa davlat hududida kamida 24 soat qoladi, lekin 

sog’lomlashtirish, bilimni boyitish, kasbiy – ishga doir, sport, diniy va boshqa 

maqsadlarda, vaqtincha yashayotgan mamlakatda shug’ullanishsiz 

to’lanadigan faoliyatda 1 yildan ortiq qolish  mumkin emas. Anna shunday 

belgilanish orqali turizm va iqtisodiy  migiratsiya o’rtasidagi chegara aniqlab 

olinadi. Xalqaro bitimlar bo’yicha turist maqomi sayohatchi uchun qator imtiyozlar 

yaratadi, qaysikim, soddalashtirilgan  viza rejimi va yashash hamda transport 

xizmatlaridagi to’lovlarda chegirmaga ega. 

 CHet elda 24 soatdan kam bo’lmagan sayohatchi ekskursant 

hisoblanadi va bu kategoriya avvalo G’arbiy Yevropa va SHarqiy O’rtaer 

dengizi mamlakatlarida keng tarqalgan. 

 Turizm o’zida turistik industriyaga birlashgan butun bir xizmatlar 

majmuasini mujassamlashtirgan: mehmonxonalar, boshqa vaqtincha joylashish 

vositalari (motellar, kempinglar va boshqalar), umumiy ovqatlanish ob’ektlari, 

ko’ngilochar ob’ektlar va vositalar, bilimni boyitadigan ob’ektlar, ishga aloqador, 

sport va boshqalarga mo’ljallangan xizmatlar. Turistik industriyaning tarkibiy 

qismi bo’lib, o’z turistik biznesi hisoblanadi. Turistik biznesda harakat qiladi: a) 

turistik mahsulotlar (tur) ishlab chiqaradigan turoperatorlar – firmalar; b) 

turagentlar – mustaqil firmalar yoki turoperatorlar agentlari, qaysikim, turoperator 

bilan yozma kelishuvga muvofiq turistik mahsulotlarni tarqatadi. Turistik 

industriya – ko’p mablag’ va mehnat talab qiladigan soha. BTT bahosi bo’yicha, 

1990 y. oxirida xalqaro turizm ulushiga jahon ichki yalpi mahsuloti (IYaM)ning 

11%, tovar va xizmatlarning jahon eksportini 6% va ishchi o’rinlarining 10%ga 

yaqini to’g’ri kelgan. Barcha mamlakatlar bo’ylab tashrif buyuruvchi turistlar har 

yilgi soni 900 mln. kishiga yetdi. SHu bilan birga o’n yilda xalqaro turizm bir 

yarim martaga o’sdi va o’sishi davom etayapti. O’sish sur’atlari bo’yicha jahon 

IYaM o’sishini quvib o’tayapti. Bu ham XXI asr boshidanoq xalqaro turizmni 

jahon iqtisodiyotining yirik sohasiga aylanishi haqida mulohazalar bildirishga asos 

bo’la oladi. Ammo sayohat dinamikasi milliy iqtisodiy kon’yukturasiga, shu 

jumladan jahon xo’jaligiga juda sezgir. 

 Hozirgi zamon turizmi uchun sezilarli xududiy notekislik xarakterlidir. 

Bunday qaraganda, u umumiy ko’rinishda har xil ijtimoiy –iqtisodiy darajani aks 

ettiradi. Masalan, hozirgi vaqtda rivojlangan davlatlarga barcha turistik 

kelishlarning 57%, endi rivojlanayotgan mamlakatlarga 30%, o’tkinchi iqtisodiyot 

mamlakatlariga 13% to’g’ri keladi. Turistik kelishlarning regional tahlili va 

daromadlari tahlili chog’ida jahonning oltita turistik makroregionlari ajratiladi: 

1. Evropa – G’arbiy, SHimoliy, Janubiy, Markaziy va SHarqiy Yevropa, 

Sobiq SSSR respublikalari qo’shilgan holda, shuningdek SHarqiy O’rta yer 

dengizi davlatlari (Isroil, Turkiya, Kipr); 

2. Amerika – SHimoliy, Janubiy, Markaziy Amerika mamlakatlari, Karib 

havzasi xududi va orol davlatlari; 

3. Osiyo –Tinch okeani – SHarqiy va Janubi – SHarqiy Osiy, Avstraliya va 

Okeaniya; 

4. Afrika – Afrika mamlakatlari, Misr va Liviyadan tashqari; 

5. Janubiy Osiyo – Janubiy Osiyo barcha mamlakatlari; 

6. Yaqin SHarq – G’arbiy mamlakatlari va Janubi – G’arbiy Osiy, Misr va 

Liviya. 

 Deyarli 62% xalqaro turistik safarlar dam olish maqsadida amalga oshiriladi, 

ishga aloqador turizm 20%, qolgan 18% esa boshqa maqsadlarga: tanishlar, 

qarishdoshlarnikiga tashrifni, diniy sayohat (ziyorat, davolanish va h.k.)ni tashkil 

qiladi. 

 44%ga yaqin xalqaro turistlar mo’ljallangan manzillarga havo transportida, 

42% - avtoyo’l (avtomashina va avtobus)larda, 8% - dengiz va nihoyat 7% 

temiryo’l orqali yetib kelishadi. 

 2020 yilgacha bo’lgan davrda xalqaro kelishlar BTT prognozlari bo’yicha 

ikki martadan ziyodroqqa ko’payadi. (2003 y. 694 mln. dan 2010 yilga 1 mlrd. 

gacha va 2020 yilgacha 1,56 mlrd. gacha). Bu o’rtacha o’sish sur’atlaridan ozgina 

ko’p yiliga 4% shu bilan birga yillik o’sish sur’atlari Osiyo – Tinch okeani 

hududida, Janubiy Osiyo, Afrika va O’rta SHarq 5% oshadi. Yevropa va 

Amerikada esa o’sish ko’rsatkichlari o’rtachadan past (tegishli ravishda 3 va 3,9%) 

bo’ladi. 

 BTT va YeI komissiyasi prognozlari asosida turistik industriyaning quyidagi 

asosiy rivojlanish tendentsiyalari ajratiladi: 

 uzoq masofaga hududlararo safar ulushi ortadi (1995y. 17,9% ni 

tashkil etadi, 2020 yilga borib esa 24,2% gacha ko’payadi). Bunday safarlarga 

keyingi va tez narx tushishi tendentsiyasi kuzatiladi, ayniqsa yuqori tezlikdagi 

aviatexnika keng tarqala boshlagach shunday bo’ladi; 

 turizmda tashqi omillar ta’siri kuchayadi; iqtisodiy vaziyat, siyosiy, 

sayohat xavfsizligi darajasi; 

 turizmga sezilarli ta’sir o’tkazadi; kompьyuter rezervatsiya tizimi, 

texnologik taraqqiyot aviatashish takomillashuvi, elektron axborot, 

kommunikatsion tizim; 

 havo transportidan foydalanish kengayadi (qulay, to’g’ridan –to’g’ri 

reyslar soni ko’payishi natijasida); 

 hamma turdagi sayohatlarga xarajatlar, birinchi navbatda transportga, 

oila byudjeti boshqa statiyalariga qaraganda tez ko’payadi (bugungi kunda o’rtacha 

klass oila byudjetida turizmga 8.12 ajratilayapti. Bu ovqat, kiyim –kechak, 

mebelga ajratilgan xarajatlardan ko’pdir va faqat uy-joy xarajatlaridan keyin 

turadi. Sayohat tez-tez bo’ladigan bo’ladi, lekin davomiyligi kamayadi.  

Sayohatga harajatlar yanada sifatliroq dam olish evaziga ortadi: 

 bozor kon’yukturasining mavsumiy o’zgarishi yaqin kelajakda turizm 

industriyasi uchun muammo bo’lmay qoladi. CHunki marketing ulardan qulay 

foydalanish imkonini beradi; 

 boshqa yosh guruhlariga nisbatan ikki yosh guruhlar faol sayohat 

qiladilar: yoshlar va keksalar; 

 bozorning marketing segmentlanishi yorqinroq aks etadi. Taklifni har 

bir guruh ehtiyojiga qarab ko’rish zarur bo’ladi; 

 atrof –muhit holati turistlarni jalb etishda asosiy mustahkam 

omillardan biri bo’ladi, ayniqsa qishloq va qirg’oq bo’yi rayonlarda; 

 turizmga talab o’sishda davom etadi, ayniqsa madaniy diqqatga 

sazovor joylarni ko’rish, shuningdek faol dam olishga talab oshadi. 

 Sobiq SSSRda xalqaro turizm qat’iy monopoliyalashtirilgan ozginagina 

tashkilotlar doirasida davlat monopoliyasining tashqi faoliyatiga muvofiq ravishda 

shakllangandi. Kirish (xorijiy) turizmi «inturist» davlat tashkiloti orqaligina 

amalga oshirilardi. CHiqish esa turizm va ekskursiyalar bo’yicha markaziy Sovet 

tomonidan bajarilardi. Bu tashkilot VLKSM MK huzuridagi «Sputnik» yoshlar 

xalqaro turizm Byurosi va Butunittifoq kasaba uyushmalari Markaziy soveti 

huzurida tashkil etilgan bo’lib, rasman jamoat tashkilotlari tasarrufida hisoblanardi. 

 Fuqarolarning xalqaro safarlari tez o’sishi 1980 y. ikkinchi yarmiga to’g’ri 

keldi. Bu davrda asosiy xalqaro almashinuv SSSR va Markaziy hamda SHarqiy 

Yevropa mamlakatlari o’rtasida amalga oshirildi. SSSR sharoitida  xalqaro turizm 

maksimal hajmiga 1989 yilda erishildi (turistlar kirishi – 2,3 mln. kishi, chiqishi – 

2,2 mln. kishi). 

Transport xizmati ko’rsatish xalqaro bozori. Xalqaro iqtisodiy aloqalarni 

amalga oshirish chog’ida transport yuklar, yo’lovchilar, bagajlarni tashishni 

ta’minlaydi. Xuddi shular ikki va ko’proq milliy davlatlar o’rtasida transport 

operatsiyalarini tashkil qiladi.  

Xalqaro savdoda tovarlarni yetkazib berish jarayoni qo’yidagilarni o’z ichiga 

oladi:  

 tovarni eksportchi mamlakatlar ichkarisida chegara punktigacha yoki 

mazkur mamlakatlar portigacha tashib berish;  

 tovarni chegara punktidan (portdan) importer mamlakat ichki iste’mol 

punktigacha yetkazib berish; 

 tranzit (uchinchi mamlakat orqali) yoki agar tovarni eksportchi mamlakat va 

importchi mamlakat umumiy chegaralarga ega bo’lishmasa dengizda tashib 

beriladi. Transport operatsiyasi agar ular tranzit yoki dengiz yo’li bo’lib 

tashish bilan bog’liq bo’lsalar xalqaro hisoblanadi. 

 Xalqaro transport xizmatlari xalqaro transport bozorida sotiladi va sotib 

olinadi, qaysikim, transport turi tashiladigan yuklar xili, shuningdek xududiy 

xususiyatlarga ko’ra farqlanadi. Xalqaro transport aloqalar to’g’ridan –to’g’ri 

(ortish -tushirishsiz), to’g’ridan –to’g’ri va aralash (turli transport xillaridan 

foydalanish bilan, ammo yagona transport xujjati bilan), aralash (ikki va ko’proq 

transport turidan foydalanib) shaklda bo’ladi. 

 Xalqaro transport xizmatlari nafaqat bevosita tashish faoliyati, balki bir 

qator yo’l –yo’lakay operatsiyalar hamdir (yukni yaqindagi yuk terminaligacha 

eltish – port, temiryo’l tuguni va boshqalar; yukni qayta yuklash, tashiladigan yuk 

va tovarlarni bagajlarni tushirish; oraliq manzillarda vaqtincha saqlash, uni 

qo’riqlash, xujjatlarni qayta rasmiylashtirish, ba’zan sug’urtalash). Transport 

magistral turlariga to’lovlar bilan bog’liq va yo’l –yo’lakay operatsiyalarga 

to’lovlar xarajatlari yuk egasining transport sarflarini tashkil qiladi. 

 Xalqaro transport jarayonlarida firma – yuk egasi va tashuvchi firmalar 

ishtirok etishadi, qaysikim o’rtalarida tashishga shartnoma tuziladi. Transport 

operatsiyalarida yuk egasidan tashqari stividorlar – firmalar (yuk terminallari 

operatorlari) ishtirok etishdi. Ular bilan xizmat ko’rsatishga firmalar ekspeditorlari 

ham  shartnoma tuzadilar (ayrim mamlakatlarda ekspeditorlar fraktov agentlar, 

komissionerlar, brokerlar va h.k. deb ataladilar). SHartnoma bo’yicha yuk egasi 

ekspeditori vositachi ekspeditorga uning aytilgan yuki bilan operatsiyalarni aniq 

bajarishni topshiradi: ortish –tushirish, yuklarni saqlash, yuk va bojxona 

xujjatlarini rasmiylashtirish, stividorlar va tashuvchilar bilan hisob –kitob, sudlar 

va arbitirajlarda va boshqalarda o’zining tijoriy manfaatlarini himoya qilish. Yuk 

egasi firma ekspeditori yoki bosh ekspeditor bilan bevosita shartnoma tuzishi ham 

mumkin. Ular butun tashish tashkiliy ishlarini o’z zimmalariga olishadi. 

 Hozirgi zamon transport tarmog’i va transportda tashish tuzilmasi jahon 

iqtisodiyoti rivojlanishi jarayonida vujudga keldi va xalqaro mehnat taqsimotida 

o’z navbatida ko’rsatilgan jarayonlarda faol rol o’ynaydi. Umumiy tendentsiya 

shundan iboratki, xalqaro yuklarni tashish xalqaro savdoga nisbatan sust o’sayapti. 

CHunki tashiladigan xom ashyo hajmi, ayniqsa neftь, sust o’sayapti yoki umuman 

o’smayapti. Material talab ishlab chiqarish xom ashyo manbaiga qarab 

ko’chayapti. Transport tarmog’i ortayapti, ammo transport har xil turlari bo’yicha 

notekis bo’layapti. Umumjahon ichki yalpi mahsulot – (IYaM)da transport ulushi, 

ayniqsa rivojlangan mamlakatlar IYaM da qisqarayapti Xuddi shunday bu tovarlar 

narxini tashkil etuvchi transport kattaligiga ham taaluqli (1990 yillarda 6%ga 

yaqin). 

 Xalqaro transport infratuzilmasi transport terminallari qo’shilgan holda 

ko’pincha davlat hisobiga yaratiladi va davlat tomonidan nazorat qilinadi. Xususiy 

temir va avtomobil yo’llari mavjudligi umumiy qoidalarga zid kelmaydi. Boshqa 

tomondan, transport vositalari odatda xususiy mulkdir, transport xizmatlari 

bozorida deyarli xususiy kompaniyalar xizmat ko’rsatadi. Bunga qo’shimcha qilib 

aytish mumkinki, xalqaro tashish va xalqaro transport yo’li ichki yo’llardan 

aloqada emas, va o’sha bitta transport firmasi ham ichki ham xalqaro tashish bilan 

shug’ullanadi. Xalqaro tashish mintaqaviy regional va umumjahon darjasida ko’p 

tomonlama bitimlar bilan tartibga solinadi. Bu sohada ko’p sonli (100ga yaqin) 

davlatlararo tashkilotlar, shu jumladan BMT ixtisoslashgan organlari: Xalqaro 

dengiz tashkiloti (International Maritime Organisation – IMO, IMO) va xalqaro 

fuqaro aviatsiyasi bo’yicha tashkilot (International Civel Aviation Organisation, 

ICAO, IKAO) faoliyat ko’rsatayapti. 

 Jahon transport tarmog’i doimiy ravishda o’sayapti, lekin transport turlari 

bo’yicha bir tekis emas. Qaysikim yuk tashish tuzilmasida o’zgarishlar va ilmiy –

texnik progressda aks etadi. Masalan BMT ma’lumotlariga ko’ra, XX asrning 

ikkinchi yarmida temiryo’llar tarmog’i va ichki suv yo’llari hatto qisqargan. 

Avtomobil yo’llari uzunligi ikki barovar ortgach, havo yo’llari esa 3 –marta 

o’sgan. Ayni paytda neftquvuri  va neft mahsulotlarini tashish 4,2 marta 

ko’paygan, magistral gazoprovodlar esa 6,5 martaga oshgan. 

 Jahon transport yuk aylanmasi tuzilmasi 2000 yilda 49 trln. t/km.ga yetgan. 

SHu yo’nalishda transport tarmog’i uzunligi o’zgarayapti: temiryo’l transporti 

salmog’i pasaymoqda, dengiz transporti salmog’i mana 30 yildirkim 61-62% 

darajada saqlanib turibdi. Qolgan transport turlari salmog’i ortayapti. 1990 yillarda 

transport turlari bo’yicha yuk oboroti tarkibida printsipial o’zgarishlar ro’y 

bermadi. Temiryo’l va avtomobilь transporti o’rtasida kuchayib borayotgan 

raqobat o’ziga diqqatni tortayapti. Bunda avtomobil transporti g’olib chiqmoqda. 

 Xalqaro yuklarni tashishda taraqqiyot sur’atlari susaygan bo’lsada, dengiz 

transporti hamon yetakchilik qilib kelmoqda. So’ngi yillarda dengizda yuklarni 

tashish 3,7 dan 5,1 mlrd. tonnagacha o’sdi, neftь va neft mahsulotlari tashish hajmi 

43%ni tashkil qiladi. Bosh yuklarni tashish tezroq o’sayapti, ayniqsa konteynerda 

tashish jadal tus olayapti. Aloxida axborot xizmatlari ma’lumotlari bo’yicha jahon 

savdo dengiz floti 29,1 mingta kemaga ega bo’lgan. Ularning umumiy  tonnaji 776 

mln. dedveytni tashkil qilgan holda, 32% tankerlarga to’g’ri kelgan, 34% balkerlar 

va qolganlari – bosh yuklar kemalari va boshqa tipdagi kemalardir. Yirik kemalar 

egalari –Gretsiya (17,6% tonnaj), Yaponiya (12,7%), Norvegiya (7,7%), AQSH va 

Gonkongdir. Birinchi o’nlikka shuningdek Xitoy, Koreya, Buyukbritaniya, 

Germaniya, SHvetsiya kiradi. Tonnaj bo’yicha Rossiyaga dunyoda 13 o’rin 

tegishli (2,1%). Ammo biroq 42% barcha kemalar (58% jahon tonnaji) ochiq 

kemachilik registridagi mamlakatlar bayrog’i ostida suzadi. Boshqacha aytganda, 

ular «qulay» yoki «arzon» bayroqlar bilan suzadi. Qulay bayroqlar kema egalariga 

soliqlar, mehnat haqi va boshqa parametrlar bo’yicha xarajatlarni minimallashtirish 

imkonini beradi. YuNKTAD ochiq kemachilik registriga Liberiya, Panama, Kipr, 

Singapur, Bermud orollari va Bagam orollari hamdo’stligini kiritadi. Ammo bu 

o’ziga xos soliq gavanalari ro’yxatiga boshqa mamlakatlarni ham kiritish mumkin. 

Ochiq kemachilik registri mamlakatlar orasida birinchi o’rinda Panama (16,3% 

jahon tonnaji), Liberiya (12%), keyingi o’rinlarda Malьta, Bagam va Kipr turibdi. 

 Texnologiyalar bilan xalqaro savdo qilish. Texnologiyalar bilan xalqaro 

savdo – tijoriy asosda xorijiy kontragentga ilmiy –texnik faoliyat natijalarini 

yetkazib berishdir. Bular nafaqat ilmiy, balki amaliy tajriba boyliklari hamdir. 

 Texnologiyalar bilan xalqaro savdo ob’ektlari bo’lib, intellektual faoliyat 

natijasida buyumga aylantirilgan va buyumga aylantirilmagan shakllar hisoblanadi 

va bu shakllar o’rtasida aniq chegeralar yo’q. Xalqaro texnologiya bozori 

sub’ektlari sifatida davlat, oliy o’quv muassasalari va ilmiy tadqiqot tashkilotlari, 

turli firmalar va fondlar, shuningdek jismoniy shaxslar –ixtirochilar, olimlar 

chiqishi mumkin. Texnologiya intellektual mulk qismi hisoblanadi va tegishli 

tarzda milliy qonunchilik va xalqaro bitimlar bilan qo’riqlanadi. BMT tizim 

maxsus muassasa –Butunjahon intellektual mulk tashkiloti (World Intellectuyal 

Property Organisation, WIPO, VOIS) faoliyat ko’rsatadi. U ko’p sonli 

konventsiyalar, shartnomalar va davlatlar ittifoqiga tayanib ish yuritadi. 

 Texnologiyalar almashinishida quyidagi bosh xillarni ajratish mumkin: 

Ixtiro shaklidagi bilim va tajriba sanoat nusxalari, tovar belgilari, foydali modellar. 

Ixtirolar, ularni muallifligi va monopol huquqidan foydalanishni mustahkamlovchi 

davlat guvohnomasi –patent. Patent faqat berilgan mamlakatida amal qiladi, 

shuning uchun chet el patetntligi keng tarqalgan. Agar patent egasi patentdan 

foydalanmasa, uni sotishi yoki litsenziya bitimga asosan foydalanishiga ruxsat 

berishi mumkin. CHet ellik kontagentga litsenziya berish xalqaro litsenziyalash 

deb ataladi. 

Xalqaro  valyuta tizimining tuzilishi va mazmun mohiyati. XX asrning 

o’rtalarida xalqaro  iqtisodiy, moliyaviy va valyuta munosabatlari taraqqiyotni 

haraktga keltiruvchi yangi kuchga aylandi. Umumiy bozor va ochiq iqtisodiyot 

yo’nalishiga keng yo’l ochish uchun savdo ayirboshlashni jadallashtirish, xalqaro  

moliyaviy tizimni rivojlantirish, yangi valyuta bozorlarini tashkil qilish va turli 

mamlakatlar o’rtasida valyuta-pul munosabatlarini kengaytirish shartlarini amalga 

oshirish lozimligini ko’rsatdi. 

Mamlakatlararo iqtisodiy aloqalarning turli-tuman shakllarida,ya’ni tovarlar 

va xizmatalar bilan savdo-sotiq qilish, ssuda sarmoyasi va investitsiyalarning 

harakati, ishlab chiqarish va fan-texnika borasidagi hamkorlik, ishchi kuchlarining 

ko’chishi (migratsiyasi) va xalqaro  turizm-bularning hammasi valyuta 

munosabatlarni yuzaga keltiradi. 

Valyuta munosabatlari milliy hamda xalqaro  darajada amalga oshiriladi. 

Milliy darajadagi munosabat milliy valyuta tizimi (MVT)ni o’z ichiga qamrab 

oladi. Milliy valyuta tizimi - milliy valyutani chet el valyutasiga almashtirish 

shu bilan birga almashtirish bilan bog’liq bo’lmagan, chet el valyutasiga doir 

boshqa operatsiyalarni tartibga soluvchi qonuniy mustahkamlangan tizim 

hisoblanadi. MVT ning o’ziga xos xususiyatlari ichki iqtisodiy taraqqiyotga 

erishish va tashqi iqtisodiy aloqalarda ikki mamlakat munosabatlarini 

barqarorlashtirishda muhim ahamiyat kasb etadi. 

Milliy valyuta tizimi qo’yidagi ko’rinishlarda o’z aksini topadi: 

 milliy valyuta birligi; 

 oltin valyuta rezervlari tuzilmasi; 

 milliy valyuta va valyuta kursi mexanizmning tengligi; 

 valyutalarni avvalgi holatiga qaytarishga sharoit yaratish; 

 naqd va po’l o’tkazish yo’li bilan valyutaga nisbatan muammolarni 

cheklash; 

 mamlakatlar o’rtasida tashqi iqtisodiy hisob-kitoblarda tartibni saqlash va 

boshqalar. 

Moliyaviy aloqalarda milliy valyuta tizimi valyuta kurslari va ularning 

tengligi bilan namoyon bo’ladi. Valyuta kursi – bir mamlakatning boshqa 

mamlakat pul birliklarida ifolangan pul birligi narxi. 

Paritet-bu valyuta kursining asosi hisoblangan nisbat. U valyutaning oltin 

rezervlari tuzilmasining asosini ham belgilaydi. 

Xalqaro  moliya-kredit bozori. Xalqaro  moliya-kredit munosabatlari jahon 

kreditlash va moliyalash bozorining imtiyozli kapital bilan ta’minlash 

munosabatlarini o’z ichiga qamrab oladi. 

Xalqaro  kredit bozorida mamlakatlar o’rtasidagi pul harakatlari, qarzni tez 

qaytarish, uzish va foizlar to’lovini vaqtida to’lash bilan o’ziga xos ahamiyat kasb 

etadi. 

Xalqaro  kredit bozori-bu bozorning imtiyozli kapital beruvchi qismi 

sanaladi. U o’zida quyidagi jihatlarni aks ettiradi: 

 Jahon pul bozori. Ķiska muddatli depozit-ssuda operatsiyalarini bir 

kundan to bir yilgacha kredit shaklida berish; 

 Jahon kapital bozori. U chet el kreditlarini va yevrokreditlarni o’rta va 

uzoq muddatga beradi (1 yildan 15 yilgacha); 

Jahon moliya bozori – bu bozor ssuda kapital beruvchi sub’ektlarning bir 

qismi bo’lib, emissiyaga uchramaydigan va qimmatbaho kog’ozlar oldi-sotdi 

operatsiyalarini bajarishda tezkor faoliyatiga ega bo’lgan bozorning bir qismi. Bu 

bozor milliy valyutalarda xalqaro  ssuda kapitali operatsiyalarini ham bajaradiki, 

bu baynalminallik jihatlarini ham rivojlantiradi. 

Iqtisodiy integratsiyaning maqsadi va asosiy shakllari. Hozirgi vaqtda 

mavjud bo’lgan dunyoning deyarli barcha integratsion guruhlarida ularning asosiy 

maqsad va masalalari bir-biriga to’g’ri keladi. Ular integratsion ittifoqqa a’zo 

bo’lgan mamlakatlarning daromadlari oshishi ko’rinishda iqtisodiy boylik olish, 

ishlab chiqarish va talablarning pasayishidagi harakatda ifodalanadi. Bu maqsadlar 

Yevropa mamlakatlari kabi Osiyo-Tinch okeani hududi (OTOH), Afrika va 

Markaziy Amerika iqtisodiy integratsiyalashuvida ham yorqin ko’rinadi. 

Integratsiya hamkorlik integratsion birlashuv a’zolari bo’lgan mamlakatlar 

o’rtasidagi savdoda cheklanishlarning doimiy yo’qotilishi, o’zaro savdo sohasida 

umumiy siyosatning o’tkazilishi va ishlab chiqilishini ta’minlaydi. Iqtisodiy 

guruhlarda qatnashayotgan mamlakatlarga jahon hamjamiyatida Butunjahon savdo 

tashkiloti (JST), Xalqaro  valyuta fondi (XVF), Xalqaro  tiklanish va taraqqiyot 

banki (XTTB) va boshqa turli xalqaro  tashkilotlarda o’z nuktai nazarini bayon etib 

turish osonroq. 

Integratsion birlashuvga a’zo bo’lgan mamlakatlarda iqtisodiyotning 

tizimlarida qayta qurish o’tkazilishi integratsiya maqsadlarining amalga oshirilishi 

uchun muhim vosita sifatida qaralishi mumkin. Bu iqtisodiyotning turli jabhalariga 

tegishli: ishlab chiqarish, qishloq  xo’jaligi, savdo va boshqalar. Ularning 

mujassamlashuvi, sohalashuvi, yanada samaraliroq tizimlar yaratish rejasidadir. 

Juda ko’plab integratsion guruhlar a’zosi bo’lgan mamlakatlar uchun 

iqtisodiyotdagi hamkorlikni kengaytirish nafaqat uni mustahkamlashda, balki u 

siyosat, harbiy soha, madaniyat va boshqa soahalarda ham juda muhim sanaladi. 

Ushbu maqsadlar sanoati rivojlangan mamlakatlar birlashuvini keltirib chiqaradi. 

Masalan, Yevropa Itifoqi (EI), Yaqin SHarq mamlakatlari va Osiyo-Tinch okeani 

hududi (ATR) birolashuvi kabilar. 

Hozirgi kunda jahon iqtisodiyotida xalqaro  iqtisodiy integratsiyalar 

qo’yidagi shakllarda namoyon bo’ladi: 

 erkin savdo hududi; 

 bojxona ittifoqi; 

 umumiy bozor; 

 iqtisodiy ittifoq; 

 to’liq iqtisodiy integratsiya. 

Xalqaro iqtisodiy integratsiya rivojlanishi savdo va iqtisodiy ittifoqdagi 

mamlakatlar o’rtasida bitimlar hamda davlatlararo  ittifoqni huquqiy 

mustahkamlovchi kelishuvlar bilan ifodalanadi. 

Erkin savdo hududi – iqtisodiy integratsiyalarning boshlang’ich darajasi 

bo’lib, u mamlakatlarning soliq to’lashda maxsus imtiyoz tartibiga amal qiladigan 

alohida hududidir. Unga kiritilgan tovarlar boj va kvotalar to’lovidan ozod etiladi 

va bojxona nazoratidan xoli bo’ladi. Bunda har bir davlat shaxsiy savdo-iqtisodiy 

siyosatini uchinchi mamlakat munosabatlariga ham o’tkazish imkoniyatiga ega. 

Ko’p hollarda erkin savdo hududlarida yaratilgan shart-sharoitlar tufayli qariyib 

barcha mahsulotlar savdosi amalga oshiriladi. Bundan faqatgina qishloq  xo’jalik 

mahsulotlari mustasno xolos. Savdo hududi unga a’zo mamlakatlardan biriga 

joylashgan uncha katta bo’lmagan davlatlararo kotibiyatda markazlashishi 

mumkin. Ammo, tegishli hujjatlarga doir rahbariyat davriy yig’ilishlarda o’z 

taraqqiyotining asosiy parametrlariga xayrixoh bo’lib, ularning ba’zilari busiz ham 

o’z savdo faoliyatlarini amalga oshirishlari mumkinligi ayon bo’ladi. 

Erkin savdo hududiga asosan 1960 yilda tashkil etilgan Yevropa erkin savdo 

assotsiatsiyasi (EAST) kiradi. Uning tarkibida Avstriya, Finlayandiya, Islandiya, 

Lixtenshteyn,  Norvegiya, SHvetsiya kabi bir qator mamlakatlar bor. Yevropa 

iqtisodiy hududi (1994 y) da esa Yevropa Ittifoqi mamlakatlari hamda Islandiya va 

Lixtenshteynlar mavjud. 

Boltiq bo’yi erkin savdo hududi (1993 y) ga Estoniya, Latviya, Litva 

davlatlari kiradi; 

Markaziy Yevropa erkin savdo hududi 1992 yilda tuzilgan bo’lib, uning 

tarkibiga - CHexiya, Vengriya, Polьsha, Slovakiya mamlakatlari kiradi; 

SHimoliy Amerika erkin savdo hududi (1994 y) a’zolari bo’lib Kanada, 

Meksika, AĶSH davlatlari hisoblanadi; 

ASEAN mamlakatlari erkin savdosi haqida  kelishuvi (1992 y.) – Bruney, 

Indoneziya, Malayziya, Filippin, Singapur, Tayland davlatlarini birlashtiradi; 

Iqtisodiy aloqalarning chuqurlashuvi haqida  Avstraliya va Yangi Zelandiya 

savdo kelishuvi (1983 y) tashkil etilgan; 

Bangkok kelishuvi (1993y) – Bangladesh, Hindiston, Koreya Respublikasi, 

Laos, SHri-Lanka davlatlaridan iborat. 

Bojxona ittifoqi – ikki yoki bir qancha davlatlarning bojlar bo’yicha o’zaro 

chegaralarni bekor qilish va  yagona boj tarifi joriy etish yuzasidan o’azro 

kelishuvi. Uchinchi mamlakat uchun joriy etilgan alohida yagona tarif va kvotlar 

esa ularni erkin savdo hududidagi boj ittifoqidan ajratib turadi. Bojxona itifoqi 

poshlinasiz ichki integratsiyaviy xizmatlar, tovarlar va ularning hudud ichida to’liq 

erkinligini nazorat qilib turadi. Odatda bojxona itifoqi tashqi savdoga kelishilgan 

markazlashuv joriy qiluvchi davlatlararo organlarning rivojlangan tizimini 

yaratishni talab qiladi. Hammasidan ham ko’proq ular hujjatlarga javob beradigan 

boshqaruv ministlarining yig’ilishlari davriyligini qabul qiladi. Ular har doim o’z 

faoliyatlarida harakat qiluvchi davlatlararo kotibiyatga tayanishadi. 

Bojxona ittifoqlari (BI) dunyoning juda ko’p mamlakatlarida rivojlangan. 

Ular quyidagilar: Turkiya bilan YeI assotsiatsiyasi (1963y), uning tarkibiga YeI 

mamlakatlari va Turkiya kiradi. Arab umumiy bozori (1964y) – Misr, Iroq, 

Iordaniya, Liviya, Mavritaniya, Suriya va Yaman. Markaziy Amerika umumiy 

bozori (1961) – Kosta Rika, Salьvador, Gvatemala, Gonduras, Nikaragua. 

Kolumbiya, Ekvador, Venesuela mamlakatlari o’rtasida tuzilgan erkin savdo 

hududi (1992 y) – Kolumbiya, Ekvador, Venesuela. SHarqiy Karib havzasi 

mamlakatlari tashkiloti (1991 y.) – Antigua va Barbuda, Dominika, Grenada, 

Montserrat, Sent-Kite va Nevis, Sent-Lyusiya, Sent-Vinsenva Grenadinalar. 

Umumiy bozor-iqtisodiy integratsiyaning hammadan ko’proq rivojlangan 

turi. Integratsiyalashgan mamlakatlar nafaqat tovar va xizmatlar erkin harakati 

haqida  kelishishadi, balki ishlab chiqarish faktorlari-davlatlar o’rtasida kapital va 

ishchi kuchlar borasida ham almashuvlar qilishadi. Umumiy bozorning iqtisodiy 

integratsiyasiga qo’yidagi dunyo tashkilotlari kiradi: Fors ko’rfazidagi arab 

mamlakatlari hamkorligi (1981y) – Bahrayn, Ķuvayt, Ummon, Ķatar, Saudiya 

Arabistoni, BAA; And umumiy bozori (1990) – Boliviya, Kolumbiya, Ekvador, 

Peru, Venesuela; Lotin Amerikasi integratsion assotsiatsiyasi – LAIA (1990y) – 

Argentina, Boliviya, Braziliya, CHili, Kolumbiya, Ekvador, Meksika, Peru, 

Urugvay, Venesuela; Janubiy konusning MERKOSUR umumiy bozori (1991y) 

– Argentina, Braziliya, Paragvay, Urugvay; Karib hamjamiyati va KARIKOM 

bilan Karib mumiy bozori (1993y) – Antigua va Barbuda, Bagam orollari, 

Barbados, Beliz, Dominika, Grenada, Gayana, Yamayka, Monserrat, Sent-kits va 

Navis, Sent-Lyusiya, Sent-Vinsent va Grenadinalar, Trinidad va Tobago. 

Iqtisodiy ittifoq – integratsiyaning oliy formasi bo’lib, bunda qatnashuvchi 

mamlakatlar o’z iqtisodiy siyosatlarini, shu jumladan pul, soliq va ijtimoiy 

siyosatlarini, shuningdek savdoga hamda ishchi kuchi va sarmoya ko’chib 

yurishiga nisbatan siyosatni muvofiqlashtiradilar. Unda bojxona tariflari, tovar va 

ishlab chiqarish faktorlari, mikroiqtisodiy siyosat koordinatsiyalari, valyuta, 

byudjet, pul sohalarida qonunchilikning unifikatsiyasi ko’rib chiqiladi. 

Dunyoning iqtisodiy ittifoqiga – Yevropa hamjamiyati (ES), keyinroq 

Yevropa itifoqi (1993y) a’zo bo’ldi. Hozirgi kunda Yevropa ittifoqqiga 27 ta 

mamlakatlar qo’shilgan. Ular quyidagilar hisoblanadi: Avstriya, Belgiya, 

Bolgariya, Vengriya, Germaniya, Gretsiya, Daniya, Irlandiya, Ispaniya, Italiya, 

Lyuksemburg, Litva, Latviya, Kipr, Niderlandiya, Portugaliya, Polьsha, Ruminiya, 

Sloveniya, Slovakiya, Serbiya, Frantsiya, Finlyandiya, SHvetsiya, CHexiya, 

Estoniya, Xarvatiya. Benilyuks iqtisodiy ittifoqi (1948y) - Belgiya, Niderlandiya, 

Lyuksemburg. Mustaqil Davlatlar hamdo’stligi (MDH) 1992 y. - Armaniston, 

Ozarbayjon, Belorus, Ukraina, Gruziya, Ķozog’iston, Ķirg’iziston, Moldova, 

Rossiya, Tojikiston, Turkmaniston, O’zbekiston. Mag’rib arab ittifoqi (1989y) – 

Jazoir, Liviya, Mavritaniya, Marakko, Tunis. Lagos harakat rejasi (1973) – 

Afrika janubidan Saxaragacha bo’lgan mamlakatlar. Manu daryosi itifoqi (1973)-

Gvineya, Liberiya, Sverra-Leone. Ђarbiy Afrika iqtisodiy va valyuta ittifoqi 

(1994y) – Benin, Burkina-Faso, Kot-d Ivuar, Mali, Niger, Senegal, Togo. 

To’liq iqtisodiy integratsiya – a’zo mamlakatlar guruhlari yagona iqtisodiy 

siyosatini o’tkazilishida qarab chiqilgan tiplari aralashadi. Ular integratsion ittifoq 

chegarasida huquqiy qonunchilikning unifikatsiyasini talab qiladi. To’liq iqtisodiy 

integratsiya barcha a’zo mamlakatlar uchun valyuta siyosatini talab qiladi. Yagona 

valyuta munosabatlarida yagona valyuta tizimi va yagona valyuta mexanizmi 

mavjud. Yagona valyuta, valyuta nazoratining yagona qoidalari, umumiy markaziy 

bank va boshqalar kiradi. SHuni ta’kidlash kerakki, integratsion jarayonlar 

makroiqtisodiy darajada ham, mikro iqtisodiy darajada ham muhim xarakterga ega. 

SHuning uchun bu integratsiyaning ikki darajasi parallel ravishda o’tadi. Ular ko’p 

kesishmaydi, bir-biri bilan yaqinlashadi va bir-birini to’ldiradi. Integratsiyaning 

makroiqtisodiy darajasini egallash an’anasi aniq integratsion guruhga a’zo 

mamlakatlar davlatlararo iqtisodiy munosabatlarini nazorat qilishni ko’chaytirishga 

to’la mos keladi. Yo’nalishlarning turli shakllari, makro va mikro integratsiyaning 

mos kelishi iqtisodiy jihatdan ham, integratsion birlashuv jihatdan ham harakter 

kasb etadi. U yoki bu iqtisodiy integratsiya tiplarining yaratilishi va amal qilishida 

siyosiy faktorlar ham katta ta’sir ko’rsatadi.  

 Jahondagi asosiy hududiy integratsiyalashgan uyushmalar. Iqtisodiy 

integratsiyaning ob’ektiv jarayonlari dunyoning boshqa hududlarida ham rivoj 

topayotir. Masalan, Lotin Amerikasi, Osiyo va Afrikada o’ttizdan ziyod erkin 

savdo, boj va iqtisodiy itifoq zonalari faoliyat yuritmokda. Iqtisodiy integratsiya 

rivoj topgan guruhlardan biri-1994 yanvarida AĶSH, Kanada va Meksika 

mamlakatlarida tashkil etilgan shimoliy Amerika erkin savdo hududi – 

NAFTAdir. Mazkur blok aholisi 400 mln. dan ortiq va yirik iqtisodiy imkoniyatga 

ega hududni o’z ichiga olgan. Bu mamlakatlarning yillik mahsuloti va ko’rsatgan 

xizmati 3 trln. dollardan oshadi. Dunyo savdo hajmida bu mamlakatlar ulushi 

qariyib 20% ni tashkil etadi. 

NAFTA dagi integratsiyalashuv jarayonlari AĶSH, Kanada va Meksikadagi 

mavjud texnologiyalar, ishchi kuchlari, kapital va umumiy mol-mahsulot 

bozoridagi holatni YeIga a’zo mamlakatlar bozoriga kiritishni ham o’z ichiga 

oladi. NAFTA kelishuvining  eng muhim vositasi, bu – unga a’zo uchala 

mamlakatdagi mavjud integratsiya munosabatlarida investitsion barьerlar hamda 

integratsiya bo’layotgan mahsulotlar savdosini 2010 yilgacha zamonaviylashtirib 

borishdan iborat. 

NAFTA kelgusida «Merkosur» (u 1991 yil Argentina, Braziliya, Urugvay, 

Paragvay o’rtasida tashkil topgan) bloki bilan savdo-iqtisodiy borada 

integratsiyalashuvga ko’ra, 2020 yillarda AĶSH uchun asosiy integratsion 

yo’nalish hisoblangan–Osiyo-Tinch okeani hududi (ATR)ning «integratsion 

to’g’on»ini zabt etish mo’ljallangan. 

XX asr oxirlariga kelib integratsiyalar jarayonining asosiy kuchi Osiyo-

Tinch okeani (OTOH) hududida birlashdi. Ular o’zlarida mavjud gigant imkoniyat 

va kuchlar hamda 3,5 mlrd.ga  ega bo’lgan aholisi bilan katta hududga ega 

bo’lishdi. Ushbu hudud hisobiga hozirda 565 turdagi dunyo yalpi ichki 

mahsulotlarini ishlab chiqarish va jahon eksporti va importining 45%lik ulushi 

to’g’ri kelmoqda.  

Osiyo-Tinch okeani hududi integratsion jarayonlarining o’ziga xos 

xususiyatlari quyidagilardan iborat: 

 bu integratsiyaga iqtisodiyoti rivojlangan va rivojlanayotgan davlatlar 

jalb etiladi; 

 integratsiya jarayonlari hududidagi mamlakatlar firma va korporatsiyalari 

o’rtasida asosan makroiqtisodiy darajalarning yuqoriligi; 

 integratsiya jarayonlarining maxsus alohida hududlarda yuqori darajada 

kechishi; 

 integratsion jarayonlari ham yuqori tayyorgarlikda tashkil etilmagan 

hududlarni rivojlantirishi; 

 mavjud integratsion guruhlarning aniq rasmiylashtirilmaganligidandir. 

Osiyo-Tinch okeani hududi bir qator subregional birlashmalar, ya’ni  Janubi-

SHarqiy Osiyo mamlakatlari assotsiatsiyasi (ASEAN). Osiyo-Tinch okeani 

iqtisodiy hamjamiyati tashkiloti (ATES) – Avstraliya, Yangi Zelandiya erkin 

savdo hududi, Janubi-Tinch okean forumi (YuTF), Tinch okeani iqtisodiy soveti 

(TES)dan tashkil topgan. 

Osiyo-Tinch okeani hududi jarayonlarida asosiy rolni Yaponiya o’ynaydi. 

So’nggi yillarda uning yoniga «Osiyo yo’lbars»lari (Janubiy Koreya, Tayvan, 

Singapur, Gonkong) hamda AĶSH va Xitoy qo’shildi. Hozirda integratsiya 

jarayonlari faollashayotgan yana bir birlashma Janubiy-SHarqiy Osiyo (ASEAN) 

mamlakatlari bo’lib, u 1967 yilda olti mamlakat-Bruney, Indoneziya, Malayziya, 

Filippin, Singapur, Tailand negizida tashkil topgandi. 1995 yilga kelib, ular safiga 

Vьetnam ham qo’shildi. ASEAN mamlakatlari bir-biri bilan o’zaro yuqori darajada 

integratsiyalashuvga kirishdilar va shu bilan birga Yaponiya, AĶSH, Janubiy 

Koreya, Tayvan va so’nggi yillarda Xitoy bilan ham bu aloqalarni kuchaytirgan. 

1989 yilda tashkil topgan Osiyo-Tinch okeani iqtisodiy hamjamiyati 

tashkiloti (ATES) janubiy Osiyoda iqtisodiy integratsiya taraqqiyotini 

rivojlantirdi. Uning tarkibiga 21 ta Osiyo va Janubiy hamda SHimoliy Amerika 

mamlakatlari kiradi. 1997 yilda esa, ular qatoriga  Rossiya ham qo’shildi. ATES 

rejasiga ko’ra dunyo erkin savdo hududida bu mamlakatlar boj va ichki barьerlar 

to’lovidan ozod etilgandir. 

Integratsion jarayonlar yer sharining turli hududlarida, turli kontinentlarda 

jadal holda rivojlanmokda. Ya’ni, Afrika, Yakin SHarq, Lotin Amerikasi, 

Avstraliya va Okeaniya, Markaziy Osiyoda, 1989 yilda Afrika kontinentining 

shimoliy qismida Jazoir, Liviya, Mavritaniya, Marakko, Tunislardan iborat 

Mag’rib arab ittifoqi tuziladi. 1981 yilda esa Fors ko’rfazi atrofidagi arab 

davlatlari (Saudiya Arabistoni, Ķuvayt, Ķatar, Bahreyn, BAA, O’mmon)dan iborat 

hamjamiyat kengashi (soveti) tashkil etilgandi. Sobiq Sovet Ittifoqi resuplikalari 

1991-1993 yillar mobaynida Mustaqil davlatlar hamdo’stligi (MDH) doirasida 

Iqtisodiy ittifoqni shakllantirishga harakat qildilar. 1992 yilda esa Eron, Pokiston, 

Turkiya, Ozarbayjon, Ķozog’iston va O’rta Osiyo mamlakatlaridan iborat 

Markaziy Osiyo iqtisodiy hamjamiyat tashkiloti tuzilganligi e’lon qilindi. 

1996 yilda Rossiya va Belorussiya hamkorligi, biroz o’tgach 1997 yili 

Belorussiya va Rossiya ittifoqi davtlari, 1995 yilda esa Yevroosiyo iqtisodiy 

hamkorligi (Rossiya,  Belorussiya, Qozog’iston, Qirg’iziston, Tojikiston davtlari) 

bojxona ittifoqi va yagona iqtisodiy makon to’g’risida, 1998 yilda Markaziy Osiyo 

iqtisodiy hamkorligi (Qozog’iston, O’zbekiston, Qirg’iziston va Tojikiston 

davlatlari) tashkilotini tuzdilar. Xitoy, Rossiya, Qozog’iston, O’zbekiston 

Tojikiston va Qirg’iziston davlatlari SHanxay iqtisodiy hamkorligini keyinchalik 

esa uning negizida Yevroosiyo iqtisodiy hamkorligi tashkilotini barpo etdilar. 

Kelajakda ushbu tashkilotga a’zo bo’lib kirish uchun Mo’g’iliston, Hindiston, 

Pokiston, Afg’oniston, Eron kabi mamlakatlar o’z xohish-istaklarini bildirishdilar. 

Savol va topshiriqlar: 

1. Sanoat tarmog’i nima va u qaysi belgilar asosida ajratiladi? 

2. Sanoat korxonalarini joylashtirishga qaysi omillar ta’sir qiladi? 

3. Qishloq xo’jaligining o’ziga xos xususiyatlari nimalardan iborat? 

4. Qishloq xo’jaligining hududiy tashkil etish shakllari qanday va ular ushbu 

tarmoq iqtisodiyotiga qay darajada ta’sir ko’rsatadi? 

5. Transportning asosiy vazifalari nimalardan iborat? 

6. Transportning boshqa xo’jalik tarmoqlari bilan aloqasini tushuntirib 

bering. 

7. Transport majmualariga misollar keltiring. 

8. Integratsion birlashmalar bosqichlarini ayting va ularni ta’riflang. 

9. Xalqaro integratsion birlashmalarda ko’proq qaysi integratsiya jarayonlari 

shakllari rivoj topadi.  

10. Evropa Ittifoqi (EI) ga a’zo mamlakatlarni sanab o’ting. 

11. MDH davlatlari integratsion taraqqiyotida kanday imkoniyatlar mavjud? 

12. Xalqaro savdo aloqalarining xalqaro iqtisodiy munosabatlar ulushida 

hajmi qanday? 

13. Xalqaro savdoning asosiy geografik yo’nalishi va tendentsiyalarini 

tavsiflang. 

Test savollari 

1. Bugungi kunda taraqqiy etgan davlatlarda quvur transportida 

qanday mahsulotlar tashilmoqda? 

A) qattiq jismlardan, temir rudasi, ko’mir 

B) neft, gaz 

C) homashyo mahsulotlari 

D) to’g’ri javob yo’q 

2. Transportning asosiy vazifalari nimalardan iborat? 

A) yuk tashish 

B) yo’lovchi tashish 

C) yo’lovchi va yuk tashish 

D) mahsulot tashish 

3.Transport tizimida tashiladigan mahsulot yoki xom ashyo 

transtabelligi tashishda nimalar hisobga olinadi? 

A) Masofasi va tarkibi 

B) Qiymati 

C) Narxi 

D) A va B javoblar to’g’ri 

4. Jahon bozorining moddiy asosini nima tashkil qiladi? 

A) xalqaro kredit; 

B) xalqaro mehnat taqsimoti; 

C) ishchi kuchining baynalminallashuvi; 

D) o’zaro teng savdo taqsimoti; 

5. Xalqaro iqtisodiy integratsiyaning eng oddiy shakli nima? 

A) boj ittifoqi; 

B) to’lov ittifoqi; 

C) erkin savdo zonalari; 

D) umumiy bozor; 

6. Xalqaro iqtisodiy aloqalarning oliy shakli, bu.... 

A) o’zaro tovar ayriboshlash; 

B) xo’jaliklarga injenerlik xizmati ko’rsatish; 

C) xalqaro mehnat taqsimotini muvofiqlashtirish; 

D) jahon xo’jaligida integratsion aloqalar; 

7. Jahon bozori bu ... 

A) xalqaro mehnat taqsimoti orqali o’zaro bog’langan mamlakatlar 

o’rtasidagi barqaror oldi-sotdi munosabatlar; 

B) jahondagi hamma mamlakatlar tovar sotadigan joy; 

C) yangi ishlab chiqarilgan tovarlar namunasi ko’rsatiladigan anjuman; 

D) xalqaro miqyosda tovarlarni nakd pulsiz ayirboshlash; 

8. O’zbekistonda tashqi iqtisodiy aloqalarni shakllantirishda qanday 

tamoyillarga amal qilinadi? 

A) umuminsoniy manfaatlarga; 

B) milliy manfaatlarga; 

C) sinfiy manfaatlarga; 

D) umuminsoniy va milliymanfaatlar mushtarakligiga. 

9. O’zbekiston o’zining tashqi aloqalarini qanday asosda tashkil qiladi? 

A) NATO doirasida; 

B) Yevropa xavfsizligi va hamkorligi tashkiloti doirasida; 

C) xalqaro valyuta fondi orqali; 

D) ham ko’p tomonlama va ham ikki tomonlama asosda. 

10. Savdo-sotiqning rivojlanishi jahon mamlakatlarini sezilarli darajada    

  A) mustaqillikka erishtiradi; 

B) o’zaro hamjihat qiladi; 

C) ajratib qo’yadi; 

D) hamjihatlikni susaytiradi. 

11. Aktiv savdo balansining qaysi biri to’g’ri hisoblanadi? 

A) eksport qiymati import qiymatidan yuqori turadi; 

B) amerikaliklar Amerika iqtisodiyotiga nisbatan boshqa mamlakatlarning 

iqtisodiyotiga ko’proq mablag’ ajratadilar; 

C) Jahon oltin jamg’armasi AQSHda jipslangan; 

D) AQSH eksport va importining dollarda ifodalangan umumiy narxi 

ko’paymokda; 

12. Tashqi savdo aboroti nimaga teng, agar eksport xajmi 80, import 

esa 60 bo’lsa? 

A) 20; B)140; C) 70;  D) 1,33;  

13. Tashqi savdo balansi 

A) Import kilingan tovarlarning ichki bozorda yetarliligi; 

B) Nechta tovar sotish natijasi; 

C) Xarajatlar va foydaning puldagi ifodasi; 

D) eksport va import o’rtasidagi nisbat. 

14. Xalqaro mehnat taqsimoti nima? 

A) Bir korxonaning bir necha davlatlarda filiallarga egaligi; 

B) Mamlakatlarning u yoki bu tovarlarning ishlab chiqarib sotishi; 

C) Mamlakatlarning u yoki bu tovarlarni ishlab chiqarishga ixtisoslashuvi; 

D) Davlatlar o’rtasidagi o’zaro kelishuv asosida tovar yetkazib berish. 

15. Qaysi qatorda xalqaro savdo va sanoat tashkilotlari nomlari 

keltirilgan? 

A) BMT, Yevropada xavfsizlik va hamkorlik tashkiloti, NATO; 

B) IXTT, Yevropa Ittifoqi, MDH, Iqtisodiy hamkorlik tashkiloti; 

C) Xalqaro valyuta fondi, Umumjahon banki, XTTB; 

D) Umumjahon savdo tashkiloti, YuNKTAD, YuMIDA. 

16. Tashqi iqtisodiy faoliyatni davlat tomonidan tartibga solishning 

bevosita (ma’muriy) usullari. 

A) litsenziyalash, kvotalash, qatnashchilarni ro’yxatga olish, mahsulot 

bayonnomasi, ta’qiqlash; 

B) bojxona ta’riflar va bojlari, kreditlash, sug’urtalash; 

C) kvotalash va bojxona ta’riflari; 

D) tashqi iqtisodiy faoliyat ishtirokchilariga imtiyozlar berish. 

Reja: 

10.1.Sotsial geografiyaning ob’ekti, predmeti va vazifalari. 

10.2.Sotsial geografiyaning shakllanish tarixi. 

10.3.Sotsial-geografik tadqiqotlar. 

10.4.Sotsial geografiyaning muhim vazifalari. 

Tayach so’zlar: Sotsial geografiya, sotsial-geografik tadqiqotlar, sotsial 

sohalar, sotsium, iqtisodiy va sotsial gegografiya, sotsial-iqtisodiy muammola, 

sotsial geografiya, “ijtimoiy buyurtma”. 

Sotsial geografiyaning ob’ekti, predmet iva vazifalari. Insoniyat 

taraqqiyoti asrlar davomida turli xil fanlar va ularning yutuqlari asosida shakllanib, 

rivoj topib kelgan. SHu nuqtai nazardan fanlar tizimida geografiya fani ham o’z 

mavqeiga ega va uning rivojida ko’plab yangi-yangi tadqiqot va izlanishlar bo’lishi 

tabiiy. Xususan, keyingi yillarda mustaqil respublikamizda an’anaviy iqtisodiy 

geografiyaning sotsiallashuvi va uning keng ma’nodagi sotsial geografiyaga 

aylanib borish jarayoni sodir bo’lmoqda-ki bu albatta ijobiy holatdir. 

Hozirgi zamon iqtisodiy va ijtimoiy geografiyasi uzaro aloqador bo’lgan to’rt 

asosiy qismga, ya’ni iqtisodiy geografiya, ijtimoiy – iqtisodiy, sotsial va siyosiy 

geografiyaga bulinadi (Soliev A., 1995). Bunda sotsial geografiya tarkibiga 

quyidagi yo’nalishlar kiritilgan. 

Sotsial geografiya aholini yashash tarzi va sharoiti, dini, urf-odati, milliy 

qadriyatlari, dam olishi,  davolanishi kabi ko’pgina sotsial hodisa va voqealarning 

hududiy tomonlari va xususiyatlari tug’risida ma’lumot beradi. Demak, sotsial 

geografiya aholining sotsial (ijtimoiy) va tabiiy muhit bilan aloqasini o’rganadi.  

Sotsial geografiyaning eng muhim tushunchalaridan biri bu sotsial makon 

tushunchasidir. Sotsial makon deganda, eng avvalo, kishilarning kundalik 

muayyan hududdagi hayotini, o’zaro aloqalarini tushunamiz. Bunda turli kasb, 

millat, yosh va jinsdagi aholining yashash joyi, uning hududiy umumiyligi 

(sotsiumi) nazarda tutiladi. 

Yana shuni ta’kidlash kerakki, sotsial geografiya tarkibiga bevosita aholiga 

xizmat ko’rsatish sohalari geografiyasini kiritib bo’lmaydi, chunki mazkur 

yo’nalish professor A.S.Soliev ta’biri bilan aytganda, “bevosita sotsial va ijtimoiy-

iqtisodiy geografiya o’rtasida turadi va u iqtisodiy geografiyaning sotsiallashuvi 

yo’nalishidagi dastlabki muhim bo’g’in bo’lib xizmat qiladi”. 

Hozirgi kunda sotsial geografiya fani tez rivojlanayotgan fanlar qatoriga 

kiradi. tsial geografiya bilan bog’liq tadqiqotlarining roli va ahamiyati 

mamlakatning ijtimoiy-iqtisodiy rivojlanish muammolarini xal etishda muhim 

ahamiyat kasb etib, endilikda uning tadqiqot doirasi tobora kengayib bormoqda. 

Ushbu fan yo’nalishining noan’anaviy soxalariga tibbiyot geografiyasi, 

10-mavzu: Sotsial geografiya 

jinoyatchilik geografiyasi, din, turizm, rekreatsiya, fan va ta’lim geografiyasi 

singarilarni  kiritish mumkin hamda ular sotsial geografiyaning mazmunini yanada 

boyitadi, zamonaviylashtiradi. Aytish joizki, zamonaviy iqtisodiy va sotsial 

geografiyada bevosita aholi bilan bog’liq masalalarni o’rganish muhim o’rin 

egalladi. Ayniqsa, uning tarkibiga kiruvchi sotsial geografiyada jamiyat, aholi va 

uning sotsial jihatlari bilan bog’liq qonuniyatlarni o’rganish  katta ahamiyat kasb 

etadi. 

So’nggi davrlarda  an’anaviy iqtisodiy va sotsial geografiya fanining tadqiqot 

ob’ekti va predmeti sezilarli darajada kengayib bormoqda. Avvallari ilmiy 

tadqiqotlarning bosh mavzusi sifatida asosida ko’prok, sanoat, qishloq xo’jaligi, 

ishlab chiqarish kuchlari va ularni rivojlantirish masalalari yotgan bo’lsa, bugungi 

kunga kelib, aholi va u bilan bevosita bog’liq bo’lgan jihatlarni o’rganishga, 

ayniqsa, uning sotsial jihatlarni, salomatligi, dam olishi, davolanishi, turmush tarzi, 

urf-odatlari, dini, bilan bog’liq jihatlarni o’rganishga qiziqish ortdi va shu boradagi 

ilm izlanishlarning hajmi ortib bormoqda. 

Jahonda XX asrning o’rtalaridan boshlab bir qator iqtisodiy fanlardagi 

“sotsiallashuv” jarayoni iqtisodiy geografiyaga ham o’z ta’sirini ko’rsatdi. Bu xol 

keyinchalik aholi geografiyasining va u bilan bog’liq tarzda, sotsial geografiyaning 

shakllanib borishiga zamin yaratdi. 

SHuni ta’kidlash kerakki, dastavval XX asrning 30-yillaridayoq 

N.N.Baranskiy “sotsial geografiya”ni yaratish masalasini ko’ndalang qo’ygan edi 

va keyinrok, uning muhim masalalarini (aholi geografiyasi, shaxarlar geografiyasi 

va b) o’rgandi. O’sha davrdayoq N.N.Baranskiy: “Iqtisodiy - geograf nafaqat 

aholining tarkibi, joylashuvi, aholi manzilgohlarining tavsifini, balki uning 

ruhiyati, urf -odatlari va madaniyatini ham bilishi kerak” ekanligini ta’kidlagan 

edi. 

Aholining mehnat qilishi, dam olishi, ruhiy kechinmalari, sog’lig’ini saqlash 

va boshqa ijtimoiy, madaniy - ma’naviy xayot faoliyatlari bilan bog’liq masalalar 

xorijda va shuningdek, sobiq Ittifoq iqtisodiy geografiyasi doirasida ham o’rganib 

kelingan. SHuning uchun ham Yu.G.Saushkin ijtimoiy geografiyani iqtisodiy 

geografiyadan ajratish, iqtisodiy va sotsial geografiyani rivojlanishiga zid 

ekanligini, real borliqni anglashga to’la javob bermasligini, ya’ni insonni ijtimoiy 

xayoti murakkabliklari bilan iqtisodiy geografiyadan “sug’urib” tashlab 

bo’lmasligini ham uqtiradi (Nazarov M., Tojieva Z. Ijtimoiy geografiya, 2003).  

Hozirgi kunda ijtimoiy geografiyaning tor va keng ma’nodagi talqini 

professor A.S.Soliev tomonidan e’tirof etilgan. Olimning ta’kidlashicha, tor 

ma’nodagi sotsial geografiya - bu bevosita inson xayoti bilan borliq masalalarning 

hududiy jihatlarini, uning o’zi yashab turgan muihti bilan munosabatini 

o’rganuvchi fandir. Keng ma’nodagi ijtimoiy geografiya esa o’z ichiga tor 

ma’nodagi sotsial geografiya va insonning ijtimoiy xayot tarzi, madaniy, ma’naviy, 

ruhiy rivojlanishi masalalarining hududiy qirralarini ham qamrab oladi. 

Sotsial geografiyaning shakllanish tarixi. Tarixiy ma’lumotlarga nazar 

tashlasak sotsial geografiyaning rivojlanishidagi dastlabki  qadamlar  xorijda 

ko’zga tashlanadi. Xususan, «sotsial geografiya» tushunchasi  XIX asrning 

oxirlaridaeq frantsuz maktabi vakili, iqtisodchi va sotsiologi Le-Ple tomonidan 

foydalanilganligi manbalardan ma’lum. Yana bir tadqiqotchi G.S.Dunbarning 

ta’kidlashicha, ushbu tushuncha ilk bor P.de Ruzьening 1884 yilda chop etilgan 

sotsial geografiya bo’yicha izlanishlarida qo’llanilgan (Nazarov M., Tojieva Z. 

Ijtimoiy geografiya, 2003). 

Le-Ple ilmiy maktabining taniqli namoyondasi e.Demolen esa sotsial 

geografiyani “sotsiogeografiya” tarzida talqin qiladi va uning mohiyati mahalliy 

shart-sharoitlar (shu jumladan tabiiy sharoitlar)ni ijtimoiy rivojlanishga, “ijtimoiy 

gurux”larning vujudga kelishiga ta’siri sifatida tushuntiradi. 

1895 yili ilk bor sotsial geografiya tushunchasi e.Reklyuning “Umumiy 

geografiya”asarida qo’llanildi. Bunda u sotsial geografiyani tabiiy shart-

sharoitlarning kishilarni mehnat va turmush tarziga hududiy jihatdan ta’sir etishi 

ma’nosida tushundi va uham sotsial geografiya tushunchasining mohiyatini aniq 

ochib berolmadilar. 

 XX asrning boshlarida Niderlandiyada geografiya va sotsiologiyaning 

uyg’unlashuvidan vujudga kelgan “yangi fan” - sotsial geografiya paydo bo’ldi. 

Uning predmeti “jamiyatdagi guruxlar va o’zaro aloqadorliklarning regional 

taqsimlanishini o’rganish” deb tushuniladi. Mazkur fan tarmog’ining aynan 

Niderlandiyada paydo bo’lishi ham bejiz emas. CHunki, uning amaliy vazifalari, 

aholisi zich va yer resurslari taqchil bo’lgan Niderlandiyada mintaqaviy 

rejalashtirish masalalarini hal etishda o’ta dolzarb ahamiyat kasb etdi.  

Sotsial geografiyaning vujudga kelishi va rivojlanishiga sobik, Ittifoq geograf 

olim va tadqiqotchilari ham munosib hissa qo’shganlar. Bu davrda sotsial 

geografiyaning rivojlanishida shartli uch bosqichni ajratib ko’rsatish mumkin: 

1. XX asrning 50 - yillarigacha bo’lgan vaqtni; 

2. XX asrning 50 - 70 yillari; 

3. So’nggi 30-40 yillarni o’z ichiga oladi va sotsial geografiyaning nazariy va 

amaliy jihatlari aynan mana shu davrda sezilarli tarzda rivojlandi. Ayniqsa, aholiga 

xizmat ko’rsatish soxalari geografiyasi bo’yicha salmoqli ishlar amalga oshirildi.  

Sotsial geografik tadqiqotlarning ob’ekti va predmeti, uning mazmun - 

moxiyati. Xususidagi dastlabki aniq fikr - mulohazalarni R.M.Kaboning ishlarida 

uchratamiz. Jumladan, uning fikricha “ijtimoiy-madaniy” geografiya mehnat 

faoliyati bilan bog’langan aholi joylashuvi tiplari, uning turmush tarzi va ijtimoiy-

madaniy xususiyatlarining hududiy  tafovutlarini, shuningdek, xar bir sotsial-

hududiy kishilar guruxini o’zida mujassam etgan barcha elementlarning murakkab 

uyg’unligini o’zida ifodalaydi. 

Sotsial geografiyaning tuzilishi va vazifalarini M.F.Grin yanada kengroq 

talqin qildi. Uning fikricha ijtimoiy geografiya sotsial tsiklga mansub geografik 

fanlar bilan birga iqtisodiy geografiyani ham qamrab oladi. Ijtimoiy 

geografiyaning bunday keng ma’nodagi talqini V.M.Goxman va S.Ya.Nыmmik 

tushungan «Obщestvennaya geografiya»ga mos tushadi. 

Ushbu masalaga amaliy nuqtai nazardan real va asosli ravishda yondoshgan 

A.A.Dolinin “ijtimoiy hodisa va jarayonlarning mintaqaviy xususiyatlarini, 

mintaqalarning tabiati, iqtisodiyoti va demografik vaziyatini tavsiflovchi narsalarni 

jalb etmasdan chuqur o’rganib bo’lmaydi, demak bunday tadqiqotlarni iqtisodiy - 

geograflar muvaffaqiyatli ravishda amalga oshirishlari mumkin”. A.A.Dolinin 

fikricha sotsial geografiyaning ob’ekti – bu kishilarning o’zaro munosabatlari 

orqali bog’langan hududiy birikmalaridan iborat.  

Sotsial-geografik tadqiqotlar. Bizning fikrimizcha, tibbiyot, din, turizm 

geografiyasi singari fan yo’nalishlari chindan ham fanlar qirrasida yuzaga kelgan 

chegaraviy yo’nalishlar bo’lsada, ularni geografiya fanlari tizimi aniqrog’i sotsial 

geografiya fani doirasida ko’rishni ma’qul ko’ramiz . CHunki, jumladan tibbiyot 

geografiyasini oladigan bo’lsak , yer yuzida kasalliklarning vujudga kelishi va 

tarqalishida hududiy tafovutlar mavjud ekan, mazkur fan asosini geografik omillar 

tashkil etadi.  

SHu o’rinda eslatib o’tish lozimki biz mazkur qo’llanmada tor ma’nodagi 

sotsial geografiyaga daxldor masalarga e’tibor qaratdik.  

Ta’kidlash kerakki,  keng ma’nodagi sotsial geografiya borasida olimlar tomonidan 

olib borilgan tadqiqotlarni M.Nazarov va Z.Tojievalar quyidagi to’rt guruhga 

ajratgan:  

1. “Sotsial geografiya mavjud emas, ammo geografiyada ijtimoiy jixatlarni 

borligi shubxasizdir”-degan fikr tarafdorlari. Ushbu  yo’nalishga mansub 

mualliflar sotsial geografiya mustaqil mavjud emasligini yoqlaydilar. Ular 

jumlasiga Alaev e.B., Kovalev S.A., Kovalьskaya N.Ya., Lappo G.M., Lavrov 

S.B., Sdasyuk G.V., Saushkin Yu.G., Tkachenko A.A. kabilarni kiritish mumkin, 

Ushbu olimlar yaratgan bir qator asarlarda sotsial va iqtisodiy jihatlar bo’linmasligi 

va qatьiy bo’lishga urinishlar natijasiz bo’lishi ta’kidlanadi.  

2. “Sotsial geografiya - mustaqil fan bo’lib, geografiya fanlari tarkibida eng 

quyi pogonada joylashgan. Ko’p hollarda uni aholi geografiyasining tarkibiy qismi 

sifatida ko’rish mumkin” degan fikr mualliflari. Mazkur yo’nalishga mansub 

fikrlarga ko’ra, sotsial geografiya mustaqil bo’lib, geografiyaning quyi ierarxik 

pokonasida, aholi geografiyasi tarkibiga kiradi. (Anoxin A.A. Kostyaev A.I. 

Dolinin A.A). Jumladan, A.A.Dolinin sotsial geografiyani aholi geografiyasining 

o’ziga xos bug’ini sifatida qaraydi. Uning fikricha, sotsial geografiya odamlarning 

hududiy birikmalarini ijtimoiy rivojlanish darajalarini aniqlashda 

mujassamlashgan. 

A.A.Anoxin- va A.I.Kostyaevlar esa sotsial geografiya turli taksonomik 

toifadagi rayonlarning ijtimoiy xayotini hududiy tashkil etilishini o’rganuvchi fan 

sifatida shakllandi deb xisoblaydilar. Sotsial geografiyani aholi geografiyasi 

doirasidan ancha keng ma’noda tushunishlariga qaramay, yuqoridagi mualliflar, 

baribir aholi geografiyasi asoslaridan kelib chiqadilar (Nazarov M.,Tojieva Z. 

Ijtimoiy geografiya, 2003). 

3. Sotsial geografiya - mustaqil fan bo’lib, geografiya fanlari tarkibida o’rta 

ierarxik pog’onada, ya’ni masalan, iqtisodiy geografiya bilan bir pogonada 

joylashgan. Uchinchi yo’nalishga mansub qarashlarga ko’ra, sotsial geografiya - bu 

mustaqil fan bo’lib, iqtisodiy geografiya bilan bir darajada turgani holda, ijtimoiy 

geografiyaning (keng ma’noda) oxirgi asosiy tarmog’i xisoblanadi. bunday nuqtai 

nazarni V.M.Goxman va S.Ya.Nimmiklar  yoqlab chiqishgan va ular bir hil 

shunday xulosaga kelishgan. SHuningdek, ular rivojlanganlik darajasiga ko’ra 

sotsial geografiyani iqtisodiy geografiyadan orqada qolyapti, chunki sotsial 

geografiya ancha keyin shakllana boshladi degan, fikrdalar. Ba’zi bir mualliflar, 

masalan S.Nьimmik sotsial geografiyani iqtisodiy geografiyaga qaramligini va 

shuningdek, sotsial va madaniy geografiyani bo’linmasligini ham ko’rsatib o’tadi. 

4. Sotsial geografiya - mustaqil fan bo’lib, ijtimoiy geografiya fanlari 

tarkibida yuqori ierarxik pog’onada joylashgani holda, ijtimoiy geografiyaning 

sinonimi hisoblanadi; sotsial (ijtimoiy) geografiya tarkibiga iqtisodiy geografiya 

ham kiradi. 

To’rtinchi yo’nalishga mansub fikrga ko’ra sotsial geografiyani barcha 

ijtimoiy munosabatlarni qamrab olgan fan sifatida tushunish mumkin. Bu yerda 

“sotsial” va “ijtimoiy” (obshestvennaya) tushunchalari. o’zaro mos va ular o’zaro 

sinonimlardir. Demak, bularga ko’ra sotsial geografiya (ijtimoiy geografiya) 

boshqa sotsial - geografik tarmoqlar (aholi geografiyasi, siyosiy geografiya, harbiy 

geografiya, tarixiy geografiya va boshqalardan tashqari iqtisodiy geografiyani ham 

qamrab oladi. N.N.Baranskiy ham sotsial geografiyani shunday keng ma’noda 

tushungan va bunday tushunish mahalliy olimlarga (Soliev A., Ota-Mirzaev O. va 

boshqalar) ham xos. 

Hozirgi vaqtda ko’pchilik mualliflar tomonidan sotsial geografiya terminini 

bir vaqtning o’zida tor va keng ma’noda tushunishning zarurati tug’ildi. 

U.Merestening fanlarni integratsiyalashuvi kontseptsiyasi bo’yicha, ijtimoiy 

geografiya (keng ma’nodagi sotsial) sotsial geografiyaning sinonimidir. Sotsial 

geografiya – barcha ijtimoiy ob’ektlar va ular o’rtasidagi sotsial va geografik 

munosabatlarni qamrab olgan sotsial geografik tizimlarni o’rganadi. 

Falsafiy jihatdan tahlil qilinganda, agarda inson va uning turmush tarzi, 

mexnat qilishi, bilim va dam olishi, sog’lig’ini tiklashi, o’y-hayollari, urf-odatlari 

bilan bog’liq yoki bir so’z bilan aytganda keng ma’nodagi ijtimoiy voqea-xodisalar 

makon va zamonda mavjud ekan, o’z navbatida ularni vujudga kelishi, shakllanishi 

va rivojlanishining hududiy qonuniyatlarini o’rganish zaruriyatining tug’ilishi 

tabiiy va ushbu masala, fanlar mantiqiga ko’ra, avvalo geografiya fanining tadqiqot 

ob’ekti doirasiga kiradi, aniqrog’i u bilan sotsial geografiyaning shug’ullanishi 

maqsadga muvofiqdir (Nazarov M., Tojieva Z. Ijtimoiy geografiya, 2003). 

Sotsial yoki tor ma’nodagi ijtimoiy geografiyaning O’zbekistonda 

shakllanishi va rivojlanishiga maxalliy olimlar, xususan A.S.Soliev, M.I.Nazarov, 

Z.Tojieva, N.Komilovalar o’z xissalarini qo’shdilar. Jumladan, A.S.Soliev o’tgan 

asrning so’nggi o’n yilligida e’lon qilingan qator risola va o’quv qo’llanmalarida 

an’anaviy iqtisodiy geografiyaning rivojlanish yo’nalishlarini ochib bergan va shu 

o’rinda mazkur fanning sotsiallashuvi (ijtimoiylashuvi)ga alohida urg’u bergan. 

A.S.Soliev fikricha, keng ma’nodagi ijtimoiy geografiya (iqtisodiy va sotsial 

geografiya) eng avvalo uch blok yoki tarkibiy qismdan iborat. Birinchi blokka u 

iqtisodiy geografiya, ya’ni ishlab chiqarish geografiyasini, ikkinchi blokka aholi 

bilan bog’liq sotsial-iqtisodiy geografik fanlarni va, uchinchi blokka esa, tor 

ma’nodagi ijtimomiy geografiya yoki aniqrog’i sotsial geografiyani kiritadi. 

SHuningdek, A.S.Soliev ayrim hollarda “sotsial” tushunchasi to’la “ijtimoiy” 

tushunchasiga mos kelmasligi ta’kidlab., birinchi atamaning ham ba’zan 

ishlatilishini maqsadga muvofiq deb biladi. 

Mustaqillik yillarida O’zbekistonda sotsial geografiyaga bag’ishlangan qator 

ishlar amalga oshirildi. A.S.Soliev rahbarligida M.Nazarov tomonidan aholiga 

tibbiy xizmat ko’rsatish muammolari bo’yicha yoqlangan dissertatsiya (1996) 

an’anaviy iqtisodiy geografiyadan sotsil geografiya tomon muhim bir qadam 

bo’ldi. Buning davomi sifatida keyinchalik fan, va ilmiy tadqiqotlar geografiyasi 

(Nazarova X., 1997), tibbiyot geografiyasi (Komilova N., 1999; 2012), 

jinoyatchilik geografiyasi (Qayumov A., 2006) bo’yicha dissertatsiyalari yoqlandi. 

Keyinroq tibbiyot geografiyasiga dahldor yana bir nechta dissertatsiyalar himoya 

qilindi. 

SHunday qilib, sotsial geografiya (keng ma’noda) - bu geografiya fanlari va 

ijtimoiy fanlar o’rtasidagi integratsiya jarayonlarida vujudga kelayotgan geografiya 

fanlari tizimidan iborat. Xozirgi davrda ushbu tizimda fanlarning uyg’unlashuvi 

(sintezi) ro’y bermoqda va isotsial jtimoiy geografiyaning umumiy nazariyasi tez 

shakllanmoqda. Demak, sotsial geografiya shakllanish bosqichini boshidan 

kechirmoqda va shuning uchun ham uning mustaqilligi va bir butunligi 

istiqbolidan dalolat beradi. 

Sotsial geografiyaning mustaqilligi birinchi navbatda, mazkur fan nazariyasini 

vujudga keltirilishi bilan va ikkinchidan, uning. atrofida integratsiyalashgan turli 

fanlarning shakllanishi bilan ta’minlanadi. 

Sobiq Ittifoq davridan boshlab ijtimoiy geografiya uch asosiy yo’nalishlarda 

rivojlanmoqda. Birinchisi, bu ushbu fanning hozirga qadar shakllangan 

bo’limlarining (aholi geografiyasi, geodemografiya, aholiga xizmat ko’rsatish 

soxalari geografiyasi va ijtimoiy infrastruktura) rivojlanishini davom etishi. 

Ikkinchi yo’nalish yangi shakllanayotgan bo’limlarni o’z ichiga oladi. Bularga tez 

rivojlanayotgan rekreatsiya geografiyasini, turmush tarzi geografiyasi, madaniyat 

gsografiyasi va boshqalar mansub. Uchinchisi, sekinlik bilan bo’lsada, ijtimoiy 

geografiyaning umumiy nazariyasini paydo bo’lishi bilan bog’liq. 

Sotsial geografiyaning muhim vazifalariga quyidagilar kiradi: 

1) ijtimoiy geografiya tarmoqlarini rivojlantirish, ya’ni aholi geografiyasi va 

joylashuvi, xizmat ko’rsatish sohalari, iste’mol, rekreatsiya va boshqalar; 

2) yirik masshtabli sotsial – geografik tadqiqotlarni olib borish; 

3) ijtimoiy geografiyaning xorijiy mamlakatlarda rivojlanishini o’rganish; 

4) ijtimoiy geografiyaning barcha yo’nalishlariga tegishli bo’lgan o’ziga xos 

vazifasi, ya’ni ilmiy tadqiqotlarning natijalarini amaliyotga tadbiqini kuchaytirish. 

Hozirgi davrda sotsial geografiya shakllanish jarayonlarini boshidan 

kechirmoqda. SHu sababdan, aynan shu davrga xos bo’lgan eng dolzarb 

muammolar jumlasiga quyidagilar kiritiladi: 

a) ijtimoiy-geografik rayonlashtirish (printsiplari, mezonlari, ko’rsatkichlar 

tizimi, tadqiqot usullari, iqtisodiy va boshqa turdagi rayonlashtirish turlari bilan 

nisbati); 

b) aholining turmush tarzi va darajalaridagi, ijtimoiy tuzilmalar va ularning 

tadrijidagi, ijtimoiy sohalarni hududiy tashkil etishdagi rayonlararo tafovutlar); 

c) umumlashtiruvchi va maxsus ijtimoiy-geografik tipologiyalar 

(geodemografik vaziyat,  shaharlar va aholi joylashuvi tizimlari, qishloq joylar va 

boshqalar); 

d) tibbiy-geografik tadqiqotlar va ularning dolzarbligini yetarlicha 

baholanmaslik va x.k. 

Mazkur muammolarning har biri ijtimoiy geografiyani to’la shakllanishi va 

rivojlanishida muhim ahamiyat kasb etadi. 

Savol va topshiriqlar: 

1. Sotsial geografiyaning ob’ekti va predmeti nima? 

2. Sotsial geografiyaning fanlar tizimida tutugan o’rni aniqlang? 

3. Sotsial-geografik tadqikotlar nimalarni o’z ichiga oladi? 

4. Sotsial geografiyani tarkibini tushuntiring? 

5. Sotsial sohalarni hududiy tashkil etish deganda nimani tushunasiz? 

6. Sotsiallashuv jarayonini tushuntiring? 

7. Sotsial geografik tadqiqotlarning mazmunini izohlang? 

8.Sotsial geografiya sohasidagi yirik olimlarni sanab bering? 

9. Sotsial sohalar bilan bog’liq muassasalarni joylashuviga qanday omillar 

ta’sir qiladi? 

10. Sotsial geografiya rivojiga hissa qo’shgan o’zbek olimlariga misollar 

keltiring? 

11. Sotsial geografiya rivojiga hissa qo’shgan rus olimlarini ko’rsating? 

 

Test savollari 

1. ”Sotsial geografiya” tushunchasi birinchi bo’lib kim tomonidan 

foydalanilgan? 

A) Le -Ple ;  B)Reklyu;        C) Xegerctrand;  D) Berrouz. 

2. XX asrning boshlariga kelib Yevropaning qaysi mamlakatida 

Niderlandiyada geografiya va sotsiologiyaning uyg’unlashuvidan vujudga 

kelgan sotsial geografiya paydo bo’ldi? 

A) SHvetsiyada;  B) Niderlandiyada; 

C)Daniyada;   D) Frantsiyada. 

3. Qaysi olim sotsial geografiyani “sotsiogeografiya” tarzida talqin 

qilgan?  

A) T.Xegerctrand;     B) G.S.Dunbar;     C) P.de Ruzьe;     D) E.Demolen. 

4. Sotsial geografiya tarkibiga kiruvchi fan yo’nalishlarini ko’rsating? 

A) Tibbiyot, fan va ta’lim geografiyasi; 

B) Sanoat, turizm, hulq-atvor, aholi geografiyasi; 

C) Aholi, qishloq xo’jalik, fan va ta’lim geografiyasi; 

D) SHaharlar, tibbiyot, transport, rekreatsiya. 

5. Sotsial geografiyaning fan sifatida mavjud emasligi, ammo 

geografiyada ijtimoiy jixatlarni borligini yoqlovchi olimlar qatorini aniqlang? 

A) V.M.Goxman, S.Ya.Nьimmik, Kovalev S.A; 

B) Anoxin A.A. Kostyaev A.I. Dolinin A.A; 

C) Alaev e.B., Lappo G.M.,  Saushkin Yu.G; 

D)Alekseev A.I., Kovalev S.A., Tkachenko A.A. 

6.O’zbekistonda “jinoyatchilik geografiyasi”ga bag’ishlangan 

nomzodlik dissertatsiyasi qachon, kim tomonidan himoya qilingan? 

A) Qayumov A.A., 2006y; 

B) Nazarova H., 1997y; 

C) Nazarov M., 1995y; 

D) Komilova N., 1999 y. 

7.O’zbekistonda “fan va ta’lim geografiyasi”ga bag’ishlangan 

nomzodlik dissertatsiyasi qachon, kim tomonidan himoya qilingan? 

A) Qayumov A., 2006y. 

B) Nazarova H., 1997y. 

C) Nazarov M., 1995y. 

D) Komilova N., 1999 y. 

8. O’zbekistonda “aholiga tibbiy xizmat ko’rsatish geografiyasi”ga 

bag’ishlangan nomzodlik dissertatsiyasi qachon, kim tomonidan himoya 

qilingan? 

A) Qayumov A., 2006y.  B)Nazarova H., 1997y. 

C) Nazarov M., 1995y.  D) Komilova N., 1999 y. 

9. Sotsial-geografik tadqiqotlarning ob’ekti va moxiyati. xususidagi ilk 

aniq fikrlarni qaysi olim ishlarida uchratamiz? 

A) V.M.Goxman;  B) A. Anoxin ; 

C) E.Alaev;   D) M.Kabo.  

10. “Osnovы povedencheskoy geografii” asari muallifini belgilang? 

A) Dj. GOLD;  B) V.Goxman; 

C)P.de Ruzьe;  D) G.Dunbar. 

11. “Geografiya i zdorovьe”, “Lektsiya o zdorovьe i dolgoletii”, 

“Meditsinskaya geografiya”, “Problema veka”, “Problemы onkogeografii”, 

“Puteshestvie za taynoy prodoljaetsya” asarlari muallifini belgilang? 

A) Keller A.A;  B) Rayx Ye.L.; 

C) SHoshin A.A.;  D) CHaklin A.V. 

12. Sotsiologik tadqiqotlarda ko’p qo’llaniladigan usulni aniqlang? 

A) Sotsiologik so’rov;  B) Kartografik; 

C) Geografik taqqoslash; D) Hududiy tahlil. 

13. Sotsial sohalarning hududiy tashkil etishga kuchli ta’sir etuvchi 

omilni aniqlang? 

A) Tabiiy;  B) Migratsiya; 

C) Iqtisodiy; D) Aholi joylashuvi tizimlari. 

14. Sotsial geografiya bu- 

A) Aholining yashash tarzi va sharoiti, dini, urf-odatlari, milliy qadriyatlari, 

dam olishi, davolanishi kabi ko’pgina hodisa va voqealarning hududiy 

xususiyatlari haqida ma’lumot beradi;  

B) Aholining sotsial va iqtisodiy sharotlari, dam olishi, u yashayotgan 

hududning tabiiy-ekologik holati haqida ma’lumot beradi; 

C) Aholining uy-joy, transport, maishiy xizmatlar ta’minlanganlik darajasi; 

D) Barcha javoblar noto’g’ri. 

15. Aholiga xizmat ko’rsatish geografiyasi nimani o’rganadi ? 

A) Xizmat ko’rsatish muassasalari tizimini shakllanishi va rivojlani 

shini 

B) Tibbiy va savdo xizmati ko’rsatishni 

C) Sotsial sohalarni 

D) Xizmat ko’rsatish darajasini 

Reja: 

11.1.Tibbiyot tizimi – tibbiyot geografiyasining tadqiqot ob’ekti sifatida. 

11.2.Tibbiyot geografiyaning fanlar tizimida tutgan o’rni. Tadqiqot 

ob’ekti va predmeti. Boshqa fanlar bilan aloqasi. 

11.3.Zamonaviy tibbiyot tizimining tuzilishi va rivojlanishi. 

11.4.Nozogeografiya.  

11.5.Aholining tibbiy xizmatga bo’lgan extiyojlari, uning turlari va 

qondirilishi darajasi. 

Tayanch so’z va iboralar: Tibbiyot geografiyasi, tibbiy-geografik baholash, 

tibbiyot landshaftshunosligi, nozogeografiya (inson kasalliklari geografiyasi), 

tibbiyot kartografiyasi, “tog’ kasalligi”,“dengiz kasalligi” “o’rmon kasalligi”, 

“cho’l kasalligi”, nozoareallar. 

Tibbiyot geografiyasi geografiya hamda tibbiyot fanlari oralig’ida vujudga 

kelgan fandir. Uning rivojlanishi bilan iqtisodiy geografiyaning sotsiallashuvi 

(ijtimoiylashuvi) jarayonlari yanada jadallashdi. Bularning natijasi o’laroq, tibbiyot 

geografiyasi zamonaviy iqtisodiy va ijtimoiy geografiyaning sotsial qanotidan 

o’rin olib, uni yanada rivojlantirdi. 

Tibbiyot geografiyasi – inson salomatligi va turli kasaliklarning vujudga 

kelishiga ta’sir etuvchi omil va sharoitlar, ularning mamlakat hamda rayonlarda 

tarqalish qonuniyatlari va xususiyatlarini o’rganadi. 

Ko’pchilik olimlar tibbiyot geografiyasini mustaqil fan tarmog’i sifatida 

vujudga kelishi vaqtini XIX asrning o’rtalari deb hisoblaydilar. SHu davrdan 

boshlab, to hozirga qadar tibbiyot geografiyasining tadqiqot ob’ekti va predmeti 

borasida olimlar tomonidan turli tuman fikrlar bildirildi va shunday qilib, mazkur 

fanning predmeti muttasil takomillashib bordi. 

Tibbiyot geografiyasining ob’ekti ko’p qirrali va murakkab bo’lishi bilan 

birga, u o’z ichiga aholining salomatlik holati va uni o’zgarishlarini, kasalliklar 

hamda sog’liqni saqlash sohasini qamrab oladi. 

Tibbiyot geografiyasining ko’pchilikka tushunarli bo’lgan ta’rifini 

A.A.Keller quyidagicha ifodalaydi: “Tibbiyot geografiyasi, geografik muhitning 

kompleks tabiiy, ijtimoiy-iqtisodiy omillarini aholining salomatlik holatiga, inson 

kasalliklarining vujudga kelishi va tarqalishiga ta’siri qonuniyatlarini o’rganadi”. 

Tibbiyot geografiyasining boshqa fanlar bilan o’zaro aloqalari juda keng va 

xilma xildir. U, avvalo iqtisodiy va ijtimoiy geografiyaning aholi geografiyasi 

bilan chambarchas bog’langan, shuningdek demografiya, sotsiologiya, 

kartografiya, mamlakatshunoslik, etnografiya, sotsial statistika, landshaftshunoslik, 

iqlimshunoslik, ekologiya, biogeografiya, sotsial ekologiya, epidemiologiya, 

11-mavzu Tibbiyot geografiyasi 

parazitologiya, sotsial gigiena va sog’liqni saqlashni tashkil etish, kurortologiya, 

zoogeografiya kabi fanlar bilan mustahkam aloqalarga ega. 

Tibbiyot geografiyasining mustaqil fan sifatida tanilishi (garchi ko’pchilik 

olimlar tomonidan XIX asrning o’rtalari deb hisoblansada), tibbiy-geografik 

tadqiqotlarga oid masalalar qadimgi SHarq va G’arb olimlarining (Ibn Sino, 

Gippokrat) asarlarida yoritilgan. Ammo, hozirgi tushunishdagi tibbiyot 

geografisiga oid bo’lgan dastlabki yirik tadqiqot - «Obobshenie vseobshey 

meditsinskoy prakticheskoy geografii» nemis olimi Finke tomonidan 1792 yilda 

amalga oshirildi. Bunda, u tibbiyot geografiyasini joyning aholi salomatligi va 

kasalliklariga ta’sirini o’rganuvchi fan deb hisobladi. 

Tibbiyot geografiyasining rivojlanishiga xorijiy olimlardan Finke, SHnurrer, 

Buden, Rayt, Girsh, Fuks, Mey, Masako, Ratwelь, Stemp, Bojyo-Garnьe, Layt va 

boshqalar o’z hissalarini qo’shdilar. 

XX asr boshlariga qadar Rossiyada tibbiyot geografiyasining nazariy va 

amaliy masalalari P.Z.Kondoidi, N.I.Toropov, N.I.Pirogov, I.M.Sechenov, 

S.P.Botkin, I.P.Pavlov, e.X.Ikavitts, N.I.Litunovskiy, A.F.Zmeev, 

P.I.Preobrajenskiy, D.V.Mertsalov, K.P.Andreev, P.A.Bursev, N.A.Korjavin, 

K.S.Morkotun, S.P.Lovsov, G.I.Arxangelskiy, P.A.Peskov, I.A.Peskov, 

N.I.Avgustovkiy, P.I.SHmakov, A.A.Bunge, Ye.V.Bek, V.L.Yakimov va 

boshqalarning ishlarida yoritilgan. 

Sobiq Ittifoqda tibbiyot geografiyasinint nazariy metodologik asoslari, 

aholining salomatlik holati va nozogeografik tadqiqotlar, sog’liqni saqlashni 

rivojlanishi, tibbiyot geografiyasi hamda tibbiy-geografik rayonlashtirish 

masalalari D.K.Zabolotniy, A.A.SHoshin, A.P.Markovin, Ye.N.Pavlovskiy, 

A.I.Vinogradov, A.V.Yakovlev, A.A.Keller, A.V.CHaklin, Ye.I.Ignatev, 

B.B.Proxorov, V.P.Byakov, Ye.I.Veselov, B.V.Vershinskiy, V.Ya.Podolyan, 

A.D.Lebedev, A.G.Voronov, A.P.Avtsin, P.P.Reshetnikov, Ye.L.Rayx, 

A.P.Ayriyan, A.A.Polovetskaya, V.P.Pospelo, S.I.Belov, Ye.S.Feldman, 

B.I.Xodjamberdiev, T.E.Boldirev, N.K.Sokolov, S.E.SHipelenya, O.P.Depin va 

boshqalarning ilmiy tadqiqotlarida ochib berilgan. Binobarin, B.B.Proxorov 

tomonidan Baykal Amur magistrali qurilishi zonasi miqyosida ilk bor doktorlik 

dissertatsiyasi darajasidagi tibbiy-geografik tadqiqot amalga oshirilgan. 

O’zbekistonda esa aholining salomatligi, kasalliklar hamda sog’liqni saqlash 

masalalari bevosita tibbiyot nuqtai nazaridan bajarilgan ishlar mavjud. O’tgan 

asrning 90-yilldridan boshlab, O’zbekiston va uning ayrim regionlari bo’yicha 

tibbiyot muassasalarini hududiy tashkil etish masalalari M.I.Nazarov (1996), 

nozogeografik vaziyat esa N.Komilovalar (1999) tomonidon ilk bor o’rganilgan. 

Ta’kidlash joizki, O’zbekiston FA Geografiya bo’limi tomonidan 90-yillarda 

respublikaning tibbiy-geografik atlasiga oid ishlar olib borilgan edi. 

SHuningdek, mamlakatimizda tibbiyot geografiyasi bo’yicha 2 doktorlik 

dissertatsiyasi himoya qilinganligini alohida ta’kidlash joiz. Bular, 

N.Komilovaning “O’zbekiston tibbiy geografik sharoitining hududiy tahlili va 

aholi salomatligi muammolari ” (2012 y.) va I.Turdыmambetovning 

“Qoraqalpog’iston Respublikasi Nozogeografik vaziyatini yaxshilashning ijtimoiy-

iqtisodiy xususiyatlari” (2016 y.) mavzuidagi doktorlik dissertatsiyalari. Ushbu 

tadqiqotlarning yaqin o’tmishda amalga oshirilganligi respublikada tibbiyot 

geografiyasining jadal rivojlanib borayotganini bildiradi. 

Tibbiyot geografiyasining predmeti turli davrlarda olimlar tomonidan 

turlicha ifodalandi. Bunda, ko’pchilik tadqiqotchilar tabiiy geografik, ijtimoiy-

iqtisodly omillarga katta ahamiyat bergan holda, tibbiyot geografiyasini geografiya 

fanlari qatoriga qo’shsa (E.I.Ignatev, Ye.P.Pavlovskiy, B.B.Proxorov, Ye.L.Rayx) 

boshqalari tibbiy omillarning ustuvorligini ta’kidlab, tibbiyot geografiyasini 

tibbiyot fanining bir tarmog’i deb biladilar (D.K.Zabolotniy, A.I.Sisgin va b.). 

Tibbiyot geografiyasining mohiyati va vazifalarini ilk bor o’rgangan 

N.I.Toropov (1864): “Har qanday kasallikni yer yuzasi bo’yicha tarqalishi 

masalalarini tibbiyot geografiyasi o’rganadi”, deb ta’kidlagan. E.Ikavitts esa, 

(1885) “Er sharining turli mamlakatlari va xalqlari orasida hayot va o’lim, 

salomatlik va kasalliklarning turli tuman hodisalari tibbiyot geografiyasining 

predmetidir” degan xulosani bildiradi. SHuningdek, ba’zi bir olimlar, jumladan, 

D.K.Zabolotniyga: “Tibbiyot geografiyasi tibbiyotning bir tarmog’i sifatida yer 

yuzida turli kasalliklarning tarqalishini o’rganuvchi fan”, deb tibbiy omillarni 

ustun qo’ysa, Ye.I.Ignatev “Tibbiyot geografiyasi geografik muhitning inson 

tanasiga ta’sirini o’rganuvchi geografiyaning bir tarmog’idir” deb ta’kidlaydi. 

Ye.P.Pavlovskiy (1955, s.89) ham geografiya fanining muhim tarmog’i bo’lgan 

tibbiyot geografiyasi “Er yuzida inson kasalliklarining tarqalishi sabablarini 

o’rganadi” deb masalaninig geografik jihatlariga katta e’tibor beradi. 

Tibbiyot geografiyasining hozirgi rivojlanish bosqichida olimlar tomonidan 

uning nozogeografiya, salomatlik geografiyasi va sog’liqni saqlash geografiyasi 

kabi bo’limlari ajratiladi. SHuningdek, V.P.Byakov va Ye.I.Veselovlar sobiq, 

sovet tibbiyot geografiyasining quyidagi asosiy yo’nalishlarini ham ajratadilar: 

 tabiiy va sotsial-iqtisodiy omillarni tibbiy-geografik baholash; 

 tibbiyot landshaftshunosligi; 

 tibbiyot mamlakatshunosligi; 

 nozogeografiya (inson kasalliklari geografiyasi); 

 tibbiyot kartografiyasi. 

Tibbiyot geografiyasining nazariy metodologik va amaliy masalalarini 

o’rganishda sobiq Ittifoq olimlarining xizmatlarini ta’kidlash lozim. Jumdadan, 

Ye.N.Pavlovskiyning kasalliklarni tabiiy o’choqlari va landshaft epidemiologiyasi 

g’oyalari va ishlanmalari sobiq Ittifoq tibbiyot geografiyasining fundamental 

asoslaridan biridir. A.A.SHoshin va boshqa mualliflar tomonidan esa, tibbiy 

geografiyasining nazariy-metodologik asoslari ishlab chiqildi (Osnovi 

meditsinskoy geografii, M., L., 1962). 

Zamonaviy tibbiy geografik tadqiqotlarga, avvalo mazkur fanga doir 

nazariy-metodologik tadqiqotlarni tez rivojlanishi; tibbiy-geografik tadqiqotlarning 

natijalarini amaliyotga qo’llanishini kuchaytirish; mintaqaviy tibbiy-geografik 

tadqiqotlarni avj olishi hamda tibbiyot kartografiyasini tez rivojlanayotganligi 

xosdir. 

Hozirgi tibbiy-geografik tadqiqotlarda rayonlashtirish masalalari tobora 

ko’proq amalga oshirilmoqda. Binobarin, uning ilmiy asoslari, tamoyillari 

A.A.Keller tomonidan 1962 yildayoq ishlab chiqilgan edi. CHunonchi, tibbiy-

geografik rayonlashtirish bu kompleks tadqiqotlarning natijasi bo’lib, aholini 

salomatlik holati, tabiiy va sotsial-iqtisodiy shart-sharoitlarni inson salomatligiga 

ta’siri, inson kasalliklarini vujudga kelishi va tarqalishi jarayonlarini qamrab oladi. 

Tibbiy-geografik tadqiqotlar va ularga bo’lgan amaliy talab-extiyojlar 

hozirda tibbiyot geografiyasi oldiga quyidagi vazifalarni ko’yadi: 

 tabiiy sharoit (omillar) yoki ularning majmualarini aholi salomatligiga 

ta’sirini o’rganish; 

 kompleks tabiiy va ijtimoiy iqtisodiy omillarning inson kasalliklarini 

vujudga kelishi va tarqalishidagi rolini aniqlash; 

 landshaftlar va alohida olingan davlatlarda inson kasalliklarini vujudga 

kelishi va tarqalishi qonuniyatlarini aniqlash; 

 tibbiy-geografik ishlanmalarni amaliy tadbiqi masalalarini kuchaytirish. 

Tabiatda turli xil landshaft ko’rinishlari quruqlik va suvliklar, sahro va 

o’rmonlar, tog’ va tekisliklar mavjud bo’lib, ularning barchasida insonlar o’ziga 

xos faoliyat ko’rsatadilar. Har bir landshaft doirasida tashqi muhit omillarning u 

yoki bu turi inson jismiga ko’proq ta’sir ko’rsatadi.  

Abu Ali ibn Sino ham kasalliklarning kelib chiqishi sabablarini aniqlashda 

va davolashda tashqi sharoitning (iqlim, ob-havo, turar-joy, ovqatlanish) ta’siriga 

alohida e’tibor qaratgan edi. 

O’rta Osiyo hududida yashab ijod qilgan mashhur tabiblar, jumladan, Abu 

Bakir ar Roziy asarlarida kishilarda uchraydigan kasalliklarning aksariyat qismi 

uning yashash joyi bilan bog’liqligi qayd etilgan. U hatto kasalxonalar qurilishida 

joyning iqlimi, joylashgan o’rni kabi jihatlarga e’tibor berish zarurligini 

ta’kidlagan. SHuningdek, tibbiyot ilmining asoschisi Gippokrat o’z asarlarida turli 

makon va manzillarda yashovchi kishilar salomatligini baholashda mazkur joyning 

iqlimi, suv va tuproq tarkibi, o’simlik va hayvonot dunyosi kata ahamiyat kasb 

etishini alohida izohlab o’tgan. Olimning ta’kidlashicha, inson umumiy tabiat 

olamining bir qismi bo’lib, uning tashqi tuzilishi va ichki ruhiyatini shu tabiat 

shakllantiradi. Bu haqda Gippokrat shunday deb yozgan edi. “Odam jismining 

tabiatini tashqi muhit belgilaydi. Jamiyat esa o’z qonun qoidalari bilan odam 

tabiatini o’zgartirishi mumkin”. 

SHunga o’xshash fikrlar vatandoshimiz Abu Rayhon Beruniy tomonidan 

ham ilgari surilgan. Uning yozishicha “Odamlar tuzulishlarining rangi, surati, 

tabiat va ahloqi turlicha bo’lishi faqatgina nasablarning turlichaligidan emas, balki 

tuproq, suv, havo va yerning, kishilar yashaydigan joylarning turlichaligidan 

hamdir”. 

Inson salomatligi va ular orasida uchraydigan kasalliklar hududiy 

tafovutlarga ega. XVIII asrda yashab ijod qilgan franwuz olimi Monteskьe 

o’zining “Qonunlar ruhi to’g’risida” nomli asarida “Iqlimning hukumronligi 

barcha kuchlardan ustunroqdir” degan shiorni olg’a surgan ekan. 

XIX asrning oxiri XX asrning boshlaridayoq tibbiyot mektiorologiyasi 

sohasida rus iqlimshunoslari A.I.Voeykov, A.P.Sokolov, A.A.Kaminskiy kabi 

olimlar tadqiqotlar olib borishgan. Ayniqsa, bu xususda tibbiyot geografiyasida 

iqlim bilan bog’liq masalalarni o’rganishda rus olimi A.S.Berg tomonidan ishlab 

chiqilgan, iqlimning sinflarga ajratilgan tavsifi muhim ahamiyatga ega bo’ldi. 

Olim tibbiy geografik jihatdan mamlakat iqlimini 12 tabaqaga ajratgan. U iqlim va 

ob-havoni sinflarga ajratish orqali salomatlikning hududiy jihatlarini o’rganishga 

ham e’tibor bergan. Ob-havoning iqliqga nisbatan inson jismiga ta’sirini sezilarli, 

ya’ni ob-havoning tez-tez o’zgarib turishi bilan inson jicmida ma’lum ma’noda 

o’zgarishlar sodir bo’lib turadi, ayniqsa buni ba’zi a’zolarimiz juda tez seza oladi. 

SHuningdek ob-havodagi ayrim jiddiy o’zgarishlarni ba’zi kasalliklarga (bod, 

radikulit, revmatizm, qon bosimi xastaliklari) ga chalingan kishilar ancha oldinroq 

payqaydilar. 

Inson kasalliklarining kelib chiqishi va tarqalishida yoki nozokomplekslar va 

nozoareallarni vujudga kelishida kasalliklarning rivojlanishi bilan atrof-muhit 

omillari orasida uzviy aloqadorlik mavjud. Bunda atrof-muhitning tabiiy va 

ijtimoiy-iqtisodiy omillarini yetakchi rolini alohida ta’kidlash lozim. 

Inson kasalliklari va uning turlicha nozokomplekslari va nozoareallarini 

vujudga kelishi va tadrijiy o’zgarishlariga ta’sir ko’rsatuvchi omillarga quyidagilar 

kiradi: 

Tabiiy-geografik omillar (iqlim, yer yuzasi tuzilishi, suv manbalari va 

tuproq, hayvoiot va o’simliklar, regionning ekologik ahvoli) inson kasalliklarini 

vujudga kelishiga bevosita va bilvosita ta’sir ko’rsatadi. SHuningdek, ular 

kasalliklarni hududiy tarqalishini belgilab, nozoareallarni vujudga kelishida katta 

rol o’ynaydi. 

Ijtimoiy-iqtisodiy omillar (sog’liqni saqlash tizimini axvoli, aholining 

joylashuvi, zichligi, jins-yosh va ijtimoiy tarkibi, ma’lutmotlilik darajasi, ko’chib 

yurishi, yashash va mehnat sharoitlari, shahar va qishloqlar to’ri va tizimi, 

transportning rivojlanganlik darajasi, urbanizatsiya jarayonlari, region (hudud) 

ning xo’jalik ixtisoslashuvi, ishlab chiqarish kuchlarining joylashuvi va rivojlanish 

darajasi, ijtimoiy va ishlab chiqarish infrastrukturasining holati va boshqalar) ning 

inson kasalliklarini kelib chiqipti va nozoareallarini vujudga kelishidagi ta’siri 

kuchayib bormoqda. 

Nozoareallar miqyosida aholinnig kasallanishi darajasi va kasalliklarning 

tarqalishida tabiiy hamda ijtimoiy-iqtisodiy omillarning rolini aniqlash zamonaviy 

tibbiy-geografik tadqiqotlarning dolzarb muammolaridan biridir. 

Joylarning rel’ef xususiyatlari ham inson salomatligini belgilovchi asosiy 

omillardan biridir. Baland tog’ mitnaqalarida o’z nomi “tog’ kasalligi” deb atluvchi 

kasallik keng tarqalgan. Tog’ kasalligi to’g’risidagi ma’lumotlarni ispan sayohi 

Akosta tomonidan yozib qoldirilgan. Uning yozishicha 1590 yil And tog’lari 

bo’ylab sayohat chog’ida 4500 metr dengiz sathidan balandlikda hamrohlari 

orasida qandaydir kasallik yuzaga kelganligi, ularning yurak urishlari o’zgarib, 

bosh aylanish, nafas siqishi, burunlarining qonashi, quloqlarining shang’ilashi kabi 

holatlar kuzatiladi. Bu tog’ kasalligi bo’lib, 1887 yil frantsuz olimi Bert tomonidan 

aniqlangan va bu kasallikning bosh sababchi deb kislorod yetishmasligi bilan 

izohlagan. Keyingi yillarda tog’larda yashovchi kishilarning yurak faoliyatini 

o’rganish natijasida ushbu hududda yashovchilar yuragi boshqa hududlarga 

nisbatan ancha farq qilishi, ya’ni ularning yurak o’ng qorinchalarining qalinligi 

aniqlangan. Tog’li o’lkalarda yashovchi kishilar orasida yana quyosh urishi, 

oftalьmiya, endemik buqoq kabi kasalliklar ko’proq uchraydi. 

Dengiz va boshqa suv havzalarida faoliyat ko’rsatuvchi kishilar orasida 

ko’pincha “dengiz kasalligi” uchraydi. Ushbu kasallik kemaning chayqalishi 

natijasida yuzaga keladi. Dengiz kasalligining kelib chiqishi va rivojlanishida asab 

tizining holati muhim rol o’ynaydi. 

O’rmon tayga hududlarida ham o’z nomi bilan “o’rmon kasalligi” deb 

nomlanuvchi kasallik uchraydi. Bu kasallikda kishi jismida har-xil ruhiy holatlar, 

karaxtlik tinimsiz uyqu, chivinlar va kanalar chaqishi bilan bog’liq kasalliklar ko’p 

uchraydi. 

CHo’l va unga yaqin hududlarda havo harorati va bug’lanish yuqoriligi, 

nisbiy namlik esa past bo’ladi. Aslida inson organizmi uchun 18-21 gradusli havo 

harorati, 40-60 foizli nisbiy namlik qulay hisoblanadi. Doimiy yuqori harorat va 

namlikning me’yorda bo’lmasligi kishi tanasiga salbiy ta’sir ko’rsatadi. Bu hol o’z 

navbatida asab va gormonal tizimlar bog’liq kasalliklarni, shuningdek, qon-tomir 

tizimidagi kasalliklarni keltirib chiqaradi. Bunday sharoitda cho’l sharoitida 

ko’proq holsizlanish, darmonsizlanish va o’ta tashnalik bilan ajralib turuvchi 

“cho’l kasalligi” ko’p uchraydi. CHo’l kasalligiga chalinish natijasida ruhiy 

hastaliklar ham yuzaga kelishi mumkin. Masalan tropik mamlakatlar aholisi 

orasida astiniya kasalligi tarqalgan va uning vujudga kelishi mazkur 

mamlakatlarning tabiiy sharoiti bilan bevosita bog’liq. 

Inson slomatligini belgilashda joylarning tuproq xususiyatlari ham yetakchi 

ahamiyatga ega. CHunki, tuproq tarkibida kasallik tug’diruvchi bakteriyalar va 

mikrorganizmlar hayot kechiradi. Tuproq turli xil mikroorganizmlar uchun makon 

hisoblanadi. O’lat, tulyaremeya, gangrena singari ko’plab kasalliklarni tashuvchi 

infektsiyalar aynan tuproqda yashaydi. Mashhur tibbiy geograf SHaalya o’z 

tadqiqotlarida salьmonelezlarning vujudga kelishi va tarqalishini ko’proq tuproq 

omili bilan bog’laydi. Tuproqni ifloslanishi o’z navbatida suvni ham ifloslanishiga 

olib keladi. Tuproqdagi barcha mikroelementlar inson ogranizmiga suv orqali 

o’tadi. SHuning uchun yirik aholi pukntlarida suv ichimlik suvi doimo xlor bilan 

tozalanadi. Ayrim hollarda endemik buqoq kasalligini yuzaga kelishi suvning 

tarkibidagi mikroelementlar bilan bog’liq. A.P.Vinogradov tadqiqotlaridan 

ma’lumki, inson organizmi bir kecha kunduzda 120 gramm yod qabul qilishi 

kerak. Buning 70 grammi o’simlik mahsulotlaridan 40 grammini esa hayvon 

mahsulotlaridan olinishi lozim. Demak, inson yodni asosiy qismini o’simliklardan 

oladi. Yod moddasini esa o’simliklar suv orqali tuproqdan oladi. A.P.Vinogradov 

nazariyasiga ko’ra tog’ va kulrang tuproqlarda yod tanqisligi mavjud. 

Nozogeografiya. Tibbiyot geografiyasining asoslarini yaratishga katta hissa 

qo’shgan yirik olim A.A.SHoshin nozogeografiya, ya’ni inson kasalliklari 

geografiyasini tibbiyot geografiyasining tarkibiy qismlaridan biri ekanligini 

ta’kidlagan. 

Tibbiyot geografiyasining vujudga kelgan davridan boshlab, to hozirga 

qadar bajarilgan tibbiy-geografik tadqiqotlarning aksariyatini bevosita 

nozogeografiya bilan tushuntirish ham yetarli bo’lmaydi. Vaxolanki, 

“Nozogeografiyaning asosiy vazifasi inson kasaliklarini geografik tarqalishining 

umumiy qonuniyatlarini ochib berish, alohida olingan kasaliklarning 

nozokomplekslari va nozoareallarini hamda ularning tadrijiy o’zgarishlarini 

aniqlash bilan belgilanadi. Demak, shunday qilib, tadqiqot ob’ektining o’ziga 

xosligiga borliq holda, nozogeografiya tibbiyot geografiyasining mustaqil bo’limi 

hisoblanadi” (SHoshin, 1962, 83-b.). 

Umuman olganda, tibbiyot geografiyasi aholi va uning salomatlik holati 

bilan bog’liq bo’lgan barcha geografik jarayon va qonuniyatlarni o’rganar ekan, 

bunda u eng avvalo, geografik muhitning aholi salomatligiga ta’sir ko’rsatuvchi 

kompleks tabiiy va ijtimoiy-iqtisodiy omillariga asosiy e’tiborni qaratadi. Ular 

orasida, ayniqsa iqlim va atrof-muhitning aholi salomatligiga ta’siri, 

kasalliklarning tarqalishi, aholining joylashuvi, mehnat va turmush sharoitlari, 

urbanizatsiya jarayonlari, regionning xo’jalik ixtisoslashuvi xususiyatlari, sog’liqni 

saqlash sohasini rivojlanganlik darajasi va boshqalar juda muhimdir. Hozirgi 

davrda ayniqsa ijtimoiy-iqtisodiy hususiyatga mansub omillarning ahamiyati ortib 

bormoqda. Binobarin, tibbiy-geografik tadqiqotlarning muhim ilmiy-amaliy 

natijasi hisoblangan tibbiy-geografik atlaslar qishloq joylarda sog’liqni saqlashni 

holati va rivojlaniga masalalari bo’yicha AP.Ayriyan tomonidan Armanistonda, 

F.G.Grigorev tomonidan esa CHuvashiyada (1976 y) chop etilgan. 

Nozogeografiyaning mohiyati va vazifalarini tushuntirishda kasallikning 

o’zini mazmuni, kelib chiqish sabablari haqida aniq ma’lumotlarga ega bo’lish 

lozim. Bu borada ko’pgina tadqiqotlarni amalga oshirgan olimlarning (I.Sechenov, 

S.Botkin, Anichkov, Petrov, I.Pavlov) fikricha, insonning kasallanishi, avvalo 

o’ziga xos biologik jarayon bo’lib, insonni atrof-muhit bilan o’zaro ta’sirida uning 

hayot faoliyatini buzilishi yoki butunlay to’xtashi bilan bog’liqdir. 

Inson kasalliklari turli-tuman bo’lishi bilan birga, ularni keltirib chiqaruvchi 

sabablar ham turlichadir. SHu jixatdan ularni o’rganish va bu boradagi bilimlarga 

ega bo’lish kasalliklarning tarqalishini bartaraf etishda katta amaliy ahamiyat kasb 

etadi. 

Avvalambor, inson kasalliklarining kelib chiqish sabablarini o’rganish juda 

muhim masalalardan biridir. Ammo, shu bilan birga kasalliklarning hududiy 

tarqalishi qonuniyatlarini ochib berish kelajakda paydo bo’lishi (tarqalishi) 

mumkin bo’lgan kasalliklar areallarini aniqlash ham dolzarb masalalardan biri 

hisoblanadi. 

Inson kasalliklarining kelib chiqishi ob’ektiv omillar bilan chambarchas 

bokliq. Bunda, eng avvalo insonni o’rab olgan atrof-muhitning bosh rolini alohida 

ta’kidlash kerak. Binobarin, Ye.N.Pavlovskiyning parazitar (yuqumli) 

kasalliklarning tabiiy o’choqlari haqidagi g’oyasi (bilimlari) bir qator inson va 

hayvon kasalliklarining geografik tarqalishi va evolyutsiyasi haqida ilmiy 

asoslangan xulosalar olish imkonini berdi. 

Nozogeografik tadqiqotlarda nafaqat kasalliklarning kelib chiqishi yoki 

ularning tarqalishi qonuniyatlari, balki nozokomplekslar, nozoareallarni aniqlash, 

tadkiq etish muhim masalalardan biridir. Ammo, amalda bunday nozoareallar, 

ayniqsa nozokomplekslarni aniqlash murakkab va tadqiqotchidan chuqur 

epidemiologik bilimlarni ham talab qiladi. 

Nozokompleks bu, bir qator bo’g’inlarni (komponentlarni) o’z ichiga olgan 

bir butun tizim sifatida tushunilishi mumkin. Ushbu bo’g’inlarning har biri o’zaro 

bevosita aloqadorlikka ega. Ulardan birortasining o’zgarishi dorhol boshqasiga o’z 

ta’sirini ko’rsatadi. Inson kasalliklaridan birortasiga mansub bo’lgan 

nozokompleks bir tomondan, kasallikni vujudga keltiruvchi (chaqiruvchi) shart-

sharoitlarni va ikkinchi tomondan, aynang shu kasallikni qabul qilishga moyil 

organizmni o’z ichiga qamrab oladi. Jumladan, endemik buqoqqa xos bo’lgan 

nozokompleks, eng avvalo ushbu kasallikka moyil bo’lgan inson organizmi hamda 

suv va oziq-ovqat mahsulotlarida yod moddasini yetishmasligini o’z ichiga oladi. 

Nozokomplekslarni, ayniqsa yuqumli kasalliklar bo’yicha ko’plab ajratish 

mumkin. 

Nozokomplekslarning komponentlari va ular o’rtasidagi o’zaro aloqadorlik 

sodda (inson-suv yoki oziq-ovqatda yodning yetishmasligi) yoki murakkab (atrof 

muxitning ikki, uch va undan ortiq komponentlari va inson organizmi) ko’rinish 

(tur)larga ega. Murakkab nozokomplekslarga, ko’pincha inson parazitar 

kasalliklari bilan bog’liq bo’lgan (bezgak, leyshmanioz, kana entsefaliti va b.) larni 

kiritish mumkin. Muayyan hudud doirasidagi turlicha nozokomplekslar, bevosita 

inson kasalliklari bilan aloqador bo’lgan nozogeografik vaziyatning u yoki bu 

holatini belgilashda muhim rol o’ynaydi. 

Nozogeografik vaziyatning bosh mezonlari va ko’rsatkichlariga aholining 

o’rtacha umr ko’rishi, umumiy va bolalar o’limi darajasi, aholining kasallanishi, 

turli mamlakat va rayonlardagi ekologik, sanitariya-gigiena va epidemiologik 

holatlar kiradi. (Soliev, Komilova, 1999, 12-b.) 

Zamonaviy nozogeografik tadqiqotlarni kasaliklarning nozoareallarini 

(tarqalish hududlarini) o’rganmasdan tasavvur qilib bo’lmaydi. Demak, nozoareal 

– bu aholi orasida muayyan bir kasallik turi hisobga olinayotgan yoki paydo 

bo’lishi mumkin bo’lgan hududni o’z ichiga oladi. Ularning vujudga kelishi, 

maydoni, chegaralari tabiiy-geografik, ijtimoiy-iqtisodiy omillar ta’sirida turlicha 

shakllanadi. 

Alohida olingan inson kasalliklari nozoareallarining tadrijiy o’zgarishlarini 

tadqiq etish natijasida ularning vujudga kelishi sabablari o’rganilib, tarqalishi 

mumkin bo’lgan hududlar aniqlanadi. Bu esa, kasalliklarning avvaldan qachon va 

qaerda paydo bo’lishini bilishda va ularga qarshi tibbiy chora-tadbirlarni amalga 

oshirishda katta ahamiyatga ega. 

Turlicha inson kasalliklarining nozoareallarini o’zaro hamda atrof-muhit 

omillari va shart-sharoitlari bilan taqqoslash, o’z navbatida ularning vujudga 

kelishi, hozirgi holati va kelgusidagi o’zgarishlari qonuniyatlari haqida xulosalar 

olish imkonini beradi. 

Savol va topshiriqlar: 

1. Tibbiyot geografiyasining o’rganish ob’ekti va predmeti nima? 

2. Tibbiyot geografiyasining geografiya fanlari tizimida tutgan o’rnini 

tushuntiring. 

3. Nozogeografik vaziyat nima? 

4. Aholining salomatlik holatiga ta’sir ko’rsatuvchi omillarni sanab bering? 

5. Relьef xususiyatlari bilan bog’liq kelib chiqadigan kasalliklarni 

tushuntiring? 

Test savollari 

1.“Tibbiyot geografiyasi” atamasi birinchi bo’lib kim tomonidan fanga 

kiritilgan? 

A) A.Gumbolt  B) M.V.Lomonosov 

C) Gippokrat  D) Bernardino Romatsini 

2. Jahonning yirik onkogeografini belgilang? 

A)CHaklin A.V.  B) SHoshin A.A. 

C) Avtsin A.P.  D) Voronov A.G. 

3. “Tibbiyot geografiyasi - geografik muhitning inson jismiga ta’sirini 

o’rganuvchi geografiyaning bir sohasidir”, ushbu fikr qaysi olim tomonidan 

aytilgan?  

A) Avtsin A.P.  B) Pavlovskiy Ye.N.  

C) Proxorov B.B  D) Ignatьev Ye.I. 

4. “Inson ekologiyasi” tushunchasi dastavval kim tomonidan fanga 

kiritilgan? 

A) Nemis biologi Gekkelь  B) CHikagolik vrach Xerlen Berrouz 

C) Rus bioximigi A.P.Vinogradov D) SHved olimi T.Xegerctrand 

5. Taraqqiyot yoki tsivilizatsiya kasalliklari bu -? 

A) Yurak, qon-tomir kasalliklari, sil, allergik kasalliklar, yuqumli kasalliklar 

B) Gipertoniya, yurak ishemik kasalliklari, oshqozon va o’n ikki barmoqli 

ichak yarasi, diabet, bronxial astma, modda almashinuv, nevrozlar, ruhiy 

buzilishlar 

C) Vabo, o’lat, sil, oshqozon va o’n ikki barmoqli ichak yarasi, diabet, 

bronxial astma, moddalar almashinuvi bilan bog’liq kasalliklar 

D) Suyak-muskul tizimi, yuqumli-parazitar, o’lat, sil, yurak ishemik 

kasalliklari 

 

6. Jahon bo’yicha uzoq umr ko’ruvchilarning asosiy qismi qanday 

hududlarda yashaydi? 

A) Tog’ va tog’ oldi mintaqalariga to’g’ri keladi. 

B)CHo’l mintaqalariga to’g’ri keladi. 

C)SHaharlarga to’g’ri keladi. 

D) Dengiz va okean sohillariga to’g’ri keladi. 

7. “Havolar, suvlar va joylar” nomli tibbiyot geografiyasiga oid 

dastlabki asar kim tomonidan yaratilgan? 

A) Abu Ali ibn Sino  B) Galen 

C) Gippokrat   D) Al-Roziy 

8. Tibbiyot geografiyasining fan sifatida shakllanishiga asos bo’lgan 

“Geografik patologiyalar” nomli asar kim tomonidan yozilgan? 

A) Proxorov B.B.  B) Girsh 

C) Ignatьev Ye.I.  D) Pavlovskiy Ye.N. 

9. Nozoekologiya (kasalliklar ekologiyasi) bu-? 

A)Tashqi muhit omillarining aholi salomatlik darajasiga ta’siri bilan bog’liq 

qonuniyatlarni aniqlaydi; 

B)Kishilar sog’lig’iga turmush va mehnat sharoitlari ta’sirini o’rganadi 

hamda kasalliklarni oldini olish, yashash uchun eng qulay sharoit yaratish, 

sog’liqni saqlash va uzaytirish chora-tadbirlarini ishlab chiqadi;   

C)Aholi orasida uchraydigan kasalliklar va ularning tabiiy o’choqlari, 

ularning kelib chiqish sabab va tarqalish qonuniyatlarini o’rganadi* 

D)Atrof muhit, uy-joy, maishiy xizmat, mehnat shart-sharoitlarining inson 

salomatligiga ta’sirini o’rganuvchi tibbiyotning muhim tarmog’idir. 

10. Yuqumli-parazitar kasalliklarning “tabiiy o’choq”lari hususidagi 

g’oya muallifini aniqlang? 

A) Ye.L.Rayx   B) B.B. Proxorov  

C) Ye.N.Pavlovskiy  D) D.K.Zabolotniy  

11. SHoli va boshqa suv talab ekinlar yetishtiriladigan hududlarda 

qanday kasalliklar ko’p uchraydi? 

A) Yurak, qon-tomir kasalliklari, qandli diabed, allergiya, o’tkir ichak 

infektsiyalari 

B) O’pka va bronxlar yallig’lanishi, o’tkir jigar yetishmovchiligi, teri 

kasalliklari 

C) Revmatizm, bezgak, poliartrit, sil, angina, buyrak, siydik-ayirish a’zolari 

tizimi xastaliklari* 

D) Quloq, ko’z, allergiya, o’pka va boshqa nafas olish a’zolari, asab tizimi 

kasalliklari 

12. “Urbanit”- qanday hududlar uchun xos kasallik? 

A)Qishloq joylar 

B)Yirik shaharlar* 

C)Sanoatlashgan mintaqalar 

D)CHorvachilikka ixtisoslashgan mintaqalar 

 

13. Aslida inson jismi uchun necha gradusli havo harorati va necha 

foizli nisbiy namlik qulay hisoblanadi? 
A)15-22 gradusli havo harorati va 50-70 foizli nisbiy namlik; 

B)18-21 gradusli havo harorati va 40-60 foizli nisbiy namlik; 

C)20 gradusli havo harorati va 50-70 foizli nisbiy namlik; 

D)21 gradusli havo harorati va 60-70 foizli nisbiy namlik. 

14. Tropik mamlakatlar aholisi orasida qanday kasallik tarqalgan. 

A) Brutsellyoz;  B) Astiniya; 

C) Tuberkulyoz;  D) Allergik kasalliklar 

Reja: 

12.1Siyosiy geografiya, uning ob’ekti va predmeti. 

12.2.Siyosiy geografiyaning inson geografiyasi fanlari tizimidagi o’rni va 

aloqalari. 

12.3.Siyosiy geografiyaning shakllanishi va unda g’arb olimlarining hizmatlari. 

12.4.Siyosiy geografiyaning tuzilishi. Siyosiy geografiya va geosiyosat. 

Tayanch so’zlar: Amaliy geosiyosat, aerokratiya, blok, geopolitika 

(geosiyosat), geosiyosiy dualizm, geostrategiya, geoekonomika (geoiqtisodiyot), 

demosiyosat, integratsiya, ichki dengiz (mare internum – lot.), ichki okean, ko’p 

qutbli dunyo, katta maydon (grossraum), kontinent (yoki qit’a), kratopolitika, 

makon, possibilizm, siyosiy geografiya, chegara. 

Siyosiy geografiya turli geografik makondagi siyosiy tashkilotlar va ularning 

hududiy tarkibini o’ganishga asoslangan ta’limotidir. Olimlar siyosiy geografiyani 

3 miqyosda o’rganishadi: xalqaro miqyos, regional yoki davlat miqyosi va lokal 

miqyos. 

Davlat miqyosidan yuqorisida siyosiy geograflar ko’plab davlatlarni qamrab 

oladigan Birlashgan Millatlar Tashkiloti kabi tashkilotlarni ham o’rganishlari 

mumkin. Davlat miqyosida esa olimlan davlat boshqaruv usulining qanday tashkil 

etilganligini ko’rib chiqishadi. Davlat miqyosidan pastdagisida siyosiy geograflar 

masalan, ovoz berish tumanlarining, ya’ni saylov okruglari chegaralarini 

o’rganishlari mumkin. 

Siyosiy geograflar shuningdek, dunyo siyosiy jarayonlarida davlatlar 

rolining o’zgarishini ham o’rganishadi5.  

Siyosiy geografiya: 

Hozirgi bosqichda dunyodagi mamlakatlarning davlat va jamiyat 

qurilishining bosh belgilari va xususiyatlari, mamlakatlarning ichki va tashqi 

siyosatining asosiy yo’nalishlari; 

Mamlakatlarning siyosiy-geografik ya’ni (geostrategik) mikro, mezo va 

makro holati, davlat chegaralarining, hududiy tarkibining shakllanish bosqichlari; 

Mamlakatlar aholisining milliy, ijtimoiy-siyosiy-iqtisodiy hayotdagi roli va 

o’rnini; 

Mamlakatlarning jahon hamjamiyatidagi, xalqaro siyosiy, iqtisodiy va 

nodavlat tashkilotlardagi o’rni, mamlakatlarning siyosiy maqsadlari va xalqaro 

munosabatlar tizimidagi ishtirokini tadqiq qiladi. 

                                                           
5 Dr Christion Sawyer ap Human geography crash course.  Printed in the United States of America.  

Green Edition. -2012.195-P. 244. 

12-mavzu: Siyosiy geografiya 

 



168 

Siyosiy geografiya keng ma’nodagi ijtimoiy geografiyaning bir qismidir. U 

iqtisodiy, ijtimoiy-iqtisodiy va sotsial geografiya bilan bir qatorda o’zining alohida 

blokini shakllantirmoqda. Ushbu blokka harbiy va elektoral (yani saylovlar) 

geografiyasini ham kiritish mumkin. Fan yaqinda vujudga kelmagan bo’lsada, 

MDH mamlakatlari shu jumladan bozor iqtisodiyoti sharoitida rivojlanib 

borayotgan O’zbekiston uchun yangi sanaladi. Ushbu fanning ayrim masalalari 

(masalan, siyosiy xarita, davlatlarning siyosiy tuzimi va x.k.) iqtisodiy-ijtimoiy 

geografiyaning qator kurslarida ma’lum darajada yoritilgan bo’lsada, u, maxsus 

kurs sifatida o’qitilmagan. 

Siyosiy geografiyaning tadqiqot obekti bo’lib hududiy siyosiy tizimlar 

(sistemalar) xizmat qiladi. Uning predmeti esa muayyan mamlakat yoki butun 

jahon miqyosida jamiyatning siyosiy-hududiy tashkil etilishini o’rganishdan iborat. 

SHuningdek, bu fan davlatlar va ularning chegaralari (limologiya), davlat tuzumi, 

mamuriy-hududiy tuzilishi, mamlakat doirasida siyosiy partiya va kuchlarning 

joylanishi, hududiy tarkibini o’rganadi. So’nggi yillardagi jahon hamjamiyati va 

geosiyosiy tizimidagi muhim o’zgarishlar hamda davlatlararo tashkil etilgan 

harbiy-siyosiy uyushma yoki ittifoqlar siyosiy geografiya tadqiqot predmetini 

yanada kengaytirmoqda. 

Mazkur fanning tarixi ham ancha uzoq. Agar keng ko’lamda qaraydigan 

bo’lsak, uning vujudga kelishi dastlabki davlatlarning paydo bo’lishiga borib 

taqaladi, chunki siyosiy geografiya uchun davlat (demak, uning hududiy yaxlitligi, 

chegarasi, boshqarish tashkilotlari, harbiy va siyosiy kuchlari) asosiy mazmun kasb 

etadi. 

Ammo siyosiy geografiyaning fan sifatida shakllanish tarixi uncha uzoq 

emas. Dastavval “siyosiy geografiya” tushunchasi, bazi malumotlarga qaraganda, 

XVIII asrning 20-50 yillarida Peterburgda (Rossiyada) xizmatda bo’lgan nemis 

olimlari G.V.Kraft va X.N.Vintsgeymlar tomonidan tilga olingan. Ular ushbu 

tushunchani geografiya fanining bir qismi, tarixiy geografiya va statistika 

(davlatshunoslik) bilan aloqadorligini takidlashgan. Siyosiy geografiyani haqiqiy 

fan sifatida shakllanishini esa ko’pchilik nemis geografi va sotsiologi Fridrix Fon 

Rattsel nomi bilan bog’laydilar. U 1898 yilda shu nomda kitob nashr ettirganligi 

uchun siyosiy geografiyaning “otasi” deb tan olingan. SHu bilan birga Rattselning 

aynan mazkur asari tufayli shved R.CHellen “geosiyosat” tushunchasini yaratdi. 

Geosiyosat haqida mulohaza qilishdan avval geosiyosat tushunchasi 

mazmun va mohiyati, ahamiyati fan sifatida shakllanishi o’qitishning zarurati 

haqida ma’lumotlarga ega bo’lish lozim. Bu fan orqali uning shakllanishi 

bosqichlari asosiy kategoriyalari davlatning kuch-qudratini shakllanishi, siyosat va 

geografiya fani orasidagi aloqadorlik haqidagi bilimlar egasi bo’lamiz. Bu fanni 

o’rganishda fanning rivojlanishiga fan sifatida shakllanishida o’zini ulkan hissasini 

qo’shgan olimlar, siyosatchilar mavjud. Geosiyosiy yo’nalishlar, oqimlar 

geosiyosatning rivojlanishidagi asosiy paradigmalari to’g’risida ilmiy ma’lumotlar 

olamiz. 

Geosiyosat – turli siyosiy jarayonlarning geografik sharoit (muhit) ga 

bog’liq holda rivojlanishini o’rganadigan fandir. XX asrda dunyo siyosiy 

xaritasining tubdan o’zgarishi, hududiy, ijtimoiy-ekologik va demografik 

muammolarning keskinlashuvi geosiyosat faniga bo’lgan e’tiborni kuchaytirib 

yubordi. 

Geosiyosat fanini o’rganish geografiya, tarix, demografiya, etnografiya, 

dinshunoslik, ekologiya, sotsiologiya, harbiy fanlar, siyosatshunoslik va boshqa 

fanlar bo’yicha ham bilimlarga ega bo’lishni taqozo etadi. 

Geosiyosat fani siyosiy geografiya asosida shakllandi va rivojlandi. Siyosiy 

geografiya jahondagi davlatlarning turg’un (statik) holatdagi tavsifini tuzish bilan 

shug’ullanadi. Siyosiy geografiyani ko’proq davlatlarning joylashishi, hududining 

shakli, o’lchamlari, chegaralari, xo’jaligi, aholisining savodxonlik darajasi, 

madaniyati qiziqtiradi. 

Geosiyosat fani siyosiy jarayonlarning geografik makondagi o’zaro 

aloqalarini, ularning yerga va madaniy omillarga ta’sirini o’rganadi. Geosiyosat 

fani asosiy e’tiborini tabiiy muhit omillarni harbiy-siyosiy, iqtisodiy va ekologik 

havfsilik maqsadlarida faol foydalanishga qaratadi. 

Geosiyosat fanining o’rganish ob’ekti: sayyoraviy (planetar) makon, 

geosiyosiy jarayonlar va hodisalardir. Sayyoraviy makonga quruqlik, suvlik 

(Dunyo okeani), havo qobig’i, davlatlar va ularning resursdari kiradi. 

Insoniyat tarixini geosiyosiy nuqtai nazardan geosiyosiy bosqichlarning yoki 

ma’lum bir kuchlarning navbatma-navbat almashinib kelishi sifatida qarash 

mumkin. Har bir geosiyosiy bosqich kuchlar muvozanatiga, ta’sir doirasiga va 

chegaralariga ega bo’ladi. 

Geosiyosiy bosqichlarning rivojlanish jarayonida Vena bosqichi o’ziga xos 

o’rin egalladi. Bu bosqich Vena kongressining (1814-1815) tuzilishi bilan 

harakterlanadi. Buning asosi sifatida geografik hududni nazoratda tutish tamoyili 

olingan. 

Bu bosqichda jahon kuchlari markazi sifatida Rossiya va Avstriya-Vengriya 

imrperiyasi, Britaniya kolonial imperiyasi, Germaniya imperiyasi (1871 yildan), 

XIX asrning o’rtalaridan jahon kuchlari markazi sifatida Frantsiya o’zini namoyon 

eta boshladi. 1877 yildan boshlab Turkiya sultoni “Usmonli turklar imperatori” 

maqomini qabul qildi. 

Bu bosqichda yirik geosiyosiy markazlarning harbiy, siyosiy va boshqa 

ko’rinishdagi nizolari, gobir markazning rivojlanishi (AQSH, Germaniya) yoki, 

aksincha, parchalanishi, yoki ta’sir doirasining pasayishi (Rossiya, Ispaniya) 

kuzatiladi. 

Bu bosqichdagi eng yirik siyosiy voqealardan biri ikkita yirik ittifoqning 

shakllanishi hisoblanadi. Birinchi ittifoq “Uchlik ittifoqi” hisoblanib, unga 

Germaniya, Avstriya-Vengriya va Italiya kirgan edi. ikkinchi ittifoq Atlanta 

hisoblanib, unga Frantsiya, Angliya va Rossiya davlatlari birlashgan edi. 

Uchlik ittifoqining birinchi jahon urushida (1914-1918) parchalanib ketishi 

Versal geosiyosiy bosqichining boshlanishi bilan harakterlanadi va geopolitik 

kuchlar nisbatining tubdan o’zgarishiga olib keldi. Kuchli siyosiy markaz bo’lib 

hisoblangan Germaniya, Avstriya-Vengriya, Rossiya va Turkiya imperiyalari 

inqirozga yuz tutdi. Ushbu davlatlarning parchalanishidan paydo bo’lgan nisbatan 

kichik davlatlarni Versal shartnomasining mualliflari o’z ta’sir doiralariga 

kiritishni maqsad qilib oldilar. Versal shartnomasi siyosiy yetakchilikni quruqlikda 

Frantsiyaga, dengizda esa Angliyaga tegishini ta’minlab berdi. 

G’olib davlatlar siyosatchilari nuqtai nazaridan Rossiya uchun Yevropada 

joy yo’q edi. Versal shartnomasining ajralmas qismi hisoblangan Millatlar ligasi 

nomidan Germaniya va Turkiya imperiyalari koloniyalari g’olib davlatlar 

tomonidan bo’lib olindi. AQSH prezidenti Vilsonning rejalariga ko’ra Rossiya 

davlati bir necha ta’sir doiralarga bo’linishi kerak edi. Masalan, Kavkaz Turkiya 

imperiyasining bir qismi sifatida, O’rta Osiyo esa biron-bir Yevropa davlatining 

protektorati qilinishi lozim edi. Rossiya va Sibirning o’zida esa amalda hech 

qanday siyosiy kuchga ega bo’lmagan qaram davlat tuzish ko’zda tutilgan edi. SHu 

maqsadda jahonning 15 ta yirik davlati o’z qo’shinlarini Rossiya hududiga kiritdi. 

Birinchi jahon urushida eng katta yutuqqa AQSH burjuaziyasi erishdi. U o’z 

kuchini his qilgan holda 1922 yilda Vashington konferentsiyasida AQSH Angliya 

bilan bir qatorda harbiy dengiz flotiga ega bo’lish huquqini qo’lga kiritdi. 

Birinchi jahon urushida eng katta Millatlar ligasi yordamida g’olib davlatlar 

tomonidan Germaniya va Rossiya o’rtasida Frantsiya va Angliya davlatlari ta’sir 

doirasida bo’lgan bir guruh davlatlardan iborat “sanitar kordon” tashkil etildi va bu 

bilan ikki yirik davlatning to’g’ridan-to’g’ri aloqalariga chek qo’yildi.  

Ikkinchi jahon urushi Versal tinchligiga chek qo’ydi. Urushning barcha 

qiyinchiliklarini sobiq Ittifoq o’z bo’yniga oldi, lekin ushbu urushdan u harbiy va 

geosiyosiy jihatdan mustahkam bo’lib chiqdi. O’z tarixida birinchi marta Rossiya 

atrofida yirik geopolitik blokni tashkil etdi. Keyinchalik ushbu blokni mafkuraviy 

va axborot qurollari yordamida parchalash uchun yarim asr vaqt sarflandi. 

Posttam bosqichi 1945 yildan boshlandi. Berlin shahri yaqinida joylashgan 

bu shaharchada imzolangan shartnoma Germaniya va uning ittifoqchilari ustidan 

qozonilgan g’alabadan so’ng Yevropadagi kuchlar muvozanatini o’zida aks ettirdi, 

yangi geosiyosiy kuchlarning holatini, yangi chegaralarini aniqlab berdi. 

SHartnoma jahonning ko’p qirralikdan biopolar tizimga o’tganligidan dalolat berar 

edi. Ya’ni bir tomondan, kontinental (quruqlik) kuchlarini namoyon qiluvchi sobiq 

Ittifoq va uning ittifoqchilari, ikkinchi tomondan, ko’proq dengiz kuchlarini o’zida 

namoyon qiluvchi AQSH va uning ittifoqchi geosiyosat olamida tan olindi. Bu ikki 

qutbning qarama-qarshiligi Potstam bosqichining mazmunini aniqlab berdi. Uning 

ahamiyatga molik tomoni shunda ediki, ikkita yirik qutbning qarama-qarshiligi 

“sovuq” va yadro urushglari o’rtasidagi muvozanatda kechdi. Sobiq ittifoq 

iqtisodiyoti tashqi o’zgarishlar va rivojlanishlarga nisbatan moslashuvchanlik 

darajasi past bo’lganligi uchun inqirozga yuz tutdi. 

Belovej davri yangi davlatlarning paydo bo’lishi bilan harakterlanadi. 

Birinchi navbatda jahonning yangi hukmdorlari “barxatli” va ma’lum kuchga 

tayangan holda sobiq Ittifoq atrofida, so’ngra Rossiyada yangi jahon qoidalarini 

shakllantirmoqdalar. Ular Versal shartnomasi qoidalariga asoslangan holda ish 

yuritmoqdalar. 

Qadimgi davrlardanoq olimlar geografik muhitning inson siyosiy hayotiga 

ta’sirini o’rganishga qiziqqanlar. Arastu o’zining “Siyosat” deb nomlangan asarida 

quyidagi fikrni aytib o’tgan: “Iqlimi sovuq bo’lgan mamlakatlarda istiqomat 

qiluvchi kishilar dovyurak bo’lishadi, ammo ularda hayoliy orzular va ixtirolar 

qilishga moyillik yo’q. SHuning uchun ham ular boshqa xalqlarga nisbatan 

ko’proq vaqt ozodlikni saqlab turishadi, biroq o’z qo’shinlariga boshchilik qilish 

va ularni boshqarish qobiliyatiga ega emas, ular siyosiy rahbarlikka muhtojdirlar. 

Janubiy xalqlar, aksincha, chuqur o’ylaydigan va qiyin holatlardan chiqib ketishga 

ustadirlar. Ammo ular g’ayratli emaslar. SHuning uchun ham qullik va tobelik 

ularga xos “tabiiy holatdir”. Oraliq mintaqalarda istiqomat qiluvchi yunonlar esa 

o’zlarida SHimol hamda Janub xalqlariga xos bo’lgan eng yaxshi hislatlarni jo 

qilganlar”. 

Bunday siyosiy nazariyada geografik determizm an’analariga yo’l ochib 

berilgan edi. Mazkur yondashuv Jon Boden tomonidan rivojlantirildi. U insonning 

rivojlanishiga geografik muhit xalq xarakteri va ruhiyati orqali ta’sir ko’rsatadi, 

degan xulosaga kelgan. Uning fikricha, inson hayoti uchun eng qulay va yaxshi 

sharoitlar mo’’tadil mintaqada, 40-500 shimoliy kengliklar oralig’ida mavjud. 

Aynan mana shu hududlarda qudratli davlatlar vujudga kelganligini ko’rsatib 

o’tadi. Jon Boden mustaqil davlatlarning kuch-qudrati va taraqqiyoti ularni o’rab 

turgan tabiiy sharoitning ta’siriga bevosita bog’liq deb hisoblagan. 

SH.Monteske ijtimoiy hayot shaklarining rivojlanishida iqlim hal qiluvchi 

ahamiyatga ega, deb hisoblagan hamda mamlakat qonunlari uning geografik 

sharoitlariga mos bo’lishi zarurligini asoslab bergan. 

Geografik determinizm g’oyalari Germaniyada XVIII va XIX asrlarda 

siyosiy geografiyadan geosiyosatgacha bo’lgan davrni bosib o’tdi. 

Geografik determinizm (lotincha “determino” – aniqlayman) g’oyasiga 

binoan ijtimoiy sharoitni mamlakatning geografik joylashishi va tabiiy sharoitini 

belgilab beradi. Geografik determinizm g’oyasi vakillarining fikricha, kishilik 

jamiyatining rivojlnishini geografik sharoitning xususiyatlari belgilab beradi. 

Masalan, Ritter dunyoni ikki qismga bo’ladi – suvlik (okeanlar) va quruqlikka. U 

quruqlik SHimoliy yarimsharda, suvlik esa Janubiy yarimsharda asosiy maydonni 

tashkil qilishini ta’kidlaydi. SHimolda joylashgan quruqlikni “Eski Dunyo” 

(Evropa, Osiyo) va “Yangi dunyo” (SHimoliy va Janubiy Amerika) ga bo’ladi. 

Uning fikricha, “Eski dunyo” g’arbdan sharqqa katta masofaga cho’zilganligi 

sababli iqlimiy jihatdan bir xillikka ega. “Yangi dunyo” esa shimoldan janubga 

tomon katta masofaga cho’zilganligi tufayli iqlimiy farqlari juda katta. Mazkur 

iqlimiy farqlar Ritterning fikricha, mintaqada istiqomat qiluvchi xalqlar xarkteriga 

katta ta’sir ko’rsatadi. 

O’z navbatida tashqi siyosat turli yo’nalishlardan iborat. U, avvalambor, 

boshqa davlatlar bilan tinch totuv yashash, iqtisodiy, madaniy, fan-texnika, global 

ekologik muammolarni hal qilishdagi xalqaro aloqalarni o’z ichiga oladi. Tashqi 

siyosatning bir ko’rinishi – geografik siyosat, ya’ni geosiyosatdir. Bu siyosatning 

mazmunini ham ikki xil talqin qilish mumkin: avvalgi reaktsion ma’noda va 

hozirgi to’g’ri mazmunda. Birinchisi, ko’proq g’arb mamlakatlarida alohida oqim 

sifatida, asosan, nemis, ingliz va shved olimlari (Fridrix Rattsel, Rudolьf CHellen, 

Karl Xausxofer, Alьfred Mexen, Xelxord Mokkinder va b.) tomonidan yaratilgan 

bo’lib, u o’ta reaktsion, o’zga davlatlar va millatlarni kamsitish, ularning 

hududlariga tahdid-tajovuz qilish, bosib olishni anglatadi. Aytish joizki, aynan ana 

shunday geosiyosat mamlakatlar o’rtasidagi nizolar, jangu-jadallar sababchi 

bo’lgan: nemis fashizmining Ikkinchi Jahon urushini boshlashi ham g’oyaviy 

jihatdan reaktsion geosiyosatga asoslangan edi. 

Er yuzining turli qismlarida mavjud bo’lgan hududiy kelishmovchiliklar 

asosida turli davlatlarning birinchi yo’nalishdagi geosiyosati yotadi. Yugoslaviya 

hududidagi janjallar, Isroil-Falastin munosabati, Panjob va Kashmir, Tog’li 

qorabog’, CHecheniston kabi juda ko’p muammoli hududlar shular jumlasidandir. 

Geosiyosatning hozirgi zamon, to’g’ri ma’nosi u yoki bu davlatning 

jahonning boshqa mamlakatlari, eng avvalo qo’shni davlatlar bilan tinch-totuv 

yashash, ular bilan turli sohalarda hamkorik qilishni bildiradi. SHuningdek, bu 

yerda mamlakatning jahon okeaniga va bozoriga arzon, qulay, beg’araz yo’llar 

orqali chiqishi ham nazarda tutiladi. Hozirgi geosiyosat bu avvalgi hududiy 

siyosatdan tubdan farq qiladi va u davlatlarning tashqi munosabatini bildiradi. 

Bunday siyosat o’z navbatida turli tarmoq-soha siyosatlaridan tashkil topadi. 

Mamlakatning geografik mazmundagi ichki siyosatini mintaqaviy siyosat 

shaklida qabul qilgan ma’qulroq garchi “geo”-er, hudud, mintaqa atamasiga to’g’ri 

kelsada, uning aynan shu ko’rinishi to’g’riroqdir. Sababi davlatning bunday 

siyosatini hududiy siyosat darajasida talqin qilish ba’zan kishilar ongiga singib 

qolgan tushunmovchilikka, noto’g’ri xulosalarga olib kelishi mumkin. 

Davlatlar va xalqlar hayoti uning butun xilma-xilligiga ko’p daraja geografik 

atrof-muhit va iqlim sabab bo’lganligi haqidagi fikr-mulohazalar uning butun tarixi 

davomida insonning ijtimoiy sharoitlarini kuzatib boradi. Fridrix Rattselgacha ijod 

qilgan ko’p faylasuflar, olimlar, siyosiy arboblar geografik olimlar, siyosiy 

jarayonlar va hodisalarga e’tibor qaratgan. Geosiyosatchilarning o’zlari ko’pincha, 

Monteskьe, Gerder, nemis geograflari Karl Ritter, Ferdinond Rixtxofen va boshqa 

ko’zga ko’ringan olimlar ularning ajdodlari ekanligini ta’kidlashar edi. Geografik 

maktab yo’lida burilgan ijtimoiy tizimlar XIX asrda G.T.Boklь, V.Kuzen, 

E.Renon, I.Ten va boshqa kabi mualliflar tomonidan vujudga keltirilgan. 

Qadimda klassik uyg’onuvchilar bilan mos ravishda geografik determinizm 

haqidagi tasavvurlar, bu insoniyat jamiyatining rivojlanishi mustasno tarzda 

geografik olimlardan bog’liq deb hisoblanar edi, davlat chegaralarini o’rnatilishi 

esa kuchli haqiqatga asoslanadi va butunlay bosib olishlardan bog’liq bo’ladi. 

Geografik muhitni (birinchi navbatda iqlimni) urf-odatlarga, an’analariga va ayrim 

umumtarixiy jarayonlarga ta’siri haqidagi savolni antik mualliflar – “tibbiyot 

otasi” Gippokrat, “tarix otasi” Gerodot, Rim tarixchisi Polibiy va boshqalar ko’rib 

chiqishar edi. 

Qadimgi greklar birinchi bo’lib, geografik muhit ta’siriga, insonni sotsial 

mavjudligiga e’tibor qaratishdi. Bu hech aqlga sig’maydigan qiziqish edi, u 

amaliyotda sinalgan tasavvurlar bilan bayon qilinar edi. TSivilizatsiyaning 

rivojlanib borishi, shahar-davlatlar sonini va ularning aholisini o’sib borishi 

birgalikda sof geosiyosiy muammolar ham vujudga kelar edi: ortib borayotgan 

aholi uchun hayotni hududni kengaytirish zarurati, erkin hudularni o’zining 

parametri bo’yicha mustamlakaga aylantirish, chegaraviy muammolar va 

hakozolar. Ularni hal qilishda ko’pincha qo’shnilar bilan urush qilishga to’g’ri 

kelar edi. Ularga ma’lum bo’lgan dunyoni iqlimiy sharoitlar bilan mos tarzda bo’la 

boshlashdi. Qadimgi grek faylasufi Parmenid (er. av. VI asrda) 5 ta haroratli 

zonalar yoki mintaqalar nazariyasini olg’a surdi: 1 ta issiq, 2 ta sovuq va 2 ta 

oraliq. 

Parmenid nazariyasiga tayanib, Arestotelь (er. av. 384-322) greklar bilan 

o’rnashgan oraliq zonani kuchliligini ta’kidlar edi. Bizning davrimizga kelib esa 

iqlimiy mintaqalar nazariyasi yangicha nomlana boshladi. Tarix shimoliy kenglikni 

20-60-gradus oralig’idagi hududda, ya’ni quruqlikning katta qismi joylashgan 

SHimoliy yarim sharda vujudga kelgan degan nuqtai nazar keng tarqalgan. 

Dunyoning siyosiy quvvati asosan mo’’tadil iqlim zonalarida rivojlandi va tortish 

kuchining tarixiy markazlari janubdan shimolga bo’lgan yo’nalishda harakatlanar 

edi, lekin baribir shu hudud chegarasida. 

Gippokrat (er. av. 460-370 yillar) “havo, suvlar va hududlar haqidagi” 

risolasida, inson organizmi xususiyatlariga, aholi harakterining xususiyatlariga va 

hattoki jamoat tuzumiga geografik sharoitlar va iqlimning ta’siri haqidagi fikrni 

yuritgan. Keyinchalik geografik kontseptsiyalarga bir mamlakatlarni boshqarishga 

nisbatan holatini taqqoslash uchun muhim xususiyatlar sifatida, quruqlik va dengiz 

hududi tushunchalarini qo’sha boshlashdi. Mamlakatlarni ichki va tashqi hayoti 

uchun geografik sharoitlar ahamiyatini Ploton, Polibiy, so’ng rimliklar TSitseron 

va ayniqsa Strabon ta’kidlashar edilar. 

Antik siyosiy va geografik g’oya musulmon SHarqidan meros qilingan edi. 

Insoniyat tarixiga tabiat ta’sirini ulkan ahamiyatini arab tarixchisi va faylasufi 

Abd-ar-Rahmon Abu Zayd Ibn Xoldun (1332-1406) berar edi-SHimoliy Afrika 

musulmon davlatlarining siyosiy hayotida sezilarli rol o’ynagan jamoat arbobi. Ibn 

Xoldun nazariyasi bo’yicha jamiyat siyosiy hayotiga tabiatni belgilovchi ta’sirini 

asosiy omil-iqlim hal qiladi. Faqat iqlimi mo’’tadil mintaqalardagi odamlar 

madaniy faoliyat bilan shug’ullanish qobiliyatiga ega, janubda yashovchilar esa 

(ya’ni ekvatorga yaqin mamlakatlar), madaniyatni rivojlantirish uchun undovchi 

sabablarga ega emas, chunki ular na mustahkam uylarga, na kiyim-kechakka 

muhtojlar, ozuqani esa tayyor holda tabiatni o’zidan olishadi; sovuq shimol 

mamlakatlari xalqlari esa butun o’zini quvvatini ozuqani topishga, kiyim-kechakni 

tayyorlashga va uy-joy qurishga sarflaydilar; demak ularni fan, adabiyot va san’at 

bilan shug’ullanishga vaqti yo’q. 

Zamonaviy siyosiy adabiyotlarda «geosiyosat» tushunchasi ba’zan juda keng 

va ko’p rejali talqin qilinadi, bunda natijada ilmiy fan tomonidan tadqiqotni barcha 

sohasini bajaruvchi xos xususiyatlardan mahrum bo’ladi. Geosiyosat 

mamlakatlarni xalqaro-siyosiy vaziyatini, xalqaro munosabatlar tizimidagi ularning 

o’rni, harbiy-siyosiy birlashmalarda ularning qatnashish sharoitlarini baholash 

uchun ishlatiladi. Umumjahon va regional balans kuchlarini saqlanishida yoki 

o’zgarishida muhim rol o’ynovchi iqtisodiy, siyosiy, harbiy-strategik, ekologik, 

resursli va boshqa tadqiqot majmualarining savollariga muhim ahamiyat beriladi. 

O’z-o’zidan ma’lumki, sanab o’tilgan aspektlar qaysidir darajada 

geosiyosatga taaluqlidir, lekin bu holatda o’z-o’zidan savol tug’iladi: huddi 

shuningdek bu savollarni ko’rib chiquvchi xalqaro munosabatlar va tashqi 

siyoatning umumnazariy tadqiqotlaridan geosiyosat nimasi bilan farq qiladi? Bu 

boradagi entsiklopediyalardagi mavjud tushuncha va izohlar ham to’liq 

hisoblanmaydi. 

Geosiyosiy kuzatuvlar hududiy qamrovining mavzusini, yondashuvlarini 

xilma-xilligiga qaramay, alohida mamlakatlar va regionlardagi barcha o’zgarishlar 

va tashqi siyosiy, strategik muammolar o’rtasidagi bog’liqlik tashhizini kirituvchi 

umumiy negizini ajratish mumkin. Ilgari geosiyosiy tashhizning “mustaqil 

o’zgaruvchilari” qatoriga asosan, geografik holat, mineral hom ashyoli va boshqa 

tabiiy resurslarni mavjudligi va chegaralanganligi, mamlakat chegarasini 

xususiyatlari (relьefi, gidrografik tarmog’i, hayotiy muhim markazlar chegarasidan 

uzoqligi va b) kabi milliy parametrlar kirar edi. Bu omillar ahamiyati o’zgardi, 

lekin ular to’laligicha o’z rolini yo’qotishmadi. Geosiyosat fan sifatida o’zining 

asosiy e’tiborini tabiiy muhit omillarini siyosat tomonidan faol ko’lam 

imkoniyatlarini va unga mamlakatning iqtisodiy, harbiy va ekologik havfsizligi 

doirasidagi ta’sirini o’rganishga va ochishga yo’naltiradi. Amaliy geosiyosat 

doirasiga mamlakatning hududiy muammolari uning chegaralari, resurslardan, 

inson resurslarini ham hisobga olgan holda regional foydalanish va taqsimlash 

bilan bog’liq bo’lgan barcha kasallar kiradi. 

Yuqoridagilardan kelib chiqqan holda geosiyosatni, geografik muhitni 

shakllantiruvchi (joylashuv harakterini, relьef, iqlim, landshaft, foydali qazilmalar, 

ekologiya, demografiya, ijtimoiy stratifikatsiya, harbiy qudrat) siyosiy bo’lmagan 

omillar tizimi bilan siyosatni ta’sir etuvchi qonuniyatlarini o’rganuvchi bilimlar 

tarmog’i sifatida aniqlash mumkin. Geosiyosat an’anaviy tarzda fundamental va 

amaliy bilimlarga bo’linadi; bunda oxirgisi, ba’zan geostrategiya deb 

nomlanuvchisi, yuqorida sanab o’tilgan omillarni qamrab oluvchi optimal siyosiy 

yechimlarni qabul qilish sharoitlarini ko’rib chiqadi. 

Bunda geosiyosiy omillarni o’rganish va baholash muhim ahamiyatga ega. 

Geosiyosiy omillarga quyidagilar kiradi: 

- geografik (geografik o’rni, tabiiy resurslari); 

- siyosiy (siyosiy tuzumi, davlat chegaralari, jamiyatning ijtimoiy tarkibi, 

asosiy erkinliklarning mavjudligi); 

- iqtisodiy (ishlab chiqarish kuchlarining quvvati va tarkibi, aholining 

turmush darajasi, strategik zahiralar va safarbarlik  quvvatlari); 

- harbiy (qurolli kuchlarning kattaligi, quvvati, harbiy tayyorgarlik holati); 

- ekologik (cheklangan yoki tugaydigan va tiklanmaydigan) resurslarga 

bo’lgan demografik bosim, hom ashyo resurslarining kamayishi va tugashi, aholi 

turmush darajasining o’zgarishi; 

- demografik (aholi soni, o’sish sur’ati, zichligi va tarkibi); 

- madaniy-ma’rifiy (konfessalar, millat va elatlar, mehnat an’analari, ilm-

fan, ta’lim, sog’liqni saqlashning rivojlanganligi, urbanizatsiya darajasi va 

boshqalar). Yuqoridagi omillarni geosiyosiy jihatdan tahlil qilish uchta yo’nalishda 

olib boriladi: 

a) ijtimoiy-siyosiy vaziyatni ularning ma’lum bir hudud va davr doirasida 

rivojlanishi bilan bog’liq holda tadqiq etish; b) ma’lum bir hudud to’g’risidagi 

haqiqiy ma’lumotlarni ayrim hollarda tamomila qarama-qarshi tasavvurlar bilan 

taqqoslash; v) makonni o’zgartirish bo’yicha siyosiy strategiyani amalga oshirishni 

bashoratlash. 

Umuman, siyosiy geografiya hududni shakllanishida qonuniyatlarni kuzatish 

bilan shug’ullanadi, ya’ni bevosita siyosiy yechimlar bilan berilgan shunday 

hududiy sharoitlar tizimi bilan, ko’rinib turganidek, bu fanlarning tor doiradan 

aloqasini rad etish mumkin bo’lmasa ham siyosiy geografiya va geosiyosat turli xil 

yo’nalishga ega. Bu aloqa, ularning rivojlanishidagi ma’lum sinxronligida 

namoyon bo’ladi. 

Geosiyosiy omillar tahlilining muhim elementi davlatning kuch-qudrati 

deganda ikki narsa tushuniladi; birinchidan, davlatning o’z maqsadiga bohqa 

davlat siyosatiga tashqi siyosat orqali ta’sir ko’rsatish yo’li bilan erishishi; 

ikkinchidan, uning o’z manfaatlarini o’zining imkoniyatlari vositada himoya qila 

olish imkoniyatlari tushuniladi. Har qanday davlatning kuch-qudratini quyidagi 

omillar belgilab beradi: davlatning geografik o’rni; tabiiy resurslar; sanoat 

salohiyati; qurolli kuchlarning miqdor va sifat ko’rsatkichlari; inson resurslari; 

milliy xususiyat; milliy ma’naviyati, diplomatiya sifati; davlat boshqaruvi darajasi.  

SHunday qilib, geosiyosiy yo’nalishlar bu geosiyosiy makonni tashkil 

etuvchi jarayonlarning elementlaridir. Geosiyosiy makon (siyosiy makon) 

deyilganda davlat yoki davlatlar ittifoqi tomonidan nazorat qilib tariladigan makon 

tushuniladi. 

Tarixiy jarayonlar ko’plab nazariyalar asosida geosiyosiy xususiyatga ega. 

Geosiyosat asoslari fanining nazariy asoslari sifatida nazariyachi olimlar mehnati 

kattadir. Bu klassik geosiyosat mohiyatini ham asosini ularning yaratgan 

nazariyalari va fikrlari, qarashlari tashkil etadi. 

Nemis tashkilotchilik maktabi uning Fridrix Rattsel (1844-1904) geosiyosat 

boshlovchisi birinchi bo’lib dunyoga geosiyosiy nigohni (qarashni) asosiy 

yo’nalishlarini ishlab chiqdi. Uning qarashlari davrinizmga va evolyutsionizmga 

asoslangan edi. Uning biologiyaga qiziqishidan kelib chiqqan edi. Biologiyada 

shunday tushuncha bor “Yashash uchun kurash”, bu kurashda eng kuchlisi qoladi, 

bu tushunchani xalqlarga, davlatlarga xatto tirik organizmga o’xshab biologik 

qonun bo’yicha rivojlanadi deb tushuntirdi.  

F.Rattsel davlatni asosiy xususiyatlari qatoriga quyidagilarni kiritgan; 

mamlakat hududining kattaligi, geografik o’rni, chegaralari, o’simlik dunyosi, 

boshqa hududlarga bo’lgan munosabati. Rattsel o’zining “Davlat o’zining o’sish 

qonunida” asarida quyidagi qonuniyatlarni ishlab chiqdi. 

1. Davlat makoni madaniyat rivojlangan sari kengayib o’sib boradi. 

2. Davlat siyosati (g’oyalar, savdo, diniy targ’ibot va boshqalarning 

rivojlanishi bilan bir paytda amalga oshadi). 

3. Davlatning taraqqiyoti va kengayishi kichik davlatlarni qo’shib olish va 

bosib olish hisobiga amalga oshadi. 

4. Davlat chegarasi uning o’sishini ta’minlashi qudrati yoki zaif tomonlari 

o’zgarishining asosiy sababchisi bo’lishi mumkin. 

5. Davlat riojlanishi davomida o’zini o’rab turgan eng muhim tabiat 

elementlari, qirg’oq chiziqlari daryo vodiylari tog’lar, tekisliklar va resurslarga boy 

mintaqalarni qo’shib olishga doimo harakat qiladi. 

6. Sodda (kuchsiz) davlatlarga hududini kengaytirish haqidagi dastlabki 

turtki tashqiridan yuqori darajali madaniyat makrkazlaridan keladi. 

7. Davlatlar vujudga keladi o’sadi taraqqiy etadi vaqti-soati kelganda tirik 

jonzotlar kabi barham topadi. 

Davlatning kengayishi yoki torayishi uning ichki hayotida ro’y beradigan 

jarayonlar bilan bog’liq bo’ladi. U katta davlatlarga geografik eksponsiya (bosib 

olishga intilish) ga moyillik mavjudligini va bu xususiyat asta-sekin sayyoraviy 

(planetar) miqyosida kengayib borishini aniqlagan. Bundan tashqari u har bir xalq 

va davlat o’zining hududi taraqqiyot kontseptsiyasiga ega ekanligini asoslab berdi. 

Uning tadqiqotlarini asosi va muhim jihatlaridan biri uning “Geografik makon 

siyosiy kuch sifatida geosiyosatning asosini tashkil etadi” degan xulosasidir. Har 

qanday davlat uchun eng muhimi uning ko’lami geografik joylashishi va 

chegaralanishidir. Aylanishi xususiyatlariga ko’ra davlat bo’lib hisoblanadi. 

Davlatni organizm deb xisoblash mumkin chunki xalqni hayoti yer bilan bog’liqdir 

va bu yer xalqni boqadi. Rattsel o’zining “dengiz xalqlarning qudratli manbai” 

nomli kitobida ta’kidlashicha, dengiz davlat siyosatida eng muhim ahamiyatga ega 

chunki dengiz harbiy kuchlarni riojlantirishga yordam beradi va dengiz asosiy 

harakatlantiruvchi omil bo’lib hisoblanadi. Rattselning nazariya va g’oyalarida 

hozirgi zamon geosiyosat fanining izlanishlari joylangan desa bo’ladi. 

Geosiyosat fanining rivojlanishida yirik klassik siyosatchilardan R.CHellen 

va K.Xausxofer juda katta xissa qo’shganlar. Rudolьf CHellen (1864-1922). 

birinchi bo’lib davlat inson kabi sezuvchan xis qiluvchan va o’ylovchi mavjudotdir 

degan fikrni aytgan. Davlat yer yuzasida o’zining kuchiga bog’liq holda 

mavjuddir. U kurash holatida bo’lib, tirik mavjudotlarga o’xshab so’ladi va halok 

bo’ladi deb ta’kidlaydi. 

Yashash uchun kurash R.CHellen fikriga ko’ra har qanday davlat 

organizmining mohiyatini tashkil etadi. Urash geografik makonni egallash 

maqsadida olib borilayotgan ushbu kurashning aniq bir shaklidir. 

CHellen shved olimi bo’lib geosiyosat tushunchasini birinchi bo’lib 

qo’llagan va o’z ishlari Rattsel nazariyasini rivojlantirdi. CHellen “davlatning 

hayotiy shakli” kitobida tabiiy hodisalarni odamlardan ajratib yoki odamlarni 

tabiatdan ajratib tabiiy hodisalarni o’rganib bo’lmaydi degan. 

Kuch-qudrat davlatni ushlab turish va qo’llab-quvvatlash bo’yicha qonunga 

nisbatan muhimroq asosdir. CHunki qonunning o’zi faqat kuch orqali ushlab 

turiladi. qonun davlatga ma’naviy-axloqiy elementlarni olib kirsa kuch-qudrat 

uning faoliyatini ta’minlaydi deb ta’kidlaydi. R.CHellen davlat o’z nomi bilan 

maqsaddir. U fuqarolari farovonligini yaxshilashga xizmat qiluvchi organizm emas 

degan xulosaga kelgan. K.Xausxofer (1896-1946) dunyo geosiyosat maktabining 

asosichisi va tashkilotchisi xisoblanadi. Uning imiy ishlarida va izlanishlarida 

“Hayotiy makon” kategoriyasiga katta e’tibor berilgan. 

“Hayotiy makon” tushunchasi (kategoriyasi) ning shakllanishida F.Maltus 

ishlari va g’oyalari muhim o’rin tutadi. Maltus aholi o’sishi biologik qonunlar 

asosida geometrik progressiya bo’yicha oziq-ovqat mahsulotlari, arifmetik 

progressiya bo’yicha o’sadi, degan g’oyani olg’a surgan. SHuning uchun aholini 

ko’payishi oziq-ovqat mahsulotlarining ko’payishiga nisbatan tezroq bo’ldi. 

Demak aholisi eng ko’p va eng zich mamlakat Germaniyada urushlarning oldini 

olib bo’lmaydi shunday sharoitda tirik qolish uchun hayotiy makonni kengaytirish 

zarur degan xulosaga kelgan. K.Xausxofer boshqa milliy g’oya tarafdorlari kabi, 

nemis davlatining kuch-qudratini kuchaytirishga harakat qildi. Bu maqsadga esa 

o’z-o’zidan mamlakat industrial qudrati va madaniyatini ko’tarmasdan geosiyosiy 

ekspantsiya qilmasdan ajrishish mumkin emas edi. Germaniyaning Yevropa qoq 

markazida joylashganligi uni tabiiy holda g’arbiy dengiz mamlakatlari-Angliya, 

Frantsiya va kelajakda AQSH ga qarshi qilib qo’ymoqda edi. SHuning uchun ham 

Germaniyaning “Atlantika mamlakatlari” bilan siyosiy ittifoq tuzishi hom hayol 

hisoblanar edi. Bunda Frantsiya va Angliyaning hududiy e’tirozlari ham muhim 

o’rin egalladi. Mana shunday fikr mulohazalar K.Xausxofer geosiyosiy 

qarashlarning asosi bo’lib xizmat qildi. Katta davlatlarning kichik avlatlar oldidagi 

yutug’li jihatlari to’g’risidagi Rattselь g’oyasini o’ziga asos qilib olib K.Xausxofer 

Germaniyaning qo’shni kichik davlatlar ustidan hech qanday gap-so’zsiz 

hukmronlik qilishini muiloq haqiqat deb, Germaniyaning iqtisodiy jihatdan 

Rossiyani o’ziga tobe qilib olishini esa asosiy vazifalardan biri deb hisoblar edi.  

X.Makinderning geosiyosiy qarashlari. Xelford Makinder (1861-1977) 

geosiyosatchilar ichida eng xurmatga sazovor bo’lgan bu olim xalqlar tarixini 

tabiiy muhitga keskin bog’liqligini aytib o’tgan va yuqori yuaholagan, shuningdek 

Angliya siyosatida muhim ahamiyatga ega bo’lganiga qaramay uning safdoshlari 

yuqori baholashmadi. 

Makinderning ta’kidlashicha davlatning kuchli yoki kuchsizligi geografik 

holatga ham bog’liqdir. Davlat uchun geografik holat o’rtada yoki markazda bo’lsa 

yaxshi bo’lar ekan. Bunga misol qilib Yevrosiyo hududini ko’rsatadi. Bu maydon 

geografik holat bo’yicha butun dunyoni nazorat qilish uchun juda qulay joy. 

Bizga ma’lumki geosiyosiy qarashlarning rivojlanishida ikki yo’nalish 

muhim rol o’ynaydi: birinchi yo’nalish, Angliya-Amerika yo’nalishi deb ataladi. 

Bu yo’nalishda asosiy e’tibor dunyoviy geostretegik kontseptsiyalar tuzishga 

qaratiladi. Mazkur kontseptsiyada dengiz va quruqlik hududlar o’rtasidagi o’zaro 

munosabatlar va aloqalar, ularning tarkibi va imkoniyatlari tahlil qilinadi. Ikkinchi 

yo’nalish: kontinental (quruqlik) yo’nalishi deb ataladi. XX asrning 40-50-yillarida 

Germaniya va Frantsiya o’zining eng yuqori darajadagi rivojlanish nuqtasiga yetdi. 

Mazkur yo’nalish Yevropa tsentrizm regional (mintaqaviylik) xususiyatlari bilan 

ajralib turadi va Yevropa davlatlari ichidagi integratsiya muammolarini 

o’rganishga alohida e’tibor beradi. Birinchi dunyoviy model Angliyada 

X.Makinder tomonidan ishlab chiqilgan. U 1914 yilda Buyuk Britaniya qirollik 

geografiya jamiyatida “Tarixning geografik o’qi” deb nomlangan ma’ruzasida 

jahon siyosatining o’q mintaqalari g’oyasini ilgari surdi. 

X.Makinder o’zining 1919 yilda nashr qilingan “Demokratik ideal va 

reallik” nomli kitobida “o’q mintaqa” ni Xartlend deb atadi. Bu o’q mintaqaga 

Rossiyani g’arbida sharqiy va markaziy Yevropa sharqda esa Tibet va 

Mo’g’ilistonni kiritdi. 

Makinder fikricha dengizni kuch-qudrati jahondagi kuchlar balansida juda 

katta ahamiyatga ega bo’lsa ham quruqlik va havodagi kommunikatsiyalarning 

rivojlantirishi dengiz kuch-qudrati samaradorligining pasayishiga sabab bo’ladi. 

SHuning uchun ham Makinder “Dunyoga hukmronlik qilishda kontinental 

davlatlarning imkoniyatlari behisobdir” deb ta’kidlagan. 



178 

AQSH ning qudratli davlatga aylanishi Makinder kontseptsiyasini qayta 

ko’rib chiqishga va “Atlantizm” geosiyosat g’oyasining shakllanishiga sabab 

bo’ldi. Bunda A.Mexen (1840-1914) g’oyalari hal qiluvchi ahamiyatga egadir. U 

“Tarixda dengiz kuchlari” va boshqa qator asarlarida “dengiz kuchlari” 

tushunchasi asosida geosiyosat kontseptsiyasini ishlab chiqdi. Erkin dengiz savdosi 

bilan shug’ullanish A.Mexen g’oyasining asosini tashkil qiladi. A.Mexen, AQSH 

“dengiz taqdir” ga ega buning natijasida u avval Amerika qit’asida keyinchalik esa 

butun dunyoda hukmronlik qiladi deb hisoblagan. 

A.Mexenning geosiyosiy g’oyalari to’liq holda XX asr mobaynida AQSH 

hayotga tadbiq etildi va yuqori darajada o’zining samarasini berdi.  “Tarixning 

geografik o’qi” eng muhim va yirik davlatlar hududlari tutashgan chiziqlar (yoki 

Xartlend) N.Spaykmen va klassik “Atlantizm”. Geosiyosat nazariyasi va 

amaliyotiga ulkan xissa qo’shgan AQSH lik olimdir. (1893-1943). U Xartlend 

potentsial makon bo’lib mustaqil g’oyalarni hal qila olmaydi bu vazifalarni shu 

jumladan dunyoga hukmronlik qilish vazifasini Rimlend bajarishi mumkin deb 

hisoblaydi. 

N.Spaykmen dunyoni uch qismga ya’ni Xartlend, Rimlend va olisda 

joylashgan Afrika va Avstraliya qit’alariga bo’ladi. Rimled tarkibiga g’arbiy va 

Markaziy Yevropa Turkiya, eron, saudiya Arabistoni, Uzoq SHarq mamlakatlar  va 

Xitoy kiritilgan. Uning g’oyasiga ko’ra kim Rimlendni nazorat qilsa u Yevropada 

hukmronlik qiladi, kim Yevropani nazorat qilsa u jahon taqdirini hal qiladi. 

N.Spaykmen AQSH ni Xartlendga ham Rimlendga nisbatan ham juda qulay 

o’ringa ega deb xisoblaydi U O’rta okean tushunchasini  muomalaga kiritdi va 

Atlantika dunyosi tomonidan Rimlend ustidan o’rnatilgan nazorat quruqlik 

kuchlarini mag’lub bo’lishiga va Atlantika dunyosi tobe holatga tushushiga sabab 

bo’ldi, degan xulosaga kelgan. 

U davlat geosiyosiy qudratini ta’minlovchi 10 ta mezonni alohida ajratib 

ko’rsatadi. Ular quyidagilardan iborat: 1. Hudud yuzasining tuzilishi; 2. 

CHegaralarining tabiati; 3. Aholi soni; 4. Foydali qazilmalarining mavjudligi yoki 

yo’qligi; 5. Iqtisodiy va texnologik taraqqiyot; 6. Davlat moliyaviy quvvati; 7. 

Etnik birligi; 8. Sotsial integratsiyalashish darajasi; 9. Siyosiy barqarorlik; 10. 

Millat ruhi yuqoridagi baholash shkalasidan foydalangan holda davlatni umumiy 

geosiyosiy kuch qudratini aniqlash mumkin. Agar umumiy baho uncha yuqori 

bo’lmasa bunday holat o’z-o’zidan ushbu davlatni boshqa davlatlar bilan strategik 

ittifoqlar tuzishga majbur qiladi. Bu esa mazkur davlat suverinetitetiga ma’lum 

darajada putur yetkazadi. 

Spaykmen ikkinchi jahon urushidan so’ng Yevropa davlatlari 

mustaqilligining pasayishi AQSH mustaqilligini esa oshishini bashorat qilgan edi. 

Bu bashorat hozirda XXI asrda o’zining aniq ifodasini topmoqda kuchlarni nisbati 

borgan sari AQSH foydasiga hal bo’lmoqda.  

Savol va topshiriqlar 

1.Klassik geosiyosat mohiyatini va asosini nima tashkil etadi? 

2. Geosiyosiy nigohni asosiy yo’nalishlarini birinchi bo’lib Kim ishlab 

chiqqan? 

3. « Antropogeografiya»   nomli asarni kim tomonidan yaratilgan? 

4. Har qanday hududiy o’zgarishlar hayotiy o’yin sistemasiga to’g’ri keladi: 

tug’iladi, o’sadi, rivojlanadi va o’ladi. Bu qaysi olimning qarashlari? 

5. Davlatni asosiy xususiyatlari qatoriga qaday xususiyatlar kiradi? 

6. «Davlat o’zining o’sish qonunida» asarini kim yozgan? 

7. Ratselning nazariya va g’oyalarida qanday izlanishlar jamlangan? 

8. Yirik klassik geosiyosatchilarning sanab o’tin? 

9. Davlat inson kabi sezuvchan, xal qiluvchan va o’ylovchan mavjudotdir 

degan fikr kim tomonidan bildirilgan? 

10. K.Xousxofer geosiyosiy qarashlarining asosini qanday fikr mulohazalar 

tashkil etadi? 

 

Test topshiriqlari 

1. Geosiyosat tushunchasini fanga birinchi bo’lib qaysi olim kiritgan?  

A) Makinder B) Gottman  C) Xausxoffer D) R.CHellen. 

3. Geosiyosat fanining o’rganish ob’ekti?  

A) sayyoraviy makon, geosiyosiy jarayonlar va hodisalar 

B) geosiyosiy jarayonlar, hodisalar  

C) sayyoraviy makon 

D) Geografik muhit 

4. Geosiyosatning asosiy vazifasi, o’rganish predmeti?  

A) sayyoraviy makon 

B) geografik o’rin 

C) sayyoraviy makonni nazorat qilish 

D) voea va hodisalar  

5. Ijtimoiy hayot shakillarining rivojlanishida iqlim hal qiluvchi 

ahamiyatga ega deb hisoblagan olim kim? 

A) SH. Monteske                B) J.Boden  

C)Ritter                               D) R. Chillen 

6. “Uchlik ittifoqi” davlatlariga qaysi davlatlar kiradi?  

A) Avstriya-Vengriya, Italiya  

B) Frantsiya, italiya, Avstriya  

C) Germaniya, Avstriya-Vengriya  

D) Avstriya-Vengriya, Italiya, Germaniya  

7. Ikkinchi antanta davlatlarini ko’rsating?  

A) Germaniya, Rossiya, Italiya  B) Frantsiya, Italiya va rossiya  

C) Frantsiya, Germaniya, Italiya D) AQSH, Italiya, Frantsiya  

8. Germaniyaning qo’shni kichik davlatlar ustidan hech qanday gap 

so’zsiz hukmronlik qilishini kim aytgan? 

A) F. Ratsal                           B) A. Mehen  

C) K Xausxafer                      D) R. Chellen 

9. “Tarixda dengiz kuchlari” asari muallifi kim? 

A) CHellen B) Mexen C) Ratsel D) Xausxofer 

10. Dunyoni uch qismga ya’ni Xartlend, Rimlend, Afrika va 

Avstraliyaga bo’lgan qaysi olim qisoblanadi? 

A) Mexen  B) Ratsel  C) Gottman  D) Spaykmen. 

11. Geosiyosat fanini o’rganish qanday fanlar bo’yicha bilimlarga ega 

bo’lishni taqozo etadi? 

A) tarix, kimyo, fizika, astronomiya, siyosatshunoslik. 

B) geografiya, biologiya, ekologiya, fizika, dinshunoslik 

S) geografiya, tarix, demografiya, etnografiya, dinshunoslik, ekologiya, 

sotsiologiya, harbiy fanlar, siyosatshunoslik 

D) harbiy fanlar, siyosatshunoslik, diniy fanlar, aniq fanlar. 

12. Siyosiy geografiya nimalar bilan shug’ullanadi? 

A) jahondagi davlatlarning turg’un holatdagi tavsifini tuzish bilan 

shug’ullanadi. 

B) jahondagi davlatlarning yakka holatdagi tavsifini tuzish bilan 

shug’ullanadi 

C) davlatlar chegarasini dahlsizligini o’rganish bilan shug’ullanadi. 

D) Faqat davlatni ichki siyosati bilan bog’liq muammolar biln shug’ullanadi. 

13. Siyosiy geografiyani ko’proq qanday masalalar qiziqtiradi? 

A) davlatlarning joylashishi, qo’shni davlatlarning iqtisodiyoti qay darajada 

ekanligi, harbiy kuchlari potentsiali 

B) davlatlarning joylashishi, hududining shakli, o’lchamlari, chegaralari, 

xo’jaligi, aholisining savodhonlik darajasi, madaniyati 

C) xo’jaligi, harbiy bloklari, iqtisodiy potentsiali, savodxonligi 

D) chegaralari, chegaralarining uzun yoki qisqaligi, tabiiy resurslar bilan 

yetarli darajada ta’minlanganligi. 

14. Sayyoraviy makonga qaysilar kiradi? 

A) Suvlik, havo, chegaralari, davlat resurlari 

B) quruqlik, qirg’oq chegaralari, havo qobig’i 

S) havo qobig’i, biomassa, chegara oldi zonalari 

D) quruqlik, suvlik, havo qobig’i, davlatlar va ularning resurslari 

15. Geosiyosat o’rganish predmeti nimadan iborat? 

A) sayyoraviy makoni nazorat qilishdan 

B) tabiiy geografik ob’ektlarni o’zgarib borishini nazorat qilishdan 

C) iqtisodiy jarayonlarni nazorat qilishdan 

D) Sayyoraviy makonni faqat suvlikka tegishli bo’lgan qismini nazorat 

qilishdan 

 

16. Ekologik omillar qanday jarayonlarni o’z ichiga oladi? 

A) aholi turmush darajasini o’zgarishi, siyosiy jarayonlarni keskinlashuvi; 

B) cheklangan yoki tugaydigan va tiklanmaydigan, resurslrga bo’lgan 

demografik bosim, xomashyo resurslarining kamayishi va tugashi, aholi turmush 

darajasini o’zgarishi 

C) aholi soni, o’sish sur’ati zichligi va tarkibi 

D) qurolli kuchlarning kattaligi, quvvati, harbiy tayyorgarligi, harbiy 

kadrlarni tayyorlash holati, aholi turmush darajasini o’zgarishi 

17. Jon Boden fikricha, inson hayoti uchun eng qulay va yaxshi 

sharoitlar qanday mintaqalarda mavjud. 

A) tropik mintaqada 70-80 shimoliy kenglikda mavjud. 

B) ekvatorial mintaqalarda 60-80 janubiy kengliklarda 

C) Arktika mintaqasida 45-60 sharqiy uzoqliklarda mavjud. 

D) mo’’tadil mintaqada 40-50 shimoliy kengliklar oralig’ida mavjud 

18. Geografik determinizm so’zining lug’aviy ma’nosi? 

A) lotinchadan “o’zgarish” degan ma’noni anglatadi 

B) nemischadan “ko’rinish, manzara” degan ma’noni anglatadi. 

C) lotincha, “determino” aniqlayman degan ma’noni anglatadi.  

D) lotinchadan “er, hudud” degan ma’noni anglatadi. 

 

 

 

Reja: 

13.1.Ishlab chiqarish kuchlarini, ularni rivojlantirish va joylashtirish 

masalalari. 

13.2.Ishlab chiqarishni hududiy tashkil etish shakllari. 

13.3.Erkin iqtisodiy zonalar (hududlar). 

13.4.Geografik mehnat taqsimoti va iqtisodiy rayonlarning shakllanishi. 

13.5.Iqtisodiy geografik o’rin. 

13.6.Aholi migratsiyasi jarayonlari. 

Tayanch so’zlar: qonun, qonuniyat, omil, mujassamlashuv ixtisoslashuv, 

kooperatsiya, kombinatsiya, soliq imtiyozi, erkin savdo hududlari, sanoat ishlab 

chiqarish hududlari, joylashuvi va uning shakllari, aholi migratsiyasi, tashqi 

migratsiya, ichki migratsiya. 

Inson (jamiyat) ehtiyojlarini qondirish maqsadida tabiat ne’matlari va 

kuchlarini o’ziga moslashtirishdan iborat iqtisodiy jarayon ishlab chiqarish deb 

yuritiladi. Ko’rinib turibdiki, ishlab chiqarish insonlarning ma’lum maqsadga 

muvofiq yo’naltirilgan faoliyati bo’lib, ehtiyojlarni to’laroq qondirishga 

mo’ljallangandir. Bu jarayon ishlab chiqarish omillari – mehnat, kapital, yer va 

tadbirkorligining o’zaro bog’liq harakat faoliyati natijasida yuzaga keladi va 

jamiyat ishlab chiqarish kuchlari taraqqiyotini tezlashtiradi hamda jamiyat 

ehtiyojlarini to’larok qondirish uchun shart-sharoit hozirlaydi. 

Bugungi ishlab chiqarish ikkita yirik bir-biri bilan bog’liq sohalar: a) 

moddiy ishlab chiqarish – ya’ni sanoat, qishloq va o’rmon xo’jaligi, qurilish, 

transport va aloqa (kommunikatsiya tizimi), savdo va umumiy ovqatlanish, moddiy 

texnika ta’minoti (logistika); b) nomoddiy yoki ijtimoiy-madaniy sohalar – ya’ni 

13-mavzu: Geografik tuzulmalar va jarayonlar 

madaniyat, ta’lim tizimi, sog’liqni saqlash, fan, boshqaruv uy-joy va kommunal 

xizmat, xizmat ko’rsatish (servis) va axborotlar tizimidir. 

Iqtisodiy jihatdan rivojlangan mamlakatlar tajribasi shuni ko’rsatmoqdaki 

XX asrning 50-yillaridan boshlab ITI ta’sirida moddiy sohalardagi, chuqur sifat 

o’zgarishlari ijtimoiy-iqtisodiy sohalar taraqqiyotiga yoki iqtisodiyotning 

ijtimoiylashuviga kuchli ta’sir etmoqda. Natijada, moddiy sohalarga nisbatan 

“murakkab – servis” sohalarining YaMM dagi hissasi uzluksiz ortib bormoqda. Bu 

jarayon deyarli barcha bozor iqtisodiyoti mamlakatlari uchun xos bo’lib ishlab 

chiqarish kuchlari rivojlanishi va taraqqiyotida hamda ularni mamlakatlar, 

mintaqalar va xalqaro ko’lamda hududiy joylashishida ham o’zgarishlarni yuzaga 

keltirmoqda. 

Ishlab chiqarish kuchlarini rivojlantirish va joylashtirishning asosiy 

tamoyillari: 

 ishlab chiqarish tizimlarini xom-ashyo manbaalari, yokilg’i va energiya 

resurslar, iste’mol mintaqalariga yaqin joylashtirish; 

 yuqori samarali bo’lgan tabiiy resurslarni o’zlashtirish va majmuali 

foydalanish tizimini barpo qilish; 

 mamlakat va mintaqalarda ekologik holatni sog’lomlashtirish, atrof-

muhitni muhofaza qilish va tabiiy resurslardan foydalanishning samarali 

mexanizmini ishlab chiqish va amalga oshirish, tabiatdan foydalanishning 

boshqaruv tizimini takomillashtirish; 

 xalqaro kommunikatsiya tizimlarini rivojlantirish va qulay geostrategik 

mavqeidan samarali foydalanish asosida xalqaro mehnat taqsimotidagi ishtirokini 

chuqurlashtirib, kengaytirib borish yaqin va uzoq xorijiy mamlakatlar bilan 

aloqalarni rivojlantirish; 

 yirik shaharlarning haddan tashqari rivojlanishini tartibga solish, kichik va 

o’rta shaharlarning ijtimoiy-iqtisodiy taraqqiyotini tezlashtirish, mintaqalarning 

ijtimoiy-iqtisodiy rivojlanish darajasidagi tabaqalanish jarayonini boshqarish, 

iqtisodiyot tarmoqlari dasturlarini ishlab chiqish va amaliyotga tadbiq etishdan 

iborat. 

XX asr 50-yillarining o’rtalaridan boshlangan ilmiy-texnika inqilobi ishlab 

chiqarish kuchlarini rivojlantirish, hududiy tashkil qilishni takomillashtirishning 

klassik nazariyalariga bir qator “tuzatishlar” kiritdi. Bunday tuzatishlar: a) 

sanoatning o’ta yangi tarmoqlari avvalo ilmiy tadqiqot va loyihalash-tajriba ishlari 

bilan chambarchas bog’liq “ilmtalab” sohalarning gurkirab rivojlanishi; b) qishloq 

xo’jaligi ishlab chiqarishning sanoat asoslariga ko’chishi – agrosanoat 

majmuasining (agrobiznes) rivojlanishi; v) infrastruktura sohalarining milliy 

daromaddagi hissasining barqaror ortib borishi; g) ishlab chiqarish tizimini tobora 

transport-geografik o’ringa va xom-ashyoga bog’liqligining qiskarib borish 

jarayoni; d) ilmiy-tadqiqot ishlari va loyihalash-tajriba markazlari rolining ortib 

borishi; j) yuqori malakali mehnat hissasining tobora keng rolь o’ynashi; z) 

ijtimoiy-ekologik omillar – ishlab chiqarish kuchlarini rivojlanishi va joylashishida 

sezilarli o’zgarishlarni yuzaga keltirmoqda. CHunonchi, 70-yillarning o’rtalaridan 

boshlab ishlab chiqarish tizimidagi o’zgarishlar keng sur’atda “markazdan 

qochma” yo’nalishi (bir mamlakat va jahon xo’jaligi doirasida) va sohil bo’yiga 

to’planish negizida port-sanoat ishlab chiqarish majmualarining yuzaga kelishi va 

xalqaro iqtisodiy munosabatlar tizimida katta o’rin tutishi bilan bog’liq. 

Ishlab chiqarish kuchlarini rivojlanishi va joylashishiga ta’sir etuvchi 

umumiqtisodiy qonunlar. Qonun – tabiat va jamiyatdagi voqea va hodisalarning 

(o’zaro aloqadorligini) barqaror takrorlanib turuvchi sabab-oqibat bog’lanishlarini 

ifodalasa, qonuniyat voqea va hodisalarning ketma-ketligining barqarorligini va 

qonunlar majmuasininig o’zaro uyg’unligini ifodalaydi. 

Ishlab chiqarish kuchlari taraqqiyotining butun tarixiy-geografik 

bosqichlarida amal qiladigan ularning sababiy aloqa va o’zaro ichki 

bog’lanishlarini ifodalaydigan iqtisodiy qonunlar majmuasi umumiy iqtisodiy 

qonunlar deyiladi. Iqtisodiy qonunlar majmuasi ishlab chiqarish munosabatlarining 

ishlab chiqaruvchi kuchlarning xarakteri va rivojlanish darajasi bilan bog’liqligi, 

samarali ishlab chiqarish jarayonini tashkil etish, mehnat unumdorligining o’sib 

borishi, iqtisodiy va ijtimoiy ehtiyojlarning oshib borishi, ishlab chiqarish 

jarayonlarining umumlashuvi va iqtisodiy integratsiyasining chuqurlashuvi, davlat 

monopolistik mulki va iqtisodiyotning rivojlanishi ishlab chiqarish monopolizmi 

va davlatning antimonopolistik tadbirlari, davlatning iqtisodiyotning boshqaruviga 

aralashuvi, mintaqaviy rejalashtirish va bashorat qilish va mintaqaviy, iqtisodiy 

rayonlashtirish kabilardan iborat. 

Ishlab chiqarish munosabatlarining ishlab chiqarish kuchlari xarakteri va 

rivojlanish darajasiga mos kelishi, jamiyat taraqqiyotini tezlashtiradi. Ayni vaqtda, 

ishlab chiqarish munosabatlari (moddiy ne’matlarni ishlab chiqarish, taqsimlash, 

ayirboshlash va iste’mol qilish jarayonlaridagi o’zaro munosabatlar majmuasi) 

ishlab chiqarish kuchlarining belgilovchi ta’siri ostida rivojlanadi. 

Bugungi kunda, bozor iqtisodiyotiga o’tish va bozor munosabatlarini 

shakllantirish, murakkab va umuminsoniy jarayon bo’lib ob’ektiv zaruriyatga 

aylandi. CHunki, bozor iqtisodiyoti jahon tsivilizatsiyasining g’oyat ulkan yutug’i 

sifatida – iqtisodiy rivojlangan mamlakatlarda iqtisodiy o’sish va aholi 

farovonligini uzluksiz ta’minlovchi iqtisodiy tizim ekanligini isbotladi. 

Bozor iqtisodiyoti ishlab chiqarish kuchlaridan unumli va samarali 

foydalanishni ta’minlash bilan shunga mos yuksak ishlab chiqarish 

munosabatlarini ham yuzaga keltiradi. CHunki, iqtisodiy taraqqiyot yo’li yangi 

tizim zaminida inson manfaatini yuzaga chiqarish, uning mehnatini kadrlash, 

aholining nochor qatlamini sotsial himoyalash maqsadlari yotadi. Bozor 

iqtisodiyoti tajribasi uning amal qilish mexanizmi ijtimoiy yangilanishning eng 

samarali vositasi hisoblanadi, u xalqning ijodiy va mehnat salohiyatini to’la ishga 

tushiradi, boqimandalik va tekinxurlik kayfiyatiga  chek qo’yadi. Iqtisodiy 

tashabbus va ishbilarmonlikni rivojlantiradi. Har bir kishining milliy boylikni 

ustirish mas’uliyatini ortiradi, har bir kishini boy qilish orqali jamiyatni ham 

boyitib boradi. 

Ishlab chiqarish kuchlarini joylashtirishning ijtimoiy-ekologik, tabiiy va 

ijtimoiy-iqtisodiy omillari. Ishlab chiqarish kuchlarini joylashtirishda qonuniyatlar 

bilan bir qatorda tabiiy, ijtimoiy-iqtisodiy, ijtimoiy-demografik va ijtimoiy-

ekologik omillar ham muhim o’rin tutadi. Ishlab chiqarish kuchlarni joylashtirish 

omillari ishlab chiqarish korxonalari, korxonalar guruhi, milliy xo’jalik 

tarmoqlarining oqilona joylashtirish uchun hisobga olinmog’i lozim. Ishlab 

chiqarish kuchlarini joylashtirishdagi omillarni, ularning belgilovchi roliga ko’ra, 4 

guruhga bo’lish mumkin. 

1. Tabiiy omillar;  

2. Ijtimoiy-iqtisodiy omillar; 

3. Ijtimoiy - demografik omillar; 

4. Ijtimoiy-ekologik omillar. 

1. Ishlab chiqarish kuchlarining tabiiy omillari – tabiiy sharoit va tabiiy 

resurslarning iqtisodiyotning tarmoq hamda rayonlarning rivojlanishiga ta’siridan 

iborat. Bunda yer resurslari, foydali qazilmalarning joylashishi, miqdori, sifati, 

foydalanish darajasi, iqlim va suv resurslari, o’rmon resurslari muhim o’rin tutadi.  

Ayniqsa, qishloq xo’jaligi ishlab chiqarishi tarmoqlarining joylashishida 

tabiiy sharoit-havo harorati, vegetatsiya davri, yog’inlar miqdori va uning davri, 

yer osti suvlarining ko’tarilish darajasi, shamollar, yer usti tuzilishi (relьef), 

yaylovlar va ularning mahsuldorlik darajasi, yer fondi va uning tarkibi, qishloq 

xo’jaligiga yaroqli yerlar, tuproq tarkibi va tabiiy unumdorlik darajasi kabi omillar 

majmuasining o’rni kattadir. 

Sanoatning muhim tarmog’i – qazib beruvchi sanoat tarmoqlari (tog’-kon 

sanoati) tabiiy resurslarga, ya’ni mineral xom-ashyo resurslarining - tog’-geologik 

sharoitlari, ruda va rudali xom-ashyolarning yer ostida joylashishi darajasi, sifati 

(ruda tarkibida - metall miqdori), rangli metallar majmuasi, neft va tabiiy gaz sifati, 

ko’mir (qatlamlarining joylashish va qalinlik darajasi kabilar), baliq-konserva, 

oziq-ovqat, o’rmon-tsellyuloza korxonalari xom-ashyoga bog’liq holda joylashadi. 

Ayniqsa, qora metallurgiya (cho’yan, po’lat va prokat), gidroliz, o’rmon-

tsellyuloza, mineral o’g’itlar ishlab chiqarish korxonalari (1 tonna mahsulot ishlab 

chiqarishga 2 tonnadan 6-7 tonnaga qadar xom-ashyo talab qiladi) joylashishida 

xom-ashyoga bog’liqlik kuchlidir. 

2. Ishlab chiqarish kuchlarining joylashishida ijtimoiy-iqtisodiy, ya’ni 

davlatning iqtisodiy taraqqiyot darajasi, davlat siyosati, transport-geografik, dengiz 

bo’yi holati, qo’shinchilik va chegaradoshlik (iqtisodiy rivojlangan hududlar bilan) 

omillarining hissasi kattadir. Mamlakatlarning iqtisodiy taraqqiyot darajasi ilmiy-

texnika inqilobi bilan bog’liq zamonaviy ishlab chiqarish tarmoqlarini 

rivojlantirish imkoniyatlarini beradi. Ayniqsa, iqtisodiyotda muhim o’rin tutuvchi 

avtomobilsozlik, samolyotsozlik, atom sanoati, elektrotexnika, priborsozlik, 

kontrol-o’lchov, kosmik-raketa va boshqalar-avtomatlashtirish, robototexnika 

tarmoqlarining rivojlanishini ta’minlaydi. Davlatning sanoatning yangi va eng 

yangi tarmoqlarini va inqiroz hamda turg’unlikka uchragan tarmoqlarini 

rivojlantirishga qaratilgan tadbirlardan iborat siyosati mamlakat va uning 

mintaqalarida ishlab chiqarish kuchlarining barqaror rivojlanish imkoniyatlarini 

yuzaga keltiradi. 

Davlatning iqtisodiyotni rivojlantirishga qaratilgan tadbirlari, chunonchi 

yangi resursli hududlarni intensiv o’zlashtirish, ijtimoiy-iqtisodiy-ekologik 

zo’riqqan hududlarni engillashtirish kabilar ishlab chiqarish kuchlarining 

rivojlanishi va joylashishida sezilarli o’zgarishlarga olib keladi. Transport-

geografik holatning qulayligi, dengiz bo’yi hududlari, qo’shnichilik va 

chegaradoshlik holatlari xalqaro mehnat taqsimotining chuqurlashuvi va xalqaro 

iqtisodiy integratsiyaning rivojlanishi bilan ishlab chiqarishni xalqaro bozorga 

chiqish qulay hududlarga, dengiz bo’ylariga (bu hol keyingi yillarda yirik port - 

sanoat ishlab chiqarish majmualarini rivojlanishiga olib keldi), rivojlangan 

mamlakatlar bilan qo’shnichilik va chegaradoshlik esa ishlab chiqarish kuchlarini 

chegara hududlarida rivojlanishiga (“Umumiy bozor” doirasida) olib kelmoqda. 

3. Ishlab chiqarish kuchlarining joylashishida ijtimoiy-demografik omillar – 

aholi soni, aholi sonining ko’payishi, zichligi, milliy tarkibi, mehnat resurslari va 

uning sifat tarkibi, aholining iqtisodiy (malaka) tarkibi, ma’lumot darajasi, 

migratsion harakatlarga tortilishi, aholining hududiy joylashish tizimi (ovul, 

qishloq, kichik, o’rta, yirik va o’ta yirik shaharlar) katta o’rin tutadi. 

Ishlab chiqarish kuchlarini rivojlantirish va joylashtirishda demografik 

jarayonlarning bugungi va istiqboldagi holati hisobga olinadi. Mehnat resurslari 

mavjud hududlarda sermehnat iqtisodiyot tarmoqlarini, ishlab chiqarish va 

noishlab chiqarish infrastrukturasi tizimlarini, yuqori malakali mehnat resurslari 

mavjud hududlarda zamonaviy va o’ta zamonaviy sanoat tarmoqlarini 

rivojlantirishni taqozo qiladi. Aholining hududiy joylashishiga mos ishlab 

chiqarish tizimini shakllantirish migratsion jarayonlarning tartibga solish va 

boshqarish imkonini beradi. Bu o’rinda sanoat korxonalarini “filiallashtirish” 

orqali ishlab chiqarish kuchlarini hududlar bo’yicha bir tekis rivojlantirishdan 

tashqari ekologik muammolarni ham yumshatish mumkin. 

4. Ishlab chiqarish kuchlarini joylashtirishning ijtimoiy-ekologik omillari 

XX asrning ikkinchi yarmidan boshlab ilmiy-texnika inqilobi tufayli yuzaga 

kelgan ekologik inqirozlar va sanoatning eng yangi sohalarining sof tabiiy muhitga 

bo’lgan talabi bilan bog’liqdir. Aholi o’sishi va ishlab chiqarish sur’atlarining 

haddan tashqari tezlashuvi, uning to’planuv jarayonining kuchayishi oqibatida 

atrof-muhitga ta’siri kuchaydi. Atmosferaning ifloslanishi, tuproq va yer 

resurslarining yaroqsiz holga kelishi, o’rmon resurslarining qisqarishi, yirik 

shaharlardagi (megalopolislar) ijtimoiy-ekologik muammolarning haddan tashqari 

kuchayishiga  olib keldi. Natijada, ishlab chiqarish kuchlarini “engillashtirish”, 

ya’ni sanoat, qishloq xo’jaligi, transport va infrastuktura sohalarini mamlakat 

hududlari bo’yicha bir tekis joylashtirish, atrof-muhitga ta’siri kuchli korxonalar 

(kimyo, neft-kimyo, metallurgiya va boshqalar) qurilishini cheklash siyosatini 

amalga oshirilishi iqtisodiy rivojlangan mamlakatlarning boshqa hudud va 

mamlakatlarga “iflos” ishlab chiqarish sohalarini ko’chirish siyosatini yuzaga 

keltirdi. 

Iqtisodiy rivojlangan mamlakatlarda ishlab chiqarishga tobora keng sur’atda 

kamchiqit va chiqitsiz texnologik jarayonlarni qo’llashdan iborat berk ishlab 

chiqarish tizimini to’la joriy qilish qo’llanmoqda. 

Umuman, sanoat, qishloq xo’jaligi, transport, ishlab chiqarish va noishlab 

chiqarish sohalarining rivojlanishi va joylashishida, bu tarmoqlar iqtisodiy 

samaradorligini oshirishda mavjud tabiiy va ijtimoiy-iqtisodiy-resurslardan 

samarali foydalanishda barcha omillar majmuasini hisobga olish samarali hududiy 

ishlab chiqarish tizimini shakllantirish imkonini beradi. 

Ishlab chiqarish tarmoqlarini joylashtirishda barcha shart-sharoitlar, omillar 

hisobga olinadi. Lekin, ma’lum tarmoqni hududiy tashkil etishda barcha omillar 

emas, balki ulardan faqat ayrimlari yetakchi, hal etuvchi rolь uynaydi. Bu masalani 

tushunish uchun yaratiladigan mahsulot uchun suv yoki elektr quvvati, ishchi 

kuchining qay darajada sarflanishi ko’rsatish kifoya. Boshqacha qilib aytganda 

kasr maxrajida mahsulot birligi, uning suratida esa alohida-alohida omil turadi 

(masalan, 1 tonna shakar olish uchun qancha kand lavlagi ishlatiladi, qancha elektr 

kuvvati yoki mehnat sarflanadi) turadi. Qaysi omil bo’yicha yirik son chiqsa, 

odatda uning ahamiyati shuncha joylashtirishda belgilovchi, aniqlovchi vazifani 

o’taydi. 

SHuni alohida qayd etish joizki, maьlum tarmoqka kiruvchi barcha 

korxonalar yoki kichik “tarmoqchalar” uchun bittagina omil tegishli bo’lishi 

mumkin. Jumladan, mashinasozlik tarmog’iga kiruvchi ba’zi bir korxonalarni 

joylashtirishda xom ashyo (metall) ko’proq ahamiyatga ega bo’lsa, boshqasi uchun 

malakali ishchi kuchi muhim omil hisoblanadi. 

Xom ashyo omili. Tabiiyki, barcha mahsulot xom ashyosiz yaratilmaydi. 

Ammo ayrim mahsulotlarni olish uchun xom ashyo boshqalariga qaraganda 

ko’proq sarflanadi. SHuning uchun bunda mahsulotlarni ishlab chiqarishga 

ixtisoslashgan tarmoqlar va korxonalar mumkin qadar xom ashyo rayonlariga 

yaqin joylashtiriladi. 

Sanoatning baьzi tarmoqlari, masalan tog’-kon, o’rmon, baliqchilik sanoati 

tarmoqlarining joylashuvi bevosita foydali kazilmalar, xom ashyo bo’lmagan 

rayonlarda rivojlanmaydi. Bunday sanoat tarmoqlarining joylashuvi bevosita 

foydali qazilmalar yoki tabiiy boyliklar geografiyasi bilan belgilanadi. Boshqa 

sanoat tarmoqlarining hududiy tashkil etilishi biroz murakkabroq tusga ega. Bu 

borada bir qator fakt va raqamlar keltirish o’rinli. Masalan: 1 t. paxta tolasini olish 

uchun taxminan 3 t. xom paxta, 1 t. pista yog’i uchun 3 t. kungaboqar, 1 t. shakar 

uchun 7 t. kand lavlagisi  ishlatiladi. Ushbu raqamlarni nisbiy (foiz) ko’rinishida 

berish foydadan xoli emas. CHunonchi, paxta tolasini oq paxtadan chiqishi 32-33 

foizi paxta yog’ining chigitdan olinishi 19-20, shakarni qand lavlagidan tayorlash 

14-15 foiz va shunga o’xshash. 

Mineral o’g’itlar ichida kaliy o’g’itni ishlab chiqarish geografiyasi batamom 

xom ashyo omili bilan belgilanadi, chunki uning uchun ko’p mikdorda kaliy tuzi 

sarflanadi. Ayni paytda azot (selitra) o’g’itini ishlab chiqaruvchi metallurgiya 

markazlariga, suv manbalariga yaqin, neftь va gaz sanoati rivojlangan rayonlarda 

joylashtirish mumkin. Xom ashyoga asoslangan sanoat tarmoqlarining 

gografiyasini o’rganish eng avvalo  mamlakat tabiiy sharoit va boyliklarni bilishni 

talab  etadi. Bu yerda malum darajada geografik determinizm, yani tabiiy  

sharoitlarning ishlab chiqarish tarmoqlari joylashuviga tasiri bor. Bu tasir qishloq 

xo’jalik ekinlarini tashkil etishda katta ahamiyatga ega - suv, iqlim va tuproq 

sharoitlri ko’p jihatdan qishloq xo’jaligining regional va zonal xususiyatlarini 

belgilab beradi. 

Yoqilg’i issiklik elektr stantsiyalari, qora metallurgiya sanoatining dastlabki 

- cho’yan eritish bosqichini joylashtirishda asosiy rol o’ynaydi. Ammo uning 

taьsiri har doim ham yetakchi kuchga ega emas. Issqlik elektrostantsiyalari yoki 

metallurgiya zavodlari istmol rayonlarida ham joylashtirilishi mumkin. Bunday hol 

neft va uning mahsuloti, mazut, tabiiy gaz asosida ishlovchi issiqlik elektr 

stantsiyalarini qurish taaluqli (yoqilg’ining quvurlarda keltirilishi iqtisodiy jihatdan 

maqo’lroq) bo’ladi. 

Biroq qora metallurgiya zavodlarini joylashtirish qonuniyatlari bir xil emas. 

Maьlumki, kazib olinadigan temir rudasining taxminan 4-50 foizi foydali, bu 

degan so’z ulardan deyarli shuncha cho’yan olish mumkin. Ammo, bu o’rtacha 

raqam hamma joyda ham bir xil emas - ayrim konlarda temirning qazib olinadigan 

rudadagi ulushi atiga 17-20 foizini tashkil etadi. Bunday konlarga Uraldagi 

Kumirkonorni yoki Qorakolpog’istondagi Tebinbuloq konlarini misol qilib 

ko’rsatish mumkin. Bu yerlarda qazib olinadigan rudani bevosita domna pechlarda 

yeritib bo’lmaydi, zero unda kerakli mineraldan ko’ra foydasiz jinslar ko’proq. 

SHuning uchun bu ruda boyitilib, ruda tarkibidagi temirning (rangli metallar uchun 

boyitish jarayoni ayniksa muhim, chunki ularning ruda tarkibidagi ulushi ancha 

past) miqdori oshiriladi. Ammo, bu bilan ham uning xissasi yetarlicha bo’lmaydi. 

SHuning uchun metallurgiya korxonalari ko’proq xom ashyo rayoniga 

joylashtiriladi. 

Er yuzida boy konlar ham yo’q emas. Jumladan, Kursk magnit anomaliyasi 

doirasiga kiruvchi Belgorod yaqinidagi konlarda temirning rudadagi ulishi 60-65 

% gacha etadi. Bunday rudani to’g’ridan-to’g’ri eritish mumkin. SHuning uchun 

ularni tashib borish uchun transport xarajatlari va pirovard natijada eritilgan 

cho’yanning tannarxi uncha yuqori bo’lmaydi. Bu esa korxonalarni yoqilg’i 

rayonida yoki unga yaqin joylarda qurish mumkin. 

Bazi metallurgiya zavodlari xom ashyo va yoqilg’i rayonlari urtasida 

joylashgan, zero mazkur sanoat tarmog’i uchun bu ikki omilning ahamiyati deyarli 

bir xil. Bunga Erkin misol bo’lib CHerepovets metallurgiya kombinati xizmat 

qiladi. U Pechora kokslanuvchi ko’mir xavzasi bilan Kola yarim oroli temir rudasi 

konlarining taxminan o’rtasida qurilgan. Ammo korxona aniq ikki oralik masofada 

emas, u biroz g’arbga tortilgan sababi, Sankt-Peterburg, uning yirik mashinasozlik  

sanoatini po’lat va prokatga bo’lgan extiyojini qondirishdir.  

Elektr quvvati omili hozirgi zamon ishlab chiqarishni, xatto transport va 

qishloq xo’jaligini ham elektr quvvatisiz tasavvur qilish qiyin. Bu sohaning o’ziga 

xosusiyati shundaki u yaratgan mahsulotni yani elektr quvvatini jamg’arib 

omborxonalarga yig’ib bo’lmaydi. Undan ayni paytni o’zida foydalanish kerak. 

Bundan tashqari elektr kuvvati yuqori kuchlanish tarmoqlari (shahobchalari) orqali 

uzoq masofalarga berilishi mumkin. Xuddi shu maqsadda Konsk-Achinsk, 

ekibastuz ko’mir xavzalarida ham xuddi shunday majmua barpo etilmokda.  

Suv va iqlim sharoiti ham ishlab chiqarish tarmoqlarini joylashtirishda katta 

ahamiyatga ega. Suv manbalari ayniksa kimyo, eg’och-tselyuloza, metallurgiya 

zavodlarning faoliyatiga sezilarli tasir qiladi. Jumladan cho’yan erituvchi pechlarni 

sovutish uchun ham suv kerak. 

Suv va iqlim omilining ahamiyati qishloq xo’jaligi uchun katta. CHunonchi, 

O’rta Osiyo xususan O’zbekistonda ananaviy dexqonchilik uning issiq sharoitida 

faqat suniy sug’orish asosida olib boriladi. Paxta meva sabzavot uzum va boshqa 

qishloq xo’jaligi  mahsulotlariga suv hamda, issik iqlim sharoitda sanoat 

korxonalarini ochik usulda qurish, suv va boshqa alkogolsiz ichimliklar ip gazlama 

iishlab chiqarishga o’xshash tarmoqlarni ko’proq rivojlantirish talab etiladi. 

Aholi va mehnat resurslari omili. O’zbekistonda maxaliy aholi tabiiy 

ko’payishining yuqoriligi va uning migratsion xarakatining sustligi mehnat 

zaxiralarini ko’plab shakllanishiga olib keladi. SHu sabali bizda mehnatga 

layoqatli juda ko’p. Ularning mikdori qishloq joylarida sust rivojlangan kichik 

shaharlarda juda ko’p. Binobarin,  bunday joylarda ish o’rinlarini kengaytirish, 

ko’paytirish yangi sanoat va boshqa korxonalar, madaniy muassasalarni qurish 

zarur. 

Istemol omili. Bu omilning roli hozirgi kunda keskin ortib bormokda. 

Isteьmol faqat xalq xo’jaligining extiyoji bilan belgilanmaydi. Ayniqsa, ushbu 

omil oziq- ovqat korxonalarini o’ziga «tortadi», yani bunday korxonalar bevosita 

aholi yashovchi maskanlarda joylashtiriladi.  

Bozor iqtisodiyoti omili hozirgi kunda eng muhim omillardan. Bu juda 

murakkab tushuncha va iqtisodiy munosabatdir. Unga xorijiy mamlakatlar, 

xususan Yevropa davlatlari boy tajribaga ega chunki bu munosabat mazkur 

davlatlardan yuz yillar davomida shakllanib kelgan hozirgi kunda kishi biror ish 

boshlash mahsulot ishlab chiqarishdan oldin mahsulotga talab va takliflni 

o’rganadi. Va shunga qarab ish boshlaydi. Zero, talabsiz mahsulot yaratish 

iqtisodiy inqirozga yuz tutishi muqarrar. 

Ekologik omil. Ushbu omil ko’p sanoat tarmoqlari va eng avvalo ximiya, 

eg’och tselyuloza, go’sht, vino, konserva, charm zavodlari, IES va boshqa 

korxonalarning joylanishida bevosita etiborga olinishi kerak. Hozirgi kunda ayrim 

sanoat korxonalari atrof-muhitni ifloslashdagi roli katta bo’lganligi sababli, aholi 

manzillaridan uzoqrokka ko’chirilmokda. 

Ishlab chiqarishni tashkil etishning barcha shakllari – mujassamlashuv, 

ixtisoslashuv, kooperatsiya, kombinatsiya va boshqalar, ayni paytda ijtimoiy va 

hududiy tomonlarga ega.  

Mujassamlashuv yoki ishlab chiqarishning to’planishi, yig’ilishi xalq 

xo’jaligining barcha tarmoqlriga tegishlidir. Ammo geografik jihatdan u eng 

avvalo sanoat, qishloq xo’jaligi va transportda namoyon bo’ladi. Sanoat uchun 

“nuqta” yoki tugun ko’rinishida hududiy tashkil etish, qishloq xo’jaligiga areal 

yoki mintaqaviy, transport uchun esa lentasimon yoki chiziq shakldagi joylashuv 

xosdir. Ijtimoiy obьektlarning hududiy tashkil etilishi esa yuqoridagi 

tarmoqlarning joylashuvi bilan belgilanadi. Mujassamlashuvning ijtimoiy tamoyili 

xalq xo’jaligida turlicha bo’ladi. Mujassamlashuv sanoat misolida yaqqol 

ko’rinadi. Bu borada ishlab chiqarish fondlari, yangi mahsulot yoki ishchi va 

xizmatchilarning turli korxonalarda yigilish sof holda ishlab chiqarish yoki 

korxona mujassamlashuvi, ularning shaharlar va rayonlar joylashuvini esa 

urbanistik va hududiy mujassamlashuv sifatida ko’rsatish o’rinli. 

Ixtisoslashuv ham ishlab, chiqarishni muhim shakli bo’lib, u mehnat 

taqsimoti va iqtisodiy rayonlarning tarkib topishi bilan chambarchas bog’liq. 

Uning uch bosqich va uch turi mavjud. Ixtisoslashuvning uch bosqichi deganda 

korxona, rayon, shahar mikyosidagi ixtisoslashuv tushiniladi. Boshqacha aytganda, 

ularning har biriga hududiy yoki ijtimoiy mehnat taqsimoti natijasida biror 



189 

mahsulotni ishlab chiqarilishi biriktiriladi. O’z navbatda, ixtisoslashuv shu 

korxona, shahar va rayonlarning “qiyofasini”, ularning mehnat taqsimotida tutgan 

o’rnini belgilab beradi. 

Ixtisoslashuvning uch turi - bu qism (detal), texnologik yoki yarim mahsulot 

va predmetga ixtisoslashuvidir. Ixtisoslashuvning bunday ko’rinishlari bir-biri 

bilan uzviy bog’liq va ular turli hududiy bosqichda xususiyatga ega bo’ladi. 

Ixtisoslashuv oqibatida xalq xo’jaligining tarmoqlari vujudga keladi, 

iqtisodiy rayonlar, shaharlarning funktsional tiplari shakllanadi. SHu bilan birga u 

tashqi transport iqtisodiy aloqalarini taqozo etadi, chunki ishlab chiqarilgan va 

maxalliy istьemoldan ortib qolgan mahsulot chetga chiqariladi, mazkur rayonda 

yetishmaydigan mahsulot esa boshqa joydan keltiriladi. 

Ixtisoslashuv kompleks, har tomonlama rivojlanish bilan uyg’unlashuvi 

kerak. Etiborni ko’proq har bir davlatning muhim qadar atroflicha rivojlanishiga 

qaratilmog’i zarur. 

Kooperatsiya pirovard natijada muayyan bir mahsulot yaratish uchun turli 

korxonalarning hamkorligidir. Ular faqat bir yoki ikki tarmoqka tegishli 

bo’lmasligi mumkin. Kooperatsiyada hududiy birlik, barcha ixtisoslashgan 

korxonalarning bir joyda to’planishi uncha sezilmaydi va aksincha, ularning tarqoq 

holda joylashuvi kuzatiladi. Kooperatsiyada katnashuvchi korxonalar soni vujudga 

kelayotgan mahsulotning murakkabligiga bog’liq. CHunonchi, mashinasozlikda 

aniqrog’i engil va yuk mashinalarini ishlab chiqarish uchun juda ko’p detallar, 

extiyot qism kerak. SHu bois bunday mashinalarning yaratilishida yuzlab 

ixtisolashgan korxonalarning ulushi bor. Masalan, engil avtomobil yoki Lixichev 

nomli zavod, Tolьyatidagi Volga avtomobil zavodi (Jiguli) va shunga o’xshash 

birlashmalar 200 va undan ortik korxonalar bilan hamkorlik qiladi. madomiki, 

asosiy yakunlovchi yoki yig’uvchi bosh korxona ko’p asbob - uskunalar, detal va 

jihozlar olar ekan, u transport geografik jihatdan qo’lay nuqtada o’rinlashuvi zarur. 

Kombinatsiya kooperatsiyaga o’hshab korxonalar birlashmasidan iborat. 

Ammo bu yerda tarqoq holda joylashgan birlik emas, balki ularning xdudiy 

umumiyligi tushuniladi. Kooperatsiyada natija, pirovard mahsulot bir bo’lsa, 

kombinatsiyada aksincha, yani xom ashyo bir bo’lib, undan olinadigan mahsulot 

turlichadir. Kombinatlashuv maьlum bir turdagi xom ashyoni chukur texnologik 

qayta ishlash, uning chiqindilaridan to’la foydalangan holda barcha mahsulotlar 

ishlab chiqarishni anglatadi. Xuddi shu maьnoda kombinatsiya “to’ntarilgan” 

kooperatsiyadir. Masalan, paxta xom ashyosidan turlicha tayor mahsulot olinadi. 

Erkin iqtisodiy zonalar (hududlar). Erkin iqtisodiy hududlar (EIH) 

dunyoning ko’plab davlatlarida keng yoyilgan. XX asrning oxirlarida dunyoda turli 

xildagi 4 mingdan ortiq EIH lar mavjud edi. G’arb mutaxassislarining fikricha 

2004 yilga kelib jahon tovar aylanmasining 30%i turli erkin iqtisodiy hududlarda 

ro’y berdi. Xalqaro korporatsiyalar o’z faoliyatlari uchun imtiyozli sharoitlarni 

qidirib, EIH larni ko’p foyda olish mumkin bo’lgan joy sifatida ko’rishadi. Yirik 

xalqaro korporatsiyalar erkin iqtisodiy hududlarda o’z ishlab chiqarishlarini tashkil 

qilishni ekspansiyalarining muhim yunalishi deb hisoblaydilar. 

Erkin iqtisodiy hududlar mamlakatning boshqa qismlarida ishlatilmaydigan 

imtiyoz va rag’batlantirishning o’ziga xos tizimi qo’llaniladigan milliy iqtisodiy 

hududning bir qismidir. Odatda EIHlar geografik jihatdan u yoki bu darajada 

alohida hududdir. 

Erkin iqtisodiy hududlar ularni tashkil qiluvchilar tomonidan ochiq 

iqtisodiyot tamoyillarini amalga oshirishdagi muhim bosqich sifatida ko’riladi. 

Ularning faoliyat ko’rsatishi tashqi iqtisodiy faoliyatni faollashtirish va 

erkinlashtirish bilan bog’lanadi. Erkin iqtisodiy hududlarning iqtisodiyoti  tashqi 

dunyoga ochiqligi katta darajada bo’ladi. Bojxona, soliq va investitsion rejimi esa 

tashqi va ichki investitsiyalar uchun qo’laydir. 

Erkin iqtisodiy hududlar tashkil qilishning muhim sabablaridan biri 

shundaki, ko’pincha davlat iqtisodiyotini kapital oqimi uchun to’liq ochishni, 

o’ziga xos investitsiya oqimini hamma joyda ishlatishni istamaydi. SHuning uchun 

ham maxsus hudud sifatida qisman ochiqlikni ishlatadi. 

Erkin iqtisodiy hududlar tashkil qilishda ikkita kontseptual yondoshish 

qo’llaniladi: hududiy va funktsional (nuqtali). Birinchi holatda hududdagi barcha 

rezident korxonalar xo’jalik faoliyatida imtiyozlardan foydalanadilar. 

Erkin iqtisodiy hududlarning eng oddiy ko’rinishlaridan biri erkin bojxona 

(bojsiz) hududlari (EBH) hisoblanadi. Bu hududlar erkin savdo hududlari kabi 

birinchi avlod hududlariga kiradi. Ular XVII-XVIII asrlardan buyon mavjud. 

Bunday hududlarni ko’pincha bond omborlari yoki erkin bojxona hududlari deb 

ataladi. Erkin bojxona hududlari tovar olib kirish va olib chiqishda bojdan ozod 

qilinadi. Ular ko’plab mamlakatlarda mavjud. 

Erkin savdo hududlari ham dunyoda keng tarqalgan. Erkin savdo hududlari 

AQSHda eng ko’p rivoj topgan. Ularni tashkil qilish 1934 yildagi maxsus qonunda 

nazarda tutilgan. Uning maqsadi savdoni rag’batlantirish, savdo operatsiyalarini 

tezlashtirish, savdo xarajatlarini kamaytirishdan iborat. 

Oddiy erkin savdo hududlari qatoriga yirik xalqaro aeroportlardagi maxsus 

“dьyuti fri” magazinlarini kiritish mumkin. Rejim nuqtai nazaridan ular davlat 

chegaralaridan tashqarida deb hisoblanadi. Erkin savdo hududlari qatoriga 

imtiyozli holatga ega bo’lgan an’anaviy erkin portlarni kiritish mumkin. 

Sanoat ishlab chiqarish hududlari ikkinchi avlod hududlari hisoblanadi. 

Ular erkin savdo hududlariga faqat tovar emas, kapital ham olib kiritilishi va ularda 

faqat savdo bilan emas, balki ishlab chiqarish faoliyati bilan ham shug’ullanilishi 

oqibatida erkin savdo hududlarining evolyutsiyasi natijasida vujudga keladi. 

Sanoat ishlab chiqarish hududlari maxsus boj rejimiga ega bo’lgan 

hududlarda tashkil qilinadi. Ularda eksport uchun yoki import o’rnini bosuvchi 

tovarlar ishlab chiqiladi. Bu hududlar sezilarli soliq va moliyaviy imtiyozlarga ega 

bo’ladilar.  

Eksport ishlab chiqarish hududlarini tashkil qilish mantiqi rivojlanayotgan 

mamlakatlar iqtisodiyoti bilan belgilangan edi. O’tgan asrning 60-yillari o’rtalarida 

bu yerda sanoat eksportini rag’batlantirish va xorijiy kapital oqimi yordamida 

bandlik darajasini oshrish zaruriyati tug’ilgan edi. 

Texnika kiritish hududlari uchinchi avlod hududlari hisoblanadi (70-80-

yillar). Ular stixiyali tarzda hosil bo’ladi yoki maxsus ravishda davlat yordamida 

yirik ilmiy markazlar atrofida tashkil qilinadi. Ularda yagona soliq va moliyaviy 

tizimdan foydalanuvchi milliy va xorijiy tadqiqotchilik, loyixa, ilmiy-ishlab 

chiqarish firmalari jamlanadi. 

Eng ko’p texnika kiritish hududlari AQSH, Yaponiya, Xitoyda faoliyat 

ko’rsatmokda. AQSHda ularni texnoparklar, Yaponiyada-texnopolislar, Xitoyda-

yangi va ilg’or texnologiyalar hududi deb ataladi. 

Jahonda eng mashhur va AQSHda eng yirik “Silikon Velli” nomli texnopark 

jahon hisoblash texnikasi vositalari va komp’yuterlar ishlab chiqarishining 20 %ini 

beradi. Umuman AQSHda 80 dan ortiq bunday hududlar mavjud. Yaponiyada 

mahsus hukumat dasturlari doirasida ilg’or ilmiy tashkilotlar asosida yigirmaga 

yaqin texnopolislar tashkil qilingan. Xitoyda ham bunday hududlar odatda 

davlatning ilm va texnikani rivojlantirish rejalarini amalga oshirish paytida tashkil 

qilinadi. 90-yillarning o’rtalaridan boshlab Xitoyda 50 dan ortiq yangi va ilg’or 

texnologiyalarni rivojlantirish hududlari ishlamoqda. 

Turli moliya-iqtisodiy, sug’urta va boshqa xizmatlar ko’rsatuvchi firma va 

tashkilotlar uchun tadbirkorlik faoliyatining imtiyozli sharoitlari yaratiladigan 

hududlar servis hududlari deb ataladi. 

Servis hududlar qatoriga offshor hududlar (OH) va solih gavanlari (SG) 

kiradi. OH va SG tadbirkorlarni qo’lay valyuta-moliya, fiskal sharoitlar, bank va 

tijorat sirlarining yaxshi saqlanishi, davlat boshqaruvining kamligi bilan o’ziga jalb 

qiladi.  

Offshor kompaniyalar faoliyat ko’rsatayotgan davlatlar qatoriga 

Lixtenshteyn, Panama, Normandiya orollari, Men orollari (Britaniya), Antil 

orollari, Gonkong, Madeyra, Liberiya, Irlandiya, SHveytsariya va boshqalar kiradi. 

Oxirgi o’n yillikda bularga Malьta, Mavrikiya, G’arbiy Samoa, Isroil, Malayziya 

(Labuan oroli) va boshqa davlatlar qo’shildi. 

Offshor hududlardagi sanoat, savdo, bank, sug’urta va boshqa 

kompaniyalar yo umuman soliqqa tortilmaydi (Irlandiya, Liberiya) yoki kichik 

miqdordagi soliqlar to’laydi (Lixtenshteyn, Antil orollari, Panama, Men oroli va 

boshqalar). Offshor hududlarni tashkil qiluvchi davlatlar qo’shimcha xorijiy 

kapital jalb qilish, offshor hududida ro’yxatga olingan korxonadan foyda olish, 

mahalliy mutaxassislar uchun qo’shimcha ish joylari tashqiqilinishi orqali foyda 

ko’radilar. Ba’zi ma’lumotlarga qaraganda offshor biznesda band bo’lgan kapital 

500 mlrd. doll.ga yetadi. Unda qariyib 2 mln.  kishi qatnashadi va har yili bir necha 

ming yangi kompaniya ro’yxatga olinadi. 

Majmuaviy hududlar alohida ma’muriy tumanlar hududida umumiy xo’jalik 

yuritish rejimiga nisbatan alohida, imtiyozli rejim o’rnatish bilan tashkil qilinadi. 

Ularga Xitoyning 5 ta mahsus iqtisodiy hududlarini, Braziliyadagi “Manuas” 

hududini, Argentinadagi “Olovli yer”ni, sanoati rivojlangan davlatlarning kam 

rivojlangan hududlaridagi erkin tadbirkorlik hududlarini kiritish mumkin. 

Turli ko’rinishdagi erkin iqtisodiy hududlarning o’xshash tomonlari ularda 

o’zida tadbirkorlar uchun bojxona, moliyaviy, soliq imtiyozlari va umumiy rejimga 

nisbatan ustunliklar bo’lgan qulay investitsion iqlim mavjudligidadir. Turli 

hududlarda imtiyoz va rag’batlantirishlar ba’zi jihatlari bilan farq qiladi. 

Imtiyozlar turtta asosiy guruhga ajratiladi: 

Tashqi savdo imtiyozlari. Bu alohida bojxona-tarif rejimini kiritish 

(eksport-import bojlarini kamaytirish yoki bekor qilish) va tashqi savdo 

operatsiyalarini amalga oshirish tartibini soddalashtirish; 

Soliq imtiyozlari. Bunda faoliyatning ma’lum ko’rinishlari soliq imtiyozlari 

orqali rag’batlantiriladi. Bu imtiyozlar soliq bazasi (daromad, mulk qiymati va 

h.k.), uning tarkibiy qismlari (amortizatsiya ajratmalari, ish haqiga xarajat, 

transport), soliq stavkalarining darajasi, soliqqa tortilishdan doimiy va vaqtinchalik 

ozod qilish masalalari; 

Moliyaviy imtiyozlar. U o’z ichiga turli shakldagi subsidiyalarni oladi. 

Ularga kommunal xizmatlarning arzonligi, yer maydonlari va ishlab chiqarish 

binolari, ijara haqini kamaytirish, imtiyozli kreditlar berish kiradi; 

Ma’muriy imtiyozlar. Korxonalarni ro’yxatdan o’tkazish va xorijiy 

fuqarolar kirib-chiqishini engillashtirish, shuningdek turli xizmatlar ko’rsatish 

maqsadida ma’muriyat tomonidan maxsus hududlar ajratilishi. 

Erkin iqtisodiy hududlar tashkil qilishning jahon tajribasi ularning umumiy 

yutuqlari, umumiy xususiyatlari va rivojlanishining o’ziga xos tomonlari haqida 

ma’lum bir xulosalar chiqarishga imkon beradi. Sanoati rivojlangan davlatlardagi 

erkin iqtisodiy hududlar yaxshi rejalashtirilganligi va ularni boshqarishning 

moslashuvchanligiga bog’liqdir.  

Bu hududlarni tashkil qilish ijtimoiy-iqtisodiy jihatdan juda foydali bo’lib, 

ko’plab ish o’rinlarini tashkil qilishda, xalqaro tovar ayirboshlashni jonlantirishda, 

tashqi savdo aloqalari natijalarini yaxshilashda, ilmiy-ishlab chiqarish salohiyatini 

oshirishda katta rol o’ynaydi. 

Rivojlanayotgan davlatlardagi erkin iqtisodiy hududlar ham o’ziga xos qator 

o’xshashliklarga egadirlar. 

Birinchidan, bu davlatlarda eksport-ishlab chiqarish hududlari (EICHH) 

keng tarqalgan. Yuqorida aytilganidek, EICHH tashkil qilishga qator iqtisodiy 

sabablar, avvalambor, eksport uchun sanoat tovarlari ishlab chiqarishni 

rivojlantirish, mamlakatga xorijiy kapital, ilgor fan va texnika, zamonaviy texnik 

axborotlar jalb qilish zaruriyati kabi sabablar turtki bo’ladi. 

Ikkinchidan, erkin iqtisodiy hududlardagi xo’jalik yuritish rejimi xorijiy 

ishbilarmonlar uchun erkinroq va imtiyozli bo’ladi. Bu erkin iqtisodiy hududlar 

orasida xalqaro raqobatning kuchayishi bilan bog’liqdir. 

Uchinchidan, erkin iqtisodiy hududlar faoliyati davomida ular faoliyatining 

tovar-sanoat diversifikatsiyasi ro’y beradi. Zamonaviy ITI yangi va yuqori 

texnologiya ishlab chiqish bilan bog’liq bo’lgan ilmtalab ishlab chiqarish 

jamlangan erkin iqtisodiy hududlarni ilgor o’rinlarga olib chiqadi. 

Rivojlanayotgan davlatlar orasida Xitoyda maxsus iqtisodiy hududlar 

sezilarli rivojlandi. 80-yillarning boshlarida maxsus hududlarga birlashtirilgan 

kichik-kichik hududlar bilan boshlagan Xitoy hukumati 90-yillarning boshlarida 

bunday hududlarni yuzlab kvadrat kilometrga yoydi. Malakatda va xorijda 

mashhur bo’lgan “SHenchjen”, “CHjuxay”, “Syamenь”, “SHantou”, “Xaynan”dan 

tashqari mamlakatda texnik-iqtisodiy hududlar (yigirmadan ortiq) va yangi va 

yuqori texnikani rivojlantirish hududlari - texnoparklar ham sezilarli rivojlandi. 

SHanxaydagi “Pudun” iqtisodiy rivojlanish hududiga alohida rolь ajratilgan. Bu 

loyihaga ko’ra “Pudun” hududi bir necha o’n yil mobaynida SHanxayni Osiyo-

Tinch okeani mintaqasidagi yirik savdo va moliyaviy markazga aylantiradi. 

Erkin iqtisodiy hududlar tashkil qilish Xitoy hukumati tomonidan 70-yillar 

oxirida e’lon qilingan “ochiq eshiklar” tashqi iqtisodiy siyosatning tashqiliy bir 

qismi bo’lib qoldi. Erkin iqtisodiy hududlar rivojlantirish modelini tanlashda Xitoy 

rahbariyati mamlakatning joriy ehtiyojlari va bunday hududlar tashkil qilishning 

xorijiy tajribalarini e’tiborga oldi. Singapur, Tayvan va AQSH tajribasi alohida 

e’tibor bilan o’rganildi. Erkin iqtisodiy hududlar tashkil qilishga tayoyrgarlik 

davrida ular faoliyatining bir necha variantlari taklif qilindi. Natijada eksportga, 

xorijiy kapitalni jalb qilishga, shuningdek, ishlab chiqarish texnologiyasini 

yaxshilashga  yunaltirilgan EIH tanlab olindi. Maxsus iqtisodiy hududlar ochiq 

eshiklar siyosatini amalga oshirgan holda, mamlakatning boshqa tumanlarini 

bog’lab turuvchi rolini o’ynay boshladi. 

Xitoydagi maxsus iqtisodiy hududlar va boshqa imtiyozli investitsion 

iqlimdagi tumanlar faoliyatining amaliyoti shubhasiz muvaffaqiyatga erishdi. 

Xitoylik va xorijiy mutaxassislar EIH erishgan yutuqlar qatoriga avvalo, barqaror 

iqtisodiy o’sish sur’ati, hududlarga ko’p miqdorda xorijiy investitsyalarning jalb 

qilinishi, mehnat unumdorligining sezilarli o’sishi va nihoyat, aholi turmush 

darajasining o’sishini kiritishadi. 

Erkin iqtisodiy hududlar muvaffaqiyati haqida guvohlik beruvchi 

misollardan tashqari ularni tashkil qilishda muvaffaqiyatsizlikka ham uchralgan. 

Masalan, SHri-Lanka, Gvatemala, Liberiya, Senegal va boshqa davlatlarda turli 

ko’rinishdagi erkin iqtisodiy hududlar nafaqat muvaffaqiyatsizlikka uchradi balki 

umuman faoliyatini to’xtatdi. Buning asosiy sabablariga siyosiy, iqtisodiy, 

tashkiliy sabablarni ko’rsatish mumkin. 

Siyosiy sabablar mamlakatdagi umumiy siyosiy beqarorlik, fuqarolar 

kelishmovchiliklari va boshqalardir. Iqtisodiy sabablarga avvalo, erkin iqtisodiy 

hududlardagi investor nuqtai nazaridan juda murakkab investitsion rejim haqidagi 

qonunchilik  kiradi. EIHdagi byurokratik bashqaruv, hududda investorlarni 

ro’yxatga olishda kerak bo’lmagan protseduralar mavjudligi, hudud ustunliklarini 

yomon reklama qilinishi ham erkin iqtisodiy hududlar taqdiriga sezilarli ta’sir 

ko’rsatadi. 

Mehnat taqsimoti – bu tarixan belgilangan ijtimoiy mehnat tizimidir. U 

jamiyat rivojlanishi jarayonida faoliyatning sifat jihatdan differentsiatsiyasi 

natijasida kelib chiqadi. 

Hududiy mehnat taqsimoti jamiyat taraqqiyotida mehnat faoliyatining sifat 

jihatidan tabaqalanish jarayonini ifodalaydi va ishlab chiqarish kuchlari 

rivojlanishiga kuchli turtki beradi. Mehnat taqsimoti mohiyatiga ko’ra ikkiga 

bo’linadi, ya’ni a) butun jamiyat miqyosida va b) ishlab chiqarishni tashkil 

etishning turli shakllaridagi ichki mehnat taqsimotidir. Mehnat taqsimotining bu 

ikki turi o’zaro aloqadorlikda bo’lib, bir-biri bilan chambarchas bog’langan. 

Hududiy mehnat taqsimoti – ishlab chiqarish kuchlarini oqilona 

joylashtirishning asosidir. Ayni vaqtda hududiy mehnat taqsimoti iqtisodiy 

rayonlarining shakllanishi bilan bog’liq ijtimoiy-iqtisodiy jarayondir. SHuning 

uchun ham hududiy mehnat taqsimoti rayonlarning tabiiy, ijtimoiy-iqtisodiy 

sharoitlari bilan chambarchas bog’liq, xo’jalik iktisoslashuvining samarali 

yo’nalishlarini ifodalaydi. Bunday xo’jalik ixtisoslashuvi xuddudagi eng qulay va 

samarali bo’lgan alohida mahsulotlarni yetishtirishga (dehqonchilikda-

bog’dorchilik, uzumchilik, sabzavot-polizchilik kabi mahsulotlar yoki 

chorvachilikda - sut, go’sht, jun, tuxum, parranda go’shti yetishtirish, sanoatda - 

metallurgiya, mashinasozlik, kimyo, engil va oziq-ovqat tarmoqlari mahsulotlari 

yetkazib berish va kurort xo’jaligi va boshqalar) hatto ana shu mahsulotlarning bir 

turi yoki qishloq xo’jalik ekinlarining bir navini, ma’lum detalni yoki uning bir 

qismini ishlab chiqarishga ixtisoslashuv bilan bog’liqdir. 

Ana shunday xo’jalik ixtisoslashuvi alohida shakllanadigan ijtimoiy-

iqtisodiy jarayonlar – geografik mehnat taqsimoti yoki uning sinonimi hududiy  

mehnat taqsimoti deb yuritiladi. Hududiy mehnat taqsimoti juda murakkab 

tushuncha bo’lib, xo’jalik jihatidan turlicha ixtisoslashuv darajasidagi hududlar 

o’rtasidagi iqtisodiy aloqalar tizimini ifodalaydi. Bunday iqtisodiy aloqalar rayon, 

mamlakat, jahon miqyosida mineral xom-ashyo, xilma-xil tovarlar almashuvidan 

iborat o’zaro foydali bo’lgan jarayondir. 

N.N.Baranskiy hududiy mehnat taqsimoti tushunchasini “juda muhim 

tushuncha, to’g’rirog’i tarmoqlarni ham, iqtisodiy rayonlarni ham o’zaro bog’lab 

turuvchi tushunchalar tizimi” dan iborat deb hisoblaydi. 

Hududiy mehnat taqsimotining moddiy elementlari rayonlar va mamlakatlar, 

shaharlar va shahar aglomeratsiyalari, sanoatlashgan mintaqa, markaz, tugun va 

rayon, qishloq xo’jalik mintaqalari va rayonlari, ishlab chiqarishni tashkil etishning 

xilma-xil shakllari, sihat-salomatlik va dam olish majmualaridan iborat. 

Hududiy mehnat taqsimoti mohiyatiga ko’ra-jamiyat miqyosida tarmoq va 

tarmoqlararo hamda ishlab chiqarishni tashkil etish shakllaridagi (ichidagi) mehnat 

taqsimotiga bo’linadi. 

Ijtimoiy mehnat taqsimoti ishlab chiqarish kuchlarining «vaqt» mobaynidagi 

taraqqiyot bosqichlarini ifodalaydi. Jamiyat taraqqiyotining muayyani bosqichida 

(neolit davrida) chorvachilikdan dehqonchilikning ajralib chiqishi, keyinrok 

hunarmandchilikning ajralib chiqishi bilan mehnat taqsimoti ijtimoiylashib, sifat 

jihatidan rivojlanib bordi. Hunarmandchilikning rivojlanishi, savdo-sotig’ning 

o’sishi bilan ishlab chiqarishning tabaqalanishi jarayoni kuchaydi va bugungi 

murakkab ijtimoiy-hududiy mehnat taqsimotining shakllanishiga olib keldi. 

Ishlab chiqarishning tarmoq mehnat taqsimoti iqtisodiyotining yirik 

tarmoqlariga, chunonchi, sanoat, qishloq xo’jaligi, transport va infrastrukturadagi 

bo’linishni ifodalaydi. Tarmoqlararo mehnat taqsimoti ishlab chiqarishning 

tarkiban murakkablashib borish jarayonidir, chunonchi, sanoatda undiruvchi va 

ishlov beruvchi sanoat tarmoqlari, bular ham o’z navbatida yokilg’i-energetika, 

metallurgiya, mashinasozlik, kimyo, engil va oziq-ovqat sanoatiga, qishloq 

xo’jaligi – dehqonchilik va chorvachilikga, transport esa quruqlik, suv va havo 

transport tarmoqlariga, infrastruktura esa g’oyat tabaqalashgan ishlab chiqarish va 

noishlab chiqarish tarmoqlariga bo’linishidir. 

Monopoliyalar, kontsernlar, assotsiatsiyalar, korxonalar, jamoa xo’jaliklari, 

firmalar va boshqalar ishlab chiqarishning xilma-xil shakllaridagi mehnat taqsimoti 

- mahalliy yoki lokal mehnat taqsimotidir. 

Bir mamlakat doirasida rivojlanadigan, mamlakatning tabiiy, iqtisodiy-

ijtimoiy imkoniyatlaridan kelib chiqqan iqtisodiyot sohalarining ixtisoslashuv 

jarayoni mamlakat mehnat taqsimoti deyiladi. Bunday mehnat taqsimotida 

mamlakatning turli qismlari ishlab chiqarishning bir yoki bir necha sohalariga 

ixtisoslashadi. CHunonchi, sobiq ittifoq sharoitida 15 ta ittifoqdosh Respublikalar 

iqtisodiyotining ixtisoslashuvidan tarkib topgan Butunittifoq mehnat taqsimoti 

shakllangan edi. Butunittifoq mehnat taqsimoti doirasida Markaziy, SHimoli-

g’arbiy, Ural, Donetsk-Dnepr bo’yi iqtisodiy rayonlari ishlab chiqarish kuchlari 

rivojlangan, sanoatlashgan rayonlar hisoblansa, O’zbekiston, Qirg’iziston, 

Tojikiston va Turkmaniston Respublikalaridan iborat O’rta Osiyo iqtisodiy rayoni 

mineral xom-ashyo va qishloq xo’jalik mahsulotlari (paxta, bog’dorchilik, 

sabzavotchilik, chorvachilik) yetkazib berishga ixtisoslashganligi bilan ajralib 

turgan. 

O’zbekiston mehnat taqsimotida Toshkent, Zarafshon va Farg’ona iqtisodiy 

rayonlarining ishlab chiqarish kuchlari bir muncha rivojlangan, sanoati taraqqiy 

etgan, ayni vaqtda qishloq xo’jaligi rayonlari - Surxondaryo, Kashqadaryo, 

Buxoro-Qizilqum, Mirzacho’l iqtisodiy rayonlari esa tabiiy resurslar jadal 

o’zlashtirilayotganligi, qishloq xo’jaligini istiqbolda rivojlantirish imkoniyatlari 

g’oyat katta ekanligi bilan ajralib turadi. 

Mintaqalararo yoki mintaqaviy mehnat taqsimoti tabiiy-geografik jihatdan 

yaxlit hududlardagi ikki va undan ortiq mamlakatlar guruhi o’rtasida shakllangan 

ishlab chiqarish ixtisoslashuvini ifodalaydi. Jumladan, g’arbiy Yevropa 

mamlakatlari doirasida “Umumiy bozor” shakllangan mintaqaviy mehnat 

taqsimotini ifodalaydi. Keyingi yillarda bunday mintaqaviy mehnat taqsimoti Lotin 

Amerikasi, Janubi-SHarqiy, Janubiy va Janubi-g’arbiy Osiyo, SHimoli-g’arbiy, 

Markaziy, SHarqiy Afrika, SHimoliy Amerikada shakllanmoqda. Yaqin istiqbolda 

O’zbekiston, Qirg’iziston, Qozog’iston, Tojikiston va Turkmanistondan iborat 

Markaziy Osiyo mintaqaviy mehnat taqsimotiga asoslangan iqtisodiy 

birlashmaning shakllanishi bu mintaqadagi murakkab tabiiy, ijtimoiy-iqtisodiy va 

ekologik muammolar yechimlarini ishlab chiqish va hal qilish negizida ishlab 

chiqarish kuchlarini yanada rivojlantirish imkonini beradi. 

Xalqaro mehnat taqsimoti (geografik) - Xalqaro ixtisoslashuv va xalqaro 

ishlab chiqarish kooperatsiyasi xalqaro mehnat taqsimotning mazmun mohiyatini, 

shakllarini amalga oshirishni belgilovchi mezonlardir. 

Jahon xo’jaligini rivojlantirish uchun birinchi navbatda ishlab chiqarishda 

mehnat unumdorligini oshirish, ishlab chiqarishda samaradorlikni ko’tarish, 

shuningdek ishlab chiqarishda harajatlarni kamaytirishga intilish zarur. Xalqaro 

mehnat taqsimotini rivojlanishi jarayonida asosiy narsa, bu shu jarayonning har bir 

ishtirokchisi o’zining XMTdagi ishtirokidan iqtisodiy foyda qidirishi va topishidir. 

Har qanday davlatning xalqaro almashuv jarayonida xalqaro mehnat 

taqsimotining ustunliklarini amalga oshirishi – birinchidan, eksport qilinayotgan 

tovar va xizmatlarning tashqi va ichki bozor narxlaridagi farqni olish; ikkinchidan, 

arzonroq bo’lgan importdan foydalanib, milliy ishlab chiqarishdan voz kechgan 

holda ichki harajatlarni kamaytirish imkonini beradi. 

Xullas, XX-XXI asrlar bo’sag’asida jahonda misli ko’rilmagan iqtisodiy, 

siyosiy, ijtimoiy jarayonlar ro’y bergan bo’lib, ular albatta xalqaro mehnat 

taqsimotini rivojlanishiga o’zining sezilarli ta’sirini ko’rsatgan. 

Xalqaro mehnat taqsimoti uch asosiy tiplar bo’yicha amalga oshirilishi 

mumkin va bular ishlab chiqarish kuchlari tegishli rivojlanish bosqichlarini aks 

ettiradi: umumiy, xususiy va yakka tartibda. 

Umumiy tipdagi xalqaro mehnat taqsimoti, ya’ni ishlab chiqarish sohalari 

bo’yicha (qazib olish, qayta ishlash, sanoat, qishloq xo’jaligi) ko’proq xo’jalikni 

ekstensiv rivojlanish davriga xos va eng avvalo tabiiy, ishlab chiqarishning tabiiy – 

geografik sharoitlari bilan bog’liq. 

Xususiy tipdagi xalqaro mehnat taqsimoti ma’lum sohalar, ularning 

tarmoqlari va ishlab chiqarish turlarida xalqaro ixtisoslashuvni taqozo etadi. Bunda 

almashuvning internatsionallashuvi paydo bo’ladi va kengayadi, savdo o’sishi 

tezlashadi. 

Yakka tartibdagi xalqaro mehnat taqsimoti alohida operatsiyalar 

(detallar, uzellar, agregatlar) va texnologik stadiyalarga ixtisoslashuvni taqozo 

qiladi. Bu sharoitda bozor hajmi o’sadi. Jahon savdosi o’zish sur’atida rivojlanadi 

(ishlab chiqarishga taqqoslanganda). SHuning uchun ham xalqaro savdoda 

komplektlovchi kooperatsiya tartibida, shu jumladan, trans milliy korporatsiya 

doirasida (TMK)1/2 dan ko’proq mahsulot tovar almashinuvi qayta ishlash 

sanoatiga to’g’ri keladi. 

Iqtisodiy rayonlashtirish - ishlab chiqarishni samarali tashkil qilishni 

takomillashtirish va hududiy rejalashtirish asosi sifatida mamlakatlarning hududiy-

iqtisodiy majmuasini ifodalaydi. Iqtisodiy rayonlashtirish uzoq tarixga ega. 

Iqtisodiy rayonlashtirish asosida hududiy mehnat taqsimoti yotadi. Ana shu mehnat 

taqsimoti orqali mamlakatlarning ayrim qismlari, ya’ni tabiiy-iqtisodiy jihatdan 

yaxlit hududlari ishlab chiqarishning bir yoki bir nechta iqtisodiy samarali bo’lgan 

tarmoqlariga ixtisoslashadilar. Natijada, rayon darajasidagi va rayonlararo aloqalar 

amalga oshadi. Mamlakat bu iqtisodiy rayonlar tizimi bo’lib, o’z navbatida 

iqtisodiy mintaqalarga, iqtisodiy kichik rayonlarga bo’linadi. Iqtisodiy rayonlar 

bir-biridan ishlab chiqarish sharoitlari bilan farqlanadi. Bunday sharoitlar:  

a) iqtisodiy rivojlanish darajasi; 

b) mehnat resurslarining shakllanish xususiyatlari; 

v) ishlab chiqarish tizimining ixtisoslashuvi va kontsentratsiyasi; 

g) transport turining shakllanishi; 

d) ishlab chiqarishning tabiiy omillari hamda 

e) tabiiy-tarixiy xususiyatlari bilan belgilanadi. (N.T.Agafonov., 

A.T.CHistabaev va boshqalar). 

Iqtisodiy jihatdan qulay rayonlarda yirik ishlab chiqarish turlari - 

elektro energetika, metallurgiya, mashinasozlik, kimyo, engil, oziq - ovqat 

sanoati majmualarini, ixtisoslashgan qishloq xo’jaligini joylashtirish butun 

mamlakat xo’jalik majmuasi uchun yuqori iqtisodiy samara beradi. Ayni 

vaqtda, iqtisodiy rayonlarda samarali ishlab chiqarish tizimining shakllanishi 

mavjud tabiiy sharoit va tabiiy resurslardan majmuali foydalanish, sanoat 

tarmoqlarining o’zaro uyg’unlashgan holda rivojlanishini ta’minlash va 

sanoat majmualari, agrosanoat ishlab chiqarishi va infrastruktura tarmoqlarini 

barqaror rivojlanishi hamda ijtimoiy-iqtisodiy, ekologik muammolar 

yechimlarini hal qilishi bilan chambarchas bog’liqdir. SHuningdek, iqtisodiy 

rayonlarni siyosiy-ma’muriy bo’linishlari doirasida ajratish ishlab chiqarish 

kuchlarining rivojlanishiga va samarali ishlab chiqarish tizimini 

shakllanishiga to’sqinlik qiladi. CHunki, yaxlit tabiiy - iqtisodiy hududlarda 

tabiiy resurslarni turli siyosiy-ma’muriy birliklar doirasida bo’linib qolishi bu 

resurslardan oqilona foydalanishga imkon bermaydi. Mamlakatlarni tabiiy, 

ijtimoiy-iqtisodiy, ekologik hamda iqtisodiy rayonlashtirish iqtisodiyot 

tarmoqlarining rivojlantirish va boshqarish imkoniyatlarini kengaytiradi. Har 

bir iqtisodiy rayon uchun mintaqaviy siyosatni ishlab chiqish va amalga 

oshirish imkonini beradi. 

Iqtisodiy geografik o’rin. Iqtisodiy geografik o’rin - iqtisodiy 

geografiyaning aniq tushunchasi, uning “kalitidir” CHunki, ushbu tushuncha orqali 

korxona, shahar yoki boshqa hududiy ob’ektlarning nima uchun xuddi shu joyda 

qurilganligi va nima sababli shu darajaga yetganligini anglab olinadi. SHu naqtai 

nazardan iqtisodiy geografik o’rinni iqtisodiy geografik bilimning o’ziga xos 

usulidir (iqtisodiy rayonlashtirish ham xuddi shunday metod sifatida qarash 

mumkin. 

Iqtisodiy geografik o’rin - bu ma’lum bir ob’ektning korxona, shahar, 

viloyat, mamlakat o’zidan tashqarida yotgan geografik ob’ektlarga (tog’, daryo, 

dengiz, chegara, konlar, yo’l va h.k.) nisbatan joylashuvi va ularning ko’rilayotgan 

ob’ektning iqtisodiy rivojlanishga ta’siri demakdir. 

Bu yerda quyidagilarga e’tibor bermoq lozim: 

- iqtisodiy geografik o’rin tushunchasida ko’rilayotgan ob’ekt bitta, yagona, 

uning tashqarisidagi, atrofdagilar esa bir nechta; 

- markaz va tashqi ob’ektlar o’rtasida hududiy iqtisodiy aloqa va 

munosabatlar bo’ladi va ular bir tomonga, ya’ni ko’rilayotgan joyga nisbatan 

taxlili etiladi; 

- iqtisodiy geografik o’rin tarixiy tushunchadir, chunki ma’lum bir joyning 

o’rni vaqt o’tishi bilan qulay yoki noqulay bo’lishi mumkin; 

- iqtisodiy geografik o’rin turli bosqichli (mikro, mezo va makro o’rin) va 

har xil tarkibiy qismlarga ega (gidrogeografik, antropogeografik, transport-

geografik o’rin va h.k.) ; 

- iqtisodiy geografik o’rin davlat darajasida ko’rilganda u siyosiy mazmunga, 

ya’ni siyosiy geografik o’rin  ma’nosini oladi. 

Qator misollarga murojat qilaylik: Toshkent viloyatidagi Bekobod shahrida 

respublikamizda yagona qora metalllurgiya korxonasi qurilgan. Nima uchun ushbu 

korxona aynan shu shaharda joylashtirilgan? Sababi-Bekobodning iqtisodiy 

geografik o’rin qulay: u Toshkent, Mirzacho’l, hamda Farg’ona iqtisodiy 

rayonlariga yaqin joylashgan; shahar yaqinida Farxod GES, qurilish bazasi-

tsement zavodi ham mavjud; korxona mahsuloti asosan Toshkent sanoati uchun 

kerak. 

Nima sababdan CHust, Nurota, G’ijduvon, Xiva, SHaxrisabz kabi shaharlar 

juda qadimiy, boy tarixga ega bo’lishiga qaramasdan hamon katta markaz emas, 

yaqindagina vujudga kelgan Navoiy esa tez orada katta shaharlar qaeriga kirdi? Bu 

savolga ham javobini ko’proq ularning iqtisodiy geografik o’rnidan qidirish kerak. 

Er yuzidagi aksariyat yirik shaharlar ularning qulay geografik o’rin orqali 

mashhurdir. Masalan, Stambul, Singapur, Aleksandriya, Volgograd, Novosibirsk, 

SHanxay, Sankt-Peterburg, London, Rim, Rio-de-Janeyro va h.k. 

Jahon geosiyosiy xaritasida va hamjamiyatida Britaniya, Yaponiya, AQSH 

kabi davlatlarining yuqori darajada taraqqiy ekanligi va, ayni vaqtda, Afg’oniston, 

Nepal, Butanga o’xshash mamlakatlarning nisbatan sust rivojlanganligini, 

qoloqligi ko’p jihatdan ularning geografik o’rni bilan izohlanadi. O’zimizning 

vatanimiz O’zbekiston bir vaqtlar Buyuk ipak yo’lida, katta karvon yo’lida 

joylashtirilganda juda qulay geografik mavqega ega. Keyinchalik jahon madaniyati 

va savdosida degiz hamda okeanlar ahamiyatining oshishi natijasida bu qulaylik 

o’z kuchini yo’qotdi. Hozirgi kunda esa yurtimiz iqtisodiy geografik o’rnini yana 

yaxshilashga katta e’tibor berilmoqda. 

Iqtisodiy geografik o’rin katta harbiy va siyosiy mazmunga ega. Bunga misol 

qilib, Ikkinchi jahon urushida Gitler qo’shinlarining Moskva va Staliningradga jon-

jahdi bilan hujumi yoki Misr Arab Respublikasidagi Aleksandriyadagi bo’lgan 

janglarni keltirish mumkin. B. Napoleon: “agar Kievni olsam Rossiyani oyog’idan 

ushlayman, Peterburgni zabt etsam uni bo’g’izlayman,  Moskvani egallasam 

Rossiyaning yuragini majoqlayman” degan edi. Mashhur rus (sovet) olimi 

N.N.Baranskiy “Dnepr Rossiyani O’rta dengiz  mamlakatiga Volga esa uni Osiyo  

malakatiga aylantiradi”, deb yozgan edi. 

O’zbekiston Respublikasining geosiyosiy va geostategik mavqeiga, uni 

yaxshilash va undan samarali foydalanish masalalariga mamlakat Prezidenti 

I.Karimov o’zining “O’zbekiston XXI asr bo’sag’asida: havfsizlikka tahdid, 

barqarorlik shartlari va taraqqiyot kafolatlari” (T., 1997) nomli kitobida katta 

ahamiyat berilgan.  

Aholi migratsiyasi. Migratsiya – lotincha ko’chaman, joyimni 

o’zgartiraman degan ma’noni bildiradi va aholining joylashishi qayta 

taqsimlanishi, tarkibi va soniga ta’sir ko’rsatadi. Migratsiya jarayonlari xarakteriga 

ko’ra ichki, tashqi (mamlakatlararo) va ishchi migratsiyalariga ITI sharoitida esa 

“aql oqimi” yo’nalishiga bo’linadi. Migratsiya jarayonlarining bosh sabablari - 

iqtisodiy, siyosiy, etnik, demografik, madaniy, diniy va boshqalar bo’lishi 

mumkin. 

Migratsiya jarayoni aholi hududiy harakatining asosiy turi bo’lib, inson bilan 

tabiat o’rtasidagi aloqadorlik vujudga kelgandan buyon shakllanib, rivojlanib 

kelmoqda. Aholi migratsiyasi buyuk geografik kashfiyotlar davridan boshlab keng 

miqyosda amalga oshmoqda. Migratsiya tashqi va ichki migratsiyaga taqsimlanadi. 

Mamlakatlar aholisining soni va tarkibiga bo’ladigan ta’siri nuqtai nazardan tashqi 

migratsiyalarning ahamiyati beqiyosdir. Tashqi migratsiya katta hajmga ega 

mamlakatlarda, uning aholi soni va tarkibiga bo’lgan ta’siri sezilarli oqibatlarga 

olib kelishi mumkin. AQSH, Kanada, Avstraliya va boshqa qator mamlakatlar 

tarixda migratsiya salьdosining ahamiyati tabiiy o’sishi, jumladan ustun bo’lgan 

ayrim davrlar kuzatishganligini ta’kidlab o’tish joizdir. Hozirgi vaqtda ham 

mazkur mamlakatlarda migratsiya salьdosi aholi sonining o’sishida muhim omil 

bo’lib hisoblanadi. Isroil davlatida esa migratsiya salьdosi aholi soni o’sishining 

deyarli 2/3 qismini ta’minlamoqda. Yuqoridagi mamlkatlar aholining ko’chib 

kelishi bo’yicha yetakchi hisoblansa, qator boshqa mamlakatlar, chunonchi, 

Irlandiya aholisining ko’chib kelishi bo’yicha dunyoda mashhur bo’lib qolgan. 

Tashqi migratsiyalar o’zlarining xususiyatlari, sabablari, hududiy qamrovi davom 

etishi bo’yicha bir-biridan farq qiladi. Migratsiya xususiyatlari to’g’risida so’z 

yuritganda, avvalom bor, xohishiga ko’ra va majburiy migratsiyalar nazarda 

tutiladi. Tashqi migratsiya asosan iqtisodiy sabablar bilan bog’langan. Bunda yangi 

yerlarni o’zlashtirish maqsadida hamda ishchi kuchini shartnomalar bo’yicha 

boshqa mamlakatlarga yuborish bilan bog’liq migratsiyalar katta rolь 

o’ynaganligini ta’kidlab o’tish joizdir. Hududiy qamroviga qarab materiklarga va 

materik ichidagi migratsiyalarni ajratish qabul qilingan. Hozirgi vaqtda ikkinchi 

turdagi migratsiyalar asosiy ahamiyat kasb etadi. Davom etishi bo’yicha doimiy 

vaqtinchalik  va mavsumiy migratsiya turlari mavjud. SHartnoma asosida amalaga 

oshirilayotgan migratsiyalar vaqtinchalik migratsiyalar deb ataladi. Doimiy 

migratsiyalar uy joyi va ish joyining tamomila o’zgarishi bilan bog’liq aholi 

ko’chishlari bilan bog’liq bo’lib, u migratsiyalar ichida asosiy o’rin egallaydi.  

Insoniyat xo’jalik va ijtimoiy-madaniy faoliyatida ro’y berayotgan 

internatsionallashuv va demokratsiyalashuv jarayonlari, shuningdek, 

mamlakatlararo, millatlararo ayrim ziddiyatlar, to’qnashuvlar, favqulodda 

vaziyatlar va tabiiy ofatlar oqibatida aholi hamda mehnat resurslarining mamlakat 

ichida mamlakatlararo keng miqyosda bir joydan ikkinchi joyga ko’chib yurishi 

ro’y beradi. Bular bir tomndan, jahon tsivilizatsiyalash va xalqaro mehnat 

bozorlari, turar joy va ish joy tashlash uchun yaratib bergan huquq va 

imkoniyatlaridan foydalanuvchi ko’pchilik migratsiyalardan iborat bo’lsa, ikkinchi 

tomondan, o’z xohishi bilan emas, balki sharoit taqozasi bilan tug’ilib o’sgan 

joyini tashlab ketishga majbur bo’lgan qochoqlar hamda zo’raki migrantlardan 

iboratdir. Ayrim tarixiy yerlarda migrantlar oqimining ko’lami hamda ahvolining 

murakkabligini juda katta muammolarni yuzaga keltiradi. Bu muammolarni 

yechish esa keng miqyosda xalqaro hamkorlikni taqozo etadi.  

Aholi va mehnat resurslarining mamlakatlararo migratsiyalash ishchi kuchini 

qabul qiluvchi va uni chetga chiqaruvchi mamlakatlarning iqtisodiy va ijtimoiy 

taraqqiyotda darajalarida hamda aholining tabiiy o’sish sur’atlarida anchagina 

tavofutlar mavjud bo’lgan chog’da ro’y beradi. AQSH, Kanada, Avstraliya kabi 

yuqori darajada rivojlangan mamlakatlar, G’arbiy Yevropa mamlakatlarning 

ko’pchiligi shuningdek, neftdan katta daromad olib, iqtisodiyoti tez 

rivojlanayotgan mamlakatlar (Saudiya Arabistoni, Bahrayn, Quvayt, BAA va 

boshq.) immigratsiyalash geografik markazlari hisoblanadi. 

U bir davlatning mintaqalari o’rtasida ro’y beradigan ishchi kuchi 

migratsiyalashda va bir necha mamlakatlarni qamrab oladigan tashqi 

migratsiyadan iborat. Xalqaro iqtisodiyot fani tashqi migratsiya va uning sabablari 

bilan shug’ullanadi. Xalqaro migratsiya muammolarini o’rganishda duch keladigan 

asosiy tushunchalar quyidagilardan iborat: 

- ishchi kuchi migratsiyasi mehnatga layoqatli aholining bir davlatdan 

ikkinchi bir davlatga, bir yildan ko’proq muddat bilan ko’chib o’tishi, buning 

iqtisodiy va boshqa sabablari bo’lishi mumkin; 

-immigratsiya – mehnatga layoqatli aholining biron bir mamlakatga chetdan 

kirib kelishi; 

-emmigratsiya – mehnatga layoqatli aholining bir davlatdan ikkinchi bir 

davlatga chiqib ketishi; 

-migratsiya salьdosi – mamlakatda bo’ladigan immigratsiya va 

emmigratsiya o’rtasidagi farq; 

-aqliy talofat – yuqori malakali kadrlarning xalqaro migratsiyasi; 

-reemigratsiya – emmigrantlarning turg’un turish uchun o’z vataniga qaytib 

kelishi; 

-tashqi migratsiya – agar aholi ikki davlat o’rtasida ko’chib yursa; 

-ichki migratsiya – bir davlat doirasida bir joydan ikkinchi joyga ko’chib 

yursa; 

-mavsumiy ishlar bilan bog’liq migratsiya mavsumiy migratsiyadir. 

Tashqi migratsiyaning asosiy sabablari iqtisodiy qiyinchilik, siyosiy 

beqarorlik, milliy-diniy nizo va urushlardir. Ichki migratsiyaning sabablari ham 

shunga o’xshab ketadi va quyidagilardan iborat: iqtisodiy qiyinchilik, mavsumiy 

ish, milliy nizolar, urushlar va boshqalar.  

Aholining bir davlatdan ikkinchi bir davlatga va bir davlatning ichida bir 

joydan ikkinchi bir joyga ko’chib yurishini boshqarish migratsiya oqimi deb 

ataladi. Migratsiya oqimi mamlakat yoki rayonlar aholisining soniga sezilarli ta’sir 

etishi mumkin. Insoniyat tarixi davomida juda ko’p ommaviy tashqi va ichki 

migratsiyalar sodir bo’lgan. Buyuk geografik kashfiyotlardan keyin asosiy 

migratsiya oqimi Amerika, Avstraliya va boshqa yangi kashf qilingan yerlar tomon 

bo’lgan. Ommaviy ichki migratsiya davlat dasturi asosida amalga oshiriladi 

Masalan, Mirzacho’lning Qozog’iston qo’riq yerlarining o’zlashtirilishi va h.k.  

Xalqaro ishchi kuchi migratsiyasi bundan bir necha yuz yil ilgari paydo 

bo’lgan va shundan buyon bu borada jiddiy o’zgarishlar ro’y berdi. Xalqaro 

migratsiya muammolari 60-yillarning oxirida iqtisodiy rivojlanish bilan bog’liq 

faol o’rganishni boshladi. Natijada asosan shunday xulosaga keldiki, ishchi 

kuchining xalqaro harakati ishlab chiqarish omillaridan biri sifatida iqtisodiy 

rivojlanishi sur’atlariga ta’sir qiladi, bu harakatning sababi esa turli mamlakatlarda, 

mehnatga haq to’lash darajasi turlicha ekanligidan iborat. Har bir kishi o’z 

mehnatining eng so’nggi samarasini oladi va iste’mol qiladi degan aqidaga 

asoslanuvchi neoklassik nazariya tarafdorlarining emmigratsiya qabul qiluvchi 

mamlakat farovonligini oshirishga xizmat qiladi, ayni bir paytda emmigratsiyaning 

asl vatani bo’lgan davlatda iqtisodiy rivojlanish saqlanib qoladi yoki hech 

bo’lmasa pasaymaydi.  

Neoklassik tarafdorlari ishchi kuchini, ayniqsa, yuqori malakali xodimlarni 

eksport qiluvchi mamlakatda migratsiya mumkinligini e’tirof etishadi. SHu 

munosabat bilan “aqliy talofot”ga soliq solish va undan keladigan daromadni BMT 

ixtiyoriga o’tkazib, ulardan rivojlanish maqsadlarida foydalanish g’oyasi keng 

muhokama etildi. Keyingi yillarda jamlashishga  mamlakat iqtisodiy 

rivojlanishning muhim omili sifatida qarashlik ustun kela boshladi. Jamlangan 

inson potentsiali iqtisodiy taraqqiyotning muhim omili jamligidan kelib chiqilsa, 

xalqaro mamlakatlar o’rtasida iqtisodiy rivojlanish borasidagi sur’atlar necha xil 

ekanligining sabablaridan biri deb hisoblasak kerak bo’ladi.  

Xalqaro migrantlar asosan 5 toifaga bo’linadi.  

1. Mamlakatga oshkora kiritilgan immigrantlar va noimmigrantlar. Ko’pdan 

beri immigrantlarni qabul qilib kelayotgan mamlakatlar uchun 80-90-yillar 

immigratsiya yuqori pog’onaga ko’tarilgan davr bo’ldi;  

2. SHartnoma bo’yicha ishlaydigan xizmatcha migrantlar 90-yillarning 

oxirida bularning soni dunyo bo’yicha 25 mln. kishidan ko’proq edi. Ko’pincha 

mamlakatlar chet el ishchi kuchiga muhtojlik sezadi. Bu hollarda ishchi kuchi 

serob bo’lgan mamlakatlar: masalan, Osiyoning ba’zi mintaqalari, ya’ni sharqdagi 

qator mamlakatlar bilan shunday shartnomalar haqida kelishib olishadi; 

3. Yashirincha kelgan immigrantlar 90-yillarning oxirida bularning soni 30 

mln. kishi ortiqdan edi. Deyarli barcha sanoat rivojlangan mamlakatlarda yashirin 

immigrantlar mavjud. Ularning bir qismi chegara orqali o’tsa, boshqalari viza 

muddati tugagandan keyin begona mamlakatdan chiqib ketmaydi: bundaylar 

odatda eng kam ish haqi to’lanadigan ish joylariga yollanadilar.  

4. Boshpana  so’ragan shaxslar. Bunday toifadagi migrantlar soni 80-

yillargacha juda oz bo’lib, keyinchalik ancha ko’paydi. 90-yillar oxiriga kelib, 

1mln. kishini tashkil etdi. SHaxslar siyosiy sabablarga ko’ra, iqtisodiy ahvol 

tufayli boshpana so’raydi. 

5. Qochoqlar BMT ma’lumotiga ko’ra, 90-yillar oxiriga kelib, dunyoda 

qochoqlar soni 22 mln. dan ko’proqni tashkil etgan (Bulardan qariyb 4 mln. kishi 

o’z vataniga qaytib kelgan bo’lsa ham BMT homiyligida yashaydi). Qochoqlarning 

ko’pchiligi bugungi kunda maxsus lagerlarda istiqomat qiladi. Bu lagerlar BMT 

yoki xususiy agentliklar homiyligidadir. Ma’lumotlarga qaraganda, ortig’i bir 

foizdan kamginasi rivojlangan g’arb mamlakatlaridan boshpana topgan.  

 

Savol va topshiriqlar 
1. Ishlab chiqarish kuchlarini rivojlantirish va joylashtirishning asosiy 

tamoyillariga tavsif bering. 

2. Ishlab chiqarish kuchlarini rivojlantirishning dastlabki tamoyilari va 

uning namoyondalari qarashlarini tavsiflang. 

3. Hududiy mehnat taqsimoti – ishlab chiqarish kuchlarini 

rivojlantirishning ilmiy asosi ekanligini tushuntirib bering. 

4. Ishlab chiqarish kuchlarini rivojlantirish va joylashishiga ta’sir etuvchi 

omillarga tavsif bering. 

5. Samarali ishlab chiqarish jarayoni deganda nimalarni tushinasiz. 

6. Mintaqaviy rejalashtirish va mintaqaviy bashoratlashga tavsif bering. 

7. Ishlab chiqarish kuchlarini rivojlanishiga ta’sir etuvchi tabiiy omillarga 

tavsif bering. 

8. Iqtisodiy rayonlashtirish deganda nimani tushunasiz? 

9. Migratsiya turlarini sanab bering?. 

10. “Aqliy talofat” nima?. 

Test savollari 

1. “Osiyo-Tinch okeani iqtisodiy kengashi”qaysi davlat tashabbusi bilan 

tashkil etilgan. 

A) AQSH  B) XXR 

C) Rossiya  D) Avstraliya 

2. Ikkilamchi xom ashyodan foydalanish ekosistemalar uchun: 

A) Foydali  V) Zararli 

S) Foydasiz  D) Oziq zanjirini buzadi. 

3. Oziq ovqat sanoatining rivojlanishi ko’proq nimaga bog’liq? 

A) Istemolchiga  B) Xom ashyoga 

C) elektr energiyaga D) Transportga 

4. OPEKga a’zo Afrikadagi mamlakat ....... 

A) Marokash  B) Misr 

C) JAR   D) Gabon 

5. Quyidagi qurilayotgan eletr stantsiyani belgilang? 

A) Navoiy GRES   B) Sirdaryo GRES 

C) To’raqo’rg’on IEM  D) Toshkent GRES 

6. Navoiy tog’ metallurgiya kombinatini joylashtirishda yetakchi omil 

qaysi? 

A) Xom ashyo  B) Yenergetika 

C) Amortizatsiya  D) Mehnat 

7. “Sanoat aglomerasiyasi” deb nimaga aytiladi? 

A) SHaharlarni o’zaro uzokda joylashuvi 

B) SHaharlar va qishloqlar 

C) SHaharlarni tez o’sishi 

D) Sanoat korxonalarini bir joyda g’uj xolda mujassamlashuvi 

8. GESlar  asosan qanday hudularda quriladi ? 

A) CHo’llarda   B) Tog’li hududlarda  

C) Baland tekisliklarda D) Tekisliklarda 

9. Sanoat tarmoqlari qanday mezonlar asosida ajratiladi ? 

A) Mehnat resurslari, iste’molchi,  transport 

B) Xom-ashyo, texnologik jarayon va iste’mol birligi  

C) Dexkonchilik va chorvachilik 

D) Tog’-kon ishchi kuchi 

10.Asosiy o’rinni sifat ko’rsatkichlari egallaydigan «Ilm talab» 

tarmoqlarni belgilang  

A) To’qimachilik, oziq-ovqat 

B) Priborsozlik, aloka vositalari ishlab chikarish  

C) Qurilish materiallari, poligrafiya 

D) Qishloq xo’jaligi, paxta tozalash 

11. Engil sanoatni joylashtirishdagi yetakchi omilni belgilang 

A) Ishchi kuchi va iste’molchi 

B) Xom ashyo va energiya 

C) Transport va tabiiy sharoit 

D) Bozor iqsodi 

12.Erkin iqtisodiy zonalar belgilarini ajrating? 

A) eksport va import uchun yuqori soliqlar belgilash; 

B) eksport va import uchun past soliqlar belgilash; 

C) foyda uchun yuqori soliq belgilash; 

D) foyda uchun past soliq belgilash. 

13. Hududiy mehnat taqsmoti ta’limoti dastlab kimlar tomonidan   

yaratilgan? 

A) E.Xeksher, B.Olin   B) N.Kolosovskiy, N.Baranskiy 

C) I.Aleksandrov, Yu.Saushkin D) A.Smit, D.Rikardo 

14. Kombinatlashuv nimani anglatadi? 

A) Ishlab chiqarishning to’planishini 

B) Sanoat korxonasini 

C) Turli korxonalar hamkorligini 

D) Xom-ashyoni chuqur, texnologik va chiqindisiz qayta  ishlashni. 

15. Kooperatsiya ko’proq qaysi tarmoq uchun xos? 

A) metallurgiya 

B) engil va oziq-ovqat 

C) Kimyo, mashinasozlik 

D) energetika 

 

 

 

 

Reja: 

15.1. Ekologiya, uning iqtisodiy va ijtimoiy geografiya bilan aloqasi. 

15.2. Umumiy ekologiyadan ijtimoiy ekologiyaga. 

15.3. Ijtimoiy ekologiyaning shakllanishi va rivojlanishi. 

15.4. Ekologik barqaror rivojlanish kontseptsiyasi. 

15.5. Iqlimni saqlash muammosi. Iqlimni shakllantiruvchi omillar. 

15.6. Tabiiy va kuchaygan parnik effekti. 

15.7. Iqlim muammolari bo’yicha halqaro kelishuvlar. 

15.8. O’zbekistonda iqlim o’zgarishlari. 

Tayach so’zlar: Ijtimoiy ekologiya, Inson ekologiyasi, ekologik fojea, 

antropoekologik sistemalar, Barqaror rivojlanish, Rim klubi. 

Fan va texnika rivojlanib borayotgan hozirgi davrda ijtimoiy yo’nalishdagi 

tadqiqotlarning ko’lami ortib bormoqda. SHu jumladan, ijtimoiy ekologik 

izlanishlar miqyosi ham jadal rivojlanmoqda. Bu borada ayniqsa aholi salomatligi 

bilan bog’liq muammolarni tadqiq qilish o’ta dolzarb masalaga aylanmoqda. SHu 

o’rinda ta’kidlash joizki, aholi salomatligi o’ta murakkab va serqirra tushuncha 

15-mavzu: Inson geografiyasi va ekologiya 

bo’lib, Butunjahon sog’liqni saqlash tashkiloti ustaviga ko’ra, aholi (inson) 

salomatligi uning jismoniy, ruhiy va ijtimoiy (sotsial) holati bilan belgilanadi.  

Aholi salomatligi ijtimoiy borliqning rivojlanishi va tashkil etilishi bilan 

ham bog’liq. Ijtimoiy muhitning tabiiy borliqqa ta’siri ortib borayotgan hozirgi 

davrda aholi salomatligiga tasir etuvchi ekologik omillar (yoki geoekologik 

omillar) iqtisodiy-ijtimoiy sharoitlar bilan birlashib, kompleks tasir etuvchi kuchga 

aylanib bormoqda. 

Hududning sanoatlashuvi, urbanizatsiya darajasi, transport to’rining zichligi, 

ishlab chiqarishning mujassamlashuvi va texnologik qurollanish holati, aholi 

joylanishi, antropogen va texnogen bosim makonning nozogeografik turlanishiga, 

umuman olganda, ijtimoiy omil yoki muhit tabiiy-ekologik sharoit bilan birgalikda 

muhim ta’sir etuvchi kuchga aylangan.  

Rivojlanayotgan mamlakatlarning aksariyatida xo’jalik sohalarining 

eketensiv tarzda olib borilishi tabiiy muhitning izdan chiqishiga, ijtimoiy 

muammolarning yanada chuqurlashuviga olib kelmoqda. SHunday mintaqalar 

qatoriga O’rta Osiyo mamlakatlari ham kiradi. Mintaqaning ekstraarid cho’l 

sharoiti aholi turmush-tarziga ma’lum darajada qiyinchilik tug’dirishi bilan birga 

inson ta’sirida kuchli degradatsiyaga uchramoqda. 

Mintaqa aholisining salomatligi va ijtimoiy faoliyatini salbiylashuvida Orol 

dengizi fojeasi asosiy o’ringa ko’tarilmoqda. Dengizning 500 km radius qismidagi 

atrofi jahon hamjamiyati tomonidan “Ekologik fojea” hududi deb e’tirof etilgan. 

Xorazm viloyati ham bevosita ushbu hudud doirasida joylashgan. 

Aholi salomatligi inson taraqqiyotini belgilovchi asosiy ko’rsatkichlardan 

biridir. Ushbu muammo hududning ekologik tizimi bilan chambarchas bog’liq 

bo’lishiga qaramasdan, uni geografik o’rganish masalalari yaqin o’tmishga borib 

taqaladi. Xusuan, bunday tadqiqotlar hozirda ko’pgina rivojlanayotgan 

mamlakatlarda shakllanish bosqichida bo’lsa, jahonning rivojlangan mamlakatlari, 

shu jumladan, MDH mamlakatlarida ancha taraqqiy etgan. 

Aholi sonining ortib borishi hamda unga mutanosib ravishda tabiiy muhitga 

bo’lgan ta’sirning kuchayishi o’tgan asr davomida o’nglab bo’lmas turli darajadagi 

ekologik muammolarni insoniyat oldida ko’ndalang qilib qo’ydi. Yangi asrda 

Birlashgan Millatlar Tashkiloti (BMT) tomonidan “Ming yillik barqaror 

rivojlanish” kontseptsiyasi ishlab chiqildi. Unda atrof-muhit, aholini ijtimoiy 

himoyalash, savodxonligini oshirish, salomatligini tiklash, onalik va bolalik 

muhofazasi, bolalarni aqliy va jismoniy rivojlanishini ta’minlovchi va yana bir 

qator ijtimoiy masalalar o’rin olgan. 

Inson ekologiyasi fani antropoekologik sistemalarning kelib chiqishi, 

yashashi va rivojlanishi qonuniyatlarini o’rgatadi. 

Antropoekologik sistemalar – muhit bilan dinamik muvozanatda bo’lgan va shu 

munosabat orqali o’z ehtiyojlarini qondiradigan odamlar jamoasidir. 

Antropoekologik sistemalarning tabiiy ekosistemalardan asosiy farqi – uning 

tarkibida odamlar jamoalarining mavjudligidir. Ma’lum hududda yashaydigan 

odamlar jamoasining faolligi ularning atrof-muhitga ko’rsatadigan ta’sir darajasi 

bilan aniqlanadi. Aholi sonining ortib borishi bilan birga oziq mahsulotlariga, xom 

ashyoga, suv resurslariga, chiqindilarni joylashtirishga ehtiyojlar ham ortib boradi. Bu 

esa, o’z navbatida tabiiy muhitga ta’sirni kuchaytiradi, biotik va abiotik omillardan 

foydalanishni jadallashtiradi. 

Sog’liqni saqlash choralarining yaxshi yo’lga qo’yilishi, tibbiyot fanining 

qo’lga kiritgan yutuqlari, insonlarning o’rtacha umr ko’rish muddatining uzayishi, 

bolalar o’limining kamayishi natijasida sayyoramizda aholi sonining jadal o’sishi – 

XX asrning asosiy demografik o’ziga xosligidir. 

1999 yilda aholi soni 6 milliardga yetdi. XX asrning o’zida aholi soni 4,4 mlrd 

ga ko’paydi, XX asrning faqat oxirgi 12 yilining o’zidayoq aholi soni 1 mlrd ga ortdi. 

Aholi sonining tez o’sishi uning muhitga antropogen ta’sirini (qishloq 

xo’jaligining, sanoatining, transportning jadal rivojlanishi, shaharlar egallagan 

hududlarning ortishi) yanada kuchaytiradi. Aholisi juda ko’p bo’lgan mamlakatlarda 

aholi soni o’sishini cheklash, oilani rejalashtirish choralari amalga oshirilmoqda. 

(masalan, Xitoyda va Hindistonda). 

Antropoekologik sistemalarda insonlar va tabiiy muhitning o’zaro ta’siri ikki 

xil yo’nalishda kechadi: 

1) ayrim individlarning va butun jamoaning biologik va ijtimoiy 

ko’rsatkichlari o’zgaradi; 

2) muhitning o’zi ham odamlarning ehtiyojini qondirish jarayonida o’zgara 

boradi. 

Inson ekologiyasini o’rganishda muhit biogeografik xususiyatlarining odamlar 

populyatsiyasining biologik o’zgaruvchanligiga ta’siri, antropoekologik sistemalarda 

insonning salomatligi masalasi katta ahamiyatga egadir. Odam ekologik omillarning 

ta’sir ob’ekti bo’lishi bilan birga o’zi ham muhitga ta’sir qiladi. Odamning ekologik 

omil sifatida o’ziga xosligi, uning tabiatga ta’sirining ongli, maqsadga muvofiqli va 

kuchli bo’lishidir. 

Har qanday biologik tur cheklangan energetik resursga ega shuning uchun 

uning tabiatga ta’sir etish imkoniyati cheklangandir. Yashil o’simliklar Quyosh 

energiyasidan foydalanadi, boshqa organizmlar esa o’zidan avvalgi oziq darajasining 

organik moddalari energiyasi hisobiga yashaydi. 

Odam o’zining ongli faoliyati jarayonida juda kuchli energiya manbalari – 

yadro va termoyadro reaktsiyalarini yaratdi. Natijada insonning imkoniyatlari juda 

kengaydi. U sayyoraning har qanday ekologik bo’shliqlarini egallay olish qudratiga 

egadir. 

Insonning ekologik omil sifatida o’ziga xosligi yana uning faoliyati faol, 

ijodiy xarakterda ekanligidir. Inson o’z atrofida sun’iy muhit yarata olishi ham 

unga boshqa ekologik omillardan ajratib turadi. 

Inson uchun tashqi muhitning asosiy omillaridan biri ovqatdir. Ovqat tufayli 

organizmda sarflanadigan energiya o’rni to’ldiriladi, xujayra va organizmning 

plastik almashinishi ta’minlanadi. Inson uchun bir sutka davomida kamida 2500 kkal 

energiya zarur, bu energiya asosan uglevodlar, yog’lar va oqsillar hisobiga 

to’ldiriladi. Engil hazm bo’ladigan hayvon, qush va baliq mahsulotlari oqsilning 

asosiy manbalari hisoblanadi. 

Ovqat sifatli va kaloriyaga boy bo’lishi, unda oqsil, yog’ va uglevodlardan 

tashqari vitaminlar (ayniqsa, organizmda sintezlanmaydigan vitaminlar) yetarli 

bo’lishi zarur. 

Organizm uchun fermentlarni faollashtiruvchi oqsillar va biologik faol 

moddalarning tarkibiy qismiga kiruvchi mineral moddalar (Na, K, Ca, P va 

boshqalar) ham zarurdir. To’yib ovqat yemaslik yoki ovqatning tarkibida zarur 

moddalar yetishmasligi organizmda har xil funktsiyalar buzilishiga sabab bo’ladi. 

Masalan, ovqat tarkibida oqsil va vitaminlar yetishmasligi o’sish va 

rivojlanishning susayishiga sabab bo’ladi. 

Okeanlardan uzoqlashgan kontinental hududlarda, masalan, Markaziy Osiyoda, 

tashqi muhitda, shuning natijasida ovqat tarkibida ham yod yetishmaydi. Natijada 

qalqonsimon bezning faoliyati buziladi. Bunday buzilishlarning oldini olish uchun 

osh tuzining tarkibiga albatta yod qo’shilishi lozim. 

Sanoat va atrof-muhit muammosi. Sanoatning rivojlanishi atrof-muhitga 

kuchli ta’sir qiladi. CHunki, sanoat tarmoqlari yer osti va yer usti resurslarining 

asosiy «iste’molchi» sidir. Tog’ - kon sanoatining rivojlanishi oqibatida tabiiy 

landshaftning buzilishi, tog’ jinslarining ochiq muhitga chiqarib tashlanishi atrof-

muhitga jiddiy zarar yetkazadi. Uning oqibatlari insoniyat uchun nihoyatda xavfli 

bo’lib, tuproq qoplamining buzilishiga, yer osti suv manbalarining ifloslanishiga 

hamda rekulьtivatsiya jarayonlarida katta xarajatlarga olib keladi. Dengiz tog’ - 

kon ishlarini kengayishi Dunyo okeani suvlarining ifloslanishiga, uning 

bioresurslariga salbiy ta’sir qilib jiddiy ekologik xavfni yuzaga keltirmoqda. 

 Yoqilg’i energetika majmuasida IESlari atrof-muhitga zararli moddalar 

chiqaradi, atmosferaning gaz tarkibini buzadi, suv temperaturasini ko’taradi, AES 

esa atrof-muhitga g’oyat zararli radioaktiv elementlarni chiqaradi, yoki AES 

lardagi falokat oqibatlari (Ukraina-Chernobil AES dagi avariya) tuzatib bo’lmas 

holatlarni yuzaga keltirishi, juda ehtiyotkorona yondoshishni taqozo qilmoqda. 

AES lar nisbatan «sof» bo’lsada to’g’on plotinalar, suv omborlari atrof-muhit 

rel’efiga, o’simlik va hayvonot dunyosiga, yer osti suvlariga ta’sir etib ekologik 

muvozanat buzilishiga olib kelmoqda. 

 Metallurgiya sanoatining rivojlanishi esa resursli hududlar kiyofasi jiddiy 

bo’zilishidan tashqari atrof-muhitga temir, qo’rg’oshin, kalayi, mis, simob, surma 

va boshqa zararli metall chiqindilari, zarralari va changlarni chiqarib inson 

salomatligiga xavf solmoqda. 

 Kimyo va neft-kimyo sanoati, o’rmon-tsellyuloza va boshqa sanoat 

tarmoqlari-havoni, suvni, tuproq qoplamini turli zararli chiqindi va tashlamalar 

bilan ifloslamoqda. Ayniqsa, kimyo sanoati korxonalaridagi halokatlar g’oyat 

xavfli oqibatlarni yuzaga keltirmoqda. 

 Shuning uchun ham sanoat tarmoqlarini rivojlantirish va joylashtirishda 

ekologik omilni hisobga olish, tabiiy muhitni muhofaza qilish tamoiyillariga amal 

qilish, «chiqitsiz texnologiya» larni va berk ishlab chiqarish tizimlarini joriy qilish 

g’oyat muhim ahamiyatga ega. 

Qishloq xo’jaligi va ekologik muammolar. Dehqonchilik va 

chorvachilikning ming yillar davomida rivojlanishi atrof-muhitga sezilarli ta’sirini 

o’tkazgan va madaniy landshaftlarni yuzaga keltirgan. Ayniqsa, o’t-dalali 

dehqonchilik tizimi ko’plab o’rmonlarning Yevropada qirqib yuborilishiga olib 

kelgan bo’lsa, bugungi kunda ham Osiyo, Afrika va Lotin Amerikasida bu jarayon 

takrorlanishiga tuproq ustki qatlamining ochilib qolishiga (tropik yog’inlar 

natijasida yuvilib ketilishiga), errozion-jarayonlarning kuchayishiga olib 

kelmoqda. Yaylov chorvachiligining rivojlanishi unumdor o’tloq va yaylovlarning 

mahsuldorligini pasayishiga, tuproq ustki qoplamining ochilib qolishi va shamol 

eroziyasi oqibatida adir va yarim adir mintaqalarda cho’llanish jarayonining 

kuchayishiga ta’sir etmoqda. 

 XX asrning ikkinchi yarmidan ITIning qishloq xo’jaligi ishlab chiqarishiga 

ta’siri natijasida intensiv rivojlanish jarayoni boshlandi. Qishloq xo’jaligi ishlab 

chiqarishida kimyolashtirish jarayoni oqibatida (o’simliklarni kimyoviy himoya 

qilish vositalari-pestitsidlar, mineral o’g’itlar, veterinariya pestitsidlari va boshq.) 

tuproq, havo va suv resurslari jiddiy zaharlanmoqda hamda tuzatib bo’lmas 

oqibatlarini yuzaga keltirmoqda. 

 Bugungi kunda dunyo mamlakatlarda 100 ming.t. turli xil kimyoviy 

preparatlar qo’llanilmoqda, 100 mln.t. ortiq mineral o’g’itlar (fosforli, kaliyli, 

azotli), va 2-3 mln.t. zaharli ximikatlar ishlatilmoqda. 

 Keyingi yillarda iqtisodiy rivojlangan mamlakatlar qishloq xo’jaligida 

zaharli kimyoviy vositalardan foydalanishni taqiqlanishi oqibatida ko’proq 

biologik usullar keng yoyilmoqda. Biologik usul atrof-muhit uchun xavfsiz bo’lib, 

zarar keltirmaydi. Ayniqsa, biologik usullar-bog’dorchilik-uzumchilik, sabzavot va 

poliz yetishtirishda qo’llanilmoqda hamda bu ekologik «sof» mahsulotlar narxi 

yuqoriligi bilan ajralib turadi. 

 SHunga qaramay, hanuz dunyo mamlakatlarida qishloq xo’jaligi ekinlaridan 

yuqori hosil olish va chorvachilik mahsuldorligini oshirish maqsadida mineral 

o’g’itlar, pestitsidlar, turli kimyoviy moddalar keng qo’llanilmoqda, buning 

oqibatida yiliga to’liq bo’lmagan ma’lumotlarga qaraganda, 400 mingdan - 2 mln. 

ga qadar odamlar zaharlanmoqdaki, buning asosiy qismi rivojlanayotgan 

mamlakatlar qishloq aholisi hissasiga to’g’ri keladi. 

Yaqin istiqbolda, qishloq xo’jaligida ilg’or biotexnologiya, gen injineriyasi 

yutuqlarini qo’llash yuzaga kelgan ekologik muammolarning yumshatish imkonini 

berishi mumkin. 

Transport va atrof-muhit muammosi. Transport tizimining rivojlanib 

borishi atmosferaga, o’simlik va tuproq qoplamiga, okean, dengiz, daryo va yer 

osti suvlariga ta’sir etmoqda, inson salomatligiga jiddiy zarar yetkazmoqda. 

Ayniqsa, quruqlik transporti tizimida avtomobilь, temir yo’l va quvur transporti 

o’ziga xos ravishda atrof-muhitni ifloslantirishga sabab bo’lishi bilan ajaralib 

turadi. Avtomobilь transporti isgazi, azot ikki oksidi (NO2) va uglevodorod bilan 

birgalikda g’oyat zaharli bo’lgan qo’rg’oshin chiqaradi. Iqtisodiy rivojlangan 

mamlakatlarda atmosfera havosini ifloslanishining 40-50%, shaharlar va shahar 

aglomeratsiyalarida, urbanizatsiyalashgan mintaqalarda esa 80% avtomobil 

transportiga to’g’ri keladi. Mutaxassislar ma’lumotlariga ko’ra 1 ta avtomobilь 

o’rtacha yiliga 4 tonna oksigenni havodan olib tashqi muhitga 800 kg is gazi, 400 

kg, azot oksidi va 200 kg zaharli moddalar, shu jumladan uglevodorodlar chiqarib 

tashlaydi. Agar, XXI asrda ham avtomobillashuv jarayoni tez sur’atlar bilan 

rivojlanishini e’tiborga  olsak, bu g’oyat keskin muammolardan biri ekanligi ayon 

bo’ladi. SHuning uchun ham yaqin kelajakda atrof-muhitni eng oz ifloslantiradigan 

alьternativ yoqilg’i manbalaridan foydalanish xalqaro avtomobillashuv 

jarayonining bosh yo’nalishlaridan biridir. Temir yo’l transporti ham atrof-muhitga 

qattiq zarrachalar chiqarsa, quvur transportida vaqti-vaqti bilan bo’lib turadigan 

halokatlar oqibatida minglab tonna neftь va neftь mahsulotlari oqib chiqishi 

tuproq, o’simlik va hayvonot dunyosi, yer osti suvlariga, ayniqsa oqar suvlarga 

zarar yetkazib murakkab ekologik holatlarni yuzaga keltirmoqda. 

 Bundan tashqari avtomobilь, temir yo’l va havo transporti shovqini ham 

aholi eshitish kobiliyatiga ta’sir qilib, turli kasallik va «stress» holatlarni yuzaga 

keltirmoqda. Yirik shahar va shahar aglomeratsiyalarida «shovqin ifloslanishi» 

tobora keskin muammolardan biri bo’lib qolmoqda. 

 Suv transporti gidrosferani (okean, dengiz, daryo va ko’llar) ifloslantiruvchi 

bosh manbalardan biridir. Ayniqsa, xalqaro iktiodiy aloqalarda neftь va neftь 

mahsulotlari tashuvchi tanker va super tankerlar halokati oqibatida minglab tonna 

neftь okean va dengiz suvlarini katta hududlarda yupka plyonka hosil qilib koplab 

olishi bu hududlar biofondiga tuzatib bo’lmas zarar yetkazmoqda. Atmosfera 

ifloslanishiga tobora havo transporti ham «hissa» kushmoqda. 

 SHuning uchun ham bugungi kunda iqtisodiy rivojlangan va bozor 

iqtisodiyotiga o’tayotgan mamlakatlarda «transport va atrof-muhit» muammosi 

bilan bog’liq jiddiy ilmiy-tadqiqot ishlari va chora-tadbirlar majmuasi amalga 

oshirilmoqda. 

Insoniyatning ekologik ixtisoslashishi – tabiiy va sun’iy muhit omillari 

insonga doimo ta’sir ko’rsatadi. Sayyoraning turli joylarida har xil tabiiy omillarning 

ta’sirida insoniyat rivojlanishi tarixi davomida yer shari aholisining ekologik 

ixtisoslashishi natijasida odamlarning adaptiv (moslashgari) tiplari kelib chiqqan. 

Adaptiv tip – yashash sharoitiga biologik reaktsiya normasi bo’lib, insonning 

o’sha sharoitga yaxshi moslashishini ta’minlovchi morfologik, funktsional, 

biokimyoviy, immunologik belgilar kompleksining rivojlanishi bilan ta’riflanadi. Har 

xil iqlimli hududlarda yashovchi xalqlarning ovqatlanishida ham o’ziga xosliklar 

mavjud. SHu tufayli ularning hazm fermentlari sintezida, ajratilishida va sifatida 

ham moslanuvchanlik o’zgarishlari kuzatiladi. 

Insonlarning quyidagi adaptiv tiplari farq qilinadi: arktik, tropik, o’rta iqlim 

zonalari, baland tog’liq, cho’1 va chalacho’l adaptiv tiplari. 

Arktik adaptiv tip. Sovuq iqlim va ko’proq hayvon mahsulotlari bilan 

oziqlanish sharoitida shakllanadi. Arktika xalqlari hazm sistemasida o’simliklar 

tarkibidagi C vitaminni kam iste’mol qilishga moslanish xususiyati rivojlangan. 

Arktik adaptiv tipning xarakterli belgilariga tananing suyak-muskul sistemasi yaxshi 

rivojlanganligi, qonda oqsil, yog’larning ko’p miqdorda bo’lishi va boshqalar kiradi. 

Arktik tip uchun energiya almashinuvining kuchliligi va termoregulyatsiyaning yaxshi 

rivojlanganligi ham xarakterlidir. 

Tropik adaptiv tip. Issiq va nam iqlim, oziq ratsionida hayvon oqsili 

nisbatan kam sharoitda shakllanadi. Ekologik sharoitning xilma-xilligi ham bu 

tipning shakllanishiga ta’sir ko’rsatadi. SHuning uchun ham subtropik va tropik 

mintaqalarda yashovchi aholi irqiy, etnik jihatdan xilma-xil guruhlarga kiradi. 

Negroidlar uchun xarakterli belgilarga tananing uzunchoq shakli, mushak massasining 

kamligi, oyoq va qo’llarning uzunligi, ko’krak qafasi torligi, ter bezlarining ko’p 

bo’lishi hisobiga terning ko’p ajralishi kabi belgilar xarakterlidir. 

Tog’ adaptiv tipi. Bu tipning shakllanishida asosiy ahamiyatga ega bo’lgan 

ekologik omil – gipoksiya (havoning tarkibida kislorodning miqdori kamligi hodisasi) 

hisoblanadi. 

Baland tog’likda yashovchi aholida uning qanday irqqa kirishidan qat’iy nazar 

moddalar almashinuvi jadal, ko’krak qafasi keng, qonda eritrotsitlar ko’p bo’lishi 

kuzatiladi. 

Markaziy Osiyo aholisi orasida tog’ adaptiv tipiga mansub populyatsiyalar 

ham uchraydi (Qirg’iziston, Tojikiston, O’zbekistonning tog’li hududlari). Sahro, 

yarimsahro, cho’l adaptiv tipi quyosh nurlanishi kuchli, issiq, quruq, o’ta 

kontinental iqlim sharoitida shakllanadi. Bu tip uchun issiqlikning, ko’p ajralishi, ter 

bezlarining yaxshi rivojlanishi, suvning ko’p iste’mol qilinishi xarakterlidir. Markaziy 

Osiyo hududida yashovchi ko’pchilik aholi shu adaptiv tipga kiradi. 

SHunday qilib, tarixiy rivojlanish jarayonida insoniyat ekologik omillar 

ta’sirida ixtisoslashib, bir-biridan ayrim belgilari bilan farq qiluvchi adaptiv 

(moslashgan) tiplarga ajralgan. 

Adaptiv tiplar irqiy mansubligidan qat’iy nazar, turning genofondi bilan 

belgilanuvchi moslashish mexanizmlari asosida, konkret ekologik muhitga moslashish 

natijasida shakllangan. Antropogen ekosistemalar, ularning inson salomatligiga 

ta’siri. Eng muhim hozirgi zamon antropogen ekosistemalariga shaharlar, qishloqlar, 

transport kommunikatsiyalari kiradi. 

SHaharlarda tabiat muhitining o’zgarishi yaqqol namoyon bo’ladi. Sanoat va 

turmush chiqindilari tuproqda, suvda, o’simliklarda mikroelementlarning ko’payib 

ketishiga sabab bo’ladi, shahar aholisining zichligi natijasida yuqumli kasalliklar keng 

tarqaladi. Havoning ifloslanganligi natijasida, yer yuzasiga ultrabinafsha nurlarning 

ancha miqdori yetib kelmaydi. Yorug’lik yetishmasligi esa D avitaminozini 

ko’paytiradi. 

Qishloq ekologik sistemalari o’z xususiyatlari jihatidan shahar 

ekosistemasidan ancha farq qiladi. Qishloqda hayvon va o’simlik turlarining xilma-

xilligi kuzatiladi. Hayvonlar orqali yuqadigan yuqumli va parazitar kasalliklar 

qishloqda ko’proq uch-raydi. 

Hozirgi avlod ko’z o’ngida mahalliy va regional ekologik inqiroz vaziyatlari 

kuzatilmoqda. Bunda inson tomonidan o’zgartirilgan tabiatning ijtimoiy 

taraqqiyotga ta’sirining keskin ortishi kuzatiladi.  

Insoniyat tarixida ekologik inqirozlar ko’plab kuzatilgan. Ularning natijasida 

millionlab gektar yerlar cho’lga aylangan, minglab o’simlik va hayvon turlari 

qirilib ketgan, o’rmonlarning maydoni qisqargan, gullab yashnagan tsivilizatsiyalar 

inqirozga yuz tutgan.  

Atrof muhitdagi katta ko’lamidagi salbiy ekologik  o’zgarishlar XVII asrdan 

boshlangan va  XX asrning boshlariga kelib yer yuzidagi ekologik sistemalarning 

20% buzilgan. XX asrning ikkinchi yarmiga kelib qisman va to’la buzilgan 

ekosistemalar  hissasi 63% dan oshdi.  

1960-yillar oxirida rivojlangan g’arb  mamlakatlarda atrof muhitning 

ifloslanishiga qarshi kuchli jamoatchilik harakati vujudga kelgan, dastlabki 

ekologik qonunlar qabul qilingan, mingga yaqin ekologiya va rivojlanish 

masalalari bilan shug’ullanadigan tashkilotlar tuzildi.  

1968- yili 10 ta davlatdan 30 kishidan iborat fan, madaniyat, maorif, biznes 

vakillari “Rim klubi” deb nomlangan nodavlat tashkilotini tuzishdi. Klub a’zolari 

insoniyatning hozirgi va kelajakdagi murakkab ahvolini muhokama qilish va 

inqirozdan chiqish yo’llarini o’rganishni asosiy maqsad deb belgiladilar. 1972 -yil 

13 -martda Rim klubi uchun tayyorlangan «O’sish chegaralari» ma’ruzasi e’lon 

qilindi. Ma’ruzada sayyoramiz kelgusi ekologik holatini bashorat qilish bo’yicha 

global model tahlil qilingan. Modelda sayyorada o’sishni va uning chegarasini 

belgilaydigan besh asosiy omil: aholi soni, qishloq ho’jalik ishlab chiqarishi, tabiiy 

resurslar, sanoat ishlab chiqarishi va atrof muhitning ifloslanishi asos qilib olingan. 

Ma’ruzada aholi sonining ortishi sur’atlari va iste’mol modeli o’zgarmasa XXI 

asrning 30-yillariga kelib chuqur ekologik inqirozlar bashorat qilingan.  

Rim klubining e’lon qilingan keyingi global modellarida (1974; 1990; 1992) 

yangi sharoitlar hisobga olingan, o’sish istiqbollariga, ekologik xalokat xavfiga 

qarashlar o’zgargan. 

1972 yil 5 iyunda Stokgolьmda Birlashgan Millatlar Tashkiloti (BMT)ning 

Atrof muhit bo’yicha birinchi Umumjahon Konferentsiyasi o’tkazildi. Unda 113 

davlat vakillari qatnashdilar. Konferentsiyada ekologik yo’naltirilgan sotsial-

iqtisodiy rivojlanish g’oyasi oldinga surilgan bo’lib, unga muvofiq aholi turmush 

darajasining ortishi yashash muhitining yomonlashishi va tabiiy sistemalarning 

buzilishiga yo’l qo’ymasligi lozim. 

Ekologik rivojlanish davlatlar o’rtasidagi munosabatlar va iqtisodiyotdagi 

chuqur o’zgarishlar, resurslarni taqsimlash va foydalanish strategiyasida, 

dunyoning rivojlanishida tub burilishni ko’zda tutadi. Ekologik rivojlanishning 

asosiy talablari Konferentsiyada qabul qilingan 26 printsipdan iborat “Stokgolьm 

deklaratsiya”da keltirilgan. Bu printsiplardan birida “Har bir inson qulay atrof 

muhitda yashash huquqiga ega, uning sifati esa insonlarni munosib hayot 

kechirishga va taraqqiyotga erishadigan darajada bo’lishi kerak” deb ta’kidlanadi. 

Qabul qilingan “Tadbirlar rejasi” 109 banddan iborat bo’lib, unda alohida davlatlar 

va halqaro hamjamiyat o’rtasida atrof-muhitni muhofaza qilishning tashkiliy, 

siyosiy va iqtisodiy masalalari yoritilgan. Halqaro tashkilotlar faoliyatini 

oshirishga alohida e’tibor ko’rsatilgan. Konferentsiya qarori bilan uning ochilish 

kuni 5 iyun Butunjahon atrof muhitni muhofaza qilish kuni deb belgilandi.   

Konferentsiyadan so’ng, belgilangan vazifalarni amalga oshirish uchun 

BMTning Bosh assambleyasi atrof muhit bo’yicha mahsus dasturi – YuNEPni 

tuzdi. YuNEP birinchi navbatda eng dolzarb muammolar – cho’llashish, tuproqlar 

degradatsiyasi, chuchuk suv zaxiralarining kamayishi, okeanlarning ifloslanishi, 

o’rmonlarning kesilishi, qimmatli hayvon va o’simlik turlarining yo’qolishi 

muammolari bo’yicha takliflar ishlab chiqishi kerak edi. Butunjahon atrof-muhit 

jamg’armasi tashkil etildi. Jamg’arma BMTga a’zo davlatlarning badali hisobiga 

rivojlanayotgan mamlakatlardagi turli ekologik muammolarni hal qilish bo’yicha 

loyihalarni moliyalashtirishi belgilandi. 

Stokgolm Konferentsiyasidan keyin jahon hamjamiyati ekologik 

yo’naltirilgan taraqqiyotga erishish bo’yicha dastlabki qadamlarni tashladi. 1975 

yili aholi soni 4 milliard, 1987 yili 5 milliarddan oshdi. Dunyoning turli 

chekkalaridagi ekologik inqiroz vaziyatlari chuqurlashdi. Orol dengizining qurishi, 

SHimoliy Afrika mamlakatlaridagi qurg’oqchilik, CHernobil AES halokati, 

okeanlarning neftь mahsulotlari bilan ifloslanishi, “ozon tuynuklari” muammolari 

chegara bilmasligi, regional va global oqibatlari bilan namoyon bo’ldi. 

1983 yili BMT Bosh Kotibining tashabbusi bilan Atrof-muhit va rivojlanish 

bo’yicha xalqaro komissiyasi tuzildi. Norvegiya bosh vaziri G.X. Bruntland 

boshchiligidagi komissiya 1987-yili “Bizning umumiy kelajagimiz” deb 

nomlangan ma’ruzani e’lon qildi. Ushbu hujjatda yirik ekologik muammolarni 

iqtisodiy, ijtimoiy va siyosiy muammolardan ajralgan holda hal qilib bo’lmasligi 

bayon qilindi. Komissiya atrof muhit uchun havfsiz bo’lgan iqtisodiy-ekologik 

rivojlanish davriga o’tish zarurligini yoqlab chiqdi. Ma’ruzada ilk bor jamiyatning 

barqaror rivojlanish yo’liga o’tishi zarurati rad qilib bo’lmaydigan hulosalar 

asosida isbotlab berildi. 

Barqaror rivojlanish deganda hozirgi avlodlar hayotiy ehtiyojlarini kelgusi 

avlodlar ehtiyojlarini qondirishga zarar yetkazmasdan amalga oshiriladigan 

rivojlanish tushuniladi. Barqaror rivojlanish mazmun bo’yicha ekologik rivojlanish 

tushunchasiga juda ham yaqindir. 

1992 yilning 3-14 iyun kunlarida Braziliyaning Rio de Janeyro shahrida 

BMTning Atrof muhit va rivojlanish bo’yicha Konferentsiyasi bo’lib o’tdi. Unda 

179 davlatlarning rahbarlari, hukumat vakillari, ekspertlar, nodavlat tashkilotlari, 

ilmiy va ishbilarmon doiralar vakillari qatnashdilar. Bu vaqtga kelib jahonda 

olamshumul voqealar ro’y berdi. 1991 yili SHarqiy Yevropa va sobiq Ittifoqdagi 

totalitar sistema inqirozga uchradi. Jahon urushi havfi keskin kamaydi va juda 

katta moliyaviy resurslardan tinchlik maqsadlarida foydalanish imkoniyati vujudga 

keldi. 

Bundan tashqari Konferentsiya doirasida Iqlim o’zgarishi bo’yicha 

chegaraviy Konventsiya va Biologik xilma-xillikni saqlash Konventsiyalari 

tayyorlandi. 27 printsipdan iborat “Rio deklaratsiya” xalqaro huquqiy hujjat bo’lib, 

unga ko’ra davlatlar boshqa mamlakatlarning muhitiga zarar yetkazadigan har 

qanday faoliyat uchun javobgarlikni tan olishi, ekologik qonunchilikning 

samaradorligini oshirish, falokatlardan ogohlantirish, ekologik havf manbalarini 

boshqa davlatlar hududiga o’tkazmaslikka chaqiradi. 

Issiqxona samarasi va global ishish. 

1. Geograflar sanoatlashuvning yoyilishi hamda iste’mol va ifloslanishdagi 

ortish o’rtacha global temperaturaning ortishiga sabab bo’layotganligidan 

havotir olishmoqda. 

2. Issiqxona samarasiga atmosferda yerning haroratini ortishiga olib keladigan, 

radiatsiyani issiqlikka aylantiradigan bug’ni hosil qiladigan karbonat (II) 

oksidi va metan gazi kabi sanoat chiqindilari sabab bo’lmoqda. 

3. Global ishish nazariyasi yer haroratining ortishi, qutb muzliklarining tezlik 

bilan erib ketishi va natijada dengiz sathini ko’tarilishiga sabab bo’ladigan 

kabi salbiy oqibatlarga olib keladi.6. 

O’zbekiston Respublikasi Rio deklaratsiyani ratifikatsiya qildi. O’zbekiston 

Iqlimning o’zgarishi to’g’risidagi Konventsiya va Biologik xilma-xillik 

                                                           
6 Dr Christion Sawyer ap* Human geography crash course.  Printed in the United States of America.  Green Edition. -2012.183-P. 

to’g’risidagi Konventsiyalarga qo’shildi. 1998 yili Barqaror rivojlanish 

Kontseptsiyasi tayyorlandi. 1999 yili Barqaror rivojlanishning Milliy strategiyasini 

ishlab chiqildi. O’zbekiston Respublikasida barqaror rivojlanishni ta’minlash 

ustuvor masalaga aylandi. 

90 yillarda alohida davlatlar, jahon hamjamiyati, halqaro tashkilotlar “XXI 

asrga Kun tartibi”ni amalga oshirish bo’yicha harakatlarni amalga oshirdilar. 2000 

yili Nyu-Yorkda Ming yilik Sammiti bo’lib o’tdi va unda “Ming yillik 

Deklaratsiya” qabul qilindi. Ming yillik rivojlanish maqsadlariga erishish bo’yicha 

jahonning barcha mamlakatlarida sa’yi-harakatlar boshlandi. 

XXI asrga kelib, atrof muhitga ta’sir sur’ati yuqoriligicha qolmoqda. Dunyo 

okeanining ifloslanishi, cho’llashish, biologik xilma-xillikning kamayishi, chuchuk 

suv yetishmasligi va boshqa muammolar tezkor choralar ko’rishni talab etadi. 

Aholi sonining o’sish sur’atlari yuqoriligicha qolmoqda. Ekologik havfsiz, 

barqaror rivojlanish yo’lidagi sa’yi-harakatlar o’zining ijobiy natijalarini ham 

bermoqda. 

Hozirgi vaqtda tabiat va inson hayotining ekologik xavf ostida qolish 

jarayoni yanada murakkablashib, mushkullashib bormoqda. Atrof-muhit bilan 

jamiyat o’rtasidagi aloqalar muvozanatining buzilishi tabiiy holatga putur 

yetkazmoqda. Yer yuzi tabiatining barqarorligi, turg’unligi va uning o’ziga xos 

qonunlarini insoniyat tomonidan buzilishining asosiy sabablaridan  biri 

kishilarning atrof-muhit muhofazasi haqidagi bilimlarining yetishmasligi hamda 

tabiatning kelajakdagi ekologik holatini ko’ra bilmasliklaridir.  

Ekologik vaziyatni tubdan yaxshilash uchun ekologik siyosatga o’z ta’sirini 

ko’rsatishi mumkin bo’lgan vazirliklar, korxona va tashkilot rahbar kadrlarining 

faoliyatida ijtimoiy-ekologik vaziyatga to’g’ri baho berish, uni ximoya qilish, 

saqlash va takomillashtirish kabi tushunchalarni qalbdan his etishni shakllantirish, 

ya’ni ularda ekologik muammolarga muhim ijtimoiy-siyosiy ish sifatida qarashni 

tarbiyalashdir. Ushbu rahbar kadrlarida tabiatni muhofaza qilish muammolarini 

to’g’ri yechish va bashorat qilishni uddalash, yuzaga chiqishi  mumkin bo’lgan 

ijtimoiy-iqtisodiy ziddiyatlarni oldini olish sharoitlarini  yaratish kabi hislatlarni 

barpo etish hisoblanadi.  

Savol va topshiriqlar: 

1. Insonning tabiatga ta’sirining hozirgi zamon bosqichi xususiyatlarini 

tushuntiring. 

2. Ekologik bilimlarni rivojlantirish zaruriyati sabablarini ochib bering.  

3.  Barqaror rivojlanish tushunchasining vujudga kelish shart-sharoitlarini 

tushuntiring. 

4. Barqaror rivojlanish bo’yicha qanday konferentsiyalar o’tkazilgan va 

ularda qanday xujjatlar qabul qilingan? 

5. O’zbekistonda barqaror rivojlanishni ta’minlash bo’yicha qanday 

hujjatlar, qarorlar mavjud? 

6. Yashaydigan joyingiz (shahar, qishloq, tuman)ni ekologik barqaror 

rivojlantirish masalalarini o’rganib chiqing va referat yozing. 

Test savollari 

1. Ekologiya alohida fan sifatida qachon vujudga keldi? 

A) Yeramizdan avvalgi II-III asrlarda 

A) B) XIII asrda 

C) XIX  asrda 

D) XX asr boshida 

2. Ekologik omillar ta’siriga chidamli organizmlar guruhini ajrating. 

A) produtsentlar  B) evribiontlar 

C) stenobiontlar   D) avtotroflar 

3. Abiotik omillar guruhini ajrating. 

A) relьef, o’simlik ta’siri  B) hayvon, tuproq ta’siri  

C) inson ta’siri    D) yorug’lik, namlik, harorat 

4. Ekosistemada moddalarning aylanma harakatida organizmlarning 

nechta guruhi  ishtirok etadi? 

A)2  B) 3  C) 4  D) 5 

5. Yerning “hayot qobig’i”ni ajrating 

A)Gidrosfera  B) Litosfera 

C) Atmosfera  D) Biosfera 

6. Biosfera xaqidagi ta’limotning asoschisi 

A)B)Dokuchaev  B) B)Vernadskiy 

C) A.Gumbolьdt   D) E.Zyuss 

7. Yer yuzidagi barcha tirik organizmlar yig’indisi nima deyiladi? 

A) biotop  B) biogeotsenoz 

C) biota   D ekotop 

8.Tugaydigan, tiklanmaydigan resurslarni ajrating 

A) suv, xavo, tuproq,  B) o’simlik va hayvonlar 

C) yer osti qazilmalari   D) tuproq, suv, o’simliklar 

9. Yer yuzida so’nggi 100 yil ichida havo harorati necha gradusga 

oshgan? 
A)0,8- 10 S  B) 2-30 S 

C) 3-40S  D) 4-50S 

10. O’zbekistonda atmosferani ifloslovchi asosiy tarmoqni belgilang? 

A) qishloq xo’jaligi B) sanoat 

C) transport  D) kommunal-maishiy 

11. Iqlim o’zgarishi bo’yicha Xalqaro Konventsiyaning imzolanishi 

qachondan boshlangan? 

A)1985 yildan  B) 1990 yildan 

C)1992 yildan  D 1993 yildan. 

12. BMTning barqaror rivojlanish bo’yicha Konferentsiyasi qachon va 

qaerda bo’lib o’tgan? 

A)Bern, 1990 yil   B) Rio-de-Janeyro, 1992 yil  

C) London, 1995 yil  D) Nьyu-york, 2001 yil 

